
ⵜⴰⵣⵡⵓⵔⵜ ⵏ ⵜⴰⵏⴰⴹⵜ
ⵜⴳⴰ ⵜⴰⵏⴰⴹⵜ ⵏ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⵅⴼ ⵜⵙⴽⴰⵏⵉⵏ ⵏ ⵍⵃⵓⵙⵉⵎⴰ, 

ⵏⵏⴰ ⵉⵎⴰⵟⵍⵏ ⵃⵎⴰ ⴰⴷ ⴷ ⵜⴼⴼⵖ,  ⵉⵙⵖⵣⵏ ⵜⵜ ⵓⴳⵔⴰⵡ ⵏⵏⵙ ⴰⵎⴰⵜⴰⵢ ⵡⵉⵙⵙ ⵙⵉⵏ, ⵢⴰⵜ ⵜⵢⴰⴼⵓⵜ 
ⵏ ⵜⵡⵓⵔⵉ ⵏ ⵛⵉⴳⴰⵏ ⵏ ⵡⴰⵢⵢⵓⵔⵏ,  ⴳ ⵓⵙⵡⵉⵔ ⵏ ⵉⵙⵏⵓⴱⴱⵛⵏ ⵓⵍⴰ ⴳ ⵓⵙⵡⵉⵔ ⵏ ⵓⵃⵇⵇⴰ ⵏ ⵓⵎⵍⴰⵏ, 
ⵇⴰⵃ ⵎⴰⵢⴰ ⵏⵏ ⵙⴳⵜⵏⵜⴰⵎⵉⵏ, ⴷ ⵉⵙⴼⵉⴼⵏ ⵏ ⵉⴼⵉⴷⵢⵓⵜⵏ, ⴷ ⵉⴳⵔⴰⵡⵏ ⴷ ⵜⴳⵉⵡⵉⵔⵉⵏ ⵏ ⵓⵙⵙⴼⵍⴷ, 
ⴷ ⵜⵓⴳⴳⴰ, ⴷ ⵓⵙⵏⵓⴱⴱⵛ, ⴷ ⵉⵔⵣⴰⴼⵏ ⵏⵏⴰ ⵜⴳⴰ ⵜⵔⴰⴱⴱⵓⵜ ⵏ ⵓⵙⵇⵇⵉⵎ ⴰⴼⴰⴷ ⴰⴷ ⵉⵙⵏⴽⴷ 
ⵢⴰⵜ ⵜⴰⵏⴰⴹⵜ ⵜⴰⵖⵣⵓⵔⴰⵏⵜ, ⵜⴰⵔⴰⵡⵙⴰⵏⵜ, ⵜⴰⵎⵙⵙⵏⵜⴰⵎⵜ ⴰⴼⴰⴷ ⴰⴷ ⵉⵙⵓⵖⵏ ⵙ ⵜⵎⵍⵉⵍⵜ ⵏⵏⵙ ⴷ 
ⴰⴼⵔⴰⴽ ⴳ ⵓⵡⴰⵏⴽ ⵏ ⵓⵣⵔⴼ ⴷ ⵓⵙⵍⴳⵏ.

ⵜⵙⵡⵓⵜⵜⵙ ⵜⴰⵏⴰⴹⵜ ⴰⴷ ⵉⵜⵜⵢⴰⵔⴰⵏ ⵉⵏⴳⵔ ⵏⵓⵡⴰⵏⴱⵉⵔ 2019 ⴷ ⵎⴰⵕⵚ 2020 ⴰⵙⵏⴽⴷ ⵏ 
ⵜⵖⵔⵉ ⵜⴰⵣⵔⴼⴰⵏⵜ ⵅⴼ ⵓⵢⵏⵏⴰ ⵉⵣⵔⵉⵏ ⴳ ⵙⵉⵏ ⴷ ⵎⵔⴰⵡ ⵏ ⵡⴰⵢⵢⵓⵔⵏ ⵏ ⵜⵙⴽⴰⵏⵉⵏ ⵏⵏⴰ ⵜⵙⵙⵏ 
ⵜⵙⴳⴰ ⵏ ⵍⵃⵓⵙⵉⵎⴰ. ⴷⴰ ⵉⵙⵏⴰⵍ, ⴳ ⴳ ⵓⵙⴰⵜⵉ ⵏ ⵢⴰⵜ ⵜⵎⵢⴰⴷⴰⵙⵜ ⵉⵏⵏⵓⵕⵥⵎⵏ ⴷ ⵉⵙⵢⴰⴼⴰⵏ ⵅⴼ 
ⵜⵉⴳⴳⵉⵜⵉⵏ ⵉⵎⵎⵓⵣⵣⵍⵏ ⴰⴽⴷ ⵉⵎⵏⵣⴰⵢⵏ ⵏ ⵜⵓⴳⴷⵓⵜ ⴷ ⵉⵣⵔⴼⴰⵏ ⵏⵓⴼⴳⴰⵏ ⵏⵏⴰ ⵉⵣⵎⵔ ⵓⵙⵇⵇⵉⵎ 
ⴰⴷ ⵜⵏ ⵉⵙⵙⵉⴹⵏ, ⵉⵖ ⵉⴳⴰ ⵙⴳ ⵜⵙⴳⴰ ⵏ ⵜⵏⴱⴰⴹⵉⵏ ⵓⵍⴰ ⵙⴳ ⵜⵙⴳⴰ ⵏ ⵉⵏⵎⵓⵔⴰⵏ.

 ⵏⵉⵖ ⵓⵔ ⵔⴰⴷ ⵉⴳ ⵙⴳ ⵓⵙⴳⵓⴷⵉ ⵏⵉⵖ ⵜⴰⵣⴳⵍⵜ ⵉⴳ ⵉⵜⵜⵡⴰⵏⵏⴰ ⵎⴰⵙ ⴳⴰⵏⵜ ⵜⵙⴽⴰⵏⵉⵏ ⵏ 
ⵍⵃⵓⵙⵉⵎⴰ, ⵏⵏⵉ ⴷ ⵉⴷⴷⴰⵏ ⴳ ⵢⴰⵏ ⵢⴰⵏ ⵓⵎⵏⴰⴹ ⴰⵎⵥⵍⵉ, ⵉⵣⴷⵉⵏ ⵙ ⵉⵎⵓⴽⵔⵉⵙⵏ ⵏⵏⴰ ⵜⵍⵎⴰⵡⴰⵢ 
ⵜⵎⵀⵍ ⵏ ⵓⵙⵏⴰⵢ ⵏ ⵜⵏⴱⴰⴹⵜ, ⵢⴰⵜ ⵜⵎⵙⴰⵔⵜ ⵜⴰⵎⵥⵍⵉⵜ ⴳ ⵜⵓⴷⵔⵜ ⵜⴰⵙⵔⵜⴰⵏⵜ ⴷ ⵜⴷⵎⵙⴰⵏⵜ ⴷ 
ⵜⴷⵍⵙⴰⵏⵜ ⵏ ⵍⵎⵖⵔⵉⴱ ⴰⵜⵔⴰⵔ, ⵉⵖ ⵉⴳⴰ ⵙⴳ ⵓⵣⵎⵣ ⵏⵏⵙ ⵏⵉⵖ ⴰⴽⵙⴰⵢ ⵏⵏⵙ ⵏⵉⵖ ⵉⴹⵉⵚⵏ ⵏⵏⵙ. 
ⵎⴰⵛ ⵉⵙⴰⵜⴳ ⵓⵙⵇⵇⵉⵎ ⵎⴰⵙ ⵥⵍⵉⵏⵜ ⵜⴽⵙⴰⵏⵉⵏ ⵏ ⵍⵃⵓⵙⵉⵎⴰ, ⴷⴰⵜ ⵇⴰⵃ ⵏ ⵉⵙⴽⴽⵉⵏⵏ, ⵙ ⵜⵓⵎⴰⵢⵜ 
ⵏ ⵉⵡⵏⵏⵉⵜⵏ ⵏⵏⵙ ⵉⵏⴰⴼⴰⵡⵏ. 

ⴷⴰ ⵉⵙⴰⵡⴰⵍ ⵓⵙⵇⵇⵉⵎ ⴳ ⵜⴰⵏⴰⴹⵜ ⴷⴷⵖ ⵙ ⵢⴰⵜ ⵜⴱⵔⵉⴷⵜ ⵉⴼⵔⵓⵔⵉⵏ ⵅⴼ ⵉⴱⵔⵔⵉⵡⵏ ⵏ 
ⵓⵙⵔⴼⵓⴼⵏ ⴷ ⵓⵎⵔⵎⴷ ⵏⵏⴰ ⵉⵍⵍⴰⵏ ⴳ ⵓⵙⴷⴰⵡ ⴷⴷⵖ ⵏⵏⵉ ⵉⵙⵙⵏⵏ ⵛⵉⴳⴰⵏ ⵏ ⵉⵙⵏⴼⵍⵏ ⴷ ⵉⵔⵎⵉⵎⵎⵉⵜⵏ. 
ⵢⴰⵡⵣ ⵓⵙⵇⵇⵉⵎ ⵅⴼ ⵉⵏⵉⴳ ⵏ ⵎⴰⵕⵕⴰ ⵓⵎⵍⴰⵏ ⵏⵏⴰ ⴷⴰⵔⵙ ⵉⵍⵍⴰⵏ ⴳ ⵓⵎⵏⵉⴷ ⴰⴷ.

ⴰⵔ ⵜⵙⵎⴽⴰⵍ ⵜⴰⵏⴰⴹⵜ ⴷⴷⵖ ⵛⵉⴳⴰⵏ ⵏ ⵜⵎⵙⴰⵔⵉⵏ ⵏⵏⴰ ⵓⵔ ⵊⵊⵓ ⵉⵜⵜⵡⴰⵏⵏⴰⵏ. ⵏⵏⴰ ⴳ ⵢⴰⵎⵓ ⵓⵙⴼⵙⵉ ⵏ 
ⵉⵏⵖⵎⵉⵙⵏ ⵉⴽⵏⴷⴰⵡⵏ ⴷ ⵉⵎⵔⵊⴰⵏⵏ « fake news » ⵎⴰⵛⴰ ⴰⵡⴷ ⵜⵉⵏⴰⵡⵜ ⵏ ⵓⴽⵙⴰⵏ ⴷ ⵜⴽⵕⴹⵉ ⵏⵏⴰ 
ⴷ ⵢⵓⴳⴳⴰⵏ ⴳ ⵜⴰⵎⵔⴰ ⵏ ⵜⵙⴽⴰⵏⵉⵏ.

ⵅⴼ ⵉⴳⴳⵉ ⵏ ⵎⴰⵢⴰ, ⵉⴳⴰ ⵓⵙⵇⵇⵉⵎ ⵢⴰⵜ ⵜⵙⵏⵜⴰⵢⵜ ⵏ ⵓⵙⵏⴱⴳⵉ ⴷ ⵓⵙⵙⴼⵍⴷ ⴷ ⵓⵎⵢⴰⵖ ⴰⴽⴷ 
ⵜⵡⵊⵉⵡⵉⵏ ⴷ ⵉⵎⵢⴰⵙⴰⵏ ⵏ ⵉⵏⴰⵎⵓⵥⵏ ⵏⵏⵉ ⵢⵓⵡⵙⵏ ⴳ ⵡⴰⵔⵔⴰⵣ ⵉⵖⵓⴷⴰⵏ ⵉ ⵡⴰⵏⴰⵡⵏ ⴷ ⵓⵙⵡⵓⴷⴷⵓ 
ⵏ ⵜⵙⴽⴰⵏⵉⵏ ⴷ ⵡⴰⵎⵎⴰⵥⵏ ⵏⵏⵉ ⵜⵏⵜ ⵉⴹⴼⵓⵕⵏ ⵙⴳ ⵢⴰⵜ ⵜⵙⴳⴰ, ⴷ ⵓⵙⴷⵓⵙ ⵏ ⵓⵔⵎⴰⵙ ⵏ ⵡⴰⵎⵎⴰⴽⵏ 
ⴷ ⵜⴱⵔⵉⴷⵉⵏ ⵏ ⵜⵙⴽⴰⵏⵉⵏ ⴷ ⵡⴰⵎⵎⴰⵥⵏ ⵏⵏⵉ ⴼⵍⵍⴰⵙⵏⵜ ⵉⵙⵢⴰⴼⴰⵏ ⵙⴳ ⵜⵙⴳⴰ ⵢⴰⴹⵏ, ⴷ ⵡⴰⵏⵏⴰⵍ ⵏ 
ⵜⵡⵊⵉⵡⵉⵏ ⵏ ⵉⵏⴰⵎⵓⵥⵏ ⵙ ⵡⴰⵏⴰⵡ ⴰⵙⵓⵍⴰⵏ ⴷ ⵙ ⵎⴽⴷⴰ ⵜⴳⴰ ⵜⵥⵍⴰⵢⵜ ⵏ ⴽⵓ ⴰⴷⴷⴰⴷ,  ⵙⴳ ⵜⵙⴳⴰ 
ⵢⴰⴹⵏⵉⵏ.

ⵙ ⵓⵎⴳⴰⴼⴰⵢ ⴷ ⵎⴰⵢⴰ ⵏⵏ, ⵓⵡⵙⵏⵜ ⵜⵓⴳⴳⴰ ⵏ ⵛⴰ ⵏ ⵉⴼⵔⴷⵉⵙⵏ ⵙⴳ ⵜⴳⴳⴰⵍⵉⵏ ⵜⵉⴳⴷⵓⴷⴰⵏⵉⵏ 
ⵏⵏⵉ ⴰⵖⵏ ⵉⵜⵔⵙⴰⵏ ⵏⵉⵖ ⴰⵍⴱⵓⴱⵏ ⵙⴳ ⵜⵎⵉⵜⴰⵔ ⵏⵏⵙⵏ, ⴰⴷ ⵙⵙⴼⴰⵡⵏ ⵢⴰⵜ ⵜⵖⵎⵔⵜ ⵏⵏⴰ ⵉⵏⵎⵓⵔⴰⵏ 
ⵉⵖⴰⵎⴰⵏ, ⴰⵔ ⵖⵉⵍⴰ, ⵓⵔ ⵜⴻⵜⵜⵡⴰⵙⵙⵏ ⵏⵉⵖ ⵜⵜ ⴱⵏⵏⵣⵏ ⵉⵏⵎⵓⵔⴰⵏ. ⵢⵓⴳⴳⴰ ⴷ ⵓⵎⵙⵙⵉⴼⴹ ⵙ 
ⵜⵙⵏⵜⴰⵢⵜ ⴷⴷⵖ ⵙⴳ  ⵓⵙⵓⵖⵏ ⵏ ⵓⵙⵓⵜⴳ ⵏ ⵉⵎⵊⵕⵉⵜⵏ ⴷ ⵉⴱⵔⵔⵉⵡⵏ ⴷ ⵉⵎⵎⵏⵜⵍⵏ ⴳ ⵓⵙⴰⵜⵉ ⵏ ⵢⴰⵜ 
ⵜⵎⵢⴰⴷⴰⵙⵜ ⵜⴰⵎⵙⵖⴰⵔⵓⵜ ⵙ ⵢⴰⵏ ⵓⵎⵏⴰⴷ ⴳ ⵉⵎⵙⴰⵙⴰ ⵇⴰⵃ, ⵉⵎⵛ ⵏⵏⵉ ⵉⴳⴰ ⵓⵙⵓⵔⵙ ⴷ ⵓⴷⴳⵉ 
ⴷ ⵜⴰⵏⵏⴰⵢⵜ ⴷ ⵉⵖⴰⵍⵏ. ⴽⵓ ⵓⵢⴰ ⴷⴷⵖ ⵃⵎⴰ ⴰⴷ ⵏⵙⵙⴼⴰⵡ ⵙ ⵢⴰⵏ ⵡⴰⵏⴰⵡ ⵓⵥⵍⴰⵢ ⴰⵎⴽⴷⵉ ⵅⴼ ⴰⴽⴽⵯ 
ⵜⵎⵉⵜⴰⵔ ⵏⵏⴰ ⵉⵛⴰⵏ ⵢⵓⴷⵊⴰⵏ ⵜⵉⵙⴽⴰⵏⵉⵏ ⵏ ⵍⵃⵓⵙⵉⵎⴰ ⴰⴷ ⴳⵏⵜ ⵢⴰⵜ ⵜⵎⵙⴰⵔⵜ ⵜⴰⵎⵥⵍⵉⵜ ⴳ ⵉⵎⵏⴰⴹⵏ 
ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴳ ⵍⵎⵖⵔⵉⴱ.

ⵅⴼ ⵉⴳⴳⵉ ⵏ ⵎⴰⵢⴰ, ⴰⵔ ⵉⵜⵜⴰⵏⵏⴰⵢ ⵓⵙⵇⵇⵉⵎ ⵎⴰⵙ ⵉⴳⴰ ⵙⴳ ⵜⵉⵏⵥⴻⵥⵜ ⴰⴷ ⵉⵙⵙⵉⴷⴼ ⴳ 
ⵜⴰⵏⴰⴹⵜ ⴰⴷ ⴽⵉⴳⴰⵏ ⵏ ⵉⴳⵣⵣⵓⵎⵏ ⵉⵎⵙⵏⵉⵢⵏ ⵉⵣⴷⵉⵏ ⵙ ⵜⵎⴰⴳⵍⴰⵢⵉⵏ ⵜⵉⵏⴱⴹⴰⵢⵉⵏ ⵜⵉⴳⵔⴰⵖⵍⴰⵏⵉⵏ 
ⴳ ⵢⵉⴳⵔ ⵏ ⵉⵣⵔⴼⴰⵏ ⵏⵓⴼⴳⴰⵏ.ⵜⴽⵛⵎ ⵜⵓⴳⴳⵣⵜ ⴷⴷⵖ ⴳ ⵓⵙⴰⵜⵉ ⵏ ⵜⵡⵓⵔⵉⵡⵉⵏ ⵏ ⵓⵙⵇⵇⵉⵎ ⴳ 
ⵓⵙⴷⵓⵙ ⵏ ⵜⵓⵙⵙⵏⴰ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴷ ⵓⵙⵙⴼⵔⴽ ⵙ ⵉⵙⴳⵓⵎⵏ ⵏⵏⵉ ⵙⵉⵔⵙ ⵉⵥⵍⵉⵏ ⴷ 
ⵜⵓⴳⴷⵓⵜ ⵙ ⵓⵎⴰⵜⴰ, ⵉⴳ ⵢⴰⵏ ⵓⵙⵖⵓⵏ,ⵓⵔ ⴷ ⵅⵙ ⴳ ⵓⵙⵡⵉⵔ ⴰⴷⵉⴷⴰⴽⵜⵉⴽⵉ, ⵎⴰⵛⴰ ⴰⴼⴰⴷ ⴰⴷ 
ⵉⵡⵛ ⵉ ⵜⵏⵎⵓⵔⵉⵏ ⴷ ⵉⵏⵎⵓⵔⴰⵏ  ⵢⴰⵜ ⵜⴰⵏⵏⴰⵢⵜ ⵜⴰⵎⴰⵜⵓⵜ ⵅⴼ ⵉⵙⴱⴷⴰⴷⵏ ⴷ ⵜⴱⵔⵉⴷⵜ ⵏ ⵜⵡⵓⵔⵉ 
ⵏ ⵓⵙⵇⵇⵉⵎ,  ⵉⴷⴷⵖ ⵜⵙⵓⵍ ⵜⴳⴰ ⵜⵓⵙⵙⵏⴰ ⵏ ⵓⵍⴰⴼ ⴰⵎⵓⴼⴰⵢ ⴳ ⵜⵓⵚⴽⴰ ⵏ ⵓⵡⴰⵏⴽ ⵏ ⵓⵣⵔⴼ ⴷ 
ⵓⵙⵍⴳⵏ ⴷ ⵓⵙⵓⴳⵔ ⴰⵎⵓⴼⴰⵢ ⴳ ⵜⵓⵚⴽⴰ ⵏ  ⵡⴰⵎⵓⵏ ⴰⵎⴰⴳⴷⵓ.

ⴳ ⵜⴳⵉⵔⴰ, ⵜⴳⴰ ⵜⵉⵍⵉⵜ ⵏ ⵉⵙⵓⵜⵔⵏ ⵏ ⵜⵎⴽⵜⵉⵜ ⴷ ⵜⵎⴰⴳⵉⵜ, ⵏⵏⴰ ⵉⵙⵙⵏⵓⵃⵢⵓⵏ, ⴳ ⵢⴰⵏ ⵓⴳⵣⵣⵓⵎ 
ⵓⵔ ⵉⵡⵀⵉⵏⵏ, ⵉⵙⵓⵜⵔⵏ ⵏ ⵜⵙⴽⴰⵏⵉⵏ ⴷⴰ ⵙⵙⵓⵜⵓⵔⵏ ⵙⴳ ⵓⵙⵇⵇⵉⵎ ⴽⵉⴳⴰⵏ, ⵉⴷⴷⵖ ⵜⵥⵍⵉ ⵜⵡⵓⵔⵉ 
ⵏⵏⵙ ⵉⵣⴷⵉⵏ ⵙ ⵓⴹⴼⴼⵓⵕ ⵏ ⵓⵣⵣⴳⵉⵔ ⵏ ⵉⵙⵖⵍⴰⴼ ⵏ ⵓⵏⴳⵎⴰⵎ ⵏ ⵓⵙⵓⵎⵓ ⴷ ⵓⵎⵙⴼⵔⵓ, ⵎⴰⵛⴰ 
ⴰⵡⴷ ⵅⴼ ⵉⵎⵏⴰⴷⵏ ⵓⵔ ⵊⵊⵓ ⵣⵔⵉⵏⵉⵏ ⵏⵏⵉ ⵢⵓⵙⵉ.

ⵙ ⵎⴰⵏ ⴰⵢⴰ, ⵉⵏⵏⵓⵔⵣ ⵓⵙⵇⵇⵉⵎ ⵙⴳ ⵜⴰⵏⴰⴹⵜ ⴷⴷⵖ ⴰⴷ ⵉⵙⵎⵏⵉⴷ ⵛⵉⴳⴰⵏ ⵏ ⵓⵎⵍⴰⵏ ⴷ ⵉⵎⵙⴼⵔⵓⵜⵏ 
ⴷ ⵜⴰⵏⵏⴰⵢⵉⵏ ⴰⴼⴰⴷ ⴰⴷ ⵢⴰⴷⵊ ⵉⵎⵖⵔⵉ ⴰⴷ ⵉⵙⴽⵓ ⵜⴰⵏⵏⴰⵢⵜ ⵏⵏⵙ ⵜⴰⵎⵥⵍⵉⵜ ⵅⴼ ⵜⵎⵙⴰⵔⵉⵏ ⵏ 
ⵜⴽⵏⵙⴰ ⵏⵏⵉⵉⵣⵔⵉⵏ ⴳ ⵜⵙⴳⴰ ⵏ ⵍⵃⵓⵙⵉⵎⴰ ⴷ ⵏⵏⴰ ⵉⵕⵛⵎⵏ ⵖⵉⴼ ⵓⵎⵣⵔⵓⵢ ⵏ ⵉⵎⵓⵙⵙⵓⵜⵏ ⵏ 
ⵜⵙⴽⴰⵏⵉⵏ ⴳ ⵜⵎⴰⵣⵉⵔⵜ ⵏⵏⵖ.

1. ⴰⵙⵡⵓⵜⵜⵓ ⵏ ⵓⵔⵎⵎⵓⵙ ⵏ « ⵜⵉⵙⴽⴰⵏⵉⵏ ⵏ ⵍⵃⵓⵙⵉⵎⴰ »
ⵎⵎⴳⵍⴰⵢⵏⵜ ⵛⵉⴳⴰⵏ ⵏ ⵜⵏⴰⴹⵉⵏ ⵜⵉⵣⵔⴼⴰⵏⵉⵏ ⴷ ⵉⵖⵎⴰⵙⵏ ⵉⵏⵖⵎⴰⵙⵏ ⵅⴼ ⵉⵔⵎⵎⵓⵙⵏ 

ⵉⵎⵢⴰⵏⴰⵡⵏ ⵏ ⵓⵡⵏⵏⵉ  ⵅⴼ ⵡⵏⵏⴰ ⵉⵊⵕⴰⵏ ⴳ ⵍⵃⵓⵙⵉⵎⴰ ⵙⴳ ⵓⵣⵎⵣ ⵉⵣⴳⵔⴰⵔⵏ ⵙⴳ ⴽⵟⵓⴱⵕ 
2016 ⴰⵔ ⴽⵟⵓⴱⵕ 2017. ⵙⴳ ⵉⵔⵎⵎⵓⵙⵏ ⴷⴷⵖ ⴷⴰ ⵏⵜⵜⴰⴼⴰ ⵜⵉⵎⵙⴰⵔⵉⵏ ⵏ ⵍⵃⵓⵙⵉⵎⴰ ⴷ 
ⵓⵎⵓⵙⵙⵓ ⵏ ⵔⵔⵉⴼ ⴷ ⵜⵙⴽⴰⵏⵉⵏ ⵏ ⵍⵃⵓⵙⵉⵎⴰ. ⴰⵔ ⵜⵙⵎⵔⴰⵙ ⵜⴰⵏⴰⴹⵜ ⴰⵔⵎⵎⵓⵙ ⵏ “ ⵜⵉⵙⴽⴰⵏⵉⵏ 
ⵏ ⵍⵃⵓⵙⵉⵎⴰ” ⵙ ⵜⵓⵚⴽⴰ ⵅⴼ :

1. ⵢⵓⵎⴰ ⵓⵔⵎⵎⵓⵙ ⵏ « ⵜⵉⵎⵙⴰⵔⵉⵏ ⵏ ⵍⵃⵓⵙⵉⵎⴰ » ⵛⵉⴳⴰⵏ ⵏ ⵉⵏⵓⵎⴰⴽ, ⵉⵖⵉⵢ ⴰⴷ ⵉⴳ ⴰⴽⴽⵯ 
ⵎⴰⴷ ⵉⵜⵜⵊⵕⵓⵏ, ⵙ ⵓⵎⴰⵜⴰ, ⵏⵉⵖ ⴰⴽⴽⵯ ⴰⵢⵏⵏⴰ ⵉⵜⵜⵊⵕⵓⵏ ⴳ ⵢⴰⵏ ⵓⵣⵎⵣ ⵉⵥⵍⵉⵏ, ⴷ ⵎⵛ ⵏⵙⴰⵡⵍ ⵅⴼ 
ⵜⵎⵙⴰⵔⵜ ⵉⵇⵇⴰⵏ ⴰⴷ ⵏⴰⵏⵏⴰⵢⵜⵣⵡⵉⵔⵉ ⵏⵏⵙ ⴷ ⵜⴳⵉⵔⴰ ⵏⵏⵙ ⴳ ⵢⴰⵏ ⵓⵣⵎⵣ ⵉⴷⵔⵓⵙⵏ. ⵎⴽⴷⴰ 
ⵉⵥⴹⴰⵕ ⴰⴷ ⵉⵎⵙ ⵏⵉⵖ ⵢⴰⵏ ⵡⴰⵏⴰⵡ ⵏ ⵓⵛⴽⵓⴽⵍ ⴷ ⵓⵙⵎⴰⵢⵏⵓ ⴳ ⵓⵢⵏⵏⴰ ⵉⵊⵕⴰⵏ. ⴰⵎⵎ ⴳ ⵓⵡⵏⵏⵉ (ⵛⴰ 
ⵢⵓⵏ ⵉⴳⴰ ⵜⴰⵎⵙⴰⵔⵜ). ⵜⵖⵉⵢ ⵜⵎⵙⴰⵔⵜ ⴰⴷ ⵜⴳ ⵛⴰ ⵏ ⵜⵖⴰⵡⵙⴰ ⵜⵓⵣⴷⵉⵔⵜ ⵏⵉⵖ ⵛⴰ ⵏ ⵜⵖⴰⵡⵙⴰ 
ⵜⵓⵎⵏⵉⴳⵜ. ⴰⴱⴽⴽⵉⴹ ⵓⵅⵛⵉⵏ ⴷ ⵜⵕⵥⵉ ⵏ ⵜⵎⴽⵔⵔⴰ, ⵙ ⵓⵎⴷⵢⴰ, ⴰⵔ ⵜⵜⴳⴳⴰⵏ ⴰⴽⴽⵯ ⵜⴰⵎⵙⴰⵔⵜ.

 ⴷ ⵉⴷⴷⵖ ⵜⴱⴷⴷ ⵜⵎⵢⴰⴷⴰⵙⵜ ⵏ ⵓⵙⵇⵇⵉⵎ ⵅⴼ ⵓⵢⵏⵏⴰ ⵉⵊⵕⴰⵏ ⴳ ⵜⵙⴳⴰ ⵏ ⵍⵃⵓⵙⵉⵎⴰ ⵅⴼ 
ⵜⵎⴰⴷⴷⴰⵙⵜ ⵏ ⵉⵣⵔⴼⴰⵏ ⵏⵓⴼⴳⴰⵏ ⴷ ⵜⵎⴰⴳⵍⴰⵢⵉⵏ ⵜⵓⵍⴳⵉⵏⵉⵏ ⴷ ⵜⵏⴱⴹⴰⵢⵉⵏ ⵉⵥⵉⵍⵏ ⵙ ⵜⵙⴽⴰⵏⵜ 
ⵜⴰⵏⴳⵔⴰⵢⵜ, ⴰⵡⵏⵏⵉ « ⵜⵉⵎⵙⴰⵔⵉⵏ ⵏ ⵍⵃⵓⵙⵉⵎⴰ » ⵓⵔ ⵢⵓⵡⴷⴰ, ⵙ ⵜⵡⵉⵍⴰ ⵢⵓⴼⴰⵏ, ⴳ ⵓⵙⵡⵓⵜⵜⵓ ⵏ 
ⵜⴼⴰⴷⵉⵡⵉⵏ ⴷ ⵓⴼⵔⵓⵔⵉ ⴷ ⵓⴽⵙⴰⵢ ⵏ ⵓⵢⵏⵏⴰ ⵉⵊⵕⴰⵏ ⴳ ⵍⵃⵓⵙⵉⵎⴰ.

2. ⴰⵔⵎⵎⵓⵙ ⵏ ’’ⴰⵎⵓⵙⵙⵓ ⵏ ⵔⵔⵉⴼ’’ ⵏⵜⵜⴰⵏ ⵉⵍⵍⵓⵙ ⵙ ⵙⵏⴰⵜ ⵏ ⵜⵎⵏⵜⵉⵍⵉⵏ :

ⵙⴳ ⵜⵙⴳⴰ ⵜⴰⵙⵏⵉⵍⵙⵜ « ⴰⵎⵓⵙⵙⵓ » ⵉⴷⴷⴰ ⴷ ⵙⴳ ⵓⵎⵢⴰⴳ ⵎⵎⴰⵙⵙ, ⵙ ⵓⵍⵡⴰ, ⴱⵍⴰ 
ⴰⴷ ⵢⴰⵡⵙ ⴳ ⵓⵍⴽⴰⵎ ⵏ ⵓⵏⵖⴰⴷ ⴷ ⵓⵙⵏⴰⵎ ⵉⵜⵜⵡⴰⵜⵜⵔⵏⵏ ⴳ ⵜⴰⵏⴰⴹⵜ ⵜⴰⵣⵔⴼⴰⵏⵜ. ⵎⴽⴷⴰ 
ⵉⴽⵜⵓⵔ ⵙ ⵢⴰⵏ ⵡⴰⵍⵍⴰⵍ ⵉⴷⵢⵓⵍⵓⵊⵉ ⴷ ⵓⵙⵔⵜⴰⵏ ⵢⴰⵜⵜⵓⵢⵏ ⵏⵏⴰ ⵜ ⵉⵜⵜⴰⴷⵊⴰⵏ ⴰⴷ ⵢⴰⴹⵓ ⵢⴰⵏ 
ⵓⵎⵏⴰⴷ ⴰⵎⵣⵡⴰⵔ ⵅⴼ ⵜⵎⵙⴰⵔⵉⵏ ⵏⵏⴰ ⵙ ⵜⵎⵎⴰⵖ ⵜⴰⵏⴰⴹⵜ ⴰⴷ ⵜ ⵜⵙⵏⵓⵎⵎⵍ ⵎⵏⵉⴷ ⵏ ⵓⵙⵎⵔⵙ 
ⵏⵓⵎⵓⵙⵙⵓ (ⵃⴰⵕⴰⴽ ⵙ ⵜⴰⵄⵕⴰⴱⵜ) ⵙ ⵓⵕⵥⵥⵓⵎ ⵏ « ⵢⴰⵃ »  ⴷ ⵓⵎⵓⵙⵙⵓ (ⵃⵉⵕⴰⴽ ⵙ 
ⵜⴰⵄⵕⴰⴱⵜ) ⵙ ⵜⵕⵥⵉ ⵏⵏⵙ ⴱⵍⴰ ⴰⵙⵏⵓⵃⵢⵓ.

ⵜⴰⵎⵏⵜⵉⵍⵜ ⵜⵉⵙⵙ ⵙⵏⴰⵜ, ⵉⴳⴰ ⵜⵜ ⵎⴰⵙ ⵓⵔ ⴷⴰ ⵜⵜⴳⴳⴰ ⵜⴳⵓⵔⵉ ⵏ ⵔⵔⵉⴼ ⵜⴰⵡⵓⵔⵉ ⵏⵏⵙ 
ⴷ ⴰⵎⵔⵏⵓ ⵏ ⵓⴷⵖⴰⵔ ⵙ ⵜⵡⵉⵍⴰ ⵜⵓⵏⵖⵉⴷⵜ ⵉ ⵜⵎⵙⴰⵔⵉⵏ ⵏⵏⴰ ⵔⴰⴷ ⵉⵜⵜⵓⵙⵏⵓⵎⵎⵍ.. ⵎⵇⵇⴰⵔ 
ⵊⵕⴰⵏⵜ ⵜⵎⵙⴰⵔⵉⵏ ⴷⴷⵖ ⴳ ⵜⵙⴳⴰ ⵏ ⵍⵃⵓⵙⵉⵎⴰ ⵏⵏⴰ ⵉⴳⴰⵏ ⵢⴰⵏ ⵓⴳⵣⵣⵓⵎ ⵙⴳ ⵜⵎⵏⴰⴹⵜ ⵏ 
ⵔⵔⵉⴼ, ⴰⵙⵎⵔⵙ ⵏ ‘’ⴰⴽⴽⵯ’’ (ⵔⵔⵉⴼ) ⴰⴼⴰⴷ ⴰⴷ ⵏⵉⵏⵉ ‘’ⴰⴳⵣⵣⵓⵎ’’ (ⵍⵃⵓⵙⵉⵎⴰ) ⵓⵔ 
ⵉⵟⵟⴰⴼ ⵜⵉⵎⵛⵓⵛⵛⴰⴹ ⵜⵓⵎⴳⵉⵏⵉⵏ ⴳ ⵡⴰⴷⴷⴰⴷ ⴷⴷⵖ. ⴳⵉⵙ ⴰⵡⴷ ⵛⵉⴳⴰⵏ ⵏ ⵉⵙⵎⴰⵜⴰⵢⵏ 
ⵡⴰⵔ ⵉⵎⵙⵖⴰⵔⵓⵜⵏ ⴷ ⴷⴰ ⵉⵙⴳⴰⴷⴰⵢ ⴳ ⵜⵅⵉⵜⵔⵜ ⵏ ⵉⴳⵔ ⴰⵊⵢⵓⴳⵔⴰⴼⵉ ⵏ ⵎⴰⴷ ⵉⵊⵕⴰⵏ.

3. ⵙ ⵓⵙⵏⴰⵍ ⵅⴼ ⵎⴰⴷ ⵉⵣⵔⵉⵏ, ⴰⵡⵏⵏⵉ «ⵜⵉⵙⴽⴰⵏⵉⵏ ⵏ ⵍⵃⵓⵙⵉⵎⴰ » ⴰⴷ ⵉⵙⵙⵓⴳⵔⵏ ⵜⵓⴳⵜ ⵏ 
ⵓⵙⵇⵇⵓⵍ ⵏ ⵓⵏⵖⴰⴷ ⴷⵜⵎⵙⵖⴰⵔⴰ. ⴰⵔⵎⵎⵓⵙ ⵏ ⵜⵙⴽⴰⵏⵜ ⵉⴳⴰ ⵢⴰⵜ ⵙⴳ ⵜⵔⵙⴰⵍ ⵏ ⵉⵣⵔⴼⴰⵏ ⵏ 
ⵓⴼⴳⴰⵏ ⵉⴷⴷⵖ ⴷⴰ ⵏⵜⵜⴰⴼⴰ ‘’ⵜⵉⵍⴻⵍⵍⵉⵏ ⵏ ⵓⴳⵔⴰⵡ ⴷ ⵓⵙⴳⴷⵓⴷ ⴷ ⵜⵙⴽⴰⵏⵜ ⵜⴰⵏⴳⵔⴰⵢⵜ ⴷ ⵓⵙⵏⴰⵢ 
ⵏ ⵜⵎⵙⵎⵓⵏⵉⵏ ⴷ ⵜⴳⵯⵎⴰⵏⵉⵜ ⵜⴰⵏⵎⴰⵍⵍⴰⵏⵜ ⴷ ⵜⵙⵔⵜⴰⵏⵜ’’ ⴽⵓⵍⵍⵓ ⴰⵢⴰⴷⴷⵖ ⵉⵖⵉ ⴰⴷ ⵢⴰⵏ ⵡⴰⵏⴰⵡ ⵙⴳ 
ⵡⴰⵏⴰⵡⵏ ⵏ ⵜⵎⵙⴽⵔⵜ ⵏ ⵓⵎⵢⴰⴳ ⵏ ⵜⵙⴽⴰⵏⵜ.  ⵅⴼ ⵓⵢⴰ, ⴰⵔⵎⵎⵓⵙ « ⵜⵉⵙⴽⴰⵏⵉⵏ ⵏ ⵍⵃⵓⵙⵉⵎⴰ » 
ⵎⴽⴷⴰ ⵙ ⵉⵜⵜⵓⵙⵎⵔⴰⵙ ⴳ ⵜⴰⵏⴰⴹⵜ ⴰⴷ, ⴷⴰ ⵉⵜⵜⵏⴼⵍⵓⵍⴰ ⴳ ⵉⴳⵔⴰⵡⵏ ⴷ ⵉⵙⴳⴷⵓⴷⵏ ⴷ ⵜⵉⵙⴽⴰⵏⵉⵏ 
ⵜⵉⵏⴳⵔⴰⵢⵉⵏ ⵏⵉⵖ ⵜⵉⵙⴽⴰⵏⵉⵏ ⵏⵏⴰ ⵉⵟⵟⴰⴼⵏ ⵙ ⵜⴽⵕⴹⵉ. ⵔⴰⴷ ⵖⵉⴼⵙⵏⵜ ⵜⵜⵉⵏⵉ ⵜⴰⵏⴰⴹⵜ ⴰⵡⵏⵏⵉ ⵏ 
‘’ⵜⵉⵡⵓⵔⵉⵡⵉⵏ ⵏ ⵜⴽⵕⴹⵉ’’ (les émeutes) ⵙ ⵓⵖⵓⵍ ⵙ ⵜⵙⴽⵯⴼⵍⵜ ⵏ ⵜⴽⵕⴹⵉ ⵏⵏⴰ ⵜⵙⵏⵏ.

2. ⵜⴰⵙⵏⴰⴽⵓⴷⵜ ⵏ ⵜⵎⵙⴰⵔⵉⵏ : 28 ⴽⵟⵓⴱⵕ 2016- 
ⴽⵟⵓⴱⵕ 2017

ⵎⵎⴰⴳⴳⵉⵏⵜ ⵜⵙⴽⴰⵏⵉⵏ ⵏ ⵍⵃⵓⵙⵉⵎⴰ ⴷ ⵓⵙⵙⵏⵜⵉ ⵏ ⵓⵏⴽⴰⴹ ⵏ ⵉⵎⵙⵜⴳⴳⴰⵔⵏ ⴷⴼⴼⵉⵔ 
ⵜⴰⵎⵜⵜⴰⵏⵜ ⵏ ⵎⴰⵙⵙ ⵎⵓⵃⵙⵉⵏ ⴼⵉⴽⵔⵉ ⵉⵜⵜⵓⵙⵙⵉⴽⵍⵏ ⴳ ⵢⴰⵏ ⵉⵎⵉⵙ ⵏ ⵓⵙⵙⵉⴽⵍ ⵏ ⵓⴼⵕⴰⴹ , 
ⵓⵛⴰⵏ ⵙⵎⴷⵏⵜ ⵜⵉⵎⵙⴰⵔⵉⵏ ⴷ ⵉⵎⵊⵕⵉⵜⵏ ⴰⵍⵍⵉⴳ ⵉⵡⴹⵏ ⵖⵔ ⵜⵙⴽⴰⵏⵉⵏ ⵏⵏⴰ ⵉⵖⵉⵎⴰⵏ ⴰⵙⴳⴳⵯⴰⵙ, 
ⴳ ⵡⴰⵏⴰⵡⵏ ⵏⵏⵙ ⵙ ⵙⵉⵏ, ⴰⵏⴳⵔⴰⵢ ⴷ ⵓⴽⵕⵉⴹ.

 I.  ⵜⴰⵙⴽⴰⵏⵜ ⵜⴰⵏⴳⵔⴰⵢⵜ

ⴰⵙⵏⵓⵎⵎⵍ ⵏ ⵜⵙⴽⴰⵏⵉⵏ ⵏ ⵍⵃⵓⵙⵉⵎⴰ ⵙ ⵜⵙⴽⴰⵏⵜ ⵜⴰⵏⴳⵔⴰⵢⵜ ⵉⵏⴳⵔ ⴽⵟⵓⴱⵕ 2016 ⴰⵔ 
ⵎⴰⵕⵚ 2017, ⵙ ⵓⵙⵡⵓⵜⵜⵓ ⵏ ⵉⴼⵔⴷⵉⵙⵏ ⵉⵏⴹⴼⴰⵕⵏ :

ⴰ. ⵜⵉⵣⵉ : ⴽⴽⴰⵏⵜ ⵜⵙⴽⴰⵏⵉⵏ ⵜⵉⵏⴳⵔⴰⵢⵉⵏ ⵚⴹⵉⵚ ⵏ ⵡⴰⵢⵢⵓⵔⵏ, ⵉⴳ ⵓⵣⵎⵣ ⴷⴷⵖ ⴰⵣⵎⵣ ⴷⴰ 
ⴽⵓⵍⵍⵓ ⵉⵖⵣⵣⵉⴼⵏ ⴳ ⵓⵎⵣⵔⵓⵢ ⵏ ⵜⵙⴽⴰⵏⵉⵏ ⵜⵉⵏⴳⵔⴰⵢⵉⵏ ⴳ ⵍⵎⵖⵔⵉⴱ.

ⴱ. ⴰⴽⵓⴷ : ⵣⵔⵉⵏⵜ ⵜⵙⴽⴰⵏⵉⵏ ⵜⵉⵏⴳⵔⴰⵢⵉⵏ ⵙ ⵡⴰⵙⵙ ⴷ ⴳ ⵢⵉⴹ. ⵉⵙⵔⵇⴱ ⵅⴼ ⵜⵙⴽⴰⵏⵜ ⵙ 
ⵢⵉⴹ ⴰⵎⵙⴰⵙⴰ ⵏ ⵜⵙⴽⴰⵏⵉⵏ ⴰⴽⴷ ⵡⴰⵢⵢⵓⵔ ⵏ ⵕⵎⴹⴰⵏ.

ⵜ. ⵜⵉⵡⴰⴷⵉⵡⵉⵏ : ⵣⵔⵉⵏⵜ ⵜⵙⴽⴰⵏⵉⵏ ⵜⵉⵏⴳⵔⴰⵢⵉⵏ ⵅⴼ ⵛⵉⴳⴰⵏ ⵏ ⵉⵙⵓⴽⵏ. ⴱⴱⵉⵏⵜ ⴰⴽⴽⵯⵉⵣⴰⵔⵓⵜⵏ 
ⵖⵣⵣⵉⴼⵏⵉⵏ ⴱⵍⴰ ⴰⴷ ⵜⵊⵕⵓ ⴽⵔⴰ ⵏ ⵜⵎⵙⴰⵔⵜ.

ⴷ. ⴰⵙⵇⵔⵇⴱ ⵏ ⵉⵇⵛⵓⵛⵏ : ⵜⵉⴽⴽⵍⵜ ⵜⴰⵎⵣⵡⴰⵔⵓⵜ ⴰⴷ ⵜⴻⵜⵜⵉⵍⵉ ⵜⵙⴽⴰⵏⵜ (ⴳ ⵡⴰⵢⵢⵓⵔ ⵏ ⵕⵎⴹⴰⵏ) 
ⵙ ⵓⵙⵇⵔⵇⴱ ⵅⴼ ⵉⵇⵛⵓⵛⵏ ⵏ ⵜⴰⴷⴷⵔⵡⵉⵏ ⵙⴳ ⵉⵣⵓⵔⵏⵏ ⴷ ⵜⵙⵓⴳⴳⵔⵉⵏ  ⵏ ⵜⴳⵯⵎⵎⴰ.

ⵊ. ⵜⵉⵎⵍⵙⵉⵜ ⵜⴰⴱⵔⴽⴰⵏⵜ : ⵜⵜⵓⵙⵏⵎⴰⵍⴰⵏⵜ ⵙⵏⴰⵜ ⵜⵙⴽⴰⵏⵉⵏ ⵏ ⵜⵡⵜⵎⵉⵏ ⵙ ⵜⵎⵍⵙⵉⵜ ⵜⴰⴱⵔⴽⴰⵏⵜ, 
ⵢⴰⵜ ⵙ ⴳ ⵢⵉⴹ ⵜⵉⵙ ⵙⵏⴰⵜ ⵙ ⵡⴰⵙⵙ, ⴷⴰ ⵜⴻⵜⵜⵔⵏⵜ  « ⴰⵙⴱⴷⴷⵉ ⵏⵉⴽⵛⴰⵎⵏ ⵙ ⵜⴰⴷⴷⵔⵡⵉⵏ», 
ⴰⵔ ⵜⴻⵜⵍⴰⵖⴰⵏⵜ ⵙ « ⵓⵡⵇⵇⵔ ⵏ ⵡⴰⵔ ⵜⵉⵕⵥⵉ ⵏ ⵜⴰⴷⴷⵔⵡⵉⵏ » ⴷ ⵓⵕⵥⵥⵓⵎ ⵉ ⵉⵏⴰⵎⵓⵥⵏ ⴷ 
ⵉⴳⵉ ⵏ ⵉⵙⵓⵜⵔⵏ.

ⵃ. ⴷⴷⴰⵏ ⴷ ⵛⵉⴳⴰⵏ ⵏ ⵉⵏⵎⵓⵔⴰⵏ  ⵙⴳ ⵜⵖⵔⵎⵉⵏ ⵏ ⵜⵙⴳⴳⵯⵉⵏ ⵏⵏⵉ ⵉⵏⵎⴰⵍⴰⵏ, ⴱⵍⴰ ⴰⴷ ⵢⴰⵡⵙ ⵎⴰⵢⴰ 
ⵏⵏ ⴳⵓⵏⵏⴳⵣⵉ ⵏ ⵜⵏⴼⵔⵓⵜ ⵏⵉⵖ ⴽⵔⴰ ⵏ ⵓⴽⵛⴰⵎ ⵏ ⵜⴳⴳⴰⵍⵉⵏ ⵜⵉⴳⴷⵓⴷⴰⵏⵉⵏ.

ⵅ. ⴰⵙⵏⵎⴰⵍⴰ ⵏ ⵢⴰⵏ ⵉⴱⴷⴷⵉ ⵏ ⵜⵙⴽⴰⵏⵜ ⴳ ⴱⵉⴽⵉⴹⴰⵕⵏ ⵏⵏⴰ ⵉⵜⵜⵓⵙⵏⴼⵍⵏ ⵙ ⵜⵡⴰⴷⴰ ⴱⵍⴰ ⵜⵉⵍⵉⵜ 
ⵏ ⵜⴳⴳⴰⵍⵉⵏ ⵜⵉⴳⴷⵓⴷⴰⵏⵉⵏ.

 II. ⵜⵉⴽⵕⴹⵉ ⴷ ⵜⵉⵢⵜⵉ ⵙ ⵉⵥⵕⴰⵏ

ⵏⵖⵉ ⴰⴷ ⵏⵉⵏⵉ ⵎⴰⵙ ⵙⵙⵏⵜⵉⵜ ⵜⵡⵓⵔⵉⵡⵉⵏ ⵏ ⵜⴽⵕⴹⵉ ⴷⴼⴼⵉⵔ ⵏⵉⵔⵉⵎ ⵏ ⵉⵖⵉⵎⵉ ⵉⵜⵜⵓⴳⴰⵏ 
ⵙ ⵓⵙⵕⵚⵓ ⵏ ⵉⵅⴰⵎⵏ ⴳ ⵡⴰⵎⵎⴰⵙ ⵏ ⵜⵖⵔⵎⵜ, ⵉⴷⴷⵖ ⴷ ⵉⴼⵍ ⵓⵙⵎⵣⵔ ⵏⵏⵙⵏⵜ  ⵉⵎⵓⴳⴰⵙ 
ⵉⵎⵢⴰⵏⴰⵡⵏ. ⴷⴼⴼⵉⵔ ⵎⴰⵢⴰ ⵣⴷⵉⵏⵜ ⵜⵡⵓⵔⵉⵡⵉⵏ ⵏ ⵜⴽⵕⴹⵉ ⵙ ⵜⵉⵢⵜⵉ ⵙ ⵉⵥⵕⴰⵏ ⴷ ⵉⵍⴷⴰⵢⵏ ⴷ 
ⵓⵙⵙⵉⵖ ⵏ ⵡⴰⴼⴰ ⴳ ⵛⴰ ⵏ ⵜⵉⴽⴽⴰⵍ. ⵥⵍⵉⵏⵜ ⵜⵙⴽⴰⵏⵉⵏ ⵏ ⵜⴽⵕⴹⵉ ⵙ : 

1. ⵉⴳⴳⵓⵜ ⵎⴰ ⵖ ⵜⵜⵊⵕⵓⵏⵜ ⵜⵎⵙⴰⵔⵉⵏ ⵏ ⵜⴽⵕⴹⵉ  ⴰⴷⴷⴰⵢ ⵜⵉⵍⵉ ⵜⵓⴳⵉⵜ ⵏ ⵓⵣⵣⴳⵉⵔ ⵏ 
ⵜⵖⵓⵔⵉⵡⵉⵏ ⵏ ⵓⵙⵎⵎⵙⵔⵓⵙ ⵏ ⵉⴳⴷⵓⴷⵏ, ⴽⵔⴰ ⵏ ⵉⵣⵎⴰⵣ ⴰⴷⴷⴰⵢ ⵜⵉⵍⵉ ⵜⵉⵢⵜⵉ ⵙ 
ⵉⵥⵕⴰⵏ ;

2. ⴳ ⵛⵉⴳⴰⵏ ⵏ ⵜⵉⴽⴽⴰⵍ, ⵉⵎⵙⴽⴰⵏⵏ ⵉⵖⵓⵎⵎⴰⵏ ⵓⴷⵎⴰⵡⵏ ⵏⵉⵜⵏⵉ ⴰⵢⴷ ⵉⵙⵙⵏⵜⵉⵏ ⴰⵙⵎⵔⵙ ⵏ 
ⵜⴽⵕⴹⵉ ;

3. ⴳ ⵛⵉⴳⴰⵏ ⵏ ⵜⵉⴽⴽⴰⵍ ⴰⵔ ⴷ ⴼⴼⴰⵍⵏⵜ ⵜⵡⵓⵔⵉⵡⵉⵏ ⵏ ⵜⴽⵕⴹⵉ ⵉⵎⵜⴰⵡⵖⵏ ⴳ ⵜⴳⴳⴰⵍⵉⵏ 
ⵜⵉⴳⴷⵓⴷⴰⵏⵉⵏ ;

4. ⴳⴰ ⵢⴰⵜ ⵙⴳ ⵜⵙⴽⴰⵏⵉⵏ ⴼⵍⵏⵜ ⵜⵡⵜⵎⵉⵏ ⵉⴷⵖⴰⵔⵏ ⵏⵏⵙⵏⵜ ⴳ ⵜⵣⵓⵡⵉⵔⵉ ⵏ ⵜⵙⴽⴰⵏⵜ ⵉ 
ⵉⵎⵙⴽⴰⵏⵏ ⵉⵖⵓⵎⵎⴰⵏ ⵓⴷⵎⴰⵡⵏ ⵏⵏⵉ ⵉⵙⵙⵏⵜⵉⵏ ⵙ ⵜⵉⵢⵜⵉ ⵙ ⵉⵥⵕⴰⵏ;

5. ⴽⴽⴰⵏⵜ ⵜⵙⴽⴰⵏⵉⵏ ⴷⴰ ⵙⵎⴰⴷⵏⵜ ⵙ ⵡⴰⵏⴰⵡⵏ ⵏ ⵉⵎⵓⴳⴰⵙ, ⴰⵔ ⴳⵓⵙⵏⵜ ⵜⵜⵉⵍⵉⵏ ⵉⵙⴱⴷⴷⵉⵜⵏ 
ⴷ ⵡⴰⵎⵎⴰⵥⵏ,  ⵏⵏⴰ ⴳ ⴰⵎⵓⵏ ⴰⵡⴷ ⵓⵎⵥⵉⵢⵏ;  

6. ⵙⵙⵏⵜ ⵜⵙⴽⴰⵏⵉⵏ ⵏ ⵉⵏⵍⵎⴰⴷⵏ ⴳ ⵉⵎⵣⵓⵔⵏ ⴷ ⴱⵏⵉⴱⵓⵄⵢⵢⴰⵛ ⴷ ⴱⵓⴽⵉⴹⴰⵕⵏ ⴷ ⵜⵎⵏⴰⴹⵜ 
ⵏ ⴱⵓⵙⵍⴰⵎⴰ ⵉⵎⵏⴰⵍⴰⵜⵏ ⵓⴽⵕⵉⴹⵏ, ⴼⵍⵏ ⴷ ⵉⵙⴱⴷⴷⵉⵜⵏ ⴷ ⵡⴰⵎⵎⴰⵥⵏ ( ⴳ ⵡⴰⵢⵢⵓⵔ ⵏ 
ⴱⵕⴰⵢⵕ)

7. ⴳⵍⵉⵏ ⵉⵎⵙⴽⴰⵏⵏ ⵢⴰⵜ ⵜⵎⴰⵏⵏⴰⵟⵟ ⵏ ⵉⵎⴰⵡⵙⴰⵙⵏ ⴷ ⵉⵎⵙⵜⴳⴳⴰⵔⵏ ⴳ ⵜⵎⵏⴰⴹⵜ ⵏ 
ⵉⵙⴰⴳⴳⵏ ⵓⵔ ⵜ ⵓⴷⵊⵉⵏ ⴰⴷ ⵜⴰⵍⵉ ⵓⵡⵜⵏ ⵜⵜ ⵙ ⵉⵥⵕⴰⵏ ;

ⵉⵜⵜⵡⴰⵏⵥⴰⵢ ⵎⴰⵙ ⵎⵎⵣⴷⵉⵏ ⵉⴱⴷⴷⵉⵜⵏ ⴷ ⵜⵙⴽⴰⵏⵉⵏ ⴽⵓ ⴰⵙⵙ ⵙⴳ ⵡⴰⵢⵢⵓⵔ 
ⵏ ⵢⵓⵏⵢⵓ, ⵎⴽⴷⴰ ⵉⵜⵜⵡⴰⵥⵍⴰⵢ ⵡⴰⵢⵢⵓⵔ ⵏ ⵢⵓⵍⵢⵓⵣ ⵙ ⵓⵙⵙⵉⵍⵉ ⵏ ⵜⵙⴽⴰⵏⵉⵏ ⴷ 
ⵜⵎⴰⵏⴰⵡⵜ ⵏ ⵜⵙⵏⵜⴰⵢⵉⵏ ⵜⵓⵏⴱⵉⴹⵉⵏ ⴷ ⵜⵓⵖⵔⵉⵎⵉⵏ.

III. ⵜⵉⴽⵕⴹⵉ ⵉⵛⵇⵇⴰⵏ 

ⵅⴼ ⵉⴳⴳⵉ ⵏ ⵜⵡⴰⵖⵉⵜⵉⵏ ⵏⵏⴰ ⴷ ⵉⴼⴼⵖⵏ ⵅⴼ  ⵜⵉⵢⵜⵉ ⵙ ⵉⵥⵕⴰⵏ ⵙ ⵓⵡⴰⴹ ⵏⵉⵖ ⵎⴰⴷ 

ⵢⴰⵥⵏⵏ ⵉ ⵓⵡⴰⴹ, ⵉⵏⴳⵔ ⵉⵎⵙⴽⴰⵏⵏ ⴷ ⵜⴳⴰⵍⵍⵉⵏ ⵜⵉⴳⴷⵓⴷⴰⵏⵉⵏ, ⵙⵙⵏⵏ ⵜⵙⴽⴰⵏⵉⵏ ⵏ ⵍⵃⵓⵙⵉⵎⴰ ⵛⵉⴳⴰⵏ 
ⵏ ⵜⵡⵓⵔⵉⵡⵉⵏ ⵏ ⵜⴽⵕⴹⵉ ⵉⵛⵇⵇⴰⵏ, ⵍⵓⵎⵎⵏ ⴳ ⵡⴰⴷⴷⴰⴷⵏ ⵏ ⵓⵡⴰⴹ, ⵏⵣⵎⵔ ⴰⴷ ⵏⴱⴹⵓ ⴰⴷⴷⴰⴷⵏ ⵏ 
ⵜⴽⵕⴹⵉ ⵉⵛⵇⵇⴰⵏ ⵅⴼ ⵙⵉⵏ ⵏ ⵡⴰⵏⴰⵡⵏ : 

	 ⴰⴷⴷⴰⴷⵏ ⵏⵏⴰ ⴷ ⵉⴼⴼⵖⵏ ⵅⴼ ⵓⵎⵏⴰⵍⴰ ⵉⵏⴳⵔ ⵉⵎⵙⴽⴰⵏⵏ ⴷ ⵜⵏⴱⴰⴹⵉⵏ ⵜⵉⴳⴷⵓⴷⴰⵏⵉⵏ ;

	ⴷ ⵡⴰⴷⴷⴰⴷⵏ ⵏⵏⴰ ⴷ ⵉⴼⴼⵖⵏ ⵅⴼ ⵢⴰⵏ ⵓⵙⵓⴳⵉ ⴰⵎⵥⵡⴰⵢⵉ ⵜⵏⴱⴰⴹⵉⵏ ⵜⵉⴳⴷⵓⴷⴰⵏⵉⵏ,ⴱⵕⵕⴰ 
ⵏ ⵓⵎⵏⴰⴹ ⵏ ⵜⵙⴽⴰⵏⵜ.

ⵣⵎⵎⴻⵎⵏⵜ ⵜⵡⵓⵔⵉⵡⵉⵏ ⵏ ⵜⴽⵕⴹⵉ ⵉⵛⵇⵇⴰⵏ ⵉⵎⵓⴳⴰⵙ ⴱⴰⵀⵔⴰ ⵉⴳⴰⵏ ⵉⵎⵉⵣⵉⵢⵏ ⴷ 
ⵉⵕⵥⴰⵏ ⴱⴰⵀⵔⴰ ⵉⵍⴰⵏ ⴰⵜⵉⴳ. ⴳ ⵓⵙⵡⵉⵔ ⵏ ⵉⵎⵓⴳⴰⵙ, ⴼⵍⵏⵜ ⴷ ⴰⵎⵎⵓⵄⴹⵕ ⴰⵎⵖⵍⴰⵍ 
ⴷⴰⵔ ⴽⵔⴰ ⵏ ⵉⵔⴳⵣⵏ ⵏ ⵜⴳⴳⴰⵍⵉⵏ ⵜⵉⴳⴷⵓⴷⴰⵏⵉⵏ. ⴳ ⵓⵙⵡⵉⵔ ⴰⵏⵉⵎⴰⵏ ⴷ ⵓⵏⴰⵎⵓⵏ ⴳⴰⵏⵜ 
ⵜⵡⵓⵔⵉⵡⵉⵏ ⵏ ⵜⴽⵕⴹⵉ ⵉⵛⵇⵇⴰⵏ ⵜⵓⴳⵜ ⵏ ⵉⵏⴰⴽⴰⴱⵏ ⵉⵏⵖⴱⴰ, ⵕⵛⵎⵏⵜ ⵜⵉⵎⵣⴷⴰⵢⵉⵏ 
ⵜⵉⵏⴰⵎⵓⵏⵉⵏ ⴳ ⴽⵔⴰ ⵏ ⵉⵣⵎⴰⵣ ⵙ ⵢⴰⵜ ⵜⵡⵉⵍⴰ ⵜⴰⵎⵖⵍⴰⵍⵜ. ⵉⴼⵓⴽ ⵎⴰⵙ ⴷ ⵜⵉⵎⵙⴰⵔⵉⵏ 
ⵉⵜⵡⴰⵙⵙⵏ ⵙ ⵜⴽⵕⴹⵉ ⵉⵛⵇⵇⴰⵏ ⴳⴰⵏ ⵜⵏⵜ ⵡⴰⴷⴷⴰⴷⵏ ⵉⵏⴹⴼⴰⵕⵏ:

1) ⴰⵙⵙⴽⵎⴹ ⵏ ⵜⵣⴷⵓⵖⵜ 26 ⵎⴰⵕⵚ 2017

ⴳ ⵜⴷⴳⴳⵯⴰⵜ ⵏ 26 ⵎⴰⵕⵚ 2017, ⵎⵓⵏⵏ ⵜⵓⴳⵜ ⵏ ⵉⵏⵍⵎⴰⴷⵏ ⵙⴳ ⵜⵖⵔⵎⵜ ⵏ ⴱⵏⵉ 
ⴱⵓⵄⵢⵢⴰⵛ ⴷ ⵉⵎⵣⵓⵔⵏ ⴷ ⵜⵎⴰⵙⵉⵏⵜ ⴳ ⵢⴰⵜ ⵜⵡⴰⴷⴰ ⵢⵓⵎⵥⵏ ⴰⴱⵔⵉⴷ ⵖⵔ ⵜⵖⵔⵎⵜ ⵏ 
ⵍⵃⵓⵙⵉⵎⴰ, ⵖⵉⵏⵏ ⴰⵖ ⵜⵙⵙⵏⵜⵉ ⵜⵉⵢⵜⵉ ⵏ ⵜⴳⴳⴰⵍⵉⵏ ⵜⵉⴳⴷⵓⴷⴰⵏⵉⵏ ⵙ ⵉⵥⵕⴰⵏ. ⵜⵙⵎⴷ 
ⵜⵡⴰⴷⴰ ⵖⵔ ⵜⵖⵔⵎⵜ ⵏ ⴱⵏⵉⴱⵓⵄⵢⴰⵢⵛ ⵉⵏⵎⴰⵍⴰⵏ ⵉ ⵉⵎⵣⵓⵔⵏ, ⵙ ⵜⵉⵢⵜⵉ ⵙ ⵉⵥⵕⴰⵏ 
ⵙ ⵜⵙⴳⴰ ⵏ ⵜⵀⵉⵔⵉⵜⵉⵏ ⵏ ⵜⴳⴳⴰⵍⵉⵏ ⵏ ⵜⵏⴼⵔⵓⵜ, ⵉⵍⵎⵎⴰ ⵢⴰⵜⵜⵓⵢ ⴽⵉⴳⴰⵏ ⵓⵟⵟⵓⵏ ⵏ 
ⵉⵎⵙⴽⴰⵏⵏ, ⵏⴽⵔⵏ ⵛⴰ ⵉⴷⵙⵏ ⵙⴽⵔⵏ ⴰⵙⵓⴳⵉ ⵅⴼ ⵜⵣⴷⵓⵖⵜ ⵏ ⵉⴼⵔⴷⵉⵙⵏ ⵏ ⵜⴳⴳⴰⵍⵉⵏ 
ⵜⵉⴳⴷⵓⴷⴰⵏⵉⵏ, ⵓⴽⴰⵏ ⵙⵙⵉⵖⵏ ⴰⴼⴰ ⴳ ⵓⵙⵏⵎⴷⴷⵓ ⵏ ⵓⵎⵎⴰⵜⵜⵉ, ⵙ ⵓⵙⵡⵓⵔⵉ ⵏ ⵜⵕⴹⵓⵎⵉⵏ 
ⵉⵙⵙⴽⵎⴹⵏ, ⵉⵍⵎⵎⴰ ⴳ ⵜⵀⵉⵔⵉⵜ ⵏ ⵍⴱⵓⵍⵉⵙ ⴷ ⵢⴰⵏ ⵓⵎⴽⴽⴰⵍⵓ ⵏⵏⴰ ⵢⵓⵙⵉⵏ ⵜⵉⵖⴰⵡⵙⵉⵡⵉⵏ 
ⵏ ⵉⴼⵔⴷⵉⵙⵏ ⵏ ⵡⴰⵏⵏⴰⵍ. ⵎⴽⵏⵏⵉ ⵉⵜⵜⵓⵙⵍⵍⴰ   ⵉ ⵓⵙⴱⵉⵇⵇⵉ ⵏ ⵜⵕⵕⴹⵓⵎⵉⵏ ⵏ ⵓⴳⴰⵣ ⴳ 
ⵜⵣⴷⵓⵖⵜ ⴷⴷⵖ.

ⵙⵢⴰⴼⴰⵏⵜ ⵜⵎⵙⴰⵔⵉⵏ ⴰⴷ ⵜⵓⴽⵕⵉⴹⵉⵏ ⵉⴽⵎⴰⴹⵏ ⴷ ⵜⵕⵥⵉⵡⵉⵏ ⴷ ⵉⵎⵓⴳⴰⵙ ⵉⵎⵣⴰⵔⴰⵢⵏ 
ⴳ ⵉⵎⵉⵣⵉ, ⵅⴼ ⵉⴳⴳⵉ ⵏ ⵜⴹⵓⵕⵉ ⵏ ⵜⵓⴳⵜ ⵏ ⵉⵔⴳⵣⵏ ⵏ ⵍⴱⵓⵍⵉⵙ ⵙⴳ ⵓⵣⵓⵔ ⵏ ⵜⵣⴷⵓⵖⵜ 
ⵍⵍⵉⴳ ⵔⴰⵏ ⴰⴷ ⵏⵊⵎⵏ ⵙ ⵉⵅⴼⴰⵡⵏ ⵏⵏⵙⵏ. ⵙⵓⵍ ⵓⵔ ⵉⴱⴷⴷ ⵓⵙⵓⴳⵉ ⴰⵍⵍⵉⴳ ⵏⵏ ⴽⵛⴰⵎⵏⵜ 
ⵜⴳⴳⴰⵍⵉⵏ ⵜⵉⴳⴷⵓⴷⴰⵏⵉⵏ.

2)  ⵜⴰⵙⴽⴰⵏⵜ ⵅⴼ ⵉⵔⵉⵎ ⵏ ⵡⴰⵎⵎⴰⵥ ⵏ ⵎⴰⵙⵙ ⵏⴰⵚⵕ ⵣⵣⴼⵣⴰⴼⵉ

ⴳ ⵡⴰⵙⵙ ⵏ 26 ⵎⴰⵢⵢⵓ 2016, ⴳ ⵓⵣⵎⵣ ⵏ ⵉⵔⵉⵔⵎ ⵏ ⵡⴰⵎⵎⴰⵥ ⵏ ⵎⴰⵙⵙ ⵏⴰⵚⵕ 
ⵣⵣⴼⵣⴰⴼⵉ. ⵎⵏⴰⵍⴰⵏⵜ ⵛⴰ ⵏ ⵜⵔⵓⴱⴱⴰ ⵏ ⵓⴳⴳⵉⴷⵏ ⴰⴽⴷ ⵉⴼⵔⴷⵉⵙⵏ ⵏ ⵍⴱⵓⵍⵉⵙ, ⵎⴰⵛⴰ ⵓⵔ 

ⴷ ⵓⴳⴳⵉⵏⵜ ⵜⵎⵉⵜⴰⵔ ⵏ ⵜⴽⵕⴹⵉ ⴳ ⵜⵉⵣⵡⵉⵔⵉ, ⴳ ⵓⵣⵎⵣ ⵍⵍⵉⵖ ⵅⵡⴰⵏⵜ ⵎⴰⵕⵕⴰ ⵏ ⵜⵙⵓⴽⴰ, 
ⴽⵜⵓⵔⵏ ⵉⵣⵓⵔⵏ ⵙ ⵎⵉⴷⴷⵏ, ⴳ ⵜⵙⵔⴰⴳⵜ ⵜⵉⵙⵙ ⴽⵕⴹⵜ ⵏ ⵜⴷⴳⴳⵯⴰⵜ ⵙⵙⵏⵜⵉⵏⵜ ⵜⵡⵓⵔⵉⵡⵉⵏ ⵏ 
ⵜⴽⵕⴹⵉ ⴷ ⵜⵉⵢⵜⵉ ⵙ ⵉⵥⵕⴰⵏ ⵙⴳ ⵉⵣⵓⵔⵏ ⵏ ⵜⴰⴷⴷⵔⵡⵉⵏ, ⵉⴽⴽⴰ ⵓⵟⵟⵓⵏ ⵏ ⵉⵎⵙⴽⴰⵏⵏ ⵉⴳⴳⵓⵜⵏ 
ⵛⵉⴳⴰⵏ, ⵉⵡⵜⵎⴰⵏ ⴷ ⵜⵡⵜⵎⵉⵏⵉⵎⵇⵇⵔⴰⵏⵏ ⴷ ⵉⵎⵥⵥⵢⴰⵏⵏ, ⴽⵔⴰ ⴳⵉⵙⵏ ⵖⵓⵎⵎⴰⵏ ⵓⴷⵎⵡⴰⵏ ⵏⵏⵙⵏ, 
ⵙⵙⵏⵜⵉⵏ ⴰⵔ ⴽⴽⴰⵜⵏ ⵙ ⵉⵥⵕⴰⵏ ⵙⴳ ⵓⴼⵍⵍⴰ ⵏ ⵉⵣⵓⵔⵏ.

3) ⵜⵉⵙⴽⴰⵏⵉⵏ ⵏ 20 ⵢⵓⵍⵢⵓⵣ 2017

 ⵙⴷⴷⵉⴷⵏ ⵉⵙⵉⵙⴼⵉⵡⵏ ⵎⴰⵙ ⵙⵙⵏⵜ ⵜⵙⴽⴰⵏⵉⵏ ⵏ 20 ⵢⵓⵍⵢⵓⵣ 2017 ⴳ ⵜⵓⴳⵜ ⵏⵏⵙⵏⵜ 
ⴰⴳⵔⴰⵡ ⵏ ⴽⵔⴰ ⵏ ⵉⵎⵙⴽⴰⵏⵏ ⴳ ⵜⵓⴳⵜ ⵏ ⵉⵙⵓⵏⵏ ⵏ ⵜⵖⵔⵎⵜ, ⵏⵏⵉ ⴳ ⵜⵜⵓⴳⴰⵏⵜ ⴽⵔⴰ ⵏ ⵜⵡⵓⵔⵉⵡⵉⵏ ⵏ 
ⵜⴽⵕⴹⵉ, ⵜⵜⵓⵙⵎⵔⵙⵏ ⴷⵉⴳⵙ ⵛⵉⴳⴰⵏ ⵏ ⵉⵎⴰⵙⵙⵏ ⵏⵏⴰ ⴷ ⵢⵓⴷⵊⴰⵏ ⵉⵎⵓⴳⴰⵙ ⵉⵎⵢⴰⵏⴰⵡⵏ ⵎⵣⵉⵔⵉⵢⵏ 
ⴳ ⵉⵎⵉⵣⵉ ⴳ ⵎⴰⴷ ⵉⵥⵍⵉⵏ ⵙⵉⴼⵔⴷⵉⵙⵏ ⵏ ⵍⴱⵓⵍⵉⵙ, ⵙⴳⵉⵙⵏⵜ ⵜⵉⵙⴽⴰⵏⵉⵏ ⵜⵓⴽⵕⵉⴹⵏ ⴳ ⵓⵙⵓⵏ 
ⵏ ⵙⵉⴷⵉⵍⵄⴰⴱⴷ, ⴷ ⵎⵏⵉⴷ ⵏ ⵓⵙⴳⵏⴰⴼ ⵎⵓⵃⵎⵎⴷ ⵡⵉⵙ ⵙⵎⵎⵓⵙ, ⴷ ⵜⵙⴳⴰ ⵏ ⴱⵓⵊⵉⴱⴰⵔ, ⴷ 
ⵓⵙⵓⵏ ⴰⴼⵔⴰⵔ.

ⵜⵉⵙⴽⴰⵏⵉⵏ ⴳ ⵓⵙⵓⵏ ⵏ ⵙⵉⴷⵉ ⵍⵄⴰⴱⴷ

ⴼⴼⵖⵏ ⴽⵔⴰ ⵏ ⵉⵎⵙⴽⴰⵏⵏ ⴳ ⵓⵙⵓⵏ ⵏ ⵙⵉⴷⵉ ⵍⵄⴰⴱⴷ, ⵉⵍⵉⵏⵜ ⴰⵙⵏ ⵜⵡⵜⵎⵉⵏ ⴳ ⵜⵣⵡⵉⵔⵉ, ⵙⴳ 
ⵜⵙⴳⴰ ⵢⴰⴹⵏ ⵍⵍⴰⵏⵜ ⵜⵓⴳⵜ ⵏ ⵜⴱⵓⵍⵉⵙⵉⵢⵉⵏ ⴳ ⵜⵣⵡⵉⵔⵉ, ⴱⴹⵓⵏ ⵉⴼⵔⴷⵉⵙⵏ ⵏ ⵍⴱⵓⵍⵉⵙ ⴳ 
ⵜⴳⵉⵔⴰ, ⵢⵉⵍⵉ ⵓⵏⴱⴷⴰⴷ ⵉⴱⵔⵔⵃ ⴽⵕⴰⴹⵜ ⵜⵉⴽⴽⴰⵍ ⵉⵙⵏⵖⵎⵙ ⵉⵎⵙⴽⴰⵏⵏ ⵙ ⵓⵙⵓⵖⵏ ⵏ ⵓⵡⵇⵇⵔ 
ⵏ ⵓⵙⵍⴳⵏ ⴷ ⵓⴱⵟⵟⵓ.

ⴷⴼⴼⵉⵔ ⵏ ⵎⴰⵢⴰ ⴷⴷⴰⵏ ⴷⵓⴳⴳⴰⵔ ⵏ 200 ⵏ ⵓⴳⴳⵉⴷⵏ ⵉⵖⵓⵎⵎⴰⵏ ⵓⴷⵎⴰⵡⵏ ⵏⵏⵙⵏ ⵎⵓⵏⵏ ⵏⵏ ⴷ ⵉⵎⵙⴽⴰⵏⵏ, 
ⵙⵙⵏⵜⵉⵏ ⴰⵔ ⴽⴽⴰⵜⵏ ⵉⴼⵔⴷⵉⵙⵏ ⵏ ⵍⴱⵓⵍⵉⵙ ⵙ ⵉⵥⵕⴰⵏ ⴰⵖⵓⵍⵏ ⴷ ⵜⵡⵜⵎⵉⵏ ⵖⵔ ⴷⴼⴼⵉⵔ, 
ⵙⵎⴷⵏ ⵉⵎⵙⴽⴰⵏⵏ ⵜⵉⵢⵜⵉ ⵙ ⵉⵥⵕⴰⵏ ⴷ ⵉⵎⵄⵕⴰⴹⵏ ⴰⵔ ⵜⵉⴳⵉⵔⴰ ⵏ ⵢⵉⴹ.

ⵜⵉⵙⴽⴰⵏⵉⵏ ⵜⴰⵎⴰ ⵏ ⵓⵙⴳⵏⴰⴼ ⵎⵓⵃⵎⵎⴷ ⵡⵉⵙ ⵙⵎⵎⵓⵙ ⴳ ⵍⵃⵓⵙⵉⵎⴰ 

ⵜⵙⵙⵏ ⵜⵖⵔⵎⵜ ⵏ ⵍⵃⵓⵙⵉⵎⴰ ⵜⵉⵎⵙⴰⵔⵉⵏ ⵏ ⵜⴽⵕⴹⵉ ⴳ ⵡⴰⵙⵙ ⵏ 20 ⵢⵓⵍⵢⵓⵣ 2017, 
ⵙⴷⴷⵉⴷⵏ ⵉⵙⵉⵙⴼⵉⵡⵏ ⵎⴰⵙ ⵏⵏ ⵎⵓⵏⵏ ⴽⵔⴰ ⵏ ⵉⵎⵙⴽⴰⵏⵏ ⵜⴰⵎⴰ ⵏ ⵓⵙⴳⵏⴰⴼ ⵎⵓⵃⵎⵎⴰⴷ 
ⵡⵉⵙ ⵙⵎⵎⵓⵙ, ⵓⴽⴰⵏ ⵙⵔⵙⵏ ⵛⵉⴳⴰⵏ ⵏ ⵉⴼⵔⴰⴳⵏ ⴷ ⵉⵥⵕⴰⵏ ⵉⵎⵇⵇⵔⴰⵏⵏ ⴷ ⵢⴰⵏ 
ⵓⴼⵔⴰⴳ ⵏ ⵡⵓⵣⵣⴰⵍ, ⴷ ⵜⵙⴰⵖⴰⵍⵉⵏ ⵏ ⵍⴽⴰⵡⴰⵜⵛⵓ, ⵕⵕⵥⵏ ⵉⵏⵉⵔⵏ ⵏ ⵓⵙⵉⴷⴷ ⴳ ⵓⵙⵓⴽ 
ⴰⵎⴰⵜⴰⵢ. ⴳ ⵜⵙⵔⴰⴳⵜ ⵜⵉⵙ ⵎⵔⴰⵡⵜ ⴷ ⵓⵣⴳⵏ ⵏ ⵢⵉⴹ ⴷⴷⴰⵏ ⴷ ⵉⴼⵔⴷⵉⵙⵏ ⵏ ⵍⴱⵓⵍⵉⵙ 
ⵃⵎⴰ ⴰⴷ ⴱⴹⵓⵏ ⵉⵎⵙⴽⴰⵏⵏ, ⵓⴽⴰⵏ ⵊⵕⵓⵏⵜ ⵜⵡⵓⵔⵉⵡⵉⵏ ⵏ ⵜⴽⵕⴹⵉ. 

  ⴽⴽⴰⵏ ⵜⵓⴳⵜ ⵏ ⵉⵎⵙⴽⴰⵏⵏ ⵖⵓⵎⵎⴰⵏ ⵓⴷⵎⴰⵡⵏ ⵏⵏⵙ ⴱⴷⴷⵏ ⴰⴼⵍⵍⴰ ⵏ ⵓⵙⵓⴽ ⵏⵏⵉ ⴳ ⵍⵍⴰⵏⵜ ⵜⵙⵓⴽⴰ ⴷ 
ⵉⵙⵕⵥⴰⵎⵏ, ⵙⵙⵏⵜⵉⵏ ⴰⵔ ⴽⴽⴰⵜⵏ ⵉⴼⵔⴷⵉⵙⵏ ⵏ ⵍⴱⵓⵍⵉⵙ ⵏⵏⴰ ⵉⵍⵍⴰⵏ ⴳ ⵉⵣⴷⴰⵔ ⵙ ⵉⵥⵕⴰⵏ, 
ⵜⵜⵢⴰⵖⵏ ⴳⵉⵙ ⵛⴰ ⵏ ⵉⴼⵔⴷⵉⵙⵏ ⵏ ⵍⴱⵓⵍⵉⵙ ⵜⵉⵢⵢⴰⵜ ⵉⵛⵇⵇⴰⵏ, ⵎⵍⴰⵍⵍⴰⵢⵏ ⵛⴰ ⴳⵉⵙⵏ.

ⵜⵉⵙⴽⴰⵏⵉⵏ ⴳ ⵜⵓⴷⴷⵓⵔⵜ ⵏ ⴱⵓⵊⵉⴱⴰⵔ

ⵓⵔ ⵏⵏ ⵏⵜⴰⵎⵏ ⴽⵔⴰ ⵏ ⵉⴼⵔⴷⵉⵙⵏ ⵏ ⵜⴳⴳⴰⵍⵉⵏ ⵜⵉⴳⴷⵓⴷⴰⵏⵉⵏ ⴽⵔⴰ ⵏ ⵉⵎⵙⴽⴰⵏⵏ (ⵎⴰⴷ 
ⵉⵜⵜⴳⴳⴰⵏ 300 ⵏ ⵓⴳⴳⵉⴷ) ⴳⵉⵙⵏ ⵡⵉⴷⴰ ⵉⵖⵓⵎⵎⴰⵏ, ⴰⵍⵍⵉⵖ ⵇⵇⵏⵏ ⴰⴱⵔⵉⴷ ⵙ ⵉⵥⵕⴰⵏ, 
ⴼⵔⴳⵏ ⵜⵉⵀⵉⵔⵉⵜ ⵏ ⵍⴱⵓⵍⵉⵙ ⴷ ⵉⴼⵔⴷⵉⵙⵏ ⵏⵏⴰ ⵏⵏ ⵉⵍⵍⴰⵏ ⴷⵉⵏ, ⵉⴷⴷⵖ ⴱⴷⴷⵏ 
ⵉⵎⵙⴽⴰⵏⵏ ⴰⴼⵍⵍⴰ ⵏ ⵓⴱⵔⵉⴷ, ⵉⵍⵉⵏ ⵉⴼⵔⴷⵉⵙⵏ ⵏ ⵍⴱⵓⵍⵉⵙ ⴳ ⵡⴰⴷⴷⴰ, ⴰⵔ ⵜⵏ ⴽⴽⴰⵜⵏ 
ⴱⴰⵀⵔⴰ ⵙ ⵉⵥⵕⴰⵏ, ⵖⴰⵎⴰⵏ ⴳ ⵜⵡⵓⵔⵉⵡⵉⵏ ⵏ ⵜⴽⵕⴹⵉ ⴷ ⵜⴰⴷⵓⵜⵉⵏ, ⵜⵜⵢⴰⵖⵏ ⴳⵉⵙⵏ 
ⴽⵔⴰ ⵏ ⵉⴼⵔⴷⵉⵙⵏ ⵏ ⵍⴱⵓⵍⵉⵙ ⵜⵉⵢⵢⴰⵜ ⵉⵛⵇⵇⴰⵏ, ⵎⵍⴰⵍⵍⴰⵢⵏ ⵛⴰ ⴳⵉⵙⵏ.

ⵜⵉⵙⴽⴰⵏⵉⵏ ⴳ ⵓⵙⵓⵏ ⴰⴼⵔⴰⵔ

ⴳ ⵜⵓⴷⴷⵓⵔⵜ ⵏ ⵓⴼⵔⴰⵔ ⵎⵏⵉⴷ ⵏ ⵓⵙⴳⵏⴰⴼ, ⵙⵙⵏⵜⵉⵏⵜ ⵜⵖⵓⵢⵢⴰ, ⴳⵏ ⵉⵜⵙⵏ ⵉⴼⵔⴷⵉⵙⵏ ⵙⴳ 
ⵍⴱⵓⵍⵉⵙ (ⵎⴰⴷ ⵢⴰⵥⵏⵏ ⵉ 20) ⵢⴰⵏ ⵓⴼⵔⴰⴳ ⵏ ⵜⵏⴼⵔⵓⵜ ⵉⴷⴷⵖ ⴷⵔⵓⵙⵏ ⵉⵎⵙⴽⴰⵏⵏ, ⵉⵎⵉⴽⴽ 
ⵉⴳⴳⵓⵜ ⵓⵟⵟⵓⵏ ⵏ ⵉⵎⵙⴽⴰⵏⵏ ⴰⵍⵍⵉⴳ ⵢⵉⵡⴹ 200 ⵏ ⵉⵎⵙⴽⴰⵏⵏ, ⴳⵉⵙⵏ ⵜⵉⵡⵜⵎⵉⵏ ⴷ ⵓⴳⴳⵉⴷⵏ 
ⵉⵖⵓⵎⵎⴰⵏ ⵓⴷⵎⴰⵡⵏ ⵏⵏⵙⵏ ⴳ ⵉⴷⵔⴰⵙⵏ ⵉⵎⵣⵡⵓⵔⴰ, ⵉⴷⴷⵓ ⴷ ⵓⵏⴱⴷⴰⴷ  ⵃⵎⴰ ⴰⴷ ⵜⵏ ⵉⵙⵖⴹⴼ 
ⵙ ⵓⵙⵓⵖⵏ ⵏ ⵓⴱⵟⵟⵓ, ⵙⵙⵏⵜⵉⵏ ⴰⵔ ⴽⴽⴰⵜⵏ ⵙ ⵉⵥⵕⴰⵏ ⵙ ⵓⵙⵎⵔⵙ ⵏ  ⵉⵍⴷⴰⵢⵏ ⴰⴼⴰⴷ ⴰⴷ 
ⵙⵙⵉⵡⴹⵏ ⵜⴰⵡⴰⵖⵉⵜ ⵉ ⵉⴼⵔⴷⵉⵙⵏ ⵏ ⵍⴱⵓⵍⵉⵙ, ⵎⵇⵇⴰⵔ ⵍⵍⴰⵏ ⵉⵎⴰⵙⵙⵏ ⵏ ⵓⴽⵛⴰⵎ, ⵜⵜⵓⴼⴽⴰⵏⵜ 
ⵜⵏⵎⵎⴰⵍⵉⵏ ⵙ ⵡⴰⵔ ⴰⵙⵎⵔⵙ ⵏ ⵜⴳⴳⴰⵍⵜ, ⵎⴰⵛⴰ ⵍⵍⵉⴳ ⵉⵅⴰⵜⵔ ⵡⴰⴷⴷⴰⴷ, ⵉⵍⵉⵏ ⵉⵎⵓⴳⴰⵙ ⴳ 
ⵉⴷⵔⴰⵙⵏ ⵏ ⵉⴼⵔⴷⵉⵙⵏ ⵏ ⵜⵏⴼⵔⵓⵜ  ⵜⵜⵓⵙⵎⵔⴰⵙⵏⵜ ⵍⵎⵉⵏⴰⵜ ⵉⵙⴹⴰⵕⵏ ⵉⵎⵟⵟⴰⵡⵏ, ⵜⵣⵎⵔ ⵢⴰⵜ 
ⵜⵀⵉⵔⵔⵉⵜ ⵏ ⵉⵊⵉⵊⵊⵉ ⵊⴰⵊ ⵏ ⵉⵎⵙⴽⴰⵏⵏ ⴰⴼⴰⴷ ⴰⴷ ⵜⵙⵎⴰⵜⵜⵉ ⵉⵎⵓⴳⴰⵙ ⵙⴳ ⵉⴼⵔⴷⵉⵙⵏ ⵏ 
ⵜⴳⴳⴰⵍⵉⵏ ⵜⵉⴳⴷⵓⴷⴰⵏⵉⵏ.

ⵜⵉⵙⴽⴰⵏⵉⵏ ⵏ ⴹⵀⴰⵕ ⵎⵙⵄⵓⴷ

ⵜⵜⵓⵙⵏⵎⴰⵍⴰⵏⵜ ⵜⵙⴽⴰⵏⵉⵏ ⴳ ⵜⵓⴷⴷⵓⵔⵜ ‘’ⴹⵀⴰⵕ ⵎⵙⵄⵓⴷ’’ ⵏⵏⴰ ⴳ ⵍⵍⴰⵏⵜ ⵜⵎⵙⴰⵔⵉⵏ 
ⵏ ⵜⴽⵕⴹⵉ ⴷ ⵜⴷⵡⵡⴰⵢⵜ, ⵎⴰⵢⴰ ⵏⵏ ⴰ ⵅⴼ ⴽⵛⵎⵏ ⵉⴼⵔⴷⵉⵙⵏ ⵏ ⵍⴱⵓⵍⵉⵙ ⴰⴼⴰⴷ ⴰⴷ 
ⵙⴱⴷⴷⵏ ⴽⵔⴰ ⵏ ⵉⵎⵙⴽⴰⵏⵏ. ⵜⵜⵓⴳⴰⵏ ⴳ ⵓⴳⵏⵙ ⵏ ⵙⵏⴰⵜ ⵜⵀⵉⵔⵔⵉⵜⵉⵏ ⵏ ⵍⴱⵓⵍⵉⵙⵃⵎⴰ 
ⴰⴷ ⵜⵏ ⴰⵡⵉⵏ ⵖⵔ ⵜⵙⵏⵓⵔⴰⵢⵜ. ⵎⴰⵛⴰ ⵉⴷⴷⵖ ⵢⴰⵖ ⵡⴰⴼⴰ ⵜⵜⵓⵙⵔⴰⵙⵏ ⵉⵣⵉⴽⵉⵜⵏ ⴷ 
ⵉⴼⵔⴰⴳⵏ, ⴷ ⴷⴼⴼⵉⵔ ⴰⴼⵔⴰⴳ ⵏ ⵜⵀⵉⵔⵔⵉⵜ ⵏⵏⴰ ⵉⵜⵜⵢⴰⵎⴰⵥⵏ ⴷ ⵜⵙⵓⵍⴰⵏⵜ ⵏ ⵓⵙⵓⴳⵉ 
ⴷ ⵜⵡⵓⵔⵉⵡⵉⵏ ⵏ ⵜⴽⵕⴹⵉ, ⵉⵕⵥⵎ ⵢⴰⵏ ⵓⴱⵓⵍⵉⵙⵉ ⴽⵕⴰⴹⵜ ⵏ ⵜⴽⴽⴰⵜⵉⵏ ⵙⴳ ⵓⴼⵔⴷⵉ 
ⵏⵏⵙ ⴳ ⵡⴰⴽⴰⵍ. ⵍⵍⵉⴳ ⵉⵙⵓⵍ ⵉⵏⵎⴰⵍⴰ ⴷⵓⵙⴷⵉⴷⴷⵉⵢ, ⵉⵔⴰ ⴰⴷ ⵢⴰⵡⵙ ⵉ ⵓⵔⵏⴰⵡ ⵏⵏⵙ 
ⵀⴰ ⵉⵕⵥⵎ ⵉ ⵙⵏⴰⵜ ⵏ ⵜⴽⴽⴰⵜⵉⵏ ⵢⴰⴹⵏⵉⵏ ⴳ ⵉⴳⵏⵏⴰ ⴰⴼⴰⴷ ⴰⴷ ⴰⵙ ⵕⵥⵎⵏ.

ⵙⵢⴰⴼⴰⵏⵜ ⵜⴰⴷⵓⵜⵉⵏ ⴰⴷ ⵙ ⵜⵉⵢⵜⵉ ⵏ ⵢⴰⵏ ⵓⵟⵟⵓⵏ ⵉⴳⴳⵉⵜⵏ ⵙⴳ ⵉⵎⵙⵡⵓⵔⵉⵏ ⵏ ⵍⴱⵓⵍⵉⵙ 
ⵙⴳⵉⵙⵏ ⵡⴰⴷⴷⵖ ⵏⵏⴰ ⵉⵕⵥⵎⵏ ⵉ ⵜⴰⴽⴽⴰⵜ ⵏ ⵓⵙⴷⵉⴷⴷⵉⵢ ⴷ ⵓⵔⵏⴰⵡ ⵏⵏⵙ ⴰⵎⵏⴷⴰⵀ 
ⵏ ⵜⵀⵉⵔⵔⵉⵜ ⵙ ⵜⵓⴳⵜ ⵏ ⴰⴳⴰⵙⵏ ⴳ ⵜⴼⴳⴳⵉⵡⵉⵏ ⵏⵏⵙ, ⵉⵜⵜⵓⵢⴰⵖ ⴰⵡⴷ ⵓⴳⴳⵉⴷ 
ⵉⵜⵜⵓⵙⴱⴷⴷⴰⵏⵓⵏⴰⵎⵓⵥ (ⵎ.ⵡ.) ⴳ ⵓⴳⵏⵙ ⵏ ⵜⵀⵉⵔⵔⵉⵜ ⵙ ⵉⵜⵔⵙⵏ ⵍⵍⵉⴳ ⵍⵍⴰⵏ ⵍⴰ 
ⴽⴽⴰⵜⵏ ⵙ ⵉⵥⵕⴰⵏ, ⵉⵜⵜⵓⵢⴰⵖ ⴳⵉⵙ ⴰⵡⴷ ⵎⴰⵙⵙ ⵄⵉⵎⴰⴷ ⵍⵄⵜⴰⴱⵉ ⵙ ⵉⵎⵉⴽ ⵏ ⵍⴷⵓⵏ 

ⵏⵏ ⵉⴹⵕⵏ ⴳ ⵡⴰⴽⴰⵍ.

ⴳ ⵡⴰⵢⵢⵓⵔ ⵏ ⵖⵓⵛⵜ ⵉⵍⴰⵖⴰ ⵓⵙⵉⵡⴹ ⵏ ⵓⴳⵏⵙⴰⵙ ⴰⵎⴰⵜⴰⵢ ⵏ ⵓⴳⵍⵍⵉⴷ ⵅⴼ ⵜⵎⵜⵜⴰⵏⵜ 
ⵏ ⵎⴰⵙⵙ ⵄⵉⵎⴰⴷ ⵍⵄⵜⴰⴱⵉ. ⵙⵙⵏⵏⵜ ⵜⵎⴳⴳⵉⵜⵉⵏ ⵏ ⵓⵎⴹⴰⵍ ⵏⵏⵙ ⵉⵎⵏⴰⵍⴰⵜⵏ ⵓⴽⵕⵉⴹⵏ 
ⵉⵏⴳⵔ ⵜⴳⴳⴰⵍⵉⵏ ⵜⵉⴳⴷⵓⴷⴰⵏⵉⵏ ⴷ ⵉⵎⵙⴽⴰⵏⵏ ⴳ ⵜⵓⴷⴷⵓⵔⵉⵏ ⵏ ⴱⵓⵊⵉⴱⴰⵔ, ⵜⵓⴷⴷⵓⵔⵜ 
ⵏ ⵎⵕⵎⵓⵛⴰ, ⵜⵓⴷⴷⵓⵔⵜ ⵏ ⵓⴼⵔⴰⵔ, ⵜⵓⴷⴷⵓⵔⵜ ⵏ ⵎⵉⵔⴰⴷⵓⵔ, ⵜⴰⵙⴳⴰ ⵏ ⴽⵓⵔⵏⵉⵛ 
ⵚⴱⴰⴷⵢⴰ ⴷ ⵓⵙⵓⴽ ⵏ ⵍⵃⴰⵙⴰⵏ ⵡⵉⵙ ⵙⵉⵏ, ⵎⴽⴷⴰ ⵜⵜⵓⵙⴽⵎⴹ ⵢⴰⵜ ⵜⵀⵉⵔⵔⵉⵜ ⵉⴹⴼⵕⵏ 
ⵉ ⵜⵏⴼⵔⵓⵜ ⵜⴰⵏⴰⵎⵓⵔⵜ. ⵙ ⵜⵎⵔⵏⵉⵡⵜ ⵏ ⵜⵓⴳⵜ ⵏ ⵉⵎⵓⴳⴰⵙ ⴷ ⵜⴰⴷⵓⵜ ⵅⴼ ⵡⴰⵢⴷⴰ.

 4) ⴰⴼⵜⵉⵙ ⵏ ⵚⴰⴱⴰⴷⵢⴰ 09 ⵖⵓⵛⵜ 2017: 

ⴳ ⵎⴰⴷ ⵢⴰⵥⵏⵏ ⵉ ⵜⵙⵔⴰⴳⵜ ⵜⴰⵎⵣⵡⴰⵔⵓⵜ ⵏ ⵡⴰⵣⴰⵍ, ⴱⴷⴷⴰⵏ 8 ⵙⴳ ⵉⴼⵔⴷⵉⵙⵏ ⵏ 
ⵍⴱⵓⵍⵉⵙ ⵜⴰⵎⴰ ⵏ ⵓⵙⴰⴷⴼ ⵏ ⴽⵓⵔⵏⵉⵛ ‘’ⵚⴰⴱⴰⴷⵢⴰ’’. ⴳ ⵜⵙⵔⴰⴳⵜ ⵜⵉⵙⵙ ⵎⵔⴰⵡⵜ ⵏ ⵢⵉⴹ, ⵓⵔ 
ⵏⵏ ⵏⵜⴰⵎⵏ ⵢⴰⵜ ⵜⵔⴰⴱⴱⵓⵜ ⵏ ⵓⴳⴳⵉⴷⵏ ⴰⵍⵍⵉⵖ ⵜⵓⴳⴳⵉ ⵅⴼ ⵜⵀⵉⵔⵔⵉⵜ ⵏⵏⵙⵏ ⵙ ⵜⵉⵢⵜⵉ ⵙ ⵉⵥⵕⴰⵏ 
ⴷ ⵜⵖⴰⵡⵙⵉⵡⵉⵏ ⵇⵇⵓⵔⵏⵉⵏ, ⴼⵔⴳⵏ ⵜⵉⵀⵉⵔⵔⵉⵜ ⴰⴽⴽⵯ ⵙⴳ ⵎⴰⵏ ⵜⴰⵙⴳⴰ ⵉⵍⵍⴰⵏ, ⴽⵙⵙⵏ ⴰⵙ 
ⴰⴳⵍⵍⴰⵢ ⵏ ⵡⵓⵣⵣⴰⵍ ⵏ ⵡⴰⵔⴰⵢ ⵙⴳ ⵜⵙⴳⴰ ⵏ ⴱⵕⵕⴰ, ⴱⵍⴰ ⴰⴷ ⵙⴱⴷⴷⵏ ⵜⵉⵢⵜⵉ ⵙ ⵉⵥⵕⴰⵏ 
ⴰⵢⵍⵍⵉ ⴷ ⵢⵓⵡⵉⵏ ⵜⵉⵕⵥⵉ ⵏ ⵓⵎⴰⵔⴰⵢ  ⵏ ⵊⵊⴰⵊ ⵏ ⵎⵏⵉⴷ ⵏ ⵜⵀⵉⵔⵔⵉⵜ. 

ⵎⴽⴷⴰ ⵣⵎⵔⵏ ⵉⵎⵙⴽⴰⵏⵏ ⴰⴷ ⴽⴽⵙⵏ ⴰⴼⵔⴰⴳ ⵏ ⵡⵓⵣⵣⴰⵍ ⵏ ⴱⵕⵕⴰ ⵉ ⵜⵀⵉⵔⵔⵉⵜ ⵏ ⵜⵏⴰⴼⵓⵜ 
ⵉⵜⵜⵡⴰⵏⵏⴰⵏ ⵢⴰⴷ, ⴷⴰⵜ ⴰⴷ ⴰⵖⵓⵍⵏ ⵖⵔ ⴷⴼⴼⵉⵔ ⴰⴳⴳⵓⴳⵏ ⵢⴰⵏ ⵉⵎⵉⴽⴽ ⵅⴼ ⵜⵀⵉⵔⵔⵉⵜ ⵖⴰⵎⴰⵏ ⵍⴰ 
ⵜⵜ ⴽⴽⴰⵜⵏ ⵙ ⵓⵥⵕⵓ, ⴰⵢⵏⵏⴰ ⵢⵓⴷⵊⴰⵏ  ⵉⴼⵔⴷⵉⵙⵏ ⵏ ⵍⴱⵓⵍⵉⵙ ⴰⴷ ⴼⴼⵖⵏ ⵣⵣⵉⵙ ⴰⴳⴳⵓⴳⵏ ⵏⵏ ⵙ 
ⵜⵙⴳⴳⵯⵉⵏ ⵢⴰⴹⵏⵉⵏ ⴷⴷⴰⵡ ⵓⴳⵓⴷⵉ ⵏ ⵉⵥⵕⴰⵏ ⴷ ⵜⵖⴰⵡⵙⵉⵡⵉⵏ ⵉⵇⵇⵓⵔⵏ, ⵙⵎⵔⵙⵏ ⵉⴼⵔⴷⵉⵙⵏ 
ⵏ ⵍⴱⵓⵍⵉⵙ ⴰⴳⴰⵣ ⵏⵏⴰ ⵉⵙⴹⴰⵕⵏ ⵉⵎⵟⵟⴰⵡⵏ ⴰⴼⴰⴷ ⴰⴷ ⵙⴱⴷⴷⵏ ⴰⵣⴷⴰⵢ ⵏⵜⴰⴷⵓⵜ ⵏ ⵉⵎⵙⴽⴰⵏⵏ 
ⵅⵉⴼⵙⵏ ⵙ ⵜⵉⵢⵜⵉ ⴷ ⵡⴰⴳⴰⵙ ⵙ ⵓⵙⵎⵔⵙ ⵏ ⵡⴰⵍⴰⴼ, ⵣⵔⵉⵏ ⵉⴼⵔⴷⵉⵙⵏ ⵏ ⵜⵓⴳⵜ ⵏ ⵉⴼⵔⴷⵉⵙⵏ 
ⵏ ⵍⴱⵓⵍⵉⵙ ⴰⴳⴰⴷⵉⵔ ⴰⴳⵯⵣⵣⴰⵍ ⵏⵏⴰ ⵉⴱⴹⴰⵏ ⵉⵏⴳⵔ ⵍⴽⵓⵔⵏⵉⵛ ⴷ ⵓⴼⵜⵉⵙ ⵏ ‘’ⵚⴱⴰⴷⵢⴰ’’ ⴽⵛⵎⵏ 
ⴳ ⵡⴰⵎⵎⴰⵙ ⵏ ⵓⴼⵜⵉⵙ. 

ⵜⵙⵙⵏ ⵜⴳⵉⵔⴰ ⵏ ⵜⵎⵏⵢⵓⴳⴰⵔⵜ ⵏ ⵜⵡⵊⵊⴰ ⵏ ⵓⴹⴰⵕ ⵉⵏⴳⵔ ⵙⵏⴰⵜ ⵜⵔⵓⴱⴱⴰ ⵏ ⵜⵓⵏⵏⵓⵏⵜ ⵉⵎⵏⴰⵍⴰⵜⵏ ⴷ 
ⵜⵡⵓⵔⵉⵡⵉⵏ ⵏ ⵜⴽⵕⴹⵉ ⵉⵏⴳⵔ ⵉⴳⴷⵓⴷⵏ ⵏ ⵜⵔⵓⴱⴱⴰ ⵙ ⵙⵏⴰⵜ, ⵉⵙⵢⴰⴼⴰ ⵎⴰⵢⴰ ⵏⵏ ⴰⴳⴰⵙ ⵏ ⵎⴰⴷ 
ⵢⴰⵥⵏⵏ ⵉ 69 ⵙⴳ ⵓⴳⴷⵓⴷ ⴷ ⵍⴱⵓⵍⵉⵙ, ⵜⵜⵢⴰⵕⵕⵥⴰⵏ ⴳⵉⵙ ⵙⵎⵎⵓⵙ ⵏ ⵉⵙⵏⵎⴰⴷⴷⵓⵜⵏ ⴷ 12 ⵏ 
ⵜⵀⵉⵔⵔⵉⵜⵉⵏ ⴳⵉⵙⵏⵜ ⵙⵏⴰⵜ ⵜⵀⵉⵔⵔⵉⵜⵉⵏ ⵏ ⵍⴱⵓⵍⵉⵙ.

5) ⵜⵉⵙⴽⴰⵏⵉⵏ ⵉⵡⴰⵍⴰⵏ ⵉⵜⵖⵔⵎⵜ ⵏ ⵉⵎⵣⵓⵔⵏ

   ⴳ ⵡⴰⵙⵙ ⵏ 3 ⵛⵓⵜⴰⵏⴱⵉⵔ 2017 ⴰⵔ ⵜⵙⵔⴰⴳⵜ ⵜⵉⵙⵙ ⵙⵎⵎⵓⵙⵜ ⵏ ⵜⴷⴳⴳⵯⴰⵜ 
ⵎⵓⵏⵏ ⵜⵓⴳⵜ ⵏ ⵓⴳⴳⵉⴷⵏ. ⵛⵉⴳⴰⵏ ⴳⵉⵙⵏ ⵖⵓⵎⵎⴰⵏ ⵓⴷⵎⴰⵡⵏ ⵏⵏⵙⵏ ⴰⵙⵉⵏ ⵜⵓⵣⵣⴰⵍⵉⵏ ⴳ ⵢⴰⵏ ⵓⴷⵔⴰⵔ 
ⵉⵡⴰⵍⴰⵏ ⵉ  ⵜⵖⵔⵎⵜ ⴰⵔ ⵙⵏⴰⴳⴰⵔⵏ ⵜⵎⵉⵜⴰⵔ. ⵍⵍⵉⴳ ⵉⵍⴰⵖⴰ ⵓⵏⴱⴷⴰⴷ ⵙ ⵓⴱⵟⵟⵓ ⵏ ⵓⴳⵔⴰⵡ. 
ⵙⵙⵏⵜⵉⵏ ⴰⵔ ⴽⴽⴰⵜⵏ ⵍⴱⵓⵍⵉⵙ ⵙ ⵜⵓⴳⵜ ⵏ ⵉⵥⵕⴰⵏ, ⴰⵍⵍⵉⴳ ⵜⵍⵍⴰ ⵜⵏⵣⴱⴰⵢⵜ ⵏ ⵉⴼⵔⴷⵉⵙⵏ ⵏ 

ⵜⵏⴼⵔⵓⵜ ⵉ ⵉⵎⵙⴽⴰⵏⵏ ⵜⵜⵢⴰⵖⴰⵏ ⴳⵉⵙⵏ ⵉⵜⵙⵏ ⵙ ⵉⵎⵢⴰⵖⵏ ⵉⵎⵣⴰⵔⴰⵢⵏ ⴷ ⵡⴰⴳⴰⵙⵏ ⴷ ⵜⵕⵥⵉⵢⵉⵏ.

ⵉⵜⵜⵡⴰⴳⴰⵔ ⵏⵏ ⵢⴰⵏ ⵓⵔⴷⵉⵙ ⴳ ⵢⴰⵏ ⵓⵅⴱⵓ, ⴳⴳⵣⵏ ⴼⵍⵍⴰⵙ ⵉⵎⵙⴽⴰⵏⵏ ⵙ ⵉⵥⵕⴰⵏ ⵙⵙⵏⵜⵉⵏ ⴰⵔ 
ⵜ ⵍⴷⴷⵉⵏ ⴰⵔ ⵜ ⴽⴽⴰⵜⵏ ⵉⵜⵙⵏ ⴳⵉⵙⵏ ⵙ ⵡⴰⵣⵣⴰⵍ ⵉⵜⵜⵢⴰⵖ ⵙ ⵡⴰⴳⴰⵙⵏ, ⵜⴱⴱⵉ ⴰⵙ ⵜⴽⴱⵔⵜ 
ⵏ ⵡⴰⵔⴰⵢ. 

ⵉⵜⵜⵓⵙⵎⵔⴰⵙ ⵓⴳⴰⵣ ⵏⵏⴰ ⵉⵙⴹⴰⵕⵏ ⵉⵎⵟⵟⴰⵡⵏ ⵙⵏⴰⵜ ⵏ ⵜⵉⴽⴽⴰⵍ, ⵢⴰⵜ ⴳⵉⵙⵏⵜ ⵃⵎⴰ ⴰⴷ ⴱⴹⵓⵏ 
ⵉⵎⵙⴽⴰⵏⵏ ⴳ ⵜⵓⴷⴷⵓⵔⵜ ⵏ ⵙⵉⴷⵉ ⵢⴰⵃⵢⴰ ⵄⴰⴱⴷ, ⵜⴰⵢⵢⴰⴹ ⴳ ⵓⴼⵜⵉⵙ ⵏ ⵚⴱⴰⴷⵢⴰ ⴰⴼⴰⴷ ⴰⴷ 
ⵎⵣⵖⵏ ⵖⵉⴼ ⵉⵅⴼⴰⵡⵏ ⵏⵏⵙⵏ. ⵏⵏⵉ ⵉⵙⵙⵏ ⵜⵉⵡⵓⵔⵉⵡⵉⵏ ⵏ ⵜⴽⵕⴹⵉ ⴷ ⵉⵎⵓⴳⴰⵙ.

IV. ⵉⵙⵡⵓⴷⴷⵓⵏ ⵉⵜⵜⵡⴰⵙⴰⵢⵏ 

-ⴷⴼⴼⵉⵔ ⵏ ⵓⴹⴼⴼⵓⵕ ⵏ ⵉⵎⵏⵜⴰⵢⵏ ⴳ ⵜⵎⵙⴰⵔⵜ ⵏ ⵓⵏⴳⴰⵙ ⵏ ⵓⵎⴽⴽⴰⵍⵓ ⵏ ⵉⴼⵕⵉⴹⵏ, ⵜⴻⵜⵜⵓⴳⴰ 
‘’ⵜⵙⵇⵇⵉⵎⵜ ⵜⴰⵎⴽⵓⴷⵜ ⵏ ⵓⵎⵓⵙⵙⵓ ⴰⴳⴷⵓⴷⴰⵏ ⴳ ⵔⵔⵉⴼ’’;

-ⴳ ⵎⴰⵕⵚ ⵉⵍⵍⴰ ⵓⵣⵣⵉⴳⵣ ⴳ ⵜⵍⴳⴰⵎⵜ ⵏ ⵜⵓⵜⵜⵔⵉⵡⵉⵏ, ⵎⴽⴷⴰ ⵉⵜⵜⵓⴳⴰ ⵓⵙⵓⵔⴼ ⵙⴳ ⵜⵡⵉⵔⵉ 
ⵉ ⵛⵉⴳⴰⵏ ⵏ ⵉⵎⵙⵜⴳⴳⴰⵔⵏ, ⵙⴳⵉⵙⵏ ⴰⵏⴱⴱⴰⴹ ⵏ ⵜⵙⴳⴰ ⵏ ⵍⵃⵓⵙⵉⵎⴰ ⴷ ⵉⵎⴰⵔⵉⵢⵏ ⵏ ⵜⵎⴰⵡⴰⵙⵜ ⵏ 
ⵓⵎⴰⵡⴰ ⴷ ⵜⴷⵓⵙⵉ ⴷ ⵜⴳⵯⵎⵔⵜ ⵜⴰⵢⵍⴰⵏⵜ ⴷ ⵓⵏⵎⵀⴰⵍ ⵏ ⵓⵙⴳⵏⴰⴼ ⴰⵙⴳⴰⵡⴰⵏ ⴳ ⵍⵃⵓⵙⵉⵎⴰ;

-ⴳ ⵉⴱⵔⵉⵔ, ⵉⵜⵜⵓⴳⴰ ⵓⵙⵓⵔⴼ  ⵙⴳ ⵜⵡⵓⵔⵉ ⵉ ⵉⴷ ⵍⴱⴰⵛⴰ ⵏ ⵛⴰ ⵏ ⵜⴳⵔⴰⵡⵉⵏ ⵜⵉⵖⵔⵎⴰⵏⵉⵏ ⴷ 
ⵜⴼⴰⵔⴰⵏⵉⵏ, ⴷ ⵛⴰⵏ ⵉⵙⵎⴷⴰⵢⵏ ⵏ ⵜⵏⴱⴰⴹⵉⵏ ⵜⵉⴷⵖⵔⴰⵏⵉⵏ. ⵜⵙⵙⴰⴼⵖ ⴷ ⵜⵙⵏⴱⴹⴰⵢⵜ ⵏ ⵡⴰⵍⴰⵙ ⴳ 
ⵍⵃⵓⵙⵉⵎⴰ ⵉⵏⴱⴰⴹⵏ ⵉⵏⴳⵔ (5 ⴷ 8 ⵏ ⵡⴰⵢⵢⵓⵔⵏ) ⵖⵉⴼ ⵉⵎⵔⴷⴰⵢⵏ ⴳ ⵜⵏⵖⵉ ⵏ ⵎⵓⵃⵙⵉⵏ ⴼⵉⴽⵔⵉ 
ⴷ ⴷ ⵓⴼⵔⵔⵓ ⵏ ⵜⵎⵙⵙⵓⵔⵉⵏ ⵏ ⵓⵙⴼⵍⵙ ⴷ ⵜⵣⴷⴳⵉ ⵢⴰⵏ ⵡⴰⵔⵔⴰⵣ  ;

-ⴷⴼⴼⵉⵔ ⵏ ⵢⴰⵏ ⵉⵎⵍⴰⵙⵙ, ⵉⴽⵛⵎ ⵏⵏ ⵎⴰⵙⵙ ⵏⴰⵚⵕ ⵣⵣⴼⵣⴰⴼⵉ ⵙ ⵜⵎⵣⴳⵉⴷⴰ ⵏ ⵎⵓⵃⵎⵎⴷ 
ⵡⵉⵙⵙ ⵙⵎⵎⵓⵙ ⴳ ⵓⵣⵎⵣ ⵏ ⵜⵥⴰⵍⵍⵉⵜ ⵏ ⵓⵙⵉⵎⵡⴰⵙ, ⵢⵉⵍⵉ ⵓⵙⵙⵓⴼⵖ ⵏ ⵓⵙⵉⵡⴹ ⵏ ⵓⴳⵏⵙⴰⵙ 
ⴰⵎⴰⵜⴰⵢ ⵏ ⵓⴳⵍⵍⵉⴷ ⵅⴼ ⵓⵙⴱⴷⴷⵉ ⵏⵏⵙ ⵙ ⵜⵎⵏⵜⵉⵍⵜ ‘’ⴰⵔⴰⵡⴰⵢ ⵏ ⵜⵍⴻⵍⵍⵉ ⵏ ⵓⵙⵓⵎⴷ ⴳ ⵡⴰⵎⵎⴰⵙ 
ⵏ ⵜⵎⵣⴳⵉⴷⴰ ⴷ ⵜⴱⴷⴷⵉ ⵏ ⵜⵥⴰⵍⵍⵉⵜ ⵏ ⵓⵙⵉⵎⵡⴰⵙ’’;

- ⴳ ⵡⴰⵢⵢⵓⵔ ⵏ ⵎⴰⵢⵢⵓ, ⵉⵔⵣⴼ ⵢⴰⵏ ⵓⴽⴰⴱⴰⵕⴰ ⴰⵎⴰⵡⵙⴰⵙ ⵙ ⵜⵙⴳⴰ, ⵉⴽⴽⴰ ⵓⴽⴰⴱⴰⵕ 
ⵍⵍⴰⵏ ⴳⵉⵙ 6 ⵏ ⵉⵎⴰⵡⵙⴰⵙⵏ ⴷ ⵓⵏⵎⵀⴰⵍ ⵏ ⵓⵙⵉⵔⴰ ⴰⵏⴰⵎⵓⵔ ⵏ ⵓⵙⵉⴷⴷ ⴷ ⵡⴰⵎⴰⵏ ⵉⵖⵓⴷⴰⵏ ⵉ 
ⵜⵉⵙⵙⵉ, ⴰⴼⴰⴷ ⴰⴷ ⴱⴷⴷⵏ ⵅⴼ ⵜⵡⵓⵔⵉⵡⵉⵏ ⵏ ⵓⴱⵓⵖⵍⵓ ⵏ ⵜⵡⵓⵔⵉⵡⵉⵏ ⵏ “ⵍⵃⵓⵙⵉⵎⴰ ⵍⵎⴰⵏⴰⵕⴰⵜ 
ⵍⵎⵓⵜⴰⵡⴰⵚⵚⵉⵟ”;

-ⴳ ⵜⴳⵉⵔⴰ ⵏ ⵡⴰⵢⵢⵓⵔ ⵉⵍⴰⵖⴰ ⵓⴳⵏⵙⴰⵙ ⴰⵎⴰⵜⴰⵢ ⵏ ⵓⴳⵍⵍⵉⴷ ⵅⴼ ⵓⴽⵔⴰⴼ ⵏ ⵎⴰⵙⵙ ⵏⴰⵚⵕ 
ⵣⵣⴼⵣⴰⴼⵉ ⴰⴽⴷ ⵛⴰ ⵏ ⵉⵙⵎⵓⵏⵏ ⵏⵏⵙ;

- ⴳ 25 ⵢⵓⵏⵢⵓ ⵉⴼⴼⵖ ⴷ ⵢⴰⵏ ⵡⴰⵏⴰⴹ ⴰⴳⵍⴷⴰⵏ ⵅⴼ ⵉⴳⵉ ⵏ ⵢⴰⵏ ⵓⵙⴰⴳⴳⵯ ⴳ ⵓⵙⵡⵓⴷⴷⵓ ⵏ ⵉⵙⵏⵜⴰⵢ 
ⵉⵏⴳⵎⵓⵜⵏ ⴷ ⵓⵣⵣⵔⴰⵢ ⵅⴼ ⵓⵙⵏⵜⵉ ⵏ ‘’ⵍⵃⵓⵙⵉⵎⴰ ⵎⴰⵏⴰⵕⴰⵜ ⴰⵍⵎⵓⵜⴰⵡⴰⵚⵚⵉⵟ”

-ⴰⵙⵓⵔⴼ ⵏ ⵛⴰ ⵏ ⵉⵎⴰⵡⴰⵙⵏ ⴷ ⵉⵎⵙⵜⴳⴳⴰⵔⵏ ⵙⴳ ⵜⵡⵓⵔⵉ ⵏⵏⵙⵏ;

-ⴳ ⵡⴰⵢⵢⵓⵔ ⵏ ⵢⵓⵍⵢⵓⵣ ⵉⵜⵜⵓⵙⵏⵎⴰⵍⴰ ⵢⴰⵏ ⵓⵏⵎⵓⵇⵇⴰⵔ ⴰⵎⵛⵉⵡⴰⵕ ⴰⴽⴷ ⵉⵎⴳⴳⴰⵢⵏ, ⵜⵙⵏⵎⴰⵍⴰ 
ⵜ ⵜⵏⴱⴰⴹⵜ ⵙ ⵓⵜⵓⵢ ⵏ ⵓⵎⴰⵡⴰⵙ ⵏ ⵓⵡⴰⵏⴽ ⵉⵜⵜⵓⵙⵎⴰⴳⵍⵏ ⵙ ⵏ ⵉⵣⵔⴼⴰⵏ ⵏ ⵓⴼⴳⴰⵏ. ⵉⴷⵔⵓ ⴳ 
ⵓⵏⵎⵓⵇⵇⴰⵔ ⴷⴷⵖ ⵢⴰⵏ ⵓⵙⵎⴷⴰⵢ ⵙⴳ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ ;

- ⵉⴼⴼⵖ ⴷ ⵓⵙⵓⵔⴼ ⴰⴳⵍⴷⴰⵏ ⴳ 29 ⵢⵓⵍⵢⵓⵣ ⵉ (35) ⵏ ⵉⵏⴰⵎⵓⵥⵏ ⴷ (14) ⵏ ⵓⵎⵥⵉⵢⵏ.

ⵜⵉⵎⵓⵛⴰ ⵜⵉⵎⵣⵡⵓⵔⴰ ⵅⴼ ⵓⵢⵏⵏⴰ ⴷ ⵉⴳⴳⵯⵔⴰⵏ ⵅⴼ ⵜⵙⴽⴰⵏⵉⵏ ⵏⵏⵉ : 

- 814 ⵏ ⵜⵙⴽⴰⵏⵜ, 340 ⵙⴳⵉⵙⵏⵜ ⵜⵜⵓⵙⵏⵎⴰⵍⴰⵏⵜ ⵙ ⵢⴰⵏ ⵓⵜⵓⵢ ⴰⵎⵥⵍⵉ

-ⴰⵙⵎⵎⵙⵔⵓⵙ ⵏ 60 ⵏ ⵜⵙⴽⴰⵏⵜ, ⵏⵏⴰ ⵉⴳⴰⵏ ⵉⵣⴷⴰⵔ ⵏ 10% ⵙⴳ ⵜⴰⴳⴰⵔⵜ ⵏ ⵜⵙⴽⴰⵏⵉⵏ

- ⵉⵎⵓⴳⴰⵙ ⵓⵖⵔⵉⵎⵏ: ⵓⵔ ⵏⵣⵎⵉⵔ ⴰⴷ ⵏⵙⵡⵓⵜⵜⵓ ⵓⵟⵟⵓⵏ ⵏⵏⵙⵏ, ⵎⴰⵛ ⴰⵙⵇⵇⵉⵎ ⵉⵙⵙⵉⵜⴳ ⵜⵏ ⵙ 
ⵉⴷ ⵎⵔⴰⵡ

-ⵜⵜⵢⴰⴳⴰⵙⵏ 788 ⵏ ⵓⴼⵔⴷⵉⵙ ⵙⴳ ⵉⴼⵔⴷⵉⵙⵏ ⵏ ⵜⴳⴳⴰⵍⵉⵏ ⵜⵉⴳⴷⵓⴷⴰⵏⵉⵏ : 178 ⵏ ⵓⴼⵔⴷⵉⵙ

ⵙⴳ ⵜⴳⴳⴰⵍⵉⵏ ⵏ ⵓⵎⵢⴰⵡⴰⵙ, 610 ⵙⴳ ⵜⵎⵀⵍⴰ ⵜⴰⵎⴰⵜⴰⵢⵜ ⵏ ⵜⵏⴼⵔⵓⵜ ⵜⴰⵏⴰⵎⵓⵔⵜ

- ⵉⵎⵓⴳⴰⵙ ⵙⴳ ⵜⴳⴳⴰⵍⵉⵏ ⵜⵉⴳⴷⵓⴷⴰⵏⵉⵏ

- 604 ⵏ ⵉⵔⴳⵣⵏ ⵏ ⵜⵏⴼⵔⵓⵜ

- 178 ⵙⴳ ⵜⴳⴳⴰⵍⵉⵏ ⵏ ⵓⵎⵢⴰⵡⴰⵙ

-120 ⵙⴳ ⵜⵊⴹⵕⵎⵜ

- 500 ⵏ ⵉⵎⵓⴳⴰⵙ ⵙ ⵉⵜⵔⵙⵏ ⵉⴽⵎⴰⵎⵏ ⴳ ⵉⴷⵔⴰⵙⵏ ⵏ ⵜⴳⴳⴰⵍⵉⵏ ⵜⵉⴳⴷⵓⴷⴰⵏⵉⵏ

-ⴰⵎⵔⵔⵜ ⵏ 111 ⵙⴳ ⵉⴼⵔⴷⵉⵙⵏ ⵏ ⵜⵏⴼⵓⵔⵜ ⵙ ⵡⴰⵟⵟⴰⵏⵏ ⵉⵎⵏⵍⵍⵉⵜⵏ, ⵍⵍⴰⵏ ⴳⵉⵙⵏ 34 ⵏ ⵓⴼⴷⵔⵉⵙ 

ⴷⴷⴰⵡ ⵏ ⵓⵏⵀⵍⵍⴰ ⴰⵎⵙⵏⵉⵊⵊⵉ ⵓⴽⵍⵉⵙⵏ

-ⵜⴰⵙⴽⵯⴼⵍⵜ ⵜⴰⵎⵓⵣⵣⵓⵔⵜ ⵏ ⵓⵣⵎⵣ ⵏ ⵓⴽⴷⵎ ⴰⵖⵣⵓⵔⴰⵏ :760 ⵏ ⵡⴰⵙⵙ

-ⵓⵟⵟⵓⵏ ⵏ ⵓⴳⴳⵉⴷⵏ ⵉⵏⴰⵎⵓⵥⵏ : 400 ⵏ ⵓⴳⴳⵉⴷ

-ⵓⵟⵟⵓⵏ ⵏ ⵓⵎⵥⵉⵢⵏ ⵉⵏⴰⵎⵓⵥⵏ (129) ⵙⴳⵉⵙⵏ 45 ⵜⵜⵡⴰⵎⴰⵥⵏ ⴳ ⵜⵏⵙⵏⴰⵎⵜ ⴷ 84 ⵜⵜⵡⴰⴼⴽⴰⵏ ⵉ 
ⵉⵎⴰⵔⴰⵡⵏ ⵏⵏⵙⵏ.

-ⵓⵟⵟⵓⵏ ⵏ ⵓⴳⴳⵉⴷⵏ ⵏⵏⵉ ⵉⵣⵣⵔⴰⵢⵏ ⵜⴰⵎⵔⵔⵓⵜ ⴳ ⵓⵖⵣⵓ ⴰⵔ ⴰⵡⵜⵜⵓ ⵏ ⵎⴰⵕⵚ : 49

-ⵉⵎⴰⵙⵙⵏ ⵏⵏⴰ ⵉⵙⵎⵔⵙ ⵍⴱⵓⵍⵉⵙ : ⴰⴼⵔⴰⴳⵏ ⵏ ⵡⴰⵔⴰⵢ ⴷ ⵉⴽⵓⵕⴰⵢⵏ (Tonfas) ⴷ ⵍⵎⵉⵏⴰⵜ ⵏ 
ⵓⴳⴰⵣ ⵏⵏⴰ ⵉⵙⴹⴰⵕⵏ ⵉⵎⵟⵟⴰⵡⵏ ⴷ ⵜⵜⵢⵓⵡⴰⵜ ⵏ ⵡⴰⵎⴰⵏ

- ⵉⵙⵙⵉⵡⴹ ⵓⵎⵙⵜⴰⵏ ⵏ ⵜⴼⵓⵍⵜ ⵜⵓⵖⵔⵉⵎⵜ ⴳ ⵓⵣⵎⵣ ⵏ ⵓⵙⴰⵕⴰⴹ ⵎⴰⵙ ⵜⵜⵓⵙⵙⵉⵜⴳⵏⵜ ⵜⵙⵖⴰⵍⵉⵏ 
ⵙ:

-ⵓⴳⴰⵔ ⵏ 25 ⵏ ⵉⴷ ⵎⵍⵢⵓⵏ ⵏ ⴷⴷⵔⵀⵎ ⵉⵕⵥⴰⵏ ⵏ ⵜⵎⵀⵍⴰ ⵏ ⵜⵏⴼⵔⵓⵜ ⵜⴰⵏⴰⵎⵓⵔⵜ

-ⵓⴳⴰⵔ ⵏ ⴽⴽⵓⵥ ⵏ ⵉⴷ ⵎⵍⵢⵓⵏ ⵏ ⴷⴷⵔⵀⵎ ⵉⵕⵥⴰⵏ ⴷⴰⵔ ⵜⵊⴹⵕⵎⵜ

-ⵓⴳⴰⵔ ⵏ ⵎⵍⵢⵓⵏ ⴷ 160 ⵏ ⵉⴼⴹ ⵏ ⴷⴷⵔⵀⵎ ⵏ ⵜⴳⴳⴰⵍⵉⵏ ⵏ ⵓⵎⵢⴰⵡⴰⵙ

 ⵏⵉⵖ - ⵓⵎⵥⵏⵜ ⵜⵏⴱⴰⴹⵉⵏ ⵜⵉⵏⵓⵔⵣⵉⵏ ⵙⴳ ⴷⴰⵔ 136 ⵏ ⵉⵙⴱⴱⴰⴱⵏ ⵉⵎⵥⵥⵢⴰⵏⵏ, ⵍⵍⴰⵏ ⴳⵉⵙⵏ 
56 ⵙⴳ ⵜⵖⵔⵎⵜ ⵏ ⵍⵃⵓⵙⵉⵎⴰ ⴷ 80 ⴳ ⵜⵖⵔⵎⵜ ⵏ ⵉⵎⵣⵓⵔⵏ, ⴰⵔ ⵜⵜⴻⵜⵜⵔⵏ ⴰⵙⵓⵖⵏ ⵏ ⵡⴰⵔⴰⵢ ⵏ 
ⵓⵏⵎⴰⵍⴰ ⴰⵎⴰⵜⴰⵢ ⵉⴷⴷⵖ ⵓⵡⴹⵏⵜ ⴽⵉⴳⴰⵏ ⵏ ⵜⵡⴰⵖⵉⵜⵉⵏ ⵜⴰⵙⴱⴱⴰⴱⵜⵏⵏⵙⵏ.



ⵜⴰⴳⴹⵡⵉⵜ ⵏ ⵜⴰⵏⴰⴹⵜ ⵏ ⵜⵙⴽⴰⵏⵉⵏ ⵏ ⵍⵃⵓⵙⵉⵎⴰ

22

3. ⵜⵉⵕⵥⵉ ⵏ ⵜⵍⴻⵍⵍⵉ ⵏ ⵜⵖⴰⵍⵜ ⴷ ⵓⵙⵓⵎⴷ
ⴰⴽⵛⵛⵓⵎ ⵖⵔ ⵜⵎⵣⴳⵉⴷⴰ ⴳ ⵜⵥⴰⵍⵍⵉⵜ ⵏ ⵓⵙⵉⵎⵡⴰⵙ

ⴳⴰⵏ ⵉⴷⵖⴰⵔⵏ ⵏ ⵓⵙⵓⵎⴷ ⴳ ⴰⴽⴽⵯ ⵉⵙⴳⴷⵏ, ⵉⵙⴰⵢⵔⵓⵔⵏ ⵏⵏⴰ ⵉⵜⵜⵡⴰⵙⵙⵏⵏ ⵙ ⵜⵎⵉⵜⴰⵔ ⵜⵉⵎⵥⵍⴰⵢⵉⵏ 
ⵏ ⵓⵙⵙⵉⵎⵖⵔ ⴷ ⵓⵡⵇⵇⵔ, ⵙⴳ ⵓⵢⴰ ⵜⴳⴰ ⵜⵎⵣⴳⵉⴷⴰ ⵢⴰⵏ ⵓⴷⵖⴰⵔ ⵏ ⵜⵖⴰⵍⵜ ⴷ ⵓⵙⵙⵉⵎⵖ. 
ⵎⴽⴷⴰ ⵍⵍⴰⵏⵜ ⵖⵓⵔ ⵜⵥⴰⵍⵍⵉⵜ ⵏ ⵓⵙⵉⵎⵡⴰⵙ  ⵜⵉⵥⵍⴰⵢⵉⵏ ⵏⵏⵙ ⴷ ⵉⵏⵙⴰⵢⵏ ⵏⵏⵙ ⵜⵉⵎⵥⵍⴰⵢⵉⵏ ⵏⵏⴰ 
ⵉⵜⵜⵓⵙⵎⴷⵢⴰⵏ ⴳ ⵜⵉⵏⴰⵡⵉⵏ ⵙ ⵙⵏⴰⵜ, ⵏⵏⵉ ⵓⵔ ⵉⴳⵉⵏ ⵜⴰⵎⴷⴷⴰⴷⵜ ⴱⵍⴰ ⵏⵉⵜⵏⵜⵉ. ⵜⴰⵎⵓ ⵜⵍⴻⵍⵍⵉ ⵏ 
ⵜⵖⴰⵍⵜ ⴷ ⵓⵙⵓⵎⴷ ⴳ ⵉⵣⵔⴼⴰⵏ ⵉⵎⵙⴳⴷⴰⵏⵏ, ⵏⵉⵜⵏⵉ ⴰⵢ ⴷⴰ ⵢⴰⴽⴽⴰⵏ ⵉ ⵓⴼⴳⴰⵏ ⴰⵣⵔⴼ ⴰⴼⴰⴷ ⴰⴷ 
ⵉⵙⵜⵉ ⵜⴰⵖⴰⵍⵜ ⵏⵏⴰ ⵉⵔⴰ ⴱⵍⴰ ⴰⵣⵓⵛⵛⵍ ⵏ ⵡⴰⵢⵢⴰⴹ. ⴰⵔ ⴰⵙ ⴰⴽⴽⴰⵏ ⴰⵡⴷ ⴰⵣⵔⴼ ⴳ ⵓⵙⵓⵎⴷ ⴷ 
ⵜⵎⵙⴽⴰⵔⵉⵏ ⵉⵥⵍⵉⵏ ⵙ ⵓⵙⴳⴷ ⵏⵏⵙ, ⴱⵍⴰ ⴰⵏⴱⴰⵛ ⵏⵉⵖ ⴰⵏⵥⵣ.

ⴳ ⵓⵎⵏⴰⴹ ⵏ ⵓⵣⵣⵉⴳⵣ ⵏ ⵜⵙⴽⴰⵏⵉⵏ ⴳ ⵍⵃⵓⵙⵉⵎⴰ, ⴳ 26 ⵎⴰⵢⵢⵓ 2017, ⵉⴽⵛⵎ ⵎⴰⵙⵙ 
ⵏⴰⵚⵕ ⵣⵣⴼⵣⴰⴼⵉ ⵖⵔ ⵜⵎⵣⴳⵉⴷⴰ ⴳ ⵓⵣⵎⵣ ⵏ ⵜⵉⵏⴰⵡⵜ ⵏ ⵓⵙⵉⵎⵡⴰⵙ, ⵉⴱⴱⵉ ⴰⵡⴰⵍ ⵏ 
ⵟⵟⴰⵍⴱ, ⵉⵙⵙⵉⵡⵍ ⵏⵜⵜⴰ ⵉ ⵉⵎⵥⵥⵓⵍⵍⴰ ⴳ ⵓⴳⵏⵙⵓ ⵏ ⵜⵎⵣⴳⵉⴷⴰ. ⵎⴰⵢⴰ ⴷ ⴰⴷ ⵢⵓⵡⵉⵏ ⵜⵓⴽⴽⵙⴰ ⵏ 
ⵜⵎⵙⴽⵔⵜ ⵏ ⵓⵣⵔⴼ ⵏ ⵜⵥⴰⵍⵍⵉⵜ ⵏ ⵓⵙⵉⵎⵡⴰⵙ ⵉ ⵉⵎⵥⵥⵓⵍⵍⴰ, ⵉⵥⵥⴰⵍ ⵙⵉⵔⵙⵏ ⵟⵟⴰⵍⴱ ⵖⴰⵙ 
ⵜⵥⴰⵍⵍⵉⵜ ⵏ ⵜⵉⵣⵡⴰⵔⵉⵏ “ⴹⴹⵓⵀⵕ” (ⴽⴽⵓⵥ ⵏ ⵉⵙⵇⵇⵓⵎⴰ) ⵖ ⵓⴷⵖⴰⵔ ⵏ ⵜⵥⴰⵍⵍⵉⵜ ⵏ ⵓⵙⵉⵎⵡⴰⵙ. 
ⵙⴳ ⵓⵢⴰ ⵉⵜⵜⵡⴰⴽⵙ ⴰⵙⵏ ⵓⵣⵔⴼ ⴳ ⵓⵙⵎⴰⴷ ⵏ ⵜⵎⵙⴽⴰⵔⵉⵏ ⵏ ⵜⵉⵏⴰⵡⵜ ⴷ ⵜⵥⴰⵍⵍⵉⵜ ⵏ ⵓⵙⵉⵎⵡⴰⵙ.

1. ⵜⵉⵎⵛⵓⵛⵛⴰⴹ ⵏ ⵎⴰⵙⵙ ⵏⴰⵚⵕ ⵣⵣⴼⵣⴰⴼⵉ

ⴰⵔ ⵉⵜⵜⵉⵏⵉ ⵎⴰⵙ ‘’ ⴷⴰ ⵉⵜⵜⴰⵡⵙ ⵟⵟⴰⵍⴱ ⵉ ⵓⴳⵓⴼⵙⵓ ⴰⴼⴰⴷ ⴰⴷ ⵉⵜⵜⵡⴰⴽⵏⴰⵡ ⵔⵔⵉⴼ 
ⴷ ⴰⴷ ⴷⴷⵓⵏ ⵉⴷ ⵍⴱⴰⵏⴳⵡⴰⵏ ⵏ ⵓⵙⵍⴰⵍⵍⵓ ‘ⵍⵅⴰⵍⵉⵊ’ ⴰⴷ  ⵙ ⵓⴽⴰⵔⵉⴹ ⵏ ⵜⵡⵜⵎⵉⵏ ⵏⵏⵖ ⴷ ⵜⴰⵣⵣⴰⵏⵉⵏ 
ⵏⵖ’’ ⴰⵔ ⵉⵜⵜⵉⵏⵉ ⵎⴰⵙ ‘’ⵉⴳⴰ ⵙⴳ ⵓⵣⵓⵛⵛⵍ ⵏⵏⵙ’’ ⴰⴷ ⵉⵙⵎⵉⵙⵉ ‘’ⵜⵉⵣⴳⴰⵍ’” ⵏ ⵟⵟⴰⵍⴱ, ⵙ 
ⵓⵙⵡⵓⴷⴷⵓ ⵅⴼ ⵜⴱⵔⵉⴷⵜ ⵏ ⵄⵓⵎⴰⵕ ⴱⵏⵍⵅⵟⵟⴰⴱⵉ (ⴰⴷⴳⵉ ⵏ ⵕⴱⴱⵉ ⵖⵉⴼⵙ). ⵢⵉⵏⵉ ⵎⴰⵙ 
ⵉⵙⴱⴷⴷ ⵟⵟⴰⵍⴱ ⵏⵏⴰ ⵉⵍⵍⴰⵏ ⵍⴰ ⵉⵙⵙⴼⵔⵓ ‘’ⵉⵜⵜⴼⵜⴰ’’ ⵉⵎⵙⴰⵙⴰ ⴰⴽⴷ  ⵍⵎⵅⵣⵏ’’ ⴰⴼⴰⴷ ⴰⴷ 
ⵜⵜⵓⴽⵔⵉⴹⵏⵜ ⵜⵡⵜⵎⵉⵏ ⴷ ⵜⵜⵡⴰⴼⵔⴰⴳⵏ ⵉⵄⵔⵔⵉⵎⵏ ⵙ ⵡⴰⵙⵙⴰⵖ ⵏ ⵓⵙⴳⴷ’’. ‘’ⵉⵏⴽⵔ ⴷⴰⵜ’’ ⵏ 
ⵟⵟⴰⵍⴱ, ⵏⵏⵉ ⵉⵙⵏⵓⵎⵎⵍ ⵙ “ⴱⵓ ⵜⴽⵔⴽⴰⵙ” ‘’ⴷⴷⴰⵊⵊⴰⵍ’’ ⵉⴷⴷⵖ ⵉⴳⴰ ⵡⴰⵡⴰⵍ ⵏⵏⵙ ⵅⴼ ⵜⵎⵏⵜⴳⴰⵢⵜ  
ⴷ ⵓⵣⴳⴳⵓ ’’ⴰⵙⴽⴽⵉⵏ ⵉⴳⴰⵏ ⵉⵎⵉⵣⵉ’’, ⴰⵔ ⵢⴰⴽⴽⴰ ⴰⵣⵔⴼ ⵓⵍⴳⵉⵏ ⵉ ⵍⵎⵅⵣⵏ ⴳ ⵓⵎⵙⴰⵢ’’ ⴷ 
ⵓⵖⵓⵍⵏ ⵖⵓⵔ ⵟⵟⵍⴱⴰ ⴷ ⵜⵎⵣⴳⵉⴷⵉⵡⵉⵏ ⵉⴷⴷⴰ ⴷ ⴷⴼⴼⵉⵔ ⵏ ‘’ⴰⵏⵏⴳⵣⵉ’’ ⵏ ⵓⵏⵎⵓⴳⴳⴰⵔ ⴰⴳⴷ 
ⵉⵎⵙⵜⵉⵢⵏ, ⵏⵏⵉ ⵉⵙⵏⵓⵎⵎⵍ ⵙ ‘’ⵉⵎⵓⵅⵅⵓⵜⵏ’’. ⴰⵔ ⵉⵜⵜⴰⵏⵏⴰⵢ ⵎⴰⵙ ⵉⴳ ⵓⵡⵜⵜⴰⵙ ⵏ ⵓⵢⴰ ‘’ⵜⵉⴼⵔⴳⵉ 
ⵏ ⵜⵙⴽⴰⵏⵉⵏ’’.

2. ⴰⵢⵏⵏⴰ ⴷ ⵉⴳⴳⵯⵔⴰⵏ ⵅⴼ ⵓⴽⵛⵛⵓⵎ ⵙ ⵜⵕⵥⵉ

 ⴷⴼⴼⵉⵔ ⵏ ⵜⵎⵙⴰⵔⵜ ⴰⴷ, ⴳ ⵡⴰⵙⵙ ⵏⵏⴰ ⵏⵉⵜ, ⵉⴼⴽⴰ ⵓⴳⵏⵙⴰⵙ ⴰⵎⴰⵜⴰⵢ ⵏ ⵓⴳⵍⵍⵉⴷ 
ⴳ ⵜⵙⵏⴱⴹⴰⵢⵜ ⵏ ⵡⴰⵍⴰⵙ ⴳ ⵍⵃⵓⵙⵉⵎⴰ ⴰⵏⴰⴹ ⵏ ⵓⵙⴱⴷⴷⵉ ⵏ ⵎⴰⵙⵙ ⵏⴰⵚⵕ ⵣⵣⴼⵣⴰⴼⵉ ⵅⴼ 

ⵜⵎⵏⵜⵉⵍⵜ ⵏ ‘’ⵜⴰⵙⵢⵓⴳⵜ ⵏ ⵉⵙⵓⵎⴷⵏ ⴳ ⵓⴳⵏⵙⵓ ⵏ ⵜⵎⵣⴳⵉⴷⴰ ⴷ ⴷ ⵓⵙⴱⵉⴹⵕ ⵏⵏⵙ ⴳ ⵓⵣⵎⵣ ⵏ 
ⵜⵥⴰⵍⵍⵉⵜ ⵏ ⵓⵙⵉⵎⵡⴰⵙ. ⵜⵙⴽⵔ ⵜⵎⵓⵔⴰⵢⵜ ⵜⴰⵎⴰⵜⴰⵢⵜ ⴳ ⵢⴰⵜ ⵜⵏⵎⵎⴰⵍⵜ ⵏⵏⵙ ⴷⴼⴼⵉⵔ ⵏ ⵓⵢⵏⵏⴰ, 
ⵎⴰⵙ  ⵓⵔ ⵢⵓⴷⵊⵉ ‘’ⵓⵎⵏⵜⴰⵢ’’ ⵟⵟⴰⵍⴱ ⴰⴷ ⵉⵙⵎⴷ ⵜⵉⵏⴰⵡⵜ ⵏⵏⵙ, ⵉⵕⵥⵎ ⵖ ⵓⴳⵏⵙⵓ ⵏ ⵜⵎⵣⴳⵉⴷⴰ ⵉ 
ⵢⴰⵜ ⵜⵉⵏⴰⵡⵜ ⵜⴰⵙⵉⵎⵎⵕⵜ ⴳ ⵉⵙⵙⵔⴳⵎ ⵟⵟⴰⵍⴱ’’ ⵉⴳⴰ ’’ⵢⴰⵏ ⵓⵔⴳⵉⴳⵉ ⵏⵏⴰ ⵉⵕⵕⵥⴰⵏ ⴰⴼⵔⴰⵏ 
ⵓⵙⵓⵎⴷ ⴷ ⵓⵡⵇⵇⵔ ⵏⵏⵙ ⴷ ⵓⵙⵓⵥⴰⵔ ⵏⵏⵙ’’.

 ⵙⴳ ⵜⵙⴳⴰ ⵢⴰⴹⵏⵉⵏ, ⵜⵏⴽⴹ ⵜⵎⴰⵡⴰⵙⵜ ⵏ ⵜⵙⴱⴷⴰⴷⵉⵏ ⴷ ⵜⵖⴰⵡⵙⵉⵡⵉⵏ ⵏ ⵍⵉⵙⵍⴰⵎ 

 ‘’ⵜⵉⵕⵥⵉ ⵏ ⵓⵙⵉⵜⵜⴳ ⴷ ⵓⵡⵇⵇⵔ ⵉⵣⵓⵛⵛⵍⵏ ⴳ ⵜⴷⴷⴰⵔⵡⵉⵏ ⵏ ⵕⴱⴱⵉ ⴳ ⵜⵥⴰⵍⵍⵉⵜ ⵏ ⵓⵙⵉⵎⵡⴰⵙ’’, 
’’ⵙⴳⵓⴼⵙⴰ ⵎⴰⵢⴰ ⴷⴷⵖ ⵜⴰⵥⴰⵍⵍⵉⵜ ⵏ ⵓⵙⵉⵎⵡⴰⵙ ⵉⵙⵙⵉⵖ ⵎⴰ ⵉⵅⵛⵏⵏ ⵉ ⵜⴳⵔⴰⵡⵜ’’ ⵜⵉⵏⵉ 
ⵎⴰⵙ ⵉⴳⴰ ⵓⵢⴰ ‘’ⵜⴰⵎⵏⵜⴳⴰⵢⵜ ⵜⴰⵎⵇⵔⵔⴰⵏⵜ’’ ⵜⴳ ⵜⵎⵙⴰⵔⵜ ⴷⴷⵖ ‘’ ⵜⵉⵎⵙⴽⵔⵜ ⵜⴰⵣⵔⴰⵔⵓⵜ’’ 
ⴳ ⵢⴰⵜ ⵜⵎⴰⵣⵉⵔⵜ ⵏⵏⴰ ⵢⴰⴽⴽⴰⵏ ⵉ ⵉⵙⵓⵎⴷⵏ ⴷ ⵜⵎⵙⴽⴰⵔ ⵏⵏⵙⵏ ⴰⵜⵉⴳ ⵎⵇⵇⵓⵔⵏ ⵏ ⵓⵡⵇⵇⵔ ⴷ 
ⵜⵉⵎⵎⵓⵖⵔⴰ ⴷ ⵜⵅⵉⵜⵔⵜ. 

3. ⴰⵍⵍⴰⵍⵏ ⵉⵣⵔⴼⴰⵏⵏ

  ⴳ ⵎⴰⴷ ⵉⵥⵍⵉⵏ ⵙ ⵜⵎⵙⴰⵔⵜ ⴰⴷ, ⵓⵔ ⵉⵥⵍⵉ ⵎⴰⵢⴰ ⵙ ⵓⵎⴷⴰⴽⴰⵕ ⴰⴳⴷⵓⴷⴰⵏ ⴳ ⵢⴰⵏ ⵓⵙⴰⵢⵔⴰⵔ 
ⵙⴳ ⵉⵙⴰⵢⵔⵓⵔⵏ ⵉⴳⴷⵓⴷⴰⵏⵏ, ⵉⴷⴷⵖ ⴳⵉⵙ ⵎⵣⵔⴰⵢⵏⵜ ⵜⴰⵏⵏⴰⵢⵏⵉⵏ ⴷ ⵉⵎⵏⴰⴷⵏ ⵎⵎⵙⵕⴰⴹⵏⵜ 
ⵙ ⵡⴰⵏⵥⴰ, ⵎⴰⵛⴰ ⵏⵍⵍⴰ ⴷⴰⵜ ⵏ ⵢⴰⵜ ⵜⵎⵙⴽⵔⵜ ⵏ ⵓⵙⵓⵎⴷ, ⵖⵓⵔⵙ ⵢⴰⵏ ⵓⵏⴰⵎⴽ ⴰⵎⵙⴼⴼⵓⵥⵕ, 
ⴷⴰ ⵜⵜ ⴳⵉⵙ ⵜⵜⴳⴳⴰⵏ ⵉⵎⵓⵎⵏ, ⵎⵛ ⴼⵍⵍⴰⵙ ⵉⵍⵍⴰ ⴽⵔⴰ ⵏ ⵓⴽⵏⴰⵙ ⵏⵉⵖ ⴰⵎⵣⴰⵔⴰⵢ, ⴰⴷⵖⴰⵔ ⵏ 
ⵓⵎⴷⴰⴽⴰⵕ ⵖⵉⴼⵙ ⵉⴳⴰ ⵜ ⴰⵙⴰⵢⵔⴰⵔ ⴰⴳⴷⵓⴷⴰⵏ, ⵉⴷⴷⵖ ⵎⵔ ⵖⴰⵙ ⵉⵙⵙⵉⵡⵍ ⵎⴰⵙⵙ ⵏⴰⵚⵕ 
ⵣⵣⴼⵣⴰⴼⵉ ⵅⴼ ⵜⵉⵏⴰⵡⵜ ⴱⵕⵕⴰ ⵏ ⵜⵎⵣⴳⵉⴷⴰ, ⵀⴰⵜ ⴷⴰ ⵉⵜⵜⴳⴳⴰ ⵖⴰⵙ ⴰⵣⵔⴼ ⵏⵏⵙ ⵓⵍⴳⵉⵏ 
ⴳ ⵜⵍⴻⵍⵍⵉ ⵏ ⵓⵡⵏⵏⵉ. ⵎⴰⵛⴰ ⴰⴽⵛⵛⵓⵎ ⵏⵏⵙ ⵙ ⵜⵕⵥⵉ ⵖⵔ ⵜⵎⵣⵉⴳⵉⴷⴰ ⵉⴳⴰ ⵜⴰⴷⵓⵜ ⵅⴼ ⵓⵣⵔⴼ 
ⵏ ⵡⵉⴷⴰ ⵍⵍⴰⵏⵉⵏ ⴳ ⵜⵎⵣⴳⵉⴷⴰ ⴳ ⵜⵍⴻⵍⵍⵉ ⵏⵏⵙ ⴳ ⵏ ⵓⵙⵓⵎⴷ ⴷ ⵜⵍⴻⵍⵍⵉ ⵏⵏⵙⵏ ⴳ ⵓⵙⴳⴷ. ⵅⴼ ⵓⵢⴰ, 
ⵉⵕⵕⵥⴰ ⴰⵣⵔⴼ ⵏⵏⵙⵏ ⴳ ⵉⴳⵉ ⵏ ⵜⵎⵙⴽⴰⵔ ⵏⵏⵙⵏ.

ⵓⴷⵊⴰⵏ ⵉⴹⵕⵉⵚⵏ ⵉⴳⵔⴰⵖⵍⴰⵏⵏ ⵉ ⵜⵉⵏⴱⴰⴹⵉⵏ ⵜⵉⴳⴷⵓⴷⴰⵏⵉⵏ ⵜⴰⵎⴰⵙⴰⵢⵜ ⵏ ⵓⴼⵔⴰⴳ ⵏ 
ⵉⴷⵖⴰⵔⵏ ⵏ ⵓⵙⵓⵎⴷ, ⵙⴳ ⴰⴽⴽⵯ ⵎⴰⵜⵜⴰ ⵉⴳⵉ ⵏⵏⴰ ⵉⵣⵎⵔⵏ ⴰⴷ ⵉⵙⴱⵉⴹⵕ ⴰⵙⵡⵓⴷⴷⵓ ⵏⵏⵙ, 
ⴰⵔ ⵉⵙⴹⵉⵚ ⴰⴼⵔⴰ ⵏ ⵉⵎⵙⵓⵎⴷⵏ. ⵉⴷⴷⵖ ⵜⵍⵍⴰ ⵜⵙⵖⵓⵏⵜ ⵉⵏⴳⵔ ⵓⵣⵔⴼ ⴳ ⵜⵍⴻⵍⵍⵉ ⵏ ⵜⵖⴰⵍⵜ 
ⴷ ⵜⵍⴻⵍⵍⵉ ⵏ ⵜⵎⵙⴽⵔⵜ ⵏ ⵓⵙⵓⵎⴷ, ⴰⵔ ⵜⵜⴰⵏⵏⵉⵢⵏ ⵎⴰⵙ ⵉⴳⴰ ⵓⴼⵔⴰⴳ ⵏ ⵉⴷⵖⴰⵔⵏ ⵏ ⵓⵙⵓⵎⴷ, 
ⵜⴰⵏⴼⵔⵓⵜ ⵏ ⵓⴼⵔⴰⴳ ⵏ ⵓⵣⵔ ⴳ ⵜⵖⴰⵍⵜ ⴷ ⵓⵙⵓⵎⴷ. 

4. ⴰⵙⴱⴽⴽⵉⴹ ⵏ ⵜⵕⵥⵉ ⵏ ⵜⵍⴻⵍⵍⵉⵜⵉⵏ ⵏ ⵓⵙⵓⵎⴷ

ⵉⴳⴰ ⵓⵎⵢⴰⴳ ⵏ ⵓⴽⵛⵛⵓⵎ ⵙ ⵜⵕⵥⵉ ⵖⵔ ⵜⵎⵣⴳⵉⴷⴰ ⴷ ⵓⵙⴱⴷⴷⵉ ⵏ ⵜⵉⵏⴰⵡⵜ ⵏ ⵟⵟⴰⵍⴱ 
ⵜⵉⵕⵥⵉ ⵏ ⵜⵍⴻⵍⵍⵉ ⵏ ⵓⵙⵓⵎⴷ ⴷ ⵓⴼⵔⴰⴳ ⵏ ⵓⵙⴰⵢⵔⴰⵔ ⵏⵏⵙ. ⴰⵔ ⵜⵜⵉⵏⵉⵏ ⵛⵉⴳⴰⵏ ⵏ ⵉⴹⵕⵉⵚⵏ 
ⵏⵏⴰ ⴷ ⴷⴰⵔ ⴰⵣⴷⴰⵢ, ⵎⴰⵙ ⵜⴳⴰ ⵜⵍⴻⵍⵍⵉ ⵏ ⵓⵙⵓⵎⴷ ⵢⴰⵏ ⵓⴼⵔⴷⵉⵙ ⴰⴷⵙⵍⴰⵏ ⵙⴳ ⵉⴼⵔⴷⵉⵙⵏ ⵏ 
ⵜⵍⴻⵍⵍⵉⵢⵉⵏ ⵏ ⵓⵙⴳⴷ.

ⵉⵥⵕⴰ ⵓⵙⵇⵇⵉⵎ ⵛⵉⴳⴰⵏ ⵏ ⵡⴰⴷⴷⴰⴷⵏ ⵉⵎⵉⵡⵉⵢⵏ ⴷ ⵎⴰⵎⵏⴽ ⴷⵉⴷⵙⵏ ⵉⵎⵢⴰⵖ ⵓⵏⴱⴰⴹ, ⵣⵓⵏⴷ 
ⴰⴷⴷⴰⴷ ⵏ ⴽⵕⴰⴹ ⵏ ⵉⵎⴳⴳⴰⵢⵏ ⴽⵛⵎⵏ ⵙ ⵜⵕⵥⵉ ⵖⵔ ⵢⴰⵜ ⵜⴼⴰⵛⴳⴰ ⵏ ⵉⵕⵓⵎⵉⵢⵏ  ⴳ ⴽⵓⵍⵓⵏ ⴳ 
ⵍⴰⵍⵎⴰⵏ, ⴳ ⵖⵓⵛⵜ 2012 ⵙ ⵜⴱⴷⴰⴷⵜ ⴰⴽⴷ ⵓⵎⵓⵙⵙⵓ ’’ⴱⵓⵙⵉ ⵔⵉⵢⵓⵜ’’ ⴳ ⵔⵓⵙⵢⴰ, ⵉⵜⵜⵓⴳⴰ 
ⴰⵙⵏ ⵓⴹⴼⴼⵓⵕ ⴷ ⵓⵙⵏⴽⴹ. ⴷ ⵡⴰⴷⴷⴰⴷ ⵏ ⵉⵍⵢⵓⵣⴱⵓⵜⵓⵏ-Elois Bouton, ⵍⵍⵉ ⵉⴳⴰⵏ ⵜⴰⵎⴳⴳⴰⵢⵜ 
ⵙⴳ ⵓⵎⵓⵙⵙⵓ ⵏ ‘’ ⴼⵉⵎⵉⵏ’’ ⵜⴰⵡⵜⵎⴰⵏⵜ, ⵏⵏⴰ ⵉⴽⵎⵛⵏ ⵙ ⵜⵕⵥⵉ ⵖⵔ ⵜⴼⴰⵛⴳⴰ ⵏ ⵉⵕⵓⵎⵉⵢⵏ  ⵏ 
ⵎⴰⴷⵍⵉⵏ ⴳ ⴱⴰⵔⵉⵙ ⴳ ⴷⵓⵊⴰⵏⴱⵉⵔ 2013. ⵎⵇⵇⴰⵔ ⵉⴳⴰ ⵓⵎⵛⵓⵛⵛⴹ ⵏ ⵓⴽⵛⵛⵓⵎ ⴰⵡⵏⵏⵉ ⵅⴼ 
ⵢⴰⵜ ⵜⴰⵏⵏⴰⵢⵜ ⵉⵥⵍⵉⵏ ⵙ ⵓⵣⵖⴰⵏ ⵏ ⵓⵎⵏⴰⴷ ⵏ ⵜⴼⵛⴳⴰ ⵏ ⵉⵕⵓⵎⵉⵢⵏ ⴳ ⵜⵍⴻⵍⵍⵉ ⵏ ⵓⵏⵓⵔⵉ, ⵙⵏⴽⴹⵜ ⵜⵜ   
ⵜⵙⵏⴱⴹⴰⵢⵉⵏ ⵏ ⴼⵕⴰⵏⵚⴰ ⵙ ⵓⵎⵢⴰⵏⴰⵡ ⵏ ⵜⵙⴽⵯⴼⴰⵍ ⵏⵏⵙⵏⵜ.

ⵜⵙⴷⴷⵉⴷ ⵜⵙⵏⴱⴹⴰⵢⵜ ⵜⴰⵡⵓⵔⵓⴱⴱⵉⵜ ⴳ ⵜⵖⵜⴰⵙⵜ ⵏⵏⵙ ⴰⵙⴳⴳⵯⴰⵙ ⵏ 2015 

 ⵅⴼ ⵓⵙⵓⴳⵔ ⵏ ⵓⵣⵔⴼ ⵏ ⵉⵎⵙⴽⴰⵏⵏ ⴳ ⵓⵡⵏⵏⵉ ⴷ ⵓⵣⵔⴼ ⵏ ⵉⵎⵥⵥⵓⵍⵍⴰ ⴳ ⵉⴳⵉ ⵏ ⵜⵎⵙⴽⴰⵔⵉⵏ 
ⵏⵏⵙⵏ ⴷ ⵜⵥⴰⵍⵍⵉⵜ ⵏⵏⵙⵏ ⵙ ⵜⵎⵢⴰⴳⴳⵓⴳⵜ ⵉⵏⴳⵔ ⵉⵙⴰⵢⵔⵓⵔⵏ ⵙ ⵙⵉⵏ (ⴰⵙⴰⵢⵔⴰⵔ ⵏ ⵜⵥⴰⵍⵍⵉⵜ ⴷ 
ⵓⵙⴰⵢⵔⴰⵔ ⵏ ⵓⵎⵓⵙⵙⵓ). ⴰⵏⴰⴼⴰⵡ ⵖ ⴷⵖⵉ ⵉⴳⴰ ⵜ ⵎⴰⵙ ⵓⵔ ⴷⴰ ⵜⵜⵉⵏⵏⵉⵢⵏⵜ ⵜⵏⴱⴰⴹⵉⵏ ⵜⵉⵏⵣⵔⴰⴼⵉⵏ 
ⴰⴽⵛⵛⵓⵎ ⵙ ⵜⵕⵥⵉ ⵖⵔ ⵜⴼⴰⵛⴳⴰ ⵏ ⵉⵕⵓⵎⵉⵢⵏ  ⴰⵎ ⵓⵡⵏⵏⵉ ⵅⴼ ⵜⴰⵏⵏⴰⵢⵜ ⴷ ⵏⵜⵜⴰⵜ ⵜⵙⵙⵓⵖⵏ ⵙ 
ⵓⴹⵕⵉⵚ ⵏ ⵉⵙⵍⴳⵏⵏ ⵏⵏⵙ ⵙ ⵓⵙⵓⴳⵔ ⵏⵏⵙ, ⵎⴰⵛⴰ ⵜⵥⵕⴰ ⴰⵙⴽⴽⵉⵏ ⴷⴷⵖ ⴰⵎ ⵜⵕⵥⵉ ⵏ ⵓⵙⴰⵢⵔⴰⵔ 
ⵏ ⵓⵙⵓⵎⴷ ⴷ ⵜⵍⴻⵍⵍⵉ ⵏ ⵉⵎⵙⵓⵎⴷⵏⴳ ⵓⴳⵏⵙⵓ ⵏⵏⵙ, ⴷ ⵉⵇⵇⴰⵏ ⴰⴷ ⵜⵙⵓⴳⵔ ⵜⴰⵏⴼⵔⵓⵜ ⵏⵏⵙ.

4. ⵉⵙⵓⵜⵔⵏ ⵏ ⵜⵙⴽⴰⵏⵉⵏ ⵏ ⵍⵃⵓⵙⵉⵎⴰ : ⵉⵎⵊⵕⵉⵜⵏ  ⴷ 
ⵜⵢⴰⴼⵓⵜⵉⵏ

ⴽⵛⵎⵏ ⵛⵉⴳⴰⵏ ⵏ ⵜⵎⵏⵜⵉⵍⵉⵏ ⴳ ⵜⴰⵔⴰⵢⵜ ⵏ ⵉⵙⵓⵜⵔⵏ ⵏ ⵉⵎⵙⴽⴰⵏⵏ ⴳ ⵍⵃⵓⵙⵉⵎⴰ, ⵏⵏⴰ ⵉⵙⵙⵏⵏ 
ⵢⴰⵏ ⵓⵣⵣⵉⴳⵣ ⴰⵏⴰⴼⵍⵍⴰ ⴷ ⵓⵎⵣⴰⵔⴰⵢ ⴳ ⵓⵙⵓⵊⴷ ⵏ ⴽⵉⴳⴰⵏ ⵉ ⵓⵎⵙⴰⵡⴰⴹ ⴷ ⵜⴰⴳⵯⵉⵜ ⵏ ⵛⴰ ⵏ 
ⵉⵎⵙⴽⴰⵏⵏ. ⵎⴽⴷⴰ ⵉⴳⴰ ⵓⵙⵎⵔⵙ ⵏ ⵜⵎⵉⵜⴰⵔ ⵉⵙⵙⴰⴳⵓⴳ ⵜⵜ ⵅⴼ ⵉⵏⵓⵎⴰⴽ ⵏⵏⵙ ⵙ ⵜⵉⴷⵜ ⵉⴷⴷⵖ 
ⵜⴳⴰ ⵙⴳ ⵜⵎⴰⴳⵉⵜ ⵜⴰⵎⵖⵔⵉⴱⵉⵜ ⵜⴰⵎⵢⴰⵏⴰⵡⵜ ⵜⴰⵏⴱⵖⵓⵔⵜ ⵙ ⵜⵓⴳⵜ ⵏ ⵉⵎⵓⵖⵍⵏ ⵏⵏⵙ ⵉⴷⵍⵙⴰⵏⵏ.

ⵔⴰⴷ ⵏⵙⵙⴼⵔⵓ ⵛⵉⴳⴰⵏ ⵏ ⵜⵎⵙⵓⵜⴰⵍ ⵏⵏⴰ ⵜⵏ ⵉⴹⴼⵓⵕⵏ, ⴰⵎ ⵉⵎⵢⴰⵏⴰⵡⵏ ⵏⵏⵙⵏ ⴷ ⵓⴱⵓⵖⵍⵓ ⵏ ⵜⵓⵎⴰⵢⵉⵏ 
ⵏⵏⵙⵏ ⴷ ⵜⴰⵍⵖⵉⵡⵉⵏ ⵏ ⵓⵙⵙⵏⴽⴷ ⵏⵏⵙⵏ ⴷ ⵜⵙⵏⴰⵡⴰⵢⵜ ⵏⵏⵙⵏ ⴷ ⵜⴰⵢⴼⵓⵜⵉⵏ ⵏⵏⴰ ⵙ ⴼⴼⵖⵏ.

ⴰⵎⵣⵡⴰⵔⵓ: ⵉⵙⵓⵜⵔⵏ ⵏ ⵜⵙⴽⴰⵏⵉⵏ ⵏ ⵍⵃⵓⵙⵉⵎⴰ 

ⵙⵉⵡⵍⵏ ⵉⵎⵙⴽⴰⵏⵏ ⵏ ⵜⵙⴳⴰ ⵏ ⵍⵃⵓⵙⵉⵎⴰ ⵅⴼ ⴽⵔⴰ ⵏ ⵉⵙⵓⵜⵔⵏ ⵏⵏⴰ ⵓⵔ ⵉⵎⵣⴰⵔⴰⵢⵏ 
ⴳ ⵜⵓⴳⵜ ⵏⵏⵙⵏ ⵅⴼ ⵉⵙⵓⵜⵔⵏ ⵉⵣⴷⵉⵏ ⵙ ⵜⵎⵙⴰⵔⵉⵏ ⵜⵉⴷⵙⵍⴰⵏⵉⵏ ⴷ ⵜⵏⴰⵎⵓⵏⵉⵏ ⴷ ⵜⴷⵍⵙⴰⵏⵉⵏ, 
ⵏⵏⵉ ⵅⴼ ⵙⴰⵡⴰⵍⵏ ⵉⵎⵣⴷⴰⵖⵏ ⵏ ⵜⵎⵏⴰⴹⵉⵏ ⴷ ⵜⵙⴳⴳⵯⵉⵏ ⵏ ⵜⴳⵍⴷⵉⵜ ⵜⴰⵎⵖⵔⵉⴱⵉⵜ. ⵉⵖ ⵉⴳⴰ ⵙ 
ⵡⴰⵏⴰⵡⵏ ⵏ ⵜⵉⵙⴽⴰⵏⵉⵏ ⵏⵏⴰ ⵙⵙⵏⵏ ⵉⵙⵓⵏⵏ ⴷ ⵜⵖⵔⵎⵉⵏ  ⵏⵉⵖ ⵏⵉⵖ ⵙ ⵜⴱⴰⴷⵓⵜⵉⵏ ⵜⵎⵔⵙⴰⵍ ⵏⵏⴰ ⵉⵍⵍⴰⵏ 
ⴳ ⵓⵙⵡⵉⵔ ⴰⴷⵖⵔⴰⵏ ⵏⵉⵖ ⵏⵉⵖ ⴷ ⴰⵏⴰⵎⵎⴰⵙ. ⴰⵡⵉⵏ ⴷ ⵉⵙⵓⵜⵔⵏ ⴷⴷⵖ ⵅⴼ ⵉⴳⵔⴰⵏ ⵏ ⵓⵙⵍⵎⴷ 
ⴷ ⵜⴷⵓⵙⵉ ⴷ ⵜⵓⵙⵙⵏⴰ ⴷ ⵜⴳⵎⵔⵜ ⵜⴰⵢⵍⴰⵏⵜ ⴷ ⵜⵓⵏⵏⵓⵏⵜ ⴷ ⵜⴽⵔⵣⴰ ⴷ ⵜⵎⴳⵓⵔⵉ ⴷ ⵜⴳⵎⵉ ⴷ 
ⵡⴰⵙⵙⴰⵢ ⴷ  ⵜⵡⵏⵏⴰⴹⵜ ⴷ ⵜⵎⴰⵍⵍⴰⵢⵜ ⴷ ⵜⵉⵏⵏⵓⴱⴹⴰ.

ⴰⴼⴰⴷ ⴰⴷ ⵉⵜⵜⵡⴰⵏⵏⴰ ⵎⴰⵙ ⴰⵎⵓⵏ ⵜⵓⴳⵜ ⵏ ⵉⵙⵓⵜⵔⵏ ⵉⵜⵜⵡⴰⵏⵏⴰⵏ ⴳ ⵉⵙⵓⵜⵔⵏ ⵏⵏⴰ ⵅⴼ ⵉⵜⵜⵡⴰⵏⵏⴰ ⵢⴰⴷ 
ⴳ ⵜⵓⴳⵜ ⵏ ⵜⵙⴳⴳⵯⵉⵏ ⵏ ⵍⵎⵖⵔⵉⴱ, ⵉⵇⵇⴰⵏ ⴰⴷ ⵢⵉⵍⵉ ⵉⴱⴷⴷⵉ ⵖⵉⴼ  ⵜⵖⴰⵡⵙⵉⵡⵉⵏ ⵜⵉⵏⴹⴼⴰⵕⵉⵏ  

	 ⵓⵔ ⴷ ⴷⴷⵉⵏ ⵉⵙⵓⵜⵔⵏ ⵎⵎⴱⴹⴰⵏ ⵏⵉⵖ ⵎⵣⴰⵔⴰⵢⵏ ⵙ ⵉⵙⵉⵣⵡⵔⵏ, ⵎⴰⵛⴰ ⴷⴷⴰⵏ ⴷ  
ⵙ ⵜⴰⵣⵣⵉⴳⵣⵜ ⴱⵍⴰ ⴰⵙⵙⵓⴷⵙ;

	ⵅⴼ ⵉⴳⴳⵉ ⵏ ⵎⴰⵢⴰ, ⵜⵍⵍⴰ ⵜⴰⴳⵯⵉⵜⵏ ⵓⵎⵙⴰⵡⴰⵍ ⴰⴽⴷ ⵉⵎⵙⵜⴳⴳⴰⵔⵏ ;

ⵖⵉⴼ ⵓⵢⴰ, ⵙⴳ ⵜⵙⴳⴰ ⵏ ⵓⵙⵡⵓⴷⴷⵓ ⴷ ⵜⵣⵎⵔⵜ ⵏ ⵓⵣⵣⴳⵉⵔ ⴷ ⵜⵉⴳⴳⵉⵏ ⵉⵙⵓⵜⵔⵏ, 
ⵏⵖⵉ ⴰⴷ ⵏⵙⵏⵓⵃⵢⵓ ⵉⵏⴳⵔ ⵉⵙⵓⵜⵔⵏ ⵉⵎⵢⵓⵔⴰⵏⵏ ⵏⵏⴰ ⵙ ⵜⵜⴰⵡⵙⵏ ⵉⵎⴰⵙⵙⵏ ⵏ ⵓⵎⴷⴰⴽⴰⵕ 
ⴰⴷ ⵣⵣⵉⴳⵣⵏ ⴳ ⵜⵉⴳⴳⵉ ⵏⵏⵙⵏ ⴷ ⵡⵉⴷⴰ ⵉⵣⴷⵉⵏ ⵙ ⴳⴰⵔ ⴰⵙⵡⵓⴷⴷⵓ ⴷ ⵜⵉⵏⵏⵓⴱⴹⴰ, 
ⴷ ⵡⵉⴷⴰ ⵉⵙⵖⴰⵡⵙⴰⵏ ⵙⵜⴱⵔⵉⴷⵉⵏ ⵜⵉⵎⵥⵍⴰⵢⵉⵏ; 

ⴰⵏⴰⵡ ⴰⵎⵣⵡⴰⵔⵓ: ⵉⵙⵓⵜⵔⵏ ⵉⵥⵍⵉⵏ ⵙ ⴳⴰⵔ ⴰⵙⵡⵓⴷⴷⵓ

ⴳⴰⵏ ⵉⵙⵓⵜⵔⵏ ⵏⵏⴰ ⵉⵥⵍⵉⵏ ⵙ ⵉⵙⵖⵏⵓⵜⵏ ⵏⵏⴰ ⵉⵜⵜⵓⵙⵖⵉⵡⵙⵏ ⵏⵉⵖ ⵉⵎⴰⵟⵍ ⵉⴳⴳⵉ ⵏⵏⵙⵏ ⵏⵉⵖ 
ⵉⵜⵜⵓⵙⵎⴰⵟⵍ ⵉⴳⴳⵉ ⵏⵏⵙⵏ ⵏⵉⵖ ⵜⵜⵓⵙⵏⴼⵍⵏ.

ⴰⵏⴰⵡ ⵡⵉⵙⵙ ⵙⵉⵏ: ⵉⵙⵓⵜⵔⵏ ⵏⵏⴰ ⵉⵥⵍⵉⵏ ⵙ ⵜⵙⵔⵜⴰⵏⵜ ⵏ ⵡⴰⴷⴰⵙ 

ⴳⴰⵏ ⵉⵙⵓⵜⵔⵏ ⵏⵏⴰ ⵉⵜⵜⵓⵙⵖⵉⵡⵙⵏ ⵎⴰⵛⴰ ⵓⵔ ⵜⵜⵓⴳⴰⵏ ⴳ ⵓⵙⵡⵉⵔ ⴰⴷⵖⵔⴰⵏ. ⵏⵏⴰ  ⵉⵖⵉ ⵓⵎⵙⴰⵡⴰⵍ 
ⵖⵉⴼⵙ ⴰⴷ ⵉⵙⵙⵉⵡⴹ ⵙ ⵢⴰⵏ ⵓⵙⵎⵉⵙⵉ ⴰⵎⵙⵖⴰⵔⵓ ⵏ ⵜⵥⵥⵉⴹⵕⴰⵡⵉⵏ ⵜⵉⴷⵖⵔⴰⵏⵉⵏ ⴷ 
ⵓⵣⵣⵉⴳⵣ ⴳ ⵉⴳⴳⵉ ⵏⵏⵙⵏ ⵙ ⵓⵣⴷⴰⵢ ⵏ ⵜⵎⵙⵜⴳⴳⴰⵔⵜ ⵙ ⵜⵎⵙⵙⵉⴹⵏⵜ;

ⴰⵏⴰⵡ ⵡⵉⵙⵙ ⴽⵕⴰⴹ : ⵉⵙⵓⵜⵔⵏ ⵏⵏⴰ ⵉⵙⵖⴰⵡⵙⴰⵏ ⵙ ⵓⵙⵎⵀⵍ ⵏ ⵜⴱⵔⵉⴷⵉⵏ ⵜⵓⵍⴳⵉⵏⵉⵏ 
ⵜⵉⵎⵥⵍⴰⵢⵉⵏ

ⵜⵜⵓⵙⵎⴷⵢⴰⵏ ⴳ ⵉⵙⵓⵜⵔⵏ ⵏⵏⵉ ⵉⴱⴷⴷⵏ ⵅⴼ ⵉⵙⵍⴳⵏⵏ ⴷ ⵜⴱⵔⵉⴷⵉⵏ ⵜⵉⵎⵥⵍⴰⵢⵉⵏ, ⵎⴰⵢⴰ ⵏⵏ ⴰ ⵅⴼ 
ⵓⵔ ⴷ ⵢⵓⵙⵉ ⴰⴷ ⵢⵉⵍⵉ ⵓⵎⴷⴰⴽⴰⵕ ⴼⵍⵍⴰⵙⵏ ⴰⴱⵍⴰ ⴳ ⵢⴰⵏ ⵓⵙⴰⵜⵉ ⴰⵎⵥⵍⵉ ⵉⵎⵙⴰⵙⴰⵏ ⴰⴽⴷ 
ⵜⵥⵍⴰⵢⵉⵏ ⵏⵏⵙ, ⵉⵍⵍⴰ ⴳ ⵓⵙⴰⵜⵉ ⴷⴷⵖ ⵙ ⵓⵎⴷⵢⴰ ⵓⴽⵓⵙ ⵏ ⵜⵎⵓⵔⴰ ⵉ ⵓⴱⵖⵓⵔ ⴰⵎⴰⵜⴰⵢ, ⴷ ⵡⴰⵔ 
ⴰⴽⵛⴰⵎ ⵏ ⵜⵎⴰⵡⴰⵙⵜ ⵏ ⵜⵙⴱⴷⴰⴷⵉⵏ ⴳ ⵜⵎⵔⵓⵔⴰ ⵏⵏⴰ ⴼⴽⴰⵏ ⵉⵏⵎⵓⵔⴰⵏ  ⵙ ⵜⵎⵏⵜⴰⵍⵉⵏ ⵜⵉⵙⴳⴷⴰⵏⵉⵏ 
ⴷ ⵜⵉⵍⵉⵜ ⵜⴰⵏⴰⴳⴰⵜ ⴷ ⵡⴰⵜⵉⴳ ⵏ ⵡⴰⵎⴰⵏ ⴷ ⵓⵙⵉⴷⴷ.

ⴰⵔ ⵉⵕⵥⵥⵎ ⵡⴰⵜⴰⵎ ⵏ ⵓⵎⵢⴰⵏⴰⵡ ⵏ ⵉⵙⵓⵜⵔⵏ ⵏ ⵜⵙⴽⴰⵏⵉⵏ ⵏ ⵍⵃⵓⵙⵉⵎⴰ ⴰⴱⵔⵉⴷ ⴷⴰⵜ ⴰⵣⵣⵉⴳⵣ 
ⵏ ⵉⴳⴳⵉ ⵏⵏⵙⵏ(ⵉⵎⵉⴽ ⵏⵉⵖ ⵎⴰⵕⵕⴰ). ⵎⴽⴷⴰ ⵉⴳⴰ ⵓⵙⵏⴽⴷ ⵏⵏⵙⵏ ⵙ ⵢⴰⵜ ⵜⵉⴽⴽⵍⵜ ⴷ ⵢⴰⵏ ⵡⴰⵏⴰⵡ 
ⵉⵣⵣⵉⴳⵣⵏ ⵉⵣⵎⵔ ⴰⴷ ⵉⴳ ⵢⴰⵏ ⵡⵓⵏⵏⵉ ⵅⴼ ⵜⵉⵥⵓⵥⴹⵜ ⴳ ⵡⴰⵔ ⴰⵣⵣⵉⴳⵣ ⵖⵔ ⵓⴼⵙⵙⴰⵢ, ⴷ 
ⵓⵎⵙⴰⵔⴰⵙ ⵅⴼ ⵓⵖⵍⴰⵢⴰⵢⵍⵍⵉ ⵉⵙⴱⵉⴹⵕⵏ ⴰⵎⵙⴰⵡⴰⵍ ⵅⴼ ⵉⴳⴳⵉ ⵏⵏⵙⵏ.

ⵡⵉⵙⵙ ⵙⵉⵏ : ⴰⵎⵔⴰⵔⴰ ⵏ ⵜⵏⴱⴰⴹⵜ ⴰⴽⴷ ⵉⵙⵓⵜⵔⵏ ⵏ ⵉⵎⵙⴽⴰⵏⵏ 

ⵓⵔ ⵜⴳⵉ ⵜⴱⵔⵉⴷⵜ ⵏ ⵓⵎⵔⴰⵔⴰ ⵏ ⵜⵏⴱⴰⴹⵉⵏ ⵜⵉⴳⴷⵓⴷⴰⵏⵉⵏ ⴰⴽⴷ ⵉⵎⵙⴽⴰⵏⵏ ⵖⴰⵙ ⵢⴰⵜ ⵜⵣⵉ 
ⴳ ⵓⴱⵔⵉⴷ ⵏ ⵓⵙⵡⵓⴷⴷⵓ ⵜⵜⵡⴰⵥⵍⴰⵢⵏ ⵙ ⵜⵉⵍⵉⵜ ⵜⴰⵎⴷⵡⵓⵙⵜ ⵏ ⵜⵙⴳⴰ ⵏ ⵍⵃⵓⵙⵉⵎⴰ ⴳ ⵓⵎⵣⵔⵓⵢ 
ⵏ ⵜⵙⵔⵜⵉⵜ ⵜⴰⵏⴳⵎⵓⵜ ⵏ ⵓⵡⴰⵏⴽ ⴳ ⵙⵏⴰⵜ ⵜⵎⵔⴰⵡⴰⵏⵉⵏ ⵜⵉⵎⴳⴳⵯⵓⵔⴰ.

1. ⵜⴰⵙⴳⴰ ⵏ ⵍⵃⵓⵙⵉⵎⴰ ⴳ ⵜⵙⵔⵜⵉⵜⵉⵏ ⵜⵉⴳⴷⵓⴷⴰⵏⵉⵏ

ⵓⵔ ⵉⴱⴷⴷ ⵓⵎⵙⴼⵔⵓ ⵖⴰⵙ ⵅⴼ ⵓⵙⵡⵓⵔⵉ ⵅⴼ ⵢⵉⵎⴰⵏ ⴷ ⵓⵎⵣⵔⵓⵢ, ⵎⵇⵇⴰⵔ 
ⵉⵙⵖⴰⵡⵙⴰ ⵡⴰⵍⴰⵙ ⵏ ⵓⵙⴽⵓ ⵏ ⵜⵎⵢⵉⵎⴰⵏⵜ ⵙ ⵓⵙⵡⵓⵔⵉ ⵅⴼ ⵓⵢⵏⵏⴰ ⵉⵣⵔⵉⵏ, ⵉⵙⵖⴰⵡⵙⴰ ⴰⵡⴷ 
ⵏⵉⵜ ⵙ ⵓⵎⵏⴰⵍⴰ ⵏ ⵉⵏⴰⵥⴰⵕⵏ ⵏ ⵕⵅⵅⵓ ⴷ ⵉⵎⴰⵍ ⵍⵓⵎⵎⵏ ⵎⴰⴷ ⵉⵣⴷⵉⵏ ⵙ ⵜⵉⴳⴳⵉ ⵏⵜⵎⵙⵜⴳⴳⴰⵔⵉⵏ 
ⵏ ⵓⵡⴰⵏⴽ  ⴳ ⵓⵙⵓⴳⵔ ⵏ ⵉⵣⵔⴼⴰⵏ ⵉⴷⵎⵙⴰⵏⵏ ⴷ ⵉⵏⴰⵎⵓⵏⵏ ⴷ ⵉⴷⵍⵙⴰⵏⵏ ⴷ ⵉⵡⵏⴹⴰⵏⵏ ⵉ ⵉⵏⵎⵓⵔⴰⵏ.

ⵉⵙⵡⵓⵔⵉ ⵓⵡⴰⵏⴽ ⵅⴼ  ⵡⴰⵍⴰⵙ ⵏ ⵓⵣⵣⵔⴰⵢ ⵏ ⵓⴱⵔⵉⴷ ⵏ ⵜⴳⵎⵉ ⴳ ⵜⵙⴳⴰ ⵅⴼ ⵓⵙⵓⵖⴷ ⵏ 
ⵜⴷⵔⵙⵉ ⵉⴳⴳⵓⵜⵏ ⵏⵏⴰ ⴳⵉⵙ ⵉⵍⵍⴰⵏ, ⵍⵓⵎⵎⵏ ⴳ ⵢⵉⴳⵔⴰⵏ ⵏ ⵓⵙⵍⵎⴷ ⴷ ⵜⴷⵓⵙⵉ ⴷ ⵜⵓⵚⴽⵉⵡⵉⵏ 
ⵜⵉⵏⴰⴷⴷⴰⵡⵉⵏ, ⵢⵓⴳⴳⴰ ⴷ ⵎⴰⵢⴰ ⴳ ⵙⵉⵏ ⵉⵙⵖⵏⵓⵜⵏ ⵉⵎⵙⵏⴰⵢⵏ ⵏⵏⵉ ⵉⵜⵜⵓⴳⴰⵏ, ⵉⴳ ⵓⵢⴰ ⵜⴰⴷⴰⵙⵉⵍⵜ 
ⵏ ⵢⴰⵜ ⵜⵎⵢⴰⴷⴰⵙⵜ ⵜⴰⵎⴰⵢⵏⵓⵜ ⴳ ⵓⵎⵔⴰⵔⴰ ⴰⴽⴷ ⵜⴳⵎⵉ ⵏ ⵜⵙⴳⴰ ⵙ ⵎⴰⴷ ⵢⴰⴽⴽⴰ ⵜⴰⵎⵍⴷⴰ ⵏ 
ⵓⵙⵓⵖⴷ  ⵏ ⵓⵢⵏⵏⴰ ⵎⵉ ⵜⵜⵉⵏⵉⵏ “ ⴰⵎⵔⵡⴰⵙ ⵏ ⵓⵎⵣⵔⵓⵢ” ⵏ ⵔⵔⵉⴼ ⵅⴼ ⵓⵡⴰⵏⴽ.

- ⴰⴱⵔⵉⴷ ⴰⵏⵥⴰⵢⵕ ⴰⵏⴰⵎⵎⴰⵙ ⵉⵣⴷⵉⵏ ⵉⵏⴳⵔ ⵜⴰⵙⴳⴰ ⵏ ⵟⴰⵏⵊⴰ ⴷ ⵜⵉⵏ ⵙⵙⵄⵉⴷⵢⵢⴰ;

- ⴰⵖⴰⵡⴰⵙ ⵏ ⵜⴳⵎⵉ ⵜⴰⴼⵔⴽⴰⵏⵜ ’’ⵍⵃⵓⵙⵉⵎⴰ-ⵎⴰⵏⴰⵕⴰⵜ ⴰⵍⵎⵓⵜⴰⵡⴰⵚⵚⵉⵟ”;

ⵎⴰⵛ ⵜⴰⵙⵢⵓⴳⵜ ⵏ ⵜⵓⴳⵜ ⵏ ⵉⵙⵖⵏⵓⵜⵏ ⴰⴷ ⴷ ⵉⵏⵏⴳⵣⵉⵜⵏ ⵏⵏⵉ ⵉⵜⵜⵓⵣⵎⵎⴰⵎⵏ ⴳ ⵓⵙⵡⵓⴷⴷⵓ ⵏⵏⵙⵏ 
ⵉⵙⵢⴰⴼⴰ ⵙ ⵓⵕⵥⵥⵓⵎ ⵏ ⵢⴰⵏ ⵓⵙⴰⴳⴳⵯ ⵖⵉⴼⵙⵏ ⵙ ⵡⴰⵏⴰⴹ ⵏ ⵓⴳⵍⵍⵉⴷ ⵎⵓⵃⵎⵎⴷ ⵡⵉⵙⵙ ⵚⴹⵉⵚ 
ⴰⴼⴰⴷ ⴰⴷ ⵜⵜⵓⵙⵡⵓⵜⵜⴰⵏⵜ ⵜⵎⵙⵜⴳⴳⴰⵔⵉⵏ. ⴷ ⵓⵙⵎⵀⵍ ⵏ ⵓⵎⵏⵣⴰⵢ ⵏ ⵓⵣⴷⴰⵢ ⵏ ⵜⵎⵙⵜⴳⴳⴰⵔⵜ 
ⵙ ⵜⵎⵙⵙⵉⴹⵏⵜ, ⵎⴰⵢⴰ ⵏⵏ ⵉⵙⵢⴰⴼⴰ ⵙ ⵜⵖⵜⴰⵙⵉⵏ ⵜⵉⴳⵍⴷⴰⵏⵉⵏ ⵉⵣⴷⵉⵏ ⵙ ⵓⵥⵍⴰⵢ ⵙ ⵓⵙⵓⵔⴼ ⵏ 
ⴽⵔⴰ ⵏ ⵉⵎⴰⵡⵙⴰⵙⵏⵙⴳ ⵜⵡⵓⵔⵉ.

- ⴰⵖⴰⵡⴰ ⵙ ⵏ ⵓⵙⵙⵉⴷⵔⵓⵙ ⵏ ⵉⵎⵣⴰⵔⴰⵢⵏ ⵉⵏⴰⵎⵓⵏⵏ ⵏⵏⴰ ⵉⵜⵜⵡⴰⴱⴹⴰⵏ ⵅⴼ ⵉⴳⵔⴰⵏ ⵏ 
ⵜⴷⵓⵙⵉ ⴷ ⵓⵙⵍⵎⴷ ⴷ ⵜⵡⵓⵔⵉ ⴷ ⵜⵓⵚⴽⵉⵡⵜ ⵜⴰⵏⴰⴷⴷⴰⵡⵜ ⴳ ⵜⵓⴳⵜ ⵜⵎⵏⴰⴹⵉⵏ ⵏ ⵜⵙⴳⴰ.

2. ⴰⵎⵔⴰⵔⴰ ⵏ ⵜⵏⴱⴰⴹⵉⵏ ⵜⵉⴳⴷⵓⴷⴰⵏⵉⵏ ⴰⴽⴷ ⵉⵙⵓⵜⵔⵏ ⵏ ⵉⵎⵙⴽⴰⵏⵏ

ⵉⵣⵎⵎⴻⵎ ⵓⵙⵇⵇⵉⵎ ⴰⵎⴰⵟⵍ ⵏ ⵜⵎⵔⴰⵔⵓⵜ ⵏ ⵜⵏⴱⴰⴹⵜ, ⵙ ⵢⴰⵜ ⵜⴼⵙⵏⴰ ⵉⵎⵥⵥⵉⵢⵏ, ⵉⵏⴳⵎⴰⵎⵏ 
ⵉⵎⵙⵜⵉⵢⵏ, ⵓⵔ ⴳⵉⵙ ⵜⵓⵔⴷⴰ ⵎⴰⵙ ⵉⴳⴰ ⵓⵎⴰⵟⵍ ⵏ ⵓⵎⵙⴰⵡⴰⵍ ⴰⴽⴷ ⵉⴳⵎⴰⵎⵏ ⵏ ⵜⵏⴱⴰⴹⵜ ⴷ ⵣⵓⵏⴷ 
ⵡⴰⵔ ⵜⵉⵍⵉⵜ ⵏⵏⵙ ⴰⴽⴷ ⵉⵎⵙⵜⵉⵢⵏ ⵏ ⵜⵙⴳⴰ ⴳ ⵜⵉⵣⵉ ⵏ ⵚⴹⵉⵚ ⵉⵢⵢⵉⵔⵏ, ⵉⵙⴳⵍⴰⵍ ⵅⴼ ⵓⴱⵔⵉⴷ 
ⵏ ⵜⵙⴽⴰⵏⵉⵏ, ⴷ ⵜⵉⵔⵎⵉⵜⵉⵏ ⵜⵉⵎⵣⵡⵓⵔⴰ ⵏ ⵓⵎⵙⴰⵡⴰⵍ ⵓⵔ ⴱⴷⴷⵏⵜ ⵅⴼ ⵜⵎⵢⴰⴷⴰⵙⵜ ⵜⴰⵏⵊⵎⵓⵜ.

ⵉⵣⵎⵎⴻⵎ ⵓⵙⵇⵇⵉⵎ ⵎⴰⵙ ⴷ ⵉⴷⴷⴰ ⵓⵎⵔⴰⵔⴰ ⴰⵎⵢⴰⴳⴰⵏ ⵏ ⵜⵏⴱⴰⴹⵜ ⴳ ⵢⴰⵜ ⵜⵉⵣⵉ ⵏⵏⴰ 
ⵓⵎⵥⵏⵜ ⵜⵙⴽⴰⵏⵉⵏ ⵢⴰⵏ ⵓⴱⵔⵉⴷ ⵢⴰⵜⵜⵓⵢⵏ, ⵉⴷⴷⵓⴷ ⴳ ⵉⵎⵉ ⵏ ⵓⵎⴰⵡⴰⵙ ⵏ ⵜⴰⴳⵯⵏⵙⴰⵏⵜ ⵎⴰⵙ ⵎⴰⵟⵍⵏⵜ 
ⵜⴳⵉⵡⵔⵉⵏ ⵏ ⵓⵎⵙⴰⵡⴰⵍ ⵉⴷⴷⵖ ⵙⴷⴷⵉⴷⵏ ⵉⵎⵙⴽⴰⵏⵏ ⵅⴼ ⵜⵓⵙⵙⵔⴰ ⵏ ”ⵓⴹⴰⵀⵉⵕ ⵏ ⵓⵙⵔⴷⵙ’’ 
ⴷ ⵜⴰⴳⵯⵉⵜ ⵏⵏⵙⵏ ⴰⴽⴽⵯ ⵉ ⴽⵔⴰ ⵏ ⵓⵎⴷⴰⴽⴰⵕ ⵢⴰⴹⵏ.

3. ⵜⵉⵢⴰⴼⵓⵜⵉⵏ ⵏ ⵜⵙⴽⴰⵏⵉⵏ 

ⵜⵙⵙⵏ ⵜⵣⵉⴳⵣⵜ ⵏ ⵓⵎⵢⴰⵖ ⴰⴽⴷ ⵉⵙⵓⵜⵔⵏ ⴽⵕⴰⴹ ⵏ ⵉⵙⵔⴰⵙ ⵉⵙⵉⵍⴰⵏⵏ, ⵏⵉⵜⵏⵉ ⴷ:

ⴰ. ⵉⵔⵉⵎⵏ ⵏ ⵓⵎⵙⴰⵡⴰⵍ : ⴽⵛⵎⵏ ⵛⴰ ⵏ ⵜⴼⵓⵍⵉⵏ ⵜⵉⵎⴰⴷⴷⵓⴷⵉⵏ ⴷ ⵜⵎⵙⵎⵓⵏⵉⵏ ⴷ ⵜⵖⵔⵎⴰⵏⵉⵏ ⵅⴼ 
ⵓⵙⵙⵕⵚⵓ ⵏ ⵓⵎⵙⴰⵡⴰⵍ; ⵎⴰⵛⴰ ⵍⴰⵃ ⵜⴰⵢⴰⴼⵓⵜ;

ⴱ. ⵉⵙⵓⵔⴼⵏ ⵙⴳ ⵜⵎⵙⵜⴳⴳⴰⵔⵉⵏ : ⴰⵙⵓⵔⴼ ⵏ ⴽⵔⴰ ⵏ ⵉⵎⴰⵡⴰⵙⵏ ⴷ ⵉⵎⵙⵜⴳⴳⴰⵔⵏ ⵙⴳ 
ⵜⵡⵓⵔⵉ ⵖⵉⴼ ⵉⵎⵙⴳⵔⴰ ⵏ ⵓⵙⴰⴳⴳⵯ

ⴳ. ⵜⵎⴰⵜⴰⵔⵜ ⵏ ⵓⵙⴰⵜⵉ ⴰⵔⴰⵏⴳⵔⴰⵢ: ⴳⴰⵏ ⵉⵎⴰⵡⴰⵙⵏ ⴷ ⵉⵎⵙⵜⴳⴳⴰⵔⵏ ⵛⵉⴳⴰⵏ ⵏ ⵉⵏⵎⵓⵇⵇⴰⵔⵏ 
ⴰⴽⴷ ⵉⵎⵙⵜⵉⵢⵏ ⴷ ⵉⵎⴳⴳⴰⵢⵏ ⴰⵔⵓⵏⴱⵉⴹⵏ ⴰⴼⴰⴷ ⴰⴷ ⵎⴷⴰⴽⴰⵕⵏ ⵅⴼ ⵉⵙⵓⵜⵔⵏ, ⵙⴳⵉⵙⵏ: 

- ⴳ 20 ⵎⴰⵢⵢⵓ 2016 : ⵜⴻⵜⵜⵍⴰⵖⴰ ⵜⵎⴰⵡⴰⵙⵜ ⵜⴰⴳⵯⵏⵙⴰⵏⵜ ⵎⴰⵙ ⵜⵥⵍⵉ 200 ⵏ 
ⵜⵡⵓⵔⵉⵡⵉⵏ ⵉ ⵜⵙⴳⴰ ⵏ ⵍⵃⵓⵙⵉⵎⴰ ;

- ⴳ 21 ⵎⴰⵢⵢⵓ 2017: ⵉⵔⵣⴼ ⵢⴰⵏ ⵓⴽⴰⴱⴰⵕ ⴰⵎⴰⵡⵙⴰⵙ ⵏⵏⵉ ⵉⵙⵙⵉⵅⴼ ⵓⵎⴰⵡⴰⵙ 
ⵏ ⵜⴳⵯⵏⵙⴰⵏⵜ, ⵉⵍⵉⵏ ⴳⵉⵙ ⵉⵎⴰⵡⴰⵙⵏ ⵏ ⵜⴽⵔⵣⴰ ⴷ ⵜⴳⵎⵔⵜ ⵜⴰⵏⵉⵍⴰⵏⵜ ⴷ ⵓⵎⴰⵡⴰ ⴷ 
ⵡⴰⵙⵙⴰⵢ ⴷ ⵓⵍⵓⵊⵉⵙⵜⵉⴽ ⴷ ⵡⴰⵎⴰⵏ ⴷ ⵓⵎⴰⵡⴰⵙ ⵏ ⵜⴷⵓⵙⵉ ⴷ ⵓⵙⴳⵎⵉ ⴰⵏⴰⵎⵓⵔ ⴷ 
ⵓⵙⵉⵍⵖ ⴰⵣⵣⵓⵍⴰⵏ ⴷ ⵜⴷⵍⵙⴰ ⴷ ⵓⵎⵢⴰⵡⴰⴹ ⴷ ⵓⵎⵏⵀⴰⵍ ⴰⵎⴰⵜⴰⵢ ⵏ ⵓⵙⵉⵔⴰ ⴰⵏⴰⵎⵓⵔ 
ⵏ ⵡⴰⵎⴰⵏ ⵉⵖⵓⴷⴰⵏ ⵉ ⵜⵉⵙⵙⵉ ⴷ ⵓⵙⵉⴷⴷ, ⴰⴼⴰⴷ ⴰⴷ ⴱⴷⴷⵏ ⵅⴼ ⵓⵣⵣⵉⴳⵣ ⵏ 
ⵜⵡⵓⵔⵉⵡⵉⵏ  ⴷ ⵉⵙⵖⵏⵓⵜⵏ ⵏⵏⴰ ⵉⵥⵍⵉⵏ ⵙ ⵜⴳⵎⵉ ⵜⴰⴷⵖⵔⴰⵏⵜ, ⵍⵓⵎⵎⵏ ⵜⵉⴷⵉⵏ ⵏⵏⴰ 
ⵉⵜⵜⵓⵙⵖⵉⵡⵙⵏ ⴳ ⵓⵙⵖⵏⵓ ⵏ “ⵍⵃⵓⵙⵉⵎⴰ ⵎⴰⵏⴰⵕⴰⵜ ⴰⵍⵎⵓⵜⴰⵡⴰⵚⵚⵉⵟ”;

- 12 ⵢⵓⵏⵢⵓ 2017 : ⴰⵔⵣⴰⴼ ⵡⵉⵙⵙ ⵙⵉⵏ ⵏ ⵢⴰⵏ ⵓⴽⴰⴱⴰⵕ ⴰⵎⴰⵡⵙⴰⵙ ⵏⵏⴰ ⴳ ⵍⵍⴰⵏ 
ⵉⵎⴰⵡⴰⵙⵏ ⵏ ⵜⴰⴳⵯⵏⵙⴰⵏⵜ ⴷ ⵓⵎⴰⵡⴰ ⴷ ⵡⴰⵙⵙⴰⵢ ⴷ ⵓⵍⵓⵊⵉⵙⵜⵉⴽ ⴷ ⵜⵎⵉⵔⵉⵜ ⵏ 
ⵓⵡⴰⵏⴽ ⴳ ⵖⵓⵔ ⵜⵎⴰⵡⴰⵙⵜ ⴷⴷⵖ, ⴷ ⵓⵏⵎⵀⴰⵍ ⴰⵎⴰⵜⴰⵢ ⵏ ⵡⴰⵎⴰⵏ ⴷ ⵓⵙⵉⴷⴷ ⵃⵎⴰ 
ⴰⴷ ⴹⴼⵓⵕⵏ ⵉⴳⵉ ⵏ ⵜⵓⵀⵜ ⵏ ⵉⵙⵖⵏⵓⵜⵏ ⵍⵓⵎⵎⵏ ⴰⵙⵖⵏⵓ ⵏ ⵓⴳⴳⵓⴳ ⵏ ⵖⵉⵙ ⴷ ⵓⵙⵖⵏⵓ ⵏ 
ⵓⵙⵙⵉⵎⵎⵉⵎ ⵏ ⵡⴰⵎⴰⵏ ⵏ ⵢⵉⵍⵍ ;

4. ⵅⴼ ⵓⵙⵓⵜⵔ ⵏ ⵜⵓⵙⵙⵔⴰ ⵏ « ⵓⴹⴰⵀⵉⵕ ⵏ ⵓⵙⵔⴷⵙ »

ⵉⴳⴰ ⵉⵎⵔⵙⵉ ⵏ « ⵓⴹⴰⵀⵉⵕ ⵏ ⵓⵙⵔⴷⵙ » ⵢⴰⵏ ⵙⴳ ⵉⵙⵓⵜⵔⵏ ⵉⵅⴰⵜⴰⵔⵏ ⴳ 
ⵜⵉⵙⴽⴰⵏⵉⵏ ⵏ ⵍⵃⵓⵙⵉⵎⴰ, ⵉⴷⴷⴰ ⴷ ⴳⵉⵙ ⵎⴰⵙ ⵜⵍⵍⴰ ⵜⵙⴳⴰ ⵏ ⵍⵃⵓⵙⵉⵎⴰ ⴷⴷⴰⵡ ⵏ ⵓⵏⴱⴹ 
ⴰⵙⵔⴷⴰⵙ. ⵜⴰⵖⵓⵔⵉ ⵏ ⵓⵙⵇⵇⵉⵎ ⵉ ⵛⵉⴳⴰⵏ ⵏ ⵉⵙⴱⴷⴰⴷⵏ ⵉⴷⵓⵙⵜⵓⵔⵏ ⴷ ⵉⴹⴰⵀⵉⵕⵏ ⴷ 
ⵉⴹⵕⵉⵚⵏ ⵓⵍⴳⵉⵏⵏ ⵙ ⵓⵢⵏⵏⴰ ⵙ ⵉⵙⵖⴰⵡⵙⴰ ⵎⴰⵢⴰ ⵏⵏ ⵏ ⵓⴹⴼⴼⵓⵕ ⴰⵎⵣⵔⴰⵢ ⵉ ⵜⵎⵙⴰⵔⵉⵏ 
ⴷ ⵙ ⵓⵙⵢⵉⵍⵉ ⵏ ⴰⴽⴽⵯ ⵉⴼⴰⵙⵔⵏ ⴷ ⵜⵎⴳⵍⴰⵢⵉⵏ ⴷ ⵓⵍⴰ ⵉⴼⵔⴷⵉⵙⵏ ⵉⵏⵉⵍⴰⵡⵏ, ⵢⵓⴷⵊⴰ 
ⴰⵙⵇⵇⵉⵎ ⴰⴷ ⵉⵙⵢⴰⴼⴰ ⴱⵍⴰ ⵃⵜⵜⴰ ⴽⵔⴰ ⵏ ⵜⵓⵔⴷⴰ ⵎⴰⵙ ⵜⴳⴰ ⵜⵙⴳⴰ ⵏ ⵍⵃⵓⵙⵉⵎⴰ 
ⵜⴰⵙⴳⴰⵜⵓⵏⵣⵉⵍⵜ, ⵎⴰⵢⴰ ⵏⵏ ⴰⴷ ⵙⵙⵖⵥⵏⵏ ⵉⵙⵍⴳⵏⵏ ⵏⵏⴰ ⵉⵏⵏⴹⴼⵕⵏ ⵅⴼ ⵓⵙⵏⵎⴰⵍⴰ ⵏ 
ⵓⴱⵟⵟⵓ ⴰⵎⵙⵙⵓⴳⵓⵔ ⵏ ⵜⴳⵍⴷⵉⵜ, ⵖⴰⵢⴰ ⴰ ⵅⴼ ⵜⵍⵍⴰ ⵜⵣⵎⵔⵜ ⵏ ⵓⵙⴷⴷⵉⴷ ⵎⴰⵙ ⴳⴰⵏ 
ⵉⵙⴱⴷⴰⴷⵏ ⵓⵍⴳⵉⵏⵏ ⵏⵏⴰ ⵉⵍⵍⴰⵏ ⵜⵓⵙⵙⵔⴰ ⵉ ⵓⴹⴰⵀⵉⵕ 1.58.381.

ⵙ ⵜⵓⵚⴽⴰ ⵅⴼ ⵓⵢⵏⵏⴰ ⵉⵣⵔⵉⵏ, ⴰⵔ ⵉⵜⵜⵙⴷⴷⵉⴷ ⵓⵙⵇⵇⵉⵎ ⵡⴰⵔ ⵜⵉⵍⵉⵜ ⵏ ⵛⴰ ⵏ ⵉⴹⵕⵉⵚⵏ 
ⵏⵉⵖ ⵜⵉⵎⴳⴳⵉⵜⵉⵏ ⵜⵉⵎⵥⵍⴰⵢⵉⵏ ⵙ ⵓⵙⵡⵓⴷⴷⵓ ⵏ ⵜⵖⴰⵡⵙⵉⵡⵉⵏ ⵏ ⵜⵙⴳⴰ ⵏ ⵍⵃⵓⵙⵉⵎⴰ ⵏⵏⴰ ⵉⵜⵜⵉⵏⵉⵏ 
ⵎⴰⵙ ⵜⵍⵍⴰⵜⵙⴳⴰ ⵏ ⵍⵃⵓⵙⵉⵎⴰ  ⴷⴷⴰⵡ ⵓⵢⵏⵏⴰ ⵎⵉ ⵎⵉ ⵙⵙⴰⵖⵏ ⵉⵎⵙⴽⴰⵏⵏ “ⴰⴹⵀⵉⵕ ⵏ ⵓⵙⵔⴷⵙ”.

5. ⵜⵉⵍⴻⵍⵍⵉ ⵏ ⵓⵡⵏⵏⵉ ⴷ ⵓⴳⵔⴰⵡ
ⴽⵛⵎⵏⵜ ⵜⵍⴻⵍⵍⵉⵜⵉⵢⵉⵏ ⵏ ⵓⵙⵡⵉⵏⴳⵎ ⴷ ⵓⵡⵏⵏⵉ ⴷ ⵓⵙⵎⵓⵜⵜⴳ ⵏ ⵜⵎⵙⵎⵓⵏⵉⵏ ⴷ ⵓⴳⵔⴰⵡ ⴳ 

ⵢⵉⴳⵔ ⵏ ⵜⵍⴻⵍⵍⵉⵢⵉⵏ ⵜⵉⴷⵙⵍⴰⵏⵉⵏ, ⵣⴷⵉⵏⵜ ⵉⵏⴳⵔ ⴰⵜⵙⵏⵜ ⵙ ⵢⴰⵜ ⵜⴰⵍⵖⴰ ⵜⴰⵎⵢⴰⵖⵜ ⵜⴰⴽⵓⴷⴰⵏⵜ, 
ⵢⵉⵍⵉ ⵖⵓⵔⵙ ⵢⴰⵏ ⵉⴹⵉⵚ ⵓⵙⵔⵉⴷ ⵅⴼ ⵜⵣⵉⴳⵣⵉⵏ ⵜⵉⵎⴰⴳⴷⵓⵜⵉⵏ ⴷ ⵓⴼⵊⵊⵉⵊ ⵙ ⵇⴰⵃ 
ⵉⵣⵔⴼⴰⵏ. ⴳⵏⵜ ⵙⴳ ⵉⵣⵔⴼⴰⵏ ⵏⵏⴰ ⵅⴼ ⵍⵍⴰⵏ ⴽⵔⴰ ⵏ ⵉⵙⴽⵔⴰⴼ, ⵏⵏⴰ ⵉⵜⵜⴰⵡⵉ ⵓⵙⵜⴰⵢ ⵏⵏⵙⵏⵜ ⵖⵔ 
ⵜⵣⵎⵔⵜ ⵏ ⵉⴳⵉ ⵏ ⵜⴰⴷⵓⵜ ⵅⴼ ⵡⵉⵢⵢⴰⴹ.

ⵙⴳ ⵜⵎⵓⴽⵔⵉⵙⵉⵏ ⵜⵉⵎⵇⵇⵔⴰⵏⵉⵏ ⵏⵏⴰ ⵉⵍⵍⴰⵏ ⴳ ⵜⵍⴻⵍⵍⵉ ⵏ ⵓⵡⵏⵏⵉ ⴷⴷⴰⵏⵜ ⴷ ⵙⴳ ⵓⵙⵡⵓⵜⵜⵓ ⵏ 
ⵡⴰⵏⴰⵡⵏ ⵏ ⵉⵙⴽⵔⴰⴼ ⴰⴼⴰⴷ ⴰⴷ ⵓⵔ ⵜⴰⵡⴹ ⵖⵔ ⵓⵙⴳⴷⵍ ⵏ ⵓⴼⵊⵊⵉⵊ ⵙⵉⵔⵙ ⵎⵇⵇⴰⵔ ⵜⴳⴰ 
ⴰⵣⵔⴼ. ⵉⴽⴽⴰ ⵓⵎⵇⵇⵏ ⴰⴳⵔⴰⵖⵍⴰⵏ ⵉⵥⵍⵉⵏ ⵙ ⵉⵣⵔⴼⴰⵏ ⵓⵖⵔⵉⵎⵏ ⴷ ⵉⵙⵔⵜⴰⵏⵏ ⵉⴳⴰ ⴰⵏⴰⴼⴰⵡ 
ⵍⵍⵉⴳ ⵉⵥⵍⵉ, ⵙⴳ ⵜⵣⵡⵉⵔⵉ, ⵜⵉⵡⵓⵔⵉⵡⵉⵏ ⵏ ⵜⴰⴷⵓⵜ ⵏⵏⴰ ⴳ ⵓⵔ ⵜⵍⵍⵉ ⵜⵓⵔⴷⴰ. ⵉⵙⴳⴷⵍ 
ⵜⴰⵖⵓⵔⵉ ⵙ ⵉⵎⵏⵖⵉ ⴷ ⵓⵍⴰⵖⵉ ⵖⵔ « ⵓⴽⵙⴰⵏ ⴰⵏⴰⵎⵓⵔ ⵏⵉⵖ ⴰⵎⵙⵙⴰⵥⵓⵕ ⵏⵉⵖ ⴰⵙⴳⴷⴰⵏ ⵏⵏⴰ ⴷⴰ 
ⵉⴳⴰⵏ ⴰⵙⵉⵎⵎⵕ ⵅⴼ ⵓⵙⵏⵓⵃⵢⵓ ⵏⵉⵖ ⵜⴰⴷⵓⵜ ⵏⵉⵖ ⵜⵉⴽⵕⴹⵉ ». ⵎⴰⵛⴰ ⵉⵙⵓⵍ ⵓⵎⵓⴽⵔⵉⵙ ⵉⵍⵍⴰ 
ⴽⵓⴷⵏⵏⴰ ⵉⵥⵍⵉ ⵓⵙⴽⴽⵉⵏ ⵙ ⵜⵉⵣⵉ ⵏⵏⴰ ⴳ ⵉⵜⵜⵓⵙⵡⵓⵜⵜⴰ ⵓⵙⴷⵉⴷⴷⵉ ⵙ ⵜⴽⵕⴹⵉ. ⴷ ⵉⵙ ⵉⴽⵛⵎ 
ⵓⵙⴷⵉⴷⴷⵉ ⵙ ⵡⴰⵡⴰⵍ ⴳ ⵓⵙⴰⵜⵉ ⵏ ⵓⵙⴳⴷⵍ ⵏⵉⵖ ⵓⵀⵓ?

ⵎⵛ ⵜⴳⴰ ⵜⵍⴻⵍⵍⵉ ⵏ ⵓⵡⵏⵏⵉ ⵜⴰⴷⴰⵙⵉⵍⵜ ⵏ ⵜⵎⵙⴽⵔⵜ ⵜⴰⵎⴳⴷⵓⵜ, ⵀⴰⵜ ⴰⵔ ⵉⵙⵎⵓⵜⵜⵓⴳ ⵓⵙⴽⴰⵏ 
ⴷ ⵜⵎⵙⵙⴰⵥⵓⵕⵜ ⴰⴱⵔⵉⴷ ⴰⴼⴰⴷ ⴰⴷ ⵜⵜ ⵙⵏⴼⵍⵏ ⵙ ⵜⴷⵏⴽⴰ. ⵎⴰⵢⴰ ⵏⵏ ⴰ ⵅⴼ ⴷ ⵉⵇⵇⴰⵏ ⴰⴷ  
« ⵢⴰⵎⵓ (ⵓⴳⴷⴷⵓⵍ) ⴰⴽⴽⵯ ⴰⵏⴰⵡⵏ ⵏ ⵓⵡⵏⵏⵉ ⵏⵏⴰ ⵉⵜⵜⵏⵖⴰⵍⵏ ⴰⴽⵙⴰⵏ ⴷ ⵜⵎⵙⵙⴰⵥⵓⵕⵜ ⵏⵉⵖ ⴰⴽⵙⴰⵏ ⵏ 
ⵉⴱⵕⵕⴰⵏⵉⵢⵏ ⵏⵉⵖ ⴰⴽⵙⴰⵏ ⵏ ⵏ ⵜⵎⴰⵜⵜⴰⵢⵜ ⵏⵉⵖ ⴰⵏⴰⵡⵏ ⵢⴰⴹⵏⵉⵏ ⵏ ⵓⴽⵙⴰⵏ ⵏⵏⴰ ⵉⴱⴷⴷⵏ ⵅⴼ ⵜⵣⵣⵓⴽⵔⴰ 
ⴷ ⵓⵙⵉⵎⵎⵕ ⵖⵉⴼⵙ ⴰⵔ ⵙⵉⵔⵙⵏ ⵜⴱⵔⵔⴰⵃⵏ ⵏⵉⵖ ⴷⴰ ⴼⵍⵍⴰⵙⵏ ⴰⴽⴽⴰⵏ ⵜⵉⵎⵛⵓⵛⵛⴰⴹ».

ⴰⵔ ⵜⵜⴰⵏⵏⴰⵢ ⵜⵎⴰⴳⵍⴰⵢⵜ ⵜⴰⵡⵓⵏⴳⵍⵓ-ⵙⴰⴽⵙⵓⵏⵉⵜ ⵎⴰⵙ ⵓⵔ ⵜⴻⵜⵜⵡⴰⴼⵔⴰⴳ ⵜⵉⵏⴰⵡⵜ ⴷⴷⵖ, ⴰⵛⴽⵓ 
ⴽⵓ ⵜⵉⵏⴰⵡⵜ ⵏⵏⴰ ⵉⵙⵙⵔⵇⴰⴱⵏ ⵅⴼ ⵜⴽⵕⴹⵉ ⴷ ⵓⴽⵙⴰⵏ ⵓⵔ ⵉⵃⴽⴰⵎ ⴰⴷ ⵜⴳ ⴰⵣⵔⴼ, ⵎⴰⵛⴰ 
ⵉⵇⵇⴰⵏ ⴰⴷ ⵜⴳ ⴰⴱⴽⴽⵉⴹ.

1. ⵜⵉⵍⴻⵍⵍⵉ ⵏ ⵓⵡⵏⵏⵉ

 ⴷⴰ ⵉⵙⴱⴽⴽⵉⴹ ⵓⵙⵍⴳⵏ ⴰⴱⵕⵉⵟⴰⵏⵉ ⴰⵏⴰⵡ ⵏ ⵜⵏⴰⵡⵉⵏ ⴰⵎⵎ ⵡⴰⴷ ⵏⵏⴰ ⵉⵣⵎⵔⵏ ⴰⴷ ⵜⵙⵎⵏⵜⵍ 
ⵜⵉⴽⵚⵚⴰⴹ ⵏⵉⵖ ⴰⵏⵢⵓⵎⵓ ⵏⵉⵖ ⵜⴰⵡⴷⴰ ⵉ ⵛⴰ ⵏ ⵓⴳⴳⵉⴷ ⵓⵏⵣⵉⵍ (ⵏⵏⵉ ⵓⵔ ⵜⵜⴰⵖⵏⵜ ⵜⴰⵡⴷⵉⵡⵉⵏ 
ⵏⵏⵉ ⵉⴳⴰⵏ ⵜⴰⵎⴰⴹⵓⵏⵜ…). ⴳ ⵜⵎⴰⵥⵍⴰⵢⵉⵏ ⵉⵎⵓⵏⵏ, ⵎⵇⵇⴰⵔ ⵉⵍⵍⴰ ⵓⵙⵙⵉⵜⴳ ⴰⵎⵇⵇⵔⴰⵏ ⵉ ⵜⵍⴻⵍⵍⵉ 
ⵏ ⵓⵡⵏⵏⵉ, ⵜⵜⵓⴳⴰⵏ ⵖⵉⴼⵙ ⵉⵙⴽⵔⴰⴼ, ⵉⵖ ⴳⴰⵏ ⴰⵡⴷ ⵜⵉⴳⵓⵔⵉⵡⵉⵏ ⵏⵏⴰ ⵉⵙⵎⵏⵜⴰⵍⵏ ⵙ ⵉⵎⵏⵖⵉ. 
(fighting words),ⵜⵏⵜ ⵉⴳⴰⵏ ⴷ ⵉⵎⴰⵜⵜⵉⵡⵏ ⵉⵎⵉⵔⴰⵢⵏ ⵏⵉⵖ ⵉⵎⵉⵡⴰⵏⵏ) ⵏⵏⴰ ⵉⵜⵜⵙⴷⴷⵉⴷⵏ ⵅⴼ 
ⵜⴽⵕⴹⵉ ⴷ ⵜⵙⵙⴰⵥⵓⵕⴰⵏⵜ. ⴰⵛⴽⵓ ⵎⴰⵢⴰ ⵏⵏ ⵉⴽⵛⵎ ⴳ ⵓⵎⵢⴰⴳ ⵏ ⵜⴽⵕⴹⵉ ⴷ ⵉⵏⵎⴰⵍⴰⵏ, ⵙⴳ ⵎⴰⵢⴰ 
ⵏⵏ ⵙ ⵓⵎⴷⵢⴰ : ⵜⵉⵏⴰⵡⵜ ⵏ ⵓⵊⴷⴰⵔ ⴷ ⵓⵙⴽⵔⴽⵉⵙ; ⵜⵉⵏⴰⵡⵜ ⵉⵅⵛⵏⵏ; ⵜⵉⴳⵓⵔⵉⵡⵉⵏ ⵉⵙⵎⵏⵜⴰⵍⵏ ⵙ 
ⵉⵎⵏⵖⵉ; ⴰⵙⵉⵎⵎⵕ ⵅⴼ ⵓⵙⴽⴰⵏ; ⴷ ⴰⴽⴽⵯ ⵎⴰⵜⵜⴰ ⵜⵉⵏⴰⵡⵜ ⵏⵏⴰ ⵉⵣⵎⵔⵏ ⴰⴷ ⵜⵙⵎⵏⵜⵍ ⵙ ⵜⵡⴰⵖⵉⵜⵉⵏ 
ⵛⵇⵇⴰⵏⵉⵏ.

ⵜⵙⵔⵙ ⵜⵙⵏⴱⴹⴰⵢⵜ ⵜⴰⵏⴰⴼⵍⵍⴰⵜ ⵏ ⵜⵎⴰⵥⵍⴰⵢⵉⵏ ⵉⵎⵓⵏⵏ ⴰⵙⴱⴷⴰⴷ ⵏ ⵉⵎⵉⵣⵉ ⴰⵏⴰⴼⴰⵡ ⴷ ⵏⵏⴰ 
ⵉⵍⵍⴰⵏ (clear and present danger) ⴰⵎ ⵓⵎⵥⵍⴰⵢ ⵏ ⵓⵙⴳⴷⵍ. ⵎⵛ ⵉⴳⴰ ⵉⵎⵉⵣⵉ ⴰⵏⴰⴼⴰⵡ ⴷ 
ⴰⵎⵉⵍⴰⵏ ⵉⵇⵇⴰⵏ ⴷ ⴰⴷ ⵉⵜⵜⵓⵙⴳⴷⵍ ⵉⵜⵜⵡⴰⴹⴼⵕ ⴱⴰⴱ ⵏⵏⵙ. ⵉⵜⵜⵓⵙⵏⴼⵍ ⵓⵙⴱⴷⴰⴷ ⴷⴷⵖ ⵙ 
ⵉⵎⵉⵔ ⵏ ⴱⵔⴰⴷⵏⴱⵓⵔⴳ, ⵏⵏⴰ ⵉⵜⵜⵓⵚⴽⴰⵏ ⵅⴼ “ ⵜⵡⵓⵔⵉ ⵜⴰⵔⵓⵍⴳⵉⵏⵜ ⵏⵏⴰ ⴷⵉⵏⵎⴰⵍⴰⵏ”, ⵉⵍⵉⵏ 
ⴳⵉⵙ ⴽⵕⴰⴹ ⵉⴼⵔⴷⵉⵙⵏ: ⵜⴰⵏⵎⵉⵍⴰⵍⵜ ⴳ ⵉⴳⵉ ⵏ ⵜⵉⵏⴰⵡⵜ ⵏⵏⴰ ⵉⵙⵉⵎⵎⵕⵏ ⵅⴼ ⵜⴽⵕⴹⵉ; ⵜⵓⵔⴷⴰ 
ⵜⴰⵎⵇⵇⵔⴰⵏⵜ ⵏ ⵉⴳⵉ ⵏ ⵜⵡⵓⵔⵉⵡⵉⵏ ⵏ ⵜⴽⵕⴹⵉ; ⵉⴷⴷⵖ ⵉⵏⵎⴰⵍⴰ ⵉⵎⵊⵕⵉ ⵏ ⵜⵡⵓⵔⵉⵡⵉⵏ ⴷⴷⵖ, 
ⴷ ⵓⵢⵏⵏⴰ ⵉⵜⵜⵡⴰⵙⵖⵣⴰⵏⵏ ⵖⵉⴼ ⵜⴽⵕⴹⵉ ⴷⴰ ⵉⵜⵜⵡⴰⵙⵖⵣⴰⵏ ⵖⵉⴼ ⵜⵡⵓⵔⵉⵡⵉⵏ ⵏ ⵜⴽⵕⴹⵉ ⵏⵉⵖ 
ⵜⴰⴷⵔⴰⵡⵜ ⴳ ⵓⵙⵉⵎⵎⵕ ⵖⵉⴼⵙ ⵏⵉⵖ ⴰⵙⵏⵎⴰⵍⴰ ⵏⵏⵙⵏⵉⵖ ⴰⵙⵓⵙⵙⵏ ⵏⵏⵙ ⵏⵉⵖ ⴰⵙⵔⵇⴱ ⵖⵉⴼⵙ 
ⴷ ⵜⴷⵔⴰⵡⵜ ⴳⵉⵙ.

ⴰⵣⵖⴰⵏ ⵏⵜⵜⴰⵏ ⴷ ⵓⵙⴽⴰⵏ, ⵔⴰⴷ ⵇⴰⵎⴰⵏ ⵜⵜⵡⴰⴼⵔⴰⴳⵏ ⵎⵇⵇⴰⵔ ⵜⵜⵓⴳⴰⵏ ⵎⴳⴰⵍ ⵍⴱⵓⵍⵉⵙ ⴷ ⴷⴰ 
ⵜⵍⴰⵖⴰⵏ ⵙ ⵜⴰⴷⵓⵜ ⴷ ⵉⵡⴰⵍⵉⵡⵏ ⵅⵛⵏⵉⵏ 

ⵙ ⵓⵙⵍⵉⴷ ⵏ ⵜⴳⵓⵔⵉⵡⵉⵏ ⵏⵏⴰ ⴷⴰ ⵉⵙⵎⵏⵜⵉⵍⵏ ⵙ ⵉⵎⵏⵖⵉ, ⵣⵓⵏⴷ ⵎⴰⵢⴷ ⵉⵍⵍⴰⵏ ⴳ ⵜⵉⵏⴰⵡⵉⵏ 
ⵜⵉⵙⵙⴰⵥⵓⵕⵉⵏ ⵎⴳⴰⵍ ⵛⴰ ⵢⵓⵏ, ⵏⵉⵖ ⴰⵔⴳⴳⵎ ⵏ ⴽⵔⴰ ⵏ ⵓⵏⴱⴷⴰⴷ ⵏ ⵍⴱⵓⵍⵉⵙ ⵙ ⵓⵡⵏⵏⵉ ⵏ 
ⵜⵉⵔⵉⵜ ⵏ ⵜⵎⵜⵜⴰⵏⵜ ⵏ ⵢⵉⵎⵎⴰⵙ, ⵏⵉⵖ ⴰⵔⴳⴳⵎ ⵏⵏⵙ ⴷ ⵓⵙⵍⵓⴼⴼⵥ ⵖⵉⴼⵙ, ⵀⴰⵜ ⵉⵙⴽⴽⵉⵏ ⴰⴷ   
ⵜⵜⵓⴱⴽⴽⵉⴹⵏ.

ⵉⵏⴽⴹ ⴱⵔⴰⵏⴷⴱⵓⵔⴳ ⵜⴰⵙⵙⴰⵙⵜ ⵏ “ⵓⵥⵓⵕ ⵓⵎⵍⵉⵍ ⴰⵇⵓⵇⴰⵣⵉ” ⴳ ⵉⴼⴰⵙⵙⵏ ⵏ ⵜⵏⴱⴰⴹⵜ, ⵢⵉⵏⵉ 
ⵛⵉⴳⴰⵏ ⵏ ⵜⵡⴰⵍⵉⵡⵉⵏ ⵏⵏⴰ ⵉⵙⵙⵉⵅⵛⵏⵏ ⵜⴰⵎⴰⵜⵜⴰⵢⵜ ⴷ ⵜⵙⵙⴰⵥⵓⵕⵜ ⵎⴳⴰⵍ ⵉⵎⵉⵔⵉⴽⴰⵏⵏ ⵏⵏⴰ 
ⵉⵍⵍⴰⵏ ⵙⴳ ⵓⵥⵓⵕ ⴰⴼⵔⵉⵇⵉ ⵙ ⵓⵙⴷⵉⴷⴷⵉⵢ ⵙ “ⵜⵉⵖⴰⵡⵜ” ⵙⴳ ⵜⵏⴱⴰⴹⵜ ⵜⴰⴼⵉⴷⵉⵔⴰⵍⵉⵜ ⴷ 
ⵓⵏⴰⴳⵔⴰⵡ ⴰⵏⴱⴽⴰⴹ ⵎⵛ ⵓⵔ ⵙⴱⴷⴷⵏ ⵎⴰⵢⴰ ⵏⵏ. ⵉⵜⵜⵓⵏⴽⴹ ⴱⵔⴰⵏⴷⴱⵓⵔⴳ ⵉⴷⴷⵖ ⵜⴳⴰ ⵜⵉⵏⴰⵡⵜ 
ⵏⵏⵙ ⵜⴰⵖⵓⵔⵉ ⵙ ⵓⴱⴽⴽⵉⴹ ⵏⵉⵖ ⴰⵅⵍⴰⵡ ⵏⵉⵖ ⵜⵉⵏⴰⵡⵉⵏ ⵏ ⵓⴱⵔⵙⵉⵡⴷ ⴰⵔⵓⵍⴳⵉⵏ ⴰⴼⴰⴷ ⴰⴷ ⵢⵉⵍⵉ 
ⵢⴰⵏ ⵓⵙⴳⴳⴷ ⴰⵎⴳⵓⵔⴰⵏ ⵏⵉⵖ ⴰⵙⵔⵜⴰⵏ.

ⵎⴰⵛⴰ ⵜⵙⵓⵙⵙⵔ ⵜⵙⵏⴱⴹⴰⵢⵜ ⵜⴰⵏⴰⴼⵍⵍⴰⵜ ⵏ ⵜⵎⴰⵥⵍⴰⵢⵉⵏ ⵉⵎⵓⵏⵏ ⴰⵏⴽⴰⴹ ⴷⴷⵖ, ⵜⵏⴱⴹ ⵎⴰⵙ ⴷ 
ⵓⵔ ⵜⵏⵏⵉ ⴰⴷ ⵜⵏⵎ ⵜⵎⵔⵔⵓⵜ ⴳ ⵓⵙⵡⵉⵔ ⴰⴷⵓⵙⵜⵓⵔⵉ ⵅⴼ ⵢⴰⵏ ⵉⴳⵉ ⴳ ⵓⵔ ⵜⵍⵍⵉ ⵜⴰⴳⴳⴰⵍⵜ, ⵙⴳ 
ⵓⵢⴰ ⵉⵇⵇⴰⵏ ⴷ ⴰⴷ ⵜⵉⵍⵉ ⵜⵎⵔⵔⵓⵜ ⵖⴰⵙ ⵖⵉⴼ ⵜⵉⵏⴰⵡⵜ ⵏⵏⴰ ⵉⵙⵡⵓⵜⵜⵙⵏ ⴰⵙⵉⵎⵎⵕ ⵏⵉⵖ ⴰⴼⴰⵔⵙ 
ⵏ ⵛⴰ ⵏ ⵜⵡⵓⵔⵉ ⵜⴰⵔⵓⵍⴳⵉⵏⵜ ⵏⵉⵖ ⴰⵙⵉⵎⵎⵕ ⵖⵉⴼⵙ ⵏⵉⵖ ⵜ ⵜⵙⵙⵓⴼⵖ.

2. ⵜⵉⵍⴻⵍⵍⵉ ⵏ ⵓⴳⵔⴰⵡ 

ⵙ ⵓⵖⵓⵍ ⵙ ⵓⵙⵇⵇⵉⵎ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴷ ⵜⵎⵢⴰⵇⵇⴰⵏⵜ ⵜⴰⵡⵕⵓⴱⴱⵉⵢⵜ ⵏ ⵉⵣⵔⴼⴰⵏ 
ⵏ ⵓⴼⴳⴰⵏ, ⵉⵇⵇⴰⵏ ⴷ ⴰⴷ ⵉⴳ ⵓⴳⵔⴰⵡ ⴰⵏⴳⵔⴰⵢ  ⵙ ⵢⴰⵜ ⵜⵔⵉⵙⵜ ⵜⵓⵙⵍⵉⴷⵜ. ⵉⴷⴷⵖ ⵓⵔ ⵍⵍⵉⵏ ⵛⴰ ⵏ 
ⵉⵙⴽⵔⴰⴼ ⵏⵏⴰ ⵜ ⵉⵜⵜⴽⵔⴰⴼⵏ ⵖⴰⵙ ⴰⵏⵀⵍⵍⴰ ⵏ ⵜⵏⴼⵔⵓⵜ ⵜⴰⵏⴰⵎⵓⵔⵜ ⵏⵉⵖ ⵜⴰⵏⴼⵔⵓⵜ ⵜⴰⵎⴰⵜⴰⵢⵜ ⵏⵉⵖ 
ⴰⵏⵎⴰⵍⴰ ⴰⵎⴰⵜⴰⵢ ⵏⵉⵖ ⴰⴼⵔⴰⴳ ⵏ ⵜⴷⵓⵙⵉ ⵜⴰⵎⴰⵜⴰⵢⵜ ⵏⵉⵖ ⵜⵉⵙⵓⵏⴳⴰ ⵜⵉⵎⴰⵜⴰⵢⵉⵏ ⵏⵉⵖ ⴰⴼⵔⴰⴳ ⵏ 
ⵉⵣⵔⴼⴰⵏ ⵏ ⵡⵉⵢⵢⴰⴹ ⴷ ⵜⵍⴻⵍⵍⵉⵢⵉⵏ ⵏⵏⵙⵏ.

ⴳ ⵜⵎⵙⴰⵔⵜ ⵏ ⵍⴰⵛⵎⴰⵏⴽⵉⵏ, ⵜⵍⴰⵖⴰ ⵜⵙⵏⴱⴹⴰⵢⵜ ⵜⴰⵡⵓⵕⵓⴱⴱⵉⵜ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⵎⴰⵙ 
ⵓⵔ ⴰⵎⵓⵏ ⴳ ⵓⴼⵔⴰⴳ ⵏ ⵓⵣⵔⴼ ⴳ ⵓⴳⵔⴰⵡ  « ⵉⴳⵔⴰⵡⵏ ⵏⵏⴰ ⴳ ⵜⵜⵉⵍⵉⵏ ⵖⵓⵔ ⵉⵎⵙⵏⵎⴰⵍⴰⵜⵏ ⴷ 
ⵉⵎⴷⵔⴰⵡⵏ  ⵜⵏⵎⵉⵍⴰⵍⵉⵏ ⵏ ⵜⴽⵕⴹⵉ ⵏⵉⵖ ⴰⵙⵉⵎⵎⵕ ⵖⵉⴼⵙ ⵏⵉⵖ ⵜⴰⴳⵯⵉ ⵜⵉⵔⵙⴰⵍ ⵏ ⴰⴽⴽⵯ ⵎⴰⵜⵜⴰ 
ⴰⵎⵓⵏ ⴰⵎⴳⴷⵓ ». ⵎⴰⵢⴰ ⴷ ⵏⵉⵜ ⴰⵙ ⴼⵜⴰⵏⵜ ⵜⵎⴰⴳⵍⴰⵢⵉⵏ ⴳ ⵜⵎⵙⴰⵔⵜ ⵏ ⵙⵜⴰⵏⴽⵓⴼ ⴷ ⵜⵎⴰⴷⴷⴰⵙⵜ 
ⵉⵎⵓⵏⵏ ⵏ ⵎⴰⵇⴷⵓⵏⵢⴰ ⵎⴳⴰⵍ ⴱⵍⵖⴰⵕⵢⴰ (2001); ⵜⴰⵎⵙⴰⵔⵜ ⵏ ⴼⴰⴱⵕ ⵎⴳⴰⵍ ⴱⵍⵖⴰⵕⵢⴰ(2012); 
ⴷ ⵜⵎⵙⴰⵔⵜ ⵏ ⵙⵉⵙ ⵎⴳⴰⵍ ⴼⵕⴰⵏⵚⴰ (2002).

ⵉⵙⵎⵓⵏ ⵓⴼⵔⴰⴳ ⵏ ⵓⵣⵔⴼ ⴳ ⵓⴳⵔⴰⵡ ⴰⵏⴳⵔⴰⵢ ⵇⴰⵃ ⵉⴳⵔⴰⵡⵏ ⴳ ⵓⵔ ⵜⵍⵍⵉ ⵜⴽⵕⴹⵉ ⵏⵏⴰ 
ⵉⵜⵜⵓⵙⵏⵎⴰⵍⴰⵏ ⴳ ⵉⴷⵖⴰⵔⵏ ⵉⴳⴷⵓⴷⴰⵏⵏ ⴷ ⵓⵙⵍⵉⴳⵏ, ⵉⵖ ⵜⵏ ⵙⴳⵓⵔⵉⵏⵜ ⵜⵏⴱⴰⴹⵉⵏ ⵏⵉⵖ ⵓⵔ 
ⵙⵉⵔⵙⵏⵜ ⵙⴳⵓⵔⵉⵏⵜ, ⵙ « ⵓⵡⵇⵇⵔ ⵏ ⵉⵙⴽⵔⴰⴼ ⵏⵏⴰ ⵅⴼ ⵉⵜⵜⵓⵙⴹⵕⵚ ⴳ ⵜⵎⵜⵜⴰ 21 ⵙⴳ 
ⵓⵎⵇⵇⵓⵏ ⴰⴳⵔⴰⵖⵍⴰⵏ ⵉⵥⵍⵉⵏ ⵙ ⵉⵣⵔⴼⴰⵏ ⵓⵖⵔⵉⵎⵏ ⴷ ⵉⵙⵔⵜⴰⵏⵏ ». ⵉⵙⵎⵓⵏ ⵓⵣⵔⴼ ⴷⴷⵖ 
ⵛⵉⴳⴰⵏ ⵏ ⵉⴳⵔⴰⵡⵏ, ⵙⴳⵉⵙⵏ ⵉⴳⵔⴰⵡⵏ ⵉⵙⵔⵜⴰⵏⵏ ⴷ ⵉⴷⵎⵙⴰⵏⵏ ⴷ ⵉⵏⴰⵥⵓⵕⵏ ⴷ ⵉⵏⴰⵎⵓⵏⵏ. ⵉⵙⵎⵓⵏ 
ⵓⵣⵔⴼ ⴷⴷⵖ ⴰⵡⴷ ⵜⵉⵙⴽⴰⵏⵉⵏ ⵜⵉⵏⵎⴳⴰⵍⵉⵏ. ⵎⵇⵇⴰⵔ ⵙⵙⵓⵖⵏⵏ ⵉⵡⴰⵏⴽⵏ ⵙ ⵙ ⵓⵙⵓⴳⵔ ⵏ ⵡⴰⵔ 
ⵜⵕⵥⵉ ⵏ ⵜⵙⴽⴰⵏⵉⵏ ⵜⵉⵏⵎⴳⴰⵍⵉⵏ ⵉ ⵓⵣⵔⴼ ⵏ ⵡⵉⵢⵢⴰⴹ ⴳ ⵓⴳⵔⴰⵡ, ⵙⵙⵓⵖⵏⵏ ⵓⵍⴰ ⵙ ⵓⴼⵔⴰⴳ ⵏ  ⵏ 
ⵉⵎⵙⴽⴰⵏⵏ ⵙⴳ ⵜⵡⵓⵔⵉ ⵏ “ⵓⵙⵉⵡⴼ ⵏ ⴰⴽⴽⵯ ⵎⴰⵜⵜⴰ ⴰⴼⵔⴷⵉⵙ” ⵉⵣⵎⵔⵏ ⴰⴷ ⵉⵙⴱⵉⴹⵕ ⴰⵏⵎⴰⵍⴰ 
ⵏ ⵓⴳⵔⴰⵡ.

ⵎⵛ ⵉⵣⵎⵔ ⴰⴷ ⵢⵉⵍⵉ ⵓⵣⵓⵛⵛⵍ ⵏ ⵉⵙⴽⵔⴰⴼ ⵅⴼ ⵓⵙⴽⵔⴰⴼ ⴰⵏⴳⵔⴰⵢ, ⵉⵍⵍⴰ ⵅⴼ ⵓⵙⵍⴳⵏ 
ⴰⴷ ⵜⵏ ⵉⵙⴹⵕⵚ. ⴷ ⴰⴷ « ⵎⵙⴰⵙⴰⵏ ⴰⴽⴷ ⵉⵙⴽⵔⴰⴼ ⵓⵍⴳⵉⵏⵏ. ⴷ ⴰⴷ ⵓⵔ ⵜⵍⴰⵖⴰ ⵙ ⵓⵙⵏⵓⵃⵢⵓ 
ⵏⵉⵖ ⵜⴰⴷⵓⵜ ⵏⵉⵖ ⵜⵉⴽⵕⴹⵉ ⵏⵉⵖ ⴰⴽⵙⴰⵏ ⵅⴼ ⵛⴰⵏ ⵜⵔⵙⵍⵜ ⵜⴰⵏⴰⵎⵓⵔⵜ ⵏⵉⵖ ⵜⴰⵙⵙⴰⵥⵓⵕⵜ ⵏⵉⵖ 
ⵜⴰⵙⴳⴷⴰⵏⵜ...ⵎⵇⵇⴰⵔ  ⵎⴰⵢⴰ ⵓⵔ ⵖⵉⵢⵏ ⵉⵙⴽⵔⴰⴼ ⴰⴷ ⴼⴼⵖⵏ ⵙⴳ ⵉⵎⵏⵣⴰⵢⵏ ⵏ ⵜⵓⵍⴳⵉⵏⵜ ⴷ 
ⵓⵙⵓⵖⵏ ⴷ ⵓⵎⵙⴰⵙⴰ. ⵉⴳ ⵜⴰⴼⴰⴷ ⴳ ⵓⵙⴳⴷⵍ ⵉⴼⴰⵡⵏ ⵏ ⵜⵙⴽⴰⵏⵜ ⵉⵖ ⴰⴳⴰ ⵓⵙⵓⵖⵏ, ⴰⴷ ⵖⵓⵔⵙ 
ⵢⵉⵍⵉ ⵢⴰⵏ ⵓⵎⵛⵓⵛⵛⴹ ⵏⵏⴰ ⵉⵙⵍⵖⴰⴷⵏ ⴷⴼⴼⵉⵔ ⵏ ⵜⴰⵙⵉⵔⵉⵎⵜ ⵏ ⵉⵎⴽⴽⵉⵙⵉⵏ ⵢⴰⴹⵏⵉⵏ, ⴷ ⴰⵡⴷ 
ⴽⵓⴷⵏⵏⴰ ⵉⵍⵍⴰ ⵉⴳⵉ ⵏ ⵛⴰ ⵏ ⵉⵎⵙⴽⴰⵏⵏ ⵜⵉⵡⵓⵔⵉⵡⵉⵏ ⵏ « ⵜⴽⵕⴹⵉ ⴷ ⵓⵏⵓⴼⵏ ⵢⵓⵎⴰⵏ» , ⵉⵇⵇⴰⵏ ⴷ ⴰⴷ 
ⵓⵔ ⵜⵜⵡⴰⴹⴼⵕⵏ ⵉⵜⵙⵏ ⵙ ⵓⵢⵏⵏⴰ ⴳⴰⵏ ⵡⵉⵢⵢⴰⴹ.

ⵓⵔ ⵉⵎⵣⴰⵔⴰⵢ ⵓⵏⵎⴰⵍⴰ ⵏ ⵉⴱⴷⴰⵔⵏ ⴷ ⵜⵓⵔⴰⴳⵉⵏ ⴰⴽⴷ ⵜⵍⴻⵍⵍⵉ ⵏ ⵓⴳⵔⴰⵡ, ⵎⴰⵛⴰ ⴷⴰ ⵉⵜⵜⴼⴼⵔ 
ⴳ ⵛⴰ ⵏ ⵜⵉⴽⴽⴰⵍ ⴷⴼⴼⵉⵔ ⴰⵙ ⴰⵙⵙⵓⵔⴳⵓ ⵅⴼ ⵜⵍⴻⵍⵍⵉ ⵏ ⵓⴳⵔⴰⵡ. ⵎⴽⴷⴰ ⵉⵙⵎⵙⴰⵙⴰ ⵓⵏⵎⴰⵍⴰ 
ⴷⴷⵖ ⵉⵏⴳⵔ ⵜⵍⴻⵍⵍⵉ ⵏ ⵓⴳⵔⴰⵡ ⴷ ⵉⵣⵔⴼⴰⵏ ⵢⴰⴹⵏⵉⵏ ⴰⵎ ⴰⵣⵔⴼ ⴳ  ⵓⵎⵓⵜⵜⵉ ⴷ ⵜⵓⵜⵔⵉⵡⵉⵏ 
ⵏ ⵜⵏⴼⵔⵓⵜ. ⵎⵇⵇⴰⵔ ⴷ ⵎⴰⵢⴰ ⴷⴰ ⴼⵜⴰⵏⵜ ⵜⵎⴰⴳⵍⴰⵢⵉⵏ ⵙ ⵎⴰⵙ ⵓⵔ ⴷ ⵉⵇⵇⴰⵏ ⴰⴷ ⵜⵜⵓⵙⴳⴷⵍ 
ⴽⵔⴰ ⵏ ⵜⵙⴽⴰⵏⵜ ⵜⴰⵏⴳⵔⴰⵢⵜ ⵢⵓⵎⴰⵏ ⵏⵉⵖ ⴽⵔⴰ ⵏ ⵜⵙⴽⴰⵏⵜ ⵉⴷⴷⵖ ⴷⴰⵢ ⵓⵔ ⵜⵙⵔⵉⵙ ⵜⴰⵙⴳⵓⵔⵉ. 
ⵎⵇⵇⴰⵔ ⴷ ⵎⴰⵢⴰ ⵙⵓⵍⵏ ⵛⵉⴳⴰⵏ ⵏ ⵉⵡⴰⵏⴽⵏ ⴷⴰ ⵙⵎⵔⵔⴰⵜⵏ ⵅⴼ ⵓⵙⵏⵎⴰⵍⴰ ⵏ ⵛⴰ ⵏ ⵜⵙⴽⴰⵏⵜ ⴱⵍⴰ 
ⵜⴰⵙⴳⵓⵔⵉ ⵏⵉⵖ ⵜⴳⴰ ⵜⵓⴳⴷⵉⵍⵜ ⴰⵎ ⴼⵕⴰⵏⵙⴰ ⴷ ⴱⵕⵉⵟⴰⵏⵢⴰ ⵜⴰⵎⵇⵇⵔⴰⵏⵜ ⴷ ⵜⵎⵥⵍⴰⵢⵉⵏ 
ⵉⵎⵓⵏⵏ ⵜⵉⵎⵉⵔⵉⴽⴰⵏⵉⵜⵉⵏ, ⵙ ⵜⵎⵏⵜⴰⵍⵉⵏ ⵉⵣⵡⴰⵔⵏ, ⴷ ⴰⴷ ⵓⵔ ⵜⵉⵍⵉ ⵜⵎⵔⵔⵓⵜ ⵜⴰⵏⴱⴽⴰⴹⵜ ⵏⵉⵖ 
ⵜⴰⵎⵙⵙⵓⴳⵓⵔⵜ ⵅⴼ ⵜⴰⵔ ⵜⴰⵙⴳⵓⵔⵉ ⵉⵣⵡⴰⵔⵏ. ⵎⴰⵛⴰ ⵉⵏⴳⴰⵙⵏ ⵏⵏⴰ ⴷⴰ ⵜⵜⵉⵍⵉⵏ ⴳ ⵜⵙⴳⴰ ⵏ 
ⵜⵙⴽⴰⵏⵜ ⴽⵛⵎⵏⵜ ⴳ ⵓⵙⵍⴳⵏ ⴰⵏⴱⴽⴰⴹ.

ⴷⴰ ⵉⵜⵜⴰⵖⵓⵍ ⵓⵎⵔⵡⵉ ⵏ ⵓⵏⵎⴰⵍⴰ ⴰⵎⴰⵜⴰⵢ ⴷ ⵜⵖⵡⵡⴰⵖⵜ ⴰⴷⴷⴰⵢ ⴳⵉⵙ ⵜⵉⵍⵉ ⵜⵏⵣⴱⴰⵢⵜ ⵏⵉⵖ ⵜⴰⴷⵓⵜ 
ⵏⵉⵖ ⴰⵙⴷⵉⴷⴷⵉ ⵏ ⵓⵏⴱⴷⴰⴷ ⵏ ⵍⴱⵓⵍⵉⵙ. ⴰⵔ ⵜⵛⵇⵇⵓ ⵜⵎⵔⵔⵓⵜ ⵖⵉⴼ ⵉⵎⵙⵡⵓⴷⴷⵓⵜⵏ. ⴳ ⵍⴰⵍⵎⴰⵏ 

ⴷ ⵍⵢⴰⴱⴰⵏ, ⴷⴰ ⵜⵜⵉⵍⵉ ⵜⵎⵔⵔⵓⵜ ⵖⵉⴼ ⵜⵡⵓⵔⵉⵡⵉⵏ ⵏ ⵜⵖⵡⵡⴰⵖⵜ ⴷ ⵜⵕⵥⵉ ⵏ ⵡⴰⵢⴷⴰ ⵏ ⵡⵉⵢⵢⴰⴹ 
ⵏⵉⵖ ⴰⵅⵍⴰⵡ ⵏⵏⵙ ⵏⵉⵖ ⵜⴰⵔⴷⵍⴰ ⵏⵏⵙ ⵙ ⵓⵖⵣⵓ. ⴰⵔ ⵜⵜⵢⴰⵍⵍ ⵜⵎⵔⵔⵓⵜ ⴷⴷⵖ ⴽⵓⴷⵏⵏⴰ ⵜⵜⵓⴳⴰⵏⵜ 
ⵜⵡⵓⵔⵉⵡⵉⵏ ⴷⴷⵖ ⵎⴳⴰⵍ ⵍⴱⵓⵍⵉⵙ ⵏⵉⵖ ⵜⴰⵊⴹⵕⵎⵜ, ⵎⴽⴷⴰ ⵜⵛⵇⵇⵓ ⵜⵎⵔⵔⵓⵜ ⵏ ⵜⴷⵔⴰⵡⵜ ⴳ 
ⴽⵔⴰ ⵏ ⵜⴳⵔⴰⵡⵜ ⵜⴰⵎⴰⵍⴰⴼⵜ ⵉⵙⵡⵓⵜⵜⵙⵏ ⴰⵙⵎⵓⵜⵜⴳ ⵉ ⵜⵡⵓⵔⵉⵡⵉⵏ ⵏ ⵜⴽⵕⴹⵉ ⴷ ⵜⵕⵥⵉ.

ⵉⵇⵇⴰⵏ ⴰⴷ ⵓⵔ ⴱⴱⵉⵏ ⵉⵎⵏⵣⴰⵢⵏ ⵏ ⵓⵙⵓⵖⵏ ⴷ ⵓⵎⵙⴰⵙⴰ ⴳ ⵜⵖⵜⴰⵙⵜ ⵏ ⵓⴱⵟⵟⵓ ⵏ ⵜⵙⴽⴰⵏⵜ, ⵙ 
ⵓⵡⵇⵇⵔ ⵏ ⵉⴼⵔⴷⴰⵙⵏ ⵉⵏⴹⴼⵕⵏ : 

- ⴰⴷ ⵓⵔ ⵜⴳ ⵜⵙⴳⵓⵔⵉ ⵜⴰⵎⵣⵡⴰⵔⵜ ⵢⴰⵜ ⵜⴼⴰⴷⴰ ⵢⵓⴷⴰⵏ ⴳ ⵓⴱⵟⵟⵓ ⵏ ⵓⴳⵔⴰⵡ ;

- ⵓⵔ ⴷⴰ ⵜⵜⴳⴳⴰⵏⵜ ⵜⵡⵓⵔⵉⵡⵉⵏ ⵏ ⵜⴽⵕⴹⵉ ⵉⵥⵍⵉⵏ ⴰⵎⵛⵓⵛⵛⴹ ⵏ ⵓⴱⵟⵟⵓ ⵏ ⵜⵙⴽⴰⵏⵜ ⵖⴰⵙ ⴳ 
ⵎⴰ ⵉⴷⵔⵓⵙⵏ ;

- ⴷⴰ ⵙⵙⵓⵖⵓⵏⵏ ⵉⵎⵙⵜⴳⴳⴰⵔⵏ ⵏ ⵓⵣⵣⴳⵉⵔ ⵏ ⵓⵙⵍⴳⵏ ⵙ ⵓⵙⵉⵡⴹ ⴷ ⵓⵙⵙⴼⵔⵓ ⵏ ⵡⴰⵏⴰⴹⵏ ⵏ 
ⵓⴱⵟⵟⵓ ⵉ ⵉⵎⵙⴽⴰⵏⵏ ⵏ ⵜⵙⴽⴰⵏⵜ ⵙ ⵓⴼⴰⵡ ⵢⵓⴷⴰⵏ;

- ⵉⵇⵇⴰⵏ ⴰⴷ ⴰⴷⵊⵏ ⵜⵉⵣⵉ ⵉ ⵉⵎⵙⴽⴰⵏⵏ ⴰⴼⴰⴷ ⴰⴷ ⵎⵎⴱⴹⵓⵏ, ⴷⴰⵜ ⴰⵙⵎⵔⵙ ⵏ ⵉⵎⴰⵙⵙⴰⵏ ⵏ 
ⵓⵛⵛⵉⵍⵏ;

- ⵉⵇⵇⴰⵏ ⴰⴷ ⴰⴷⵊⵏ ⵜⵉⵎⵙⵓⵙⵜⴰⵍ ⵏ ⵓⴼⵓⵖ ⵉⵓⴳⴳⵉⴷⵏ ⵏⵏⴰ ⵓⵔ ⵉⴳⵉⵏ ⵉⵎⴽⵕⵉⴹⵏ ⴷ ⵉⵎⵉⴽⵉⵍⵏ 
ⵉⵜⵜⵓⵙⵙⵓⵜⵍⵏ ⵏⵏⴰ ⵉⵍⵍⴰⵏ ⴳ ⵡⴰⴷⴷⴰⴷ ⵉⵀⵔⵛⵏ ⵏⵉⵖ ⴰⵏⵢⵓⵎⵓ ⴱⵍⴰ ⴰⴷ ⵢⴰⵡⴹ ⴽⵔⴰ ⵓⴳⴳⵉⴷ 
ⵏⵏⵙⵏ;

- ⵖⵉⵢⵏⵜ ⵜⴳⴳⴰⵍⵉⵏ ⵏ ⵜⵏⴼⵔⵓⵜ ⴰⴷ ⵙⵎⵔⵙⵏⵜ ⵜⴰⴳⴳⴰⵍⵜ ⴳ ⵛⴰ ⵏ ⵡⴰⴷⴷⴰⴷⵏ ⵉⵎⵥⵍⴰⵢⵏ ⵎⴰⵛⴰ 
ⴱⴷⴷⴰ ⵙ ⵜⵉⵍⵉⵜ ⵏ ⵉⵎⵏⵣⴰⵢⵏ ⵏ ⵓⵙⵓⵖⵏ ⴷ ⵓⵎⵙⴰⵙⴰ ;

- ⴰⴷ ⵉⵍⵉⵏ ⵉⵎⴰⵙⵙⵏ ⵏⵏⴰ ⵓⵔ ⵉⵙⵎⵏⵜⴰⵍⵏ ⴱⴰⵀⵔⴰ ⴳ ⵜⵎⵜⵜⴰⵏⵜ ⴷ ⵏⵏⴰ ⵉⵜⵜⴰⴷⵊⵏ ⴰⴷ ⵢⵉⵍⵉ 
ⵓⵎⵢⴰⵏⴰⵡ ⴳ ⵓⵙⵎⵔⵙ ⵏ ⵜⴳⴳⴰⵍⵜ ⵙ ⵓⵡⵇⵇⵔ ⵏ ⵉⵎⵏⵣⴰⵢⵏ ⵏ ⵓⵙⵓⵖⵏ ⴷ ⵓⵎⵙⴰⵙⴰ ⴷ 
ⵓⵙⵙⵉⴷⵔⵓⵙ ⵙⴳ ⵜⵡⴰⵖⵉⵜⵉⵏ ⵏⵏⴰ ⵉⵣⵎⵔⵏ ⴰⴷ ⴰⵡⴹⵏⵜ ⵉⵎⵙⴽⴰⵏⵏ. ⴳ ⵡⴰⴷⴷⴰⴷⵏ ⵙ ⵓⵎⴰⵜⴰ 
ⵓⵔ ⴷ ⵉⵇⵇⴰⵏ ⴰⴷ ⵜⵜⵓⵙⵙⵉⴹⵏ ⵜⵎⴷⵔⴰⵡⵜ ⴳ ⵜⵙⴽⴰⵏⵜ ⵙ ⵓⴱⴽⴽⵉⴹ ⴷ ⵓⵔ ⴷ ⵉⵇⵇⴰⵏ ⴰⴷ 
ⵉⵜⵜⵓⵙⴳⴷⵍ ⴽⵔⴰⵢⴳⴰⵜ ⵓⴳⴳⵉⴷ ⵙⴳ ⵜⵍⴻⵍⵍⵉ ⵏⵏⵙ ⵙ ⵓⵣⵓⵛⵛⵍ, ⵎⴽⴷⴰ ⴷ ⵉⵇⵇⴰⵏ ⴰⴷ 
ⵉⵍⵉⵏⵜ ⵜⵎⴳⴳⵉⵜⵉⵏ ⵜⵓⴼⵔⵉⴷⵉⵏ ⵏ ⵓⵙⴱⴷⴷⵉ ⵏ ⵛⴰ ⵏ ⵢⴰⵏ ⴷ ⴰⴷ ⵢⵉⵍⵉ ⵓⵙⴷⴷⵉⴷ ⵎⴰⵙ ⵉⴳⴰ 
ⵏⵉⵜ ⵜⵉⵕⵥⵉ ⵏ ⵓⵙⵍⴳⵏ ⵓⵔ ⴷ ⵖⴰⵙ ⵉⴷⴷⵖ ⵉⵍⵍⴰ ⴳ ⵢⵉⴳⵔ ⵏ ⵜⵙⴽⴰⵏⵜ.

ⵎⴽⴷⴰ ⵉⵍⵍⴰ ⴼ ⵉⵎⵙⴽⴰⵏⵏ ⴰⴷ ⵙⵜⵉⵏ ⵛⴰ ⵏ « ⵉⵎⵙⵉⵡⵍⵏ » ⴰⴼⴰⴷ ⴰⴷ ⵣⵎⵔⵏⵜ ⵜⵏⴱⴰⴹⵉⵏ ⴰⴷ ⴷⵉⴷⵙⵏ 
ⵎⵢⴰⵡⴰⴹⵏⵜ ⵃⵎⴰ ⴰⴷ ⵡⵀⵏⵏⵜ ⵜⵙⴽⴰⵏⵉⵏ, ⵢⵉⵍⵉ ⵓⵙⵓⴳⵔ ⵏ ⵓⵡⵡⵇⵔ ⵏ ⵉⵙⴽⵔⴰⴼⴷ ⵜⵏⴼⵔⵓⵜ ⵏ 
ⵓⵡⴰⵇⵇⵔ ⵏ ⵉⵙⴽⵔⴰⴼ ⵉⵜⵜⵓⵙⵔⴰⵙⵏ ⵙ ⵓⵙⵍⴳⵏ. ⴷ ⵉⵇⵇⴰⵏ ⵜⵏ ⴷ ⴰⴷ ⴳⵏ, ⵙ ⴰⵢⵏⵏⴰ ⵎⵉ ⵥⴹⴰⵕⵏ,  

ⵜⵉⵣⴷⴰⵢⵉⵏ ⵏ ⵓⵎⵢⴰⵡⵙ ⴷ ⵜⴷⵔⴰⵡⵜ ⴰⴽⴷ ⵜⵏⴱⴰⴹⵉⵏ ⵥⵍⵉⵏⵉⵏ ⴷ ⵉⵎⵙⵡⵓⵔⵉⵏ ⵏ ⵓⵣⵣⴳⵉⵔ  ⵏ 
ⵓⵙⵍⴳⵏ ⴳ ⵓⵣⵎⵣ ⵏ ⵓⵙⵖⵉⵡⵙ ⵉ ⵓⵙⵡⵓⴷⴷⵓ ⵏ ⵜⵙⴽⴰⵏⵉⵏ, ⴳ ⵡⴰⴷⴷⴰⴷⵏ ⵏ ⵉⵎⵉⵥ ⵏ ⵉⵙⴰⵢⵔⵓⵔⵏ 
ⵉⵎⴰⵜⴰⵢⵏ ⵏⵉⵖ ⴳ ⵡⴰⴷⴷⴰⴷ ⵏ ⵓⵙⵏⵉⵎⴰⵍⵏ ⵜⵓⴳⵜ ⵏ ⵉⵎⵙⴽⴰⵏⵏ, ⵉⵍⵍⴰ ⵖⵉⴼ ⵉⵎⵙⵏⵎⴰⵍⴰⵜⵏ ⴰⴷ ⵡⵇⵇⵔⵏ 
ⵜⵉⴳⴳⵉⵜⵉⵏ ⵏ ⵓⵙⵙⵉⵡⴹ ⵙ ⵜⵉⵔⴰⵜ.

3.ⵜⵉⵍⴻⵍⵍⵉ ⵏ ⵓⴳⵔⴰⵡ ⴷ ⵓⵡⵏⵏⵉ ⴳ ⵜⵙⴽⴰⵏⵉⵏ ⵏ ⵍⵃⵓⵙⵉⵎⴰ

1.ⵜⵉⵍⴻⵍⵍⵉ ⵏ ⵓⴳⵔⴰⵡ

 ⵉⵏⴳⵔ 814 ⵏ ⵜⵙⴽⴰⵏⵉⵏ (ⵛⵉⴳⴰⵏ ⴳⵉⵙⵏⵜ ⴱⵍⴰ ⵜⵓⵔⴰⴳⵜ ⵓⵔ ⵜⵜⵓⵙⴳⴷⴰⵍⵏⵜ ⵖⴰⵙ 
ⵙⵏⴰⵜ ⵏ ⵜⵙⴽⴰⵏⵉⵏ) ⵙⵖⴰⵡⵙⴰⵏⵜ 40% ⵙⴳⵉⵙⵏⵜ ⵢⴰⵏ ⵓⵜⵓⵢ ⴰⵎⵥⵍⵉ ⵏ ⵜⵏⴼⵔⵓⵜ. ⴷ 8% ⴳⵉⵙⵏⵜ 
ⵜⵜⵓⵙⵎⵔⴰⵙ ⴳⵉⵙⵏⵜ ⵜⴰⴳⴳⴰⵍⵜ ⵙ ⵓⵙⵖⵓⵏ ⵏ ⵓⵏⵎⴰⵍⴰ ⴰⵎⴰⵜⴰⵢ ⵏⵉⵖ ⵜⴰⵏⴼⵔⵓⵜ ⵏ ⵜⴼⴳⴳⴰ ⵏⵉⵖ 
ⵜⵉⵍⴻⵍⵍⵉ ⵏ ⵓⵎⵓⵜⵜⵉ. ⵉⵙⵙⵏⵜⵉ ⵉⵎⵏⵖⵉ ⴰⵎⵣⵡⴰⵔⵓ ⵉⵏⴳⵔ ⵉⵎⵙⴽⴰⵏⵏ ⴷ ⵜⴳⴳⴰⵍⵉⵏ ⵜⵉⴳⴷⵓⴷⴰⵏⵉⵏ 
ⴳ ⵙⵎⵎⵓⵙ ⵉⵏⵏⴰⵢⵔ 2017. ⵉⴷⴷⵖ ⵙⵙⵏⵜⵉⵏ ⵛⴰ ⵏ ⵉⴼⵔⴷⵉⵙⵏ ⵙ ⵜⵉⵢⵜⵉ ⵙ ⵉⵥⵕⴰⵏ, ⵙⴳ 
ⵓⵣⵎⵣ ⵏ ⵉⵎⵏⵖⵉⵏ ⵏ 6 ⴱⵕⴰⵢⵕ, ⵏⵏⴰ ⵉⵙⵙⵏⵏ ⴰⵜⵔⵙ ⵏ 54 ⵙⴳ ⵉⵔⴳⵣⵏ ⵏ ⵜⵏⴼⵔⵓⵜ ⴰⵔ ⴰⵢⵢⵓⵔ 
ⵏ ⵎⴰⵕⵚ, ⵜⵜⵓⵙⵏⵎⴰⵍⴰⵏ ⵛⴰ ⵏ ⵙⵉⵎⵔⴰⵡ ⵏ ⵜⵙⴽⴰⵏⵉⵏ ⴱⵍⴰ ⵉⵎⵏⵖⴰⵏ, ⵉⵖ ⵏⵥⵍⵉ ⵜⵉⵎⵙⴰⵔⵉⵏ ⵏ 
ⵀⵓⵍⵉⴳⴰⵏⵣ.

ⴳ ⵎⴰⴷ ⵉⵥⵍⵉⵏ ⵙ ⵉⵙⴱⴷⴰⴷⵏ ⵉⴳⵔⴰⵖⵍⴰⵏⵏ ⵉⵥⵍⵉⵏ ⵙ ⵓⵣⵔⴼ ⴳ ⵓⴳⵔⴰⵡ ⴷ ⵓⵡⵏⵏⵉ, ⵏⵖⵉ ⴰⴷ 
ⵏⵉⵏⵉ ⵎⴰⵙ ⵉⴳⴰ ⵓⵎⵢⴰⵡⴰⴹ ⵉⵏⴳⵔ ⵉⵎⵙⴽⴰⵏⵏ ⴷ ⵜⴳⴳⴰⵍⵉⵏ ⵜⵉⴳⴷⵓⴷⴰⵏⵉⵏ ⴰⵎⵓⴷⵔⵓⵙ ⵏⵉⵖ ⵜ 
ⵍⴰⵃ ⴰⴽⴽⵯ ⵎⴽⴷⴰ ⵉⴳⴰ ⵓⵙⴳⴷⵍ ⵏ ⵛⴰ ⵏ ⵉⵎⵙⴽⴰⵏⵏ ⵡⵉⵢⵢⴰⴹ ⴰⴼⴰⴷ ⴰⴷ ⵓⵔ ⵎⵙⴰⵡⴰⴹⵏ ⵏⵉⵖ ⵙⴳ 
ⵡⴰⵍⵍⴰⵍ ⵏ ⵓⵛⵏⵢⴰⵍ ⴰⵏⴰⵎⵓⵔ ⵙⴳ ⵓⵙⵏⵓⴽⵎⵓ ⵅⴼ ⵜⵍⴻⵍⵍⵉ ⵏ ⵓⵡⵏⵏⵉ.

2. ⵜⵉⵍⴻⵍⵍⵉ ⵏ ⵓⵡⵏⵏⵉ 

ⴰ.ⵉⵎⴷⵢⴰⵜⵏ ⵏ ⵜⵉⵏⴰⵡⵉⵏ ⵉⵜⵜⵓⴼⵔⴰⴳⵏ ⵙ ⵓⵙⵍⴳⵏ

ⴳⴰⵏⵜ ⵜⵔⴳⴳⴰⵎ ⵙ ⵓⵎⴰⵜⴰ ⵙⴳ ⵉⵡⴰⵍⵉⵡⵏ ⵏⵏⴰ ⵓⵔ ⵉⵙⵙⵔⵏⵓⵏ ⵉ ⵉⵎⵔⵙⵉⵜⵏ ⵏ ⵓⵎⵣⴰⵔⴰⵢ 
ⵃⵜⵜⴰ ⴽⵔⴰ ⴳ ⵓⵎⵏⵉⴷ ⵏ ⵓⴼⵙⵙⴰⵢ, ⵙⴳ ⵓⵢⴰ ⵢⴰⴳⵯⵉ ⵜⵏⵜ ⵓⴳⵎⵎⴰⵢ ⵉⵖⵓⴷⴰⵏ. ⵉⴳⴰ ⵓⵙⵎⵔⵙ 
ⵏ ⵉⴱⴷⴰⵔⵏ ⵏⵏⴰ ⵉⵙⴼⴰⵡⵏ ⵉⵙⵓⵜⵔⵏ ⵉⴷⵎⵙⴰⵏⵏ ⴷ ⵉⵏⴰⵎⵓⵏⵏ ⴷ ⵉⴷⵍⵙⴰⵏⵏ ⴷ ⵉⵡⵏⴹⴰⵏⵏ, ⵎⵇⵇⴰⵔ 
ⵛⵇⵇⴰⵏ, ⴳ ⵓⵡⵜⵜⵓ ⵏ ⵓⵙⴷⴷⵉⴷ ⵏⵏⵙ ⵅⴼ ⵜⴽⵕⴹⵉ, ⵓⵔ ⴷⴰ ⵉⵕⵥⵥⴰ ⴰⵣⵔⴼ ⴳ ⵓⵡⵏⵏⵉ. ⵎⴽⴷⴰ 
ⵏⵉⵜ ⵉⴳⴰ ⵡⴰⴷⴷⴰⴷ ⴳ ⵜⵙⴽⴰⵏⵉⵏ ⵏ ⵍⵃⵓⵙⵉⵎⴰ, ⵙ ⵓⵎⴷⵢⴰ: “ⵚⵚⵓⵄⵍⵓⴽ”; “ⵍⴽⴰⵔⴽⵓⵣ”; “ ⵉⴷ 
ⴱⵓ ⵜⴽⵔⴽⴰⵙ ⵓⵔ ⴳⵉⴳⵓⵏ ⵜⵍⵍⵉ ⵜⵎⵢⵉⵎⴰⵏⵜ, ⵉⴼⵓⴽ ⵉⵙ ⴷⴰ ⵙⵙⵎⵔⴰⵙⵏ ⵍⵇⵕⵇⵓⴱⵉ; ⵜⴰⵏⴱⴰⴹⵜ 
ⵉⵏⵏⴳⵣⴰⵏ”; ⵜⵉⵃⵓⵏⴰ ⵜⵉⵙⵔⵜⴰⵏⵉⵏ”; ⵉⵏⵙⵙⵉⵅⴼⵏ ⵏ ⵜⴳⵔⴰⵡⵉⵏ ⴷ ⵉⵔⵇⵇⴰⵙⵏ ⵏⵏⵙⵏ ⵖⵔ ⵓⵔⵡⴰⵙ 
ⵖⵔ ⵓⵎⴷⴷⵓⵣ ⵏ ⵓⵎⵣⵔⵓⵢ ⵜⵉⵍⵉ ⴰⵡⵏ ⵜⴰⴳⴰⵜ” ⴰⵔⴱⴱⵊ ⴰⵔⴱⴱⵊ ⵉ ⵉⵇⵓⴹⴰⴹⵏ ⵏⵏⴰ ⵉⵣⵣⵏⵣⴰⵏ 
ⵎⴰⵔⵓⵔ”; “ⵓⵔ ⵜⵍⵍⵉ ⵜⵎⵢⵉⵎⴰⵏⵜ ⴳ ⵜⵎⵙⵎⵓⵏⵉⵏ ⵉⵙⵎⵓⵜⵜⵓⵔⵏ ⴰⵏⵓⵔⴳ ⴷ ⵏⵏⴰ ⵉⴹⴼⵓⵕⵏ ⵖⴰⵙ 
ⴰⵖⵔⵓⵎ”.

  ⴱ. ⵉⵎⴷⵢⴰⵜⵏ ⵙⴳ ⵜⵉⵏⴰⵡⵉⵏ ⵏ ⵜⴽⵕⴹⵉ ⴷ ⵓⴽⵙⴰⵏ

 ⵜⵙⵖⴰⵡⵙⴰ ⵜⵣⵉⴳⵣⵜ ⵜⴰⵎⴳⴷⵓⵜ ⵙ ⵢⴰⵏ ⵓⵣⵖⴰⵏ ⴰⵎⵙⵏⴰⵢ, ⵏⵏⴰ ⵉⵙⴼⴰⵡⵏ ⵉⴼⵔⴷⵉⵙⵏ 
ⵏ ⵜⴷⵔⵙⵉ, ⵉⵙⵙⵏⴽⴷ ⵉⵎⴽⴽⵉⵙⵉⵏ ⵉⵣⵎⵔⵏ ⴰⴷ ⵉⵜⵜⵓⴳⴰ, ⴰⵔ ⵉⵙⵡⵓⵔⵉ ⵅⴼ ⵓⵍⵖⴰⴷ ⵏ ⵎⴷⴷⵏ 
ⵙⵉⵔⵙ. ⵢⵉⵍⵉ ⵢⴰⵏ ⵓⵎⵙⴰⵙⴰ ⵎⴰⵙ ⵓⵔ ⴷⴰ ⵜⵜⴰⵡⵙⵏⵜ ⵜⵉⵏⴰⵡⵉⵏ ⵏ ⵓⴽⵙⴰⵏ ⴷ ⵓⵙⵉⵎⵎⵕ ⵅⴼ 
ⵜⴽⵕⴹⵉ ⴳ ⵜⵣⵉⴳⵣⵜ ⴷⴷⵖ ⴷ ⵓⵔ ⴳⵉⵙⵏ ⴰⵡⴷ ⵢⴰⵏ ⵓⴱⵖⵉⵔ ⵉ ⵡⴰⵎⵓⵏ, ⴰⵔ ⵙⵙⵓⵊⴰⴷⵏ ⵉ 
ⵜⴷⵏⴽⴰ. ⵜⵜⵓⵙⵎⵔⵙⵏ ⴳ ⵜⵙⴽⴰⵏⵉⵏ ⵏ ⵍⵃⵓⵙⵉⵎⴰ ⵛⵉⴳⴰⵏ ⵏ ⵉⵡⵏⵏⵉⵜⵏ ⵏⵏⴰ ⵉⵙⵉⵎⵎⵕⵏ ⵅⴼ ⵜⴽⵕⴹⵉ 
ⴷ ⵓⴽⵙⴰⵏ ⴰⵎⵎ :

« ⴰⴼ ⴰⴷ ⵜⵜ ⵔⵎⵙⵏ ⵀⴰⵜ ⴽⵯⵏⵏⵉ ⴰⵢⴷ ⵉⴳⴰⵏ ⵉⵏⴳⵎⴰⵎⵏ ⵏ ⵓⵎⵙⴰⵢ, ⵜⵍⵍⴰⵎ ⴳ ⵓⵙⴷⵉⴷⴷⵉⵢ, ⴰⵔ ⴰⵡⵏ 
ⵏⵜⵜⵉⵏⵉ ⵎⴰⵙ ⵜⴳⴰ ⵜⵉⵍⵉⵜ ⵏⵏⵓⵏ ⴷⴰ ⵜⴰⵏⴱⵙⵓⵔⴷⵜ, ⵜⵉⵍⵉⵜ ⵏⵏⵓⵏ ⴰⵔ ⵜⵙⴷⵉⴷⴷⵉⵢ ⵜⵓⴷⵔⵜ ⵏⵏⵓⵏ ⵓⵔ 
ⴷ ⵙⴳ ⵜⵙⴳⴰ ⵏⵏⵖ ⵓⴳⴳⴰⵔ ⵏ ⵎⴰⴷ ⵉⴳⴰ ⵙⴳ ⴷⴰⵔⵓⵡⴰⵏⴽ ⴰⵎⵅⵣⴰⵏⵉⵢ ⴳⵉⵙ ⴷ ⴰⵎⵣⴰⵡⴰⵔⵓ 
ⵜⴰⵎⴰⵡⴰⵙⵜ ⵜⴰⴳⵯⵏⵙⴰⵏⵜ ⵏⵏⴰ ⵉⵙⴽⵙⴰⵍⵏ ⵙ ⵜⵓⴷⵔⵜ ⵏⵏⵓⵏ ⵜⵉⵔⵉ ⴰⴷ ⴽⵯⵏ ⵜⵏⵖ, ⵜⵉⵔⵉ ⴰⴷ ⵜⴳ ⵜⵜⵎⵉ 
ⵉ ⵜⵓⴷⵔⵜ ⵏⵏⵓⵏ ⴰⴼⴰⴷ ⴰⴷ ⵖⵓⵔⵙ ⵜⵉⵍⵉ ⵜⵚⴰⴷⴼⴰⵜ, ⵅⴼ ⵎⵉ? ⵏⴽⴽⵯⵏⵉ ⴷⴰ ⵏⵙⵖⴹⴰⴼ ⴰⵔ ⵏⵜⵜⵉⵏⵉ 
ⵙ ⵜⵉⴷⵜ ⵜⴰⵎⴰⵡⵙⵜ ⵜⴰⴳⵯⵏⵙⴰⵏⵜ ⴷⴰ ⵜⴷⴷⵓ ⵖⵔ ⵎⵏⵖⵉⵡⵜ ⵏ ⵉⵏⵎⵓⵔⴰⵏ ”. 

 “ⵔⴰⵏ ⴰⴷ ⵙⴽⵛⵎⵏ ⵔⵔⵉⴼ ⴳ ⵢⴰⵏ ⵓⵎⴷⴰ ⵏ ⵉⴷⴰⵎⵎⵏ”; ⴰⵡⴰⵏⴽ ⴰⵎⵅⵣⴰⵏⵉⵢ ⵢⵓⴳⵉ ⵔⵔⵉⴼ 
ⴷ ⵓⵏⵎⴰⵍⴰ ⵉⴽⵙⵏ ⵜⴰⵙⴳⴰ ⵏ ⵔⵔⵉⴼ”; “ⵙ ⵓⵍⵍⴰⵀ ⴷ ⵜⴳⴰⵍⵍⵉⵜ ⵙ ⵓⵍⵍⴰⵀ ⴷ ⵜⴳⴰⵍⵍⵉⵜ ⵙ ⵕⴱⴱⵉ 
ⴱⴰⴱ ⵏ ⵡⴰⴷⴷⵓⵔ ⵎⵛ ⵓⵔ ⵜⴳⵉⵎ ⴰⵙⴷⴰⵡ ⵏⵏⵖ ⴰⵣⵔⴼⴰⵏ ⵉⵇⵇⴰⵏ ⴰⴷ ⵏⴹⴼⵓⵕ ⵉⴷ ⴱⴰⴱⴰⵜⵏⵖ 
ⵉⵎⵇⵇⵔⴰⵏⵏ  ⵏⵏⵖⵍⵏ ⵉⴷⴰⵎⵎⵏ ⵏⵏⵖ ⵖⵉⴼ ⵡⴰⵛⴰⵍ ⴷⴷⵖ ⴰⵎⵣⴷⴰⴳ ⴰⵏⴱⴰⴽⵛ“; “ⵜⵉⵃⵓⵏⴰ ⵜⵉⵙⵔⵜⴰⵏⵉⵏ 
ⴷⴰ ⵜⵜⴰⵛⵔⵏⵜ ⴰⵔ ⵜⴻⵜⵜⵛⴰⵏⵜ ⴰⵎ ⵉⴼⵉⵖⵔ; ⵛⵉⴳⴰⵏ ⵏ ⵉⵙⴷⴰⵡⵏ ⵉⵎⵢⴰⵖ ⴷⵉⴷⵙ ⵍⵎⵅⵣⵏ ⴰⵎ 
ⴰⵎⵢⴰⵖ ⵏ ⴷⴰⵄⵉⵛ ⴰⴱⵔⵙⴳⴳⵯⴰⴷ, ⵎⴰⵢⴰ ⵏⵏ ⴰ ⵅⴼ ⵉⴳⴰ ⵓⵡⴰⵏⴽ ⴷⴷⵖ ⴰⵏⴰⴼⴰⵍ ⴰⵔ ⵉⵙⴼⵍⴰⵙ ⵙ 
ⵜⴽⵕⴹⵉ ⴷ ⵜⵉⵏⵖⵉⵡⵉⵏ ⴷ ⵜⵎⵜⵜⴰⵏⵜ” ⴰⵔ ⴰⵙⵏ ⵏⵜⵜⵉⵏⵉ ⴰⵎⵜⵡⵉ ⵏⵏⴰ ⴷ ⵉⴷⴷⴰⵏ ⵔⴰⴷ ⴳⵉⵙ  ⵏⴽⴽⵙ 
ⵉⵎⴽⵔⵔⴰⵙⵏ ⵏ ⵜⴰⴷⴷⴰⵔⵜ ⴷⴰⵜ ⵉⵎⴽⵔⵔⴰⵙⵏ ⵏ ⴱⵕⵕⴰ‘’»

ⵓⵔ ⴷⴰ ⵜⵜⵔⵏⵓⵏⵜ ⵜⵡⴰⵍⵉⵡⵉⵏ ⴷⴷⵖ ⵛⴰ ⵏ ⵜⵖⴰⵡⵙⴰ ⵜⴰⵎⴰⵍⴰⵡⵜ ⴳ ⵓⵙⴼⵙⵉ ⵏ ⵉⵙⵓⵜⵔⵏ ⴷ ⵓⵏⵄⴰⵕ 
ⵖⵉⴼⵙⵏ. ⵓⴳⴳⴰⵔ ⵏ ⵎⴰⴷ ⴳⴰⵏ ⵢⴰⵏ ⵓⵙⵉⵎⵎⵕ ⵅⴼ ⵜⴽⵕⴹⵉ ⴷ ⵓⴽⵙⴰⵏ ⵏⵏⴰ ⵉⴳⴰⵏ ⵜⵉⵎⵙⴽⵔⵉⵏ 
ⵉⵙⵙⴷⵉⴷⴷⵉⵢⵏ ⵜⵓⴳⴷⵓⵜ ⴷ ⵓⴼⵊⵊⵉⵊ ⵙ ⵉⵣⵔⴼⴰⵏ ⵏ ⵓⴼⴳⴰⵏ.

6. ⵉⴱⵔⵔⵉⵡⵏ ⵏ ⵓⵙⵔⴼⵓⴼⵏ ⴷ ⵡⴰⴷⴷⴰⴷⵏ ⵏ ⵜⴽⵕⴹⵉ
ⵙⴳ ⵓⵣⵎⵎⴻⵎ ⵏⵏⵙ ⵉ ⵢⴰⵏ ⵡⴰⵏⴰⵡ ⵏ ⵓⵔⴰⴼⴰⵡ ⴳ ⵉⵎⵔⴰⵔⴰⵜⵏ ⵏ ⵉⵎⵏⵥⴰ ⵓⵏⴱⵉⴹⵏ ⴷ ⵡⴰⵔⵓⵏⴱⵉⴹⵏ 
ⴳ ⵎⴰⴷ ⵉⵥⵍⵉⵏ ⵙ ⵜⵓⴳⵜ ⵏ ⵉⴱⵔⵔⵉⵡⵏ ⵉⵥⵍⵉⵏ ⵙ ⵉⵎⵔⵎⴷⵏⵏⵏⴰ ⴳⵉⵙ ⵉⵍⵍⴰⵏ, ⵢⴰⵖⵓⵍ ⵓⵙⵇⵇⵉⵎ 
ⴳ ⵜⵎⵙⴰⵔⵜ ⵏ ⵜⵍⴻⵍⵍⵉ ⵏ ⵓⵡⵏⵏⵉ ⵖⵔ ⵉⵙⴱⴷⴰⴷⵏ ⵉⴷⵙⵍⴰⵏⵏ ⵏ ⵓⵙⵍⴳⵏ ⴰⴳⵔⴰⵖⵍⴰⵏ ⵏⵏⴰ ⵉⴱⴷⴷⵏ 
ⵖⵉⴼ ⵉⵎⵔⵙⵉ ⴷⴷⵖ ⴰⵏⴼⵔⴰⵔ ⴷ ⵓⴷⵙⵍⴰⵏ ⴳ ⵜⵙⴰⵖⵓⵍⵜ ⵏ ⵉⵣⵔⴼⴰⵏ ⵏ ⵓⴼⴳⴰⵏ. ⴷⴼⴼⵉⵔ ⵏ 
ⵜⵖⵓⵔⵉ ⵏ ⵉⵎⵔⵙⵉ ⴷⴷⵖ ⵙⴳ ⵜⵙⴳⴳⵯⵉⵏ ⵏⵏⵙⵜⵉⵎⵥⵉⵕⵉⵏ ⴷ ⵜⵙⴱⴷⴰⴷⵉⵏ, ⵢⵓⵡⵉ ⵜⵜ ⵓⵙⵇⵇⵉⵎ 
ⴳ ⵜⵎⵙⵓⵜⴰⵍ ⵜⵉⴷⵙⵍⴰⵏⵉⵏ ⵏⵏⴰ ⴷ ⵢⵓⴳⴳⴰⵏ ⵅⴼ ⵉⴳⴳⵉ ⵏ ⵜⵙⴽⴰⵏⵉⵏ ⵏ ⵍⵃⵓⵙⵉⵎⴰ.

ⵜⵓⵎⵙⵉⵙⵜ ⵜⴰⵣⵔⴼⴰⵏⵜ 

ⵉⵜⵜⵡⴰⵙⵙⵏ ⵓⴼⵙⴰⵔ ⵏ ⴽⵔⴰ ⵏ ⵜⵓⵙⵙⵉⴼⵉⵏ ⵙⴳ ⵜⴰⵏⴰⴹⵜ ⵏ ⵉⵎⵙⴳⵏⴰⴼⵏ ⵏⵏⴰ ⵉⵙⵎⴰⴳⵍ 
ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⵙ ⵜⵖⴹⴼⵜ ⵏ ⵜⵡⵊⵉⵡⵉⵏ ⵏ ⵉⵏⴰⵎⵓⵥⵏ ⴷ ⵓⵎⵏⴰⴷ ⴰⴳⴷⵓⴷⴰⵏ, 
ⴳ ⵎⴰⴷ ⵉⵥⵍⵉⵏ ⵙ ⵉⴱⵔⵔⵉⵡⵏ ⵏ ⵓⵙⵔⴼⵓⴼⵏ ⵏ ⵛⴰ ⵏ ⵉⵏⴰⵎⵓⵥⵏ ⴳ ⵓⵣⵎⵣ ⵏ ⵜⵙⴽⴰⵏⵉⵏ ⵏ ⵍⵃⵓⵙⵉⵎⴰ. 

ⴷⴰⵜ ⴰⵙⵏⴽⴷ ⵏ ⵡⴰⴷⴷⴰⴷⵏ ⵏ ⵉⴱⵔⵔⵉⵡⵏ ⵏ ⵉⵏⴰⵎⵓⵥⵏ ⴳ ⵓⵣⵎⵣ ⵏ ⵜⵙⴽⴰⵏⵉⵏ ⵏ ⵍⵃⵓⵙⵉⵎⴰ ⵏⵔⴰ ⴰⴷ 
ⵏⵙⵙⴽⵜⵉ ⵙ ⵜⵣⵉⴳⵣⵜ ⵜⴰⴳⵔⴰⵖⵍⴰⵏⵜ ⵏⵏⴰ ⵉⵥⵍⵉⵏ ⵙ ⵓⵙⵔⴼⵓⴼⵏ ⴷ ⵡⴰⵏⴰⵡⵏ ⵢⴰⴹⵏⵉⵏ ⵏ ⵓⴷⵔⵡⵙ 
ⴷ ⵓⵎⵔⵔⵜ ⴷ ⵜⴰⵔⵜⵏⴼⴳⴰⵏⵜ ⴷ ⵓⵎⵔⵎⴷ , ⵃⵎⴰ ⴰⴷ ⵜⵜⵓⵙⵖⵣⵏⵏ ⵉⵔⵎⵎⵓⵙⵏ ⴰⴷ ⴳ ⵜⵓⵎⵙⵉⵙⵜ ⵏ 
ⵉⴱⵔⵔⵉⵡⵏ ⵏ ⵓⵙⵔⴼⵓⴼⵏ.

ⵓⵔ ⵏⴱⴷⴷⵉ ⵖⴰⵙ ⵅⴼ ⵉⵎⵏⵣⴰⵢⵏ, ⵎⴰⵛⴰ ⵏⵔⵣⴰ ⴳ ⵉⵅⴼⴰⵡⴰⵍⵏ ⵏ ⵜⵙⵇⵇⵉⵎⵜ ⵏ ⵉⵣⵔⴼⴰⵏ ⵏ 
ⵓⴼⴳⴰⵏ ⴷ ⵜⵎⴰⴳⵍⴰⵢⵉⵏ ⵜⵉⵏⴱⴽⴰⴹⵉⵏ ⵏ ⵛⵉⴳⴰⵏ ⵏ ⵜⵙⵏⴱⴹⴰⵢⵉⵏ ⵜⵉⵡⵕⵓⴱⴱⵉⵢⵉⵏ ⴷ ⵜⴳⵔⴰⵖⵍⴰⵏⵉⵏ 
ⴳ ⵓⵙⵎⴽⵍ ⵏⵏⵙ ⵉ ⵛⴰ ⵏ ⵡⴰⴷⴷⴰⴷⵏ ⵏ ⵓⵙⵔⴼⵓⴼⵏ ⵉⵖ ⴳⴰⵏ ⵓⵍⴰ ⴰⵙⵡⵓⵜⵜⵓ ⵏⵏⵙ ⵉ ⴽⵔⴰ ⵏ ⵉⴼⵔⴷⵉⵙⵏ 
ⵏ ⵓⴷⵔⵡⵙ ⴷ ⵜⴰⵔⵜⵏⴼⴳⴰⵏⵜ ⴷ ⵓⵎⵔⵎⴷ, ⵢⴰⵡⵙ ⴰⵖ ⵓⵢⴰ ⴳ ⵜⵓⵎⵙⵉⵙⵜ ⵏ  ⵉⴱⵔⵔⵉⵡⵏ ⵏ 
ⵉⵏⴰⵎⵓⵥⵏ ⵏ ⵜⵙⴽⴰⵏⵉⵏ ⵏ ⵍⵃⵓⵙⵉⵎⴰ, ⵙ ⵓⵖⵓⵍ ⵙ ⵜⵙⴳⵓⵔⵉⵡⵉⵏ ⵏⵏⵙⵏ ⵉ ⵢⴰⵏ ⵓⴽⴰⴱⴰⵕ ⵏ ⵜⵎⵓⵣⴰⵢⵜ 
ⵜⴰⵎⵙⵏⵉⵊⵊⵉⵜ ⵉⵜⵜⵓⵙⵎⴰⴳⵍⵏ ⵣⵖ ⴷⴰⵔ ⵓⵙⵇⵇⵉⵎ ⴰⵏⴰⵎⵓⵔ ⴷ ⵜⵎⵓⵣⴰⵢⵉⵏ ⵏ ⵓⵎⵙⴳⵏⴰⴼ ⵏⵏⴰ 
ⵉⵙⵎⴰⴳⵍ ⵉⵏⴱⴹⵉ ⵏ ⵓⵙⴰⴳⴳⵯ ⴷ ⵓⵎⵙⴳⵏⴰⴼ ⵏ ⵓⵖⵣⵓ.

ⵏⴰⵏⵏⵉⵢ ⵎⴰⵙ ⴷ ⵉⴳⴰ ⵓⵙⵓⵖⵏ ⴰⴷ ⵏⵙⵙⴼⵔⵓ ⵉⵔⵎⵎⵓⵙⵏ ⴷ ⵜⵎⴰⴳⵍⴰⵢⵉⵏ ⵖⵉⴼ ⵓⴼⵔⴰⴳ ⵏ 
ⵡⴰⴷⴷⴰⴷⵏ ⵏ ⵉⴱⵔⵔⵉⵡⵏ ⵏ ⵓⵙⵔⴼⵓⴼⵏ ⴷ ⵓⵙⵡⵓⵜⵜⵓ ⵏ ⵡⴰⴷⴷⴰⴷⵏ ⵏⵏⴰ ⵉⵖⵉⵏ ⴰⴷ ⴳⵏ ⵙⴳ ⵓⴷⵔⵡⵙ 
ⴷ ⵜⴰⵔⵜⵏⴼⴳⴰⵏⵜ ⴷ ⵓⵎⵔⵎⴷ ⴷ ⵓⵣⵣⵓⴳⵣ ⵏ ⵓⴱⵓⵔⵣ ⴷ ⵓⵍⴰ ⴳ ⵜⵎⵀⵍⵜ ⵏ ⵜⵏⴽⵔⴰ ⵙ ⵓⵏⵖⴰⵍ 
ⵏ ⵉⵔⵎⵎⵓⵙⵏ ⵓⵏⵖⵉⴷⵏ ⵏⵏⴰ ⴷ ⴷⴰⵔ ⴰⵣⴷⴰⵢ ⵙ ⵓⵙⵔⴼⵓⴼⵏ ⴷ ⵓⴷⵔⵡⵙ ⴷ ⵜⴰⵔⵜⵏⴼⴳⴰⵏⵜ ⴷ 
ⵓⵎⵔⵎⴷ.

ⴳ ⵓⵎⵣⵡⴰⵔⵓ: ⵉⴱⵔⵔⵉⵡⵏ ⵏ ⵓⵙⵔⴼⵓⴼⵏ ⴷ ⵡⴰⵏⴰⵡⵏ ⵢⴰⴹⵏⵉⵏ ⵏ ⵓⴷⵔⵡⵙ ⴷ ⵜⴰⵔⵜⵏⴼⴳⴰⵏⵜ ⴷ 
ⵓⵎⵔⵎⴷ

ⴰⴼⴰⴷ ⴰⴷ ⵏⵙⵏⵎ ⴰⵔⵎⵎⵓⵙⵏ ⵏ ⵓⵙⵔⴼⵓⴼⵏ ⴷ ⵡⴰⵏⴰⵡⵏ ⵢⴰⴹⵏⵉⵏ ⵏ ⵓⴷⵔⵡⵙ ⴷ ⵜⴰⵔⵜⵏⴼⴳⴰⵏⵜ 
ⴷ ⵓⵎⵔⵎⴷ ⴷ ⴰⴼⴰⴷ ⴰⴷ ⵏⵉⵙⵉⵏ ⵜⴳⴳⵉⵜⵉⵏ ⵏⵏⴰ ⵉⴽⵛⵎⵏ ⴳ ⵓⵙⴰⵜⵉ ⵏⵏⵙ, ⵓⵔ ⵉⴱⴷⴷⴰ ⵓⵙⵇⵇⵉⵎ 
ⵖⴰⵙ ⵅⴼ ⵉⵎⵏⵣⴰⵢⵏ ⵉⵎⴰⵜⴰⵢⵏ, ⵎⴰⵛⴰ ⵉⵔⵣⴰ ⴳ ⵉⵅⴼⴰⵡⴰⵍⵏ ⵏ ⵜⵙⵇⵇⵉⵎⵜ ⵏ ⵉⵣⵔⴼⴰⵏ ⵏ ⵓⴼⴳⴰⵏ 
ⴷ ⵜⵎⴰⴳⵍⴰⵢⵉⵏ ⵜⵉⵏⴱⴽⴰⴹⵉⵏ ⵏ ⵛⵉⴳⴰⵏ ⵏ ⵜⵙⵏⴱⴰⴹⴰⵢⵉⵏ ⵜⵉⵡⵓⵕⵓⴱⴱⵉⵢⵉⵏ ⴷ ⵜⴳⵔⴰⵖⵍⴰⵏⵉⵏ. ⵙ 
ⵜⴱⴷⴷⵉ ⵅⴼ ⵜⵙⴳⵓⵔⵉⵡⵉⵏ ⵏ ⵉⵏⴰⵎⵓⵥⵏ ⵉ ⵓⴽⴰⴱⴰⵕ ⵏ ⵜⵎⵓⵣⴰⵢⵜ ⵜⵎⵙⵏⵉⵊⵊⵉⵜ ⵏⵏⴰ ⵉⵙⵎⴰⴳⵍ 
ⵓⵙⵇⵇⵉⵎ ⴰⵏⴰⵎⵓⵔ ⴷ ⵜⵎⵓⵣⴰⵢⵉⵏ ⵏ ⵓⵎⵙⴳⵏⴰⴼ ⵏⵏⴰ ⵉⵙⵎⴰⴳⵍ ⵉⵏⴱⴹⵉ ⵏ ⵓⵙⴰⴳⴳⵯ ⴷ ⵓⵎⵙⴳⵏⴰⴼ ⵏ 
ⵓⵖⵣⵓ. ⵎⴰⵢⴰ ⴰⴷ ⵉⵜⵜⴰⵡⵙⵏ ⴳ ⵜⵎⵀⵍⵜ ⵏ ⵜⵏⴽⵔⴰ ⵙ ⵓⵏⵖⴰⵍ ⵏ ⵉⵔⵎⵎⵓⵙⵏ ⵉⵎⵏⵖⵓⴷⵏ ⵏⵏⴰ ⵉⵥⵍⵉⵏ ⵙ 
ⵓⵙⵔⴼⵓⴼⵏ ⴷ ⵡⴰⵏⴰⵡⵏ ⵢⴰⴹⵏⵉⵏ ⵏ ⵓⴷⵔⵡⵙ ⴷ ⵜⴰⵔⵜⵏⴼⴳⴰⵏⵜ ⴷ ⵓⵎⵔⵎⴷ.ⵓⵙⵔⴼⵓⴼⵏ ⴳ ⵓⵙⵍⴳⵏ 
ⴰⴳⵔⴰⵖⵍⴰⵏ

 ⵎⵙⴰⵙⴰⵏ ⵉⵙⵍⴳⴰⵏ ⴷ ⵉⵎⵇⵇⵓⵏⵏ ⵉⴳⵔⴰⵖⵍⴰⵏⵏ ⵅⴼ ⵓⵙⴳⴷⵍ ⵏ ⵓⵙⵔⴼⵓⴼⵏ ⴷ ⵡⴰⵏⴰⵡⵏ 
ⵢⴰⴹⵏⵉⵏ ⵏ ⵓⴷⵔⵡⵙ ⴷ ⵜⴰⵔⵜⵏⴼⴳⴰⵏⵜ ⴷ ⵓⵎⵔⵎⴷ ⴳ ⵇⴰⵃ ⵜⵙⴳⴳⵯⵉⵏ ⵏ ⵓⵎⴰⴹⴰⵍ,  ⵎⴽⴷⴰ ⵜ 
ⵙⴳⴷⴰⵍⵏⵜ ⵜⵓⴳⵜ ⵏ ⵜⵎⵢⴰⵇⵇⴰⵏⵉⵏ ⵜⵉⵙⴳⴰⵡⴰⵏⵉⵏ. ⵅⴼ ⵉⴳⴳⵉ ⵏ ⵓⵙⵍⴳⵏ ⴰⴳⵔⴰⵖⵍⴰⵏ ⵏ ⵜⵏⵓⵎⵉ,  
ⵢⵓⵡⵉ ⴷ ⵓⵏⵎⴰⵍⴰ ⴰⴷⵙⵍⴰⵏ ⵏ ⵕⵓⵎⴰ ⵉ ⵜⵙⵏⴱⴹⴰⵢⵜ ⵜⴰⵏⴱⴽⴰⴹⵜ ⵜⴰⴳⵔⴰⵖⵍⴰⵏⵜ ⴷ ⵜⵙⵏⴱⴹⴰⵢⵉⵏ 
ⵜⵉⵏⴱⴽⴰⴹⵉⵏ ⵜⵉⴳⵔⴰⵖⵍⴰⵏⵉⵏ ⵛⵉⴳⴰⵏ ⵏ ⵉⵙⴱⴷⴰⴷⵏ ⵢⴰⴹⵏⵉⵏ.

ⴰⵍⵓⴳⵏ ⵉⵍⴰⵏ ⴰⵏⴰⴹ

  ⴷⴰ ⵉⵙⴼⴰⵡ ⴰⵣⵓⵛⵛⵍ ⵏ ⵓⵙⴳⴷⵍ ⵏ ⵓⵙⵔⴼⵓⴼⵏ ⴳ ⵓⵙⵍⴳⵏ ⴰⴳⵔⴰⵖⵍⴰⵏ ⵉⴷⴷⵖ ⵉⴳⴰ 
ⵓⵍⵓⴳⵏ ⵉⵍⴰⵏ ⴰⵏⴰⴹ (NORME IMPÉRATIVE) ⴰⵙⴳⴷⵍ ⵓⵙⵎⵉⴷ ⵏ ⵓⵙⵔⴼⵓⴼⵏ ⴷ ⵓⵙⵎⴽⵍ ⵏⵉⵖ 
ⴰⴷⵔⵡⵙ ⴷ ⵜⴰⵔⵜⵏⴼⴳⴰⵏⵜ ⴷ ⵓⵎⵔⵎⴷ ⴳ ⵓⵙⵍⴳⵏ ⴰⴷ. ⵏⵏⴰ ⵓⵔ ⵙ ⵓⵔ ⴷ ⵢⵓⵙⵉ ⴰⴷ ⵜⵜⵡⴰⴽⵔⴰⴼ 
ⵏⵉⵖ ⵜⵜⵡⴰⵙⴰⵢⵏ ⴽⵔⴰ ⵏ ⵉⵙⵡⵓⴷⴷⵓⵜⵏ ⵉⵎⵣⴰⵔⴰⵢⵏ ⴰⴽⴷ ⵉⴱⴹⵉⵏ ⵏⵏⵙ. ⵉⴷⴷⵓ ⴷ ⵓⵙⴳⴷⵍ ⴷⴷⵖ 
ⵙ ⵡⴰⵏⵏⴰⵍ ⵏ ⴽⵔⴰ ⵏ ⵡⴰⵍⵓⴳⵏ ⵉⵏⴱⴽⴰⴹⵏ ⵉⴳⵔⴰⵖⵍⴰⵏⵏ ⵉⵎⵉⵔⵉⵡⵏ ⴷ ⵉⵎⵉⴷⵔⴰⵙⵏ,ⵉ ⵏⵏⴰ ⵉⵍⵍⴰⵏ ⵊⴰⵊ 
ⵏ ⵓⵙⵍⴳⵏ ⴰⴳⵔⴰⵖⵍⴰⵏ. ⵙ ⵢⴰⵜ ⵜⵡⵏⵏⵉⵜ ⵢⴰⴹⵏⵉⵏ, ⴷⴰ ⵉⵣⵣⴳⵉⵔ ⵓⵙⴳⴷⵍ ⴷⴷⵖ ⴰⵍⵓⴳⵏ ⴰⴷ ⵙ 
ⴰⴽⴽⵯ ⵜⴰⴳⴳⴰⵍⵜ ⵏⵏⵙ ⴳ ⵇⴰⵃ ⵜⵎⵙⵓⵜⴰⵍ, ⵉⵖ ⵉⴳⴰ ⵓⵍⴰ ⴳ ⵜⵣⵉ ⵏ ⵓⴼⵔⴰ ⴷ ⵉⵣⵎⴰⵣ ⵏ ⵉⵎⵏⵖⵉ ⴷ 
ⵡⴰⴷⴷⴰⴷⵏ ⵏ ⵉⵖⴰⵡⵍⵏ ⵉⵎⴰⵜⴰⵢⵏ, ⵎⴽⵏⵏⴰ ⴰⴽⴽⵯ ⵉⴳⴰ ⵓⴳⴰⵎⴰ ⵏⵏⵙ, ⵉⵖ ⴳⴰⵏ ⵙ ⵓⵎⴷⵢⴰ ⵉⵙⵓⴳⵉⵏ ⵏ 
ⵓⴱⵔⵙⴳⴳⵯⴰⴷ.

ⴰⵙⵍⴳⵏ ⴰⴳⵔⴰⵖⵍⴰⵏ ⵏ ⵜⵏⴰⵎⵉⵜ

ⵉⵜⵜⵓⵙⵏⴰⵢ ⵓⵙⵍⴳⵏ ⴰⴳⵔⴰⵖⵍⴰⵏ ⵏ ⵜⵏⴰⵎⵉⵜ ⵙⴳ ⵉⵍⵓⴳⵏⵏ ⴷ ⵉⵜⵜⵡⴰⵍⴷⴰⵢⵏ ⵙⴳ « 
ⵜⵉⵎⵙⴽⵔⵜ ⵜⴰⵎⴰⵜⴰⵢⵜ ⵉⵜⵜⵓⵙⵢⵢⵉⵀⵏ ⴰⵎ ⵓⵙⵍⴳⵏ (OPINIO JURIS)». ⴳⵏ ⵉⵏⵙⵉⵎⴰⵏⵏ ⵅⴼ 
ⵓⵙⵍⴳⵏ ⵏ ⵜⵎⵢⴰⵇⵇⴰⵏⵉⵏ. ⵎⵇⵇⴰⵔ ⵓⵔ ⵉⵜⵜⵢⴰⵔⴰ, ⵜⵙⵙⵉⴹⵏ ⵜⵙⵏⴱⴹⴰⵢⵜ ⵏ ⵜⵣⵔⴼⵜ ⵜⴰⴳⵔⴰⵖⵍⴰⵏⵜ 
‘’ⴰⵣⵔⴼ ⴰⴳⵔⴰⵖⵍⴰⵏ ⵏⵏⴰ ⵉⴼⴼⵖⵏ ⵙⴳ ⵢⴰⵜ ⵜⵎⵙⴽⵔⵜ ⵜⴰⵎⴰⵜⴰⵢⵜ ⵉⵜⵜⵓⵙⵢⵢⵉⵀⵏ  ⴰⵎ ⵓⵙⵍⴳⵏ‘’ 
ⴷ ⴰⵙⴰⴳⵎ ⵡⵉⵙⵙ ⵙⵉⵏ ⵏ ⵓⵙⵍⴳⵏ, ⵏⵏⴰ ⴷⴰ ⵉⵜⵜⵇⵏⵏ ⵉⵅⴱⴰ ⵏ ⵓⵙⵍⴳⵏ ⵏ ⵜⵎⵢⴰⵇⵇⴰⵏⵉⵏ ⴰⵔ ⵉⵜⵜⴰⵡⵙ 
ⵓⵍⴰ ⴳ ⵓⵙⴱⵓⵖⵍⵓ ⵏⵏⵙ.

ⴰⵙⵏⵓⵃⵢⵓ ⵉⵏⴳⵔ ⵓⵙⵔⴼⵓⴼⵏ ⴷ ⵓⴷⵔⵡⵙ ⴷ ⵜⴰⵔⵜⵏⴼⴳⴰⵏⵜ ⴷ ⵓⵎⵔⵎⴷ 

ⴰⵔ ⵜⵜⴰⵏⵏⴰⵢ ⵜⵙⵇⵇⵉⵎⵜ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⵏⵏⴰ ⵉⴹⴼⵓⵕⵏ ⵉ ⵜⵎⵜⵜⴰ ⵉⵎⵓⵏⵏ ⵎⴰⵙ ⵓⵔ 
ⵉⴳⵉ ⵓⵙⵓⵖⵏ ⴰⴷ ⵢⵉⵍⵉ ⵓⵙⵏⵓⵃⵢⵓ ⵉⵏⴳⵔ ⵜⵎⵙⴽⵔⵜ ⵏⵏⴰ ⵉⴳⴰⵏ ⴰⵙⵔⴼⵓⴼⵏ ⴷ ⵜⵎⵙⴽⵔⵜ ⵏⵏⴰ ⵉⴳⴰⵏ 
ⴰⴷⵔⵡⵙ ⴷ ⵜⴰⵔⵜⵏⴼⴳⴰⵏⵜ ⴷ ⵓⵎⵔⵎⴷ. ⴳ ⵜⵎⵙⴰⵔⵜ ⵏ ⵉⵕⵍⴰⵏⴷⴰ ⵎⴳⴰⵍ ⵜⴰⴳⵍⴷⵉⵜ ⵉⵎⵓⵏⵏ, ⴰⵔ 
ⵜⵜⴰⵏⵏⴰⵢ ⵜⵙⵏⴱⴹⴰⵢⵜ ⵜⴰⵡⵕⵓⴱⴱⵉⵜ ⵏ ⵉⵣⵔⴼⴰⵏ ⵏ ⵓⴼⴳⴰⵏ  ⵎⴰⵙ ⴷ ‘’ⴰⵔ ⴷ ⵢⵓⴳⴳⴰ ⵙ ⵓⵙⵎⴳⴰⵍ, 
ⵙ ⵓⵙⵏⵓⵃⵢⵓ ⵏ « ⵓⵙⵔⴼⵓⴼⵏ » ⵅⴼ “ⵓⵙⵎⴽⵍ ⵙ ⵜⴰⵔⵜⵏⴼⴳⴰⵏⵜ ⵏⵉⵖ ⴰⵎⵔⵎⴷ ”, ⵜⵉⵔⵉ ⵙ ⵉⵔⵎ 
ⴰⵎⵣⵡⴰⵔⵓ “ ⴰⴷ ⴰⵙ ⵜⴼⴽ ⵢⴰⵜ ⵜⴼⵔⵙⵜ ⵉⵥⵍⵉⵏ ⵏ “ⵓⵣⵡⴰⵔ“ ⵉ “ⵓⵙⵎⴽⵍ ⵙ ⵜⴰⵔⵜⵏⴼⴳⴰⵏⵜ 
ⵉⵜⵜⵓⴳⴰⵏ ⵙ ⵄⵏⵡⴰ, ⵏⵏⴰ ⵉⵙⵎⵏⵜⴰⵍⵏ ⴰⵎⵔⵔⵜ ⵉⴳⴰⵏ ⴱⴰⵀⵔⴰ ⵉⵎⵉⵣⵉ ⴷ ⵡⵏⵏⴰ ⵉⵛⵇⵇⴰⵏ. ⵉⴳ ⵓⵢⴰ 
ⴰⵎ ⵓⵙⵏⵓⵃⵢⵓ ⵏⵏⴰ ⵉⵙⵖⵣⵏ ⵓⴳⵔⴰⵡ ⴰⵎⴰⵜⴰⵢ ⵏ ⵜⵎⵜⵜⴰ ⵉⵎⵓⵏⵏ ⴳ 9 ⴷⵓⵊⴰⵏⴱⵉⵔ1975, ⵏⵏⴰ ⴷⴰ 
ⵉⵜⵜⵉⵏⵉⵏ ⵎⴰⵙ ⵉⴳⴰ ⵓⵙⵔⴼⵓⴼⵏ ⵢⴰⵏ ⵡⴰⵏⴰⵡ ⵉⵎⵉⵣⵉ ⵉⵍⵍⴰⵏ ⵙ ⵄⵏⵡⴰ ⵙⴳ ⵡⴰⵏⴰⵡⵏ ⵏ ⵓⴷⵔⵡⵙ 
ⵏⵉⵖ ⴰⵎⵔⵔⵜ ⵏⵉⵖ ⵜⴰⵔⵜⵏⴼⴳⴰⵏⵜ ⵏⵉⵖ ⴰⵎⵔⵎⴷ ”. ⵙ ⵓⵎⴰⵜⴰ, ⵉⵥⵍⵉ ⵡⴰⵡⴰⵍ ⴰⵎⴳⴳⴰⵔⵓ ⴳ 
ⵓⵙⵏⵓⵃⵢⵓ ⵉⵏⴳⵔ ⴰⵜⵙⵏ ⵙ ⵓⵙⵡⵓⵜⵜⵓ ⵏ ⵜⵙⴽⵯⴼⵍⵜ ⵏ ⵉⵎⵉⵣⵉ ⴷ ⵜⵎⵙⵓⵜⴰⵍ ⵉⵙⵙⵓⵜⵍⵏ ⵉ ⵜⵉⴳⴰⵡⵜ.

ⵙⵙⵉⴳⵣⵓⵍⵏⵜ ⵜⵎⴰⴳⵍⴰⵢⵉⵏ ⵜⵉⵏⴱⴽⴰⴹⵉⵏ ⵜⵉⴳⵔⴰⵖⵍⴰⵏⵉⵏ:” ⵉⵎⵣⴰⵔⴰⵢ ⵓⵙⵔⴼⵓⴼⵏ 
ⵅⴼ ⵡⴰⵏⴰⵡⵏ ⵏ ⵓⴷⵔⵡⵙ ⵙ ⵜⵡⵉⵍⴰ ⵉⵛⵇⵇⴰⵏ ⵏ ⵓⵏⴳⴰⵥ ⴷ ⵓⵎⵔⵔⵜ ⴷ ⵜⴰⵙⵙⴰⵙⵜ ⵏⵏⵙⵏ. ⵉⵇⵇⴰⵏ 
ⴰⴷ ⵏⵉⵏⵉ ⵎⴰⵙ ⵓⵔ ⴷⴰ ⵙⵡⵓⵜⵜⵓⵏⵜ ⵜⵎⴰⴳⵍⴰⵢⵉⵏ ⵜⴰⵙⴽⵯⴼⵍⵜ ⵏ ⵓⵏⴳⴰⵥ ⴷ ⵓⵎⵔⵔⵜ ⵏⵏⴰ ⴷ ⵉⵙⵙⵏⵜⵉ 
ⵓⵙⵢⴰⴼⴰ ⵎⴰⵙ ⵜⴳⴰ ⵉⴳⵉ ⵙⴳ ⵓⵙⵔⴼⵓⴼⵏ.

     ⵉⵙⴱⴷⴰⴷⵏ ⵏ ⵓⵙⵡⵓⵜⵜⵓ ⵏ ⵉⴳⵉ ⵏ ⵓⵙⵔⴼⵓⴼⵏ 

ⴰⴼⴰⴷ ⴰⴷ ⵉⴳ ⵓⵙⵎⴽⵍ “ⴰⵙⵔⴼⵓⴼⵏ” ⵉⵇⵇⴰⵏ ⴰⴷ ⴳⵉⵙ ⵢⵉⵍⵉ ⴽⵓ ⴰⵙⴱⴷⴰⴷ ⵙⴳ 
ⵉⵙⴱⴷⴰⴷⵏ ⵏ ⵓⵙⵔⴼⵓⴼⵏ ⵙ ⵙⵎⵎⵓⵙ (...), ⵏⵏⵉ ⵉⴳⴰⵏ ⵉⵎⵛⵉ: (1) ⵉⵇⵇⴰⵏ ⴷ ⴰⴷ ⵉⴼⴰⵔⵙ ⵅⴼ 
ⵉⴳⵉ ⵏ ⵓⵏⴳⴰⵥ ⵏⵉⵖ ⴰⵎⵔⵔⵜ ⴰⴽⵎⴰⵎ ⵏⵉⵖ ⴰⵎⵏⵍⵍⵉ ⵉⵛⵇⵇⴰⵏ; (2) ⵉⵇⵇⴰⵏ ⴷ ⴰⴷ ⵢⵉⵍⵉ ⵉⴳⵉ ⴷⴷⵖ 
ⵙ ⵄⵏⵡⴰ ; (3) ⵉⵇⵇⴰⵏ ⴷ ⴰⴷ ⵜⴻⵜⵜⵓⴳⴰ ⵜⵎⴳⴳⵉⵜ ⵅⴼ ⴽⵔⴰ ⵏ ⵓⵡⵜⵜⴰⵙ ⵉⵜⵜⵓⵙⴳⴷⵍⵏ; (4) ⵉⵇⵇⴰⵏ 
ⴷ ⴰⴷ ⵉⴳ ⵜⵉⵎⴳⴳⵉⵜ ⵛⴰ ⵏ ⵓⵎⵙⵡⵓⵔⵉ ⴰⴳⴷⵓⴷⴰⵏ ⵏⵉⵖ ⵙ ⵓⵙⵉⵎⵎⵕ ⵏⵏⵙ ⵏⵉⵖ ⵙ ⵜⵉⵔⵉⵜ ⵏⵏⵙ 
ⵉⴼⴰⵡⵏ ⵏⵉⵖ ⵙ ⵉⴼⵙⵜⵉ ⵏⵉⵖ ⴽⵔⴰ ⵏ ⵓⴳⴳⵉⴷ ⵏⵏⴰ ⵉⵍⵍⴰⵏ ⴷⴷⴰⵡ ⵏ ⵓⵏⴱⴹ ⵏⵏⵙ ⵏⵉⵖ ⵜⴰⵔⵏⴰⵡⵜ ⵏⵏⵙ; 
(5) ⴰⴷ ⵓⵔ ⵓⵔ ⵜⴳ ⵜⵎⴳⴳⵉⵜ ⵜⴰⵢⴰⴼⵓⵜ ⵏ ⵛⴰ ⵏ ⵜⵎⵔⵔⵓⵜⵉⵏ ⵜⵓⵍⴳⵉⵏⵉⵏ.

  ⵓⵙⵔⴼⵓⴼⵏ ⴳ ⵓⵎⵏⵉⴷ ⵏ ⵜⵎⵔⵔⵓⵜⵉⵏ ⵜⵓⵍⴳⵉⵏⵉⵏ

ⵓⵔ ⴳⵉⵏⵜ ⵜⵎⵔⵔⵓⵜⵉⵏ ⵜⵓⵍⴳⵉⵏⵉⵏ ⴰⵙⵔⴼⵓⴼⵏ,  ⵍⵍⵉⵖ ⵜⵙⴹⵕⵚ ⵜⵎⵢⴰⵇⵇⴰⵏⵜ ⵏ 
ⵓⵙⴱⴷⴷⵉ ⵏ ⵓⵙⵔⴼⵓⴼⵏ ⵎⴰⵙ ⵓⵔ ⵢⴰⵎⵓ ⴳ ⵓⵎⴳⴳⴰⵔⵓ ⴷⴷⵖ ” ⴰⵏⴳⴰⵥ ⵏⵉⵖ ⵜⴰⵎⴰⵔⴰ ⵏⵏⴰ ⵉⵍⵍⴰⵏ 
ⵖⴰⵙ ⵅⴼ ⵜⵎⵔⵔⵓⵜⵉⵏ ⵜⵓⵍⴳⵉⵏⵉⵏ ⵏⵉⵖ ⵏⵏⴰ ⵉⵎⵓⵏⵏ ⴷ ⵜⵎⵔⵔⵓⵜⵉⵏ ⴷⴷⵖ ⵏⵉⵖ ⵏⵏⴰ ⵉⴳⴰⵏ ⵜⴰⵢⴰⴼⵓⵜ 
ⵏⵏⵙ ⵙ ⵓⵎⵙⴰⵎⵎⴰ.” ⵉⵙⴷⴷⵉⴷ ⵓⵎⵙⵖⵜⴰⵙ ⵏ ⵜⵎⵜⵜⴰ ⵉⵎⵓⵏⵏ ⴰⵎⵥⵍⵉ ⴷ ⵉⵏⴳⵎⴰⵎⵏ ⵉⴳⵔⴰⵖⵍⴰⵏⵏ ⵙ 
ⵓⵙⵖⵓⵏ ⵏ ⵓⴼⴰⵙⵔ ⵏ ⵉⵔⵎ“ⵜⵉⵎⵔⵔⵓⵜⵉⵏ ⵜⵓⵍⴳⵉⵏⵉⵏ” ⴳ ⵓⵎⵏⴰⴹ ⵏ ⵓⵙⵍⴳⵏ ⴰⴳⵔⴰⵖⵍⴰⵏ ⵏ ⵉⵣⵔⴼⴰⵏ 
ⵏ ⵓⴼⴳⴰⵏ.

ⵉⵙⵙⴼⴰⵡ ⵓⵎⵖⵜⴰⵙ ⴰⵎⵥⵍⵉ ⵏⵏⴰ ⵉⴳⴰⵏ ⴰⵎⵏⵜⴰⵢ ⵙ ⵓⵙⵔⴼⵓⴼⵏ ⵎⴰⵙ ⴷ “ⴰⴽⴽⵯ ⵎⴰⵜⵜⴰ ⵜⵡⵉⵍⴰ 
ⵙⴳ ⵜⵡⵉⵍⴰⵜⵉⵏ ⵏ ⵜⵎⵔⵔⵓⵜ ⵜⴰⴽⵎⴰⵎⵜ ⵏⵏⴰ ⵉⵣⵣⵍⵏ ⴰⴽⴷ ⵓⵙⵎⴳⵍ ⵏ ⵓⵙⵔⴼⵓⴼⵏ ⴷ ⵡⴰⵏⴰⵡⵏ ⵢⴰⴹⵏⵉⵏ ⵏ 
ⵓⴷⵔⵡⵙ ⵏⵉⵖ ⴰⵎⵔⵔⵜ ⵏⵉⵖ ⵜⴰⵔⵜⵏⴼⴳⴰⵏⵜ ⵏⵉⵖ ⴰⵎⵔⵎⴷ. ⵜⵉⵎⵔⵔⵓⵜⵉⵏ ⴷⴷⵖ ⴳⴰⵏⵜ ⵜⴰⵔⵓⵍⴳⵉⵏⵉⵏ 
ⴳ ⵓⵙⵍⴳⵏ ⴰⴳⵔⴰⵖⵍⴰⵏ ⴰⵔ ⵕⵥⵥⴰⵏⵜ ⵙ ⵖⵎⴽ ⴰⵏⵏ ⵉⵎⴰⵙⵙⵏ ⵉⴳⵔⴰⵖⵍⴰⵏⵏ ⵏ ⵉⵣⵔⴼⴰⵏ ⵏ ⵓⴼⴳⴰⵏ (...) 

ⵙ ⵜⵎⵍⵉⵍⵜ ⵏⵏⵙ, ⴰⵔ ⵜⵜⵉⵏⵏⵉⵢ ⵜⵙⵇⵇⵉⵎⵜ ⵉⵥⵍⵉⵏ ⵙ ⵉⵣⵔⴼⴰⵏ ⵏ ⵓⴼⴳⴰⵏ ⵎⴰⵙ ⵉⴳⴰ ⵓⵙⵎⴳⵍ 
ⵏⵏⴰ ⵉⵍⵍⴰⵏ ⴳ ⵜⵎⵜⵜⴰ 7 ⵓⵔ ⴷ ⵜⵓⵡⵉ  ⵖⴰⵙ  “ ⵅⴼ ⵉⴳⵉⵜⵏ ⵏⵏⴰ ⴷⴰ ⵉⵙⵎⵏⵜⴰⵍⵏ ⵖⴰⵙ ⴰⵏⴳⴰⵥ ⴰⴽⵎⴰⵎ, ⵎⴰⵛⴰ 
ⴰⵎⵓⵏ ⴳⵉⵙ ⴰⵡⴷ ⵉⴳⵉⵜⵏ ⵏⵏⴰ ⴷⴰ ⵉⵙⵎⵏⵜⴰⵍⵏ ⵉ ⵓⵏⴳⵉⵙ ⴰⵎⵔⵔⵜ ⴰⵎⵏⵍⵍⵉ. ⴷⴰ ⵜⵜⴰⵏⵏⴰⵢ ⵜⵙⵇⵇⵉⵎⵜ 
ⵓⴳⴳⴰⵔ ⵏ ⵓⵢⴰ, ⵎⴰⵙ ⴷ ⵉⵇⵇⴰⵏ ⴰⴷ ⵉⵙⵙⴰⵎⵓ ⵓⵙⴳⴷⵍ ⴰⵡⴷ ⵜⴰⵎⵔⵔⵓⵜ ⵜⴰⴽⵎⴰⵎⵜ, ⵉⵖ ⴳⴰⵏⵜ ⴰⵡⴷ 
ⵜⵉⵎⵔⵔⵓⵜⵉⵏ ⵉⴳⴳⵓⵜⵏ ⵏⵏⴰ ⴳⴰⵏⵉⵏ ⵜⴰⵎⵔⵔⵓⵜ ⵜⴰⵏⴱⴽⴰⴹⵜ ⵏⵉⵖ ⴰⵙⵡⵓⴷⴷⵓ ⴰⵙⴳⵎⴰⵏ ⵏⵉⵖ ⴰⵙⵖⵢⴰⴷ” 

ⵓⵔ ⵜⴳⵉ ⴽⵔⴰⵢⴳⴰⵜ ⵜⵎⵔⵔⵓⵜ ⵜⴰⵏⴱⴽⴰⴹⵜ, ⵎⵇⵇⴰⵔ ⵖⵓⵔⵙ ⵜⵍⵍⴰ ⵜⵉⵏⴷⵉ ⴳ ⵓⵙⵍⴳⵏ 
ⴰⵏⴰⵎⵓⵔ ⵙ ⵓⵎⵙⴰⵙⴰ ⴷ ⵉⴱⴹⵉⵢⵏ ⵏ ⵓⵙⵍⴳⵏ ⴰⴳⵔⴰⵖⵍⴰⵏ ⵎⵛ ⴷⴰ ⵜⵙⵙⵓⵔⵓⴼ ⵉⴳⵉⵜⵏ ⵏⵏⴰ ⴳ ⵉⵍⵍⴰ 
ⵓⵙⵔⴼⵓⴼⵏ ⴷ ⵓⴷⵔⵡⵙ ⵏⵉⵖ  ⵜⴰⵔⵜⵏⴼⴳⴰⵏⵜ ⵏⵉⵖ ⴰⵎⵔⵎⴷ, ⵎⴰⵢⴰ ⵏⵏ ⵙ ⵓⵙⵔⵙ ⵏ ⵉⵥⵕⵉ ⵅⴼ 
ⵜⵡⵉⵍⴰ ⵏ ⵡⴰⵏⴰⴹ ⵜⴰⵎⴰⴳⴷⴰⵣⵜ ⵉ ⵓⵙⴳⴷⵍ ⵏ ⵓⵙⵔⴼⵓⴼⵏ

ⵜⵓⵎⵙⵉⵙⵜ ⵏ ⵉⴱⵔⵔⵉⵡⵏ ⵏ ⵓⵙⵔⴼⵓⴼⵏ ⴷ ⵉⴷⵔⵡⵙⵏ ⴰⴽⴷ ⵜⵙⴽⴰⵏⵉⵏ ⵏ ⵍⵃⵓⵙⵉⵎⴰ

ⵜⵓⴳⴳⴰ ⵏ ⵉⵏⴰⵎⵓⵥⵏ ⴷ ⵜⵎⵓⵣⴰⵢⵜ ⵏ ⵉⵎⵙⴳⵏⴰⴼⵏ

ⵙ ⵓⵣⴳⴳⵉⵔ ⵏ ⵉⵎⵏⵣⴰⵢⵏ ⴷ ⵜⴼⴰⴷⵉⵡⵉⵏ ⵉⵜⵜⵓⵙⵡⵓⵜⵜⴰⵏ ⵣⵡⴰⵔ, ⵉⴳⴰ ⵓⵙⵇⵇⵉⵎ 
ⴰⵣⵣⵔⴰⵢ ⵅⴼ ⵛⵉⴳⴰⵏ ⵏ ⵜⵏⴰⴹⵉⵏ ⴷ ⵜⴰⵏⵏⴰⵢⵉⵏ ⵏ ⵉⵎⵓⵣⴰⵢⵏ ⵉⵎⵙⵏⵉⵊⵊⵉⵜⵏ, ⵏⵏⴰ ⴰⵡⴷ ⴳ ⵉⵍⵍⴰ 
ⵓⵎⵙⴳⵏⴰⴼ ⵏ ⵓⵖⵣⵓ ⴷ ⵓⴽⴰⴱⴰⵕ ⴰⵎⵙⵏⵉⵊⵊⵉ ⴷ ⵓⵎⵙⴳⵏⴰⴼ ⵏⵏⴰ ⵉⵙⵎⵍ ⵉⵏⴱⴹⵉ ⵏ ⵓⵙⴰⴳⴳⵯ, ⴷ 
ⵜⵓⴳⴳⴰ ⵏⵏⴰ ⴳⴰⵏⵜ ⵜⵔⴰⴱⴱⵓⵜⵉⵏ ⵏⵏⵙ ⴷ ⵓⵎⵍⴰⵏ ⵏⵏⴰ ⵉⵍⵍⴰⵏ ⴳ ⵉⵙⴷⴰⵡⵏ ⵏ ⴽⵓ ⴰⵏⴰⵎⵓⵥ ⴰⴼⴰⴷ ⴰⴷ 
ⵜⵉⵍⵉ ⵜⵓⵎⵙⵉⵙⵜ ⵏ ⵉⴱⵔⵔⵉⵡⵏ ⵉⵜⵜⵓⵙⵏⴽⴰⴷⵏ.

ⵉⵙⵙⵏⵜⵉ ⵓⵙⵇⵇⵉⵎ ⵣⵡⴰⵔ ⵙ ⵓⵃⵇⵇⴰ ⵏ ⵉⵙⵓⴳⵎ ⵏⵏⴰ ⵉⵍⵍⴰⵏ ⴳ ⵓⴼⵓⵙ ⵏⵏⵙ ⴷⴰⵜ ⵏ 
ⵓⵙⵓⵜⴳ ⵏ ⴽⵓ ⴰⴷⴷⴰⴷ ⴷ ⵉⵅⴼ ⵏⵏⵙ. ⵙ ⵜⵓⵚⴽⴰ ⵅⴼ ⵎⴰⵢⴰ ⵉⴱⴹⴰ ⵓⵙⵇⵇⵉⵎ ⴽⴽⵓⵥ ⵎⵔⴰⵡ (40) 
ⵏ ⵡⴰⴷⴷⴰⴷⵏ ⵏⵏⴰ ⵎⵉ ⵜⵜⵓⴳⴰⵏ ⵉⵣⵣⵔⴰⵢⵏ  ⵅⴼ ⵙⵎⵎⵓⵙ ⵏ ⵜⵔⴰⴱⴱⵓⵜⵉⵏ.

 ⵉⵙⵏⵓⵎⵎⵍ ⵓⵙⵇⵇⵉⵎ ⵉⴱⵔⵔⵉⵡⵏ ⵏⵏⴰ ⴳ ⵍⵍⴰⵏ ⵉⴼⵔⴷⵉⵙⵏ ⵢⴰⵎⵓⵏ ⴳ ⵉⴳⵉ ⵏ ⵓⵙⵔⴼⵓⴼⵏ 
ⵏⵉⵖ ⵉⴱⵔⵔⵉⵡⵏ ⵏⵏⴰ ⵉⵣⵎⵔⵏ ⴰⴷ ⵜⵜⵓⵎⵙⴰⵙⴰⵏ ⴰⴽⴷ ⵓⴷⵔⵡⵙ ⴷ ⵜⴰⵔⵜⵏⴼⴳⴰⵏⵜ ⴷ ⵓⵎⵔⵎⴷⴽⵓⴷⵏⵏⴰ 
ⵉⵙⵎⴷ ⵖⴰⵙ ⴽⵔⴰ ⵏ ⵓⴳⵣⵣⵓⵎ ⵙⴳ ⵉⵙⴱⴷⴰⴷⵏ ⴷⴷⵖ. 

ⵉⴼⵔⴽ ⵓⵙⵇⵇⵉⵎ ⵉ ⵓⵇⵊⵊⵕ ⵢⵓⵙⵙⴰⵏ ⵏⵏⴰ ⵉⵍⵍⴰⵏ ⴳ ⵓⵙⵜⴰⵢ ⵏ ⵜⵙⵏⴰⵡⴰⵢⵜ ⵏⵏⵙ. ⴰⵔ 
ⵉⵙⵏⴰⵍ ⴰⵙⵎⵔⵙ ⵏ ⵓⵙⴱⴷⴰⴷ ⴷⴷⵖ ⵖⵉⴼ ⵜⵉⵔⵉⵜ ⵏⵏⵙ ⵉⵜⵜⵡⴰⴱⵔⵔⴰⵃⵏ ⴰⴼⴰⴷ ⴰⴷ ⵢⵉⵍⵉ 

ⵓⵙⵓⴳⵔ ⵏ ⵓⵣⵔⴼ ⴳ ⵜⵏⴼⵔⵓⵜ ⵜⴰⴽⵎⴰⵎⵜ ⴷⴰⵜ ⵏ ⴰⴽⴽⵯ ⴽⵔⴰ ⵏ ⵜⵖⴰⵡⵙⴰ ⵢⴰⴹⵏⵉⵏ, ⵙ ⵜⵔⵏⵓⵜ ⵏ 
ⵓⵙⵎⵀⵍ ⵏ ⵉⵙⵓⴳⵔⵏ ⵉⴷⵙⵜⴰⵔⵏ ⴷ ⵜⵎⵔⵉⵙⵉⵏ ⵏ ⵍⵎⵖⵔⵉⴱ ⴳ ⵢⵉⴳⵔ ⴷⴷⵖ. ⵎⴰⵛⴰ ⴰⵡⴷ ⵙ 
ⵜⵉⵔⵉⵜ ⵏ ⵓⵏⵖⴰⵍ ⵏ ⵓⵙⵓⵜⴳ ⵏ ⵓⵎⵏⴰⴷ ⵓⴽⵍⵉⵙⵏ ⵏ ⵓⴷⵔⵡⵙ. 

 ⵙ ⵓⵙⴽⴰⵔ ⵙ ⵉⴼⵔⴷⵉⵙⵏ ⴷⴷⵖ ⵏⵙⵙⵓⴷⵙ ⴰⴷⴷⴰⴷⵏ ⵙ ⵎⴽⴷⴰ ⴳⴰⵏⵜ ⵜⵔⴰⴱⴱⵓⵜⵉⵏ 
ⵜⵉⵏⴹⴼⴰⵕⵉⵏ: 

ⵜⴰⵔⴰⴱⴱⵓⵜ ⵜⴰⵎⵣⵡⴰⵔⵓⵜ: ⵉⴱⵔⵔⵉⵡⵏ ⵉⵣⵎⵔⵏ ⴰⴷ ⴳⵉⵙⵏ ⴰⵎⵓⵏ ⵉⴼⵔⴷⵉⵙⵏ ⵏ ⵉⴳⵉ ⵏ 
ⵓⵙⵔⴼⵓⴼⵏ

ⵜⵜⵓⵙⵎⵓⵜⵜⵔⵏ ⴰⴽⴽⵯ ⵉⴱⵔⵔⵉⵡⵏ ⵉⵣⵎⵔⵏ ⴰⴷ ⴳⵉⵙⵏ ⴰⵎⵓⵏ ⵉⴼⵔⴷⵉⵙⵏ ⵏ ⵉⴳⵉ ⵏ ⵓⵙⵔⴼⵓⴼⵏ 
(ⵏⵖⴷ ⵓⴳⴳⴰⵔ) ⴰⵎ ⴰⵍⵓⴳⵏ ⵉⵍⴰⵏ ⴰⵏⴰⴹ, ⵎⴽⴷⴰ ⵜ ⵙⵡⵓⵜⵜⵓⵏ ⵉⵎⵉⵔⵓⵜⵏ ⴷ ⵜⵎⴰⴳⵍⴰⵢⵉⵏ ⵜⵉⴳⵔⴰⵖⵍⴰⵏⵉⵏ: 
ⵜⵉⴷ ⵏⵏⴰ ⵉⴼⴰⵔⵙⵏ ⴰⵏⴳⴰⵥ ⴷ ⵓⵎⵔⵔⵜ ⵙ ⵜⵏⵎⵉⵍⴰⵍⵜ ⴷ ⵜⵉⵔⵉⵜ ⴷ ⵅⴼ ⵢⴰⵏ ⵓⵡⵜⵜⴰⵙ ⵓⴳⴷⵉⵍ, 
ⵉⴳ ⵓⵎⴳⴳⴰⵢ ⴰⵎⵙⵡⵓⵔⵉ ⴰⴳⴷⵓⴷⴰⵏ ⴱⵍⴰ ⵉⴷ ⵉⴽⵛⵎ ⴳ ⵓⵙⴰⵜⵉ ⵏ ⵜⵎⵔⵔⵓⵜⵉⵏ ⵜⵓⵍⴳⵉⵏⵉⵏ.

ⵎⴰⵃⵎⵓⴷ ⴱⵓⵀⵏⵏⵓⵛ

ⵉⴼⴽⴰ ⵜⴰⵙⴳⵓⵔⵉ ⵎⴰⵙ ⵉⵜⵜⵢⴰⵡⴰⵜ ⴳ ⵜⵣⵉ ⵏ ⵓⵙⴱⴷⴷⵉ ⵏⵏⵙ ⵎⴰⵢⴰ ⵏⵏ ⴰⴷ ⴷ 
ⵢⵓⵡⵉⵏ ⴰⵍⵍⵉⵖ ⵉⵜⵜⵢⴰⴳⴰⵙ, ⵢⵉⵏⵉ ⴰⵡⴷ ⵎⴰⵙ ⵉⵜⵜⵡⴰⵔⴳⴰⵎ ⴷ ⵉⵜⵜⵓⵙⵅⵛⵏ, ⵣⵣⵔⵏ ⴰⵙ 
ⴰⵣⵣⴰⵔ ⵏ ⵜⴰⵎⴰⵔⵜ  ⴳ ⵓⵣⵎⵣ ⵏ ⵜⵉⵍⵉⵜ ⵏⵏⵙ ⴳ ⵜⵏⵎⴰⵜⵔⵜ ⵜⵉⵎⵉⵥⵉⵕⵜ.

ⵉⵙⵢⴰⴼⵓ ⵓⵎⵙⴳⵏⴰⴼ ⵏ ⵓⵙⵇⵇⵉⵎ ⴷ ⵓⵎⵙⴳⵏⴰⴼ ⵏ ⵓⵖⵣⵓ ⴳ ⵜⴰⵏⴰⴹⵉⵏ ⵏⵏⵙⵏ ⵜⵉⵍⵉⵜ ⵏ 
ⵓⵏⴳⴰⵥ ⴳ ⵓⵙⵡⵉⵔ ⵏ ⵓⵎⴳⴳⵕⴹ ⴷ ⵜⵏⴰⴱⴱⴰⵢⵜ  ⵏ ⵜⵎⵉⵜⴰⵔ ⵏ ⵜⴽⵕⴹⵉ ⴳ ⵜⴼⴳⴳⴰ.

 ⵍⵃⵓⵙⵉⵏ ⵍⵉⴷⵔⵉⵙⵉ

 ⵉⵏⵏⴰ ⵎⴰⵙⵙ ⵍⵃⵓⵙⵉⵏ ⵍⵉⴷⵔⵉⵙⵉ ⵎⴰⵙ ⵢⵓⵎⵥ ⵉⵜⵙⵏⵜ ⵜⵉⵢⵢⴰⵜ ⴳ ⵓⴼⵓⵙ ⵏⵏⵙ ⵙ 
ⵜⵖⵏⵏⵙⵜ (ⴰⴳⵔⴰⴼⵓⵣ agrafeuse), ⵢⴰⴼⵏⵏ ⴳⵉⵙ ⵓⵎⵙⴳⵏⴰⴼ ⵏ ⵓⵙⵇⵇⵉⵎ ⵛⴰ ⵏ ⵜⵎⵉⵜⴰⵔ 
ⵉⵎⵙⴰⵙⴰⵏ ⴷ ⵜⵙⴳⵓⵔⵉⵡⵉⵏ ⵏⵏⵙ. ⵉⵙⵢⴰⴼⴰ ⵓⵣⵣⵔⴰⵢ ⴰⵎⵙⵏⵉⵊⵊⵉ ⵏⵏⴰ ⵙ ⵢⵓⵏⴹ ⵉⵏⴱⴹⵉ ⵏ 
ⵓⵙⴰⴳⴳⵯ ⵜⴰⵔⵜⵉⵍⵉⵜ ⵏ ⵛⴰ ⵏ ⵜⵎⵉⵜⴰⵔ ⵏⵉⵖ ⵛⴰ ⵏ ⵜⵙⵓⵔⵜⵉⵏ ⵜⵉⴽⵍⵉⵏⵉⴽⵉⵏ ⴳ ⵓⵙⵡⵉⵔ ⵏ ⵢⵉⵍⵎ ⵏⵏⴰ 
ⵉⵜⵜⵙⴷⴷⵉⴷⵏ ⵉⴱⵔⵔⵉⵡⵏ ⵏⵏⵙ.

ⵣⴰⴽⴰⵔⵉⵢⵢⴰ ⴰⴹⵀⵛⵓⵕ :

ⵉⵏⵏⴰ ⵎⴰⵙⵙ ⵣⴰⴽⴰⵔⵉⵢⵢⴰ ⴰⴹⵀⵕⵓⵛ ⵎⴰⵙ ⵉⴳⴰ ⵓⵏⴳⵉⵙ ⵏ ⵢⵉⴽⵉⵍ ⵅⴼ ⵜⵡⵍⵥⵉⵜ ⵏⵏⵙ 
ⵜⴰⵥⵍⵎⴰⴹⵜ ⴳ ⵜⵣⵉ ⵏ ⵓⵙⵙⵉⵡⴹ ⵏⵏⵙ ⵖⵔ ⵜⵙⵓⵏⴹⵜ ⵏ ⵍⴱⵓⵍⵉⵙ ⴳ ⵍⵃⵓⵙⵉⵎⴰ, ⵢⴰⵎⵥ ⵉⴱⴰⵔⵉⵇⵏ 
ⴳ ⵜⵙⵓⵏⴹⵜ ⴷⴷⵖ, ⵣⵣⵔⵏ ⴰⵙ ⴰⵣⵣⴰⵔ ⵏ ⵜⴰⵎⴰⵔⵜ, ⵙⵙⴷⵉⴷⴷⵉⵢⵏ ⵜ ⵙ ⵓⵙⴽⵎⴹ ⵏⵏⵙ.

ⵉⵣⵎⵎⴻⵎ ⵓⵎⵙⴳⵏⴰⴼ ⵏ ⵓⵙⵇⵇⵉⵎ ⴳ ⵜⴰⵏⴰⴹⵜ ⵏⵏⵙ ⴰⵎⵙⴰⵙⴰ ⵏ ⵜⵙⴳⵓⵔⵉⵡⵉⵏ ⴰⴽⴷ ⵜⵎⵉⵜⴰⵔ 
ⵏⵏⴰ ⴳⵉⵙ ⵉⵍⵍⴰⵏ. ⵓⵔ ⵉⵣⵎⵎⵉⵎ ⵓⵣⵣⵔⴰⵢ ⴰⵎⵙⵏⵉⵊⵊⵉ ⵏⵏⴰ ⵙ ⵢⵓⵏⴹ ⵉⵏⴱⴹⵉ ⵏ ⵓⵙⴰⴳⴳⵯ ⵛⴰ ⵏ 
ⵜⵎⵉⵜⴰⵔ ⵉⵎⵙⴰⵙⴰⵏ ⴰⴽⴷ ⵜⵙⴳⵓⵔⵉⵡⵉⵏ ⵏ ⵡⵏⵏⴰ ⵉⴳⴰⵏ ⴰⵎⵏⵜⴰⵢ.

ⵜⴰⵔⴰⴱⴱⵓⵜ ⵜⵉⵙⵙ ⵙⵏⴰⵜ: ⵉⴱⵔⵔⵉⵡⵏ ⵏ ⵓⵙⵎⵔⵙ ⵉⴳⴳⵓⵜⵏ ⵏ ⵜⴳⴳⴰⵍⵜ

ⴳ ⵜⵔⴰⴱⴱⵓⵜ ⴷⴷⵖ ⵜⵜⵓⵙⵙⵉⴷⴼⵏ ⵡⴰⴷⴷⴰⴷⵏ ⵏⵏⴰ ⵙ ⵙⴼⴰⵡⵏ ⵉⵣⵣⵔⴰⵢⵏ ⵉⵎⵙⵉⵏⵉⵊⵊⵉⵜⵏ (ⵏⵏⴰ 
ⵉⴳⴳⵓⵜⵏ) ⵉⵥⵍⵉⵏ ⵙⵉⵔⵙⵏ ⵎⴰⵙ ⴳⴰⵏ ⵉⵜⵔⵙⴰⵏ ⴷ ⵉⴱⵔⵔⴰⵢⵏ ⴷ ⵉⵣⵎⵓⵍⵏ ⵉⵏⵥⴰⵏ ⵏ ⵓⵙⵎⵔⵙ 
ⵓⵔ ⵉⵎⵙⴰⵙⴰⵏ ⴰⴽⴷ ⵜⴳⴳⴰⵍⵜ, ⵏⵉⵜⵏⵉ ⴰⴷ ⵉⴳⴰⵏ ⴰⴷⴷⴰⴷⵏ ⵏⵏⴰ ⵉⵣⴱⴰⵢⵏ ⴳ ⵓⵣⵎⵣ ⵏ ⵓⵙⴱⴷⴷⵉ.

ⵡⴰⴹⵉⴼ ⵍⴽⴰⵎⵓⵏⵉ:

ⵉⵏⵏⴰ ⵎⴰⵙ ⵉⵜⵜⵢⴰⵡⴰⵜ ⵙ ⵉⵎⵄⵕⴰⴹⵏ ⵅⴼ ⵓⴷⵎⵔ ⴷ ⵡⵓⴷⵎ ⵏⵏⵙ, ⴷ ⴳ ⵍⵍⵉⴳ ⵉⵔⴰ ⴰⴷ 
ⵢⴰⵔⵉⵢ ⵉ ⵜⵉⵢⵜⵉ ⵢⵓⵎⵥ ⵉⵜⵙⵏⵜ ⵜⵉⵢⵢⴰⵜ ⵅⴼ ⵓⴼⵓⵙ ⵏⵏⵙ ⴰⴼⴰⵙⵉ, ⵉⵜⵜⵢⴰⵙⵉⵢ ⵖⵔ ⵓⵙⴳⵏⴰⴼ, 
ⵉⵜⵜⵓⴳⴰ ⴰⵙ ⵓⵣⵣⵔⴰⵢ ⵙ ⵓⵥⵏⵥⵕ.

ⵉⵣⵎⵎⴻⵎ ⵓⵎⵙⴳⵏⴰⴼ ⵏ ⵓⵖⵣⵓ ⴷ ⵓⵎⵙⴳⵏⴰⴼ ⵏ ⵓⵙⵇⵇⵉⵎ ⵎⴰⵙ ⵙⵢⴰⴼⴰⵏⵜ ⵜⵎⵉⵜⴰⵔ ⴷⴷⵖ ⵅⴼ 
ⵓⵙⵎⵔⵙ ⵉⴳⴳⵓⵜⵏ ⵏ ⵜⴳⴳⴰⵍⵜ, ⵉⴷⴷⵖ ⵉⵣⴱⴰⵢ ⴰⵙⴱⴷⴷⵉ ⵏⵏⵙ.

ⵏⴰⵚⵕ ⵣⵣⴼⵣⴰⴼⵉ:

ⵉⵏⵏⴰ ⵎⴰⵙⵙ ⵏⴰⵚⵕ ⵣⵣⴼⵣⴰⴼⵉ ⵎⴰⵙ ⵉⵜⵜⵢⴰⵡⴰⵜ ⵙ ⵓⵎⵄⵕⴰⴹ ⴳ ⵜⵣⵉ ⵏ ⵓⵙⵓⴳⵉ ⵏ ⵍⴱⵓⵍⵉⵙ 
ⵎⴰⵢⴰ ⵏⵏ ⴰⴷ ⵢⵓⵡⵉⵏ ⴰⵍⵍⵉⴳ ⵉⵜⵜⵢⴰⴳⴰⵙ ⴳ ⵜⵙⵔⴽⵉ ⵏ ⵓⵣⵍⵍⵉⴼ ⵏⵏⵙ ⵏⵏⴰ ⵔⴰⴷ ⵉⵜⵜⵡⴰⴳⵏⴰⵡ ⴳ 
ⵓⵣⵎⵣ ⴷ ⵉⴷⴷⴰⵏ, ⵉⵔⵏⵓ ⵎⴰⵙ ⴷ ⴹⴰⵕⴰⵜ ⵎⴰⴷ ⵜⵜⵢⴰⴽⵔⴰⴼⵏ ⵉⴼⴼⴰⵙ ⵏⵏⵙ ⴷⴼⴼⵉⵔ ⵏ ⵜⴰⴷⴰⵡⵜ, 
ⵢⵓⵎⵥ ⵢⴰⵜ ⵜⵓⴽⴽⵉⵎⵜ ⴳ ⵜⵉⵟⵟ ⵏⵏⵙ ⵜⴰⵥⵍⵎⴰⴹⵜ ⴷ ⵢⴰⵜ ⵢⴰⴹⵏⵉⵏ ⴳ ⵓⴷⵉⵙ ⵏⵏⵙ ⴳ ⵓⵣⵎⵣ ⵍⵍⵉ 
ⵖ ⴰⵙ ⵉⵙⵙⵉⴷⴼ ⵛⴰ ⵏ ⵢⴰⵏ ⴰⵎⵄⵕⴰⴹ ⵉⵏⴳⵔ ⵜⴰⵖⵎⵉⵡⵉⵏ ⵏⵏⵙ (ⵅⴼ ⵜⵎⵍⵙⴰ ⵏⵏⵙ). ⵉⵔⵏⵓ ⵎⴰⵙ 
ⵉⵜⵜⵢⴰⵡⴰⵜ ⵙ ⵜⵓⴽⴽⵉⵎⵉⵏ ⴷ ⴱⴰⵟⴰⵕ ⵅⴼ ⵜⴼⴳⴳⴰ ⵏⵏⵙ ⵇⴰⵃ. ⵉⵏⵏⴰ ⴰⵙ ⵉ ⵓⵎⵙⴳⵏⴰⴼ ⵓⵍⴳⵉⵏ 
ⵎⴰⵙ «ⵢⵓⴼ ⵖⵓⵔⵙ ⴰⴷ ⵉⵜⵜⵓⵙⵔⴼⵓⴼⵏ ⵡⴰⵍⴰ ⵙ ⵉⵜⵜⵓⵙⵎⵔⵎⴷ ⵙ ⵡⴰⵡⴰⵍ».

ⵙⴷⴷⵉⴷⵏ ⵉⵎⵙⴳⵏⴰⴼⵏ ⵎⴰⵙ ⵉⵣⵎⵔ ⴰⴷ ⵢⴰⵖⵓⵍ ⵎⴰⵢⴰⵏⵏ ⵍⵍⵉ ⴰⵙ ⵉⵊⵕⴰⵏ ⵅⴼ ⵓⵙⵎⵔⵙ ⵓⵔ 
ⴷ ⵢⵓⵙⵉⵏ ⵏ ⵜⴳⴳⴰⵍⵜ ⴳ ⵓⵣⵎⵣ ⵏ ⵓⵙⴱⴷⴷⵉ ⵏⵏⵙ. ⴷ ⵡⵚⵚⴰⵏ ⴽⵉⴳⴰⵏ ⵙ ⵉⴳⵉ ⵏ ⵓⵙⵓⵜⴳ ⴷ 
ⵓⴹⴼⴼⵓⵕ ⵏ ⵉⵎⵖⵣⵓⵜⵏ ⵇⴰⵃ.

ⵏⵏⴰⵏ ⵉⵎⵙⵜⴰⵏⵏ  ⵏ ⵎⴰⵙⵙ ⵏⴰⵚⵕ ⵣⵣⴼⵣⴰⴼⵉ ⵎⴰⵙ ⵓⵔ ⴰⵙ ⵉⵜⵜⵓⴳⴰ ⵓⵙⵔⴼⵓⴼⵏ ⵏⵉⵖ ⵜⵉⴽⵕⴹⵉ 
ⵍⵍⵉⴳ ⵉⴷⴷⴰ ⵖⵔ ⵜⵔⴰⴱⴱⵓⵜ ⵜⴰⵏⴰⵎⵓⵔⵜ.

ⵎⵓⵕⴰⴷ ⵣⵣⴼⵣⴰⴼⵉ:

ⵉⵏⵏⴰ ⵎⴰⵙⵙ ⵎⵓⵕⴰⴷ ⵣⵣⴼⵣⴰⴼⵉ ⵎⴰⵙ ⵉⵜⵜⵢⴰⵡⴰⵜ ⵙ ⵜⵓⴽⴽⵉⵎⵉⵏ ⴳ ⵡⵓⴷⵎ ⵏⵏⵙ 
ⵍⵍⵉⴳ ⵉⵣⴱⵉⵢ ⴰⵙⴱⴷⴷⵉ ⵏⵏⵙ.

ⵉⵣⵣⵔⵉ ⴰⵙ ⵓⵎⵙⴳⵏⴰⴼ ⵏⵏⴰ ⵉⵙⵎⵍ ⵓⴳⵏⵙⴰⵙ ⵏ ⵓⴳⵍⵍⵉⴷ ⴷ ⵓⴽⴰⴱⴰⵕ ⴰⵎⵙⵏⵉⵊⵊⵉ ⵏ ⵓⵙⵇⵇⵉⵎ 
ⵙ ⵙⵉⵏ, ⵏⵏⴰ ⵉⵙⴼⵍⵏ ⵎⴰⵙ ⵎⵙⴰⵙⴰⵏⵜ ⵜⵙⴳⵓⵔⵉⵏ ⵏⵏⵙ ⴰⴽⴷ ⵉⴱⵔⵔⵉⵡⵏ ⵏ ⵓⵙⵎⵔⵙ ⵉⴳⴳⵓⵜⵏ ⵏ 
ⵜⴳⴳⴰⵍⵜ ⵉⴷⴷⵖ ⵉⵣⴱⴰⵢ ⴰⵙⴱⴷⴷⵉ ⵏⵏⵙ.

ⵄⴱⴷ ⵍⴽⵔⵉⵎ ⴱⵓⴽⵔⵉ:

ⵉⵏⵏⴰ ⵎⴰⵙⵙ ⵄⴱⴷⵍⴽⵔⵉⵎ ⴱⵓⴽⵔⵉ ⵎⴰⵙ ⵢⵓⵎⵥ ⵉⵜⵙⵏⵜ ⵜⵉⵢⵢⴰⵜ ⵙ ⵉⵎⵄⵕⴰⴹⵏ ⴳ 
ⵓⵣⵎⵣ ⵏ ⵡⴰⵎⵎⴰⵥ ⵏⵏⵙ. ⵉⵙⵢⴰⴼⴰ ⵓⵎⵙⴳⵏⴰⴼ ⵏ ⵉⵏⴱⴹⵉ ⵏ ⵓⵙⴰⴳⴳⵯ ⴷ ⵓⵎⵙⴳⵏⴰⴼ ⵏ ⵓⵙⵇⵇⵉⵎ 
ⵎⴰⴷ ⵉⵎⵙⴰⵙⴰⵏ ⴰⴽⴷ ⵓⵙⵎⵔⵙ ⵏ ⵜⴳⴳⴰⵍⵜ.

ⵢⴰⵃⵢⴰ ⴼⴰⵇⵉⵀ:

ⵉⵏⵏⴰ ⵎⴰⵙⵙ ⵢⴰⵃⵢⴰ ⴼⴰⵇⵉⵀ ⵎⴰⵙ ⵉⵜⵜⵢⴰⵡⴰⵜ ⵙ ⵓⵏⵣⵡⴰⵢ ⵉⵜⵜⵎⴰⵜⵜⴰⵢⵏ (talkie wal-
kie) ⴳ ⵜⵉⵣⵉ ⵏ ⵓⵙⴱⴷⴷⵉ ⵏⵏⵙ. ⵎⴽⴷⴰ ⵢⵓⵎⵥ ⵜⵓⴳⵜ ⵏ ⵜⵓⴽⴽⵉⵎⵉⵏ ⴳ ⵜⵉⵣⵉ ⵏ ⵓⵙⵙⵉⵡⴹ ⵏⵏⵙ 
ⵖⵔ ⵜⵙⵓⵏⴹⵜ ⵏ ⵍⴱⵓⵍⵉⵙ. ⵙⵢⴰⴼⴰⵏ ⵉⵎⵙⴳⵏⴰⴼⵏ ⴰⵙⵎⵔⵙ ⵏ ⵜⴳⴳⴰⵍⵜ ⴷ ⵓⵎⵢⴰⵙⵙⴰ ⵏⵏⵙ ⴰⴽⴷ 
ⵜⵎⵉⵜⴰⵔ ⵏⵏⴰ ⵉⵍⵍⴰⵏ.

ⵉⵍⵢⴰⵙ ⵜⵓⵏⴰⵢⵓⵛ:

ⵉⵏⵏⴰ ⵎⴰⵙ ⵢⵓⵎⵥ ⵜⵉⵢⵢⴰⵜ ⴳ ⵜⴼⴳⴳⴰ ⵏⵏⵙ ⴷ ⵉⵎⵔⵎⴷⵏ ⴷ ⵉⵙⵅⵛⵏⵏ ⵙⴳ ⵜⴳⴳⴰⵍⵉⵏ 
ⵜⵉⴳⴷⵓⴷⴰⵏⵉⵏ ⵏⵏⴰ ⵜ ⵉⵙⴱⴷⴷⵏ.

ⵉⵣⵎⵎⴻⵎ ⵓⵎⵙⴳⵏⴰⴼ ⵏ ⵓⵙⵇⵇⵉⵎ ⴷ ⵓⵎⵙⴳⵏⴰⴼ ⵏ ⵓⵖⵣⵓ ⵎⴰⵙ ⵣⴷⵉⵏⵜ ⵜⵎⵉⵜⴰⵔ ⵏⵏⴰ ⵉⵍⵍⴰⵏ ⵙ 
ⵓⵓⵙⵎⵔⵙ ⵏ ⵜⴳⴳⴰⵍⵜ.

ⴱⵉⵍⴰⵍ ⴰⵃⴱⴰⵟⵉ:

ⵉⵏⵏⴰ ⵎⴰⵙ ⴱⵉⵍⴰⵍ ⴰⵃⴱⴰⵟⵉ (ⵓⵎⵥⵉⵢ) ⵎⴰⵙ ⵢⵓⵎⵥ ⴽⵉⴳⴰⵏ ⵏ ⵜⵉⵢⵢⴰⵜ ⴳ ⵡⵓⴷⵎ ⴷ 
ⵉⵖⵉⵔ ⴰⵥⵍⵎⴰⴹ ⴳ ⵜⵣⵉ ⵏ ⵓⵙⴱⴷⴷⵉ ⵏⵏⵙ. ⵎⴽⴷⴰ ⵢⵓⵎⵥ ⵜⵓⴽⴽⵉⵎⵉⵏ ⵅⴼ ⵜⵙⴳⴳⵯⵉⵏ ⵏ ⵜⴼⴳⴳⴰ 
ⵏⵏⵙ ⵇⴰⵃ, ⵔⴳⵎⵏⵜ, ⵎⵔⵎⴷⵏⵜ ⵉⵔⴳⵣⵏ ⵏ ⵍⴱⵓⵍⵉⵙ ⵏⵏⴰ ⵉⵍⵍⴰ ⴳ ⵜⵀⵉⵔⵔⵉⵜ ⵏⵏⵙⵏ.

ⵉⵣⵎⵎⴻⵎ ⵓⵎⵙⴳⵏⴰⴼ ⵏ ⵓⵖⵣⵓ ⴷ ⵓⵎⵙⴳⵏⴰⴼ ⵏ ⵓⵙⵇⵇⵉⵎ ⴷ ⵓⵎⵙⴳⵏⴰⴼ ⵏ ⵉⵏⴱⴹⵉ ⵏ 
ⵓⵙⴰⴳⴳⵯ ⴰⵎⵙⴰⵙⴰ ⵏ ⵜⵙⴳⵓⵔⵉⵡⵉⵏ ⵏⵏⵙ ⴷ ⵓⵙⵎⵔⵙ ⵓⵔ ⴷ ⵢⵓⵙⵉⵏ ⵏ ⵜⴳⴳⴰⵍⵜ ⵉⴷⴷⵖ ⵉⵣⴱⴰⵢ 
ⴰⵙⴱⴷⴷⵉ ⵏⵏⵙ.

ⵟⴰⵕⵉⵇ ⵍⵄⵏⵉⵙⵉ: 

ⵉⵏⵏⴰ ⵎⴰⵙⵙ ⵟⴰⵕⵉⵇ ⵍⵄⵏⵉⵙⵉ ⵎⴰⵙ ⴷ ⵉⵜⵜⵓⵙⴱⴷⴷⴰ  ⵢⵉⵍⵉ  ⵓⵥⵕⵓ ⴳ ⵉⴼⴰⵙⵙⵏ 
ⵏⵏⵙ. ⴷ ⵎⴰⵙ ⵉⴳⴰ ⵓⵏⴳⵉⵙ ⵏ ⵓⵙⵎⵔⵙ ⵏ ⵜⴳⴳⴰⵍⵜ ⴳ ⵜⵣⵉ ⵏ ⵓⵙⴱⴷⴷⵉ ⵏⵏⵙ ⴷ ⵓⵙⵙⵉⵡⴹ ⵏⵏⵙ 
ⵖⵔ ⵜⵙⵓⵏⴹⵜ ⵏ ⵍⴱⵓⵍⵉⵙ. ⵉⵙⴷⴷⵉⴷ ⵓⵣⵣⵔⴰⵢ ⴰⵎⵙⵏⵉⵊⵊⵉ ⴰⵎⵙⴰⵙⴰ ⵏ ⵜⵙⴳⵉⵔⵉⵡⵉⵏ ⵏⵏⵙ ⴷ 
ⵓⴱⵔⵔⵉ ⵏ ⵓⵙⵎⵔⵙ ⵏ ⵜⴳⴳⴰⵍⵜ ⴳ ⵜⵉⵣⵉ ⵏ ⵓⵙⴱⴷⴷⵉ ⵏⵏⵙ.

ⵄⴱⴷ ⵍⵃⴰⵇⵇ ⴰⵚⵚⴰⴷⴷⵉⵇ:

ⵉⵏⵏⴰ ⵎⴰⵙ ⵢⵓⵔⵎ ⴰⴷ ⵉⵔⵡⵍ ⴷⴰⵜ ⴰⴷ ⵉⴷⵡⵍ ⵉⵙⵏⴽⴷ ⵉⵅⴼ ⵏⵏⵙ, ⵉⵙⴷⴷⵉⴷ ⵎⴰⵙ ⴰⵙ 
ⵉⵜⵜⵓⴳⴰ ⵓⴷⵃⴰⵢ ⴰⴽⴷ ⵜⴳⴳⵓⵔⵜ ⵏ ⵜⴰⴷⴷⴰⵔⵜ, ⵎⴰⵢⴰ ⵏⵏ ⴰⴷ ⴷ ⵢⵓⵡⵉⵏ ⴰⵍⵍⵉⵖ ⵉⵜⵜⵢⴰⴳⴰⵙ ⴳ 
ⵉⵎⵉⵡ ⵏⵏⵙ ⴰⵥⵍⵎⴰⴹ, ⵉⵏⵏⴰ ⵎⴰⵙ ⵉⴳⴰ ⵓⵏⴳⵉⵙ ⵏ ⵓⵙⵙⵅⵛⵏ ⴷ ⵓⵔⴳⴰⵎ ⴳ ⵜⵣⵉ ⵏ ⵓⵙⴱⴷⴷⵉ ⵏⵏⵙ 
ⴷ ⵓⵙⵙⵉⵡⴹ ⵏⵏⵙ ⵖⵔ ⵜⵙⵓⵏⴹⵜ ⵏ ⵍⴱⵓⵍⵉⵙ ⵜⴰⵏⴰⵎⵎⴰⵙⵜ ⴳ ⵍⵃⵓⵙⵉⵎⴰ ⵉⵙⵢⴰⴼⴰ ⵓⵎⵙⴳⵏⴰⴼ ⵏ 
ⵉⵏⴱⴹⵉ ⵏ ⵓⵙⴰⴳⴳⵯ ⴷ ⵓⵎⵙⴳⵏⴰⴼ ⵏ ⵓⵙⵇⵇⵉⵎ ⵙ ⵓⵎⵙⴰⵙⴰ ⵏ ⵜⵙⴳⵓⵔⵉⵡⵉⵏ ⵏⵏⵙ  ⴰⴽⴷ ⵓⵙⵎⵔⵙ 
ⵓⵔ ⴷ ⵢⵓⵙⵉⵏ ⵏ ⵜⴳⴳⴰⵍⵜ ⴳ ⵓⵣⵎⵣ ⵏ ⵓⵙⴱⴷⴷⵉ.

ⵜⴰⵔⴰⴱⴱⵓⵜ ⵜⵉⵙⵙ ⴽⵕⴰⴹⵜ: ⵉⴱⵔⵔⵉⵡⵏ ⵏ ⵓⴷⵔⵡⵙ ⵏⵉⵖ ⵜⴰⵔⵜⵏⴼⴳⴰⵏⵜ

ⵉⵜⵜⵓⵙⵖⵣⵏ ⴳ ⵜⵙⵏⴰⵡⴰⵢⵜ ⵏ ⵡⴰⴷⴷⴰⴷⵏ ⴷⴷⵖ ⵅⴼ ⵜⵎⴰⴳⵍⴰⵢⵉⵏ ⵏ ⵜⵙⵏⴱⴹⴰⵢⵜ 
ⵜⴰⵡⵓⵕⵓⴱⴱⵉⵜ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴷ ⵜⵙⵏⴱⴹⴰⵢⵉⵏ ⵜⵉⴳⵔⴰⵖⵍⴰⵏⵉⵏ, ⵏⵏⴰ ⵉⵜⵜⵉⵏⵉⵏ ⵎⴰⵙ 
ⴽⴰⵃ ⵎⴰⴷ ⵉⵍⵍⴰⵏ ⴱⵕⵕⴰ ⵏ  ⵉⴼⵔⴷⵉⵙⵏ ⵢⴰⵎⵓⵏ ⴳ ⵓⵙⵔⴼⵓⴼⵏ ⵉⴽⵛⵎ ⴳ ⵡⴰⴷⴷⴰⴷⵏ ⵏ 
ⵓⴷⵔⵡⵙ ⴷ ⵜⴰⵔⵜⵏⴼⴳⴰⵏⵜ ⴷ ⵓⵎⵔⵎⴷ.

ⵄⴰⴷⵉⵍ ⵀⴰⵛⵉⵎⵉ: 

ⵉⵏⵏⴰ ⵎⴰⵙⵙ ⵄⴰⴷⵉⵍ ⵀⴰⵛⵉⵎⵉ ⵎⴰⵙ ⵢⵓⵎⵥ ⴽⵉⴳⴰⵏ ⵏ ⵜⵉⵢⵢⴰⵜ ⵙ ⵉⵎⵄⵕⴰⴹⵏ ⴳ ⵓⵙⵡⵉⵔ 
ⵏ ⵉⴹⴰⵕⵏ ⴷ ⵢⵉⵅⴼ. ⵢⵉⵏⵉ ⵎⴰⵙ ⴷⴰ ⵉⵜⵜⵢⴰⵡⴰⵜ ⴽⵓⴷⵏⵏⴰ ⵉⵣⵔⵉ ⵛⴰ ⵏ ⵓⵔⴳⴰⵣ ⵏ ⵍⴱⵓⵍⵉⵙ 
ⵎⵏⵉⴷ ⵏⵏⵙ. ⵍⵍⵉⴳ ⴰⵙ ⵉⵣⵣⵔⵉⵢ ⵓⵎⵙⴳⵏⴰⴼ ⵙ ⵜⵓⵚⴽⴰ ⵅⴼ ⵜⵏⵎⵎⴰⵍⵉⵏ ⵏ ⵓⴳⵏⵙⴰⵙ ⴰⵎⴰⵜⴰⵢ 
ⵏ ⵓⴳⵍⵍⵉⴷ, ⵙⵢⴰⴼⴰⵏ ⵉⵎⵙⴳⵏⴰⴼⵏ ⴰⵎⵙⴰⵙⴰ ⵏ ⵜⵙⴳⵓⵔⵉⵡⵉⵏ ⵏⵏⵙ ⴷ ⵓⴱⵔⵔⵉ ⵏ ⵓⴷⵔⵡⵙ ⴷ 
ⵜⴰⵔⵜⵏⴼⴳⴰⵏⵜ ⴳ ⵓⵣⵎⵣ ⵏ ⵡⴰⵎⵎⴰⵥ.

ⵄⴱⴷ ⵍⴽⵔⵉⵎ ⵙⵙⵄⴷⵉ:

ⵉⵏⵏⴰ ⵎⴰⵙⵙ ⵄⴱⴷ ⵍⴽⵔⵉⵎ ⵙⵙⵄⴷⵉ ⵎⴰⵙ ⵉⵜⵜⵢⴰⵡⴰⵜ ⴳ ⵉⵜⵙⵏ ⵉⴳⵣⵣⵓⵎⵏ ⵙⴳ 
ⵜⴼⴳⴳⴰ ⵏⵏⵙ ⴳ ⵜⵣⵉ ⵏ ⵓⵙⵙⵉⵡⴹ ⵏⵏⵙ ⵖⵔ ⵜⵙⵓⵏⴹⵜ ⵏ ⵍⴱⵓⵍⵉⵙ. ⵉⵛ ⵓⴳⵏⵙⴰⵙ ⵏ ⵓⴳⵍⵍⵉⴷ ⴰⵏⴰⴹ 
ⴰⴷ ⴰⵙ ⵉⵜⵜⵓⴳⴰ ⵓⵣⵣⵔⴰⵢ ⴰⵙⵏⵉⵊⵊⵉ ⴷ ⵓⵍⴰ ⴰⵎⵙⴳⵏⴰⴼ ⵏ ⵓⵙⵇⵇⵉⵎ, ⵏⵏⴰ ⵉⵙⴷⴷⵉⴷⵏ ⴰⵎⵙⴰⵙⴰ 
ⵏ ⵜⵙⴳⵓⵔⵉⵡⵉⵏ ⵏⵏⵙ ⴰⴽⴷ ⵓⴱⵔⵔⵉ ⵏ ⵓⴷⵔⵡⵙ ⴷ ⵜⴰⵔⵜⵏⴼⴳⴰⵏⵜ ⴳ ⵜⵣⵉ ⵏ ⵓⵙⴱⴷⴷⵉ ⵏⵏⵙ.

ⵙⵍⵉⵎⴰⵏ ⵍⴼⵃⵍⵉ:

ⵉⵏⵏⴰ ⵎⴰⵙⵙ ⵙⵍⵉⵎⴰⵏ ⵍⴼⵃⵍⵉ ⵎⴰⵙ ⵢⵓⵔⵎ ⴰⴷ ⵉⵔⵡⵍ. ⴷ ⵎⴰⵙ ⵉⴳⴰ ⵓⵏⴳⵉⵙ ⵏ ⵜⵉⵖⴰⵡⵜ ⵣⵖ 
ⵓⵏⴱⴷⴰⴷ ⵏ ⵍⴱⵓⵍⵉⵙ ⵏⵏⴰ ⵉⵙⵙⵓⵡⵔⵉⵏ ⴳ ⵜⵙⵓⵏⴹⵜ ⵜⴰⵏⴰⵎⵎⴰⵙⵜ ⴳ ⵍⵃⵓⵙⵉⵎⴰ.  ⵉⵣⵡⴰⵔ ⵎⴰⵙⵙ 
ⵍⴼⵃⵍⵉ ⵉⵙ ⵉⵙⵙⵏⴽⴷ ⵢⴰⵜ ⵜⵏⵓⵔⵣⵉⵜ ⵏ ⵜⴽⵔⵔⵙⵜ ⵎⴳⴰⵍ ⵜⵎⵟⵟⵓⴹⵜ ⵏⵏⵙ ⴷ ⵉⵙⵙⵓⴼⵖ ⵢⴰⵜ 
ⵜⵙⵎⵎⴰⵍⵜ ⴷ ⵓⴼⵉⴷⵢⵓ ⵏⵏⴰ ⴳ ⴷⴰ ⵉⵙⵙⴷⵉⴷⴷⵉⵢ ⵙ ⵜⵏⵖⵉⵡⵜ ⵏ ⵓⵏⴱⴷⴰⴷ. ⵢⵉⵏⵉ ⵎⴰⵙ ⴼⵍⵍⴰⵙ 
ⵉⴳⴳⵣ ⵓⵏⴱⴷⴰⴷ ⵍⵍⵉⴳ ⵏⵏ ⵢⵉⵡⴹ ⵜⴰⵙⵓⵏⴹⵜ ⵏ ⵍⴱⵓⵍⵉⵙ ⵢⴰⵎⵥ ⵜ ⵙⴳ ⵡⴰⵣⵣⴰⵔ ⵏⵏⵙ ⵉⴼⴽ ⴰⵙ 
ⵉⴱⴰⵔⵉⵇⵏ ⵛⵉⴳⴰⵏ ⵏ ⵜⵉⴽⴽⴰⵍ.

ⵉⴱⴷⵔ ⵓⵎⵙⴳⵏⴰⴼ ⵏ ⵓⵙⵇⵇⵉⵎ ⴰⵏⴰⵎⵓⵔ ⴷ ⵓⵎⵙⴳⵏⴰⴼ ⵏ ⵉⵏⴱⴹⵉ ⵏ ⵓⵙⴰⴳⴳⵯ ⴰⵎⵙⴰⵙⴰ ⵏ 
ⵜⵙⴳⵓⵔⵉⵡⵉⵏ ⴰⴽⴷ ⵓⴱⵔⵔⵉ ⵏ ⵓⴷⵔⵡⵙ. 

ⵜⴰⵔⴰⴱⴱⵓⵜ ⵜⵉⵙⵙ ⴽⴽⵓⵥⵜ: ⵉⴱⵔⵔⵉⵡⵏ ⵏ ⵓⵎⵔⵎⴷ ⴷ ⵓⵣⵣⵓⴳⵣ ⵏ ⵓⴱⵓⵔⵣ

 ⵏⵏⴰⵏ ⵛⵉⴳⴰⵏ ⵏ ⵉⵎⴱⴷⴷⴰⴷⵏ ⴷ ⵉⵏⴰⵎⵓⵥⵏ ⵎⴰⵙ ⵜⵏ ⵓⵡⴹⵏ ⵜⵓⴳⵜ ⵏ ⵡⴰⵏⴰⵡⵏ ⵏ ⵜⵔⴳⴳⴰⵎ ⴷ 
ⵓⵙⵅⵛⵏ ⴷ ⵓⵊⴷⴰⵔ ⴷ ⵉⵣⴰⵡⴰⵔⵏ ⵉⵎⵉⵡⴰⵏⵏ,ⵉⵖ ⵉⴳⴰ ⴳ ⵜⵣⵉ ⵏ ⵓⵙⴱⴷⴷⵉ ⵏⵉⵖ ⴳ ⵜⵀⵉⵔⵔⵉⵜⵉⵏ 
ⵏ ⵍⴱⵓⵍⵉⵙ ⵏⵉⵖ ⴳ ⵜⵉⵣⵉ ⵏ ⵡⴰⵎⵎⴰⵥ ⴰⵖⴹⴰⴼⴰⵏ ⵏⵉⵖ ⴳ ⵜⵣⵉ ⵏ ⵓⵣⵎⵎⴻⵎ ⵏ ⵜⴰⵏⴰⴹⵉⵏ ⵏⵉⵖ ⴰⵙⴳⵎⴹ 
ⵏⵏⵙⵏⵜ. ⵙ ⵓⵖⵓⵍ ⵙ ⵡⴰⵏⴰⵡ ⵏ ⵉⴱⵔⵔⵉⵡⵏ ⴰⴷ ⵓⵔ ⵉⵣⵎⵉⵔ ⵓⵙⵇⵇⵉⵎ ⴰⴷ ⵜⵏ ⵉⵙⴷⴷⵉⴷ ⵡⴰⵍⴰ 
ⴰⴷ ⵜⵏ ⵉⵏⴰⴽⵕ. ⵜⴰⵔⴰⴱⴱⵓⵜ ⵜⵉⵙⵙ ⵙⵎⵎⵓⵙⵜ : ⴰⴷⴷⴰⴷⵏ ⵏⵏⴰ ⴳ ⵓⵔ ⵜⴻⵜⵜⵙⴷⴷⵉⴷ ⵜⵉⵍⵉⵜ ⵏ 
ⵜⴽⵕⴹⵉ

ⵏⴱⴷⴷ ⵅⴼ ⵜⵢⴰⴼⵓⵜⵉⵏ ⵏ ⵓⵣⵣⵔⴰⵢ ⴰⵎⵙⵏⵉⵊⵊⵉ ⵅⴼ ⵉⴱⵔⵔⵉⵡⵏ ⵏ ⵓⵙⵔⴼⵓⴼⵏ ⴷ ⵓⴷⵔⵡⵙ ⴷ 
ⵜⴰⵔⵜⵏⴼⴳⴰⵏⵜ ⴰⴼⴰⴷ ⴰⴷ ⵏⵙⵏⵓⵎⵎⵍ ⴰⴷⴷⴰⴷⵏ ⵙ ⵡⴰⵔ ⴰⵙⴷⴷⵉⴷ ⵏ ⵜⵉⵍⵉⵜ ⵏ ⴽⵔⴰ ⵜⴽⵕⴹⵉ.

ⵄⴱⴷ ⵍⴽⵔⵉⵎ ⵜⵜⴰⵄⵔⴰⵢⵜⵉ:

ⵉⵏⵏⴰ ⵎⴰⵙⵙ ⵄⴱⴷⵍⴽⵔⵉⵎ ⵜⵜⴰⵄⵔⴰⵢⵜⵉ ⵎⴰⵙ ⵉⵜⵜⵢⴰⵡⴰⵜ ⴳ ⵜⴰⵖⵎⴰ ⵏⵏⵙ ⵜⴰⴼⴰⵙⵉⵜ 
ⵉⵙⵔⵙ ⴰⵙ ⵢⴰⵏ ⵙⴳ ⵉⵔⴳⵣⵏ ⵏ ⵍⴱⵓⵍⵉⵙ ⵢⴰⵏ ⵓⵛⵕⵡⵓⴹ ⵉⵊⵊⴰⵏ ⴳ ⵉⵎⵉ ⵏⵏⵙ ⴷⴰⵜ ⴰⴷ ⴰⵙ ⵉⴳ 
ⵉⵙⴽⵔⴰⴼ ⵉⵙⴹⵕ ⵜ ⴳ ⵡⴰⵛⴰⵍ ⵜⴰⵎⴰ ⵏ ⵙⵉⵏ ⵉⵏⴰⵎⵓⵥⵏ ⵢⴰⴹⵏⵉⵏ.



ⵜⴰⴳⴹⵡⵉⵜ ⵏ ⵜⴰⵏⴰⴹⵜ ⵏ ⵜⵙⴽⴰⵏⵉⵏ ⵏ ⵍⵃⵓⵙⵉⵎⴰ

44

ⵉⵣⵎⵎⴻⵎ ⵓⵎⵙⴳⵏⴰⴼ ⵎⴰⵙ ⵓⵔ ⵉⵜⵜⵡⴰⴱⴷⴰⵔ ⵓⵎⵢⴰ ⴳ ⵓⵣⵣⵔⴰⵢ (l’examen médical a été 
sans particularité)

ⴼⵓⴰⴷ ⵙⵙⴰⵄⴷⵉ

ⵉⵏⵏⴰ ⵎⴰⵙ ⴰⵙ ⵉⵜⵜⵓⴳⴰ ⵓⴷⵔⵡⵙ ⴳ ⵓⵣⵎⵣ ⵏ ⵓⵙⴳⵎⴹ ⵏ ⵜⴰⵏⴰⴹⵜ. ⵉⵣⵣⵔⵉⵢ ⴰⵙ 
ⵓⵎⵙⴳⵏⴰⴼ ⵙ ⵡⴰⵏⴰⴹ ⵏ ⵉⵏⴱⴹⵉ ⵏ ⵓⵙⴰⴳⴳⵯ, ⵓⵔ ⵉⴱⴷⵉⵔ ⵓⵣⵣⵔⴰⵢ ⴰⵎⵙⵏⵉⵊⵊⵉ ⴰⵎⵢⴰ.

ⵙⴰⵎⵉⵔ ⵜⵉⵖⴷⵡⵉⵏ :

ⵉⵏⵏⴰ ⵎⴰⵙⵙ ⵙⴰⵎⵉⵔ ⵜⵉⵖⴷⵡⵉⵏ ⵎⴰⵙ ⵢⵓⵎⵥ ⴽⵉⴳⴰⵏ ⵏ ⵜⵓⴽⴽⵉⵎⵉⵏ ⴳ ⵓⵙⵡⵉⵔ ⵏ 
ⵉⵖⵉⵔ ⴳ ⵜⵣⵉ ⵏ ⵡⴰⵎⵎⴰⵥ ⵏⵏⵙ. ⵉⵣⵣⵔⵉⵢ ⴰⵙ ⵓⵎⵙⴳⵏⴰⴼ ⵏ ⵓⵖⵣⵓ ⴱⵍⴰ ⴰⴷ ⵉⵣⵎⵎⴻⵎ ⴽⵔⴰ 
ⵏ ⵓⵙⴽⴽⵉⵏ. (Sans particularité)

ⵄⴱⴷ ⵍⵡⴰⵃⴷ ⵍⴽⴰⵎⵓⵏⵉ :

ⵉⵏⵏⴰ ⵎⴰⵙⵙ ⵄⴱⴷ ⵍⵡⴰⵃⴷ ⵍⴽⴰⵎⵓⵏⵉ ⵎⴰⵙ ⵢⵓⵎⵥ ⴽⵉⴳⴰⵏ ⵏ ⵜⵓⴽⴽⵉⵎⵉⵏ ⴳ ⵓⵙⵡⵉⵔ ⵏ 
ⵓⴳⵔⵔⵓ ⴷ ⵓⴹⴰⵕ ⵏⵏⵙ ⴰⴼⴰⵙⵉ ⵍⵍⵉⴳ ⵉⵜⵜⵓⵙⵎⴰⵜⵜⵉ ⵖⵔ ⵓⵙⵖⵉⵎ ⵏ ⵜⵊⴹⵕⵎⵜ, ⵜⵜⵡⴰⴽⵔⴰⴼⵏ 
ⴰⵙ ⵉⴹⴰⵕⵏ ⵉⵜⵜⵓⵙⵔⵙ ⴳ ⵓⵊⵎⵉⵔ ⵉⵜⵜⵢⵓⵡⵜ ⵅⴼ ⵉⴹⴰⵕⵏ ⵏⵏⵙ. ⵓⵔ ⴱⴷⵉⵔⵏ ⵉⵣⵣⵔⴰⵢⵏ ⵏⵏⴰ 
ⵉⴳⴰ ⵓⵎⵙⴳⵏⴰⴼ ⵏ ⵓⵖⵣⵓ ⴷ ⵓⵎⵙⴳⵏⴰⴼ ⵏ ⵓⵙⵇⵇⵉⵎ ⴰⵎⵢⴰ.

ⴱⵕⴰⵀⵉⵎ ⴱⵓⵣⵉⵢⵢⴰⵏ

ⵉⵏⵏⴰ ⵎⴰⵙⵙ ⴱⵕⴰⵀⵉⵎ ⴱⵓⵣⵉⵢⵢⴰⵏ ⵎⴰⵙ ⵉⵜⵜⵓⵙⴷⵉⴷⴷⵉⵢ ⴰⴼⴰⴷ ⴰⴷ ⵉⵙⴳⵎⴹ 
ⵜⴰⵏⴰⴹⵜ ⵏ ⵓⵙⵙⴼⵍⴷ. ⵉⵣⵣⵔⵉⵢ ⴰⵙ ⵓⵎⵙⴳⵏⴰⴼ ⵏ ⵉⵏⴱⴹⵉ ⵏ ⵓⵙⴰⴳⴳⵯ. ⵓⵔ ⵉⴱⴷⵉⵔ ⵓⵣⵣⵔⴰⵢ 
ⴰⵎⵙⵏⵉⵊⵊⵉ ⴰⵎⵢⴰ.

ⴼⵓⴰⴷ ⵙⵙⵄⵉⴷⵉ

ⵉⵏⵏⴰ ⵎⴰⵙⵙ ⴼⵓⴰⴷ ⵙⵙⵄⵉⴷⵉ ⵎⴰⵙ ⴰⵙ ⴰⵙ ⵉⵜⵜⵓⴳⴰ ⵓⴷⵔⵡⵙ ⴳ ⵜⵣⵉ ⵏ ⵓⵙⴳⵎⴹ 
ⵜⴰⵏⴰⴹⵜ, ⵎⴰⵛⴰ ⵓⵔ ⵉⴱⴷⵉⵔ ⵓⵣⵣⵔⴰⵢ ⴰⵎⵙⵏⵉⵊⵊⵉ ⴰⵎⵢⴰ. ⵉⵎⵛⵉ ⵏⵏⴰ ⵏⵉⵜ ⴰⴷ ⵜⴳⴰ ⵜⴰⵏⵏⴰⵢⵜ ⵏ 
ⵓⵣⵣⵔⴰⵢ ⵏⵏⴰ ⵉⴳⴰ ⵓⵎⵙⴳⵏⴰⴼ ⵓⵍⴳⵉⵏ ⵙ ⵜⵓⵚⴽⴰ ⵅⴼ ⵜⵏⵎⵎⴰⵍⵉⵏ ⵏ ⵉⵏⴱⴹⵉ ⵏ ⵓⵙⴰⴳⴳⵯ.

ⵢⵓⵙⴼ ⵍⵃⵎⴷⵉⵡⵉ :

ⵉⵏⵏⴰ ⵎⴰⵙⵙ ⵢⵓⵙⴼ ⵍⵃⵎⴷⵉⵡⵉ ⵎⴰⵙ ⵉⵙⴳⵎⴹ ⵜⴰⵏⴰⴹⵜ ⵏ ⵓⵙⵙⴼⵍⴷ ⵙ ⵉⵖⵏⴰⵏ, ⵉⵜⵜⵓⵖⵜⵙ 

ⴰⴷ ⵉⴹⴼⵓⵕ ⴰⵏⵏⴰⵍ ⵓⴽⵍⵉⵙⵏ ⵉⵎⵛⵉ ⵏⵏⴰ ⵉⴳⴰ ⵡⴰⴷⴷⴰⴷ ⴷⴰⵜ ⵏ ⵡⴰⵎⵎⴰⵥ ⵏⵏⵙ. ⵉⵣⵣⵔⵉⵢ ⴰⵙ 
ⵓⵎⵙⴳⵏⴰⴼ ⵏⵏⴰ ⵉⵙⵎⵍ ⵉⵏⴱⴹⵉ ⵏ ⵓⵙⴰⴳⴳⵯ. ⵓⵔ ⵉⴱⴷⵉⵔ ⵓⵣⵣⵔⴰⵢ ⴰⵎⵙⵏⵉⵊⵊⵉ ⴰⵎⵢⴰ .

ⴰⵛⵕⴰⴼ ⵍⵢⴰⵅⵍⵓⴼⵉ

ⵉⵏⵏⴰ ⵎⴰⵙⵙ ⴰⵛⵕⴰⴼ ⵍⵢⴰⵅⵍⵓⴼⵉ ⵎⴰⵙ ⵉⴳⴰ ⵓⵏⴳⵉⵙ ⵏ ⵉⵣⴰⵡⴰⵔⵏ ⴷ ⵉⵙⵙⵅⵛⵏ ⴳ 
ⵜⵉⵣⵉ ⵏ ⵡⴰⵎⵎⴰⵥ ⵏⵏⵙ ⴷ ⵍⵍⵉⴳ ⵉⵜⵜⵓⵙⵎⴰⵜⵜⵉ ⵖⵔ ⵜⵙⵓⵏⴹⵜ ⵏ ⵍⴱⵓⵍⵉⵙ ⴳ ⵍⵃⵓⵙⵉⵎⴰ. ⵎⴰⵛⴰ 
ⵓⵔ ⵉⴱⴷⵉⵔ ⵓⵣⵣⵔⴰⵢ ⴰⵎⵙⵏⵉⵊⵊⵉ ⴰⵎⵢⴰ.

ⵎⵓⵃⴰⵎⵎⴷ ⵍⵎⵊⴰⵡⵉ

ⵉⵏⵏⴰ ⵎⴰⵙⵙ ⵎⵓⵃⴰⵎⵎⴷ ⵍⵎⵊⴰⵡⵉ ⵎⴰⵙ ⵜⵓⵡⴹⵏ ⴽⵉⴽⴰⵏ ⵏ ⵉⵙⴷⵉⴷⴷⵉⵢⵏ ⴳ ⵜⵣⵉ ⵏ 
ⵓⵙⵙⴻⵙⵜⵏ, ⴷ ⵎⴰⵙ ⵉⴳⴰ ⵓⵏⴳⵉⵙ ⵏ ⵉⵣⵡⴰⵔⵏ ⴷ ⵉⵙⵙⵅⵛⵏ ⴳ ⵜⵉⵣⵉ ⵏ ⵡⴰⵎⵎⴰⵥ ⵏⵏⵙ ⴷ ⵍⵍⵉⴳ 
ⵉⵜⵜⵓⵙⵎⴰⵜⵜⵉ ⵖⵔ ⵜⵙⵓⵏⴹⵜ ⵏ ⵍⴱⵓⵍⵉⵙ ⴳ ⵍⵃⵓⵙⵉⵎⴰ. ⵓⵔ ⵉⵏⵥⵉ ⵓⵎⵙⴳⵏⴰⴼ ⵏ ⵓⵙⵇⵇⵉⵎ ⴰⵎⵢⴰ.

ⵏⵓⵔⵉ ⴰⵛⵀⴱⴰⵕ

ⵉⵏⵏⴰ ⵎⴰⵙⵙ ⵏⵓⵔⵉ ⴰⵛⵀⴱⴰⵕ ⵎⴰⵙ ⵉⴳⴰ ⵓⵏⴳⵉⵙ ⵏ ⵉⴱⴰⵔⵉⵇⵏ ⵣⴷⵉⵏⵉⵏ ⵅⴼ ⵉⵎⵣⴳⴰⵏ 
ⵏⵏⵙ ⴳ ⵜⵙⵓⵏⴹⵜ ⵏ ⵍⴱⵓⵍⵉⵙ, ⴷ ⵎⴰⵙ ⵉⵜⵜⵢⴰⴽⵔⴰⴼ ⵙ ⵓⴼⵍⵍⴰ ⴷ ⵉⴼⴰⵙⵙⵏ ⵏⵏⵙ ⵍⵍⴰⵏ ⴷⴼⴼⵉⵔ 
ⵏ ⵜⴰⴷⴰⵡⵜ ⵏⵏⵙ. ⵉⵙⵢⴰⴼⴰ ⵓⵎⵙⴳⵏⴰⴼ ⵏⵏⴰ ⵉⵙⵎⵍ ⵉⵏⴱⴹⵉ ⵏ ⵓⵙⴰⴳⴳⵯ ⴷ ⵓⵎⵙⴳⵏⴰⴼ ⵏ ⵓⵙⵇⵇⵉⵎ 
ⴰⵏⴰⵎⵓⵔ ⴳ ⵜⵉⵣⵉ ⵏ ⵓⵣⵣⵔⵢⴰ ⵖⵉⴼⵙ ⵎⴰⵙ ⵓⵔ ⵉⵍⵍⵉ ⵓⵎⵢⴰ.

ⵄⵜⵎⴰⵏ ⴱⵓⵣⵉⵢⵢⴰⵏ

ⵉⵏⵏⴰ ⵎⴰⵙ ⵉⵙⴳⵎⴹ ⵜⴰⵏⴰⴹⵜ ⵙ ⵉⵖⵏⴰⵏ ⴷ ⵎⴰⵙ ⵉⵜⵜⵡⴰⵔⴳⴰⵎ,ⵉⵜⵜⵓⵙⵙⵅⵛⵏ. ⵉⵙⵢⴰⴼⴰ ⵓⵣⵣⵔⴰⵢ 
ⴰⵎⵙⵏⵉⵊⵊⵉ ⵏⵏⴰ ⵉⵜⵜⴳⴰⵏ ⵙ ⵡⴰⵏⴰⴹ ⵏ ⵉⵏⴱⴹⵉ ⵏ ⵓⵙⴰⴳⴳⵯ ⵎⴰⵙ ⵓⵔ ⵉⵍⵍⵉ ⵓⵎⵢⴰ.

ⵡⴰⵙⵉⵎ ⴱⵓⵙⵜⴰⵜⵉ :

ⵉⵏⵏⴰ ⵎⴰⵙ ⵓⵔ ⵉⵙⴳⵎⴹ ⵜⴰⵏⴰⴹⵜ ⵙ ⵉⵖⵏⴰⵏ ⵎⴰⵛⴰ ⵉⵜⵜⵡⴰⵔⴳⴰⵎ ⴷ ⵉⵜⵜⵓⵙⵅⵛⴰⵏ. 
ⵉⵙⵢⴰⴼⴰ ⵓⵎⵙⴳⵏⴰⴼ ⵏⵏⴰ ⵉⵙⵎⵍ ⵉⵏⴱⴹⵉ ⵏ ⵓⵙⴰⴳⴳⵯ ⵎⴰⵙ ⵓⵔ ⵉⵍⵍⵉ ⵓⵎⵢⴰ, ⵎⴰⵛⴰ ⵉⵙⵙⵖⵍⴼ ⵙ 
ⵓⴹⴼⴼⵓⵕ ⴰⵏⵢⵉⵎⴰⵏ ⵉ ⵓⵏⴰⵎⵓⵥ.

ⵄⴱⴷ ⵍⵃⴰⵎⵉⴷ ⵍⵢⴰⵏⵚⴰⵕⵉ :

ⵉⵏⵏⴰ ⵎⴰⵙ ⵉⵜⵜⵓⵙⴷⵉⴷⴷⵉⵢ ⴳ ⵜⵣⵉ ⵏ ⵓⵙⴳⵎⴹ ⵏ ⵜⴰⵏⴰⴹⵜ. ⵉⵙⵢⴰⴼⴰ ⵓⵣⵣⵔⴰⵢ 

ⴰⵎⵙⵏⵉⵊⵊⵉ ⵏ ⵓⵎⵙⴳⵏⴰⴼ ⵏⵏⴰ ⵉⵙⵎⵍ ⵉⵏⴱⴹⵉ ⵏ ⵓⵙⴰⴳⴳⵯ ⴷ ⵓⵙⵇⵇⵉⵎ ⵎⴰⵙ ⵓⵔ ⵉⵍⵍⵉ ⵓⵎⵢⴰ.

ⵕⴰⵛⵉⴷ ⴰⵎⵄⵕⵓⵛ :

ⵉⵏⵏⴰ ⵎⴰⵙ ⵉⵜⵜⵢⴰⵡⴰⵜ ⵙ ⴱⴰⵟⴰⵕ. ⵉⵙⵢⴰⴼⴰ ⵓⵎⵙⴳⵏⴰⴼ ⵏⵏⴰ ⵉⵙⵎⵍ ⵉⵏⴱⴹⵉ ⵏ ⵓⵙⴰⴳⴳⵯ 
ⴷ ⵓⵙⵇⵇⵉⵎ ⵎⴰⵙ ⴷ  ⵓⵔ ⵉⵍⵍⵉ ⵓⵎⵢⴰ.

ⵎⵓⵃⴰⵎⵎⴷ ⴼⴰⴹⵉⵍ :

ⵉⵙⴷⴷⵉⴷ ⴳ ⵜⵙⴳⵓⵔⵉ ⵏⵏⵙ ⵎⴰⵙ ⵉⵜⵜⵢⴰⵣⴰⵔ ⵡⴰⵣⵣⴰⵔ ⵏ ⵜⴰⵎⴰⵔⵜ ⵏⵏⵙ ⵍⵍⵉⴳ ⵉⵍⵍⴰ 
ⴳ ⵜⵙⵓⵏⴹⵜ, ⴷ ⵓⵍⴰ ⵜⴰⵔⴳⴳⴰⵎ ⴷ ⵓⵙⵅⵛⵏ. ⵉⵙⵢⴰⴼⴰ ⵓⵎⵙⴳⵏⴰⴼ ⵏ ⵓⵙⵇⵇⵉⵎ ⵎⴰⵙ ⵓⵔ ⵉⵍⵍⵉ 
ⵓⵎⵢⴰ.

ⵊⴰⵎⴰⵍ ⴱⵓⵃⴷⴷⵓ :

ⵉⵏⵏⴰ ⵎⴰⵙ ⵉⵜⵜⵢⴰⵡⴰⵜ ⵙ ⵓⴱⴰⵕⵉⵇ, ⵉⵜⵜⵓⵜⵅⴼ ⵓⵎⴳⴳⵕⴹ. ⵉⵙⵢⴰⴼⴰ ⵓⵎⵙⴳⵏⴰⴼ ⵏ 
ⵓⵙⵇⵇⵉⵎ ⵎⴰⵙ ⵓⵔ ⵉⵍⵍⵉ ⵓⵎⵢⴰ, ⵉⵙⵙⵖⵍⴼ ⵙ ⵜⵉⴷⵜ ⵙ ⵡⴰⵏⵏⴰⵍ ⵓⴽⵍⵉⵙⵏ.

ⵕⴰⴱⵉⵄ ⵍⴰⴱⵍⴰⵇ :

ⵉⵏⵏⴰ ⵎⴰⵙ ⵉⵜⵜⵢⴰⵡⴰⵜ ⵅⴼ ⵡⵓⴷⵎ ⵏⵏⵙ ⵛⵉⴳⴰⵏ ⵏ ⵜⵉⴽⴽⴰⵍ ⴳ ⵛⵉⴳⴰⵏ ⵏ ⵜⵙⵔⴰⴳⵉⵏ, 
ⵉⵙⵢⴰⴼⴰ ⵓⵎⵙⴳⵏⴰⴼ ⵏ ⵓⵖⵣⵓ ⴷ ⵓⵎⵙⴳⵏⴰⴼ ⵏⵏⴰ ⵉⵙⵎⵍ ⵉⵏⴱⴹⵉ ⵏ ⵓⵙⴰⴳⴳⵯ ⴷ ⵓⵎⵙⴳⵏⴰⴼ ⵏ 
ⵓⵙⵇⵇⵉⵎ, ⵎⴰⵙ ⵓⵔ ⵉⵍⵍⵉ ⵓⵎⵢⴰ.

ⵉⴽⴽⴰ ⵎⴰⵙⵙ ⵕⴰⴱⵉⵄ ⵍⴰⴱⵍⴰⵇ ⵉⴱⵔⵔⵃ ⵎⴰⵙ ⵉⴽⵛⵎ ⴳ ⵓⵙⵍⴰⴳ ⵅⴼ ⵡⵓⵜⵛⵉ ⴳ 
ⵡⴰⵙⵙ ⵏ ⵓⵣⵣⵔⴰⵢ ⵏ ⵓⵎⵙⴳⵏⴰⴼ.

ⴰⵢⵎⴰⵏ ⴼⵉⴽⵔⵉ :

ⵉⵏⵏⴰ ⵎⴰⵙ ⵉⵜⵜⵓⵙⴱⴷⴷ ⴷⴰⵜ ⵏ ⵜⴰⴷⴷⴰⵔⵜ ⵏⵏⵙ ⴰⵔ ⵉⵙⵙⵎⵓⵏⵉⵙⵙⵓⵊⴰⴷ ⵉⵥⵕⴰⵏ. 
ⵉⵜⵜⵓⵜ ⴳ ⵓⴷⵉⵙ.

ⵉⵙⵢⴰⴼⴰ ⵓⵓⵎⵙⴳⵏⴰⴼ ⵏ ⵉⵏⴱⴹⵉ ⵏ ⵓⵙⴰⴳⴳⵯ ⴷ ⵓⵎⵙⴳⵏⴰⴼ ⵏ ⵓⵙⵇⵇⵉⵎ ⵎⴰⵙ ⵓⵔ 
ⵍⵍⵉⵏⵜ ⵜⵎⵉⵜⴰⵔ ⵏ ⵜⴽⵕⴹⵉ ⵎⴰⵛⴰ ⵉⵍⵍⴰ ⵓⵏⴳⴰⵥ ⴳ ⵉⵖⵉⵔ ⴰⴼⴰⵙⵉ. ⵉⵣⵣⵔⵉⵢ ⴰⵙ ⵓⵎⵙⴳⵏⴰⴼ ⵏ 
ⵓⵙⵇⵇⵉⵎ ⴷ ⵏⵜⵜⴰ ⴳ ⵓⵏⵓⵕⵥⵎ ⴰⴽⵓⴷⴰⵏ.

ⵛⴰⴽⵉⵔ ⵍⵎⵅⵕⵓⵟ :

ⵓⵔ ⵉⵍⵍⵉ ⵢⴰⵜ, ⵙ ⵓⵎⵙⴰⵙⴰ ⴰⴽⴷ ⵓⵎⵙⴳⵏⴰⴼ ⵏⵏⴰ ⵉⵙⵎⵍ ⵉⵏⴱⴹⵉ ⵏ ⵓⵙⴰⴳⴳⵯ 

ⵎⵓⵃⴰⵎⵎⴷ ⵃⴰⴽⵉ :

ⵓⵔ ⵉⵍⵍⵉ ⵢⴰⵜ, ⵙ ⵓⵎⵙⴰⵙⴰ ⴰⴽⴷ ⵓⵎⵙⴳⵏⴰⴼ ⵏⵏⴰ ⵉⵙⵎⵍ ⵉⵏⴱⴹⵉ ⵏ ⵓⵙⴰⴳⴳⵯ. 

ⵍⵃⴰⴱⵉⴱ ⵍⵃⵏⵏⵓⴷⵉ :

ⵓⵔ ⵉⵍⵍⵉ ⵢⴰⵜ, ⵙ ⵓⵎⵙⴰⵙⴰ ⴰⴽⴷ ⵓⵎⵙⴳⵏⴰⴼ ⵏⵏⴰ ⵉⵙⵎⵍ ⵉⵏⴱⴹⵉ ⵏ ⵓⵙⴰⴳⴳⵯ. 

ⴰⵃⵎⴰⴷ ⵃⴰⵣⵣⴰⵜ :

ⵓⵔ ⵉⵍⵍⵉ ⵢⴰⵜ, ⵙ ⵓⵎⵙⴰⵙⴰ ⴰⴽⴷ ⵓⵎⵙⴳⵏⴰⴼ ⵏⵏⴰ ⵉⵙⵎⵍ ⵉⵏⴱⴹⵉ ⵏ ⵓⵙⴰⴳⴳⵯ. 

ⵄⴱⴷ ⵍⵅⵉⵔ ⵍⵢⴰⵙⵏⴰⵔⵉ :

ⵓⵔ ⵉⵍⵍⵉ ⵢⴰⵜ, ⵙ ⵓⵎⵙⴰⵙⴰ ⴰⴽⴷ ⵓⵎⵙⴳⵏⴰⴼ ⵏⵏⴰ ⵉⵙⵎⵍ ⵉⵏⴱⴹⵉ ⵏ ⵓⵙⴰⴳⴳⵯ. 

ⵎⵓⵃⴰⵎⵎⴷ ⵍⵎⵀⴷⴰⵍ :

ⵓⵔ ⵉⵍⵍⵉ ⵢⴰⵜ, ⵙ ⵓⵎⵙⴰⵙⴰ ⴰⴽⴷ ⵓⵎⵙⴳⵏⴰⴼ ⵏⵏⴰ ⵉⵙⵎⵍ ⵉⵏⴱⴹⵉ ⵏ ⵓⵙⴰⴳⴳⵯ 

ⵄⵓⵎⴰⵕ ⴱⵓⵃⵔⴰⵙ :

ⵉⵏⵏⴰ ⵎⴰⵙⵙ ⵄⵓⵎⴰⵕ ⴱⵓⵃⵔⴰⵙ ⵎⴰⵙ ⵉⵜⵜⵓⵙⵔⴼⵓⴼⵏ, ⵜⵜⵡⴰⵕⵕⵥⵏⵜ ⴰⵙ ⵜⵓⵖⵎⴰⵙ 
ⵍⵍⵉⴳ ⴰⵙ ⵜⵜⵓⴳⴰ ⵜⴽⵕⴹⵉ. ⵉⵣⵣⵔⵉⵢ ⴰⵙ ⵓⵎⵙⴳⵏⴰⴼ ⵏ ⵓⵖⵣⵓ ⵍⵍⵉⴳ ⵉⵜⵜⵓⵙⵔⴰⵙ ⴳ ⵜⵎⵔⵙⵍⵜ 
ⵜⴰⵎⵖⵣⵓⵜ. ⵎⴰⵢⴰ ⴷ ⴰⴷ ⵉⵙⴷⴷⵉⴷ ⴳ ⵜⵉⵣⵉ ⵏ ⵓⵙⵙⴻⵙⵜⵏ ⴰⵎⴼⵔⵓⵔⵉ. ⵙ ⵓⵎⵙⴰⵙⴰ ⴰⴽⴷ 
ⵓⵎⵍⴰⵏ ⴷ ⵜⵙⴳⵓⵔⵉⵡⵉⵏ ⴳ ⵓⵙⴰⵕⴰⴹ ⴷ ⵉⵙⵍⴽⵉⵏⵏ ⴷ ⵜⵙⵏⵎⵎⴰⵍⵉⵏ ⵜⵉⵎⵙⵏⵉⵊⵊⵉⵜⵉⵏ, ⵉⵜⵜⵓⴳⴰ 
ⴰⵙ ⵓⵣⵣⵔⴰⵢ ⵉ ⵎⴰⵙⵙ ⵄⵓⵎⴰⵕ ⴱⵓⵃⵔⴰⵙ ⴳ ⵓⵣⵎⵣ ⵍⵍⵉ ⵖ ⴷ ⵉⴽⵛⵎ ⵖⵔ ⵜⵎⵔⵙⵍⵜ 
ⵜⴰⵎⵖⵣⵓⵜ ⴳ 2 ⵢⵓⵏⵢⵓ 2017, ⵓⵔ ⴳⵉⵙ ⵜⵍⵍⵉ ⴰⵡⴷ ⵢⴰⵜ ⵜⵎⴰⵜⴰⵔⵜ ⵙⴳ ⵜⵎⵉⵜⴰⵔ ⵏ ⵜⴽⵕⴹⵉ ⵙ 
ⵓⵎⵙⴰⵙⴰ ⴰⴽⴷ ⵓⵎⵙⴳⵏⴰⴼ ⵏ ⵓⵖⵣⵓ, ⵢⵉⵏⵉ ⵓⵎⵏⵜⴰⵢ ⵎⴰⵙ ⴷⵉⴷⵙ ⵉⵎⵔⴰⵔⴰ ⵍⴱⵓⵍⵉⵙ ⴰⵏⴰⵎⵓⵔ 
ⵢⴰⵏ ⵓⵎⵔⴰⵔⴰ ⵉⵖⵓⴷⴰⵏ.

ⴳ ⵓⵙⴰⴽⵓⴷ ⵏ 7 ⵢⵓⵏⵢⵓ 2017, ⵙ ⵜⵎⵔⴰⵔⵓⵜ ⵅⴼ ⵜⵓⵜⵜⵔⴰ ⵏ ⵓⵔⵣⴰⴼ ⵏ ⵓⵎⵙⴳⵏⴰ ⵏ 

ⵜⵓⵖⵎⴰⵙ, ⵉⵜⵜⵓⴳⴰ ⴰⵙ ⵓⵣⵣⵔⴰⵢ ⴳ ⵓⵙⴰⴽⵓⴷ ⴷⴷⵖ. ⵢⴰⴳⴳⵯ ⴷ ⵎⴰⵙ ⵜⴻⵜⵜⵛⴰ ⵜⵓⵖⵎⵙⵜ 36 
ⵙ ⵓⴽⴹⵎⵓⵚ, ⵉⵜⵜⵛ ⵓⴱⴰⵅⵅⵓ ⴰⴳⵣⵣⵓⵎ ⵏⵏⴰ ⴷ ⵢⵓⴳⴳⴰⵏ ⵙⴳ ⵓⵣⵔⴳ ⵏⵏⵉⴳ ⵡⴰⵏⵖⴰ, ⵓⵔ ⴳⵉⵙ 
ⵉⵇⴰⵎⴰ ⵖⴰⵙ ⵉⵥⵓⵕⴰⵏ. ⵉⵙⵙⴰⵢⵍ ⴰⵙ ⴷ ⵓⵎⵙⴳⵏⴰⴼ ⵏ ⵜⵓⵖⵎⴰⵙ ⵙⵉⵏ ⵉⵣⵔⴳⴰⵏ ⵙⴳ ⵉⵥⵓⵕⴰⵏ 
ⵉⵡⵛ ⵜⵏ ⵉ ⵄⵓⵎⴰⵕ ⴱⵓⵃⵔⴰⵙ.

ⵓⵔ ⵏⵏ ⵢⵓⴼⵉ ⵓⵎⵙⴳⵏⴰⴼ ⴰⵡⴷ ⵢⴰⵜ ⵜⵎⴰⵜⴰⵔⵜ ⵏ ⵓⵜⵔⵙ ⵅⴼ ⵓⴳⴳⴰⵢ ⴳ ⵓⴳⵏⵙ ⵏⵏⴰ ⵉⵍⵍⴰⵏ 
ⴷⴰⵜ ⵏ ⵜⵖⵎⵙⵜ 36.

ⵜⵙⵙⴼⵍⴷ ⵜⵙⵏⴱⴹⴰⵢⵜ ⵉ ⵓⵎⵙⴳⵏⴰⴼ ⴳ ⵓⴷⴷⵉⵙ ⴰⵎⵖⵣⵓ ⴷ ⵓⵎⵙⴳⵏⴰⴼ ⵏ ⵜⵖⵎⴰⵙ, 
ⵉⵙⴷⴷⵉⴷ ⵓⵎⴳⴳⴰⵔⵓ ⴰⴷ « ⵓⵔ ⵉⵖⵉ ⴰⵡⴷ ⵢⴰⵏ ⴰⴷ ⵉⴱⴰⴹ ⵉ ⵉⵏⴳⴰⵥⵏ ⵏ ⵜⵓⵖⵎⴰⵙ ⴷ ⵉⴷⴷⴰⵏ 
ⵙⴳ ⵜⵕⵥⵉ ⵏ ⵢⴰⵏ ⵓⵣⵔⴳ ⵏⵉⵖ ⵜⵓⵖⵎⴰⵙ ⵙ ⵓⵥⵡⴰⵢ, ⴰⵛⴽⵓ ⴷⴰ ⵜⵜⴷⴷⵔⵏ ⵉⵥⵓⵕⴰⵏ ⵏ ⵓⵣⵔⴳ ⴰⵔ 
ⵜⵜⴼⴰⵡⵏ, ⴰⵔ ⴷ ⴼⴼⴰⵍⵏ ⵉⵏⴳⴰⵥⵏ ⵉⵛⵇⵇⴰⵏ ⵓⵔ ⴰⵙⵏ ⵜⴼⵓⴽ ⵜⴰⵥⵥⵉⴹⵕⴰ”

ⵉⵜⵜⵓⵙⵔⵙ ⵄⵓⵎⴰⵕ ⴱⵓⵃⵔⴰⵙ ⴳ ⵓⵖⵣⵓ ⴳ ⵡⴰⵙⵙ ⵏ 2 ⵢⵓⵏⵢⵓ 2017, ⵉⵣⵣⵔⵉⵢ ⴰⵙ 
ⵓⵎⵙⴳⵏⴰⴼ ⵏ ⵜⵓⵖⵎⴰⵙ ⴹⴰⵕⴰⵜ ⴰⵏⴳⴰⵥⵏ ⵍⵍⵉ ⵜ ⵢⴰⵖⵏ ⴳ ⵜⵓⵖⵎⴰⵙ ⴳ ⵡⴰⵙⵙ ⵏ 7 ⵢⵓⵏⵢⵓ.

ⵅⴰⵢ ⴷⴷⵉⵏ ⵛⵏⵀⵓⵟ:

ⵉⵏⵏⴰ ⵎⴰⵙ ⵉⵜⵜⵢⴰⵡⴰⵜ ⵙ ⵜⵓⴽⴽⵉⵎⵉⵏ ⴷ ⵉⴱⴰⵔⵉⵇⵏ ⴳ ⵜⵣⵉ ⵏ ⵓⵙⴱⴷⴷⵉ ⴷ ⵓⵙⵎⴰⵜⵜⵉ 
ⵏⵏⵙ. ⵉⵙⵢⴰⴼⴰ ⵓⵎⵙⴳⵏⴰⴼ ⵏ ⵓⵖⵣⵓ ⴷ ⵓⵎⵙⴳⵏⴰⴼ ⵓⵙⵇⵇⵉⵎ ⵎⴰⵙ ⵓⵔ ⵉⵍⵍⵉ ⵓⵎⵢⴰ.

ⵉⵙⵙⵖⵍⴼ ⵓⵎⵙⵙⴳⵏⴰⴼ ⵏ ⵓⵖⵣⵓ ⵙ ⵓⴹⴼⴼⵓⵕ ⵏ ⵓⵙⵓⵊⵊⵉ ⵏ ⵢⵉⵍⵎ ⵏⵏⴰ ⴰⵙ ⵉⵜⵜⵔ 
ⵓⵎⵙⴳⵏⴰⴼ ⵏⵏⵙ ⴳ ⵏⵏⴰⴹⵓⵕ.

ⵄⴰⴱⴷ ⴱⵏⵀⴰⴷⵉ:

ⵉⵏⵏⴰ ⵎⴰⵙ ⴷ ⵉⵜⵜⵓⵙⴱⴷⴷ ⵉⵍⵉⵏ ⵉⵥⵕⴰⵏ ⴳ ⵓⴼⵓⵙ ⵏⵏⵙ ⴷ ⵓⵙⴰⵔⵉ ⴳ ⵓⴼⵓⵙ ⵏⵏⵙ, ⵉⵏⵏⴰ ⵎⴰⵙ 
ⵢⵓⵎⵥ ⵉⵜⵙⵏⵜ ⵜⵉⵢⵢⴰⵜ ⵙ ⵓⵎⵄⵕⴰⴹ ⵅⴼ ⵉⵖⵉⵔ ⵏⵏⵙ ⴰⴼⴰⵙⵉ, ⴷ ⵎⴰⵙ ⵖⵓⵔⵙ ⵍⵍⴰⵏ ⵉⵣⵡⵉⵔⵏ 
ⵙ ⵉⴱⴹⵉⵢⵏ ⵅⴼ ⵜⵓⴽⴽⵕⴹⴰ ⵉⵏⵓⵎⵎⵍⵏ ⴷ ⵜⵉⵢⵜⵉ ⴷ ⵡⴰⴳⴳⴰⵙ. ⵉⴽⴽⴰ ⵉⵣⵣⵔⵉⵢ ⴰⵙ ⵓⵎⵙⴳⵏⴰⴼ 
ⵏ ⵓⵖⵣⵓ ⴷ ⵓⴽⴰⴱⴰⵕ ⴰⵎⵙⵏⵉⵊⵊⵉ ⵏ ⵓⵙⵇⵇⵉⵎ, ⵙⴷⴷⵉⴷⵏ ⵎⴰⵙ ⵓⵔ ⵉⵍⵍⴰ ⵓⵎⵢⴰ ⴳ ⵎⴰⴷ ⵉⵥⵍⵉⵏ 
ⵙ ⵉⴱⵔⵔⵉⵡⵏ ⵏⵏⵙ, ⵉⵙⵙⵖⵍⴼ ⵓⵎⵙⴳⵏⴰⴼ ⵏ ⵓⵖⵣⵓ ⵙ ⵓⴹⴼⴼⵓⵕ ⵏ ⵓⵙⵓⵊⵊⵉ ⵏ ⵢⵉⵍⵎ ⵉⵎⵛⵉ ⵏⵏⴰ 
ⴰⵙ ⵉⵜⵜⵔ ⵓⵎⵙⴳⵏⴰⴼ ⵏⵏⵙ ⴰⵎⵣⵡⴰⵔ ⴳ ⵏⵏⴰⴹⵓⵕ.

ⴱⵕⴰⵀⵉⵎ  ⵣⵖⴷⵓⴷ:

ⵉⵏⵏⴰ ⵎⴰⵙ ⵉⵜⵜⵢⴰⵡⴰⵜ ⵙ ⵉⴱⴰⵔⵉⵇⵏ ⵉⵜⵜⵓⵜ ⴳ ⵜⵉⵣⵉ ⵏ ⵓⵙⴱⴷⴷⵉ ⵏⵏⵙ ⴷ ⴳ ⵜⵏⵎⴰⵜⵔⵜ 
ⵜⵉⵎⵥⵕⵉⵜ ⴷ ⴳ ⵜⵉⵣⵉ ⵏ ⵓⵙⴳⵎⴹ ⵏ ⵜⴰⵏⴰⴹⵜ. ⵙ ⵓⵎⵙⴰⵙⴰ ⴰⴽⴷ ⵓⵣⵣⵔⴰⵢ ⵏⵏⴰ ⵉⴳⴰ ⵓⵎⵙⴳⵏⴰⴼ 



ⵜⴰⴳⴹⵡⵉⵜ ⵏ ⵜⴰⵏⴰⴹⵜ ⵏ ⵜⵙⴽⴰⵏⵉⵏ ⵏ ⵍⵃⵓⵙⵉⵎⴰ

49

ⵏⵏⴰ ⵉⵙⵎⵍ ⵉⵏⴱⴹⵉ ⵏ ⵓⵙⴰⴳⴳⵯ, ⵓⵔ ⵉⵍⵍⵉ ⵓⵎⵢⴰ ⵙⴳ ⵉⴱⵔⵔⵉⵡⵏ ⴷⴷⵖ.

ⴳ ⵓⵎⵏⵉⴷ ⴰⴷ, ⵙⵙⵖⵍⴼⵏ ⵉⵎⵙⴳⵏⴰⴼⵏ ⵙ  ⵡⴰⵏⵏⴰⵍ ⵓⴽⵍⵉⵙⵏ ⵉ ⵉⵏⴰⵎⵓⵥⵏ.

ⴳ ⵡⵉⵙⵙ ⵙⵉⵏ: ⵃⵎⴰ ⴰⴷ ⵢⵉⵍⵉ ⵓⵙⵏⵓⵃⵢⵓ ⵉⵏⴳⵔ ⵜⵙⴽⴰⵏⵜ ⵜⴰⵏⴳⵔⴰⵢⵜ ⴷ ⵜⴽⵕⴹⵉ

ⴰⴼⴰⴷ ⴰⴷ ⵢⵉⵍⵉ ⵓⵙⵎⴰⴷ ⵏ ⵉⵙⴳⵓⵔⵏ ⵏ ⵜⴰⵏⴰⴹⵜ ⵏⵏⵙ ⵅⴼ ⵜⵙⴽⴰⵏⵉⵏ ⵏⵏⴰ ⵜⵙⵙⵏ ⵜⵖⵔⵎⵜ 
ⵏ ⵍⵃⵓⵙⵉⵎⴰ ⴷ ⵜⵙⴳⴳⵯⵉⵏ ⵏ ⵡⴰⴷⴰⵙ, ⵜⴻⵜⵜⵓⵙⵎⴰⴳⵍ ⵢⴰⵜ ⵜⵔⴰⴱⴱⵓⵜ ⵙⴳ ⵓⵙⵇⵇⵉⵎ ⵙ ⵓⵜⵓⵢ 
ⵏ ⵎⴰⵙⵙⴰ ⵜⴰⵏⵙⵙⵉⵅⴼⵜ ⵃⵎⴰ ⴰⴷ ⵜⵜⵓⴳⴰⵏ ⵉⴳⵔⴰⵡⵏ ⴰⴽⴷ ⵛⴰ ⵏ ⵉⴼⵔⴷⵉⵙⵏ ⵙⴳ ⵍⴱⵓⵍⵉⵙ 
ⵏⵏⴰ ⵅⴼ ⵜⵜⵓⴳⴰ ⵜⴽⵕⴹⵉ ⴳ ⵜⵎⵙⴰⵔⵉⵏ ⴰⴷ. ⴳ ⵓⵙⴰⴽⵓⴷ ⵏ 5 ⴷⵓⵊⴰⵏⴱⵉⵉⵔ 2019 ⵉⵜⵜⵓⵙⵏⵎⴰⵍⴰ 
ⵓⵏⵎⵓⵇⵇⴰⵔ ⴰⵎⵣⴰⵡⴰⵔⵓ ⴰⴽⴷ ⵎⴰⵙⵙ ⴰⵏⵎⵀⴰⵍ ⵏ ⵜⵎⵀⵍⴰ ⵏ ⵜⵙⵏⴰⵎⵜ ⵜⴰⵏⴱⴽⴰⴹⵜ, ⵉⴹⴼⵓⵕ ⵜ 
ⵉⴷ ⵓⵙⵙⴼⵍⴷ ⵙ ⴽⵉⴳⴰⵏ ⵏ ⵉⴼⵔⴷⵉⵙⵏ ⵏ ⵜⵏⴼⵔⵓⵜ ⵏⵏⴰ ⵅⴼ ⵜⵜⵓⴳⴰⵏⵜ ⵜⴰⴷⵓⵜⵉⵏ ⴷ ⵜⵡⵓⵔⵉⵡⵉⵏ ⵏ 
ⵜⴽⵕⴹⵉ ⵏⵏⴰ ⵎⵉ ⴳⴰⵏⵜ ⵜⵎⵉⵜⴰⵔ ⵜⵉⵎⵉⵣⵉⵜⵉⵏ ⴰⵔ ⵜⵉⵎⵊⴰⵀⴷⵉⵜⵉⵏ.

  ⴳ ⵓⵙⴰⴽⵓⴷ ⵏ 12 ⴷⵓⵊⴰⵏⴱⵉⵔ 2019 ⵉⵜⵜⵡⴰⵙⵙⴼⵍⴷ ⵙ ⵜⵔⴰⴱⴱⵓⵜ ⵜⵉⵙⵙ ⵙⵏⴰⵜ, 
ⵉⴳ ⵓⵟⵟⵓⵏ ⵏ ⵡⵉⴷⴰ ⵙ ⵉⵜⵜⵡⴰⵙⵙⴼⵍⴷ 19 ⵏ ⵓⴳⴳⵉⴷ ⵙⴳ ⵉⴼⵔⴷⵉⵙⵏ ⵏ ⵍⴱⵓⵍⵉⵙ.

1. ⵜⴰⴱⵔⵉⴷⵜ ⵏ ⵜⴳⵉⵡⵉⵔⵉⵏ ⵏ ⵓⵙⵙⴼⵍⴷ

ⵉⴷⴷⵖ ⵉⴳⴰ ⵓⵙⵎⴰⴷ ⵏ ⵜⴰⵏⴰⴹⵜ ⵉⵣⴷⵉⵏ ⵙ ⵜⵙⴽⴰⵏⵉⵏ ⵏ ⵍⵃⵓⵙⵉⵎⴰ ⴰⵙⵓⵖⵏ, ⵙ ⵢⴰⵏ ⵜⵡⵉⵍⴰ 
ⵜⴰⵎⵙⵖⴰⵔⵓⵜ ⴷ ⴰⴼⴰⴷ ⴰⴷ ⵓⵔ ⵉⵍⵉⵏ ⵉⵙⵓⵜⴳⵏ ⵉⵏⵉⵎⴰⵏⵏ, ⵜⵜⵓⴳⴰⵏⵜ ⵜⴳⵉⵡⵉⵔⵉⵏ ⵏ ⵓⵙⵙⴼⵍⴷ ⵉ 
ⵓⴳⴳⵉⴷⵏ ⵏ ⵜⴳⴳⴰⵍⵉⵏ ⵜⵉⴳⴷⵓⴷⴰⵏⵉⵏ ⵓⵏⴳⵉⵙⵏ ⵏ ⵜⴽⵕⴹⵉ ⵙ ⵓⵎⵙⴰⵙⴰ ⴷ ⵜⴱⵔⵉⴷⵜ ⵜⴰⵏⴹⴼⴰⵕⵜ:

1. ⵙⴳ ⵜⵙⴳⴰ ⵏ ⵓⵎⵏⵣⴰⵢ, ⵢⴰⵎⵓ ⴳ ⵓⵎⴷⴰⵢ ⵏ ⵜⵕⵥⵉⵢⵉⵏ ⵏ ⵉⵣⵔⴼⴰⵏ ⵏ ⵓⴼⴳⴰⵏ 
ⵇⴰⵃ ⵜⵉⵕⵥⵉⵢⵉⵏ ⴱⵍⴰ ⴰⴷ ⵏⵉⵥⵉⵕ ⴰⵡⵜⴰⵢ ⴷ ⵡⴰⵏⴰⵡ ⴷ ⵜⴰⵣⵣⵓⵍⵜ ⴷ ⵓⵥⵓⵕ 
ⴰⵏⴰⵎⵓⵏ ⴷ ⵡⴰⴷⴷⵓⵔ ⴰⴷⵙⵍⴰⵏ ⴷ ⵜⴰⵏⵏⴰⵢⵜ ⵜⴰⵙⵔⵜⴰⵏⵜ ⴷ ⵓⴳⴳⴰⵔ ⵙⵓⵍ. ⵎⴰⵢⴰ ⵏⵏ 
ⴰ ⵅⴼ ⵉⵜⵜⵓⴳⴰ ⵓⵙⵙⴼⵍⴷ ⵉ ⵉⴼⵔⴷⵉⵙⵏ ⵏ ⵍⴱⵓⵍⵉⵙ;

2. ⵜⵜⵓⴳⴰ ⵜⵎⵀⵍⵜ ⵏ ⵓⵙⵙⴼⵍⴷ ⵙ ⵜⵓⵚⴽⴰ ⵅⴼ ⵉⵙⴳⵓⵎⵏ ⵉⵜⵜⵓⵙⵎⵓⵜⵜⴳⵏ 
ⵣⵡⴰⵔ ⵏⵏⴰ ⵉⴷⵍⵏ  ⴰⵙⵏⵍⵙ ⵏ ⵜⵎⵙⴰⵔⵉⵏ ⴷ ⵜⵎⵙⵓⵜⴰⵍ ⵜⵉⵎⴰⵜⴰⵢⵉⵏ ⴷ ⵓⴷⵖⴰⵔ 
ⵏ ⵡⵏⵏⴰ ⵙ ⵉⵜⵜⵡⴰⵙⵙⴼⵍⴷ ⴳⵉⵙ, ⴱⵍⴰ ⵜⵓⵙⵙⵔⴰ ⵏ ⵜⵣⵎⵔⵜ ⵏ ⵓⵎⵢⴰⵖ ⵙ 
ⵜⵓⵎⴰⵏⵜ. ⵜⵜⵓⴳⴰⵏⵜ ⵙⵏⴰⵜ ⵏ ⵜⵏⴰⴹⵉⵏ ⵜⵉⵎⴰⵍⵍⴰⵙⵉⵏ ⵉ ⵜⵎⵙⴰⵔⵉⵏ ⵉⵜⵜⵢⴰⵍⵍⵙⵏ, ⴽⵓ 
ⵢⴰⵜ ⵡⴰⵃⴷⴰⵜ. ⴷⴼⴼⵉⵔ ⵏ ⵓⵙⴽⴰⵔ ⵏⵏⵙⵏⵜ ⴷ ⵓⵙⵎⵣⴰⵣⴰⵍ ⵉⵏⴳⵔ ⴰⵜⵙⵏⵜ ⴷ 
ⵡⴰⵍⴰⵙ ⵏ ⵜⴰⵔⴰⵔⵜ ⵏ ⵜⵎⵙⴰⵔⵉⵏ ⵙ ⵓⵃⵇⵇⴰ ⴰⵢⵓⴳⴰⵏ, ⵉⵍⵎⵎⴰ ⵜⴻⵜⵜⵓⴳⴰ ⵜⴰⵏⴰⴹⵜ 
ⵜⴰⵎⵙⵏⵉⵢⵜ ⵜⴰⴷⵡⴰⵍⵉⵜ;

3. ⵜⵜⵡⴰⵙⵜⴰⵢ ⵢⴰⵜ ⵜⵓⵙⵙⵉⴼⵜ ⵙⴳ ⵉⵔⴳⵣⵏ ⵏ ⵜⵏⴼⵔⵓⵜ ⵓⵏⴳⵉⵙⵏ ⵏ ⵜⴽⵕⴹⵉ, ⵏⵏⴰ 

ⴳ ⵜⵜⵓⵙⵎⴷⵢⴰⵏ ⵇⴰⵃ ⵡⴰⴷⴷⴰⴷⵏ ⵏⵏⴰ ⴷⴰⵔ ⵉⵍⵍⴰ ⵡⴰⵜⵉⴳ ⴰⵎⵥⵍⵉ ⵙ ⵓⵖⵓⵍ ⵙ 
ⵡⴰⵏⴰⵡ ⵏ ⵉⵎⵓⴳⴰⵙ ⴷ ⵜⵙⴽⵯⴼⵍⵜ ⵏ ⵉⵎⵉⵣⵉ ⵏⵏⵙⵏ ⴷ ⵜⵎⵉⵜⴰⵔ ⵏⵏⴰ ⵙ ⵙⵢⴰⴼⴰⵏ 
ⴷ ⵓⵎⵢⴰⵏⴰⵡ ⵏ ⵜⵎⵙⴰⵔⵉⵏ : ⵉⴷⵖⴰⵔⵏ ⴷ ⵜⵡⵉⵍⴰⵡⵉⵍ ⵏ ⵓⴱⵟⵟⵓ ⵏ ⵜⵙⴽⴰⵏⵉⵏ ⵏⵏⴰ 
ⵉⵙⵙⵡⴹⵏ ⵙ ⵎⴰⵢⴰ ⵏⵏ ⵍⵍⵉ ⵙ ⵙⵙⵉⵡⴹⵏⵜ;

4. ⵉⵜⵜⵙⴼⵍⴷ ⵙ ⵓⴳⴳⵉⴷⵏ ⵏ ⵜⴳⴳⴰⵍⵉⵏ ⵜⵉⴳⴷⵓⴷⴰⵏⵉⵏ, ⵓⵏⴳⵉⵙⵏ ⵏ ⵜⴽⵕⴹⵉ, ⴽⵓ ⵢⵓⵏ 
ⵡⴰⵃⴷⴰⵜ, ⴱⵍⴰ ⵜⵉⵍⵉⵜ ⵏ ⴽⵔⴰ ⵏ ⵓⴳⴳⵉⴷ ⵢⴰⴹⵏⵉⵏ

2. ⵉⴷⵖⴰⵔⵏ ⵏⵏⴰ ⵉⵙⵙⵏⵏ ⵜⵉⵎⵙⴰⵔⵉⵏ ⵏ ⵜⴽⵕⴹⵉ ⵉⵛⵇⵇⴰⵏ

ⵙⴳ ⵓⵙⵙⴼⵍⴷ ⵏⵏⴰ ⵉⵜⵜⴳⴰⵏ ⴰⴽⴷ ⵢⴰⵜ ⵜⵔⴰⴱⴱⵓⵜ ⵏ ⵉⴼⵔⴷⵉⵙⵏ ⵏ ⵜⵏⴼⵔⵓⵜ ⵓⵏⴳⵉⵙⵏ 
ⵏ ⵜⴰⴷⵓⵜⵉⵏ ⵙⴳ ⵉⵎⵙⴽⴰⵏⵏ, ⵢⵓⴳⴳⴰ ⴷ ⵎⴰⵙ ⴳⴳⵓⵜⵏⵜ ⵜⵙⴽⴰⵏⵉⵏ ⵏⵏⴰ ⵙⵙⵏⵏⵜ ⵜⵙⴳⴳⵯⵉⵏ ⴷⴷⵖ, 
ⵎⵣⴰⵔⴰⵢⵏ ⵉⵙⴰⴽⵓⴷⵏ ⵏⵏⵙⵏⵜ, ⵎⴰⵛⴰ ⴽⵔⴰ ⴳⵉⵙⵏⵜ ⵉⵜⵜⵡⴰⵙⵙⵏ ⵙ ⵜⵎⵉⵜⴰⵔ ⵏ ⵜⴽⵕⴹⵉ ⵉⵛⵇⵇⴰⵏ 
ⵎⴳⴰⵍ ⵓⴳⴳⵉⴷⵏ ⵏ ⵜⴳⴳⴰⵍⵉⵏ ⵏ ⵜⵏⴼⵔⵓⵜ ⵏⵏⴰ ⴷ ⵢⵓⴷⵊⴰⵏ ⵛⵉⴳⴰⵏ ⵏ ⵉⵎⵓⴳⴰⵙ. ⵓⵍⵙⵏ ⵓⵏⴳⵉⵙⵏ ⵏ 
ⵜⴰⴷⵓⵜⵉⵏ ⵏⵏⵉ ⵙ ⵉⵜⵜⵡⴰⵙⵙⴼⵍⴷ ⵜⵉⵙⴳⵓⵔⵉⵡⵉⵏ ⴷ ⵢⵓⵡⵉⵏ ⵅⴼ ⵓⴼⵔⵓⵔⵉ ⵏ ⵓⵢⵏⵏⴰⵉⵊⵕⴰⵏ ⴳ 
ⵉⴷⵖⴰⵔⵏ ⵉⵏⴹⴼⴰⵕⵏ :

1. ⴰⵙⵙⵔⵖ ⵏ ⵡⴰⴼⴰ ⴳ ⵜⵣⴷⴷⵓⵖⵜ ⵏ ⵉⴼⵔⴷⵉⵙⵏ ⵏ ⵍⴱⵓⵍⵉⵙ ⴳ ⵜⵖⵔⵎⵜ ⵉⵎⵣⵓⵔⵏ ⴳ 
ⵓⵙⴰⴽⵓⴷ ⵏ 26 ⵎⴰⵕⵚ 2017 ;

2. ⵜⴰⵙⴽⴰⵏⵜ ⵉⵜⵜⵓⴳⴰⵏ ⵅⴼ ⵉⵔⵉⵎ ⵏ ⵡⴰⵎⵎⴰⵥ ⵏ ⵎⴰⵙⵙ ⵏⴰⵚⵕ ⵣⵣⴼⵣⴰⴼⵉ ⴳ ⵡⴰⵙⵙ 
ⵏ 26 ⵎⴰⵢⵢⵓ 2016 ;

3. ⵜⴰⵙⴽⴰⵏⵜ ⴳ ⵡⴰⵢⵢⵓⵔ ⵏ ⵕⵎⴹⴰⵏ ⴳ ⵜⵓⴷⴷⵓⵔⵜ ⵏ ⵙⵉⴷⵉ ⵍⵄⴰⴱⴷ

4. ⵜⵉⵙⴽⴰⵏⵉⵏ ⵜⵓⴷⴷⵉⵙⵉⵏ ⵏ 20 ⵢⵓⵍⵢⵓⵣ 2017 : ⵙⴷⴷⵉⴷⵏ ⵓⵎⵍⴰⵏ ⵎⴰⵙ ⴷ ⵜⵓⴳⵜ ⵏ 
ⵜⵙⴽⴰⵏⵉⵏ ⴰⴷ ⵙⵙⵏⵏⵜ ⴰⴳⵔⴰⵡ ⵏ ⵛⴰ ⵏ ⵉⵎⵙⴽⴰⵏⵏ ⴳ ⵛⵉⴳⴰⵏ ⵏ ⵜⵓⴷⴷⵓⵔⵉⵏ ⵏ ⵜⵖⵔⵎⵜ ⵉⵍⵉⵏ 
ⴳⵉⵙⵏⵜ ⵜⵡⵓⵔⵉⵡⵉⵏ ⵏ ⵜⴽⵕⴹⵉ ⵏⵏⴰ ⴳⴰⵏ ⵉⵎⵙⴽⴰⵏⵏ, ⵜⵜⵓⵙⵎⵔⵙⵏ ⴳⵉⵙⵏⵜ ⵉⵎⴰⵙⵙⵏ ⵉⵎⵏⴰⵡⴰⵢⵏ, 
ⵏⵏⴰ ⴷ ⵢⵓⴷⵊⴰⵏ  ⵜⵓⴳⵜ ⵏ ⵉⵎⵓⴳⴰⵙ ⵉⵎⵢⴰⵏⴰⵡⵏ ⴷ ⵉⵎⵣⴰⵔⴰⵢⵏ ⴳ ⵡⴰⵏⴰⵡ ⵏ ⵉⵎⵉⵣⵉⴳ ⵓⵙⵡⵉⵔ 
ⵏ ⵉⴼⵔⴷⵉⵙⵏ ⵏ ⵍⴱⵓⵍⵉⵙ, ⵉⵍⵉⵏ ⴳⵉⵙⵏⵜ ⵜⵙⴽⴰⵏⵉⵏ ⵉⵟⵟⴼⵏ ⵙ ⵜⴽⵕⴹⵉ ⵉⵛⵇⵇⴰⵏ, ⵜⴰⵎⴰ ⵏ 
ⵓⵙⴳⵏⴰⴼ ⵎⵓⵃⴰⵎⵎⴷ ⵡⵉⵙⵙ ⵙⵎⵎⵓⵙ, ⴷ ⵜⵎⵏⴰⴹⵜ ⵏ ⴱⵓⵊⵉⴱⴰⵕ, ⵜⵓⴷⴷⵓⵔⵜ ⵏ ⵓⴼⵔⴰⵔ, ⴷ 
ⴹⵀⴰⵕ ⵎⵙⵄⵓⴷ.

5. ⵜⵉⵙⴽⴰⵏⵉⵏ ⵢⵓⴷⵙⵏ ⵉ ⵜⵖⵔⵎⵜ ⵏ ⵉⵎⵣⵓⵔⵏ ⴳ 3 ⵛⵓⵜⴰⵏⴱⵉⵔ 2017 ;

6. ⵜⴰⵎⵙⴰⵔⵜ ⵏ ⵓⴼⵜⵉⵙ ⵏ ⵚⴱⴰⴷⵢⴰ.

3. ⵜⵓⴳⴳⴰ ⵏ ⵛⴰ ⵏ ⵉⵔⴳⵣⵏ ⵏ ⵜⵏⴼⵔⵓⵜ

ⵜⵙⵎⵏⵜⵉⵍ ⵢⴰⵜ ⵜⵔⴰⴱⴱⵓⵜ ⵏ ⵓⴳⴳⵉⴷⵏ ⴳ ⵜⴰⴷⵓⵜⵉⵏ ⴰⴷ, ⵙ ⵓⵎⵙⴰⵙⴰ ⴷ ⵜⵓⴳⴳⴰ, ⵜⵓⴳⵜ 
ⴳⵉⵙⵏ ⴳⴰⵏ ⵉⵡⵜⵎⴰⵏ ⴳⵉⵙⵏ ⵓⵎⵥⵉⵢⵏ ⴽⴽⴰⵏ ⵖⵓⵎⵎⴰⵏ ⵓⴷⵎⴰⵡⵏ ⵏⵏⵙⵏ.  . ⵣⵔⵉⵏⵜ ⵜⵡⵓⵔⵉⵡⵉⵏ ⵏ 
ⵜⴽⵕⴹⵉ ⵓⴳⴳⵉⴷⵏ ⵖⵔ ⵜⴰⴷⵓⵜ ⴷ ⵓⵔⴷⴰⵍ ⵏ ⵓⵎⴽⴽⴰⵍⵓ ⵏ ⵓⵙⵅⵙⵉ ⴷ ⵜⵀⵉⵔⵔⵉⵜ ⵏ ⵓⵊⵉⵊⵊⵉ 
(ⵜⵉⵖⵔⵎⵜ ⵏ ⵉⵎⵣⵓⵔⵏ) ⴷ ⵡⴰⴳⵍⴰ ⴰⴳⴷⵓⴷⴰⵏ ⴷ ⵓⵙⵍⵉⴳ. ⵙⵎⵔⵙⵏ ⵉⵎⵙⴽⴰⵏⵏ ⵛⵉⴳⴰⵏ ⵏ 
ⵉⵎⴰⵙⵙⵏ ⵏ ⵓⵔⴷⴰⵍ ⴷ ⵜⴽⵕⴹⵉ ⵙⴳⵉⵙⵏ:ⵜⵉⵢⵜⵉ ⵙ ⵉⵥⵕⴰⵏ; ⴰⵙⵎⵔⵙ ⵏ ‘’ⵓⵍⴷⵉ’’; ⴰⵙⵎⵔⵙ ⵏ 
ⵉⵎⵄⵕⴰⴹⵏ; ⵜⵉⵕⵥⵉ ⵏ ⵊⵊⴰⵊ ⴷ ⵜⵀⵉⵔⵔⵉⵜⵉⵏ, ⴰⵙⵏⵀⴰⴱⴱⴰⵔ ⴷ ⵓⵔⴷⴰⵍ ⵏ ⵡⴰⵢⴷⴰ; ⴰⵙⵎⵔⵙ 
ⵏ ⵡⴰⵍⴰⴼⵏ ⵓⵎⵍⵉⵍⵏ, ⴰⵣⵍⴰⵢ ⵏ ⵉⵥⵕⴰⵏ ⵙⴳ ⵉⵣⵓⵔⵏ ⵏ ⵜⴰⴷⴷⵔⵡⵉⵏ, ⴰⵏⵏⵖⴰⵍ ⵏ ⵓⵣⴰⵜⵉⵎ ⵉⵔⵖⴰⵏ 
ⵅⴼ ⵉⴼⵔⴷⵉⵙⵏ ⵏ ⵍⴱⵓⵍⵉⵙ, ⴰⵙⵙⵔⵖ ⵏ ⵡⴰⴼⴰ ( ⵜⴰⵣⴷⴷⵓⵖⵜ, ⵜⵉⵀⵉⵔⵔⵉⵜⵉⵏ, ⴷ ⵜⵙⵖⴰⵍⵉⵏ 
ⵏ ⵓⴽⴰⵡⴰⵜⵛⵓ....); ⵜⵉⵕⴹⴰⵎⵉⵏ ⵉⵙⵙⵖⵓⵙⵏ; ⴰⵙⴱⴷⴷⵉ ⵏ ⵜⵀⵉⵔⵔⵉⵜⵉⵏ ⵏ ⵓⵊⵉⵊⵊⵉ ⴷ ⵓⵎⴽⴽⴰⵍⵓ 
ⵏ ⵓⵙⵅⵙⵉ ⴷ ⵓⵙⴳⴷⵍ ⵏⵏⵙ ⵙⴳ ⵓⵍⴽⴰⵎ ⵖⵔ ⵉⴷⵖⴰⵔⵏ ⵏ ⵜⵎⵙⴰⵔⵉⵏ ⴷ ⵓⵙⵎⴰⵜⵜⵉ ⵏ ⵉⵎⵓⴳⴰⵙ; 
ⵜⵉⵕⵥⵉ ⵏ ⵉⵙⵉⴷⴷⵏ ⵏ ⵓⵙⵙⴼⴰⵡ ⴳ ⵓⵙⵓⴽ ⴰⵎⴰⵜⴰⵢ. ⴰⴼⴰⴷ ⴰⴷ ⵏⵙⵙⴼⴰⵡ ⵅⴼ ⵓⴽⵙⴰⵢ ⵏ 
ⵜⵡⴰⵖⵉⵜⵉⵏ ⵜⵉⴽⵎⴰⵎⵉⵏ ⴷ ⵜⵓⴽⵍⵉⵙⵉⵏ ⵏⵏⴰ ⵢⴰⵖⵏ ⵛⴰ ⵏ ⵉⵔⴳⵣⵏ ⵏ ⵜⵏⴼⵔⵓⵜ, ⵏⵓⵡⵉ ⴷ ⴳ ⵎⴰⴷ ⴷ 
ⵉⴷⴷⴰⵏ ⵉⴼⵔⵓⵔⵉⵏ ⵏ ⵓⵢⵏⵏⴰ ⵉⵍⴰⵏ ⴰⵜⵉⴳ ⴳ ⵎⴰⴷ ⵉⵊⵕⴰⵏ.

	ⴰⴷⴷⴰⴷ ⴰⵎⵣⵡⴰⵔⵓ : (ⵚ.ⴼ.) ⴰⵏⴱⴷⴰⴷ ⵏ ⵜⵏⴼⵔⵓⵜ, ⵉⵍⵓⵍ ⴳ 19 ⴽⵟⵓⴱⵕ 1982

ⴳ ⵡⴰⵙⵙ ⵏ 26 ⵎⴰⵢⵢⵓ 2016, ⵓⵔ ⵍⵍⵉⵏⵜ ⵜⵎⵉⵜⴰⵔ ⵏ ⵜⴽⵕⴹⵉ ⴷ ⵜⵓⴳⵜ ⵏ ⵜⵙⵓⴽⵉⵏ ⵣⵓⵏⴷ 
ⵉⴳ ⵏⵉⵜ ⵅⵡⴰⵏⵜ, ⴷ ⵉⵣⵓⵔⵏ ⴽⵜⵓⵔⵏ ⵙ ⵉⵎⵙⴽⴰⵏⵏ, ⵍⵍⵉⴳ ⵉⵣⵔⵉ ⵉⵎⵉⴽ ⵏ ⵓⵣⵎⵣ, ⴳ ⵜⵙⵔⴰⴳⵜ 
ⵜⵉⵙⵙ ⵙⵏⴰⵜ ⴷ ⵓⵣⴳⵏ ⵏ ⵜⴷⴳⴳⵯⴰⵜ, ⵙⵙⵏⵜⵉⵏ ⵜⵓⴳⵜ ⵏ ⵉⵎⵙⴽⴰⵏⵏ ⵜⵉⵢⵜⵉ ⵙ ⵉⵥⵕⴰⵏ ⵙⴳ ⵓⴼⵍⵍⴰ 
ⵏ ⵉⵣⵓⵔⵏ, ⵍⵍⴰⵏ ⴳⵉⵙⵏ ⵡⵉⴷⴰ ⵉⵖⵓⵎⵎⴰⵏ ⵓⴷⵎ. ⵉⵏⵏⴰ ⵓⵎⵏⵜⴰⵢ « ⴳⴰⵏ ⴰⵖ ⴳ ⵡⴰⵎⵎⴰⵙ, ⴰⵣⵓⵔⵏ 
ⵉⴽⵜⵓⵔ, ⵖⴰⵙ ⵍⴱⵓⵍⵉⵙ ⴷ ⵉⵣⵓⵔⵏ... ⴷⴰ ⵉⵥⵕⴰⵏ ⴰⵕ ⴷ ⴹⴹⴰⵕⵏ ⴰⵎ ⵓⵏⵥⴰⵕ, ⵏⴽⴽⵉ ⵓⵔ ⵖⵓⵔⵉ 
ⵜⵍⵍⵉ  ⵓⵎⵙⵜⵏⵢⵉⵅⴼ... ⵢⵓⵡⵜ ⵉⵢⵉ ⵢⴰⵏ ⵙ ⵢⴰⵜ ⵜⴰⵍⵢⴰⵊⵓⵕⵜ ⵜⴰⵎⵇⵇⵔⴰⵏⵜ ⴳ ⵓⵣⵍⵍⵉⴼ... ⵓⴽⴰⵏ 
ⵜⴼⵜⵙ ».ⴰⵔ ⴽⴽⴰⵜⵏ ⵉⵎⵙⴽⴰⵏⵏ ⵉⵔⴳⵣⵏ ⵏ ⵍⴱⵓⵍⵉⵙ ⵙ ⵉⵥⵕⴰⵏ ⵙⴳ ⵎⴰⵏ ⵜⴰⵙⴳⴰ ⵉⵍⵍⴰⵏ ⴷ ⵙⴳ 
ⵓⴼⵍⵍⴰ ⵏ ⵉⵣⵓⵔⵏ.  ⴳ ⵜⵣⵉ ⵍⵍⵉ ⵖ ⵜⵊⵕⴰ ⵜⴰⴷⵓⵜ ⵓⵔ ⵜⴱⴷⴷⵉ ⵜⵉⵢⵜⵉ ⵙ ⵉⵥⵕⴰⵏ ⵉⴹⵕ ⵓⵎⵏⵜⴰⵢ 
ⵅⴼ ⵡⴰⴽⴰⵍ, ⵉⵙⵅⴼ.

ⵉⵙⵢⴰⴼⴰ ⵎⴰⵢⴰ ⵏⵏ ⵙ ⵢⴰⵏ ⵡⴰⴳⴳⴰⵙ ⴰⵏⵖⴱⵓ ⴳ ⵓⵣⵍⵍⵉⴼ ⵏ ⵎⴰⵙⵙ (ⵚ.ⴼ.) ⴰⵢⵍⵍⵉ ⴷ ⵢⵓⵡⵉⵏ 
ⴰⵍⵍⵉⵖ ⴰⵙ ⵜⴻⵜⵜⵓⴳⴰ ⵢⴰⵜ ⵜⵎⵀⵍⵜ ⵜⴰⵏⴼⵍⴰⵢⵜ ⴳ ⵍⵃⵓⵙⵉⵎⴰ, ⵜⵎⵎⵣⴷⵉ ⵙⴳ ⵜⵙⵔⴰⴳⵜ ⵜⵉⵙⵙ 
ⴽⵕⴰⴹⵜ ⵏ ⵜⴷⴳⴳⵯⴰⵜ ⴰⵔ ⵢⴰⵏ ⴷ ⵎⵔⴰⵡ ⵏ ⵢⵉⴹ. ⵉⵎⵔⵔⵜ ⵙⴳ ⵓⵎⵎⵓⵄⴹⵕ ⴰⵎⵖⵍⴰⵍ ⴷ ⵉⴱⴷⴷⵉ 
ⵙⴳ ⵜⵡⵓⵔⵉ ⵓⴳⴳⴰⵔ ⵏ ⵙⵉⵏ ⵉⵙⴳⴳⵯⴰⵙⵏ.

	ⴰⴷⴷⴰⴷ ⵡⵉⵙⵙ ⵙⵉⵏ (ⵎ.ⴷ.), ⴰⵏⴹⴰⴼ ⵏ ⵜⵏⴼⵔⵓⵜ, ⵉⵍⵓⵍ ⴳ 3 ⵎⴰⵕⵚ 1988

        ⵥⵥⵡⴰⵏ ⵜ ⵉⵎⵙⴽⴰⵏⵏ « ⵙⴹⵕⵏ ⵉⵢⵉ ⴳ ⵢⴰⵏ ⵓⵃⴼⵓⵔ ⵏ 3 ⵎⵉⵜⵔⵓ ⵏ ⵓⵏⵖⴱⵓ. 
ⵙⵙⵏⵜⵉⵏ ⴰⵔ ⵉⵢⵉ ⴽⴽⴰⵜⵏ ⵙ ⵉⵥⵕⴰⵏ ⴷ ⵡⵓⵣⵣⴰⵍ... ⴽⴽⵙⵏ ⵉⵢⵉ ⴰⴱⵓⴽⵍⵉⵢⵉ ⵣⵣⵓⵖⵔⵏ ⵉⵢⵉ... » 
ⵓⴽⴰⵏ ⵉⵜⵜⵓⵜ ⵙ ⵓⴽⵛⵛⵓⴹ ⴷ ⵡⵓⵣⵣⴰⵍ « ⵜⵉⵢⵜⵉ ⵙ ⵓⵙⴰⵔⵉ ⴳ ⵜⵖⵎⵔⵜ ⵏ ⵓⴼⵓⵙ ⴰⴼⴰⵙⵉ, ⵓⵜⵏ 

ⵉⵢⵉ ⵙ ⵓⵎⵄⵕⴰⴹ ⴳ ⵡⵓⴷⵎ...ⴷ ⵉⵙⵓⵔⴰⵢ ⴷ ⵓⵢⵏⵏⴰ ⴰⴽⴽⵯ ⵉⵍⵍⴰⵏ... ⴰⴱⴷⵄⵉ ⵉⴱⴳⴰ ⴽⵓⵍⵍⵓ ⵙ 
ⵉⵅⴱⴰ ⵏ ⵉⵙⵓⵔⴰⵢ... ⵍⵍⵉⴳ ⵥⵕⵉⵖ ⵜⵉⵀⵉⵔⵔⵉⵜ ⵏ ⵍⴱⵓⵍⵉⵙ ⵇⵍⵓⵍⵍⵉⵖ ⵙⴳ ⵓⵎⴰⴷⵍ ⴰⵍⵉⵖ ⴳ 
ⵜⵀⵉⵔⵔⵉⵜ ⵏ ⵍⴱⵓⵍⵉⵙ ».

ⴳ ⵓⵣⵎⵣ ⵏ ⵜⵏⵣⴱⴰⵢⵜ ⵏⵏⵙ, ⵉⵜⵜⵢⴰⴳⴰⵙ ⵙ ⵢⴰⵏ ⵡⴰⴳⴳⴰⵙ ⴰⵏⵖⴱⵓ ⵙ ⵡⴰⵍⴰⴼ ⵓⵎⵍⵉⵍ 
ⴳ ⵉⵖⵉⵍ  ⵏⵏⵙ ⴷ ⵛⵉⴳⴰⵏ ⵉⴱⵔⴰⵢⵏ ⵅⴼ ⵡⵓⴷⵎ ⵏⵏⵙ. ⵉⵕⵥⵥ ⴳ ⵜⵖⵎⵔⵜ ⵏ ⵓⴼⵓⵙ ⵏⵏⵙ ⴰⵢⵍⵍⵉ 
ⵉⵙⵓⵖⵏⵏ ⵉⴳⵉ ⵏ ⵢⴰⵜ ⵜⵎⵀⵍⵜ ⵜⴰⴼⵍⴰⵢⵜ ⵜⴻⵜⵜⵓⵙⵔⵙ ⴳⵉⵙ ⵢⴰⵜ ⵜⴳⵣⵣⵓⵎⵜ ⵏ  ⵡⵓⵣⵣⴰⵍ. ⵉⴱⴷⴷ 
ⵙⴳ ⵜⵡⵓⵔⵉ ⴰⵣⴳⵏ ⵏ ⵓⵙⴳⴳⵯⴰⵙ ⵢⵉⵍⵉ ⵖⵓⵔⵙ ⵓⵎⵎⵓⵄⴹⵕ ⴰⵎ ⴰⵎⵖⵍⴰⵍ.

	ⴰⴷⴷⴰⴷ ⵡⵉⵙⵙ ⴽⵕⴰⴹ : (ⵃ.ⵎ), ⴰⵎⵣⵡⴰⵔ ⵏ ⵍⴱⵓⵍⵉⵙ, ⵉⵍⵓⵍ ⴳ 31.05.1989

ⵉⵜⵜⵓⵥⵡⴰⵢ, ⵏⵜⵜⴰⵏ ⴷ ⵉⵔⵏⴰⵡⵏ ⵏⵏⵙ ⵙ ⵓⵙⵓⴳⵉⵏ ⴽⵔⴰ ⵏ ⵉⵎⵙⴽⴰⵏⵏ ⵉⴽⴽⴰ ⵓⵟⵟⵓⵏ ⵏⵏⵙⵏ ⵉⵍⴰ 
ⴰⵡⵜⵜⵓ ⴷⴰⵜ ⴰⴷ ⵉⵜⵜⵓⵙⵏⴼⴰⵍ ⵖⵔ 400 ⵏ ⵉⵎⴳⴳⵓⴷⵉⵢⵏ, ⵙⵙⵏⵜⵉⵏ ⴰⵔ ⴽⴽⴰⵜⵏ ⵜⵉⵀⵉⵔⵔⵉⵜⵉⵏ ⵏ 
ⵍⴱⵓⵍⵉⵙ ⵙ ⵉⵥⵕⴰⵏ ⴷ ⵜⵙⵖⴰⵍⵉⵏ ⵏ ⵍⵎⵓⵍⵓⵟⵓⴼ.

ⵉⵕⵕⵥⴰ ⴳ ⵉⴹⴰⵕⵏ ⵏⵏⵙ, ⴹⴰⵕⴰⵜ ⵎⴰⴷ ⴰⵙ ⵜⵜⵓⵙⵙⴽⵎⴹⵏ ⵉⴼⴰⵙⵙⵏ ⵍⵍⵉⴳ ⵉⵍⵍⴰ ⴳ ⵓⵣⵓⵔ. 
ⵜⴻⵜⵜⵓⴳⴰ ⴰⵙ ⵢⴰⵜ ⵜⵎⵀⵍⵜ ⵜⴰⴼⵍⴰⵢⵜ ⵉⵜⵜⵓⵖⴰⵡⵍⵏⵏ ⴳ ⵓⴹⴰⵕ ⵏⵏⵙ ⴰⴼⴰⵙⵉ, ⵎⴰⵛⴰ ⵓⵔ ⵜⵎⵓⵔⵙ «  
ⴰⵛⴽⵓ ⵉⵏⵏⴹ ⵓⴹⴰⵕ, ⵜⴹⵕ ⵜⵡⵍⵥⵉⵜ  ⵅⴼ ⵡⵓⵍⵜⵎⴰⵙ, ⵢⴰⵖⵓⵍ ⵉⵅⵚⵚ ⴰⵔ ⵉⵎⵔⵔⵉ ⵉⵅⵚⵚ ». 
ⵉⵙⵢⴰⴼⴰ ⵎⴰⵢⴰ ⵏⵏ  ⵙ ⵢⴰⵏ ⵓⵎⵎⵓⵄⴹⵕ ⴰⵙⵓⵍⴰⵏ ⵜ ⵉⴳⴰⵏ ⴷ‘’ ⵓⵔ ⵙⵓⵍ ⵔⴰⴷ ⵉⵜⵜⵏⵏⴹ ⵓⴹⴰⵕ”

7. ⵅⴼ ⵓⵙⴰⵕⴰⴹ ⵏ ⵉⵎⴹⴼⴼⵓⵕⵏ ⴳ ⵓⵣⵎⵣ ⵏ ⵜⵙⴽⴰⵏⵉⵏ ⵏ 
ⵍⵃⵓⵙⵉⵎⴰ

ⵉⵖⵜⵙ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ, ⵙ ⵓⵎⵙⴰⵙⴰ ⴷ ⵓⵣⵔⴼ ⴰⴷⵙⵍⴰⵏ ⴳ 
ⵓⵙⴰⵕⴰⴹ ⵓⵖⴷⵉⵎ ⴰⴷ ⵉⴹⴼⵓⵕ, ⵉⵏⵥⵉⵉⵙⴰⵕⴰⴹⵏ ⵏ ⵉⵏⴰⵎⵓⵥⵏ ⴳ ⴹⴰⵕⴰⵜ ⵏ ⵜⵙⴽⴰⵏⵉⵏ ⵏⵏⴰ ⵜⵙⵙⵏ 
ⵜⵙⴳⴰ ⵏ ⵍⵃⵓⵙⵉⵎⴰ. ⵏⵏⴰ ⵉⵜⵜⵓⴳⴰⵏ ⵙ ⵓⵙⴰⵕⴰⴹ ⵏ ⴽⵓ ⴰⵏⴰⵎⵓⵥ ⵡⴰⵃⴷⴰⵜ ⵙ ⵓⵙⴷⴰⵡ ⴰⵎⵥⵍⵉ, ⴷ 
ⵜⴰⵔⴷⴰⵢⵉⵏ ⴷ ⵜⵉⵍⴰⵡⵉⵏ ⵏⵏⴰ ⴷ ⵜⵓⵡⵉ ⵜⵙⵏⵓⵔⴰⵢⵜ ⵜⴰⵎⴰⵜⴰⵢⵜ.

I. ⵉⵏⵥⵉ ⵏ ⵓⵙⵎⵀⵍ ⵏ ⵉⵙⴱⴷⴰⴷⵏ ⵉⴳⵔⴰⵖⵍⴰⵏⵏ ⵏ ⵓⵙⴰⵕⴰⴹ ⵓⵖⴷⵉⵎ

1. ⴰⵣⵔⴼ ⴳ ⵓⵙⴰⵕⴰⴹ ⴰⴳⴷⵓⴷⴰⵏ: ⵉⵣⵎⵎⴻⵎ ⵓⵙⵇⵇⵉⵎ ⵜⵉⵍⵉⵜ ⵏ ⵜⴼⴰⴷⴰ ⵏ ⵓⵙⴰⵕⴰⴹ 
ⴰⴳⴷⵓⴷⴰⵏ: 

- ⴰⵏⵏⵓⵕⵥⵎ ⵏ ⵜⴰⴷⴰⵍⴰ ⵏ ⵜⴳⵉⵡⵉⵔⵉⵏ ⴳ ⵓⵢⴷⴰ ⵜⵍⴰ ⵜⵣⵉ ⵏ ⵓⵙⴰⵕⴰⴹ, ⵜⵉⵍⵉ ⵏⵏ ⴳ ⵜⴳⵉⵡⵉⵔⵉⵏ 
ⵢⴰⵜ ⵜⵔⴰⴱⴱⵓⵜ ⵏ ⵉⵎⵏⵥⴰ ⴷ ⵜⵎⵏⵥⴰ ⵙⴳ ⵍⵎⵖⵔⵉⴱ ⴷ ⴱⵕⵕⴰ, ⴷ ⵉⵎⴰⵙⵙⵏ ⵏ ⵓⵙⵏⵖⵎⵙ 
ⵉⵏⴰⵎⵓⵔⵏ ⴷ ⵉⴳⵔⴰⵖⵍⴰⵏⵏ ⴷ ⵓⵍⴰ ⵜⴰⵡⵊⵉⵡⵉⵏ ⵏ ⵉⵎⵔⴷⴰⵢⵏ ⴷ ⵓⵏⴳⵉⵙⵏ ⴷ ⵉⵎⴷⴷⵓⴽⴽⴰⵍ ⵏⵏⵙⵏ .

- ⵜⵓⵙⵎⵉⵔⵜ ⵏ ⵜⵙⵏⴱⴹⴰⵢⵜ ⴳ ⵜⴳⵉⵔⴰ ⵏ ⴽⵓ ⵜⴳⵉⵡⵉⵔⵜ ⵅⴼ ⵜⴰⴽⵜⵓⵜ ⵏ ⵜⴳⵉⵡⵉⵔⵜ 
ⵜⴰⵏⴹⴼⴰⵕⵜ ⴷ ⵡⴰⴽⵓⴷ ⵏⵏⵙ.

-  ⵉⵜⵜⵡⴰⵙⵙⴼⵍⴷ ⵙ ⵉⵎⵔⴷⴰⵢⵏ ⴷ ⵉⵎⵙⴳⴷⴰⵍⵏ ⴷ ⵜⵖⵔⵉ ⵏ ⵉⵏⴱⴹ ⴳ ⵜⴳⵉⵡⵉⵔⵉⵏ 
ⵜⵉⴳⴷⵓⴷⴰⵏⵉⵏ.

2. ⴰⵣⵔⴼ ⴳ ⵓⵙⵏⵖⵎⵙ ⵙ ⵜⵎⵏⵜⵉⵍⵉⵏ ⵏ ⵡⴰⵎⵎⴰⵥ

- ⴷⴰ ⵜⵜⵉⵏⵉⵏⵜ ⵜⵏⴰⴹⵉⵏ ⵏ ⵍⴱⵓⵍⵉⵙ ⴰⵏⵣⵔⴰⴼ ⵎⴰⵙ ⵜⵜⵡⴰⴱⴷⴰⵔⵏⵜ ⵉ ⵇⴰⵃ ⵉ ⵉⵏⴰⵎⵓⵥⵏ 
ⵜⵉⵎⵏⵜⵉⵍⵉⵏ ⵏ ⵡⴰⵎⵎⴰⵥ ⵏⵏⵙ, ⵎⴰⵛⴰ ⵛⵉⴳⴰⵏ ⴳⵉⵙⵏ ⵣⵣⵓⴳⵉⵏ ⴳ ⵜⵉⵣⵉ ⵓⵔⵣⵣⵓ ⴰⵙⵎⴰⵜⵜⴰⴳ 
ⴰⴱⴷⴰⵔ ⴰⴷ..

3. ⴰⵣⵔⴼ ⴳ ⵉⴱⴷⴷⵉ ⴰⴷⵖⵢⴰⵏ ⴷⴰⵜ ⵏ ⵉⵏⴱⴹⵉ ⵏ ⵓⵙⴰⴳⴳⵯ

- ⵜⵜⵓⵙⵙⵖⵓⵍⵏ ⵇⴰⵃ ⵉⵎⵔⴷⴰⵢⵏ ⴳ ⵜⵣⵉ ⵏ ⵓⵙⵙⵏⴽⴷ ⵏⵏⵙⵏ ⵖⵔ ⵜⵙⵏⵓⵔⴰⵢⵜ ⵜⴰⵎⴰⵜⴰⵢⵜ ⵏⵏⴰ 
ⴰⵙⵏ ⵉⵕⵥⵎⵏ ⵙⵉⵏ ⵉⵙⴷⴰⵡⵏ ⵏ ⵓⵙⴰⴳⴳⵯ, ⵜⵜⵓⵙⵙⴰⵖⵓⵍⵏ ⵖⵔ ⵎⴰⵙⵙ ⵉⵏⴱⴹⵉ ⵏ ⵓⵙⴰⴳⴳⵯ.

- ⵙⴰⵡⵍⵏ ⵛⵉⴳⴰⵏ ⵙⴳⵉⵙⵏ ⵅⴼ ⵉⴱⵔⵔⵉⵡⵏ ⵏ ⵓⵙⵔⴼⵓⴼⵏ, ⵢⵓⵏⴹ ⵉⵏⴱⴹⵉ ⵏ ⵓⵙⴰⴳⴳⵯ ⵙ 
ⵓⵙⵎⵏⵉⴷ ⵏⵏⵙⵏ ⵉ ⵓⵣⵣⵔⴰⵢ ⴰⵎⵙⵏⵉⵊⵊⵉ.

4. ⴰⵣⵔⴼ ⴳ ⵓⵎⵢⴰⵡⴰⴹ ⴰⴽⴷ ⵓⵎⴰⴹⴰⵍ ⵏ ⴱⵕⵕⴰ

- ⴷⴰ ⵜⵜⵉⵏⵉⵏⵜ ⵜⵏⴰⴹⵉⵏ  ⵏ ⵍⴱⵓⵍⵉⵙ ⴰⵏⵣⵔⴰⴼ ⵎⴰⵙ ⵉⵜⵜⵓⴼⴽⴰ ⵓⵣⵔⴼ, ⵉ ⵇⴰⵃ ⵉⵏⴰⵎⵓⵥⵏ, ⴳ 
ⵓⴱⴷⴰⵔ ⵉ ⵜⵡⵊⵉⵡⵉⵏ ⵏⵏⵙⵏ ⵎⴰⵙ ⵜⵜⵡⴰⵙⵔⴰⵙⵏ ⴳ ⵜⵏⵎⴰⵜⵔⵜ ⵜⵉⵎⵥⵕⵉⵜ ⴷ ⵉⴷⵖⴰⵔⵏ ⵏⵏⴰ 
ⴳ ⵍⵍⴰⵏ, ⵎⴰⵛⴰ ⵛⵉⴳⴰⵏ ⴳⵉⵙⵏ ⵣⵣⵓⴳⵉⵏ ⵎⴰⵢⴰ.

- ⵉⵜⵜⵡⴰⴼⴽⴰ ⵓⵣⵔⴼ ⵉ ⵉⵏⴰⵎⵓⵥⵏ ⴳ ⵓⵎⵢⴰⵡⴰⴹ ⴰⴽⴷ ⵓⵎⵣⴰⵖ, ⵔⵣⴼⵏ ⵛⵉⴳⴰⵏ ⵏ ⵉⵎⵙⵜⴰⵏⵏ 
ⵉⵏⴰⵎⵓⵥⵏ;

5. ⴰⵣⵔⴼ ⴳ ⵜⵙⴰⵖⵓⵍⵜ ⴳ ⵜⵓⵍⴳⵉⵏⵜ ⵏ ⵡⴰⵎⵎⴰⵥ

- ⵙⴰⵡⵍⵏ ⵛⴰ ⵏ ⵉⵏⴰⵎⵓⵥⵏ ⵅⴼ ⵡⴰⵔ ⵜⵓⵍⴳⵉⵏⵜ ⵏ ⵜⵖⵜⴰⵙⵜ ⵏ ⵓⵙⴱⴷⴷⵉ ⵏⵏⵙ, ⵉⴷⴷⵖ ⵓⵔ ⴷⵔⵓⵏ 
ⴳ ⵜⵙⴽⴰⵏⵉⵏ, ⵎⴽⴷⴰ ⵣⵣⵓⴳⵏ ⵛⴰ ⵏ ⵉⴷⵙⵏ ⵎⴰⵙ ⵓⵔ ⵉⵍⵍⵉ ⵡⴰⴷⴷⴰⴷ ⵏ ⵜⵉⴳⴰⵡⵜ ⵍⵍⵉⴳ 
ⵜⵜⵓⵙⴱⴷⴷⴰⵏ.

II. ⵉⵏⵥⵉ ⵏ ⵉⵎⵏⵣⴰⵢⵏ ⵓⵎⵀⵉⵍⵏ ⵏ ⵓⵙⴰⵕⴰⴹ ⵓⵖⴷⵉⵎ

1.ⴰⵣⵔⴼ ⴳ ⵓⵙⴰⵕⴰⴹ ⴰⴳⴷⵓⴷⴰⵏ ⴷⴰⵜ ⵏ ⵜⵙⵏⴱⴹⴰⵢⵜ ⵜⴰⵙⵉⵎⴰⵏⵜ ⵜⴰⵔⴰⵡⵙⴰⵏⵜ 
ⵉⵥⵍⵉⵏ ⴷ ⵉⵜⵜⵓⵙⵔⵙⵏ ⵙ ⵓⵎⵙⴰⵙⴰ ⴰⴽⴷ ⵓⵙⵍⴳⵏ

ⴳ ⵜⴼⵔⴽⵜ ⵏ ⵡⴰⵍⴰⵙ, ⵉⵙⵙⵏⴽⴷ ⵓⵎⵣⴰⵖ ⵏ ⵉⵎⵔⴷⴰⵢⵏ ⵢⴰⵜ ⵜⵎⵙⵙⴽⵜⵉⵜ ⵏ 
ⵜⵓⵔⴷⴰ ⵜⵓⵍⴳⵉⵏⵜ ⵉ ⵜⵙⵏⴱⴹⴰⵜⵢ ⵏ ⵜⵕⵓⵥⵉ, ⵏⵏⴰⵏ ⴳⵉⵙ ⵎⴰⵙ  ⴷ ⵓⵔ ⵜⵍⵍⵉ ⵜⵔⴰⵡⵙⴰⵏⵜ ⴳ 
ⵜⵙⵏⴱⴹⴰⵢⵜ ⵍⵍⵉⴳ ⴰⵙⵏ ⵉⵏⵏⴰ ⵓⵏⵙⵙⵉⵅⴼ ⵏ ⵜⴳⵉⵡⵔⵜ ⵎⴰⵙ ⵓⵔ ⴷⴰ ⵜⵙⵎⴷⵢⴰ ⵜⵎⵙⴰⵔⵜ 
ⵏⵏⴰ ⵉⵍⵍⴰⵏ ⴷⴰⵜ ⴰⵙ ⴰⴱⴽⴽⵉⴹ ⴰⵙⵔⵜⴰⵏ. ⵜⴰⴳⵉ ⵜⵙⵏⴱⴹⴰⵢⵜ ⵏ ⵜⵕⵓⵥⵉ ⵜⵓⵜⵜⵔⴰ ⵏ ⵜⵙⴰⵖⵓⵍⵜ 
ⵉⴷⴷⵖ ⵜⴰⵏⵏⵉⵢ ⵎⴰⵙ‘’ ⵓⵔ ⵉⵍⵍⵉ ⴳ ⵡⵏⵏⴰ ⵉⵙⵙⵏⴽⴷ (ⵓⵎⵣⴰⵖ ⵏ ⵉⵎⵔⴷⴰⵢⵏ), ⵅⴼ ⵜⵎⵙⴰⵔⵜ 
ⵏ ⵓⵙⵡⵓⴷⴷⵓ ⵏ ⵜⴳⵉⵡⵔⵜ ⴳ ⵜⴼⵔⴽⵜ ⵏ ⵓⵙⴷⴷⵉⴷ ⵙⴳ ⵜⵎⴰⴳⵉⵜ ⴷ ⵜⵉⵍⵉⵜ ⵏ ⵓⵎⵔⴷⴰⵢ (..), 
ⵎⴰⵢⴰ ⵏⵏ ⴰⴷ ⵉⵎⵍⵍⴰⵏ ⵎⴰⵙ ⵓⵔ ⵜⵍⵍⵉ ⵜⵔⴰⵡⵙⴰⵏⵜ.. ⴳ ⵓⵏⴳⵎⴰⵎ ⴰⵏⵣⵔⴰⴼ (..)”

ⵙⴳ ⵜⵙⴳⴰ ⵏ ⵜⵥⵍⴰⵢⵜ, ⵉⵣⵣⵓⴳⵔ ⵓⵎⵣⴰⵖ ⵏ ⵉⵎⵔⴷⴰⵢⵏ ⴳ ⵜⵥⵍⴰⵢⵜ ⵏ ⵜⵙⵏⴱⴹⴰⵢⵜ, 
ⵜⵏⴱⴹ ⵜⵙⵏⴱⴹⴰⵢⵜ ⵙ ⵓⵖⵓⵍ ⵏ ⵓⴷⵃⵃⵓⵢ, ⵉⴷⴷⵖ ⵜⴳⴰ ⵜⵖⵜⴰⵙⵜ ⵏ ⵜⵙⴰⵖⵓⵍⵜ ⵅⴼ ⵜⵥⵍⴰⵢⵜ 
ⵉⴷⴷⴰ ⴷ ⵙ ⵓⵎⵙⴰⵙⴰ ⴰⴽⴷ ⵓⵙⵍⴳⵏ ⴷ ⵉⴷⴷⵖ ⵓⵔ ⵜⵍⵍⵉ ⵜⵣⵎⵔⵜ ⵓⵎⵙⴳⴷⴰⵍ ⵏ ⵜⵖⵜⴰⵙⵜ 
ⵏ ⵜⵏⵙⵏⴱⴹⴰⵢⵜ ⵜⵕⵓⵥⵉ.

2. ⴰⵣⵔⴼ ⴳ ⵓⵙⵏⵖⵎⵙ ⴰⴷⵖⵢⴰⵏ ⵙ ⵜⵔⴷⴰⵢⵉⵏ

- ⵉⴽⴽⴰ ⵓⵏⵙⵙⵉⵅⴼ ⵏ ⵓⵏⴳⵎⴰⵎ, ⴽⵓⴷⵏⵏⴰ ⵉⵙⴷⴷⵉⴷ  ⵙⴳ ⵜⵎⴰⴳⵉⵜ ⵏ ⴽⵓ ⴰⵎⵔⴷⴰⵢ, ⴷⴰ 
ⵜ ⵉⵙⵏⵖⵎⵙ ⵙ ⵜⵔⴷⴰⵢⵉⵏ ⵏⵏⴰ ⴰⵙ ⴷⴰⵔⵙ ⵉⵍⵍⴰⵏ.

3. ⴰⵣⵔⴼ ⴳ ⵜⵉⵍⵉⵜ ⴳ ⵓⵙⴰⵕⴰⴹ

- ⵜⵓⴳⴳⴰ ⴷ ⵜⵉⵍⵉⵜ ⵏ ⵜⴰⴼⴰⴷⴰ ⴷⴷⵖ ⵙⴳ ⴽⵉⴳⴰⵏ ⵏ ⵜⵎⴳⴳⵉⵜⵉⵏ ⵏⵏⴰ ⵜⴳⴰ ⵜⵙⵏⴱⴹⴰⵢⵜ, 
ⵍⵓⵎⴰⵕ:

ⵉⵡⵉⵣ ⵅⴼ ⵓⵙⴷⴷⵉⴷ ⵏ ⵎⴰⵙ ⴰⴽⴽⵯ ⵓⵎⵥⵏ ⵉⵎⴹⴼⵓⵕⵏ ⴳ ⵡⴰⴷⴷⴰⴷ ⵏ ⵓⵕⵥⵥⵓⵎ 
ⵜⵉⵖⵓⵔⵉⵡⵉⵏ;

ⵉⵡⵉⵣ ⵅⴼ ⵓⵙⵉⴷⴷⵉⴷ ⵙⴳ ⵓⵙⵢⵉⵍⵉ ⵏ ⵉⵏⴰⵎⵓⵥⵏ ⴷ ⵓⵙⴷⴷⵉⴷ ⵙⴳ ⵜⵎⴰⴳⵉⵜ ⵏⵏⵙⵏ;

ⵉⵡⵉⵣ ⵅⴼ ⵓⵙⴷⴷⵉⴷ ⵅⴼ ⵓⵎⵙⴳⴷⴰⵍ ⵅⴼ ⵉⵎⴰⵙⵙⵏ ⵏ ⵜⵉⵍⴰⵡⵜ ⵙ ⵜⵉⵍⵉⵜ

ⵉⵡⵉⵣ ⵅⴼ ⵓⵙⴷⴷⵉⴷ ⵅⴼ ⵡⴰⵏⴰⴹ ⵏ ⵓⵎⴰⵔⴰ ⵏ ⵓⵣⵎⵎⴻⵎ ⵙ ⵓⵎⵎⴰⵜⵉ ⵖⵔ ⵓⵖⵣⵓ 
ⴰⴷⵖⵔⴰⵏ ⵢⴰⵍⵙ ⵎⴰⴷ ⵉⵊⵕⴰⵏ ⴳ ⵜⴳⵉⵡⵔⵜ ⵉ ⵉⵎⵔⴷⴰⵢⵏ ⵏⵏⴰ ⵢⵓⴳⵉⵏ ⴰⴷ ⴱⴷⴷⵏ ⴷⴰⵜ 
ⵏ ⵜⵙⵏⴱⴹⴰⵢⵜ.

4. ⴰⵣⵔⴼ ⴳ ⵓⵎⵣⴰⵖ

ⵉⵜⵜⵓⵙⵏⴰⵢ ⵓⵎⵣⴰⵖ ⵏ ⵉⵎⵔⴷⴰⵢⵏ ⵙⴳ 65 ⵏ ⵜⵎⵙⵜⴰⵏⵜ ⴷ ⵓⵎⵙⵜⴰⵏ ⵙⴳ ⵛⵉⴳⴰⵏ ⵉⵏⴳⵎⴰⵎⵏ, 
15 ⵏ ⵢⴰⵏ ⵙⴳⵉⵙⵏ ⴽⴰ ⴰⴷ ⵉⴹⴼⵕⵏ ⵉⵙⴰⵕⴰⴹⵏ. ⴰⵎⵣⴰⵖ ⵏ ⵓⴳⵎⴰⵎ ⵓⵖⵔⵉⵎ ⵉⵜⵜⵓⵙⵏⴰⵢ 
ⵙⴳ ⴽⴽⵓⵥ ⵏ ⵉⵎⵙⵜⴰⵏⵏ ⵙⴳ ⵓⵏⴳⵎⴰⵎ ⵏ ⵕⵕⴱⴰⵟ ⴷ ⵜⴳⵎⵎⵉ ⵜⵓⵎⵍⵉⵍⵜ.

5. ⴰⵣⵔⴼ ⴳ ⵓⵎⵢⴰⵡⴰⵙ ⵏ ⵓⵎⵙⵙⵓⵖⵍ

- ⵉⵜⵜⴳⴰ ⵓⵎⵢⴰⵡⴰⵙ ⵙ ⵓⵎⵙⵡⵓⵔⵉ ⵏ ⵍⴱⵍⵉⵙ ⴳ ⵓⵔⵣⵣⵓ ⴰⵙⵎⴰⵜⵜⴰⴳ ⴰⴼⴰⴷ ⴰⴷ ⵉⴳ 
ⵜⴰⵙⵙⵓⵖⵍⵜ.

- ⴳ ⵜⴳⵉⵡⵉⵔⵉⵏ ⵏ ⵓⵙⴰⵕⴰⴹ ⵉⵍⵍⴰ ⵏⵏ ⵓⵎⵙⵙⵓⵖⵍ ⵏ ⵜⵏⵜⴰⵍⴰ ⵜⴰⵔⵉⴼⵉⵜ ⵉ ⵉⵎⵔⴷⴰⵢⵏ ⵏⵏⴰ 
ⵜ ⵉⵜⵜⵔⵏ.

6. ⴰⵎⵏⵣⴰⵢ ⵏ ⵓⵡⵇⵇⵔ ⵏ ⵡⴰⵏⵥⴰ ⵏ ⵜⵣⵣⵉⴷⴳⴰ 

- ⵢⴰⵏⵏⴰⵢ ⵓⵎⵣⴰⵖ ⵏ ⵉⵎⵔⴷⴰⵢⵏ ⵎⴰⵙ ⵉⴳⴰ ⵓⵙⵔⵙ ⵏⵏⵙⵏ ⴳ ⵢⴰⵏ ⵓⵙⴰⵢⵔⴰⵔ ⵏ ⵊⵊⴰⵊ ⴳ 
ⵓⴳⵏⵙⵓ ⵏ ⵜⴷⴰⵍⴰ, ⵉⴳⴰ ⵜⵕⵥⵉ ⵏ ⵡⴰⵏⵥⴰ ⵏ ⵜⵣⵣⵉⴷⴳⴰ ⵉⴷⴷⵖ ⵉⴳⴰ ⵙⴳ ⵡⴰⴷⴷⴰⴷⵏ ⵏⵏⴰ 
ⵉⵙⵙⵎⵜⵔⵏ ⵎⴰⵙ ⵉⴳⴰ ⵓⵎⵔⴷⴰⵢ ⴰⵎⴱⴽⴽⴰⴹ ⴷⴰⵜ ⵏ ⵓⵏⴱⴹ ⵖⵉⴼⵙ.

- ⵜⵙⴼⴰⵡ ⵜⵙⵏⵓⵔⴰⵢⵜ ⵜⴰⵎⴰⵜⴰⵢⵜ ⵎⴰⵙ ⵜⵓⵊⴰⴷ ⵜⴷⴰⵍⴰ ⵏ ⵜⴳⵉⵡⵉⵔⵉⵏ ⵙ ⵢⴰⵏ ⵓⵙⴰⵢⵔⴰⵔ 
ⵏ ⵊⵊⴰⵊ ⵉⴼⴰⵡⵏ, ⵉⵜⵜⵓⵙⵎⵓⵜⵜⴳ ⴰⴼⴰⴷ ⴰⴷ ⴳⵉⵙ ⵜⵜⵓⵙⵏⵓⴱⴳⵏ, ⵇⵇⵉⵎⵏ ⴳⵉⵙ ⵉⵎⵔⴷⴰⵢⵏ 
ⵉⵏⴰⵎⵓⵥⵏ ⴱⵍⴰ ⴰⴷ ⴰⵙⵏ ⵜⵜⵡⴰⴽⵔⴰⴼⵏ ⵉⴼⴰⵙⵙⵏ, ⵎⵓⵏⵏ ⴰⴽⴷ ⵉⵏⴹⴰⴼⵏ, ⴰⵔ ⵜⵉⵣⵉ ⵏ 
ⵉⴱⴷⴷⵉ ⵏ ⴽⵓ ⵢⴰⵏ ⴳⵉⵙⵏ ⵎⵏⵉⴷ ⵏ ⵓⵏⵙⵙⵉⵅⴼ ⵏ ⵓⵏⴳⵎⴰⵎ ⴰⴼⴰⴷ ⴰⴷ ⵜ ⵉⵙⵇⵙⴰ.

7. ⴰⵙⵙⴼⵍⴷ ⵉ ⵉⵎⵔⴷⵢⴰⵏ

- ⵜⵙⵙⴼⵍⴷ ⵜⵙⵏⴱⴹⴰⵢⵜ ⴳ ⴽⴽⵓⵎⵔⴰⵡⵜ ⴷ ⵢⴰⵜ (41) ⵜⵜⴳⵉⵡⵔⵜ, ⴰⵢⵏⵏⴰ ⵉⴳⴰⵏ ⴰⵣⴳⵏ ⵏ 
ⵜⴳⵉⵡⵉⵔⵉⵏ ⵏⵏⴰ ⵉⵍⵍⴰⵏ ⴳ ⵉⵣⵎⴰⵣ ⵏ ⵓⵙⴰⵕⴰⴹ.

- ⵢⵓⴷⵊⴰ ⵓⵏⵙⵙⵉⵅ ⵜⴰⵎⵍⴷⴰ ⵉ ⴽⵓ ⴰⵎⵔⴷⴰⵢ ⴰⴼⴰⴷ ⴰⴷ ⵉⵙⵉⵡⵍ ⵅⴼ ⵜⵎⵙⵓⵜⴰⵍ ⵏⵏⵙ 
ⵏ ⵡⴰⵎⵎⴰⵥ ⵏⵏⵙ ⴷ ⵡⴰⴷⴷⴰⴷ ⵏⵏⵙ ⴳ ⵓⵖⵣⵓ, ⵢⴰⴷⵊ ⴰⵙ ⴰⵡⴰⵍ ⵃⵎⴰ ⴰⴷ ⵉⵙⵙⵏⴽⴷ, 
ⵉⵙⵙⴼⵔⵓ ⵜⵎⵙⵍⴰⵢⵜ ⵏⵏⵙ ⴷⴰⵜ ⵏ ⵜⵙⵏⴱⴹⴰⵢⵜ ⵙ ⵜⵡⵉⵍⴰ ⵏⵏⴰ ⵉⵔⴰ, ⵢⵉⵥⵉⵕ ⴰⵔⵔⴰⵜⵏ 
ⵏⵏⴰ ⵉⵙⴽⵔ ⵣⵡⴰⵔ, ⵜⵉⵍⵉ ⵖⵓⵔⵙ ⵓⵍⴰ ⵢⴰⵜ ⵜⵓⵏⵖⵉⵍⵜ ⵏ ⵜⵏⴰⴹⵉⵏ ⵉⵅⴼⴰⵡⴰⵍ ⵅⴼ ⵎⴰⴷ 
ⴳⵉⵙⵏ ⵉⵍⵍⴰⵏ.

8. ⵉⵎⴰⵙⵙⵏ ⵏ ⵜⵉⵍⴰⵡⵜ

- ⵉⵣⵎⵎⴻⵎ ⵓⵙⵇⵇⵉⵎ ⵎⴰⵙ ⵜⴰⵖⵓⵍ ⵜⵙⵏⴱⴹⴰⵢⵜ ⵙ ⵉⴼⵉⴷⵢⵓⵜⵏ ⴷ ⵜⵡⵍⴰⴼⵉⵏ ⴷ 
ⵜⵉⵏⵛⵉⵔⵉⵏ ⴷ ⵉⵙⵓⵙⵔⵏ ⵏ ⵉⵎⵢⴰⵡⴰⴹⵏ ⴷ ⵜⵥⵕⵉⴳⵉⵏ ⴷ ⵉⵙⵏⴼⵍⵏ ⵉⵥⵕⴼⴰⵏⵏ, ⴷ ⵉⵏⴰⴳⴰⵏ 
ⵏⵏⴰ ⵉⴳⴰⵏ ⵉⵎⴰⵙⵙⵏ ⵏ ⵜⵉⵍⴰⵡⵜ, ⴷ ⵓⵙⴷⴷⵉⴷ ⵎⴰⵙ ⴳⴰⵏⵜ ⵜⵏⴰⴹⵉⵏ ⵏ ⵍⴱⵓⵍⵉⵙ ⴰⵏⵣⵔⴰⴼ 
ⵖⴰⵙ ⵓⵎⵍⴰⵏ ⴳ ⵜⵎⵙⵍⴰⵢⵉⵏ ⵜⵉⵏⴱⴽⴰⴹⵉⵏ.

9. ⵉⵏⴰⴳⴰⵏ

- ⵢⵓⵡⴹ ⵓⵟⵟⵓⵏ ⵏ ⵉⵏⴰⴳⴰⵏ ⴽⵕⴰⵎⵔⴰⵡ ⴷ ⴽⴽⵓⵥ (34) ⵏ ⵉⵏⵉⴳⵉ ⴷ ⵜⵏⵉⴳⵉⵜ. ⴳ ⵜⵣⵉ ⵏ 
ⵓⵣⵎⵎⴻⵎ ⵏ ⵓⵎⵍⴰⵏ ⵏⵏⵉ ⵙⵉⵔⵙⵏ ⵉⵣⴷⵉⵏ, ⵉⴽⴽⴰ ⵓⵏⵙⵙⵉⵅⴼ ⴷⴰ ⵉⵙⵇⵙⴰ ⴽⵓ ⵉⵏⵉⴳⵉ 
ⵅⴼ ⵜⵎⴰⴳⵉⵜ ⵏⵏⵙ, ⴱⵍⴰ ⴰⴷ ⵉⵙⵇⵙⴰ ⵅⴼ ⵜⵉⵍⵉⵜ ⵏ ⵛⴰ ⵏ ⵓⵎⵢⴰⵙⵙⴰ ⵏ ⵜⵡⵓⵔⵉ ⵜ 
ⵉⵣⴷⵉⵏ ⴰⴽⴷ ⵛⴰ ⵏ ⵢⴰⵏ ⵙⴳ ⵉⵎⵔⴷⴰⵢⵏ, ⵎⴽⴷⴰ ⵓⵔ ⵜⴻⵜⵜⵡⴰⵥⵍⴰⵢ ⴽⵔⴰ ⵏ ⵜⴷⴰⵍⴰ ⵉ 
ⵉⵏⴰⴳⴰⵏ ⴰⴼⴰⴷ ⴰⴷ ⴳⵉⵙ ⵇⵇⵉⵎⵏ, ⴽⴽⴰⵏ ⵇⵇⵉⵎⴰⵏ ⵖⴰⵙ ⴳ ⵓⵙⴰⵔⴰⴳ ⵏ ⵜⵙⵏⴱⴹⴰⵢⵜ.

10. ⵉⴱⵔⵔⵉⵡⵏ ⵏ ⵓⵙⵔⴼⵓⴼⵏ

- ⵎⵎⵏⵣⵖⵏ ⵛⵉⴳⴰⵏ ⵏ ⵉⵎⵔⴷⴰⵢⵏ ⵅⴼ ⵜⵖⵥⵏⴰ ⵏ ⵜⵙⴳⵓⵔⵉⵡⵏ ⵏⵏⴰ ⴼⴽⴰⵏ  ⴳ ⵜⵉⵣⵉ ⵏ 
ⵓⵔⵣⵣⵓ ⴰⵙⵎⴰⵜⵜⴰⴳ, ⵙ ⵡⴰⵏⵥⴰ ⵏ ⵎⴰⵙ ⵙⴳⵉⵙⵏⵜ ⵜⵜⵡⴰⴽⴽⵙⵏⵜ ⴷⴷⴰⵡ ⵏ ⵓⵣⵓⵛⵛⵍ 
ⴷ ⵓⵙⵔⴼⵓⴼⵏ.

- ⵙⵙⴱⵖⵔⵏ ⴰⴽⴽⵯ ⵉⵏⴰⵎⵓⵥⵏ ⴳ ⵜⵣⵉ ⵏ ⵜⵏⵎⴰⵜⵔⵜ ⵜⵉⵎⵥⵕⵉⵜ ⵙⴳ ⵓⵔⵣⴰⴼ ⵏ ⵓⵎⵣⴰⵖ 
ⵏⵏⵙ, ⵓⵔ ⵉⵣⵎⵎⴻⵎ ⵓⵎⵣⴰⵖ ⵏⵏⵙⵏ ⴰⵡⴷ ⵢⴰⵜ ⵜⵏⵓⵔⵣⵉⵜ ⵎⴰⵙ ⵜⵜⵓⴳⴰ ⵜⴽⵕⴹⵉ ⵉ ⵛⴰ ⵏ 
ⵓⵎⵔⴷⴰⵢ ⴳ ⵜⵉⵣⵉ ⵏ ⵓⵔⵣⵣⵓ ⴰⵙⵎⴰⵜⵜⴰⴳ.

- ⵜⵉⵙⴳⵓⵔⵉⵡⵉⵏ ⵏ ⴽⵔⴰ ⵏ ⵉⵏⴰⵎⵓⵥⵏ ⴳ ⵜⴼⵔⴽⵜ ⵏ ⵓⵙⵙⴻⵙⵜⵏ ⴰⵎⵏⵣⵓ ⴷⴰⵜ ⵏ ⵉⵏⴱⴹⵉ ⵏ 
ⵓⵙⴰⴳⴳⵯ ⵙ ⵜⵉⵍⵉⵜ ⵏ ⵓⵎⵣⴰⵖ ⵏⵏⵙⵏ, ⵏⵏⵉ ⴳ ⵙⴷⴷⵉⴷⵏ ⵎⴰⵙ ⵓⵔ ⴰⵙⵏ ⵜⵜⵓⴳⴰ ⵜⴽⵕⴹⵉ.

- ⵜⵉⵙⴳⵓⵔⵉⵡⵉⵏ ⵏ ⵛⴰ ⵏ ⵉⴳⵎⴰⵎⵏ ⵏ ⵓⵎⵣⴰⵖ ⵏ ⵉⵎⵔⴷⴰⵢⵏ ⵉ ⵉⵎⴰⵙⵙⵏ ⵏ ⵓⵙⵏⵖⵎⵙ 

 ⵎⴰⵙ ⵓⵔ ⵜⴳⵉ ⵜⵔⴰⴱⴱⵓⵜ ⵜⴰⵏⴰⵎⵓⵔⵜ ⵏ ⵍⴱⵓⵍⵉⵙ ⴰⵏⵣⵔⴰⴼ ⵜⵉⴽⵕⴹⵉⵉ ⵎⴰⵙⵙ 
(ⵏ.ⵣ.),, ⴷ ⵎⴰⵙ ⴷ ⵜⵉⴽⵕⴹⵉ ⵏⵏⴰ ⴷ ⴳⵉⵙ ⵢⵓⴳⴳⴰⵏ ⵜⵊⵕⴰ ⴰⵙ ⴳ ⵜⵣⵉ ⵏ ⵜⵏⵣⴱⴰⵢⵜ ⵏ 
ⵓⵙⴱⴷⴷⵉ ⵏⵏⵙ ⴳ ⵍⵃⵓⵙⵉⵎⴰ.

- ⵜⴳⴳⵯⵔⴰ ⵜⵢⴰⴼⵓⵜ ⵏ ⵓⵣⵣⵔⴰⵢ ⴰⵎⵙⵏⵉⵊⵊⵉ ⵉ ⵉⵏⴰⵎⵓⵥⵏ, ⵏⵏⴰ ⵙ ⵢⵓⵏⴹ ⵉⵏⴱⴹⵉ ⵏ 
ⵓⵙⴰⴳⴳⵯ, ⵎⴰⵙ ⵓⵔ ⴰⵙⵏ ⵜⵜⵓⴳⴰ ⵜⴽⵕⴹⵉ ⵜⴰⴽⵎⴰⵎⵜ, ⴰⴱⵍⴰ ⴰⵎⵔⴷⴰⵢ (ⵄ.ⵚ), ⴳ ⵎⴰⴷ 
ⵉⵥⵍⵉⵏ ⵙ ⵢⴰⵏ ⵓⵜⵔⵙ ⴰⵎⵙⵙⵉⵅⴼ ⴳ ⵜⵉⵟⵟ ⵏⵏⵙ ⵜⴰⵥⵍⵎⴰⴹⵜ ⵏⵏⴰ ⵉⴷⴷⴰⵏ ⴰⴷ ⵜⵜⵊⵊⵉ. 
ⴷ ⵓⵎⵔⴷⴰⵢ (ⵎ.ⴱ), ⵏⵏⴰ ⵙ ⴷ ⵢⵓⴳⴳⴰ ⵎⴰⵙ ⵖⵓⵔⵙ ⵉⵍⵍⴰ ⵓⵎⵓⴽⵔⵉⵙ ⴳ ⵓⵙⵎⵓⵙⵙⵓ ⵏ 
ⵓⵣⵍⵍⵉⴼ ⵏⵏⵙ, ⵉⴱⵔⵔⴰ ⵎⴰⵙ ⵜ ⴰⵖⵏ ⵉⵏⴳⴰⵥ ⴳ ⵉⴱⵉⵊⵊⵓⵜⵏ ⵏ ⵜⴼⴳⴳⴰ ⵏⵏⵙ ⵏ ⴷⴼⴼⵉⵔ, 
ⵓⵔ ⵉⵙⴷⴷⵉⴷ ⵓⵣⵣⵔⴰⵢ ⴰⵎⵙⵏⵉⵊⵊⵉ ⵏⵏⴰ ⵉⵙⵎⵍ ⵉⵏⴱⴹⵉ ⵏ ⵓⵙⴰⴳⴳⵯ ⵜⵉⵍⵉⵜ ⵏ ⵛⴰ ⵏ 
ⵜⵙⵓⵔⵜⵉⵏ ⵏⵉⵖ ⵜⵉⵎⵉⵜⴰⵔ ⵜⵉⴽⵍⵉⵏⵉⴽⵉⵏ ⴳ ⵓⵙⵡⵉⵔ ⵏ ⵢⵉⵍⵎ ⵏⵏⴰ ⵜⵜ ⵉⵛⵓⵛⵛⴹⵏ.

- ⵜⵉⵢⴰⴼⵓⵜⵉⵏ ⵏ ⵜⵏⴰⴹⵉⵏ ⵏ ⵓⵣⵣⵔⴰⵢ ⴰⵎⵙⵏⵉⵊⵊⵉ ⵏ ⵉⵎⵙⴳⵏⴰⴼⵏ ⵏ ⵜⵎⵔⵙⵍⵜ ⵜⴰⵎⵖⵣⵓⵜ ⴳ 
ⵜⵣⵉ ⵏ ⵓⵙⵔⵓⵙ ⵏ ⵉⵏⴰⵎⵓⵥⵏ ⵏⵏⴰ ⵉⵥⵍⵉⵏ ⴰⴷⴷⴰⴷ ⴰⴷⵓⵙⴰⵏ ⵏ ⵇⴰⵃ ⴰⴷⴷⴰⴷⵏ, ⵏⵏⴰ ⴳⴰⵏⵉⵏ 
ⵓⵏⵣⵉⵍⵏ ⴳ ⵜⵓⴳⵜ ⴳⵉⵙⵏ.

- ⵜⴰⵏⴰⴹⵜ ⵜⴰⵎⵙⵏⵉⵊⵊⵉⵜ ⵏ ⵓⵎⵖⵣⵓ (ⵄ.ⴱ) ⵏⵏⴰ ⵉⴳⴰ ⵓⵎⵙⴳⵏⴰⴼ ⵏ ⵜⵖⵎⴰⵙ ⴳ ⵜⵎⵔⵙⵍⵜ 
ⵜⴰⵎⵖⵣⵓⵜ, ⵙ ⵜⵓⵚⴽⴰ ⵅⴼ ⵡⴰⵏⴰⴹ ⵏ ⵉⵏⴱⴹⵉ ⵏ ⵓⵙⴰⴳⴳⵯ ⴷ ⵜⵉⴽⴽⵉ ⵏ ⵜⵓⴳⴳⴰ ⵏⵏⵙ.

- ⵜⴰⵙⴳⵓⵔⵉ ⵏ ⵓⵏⵎⵀⴰⵍ ⵏ ⵡⴰⵎⵎⴰⵙ ⵏ ⵓⵙⴳⴳⴷ ⴷ ⵓⵙⴰⴳⵎ ⴳ ⵄⵉⵏ ⵙⵙⴱⵄ ⵅⴼ 
ⵜⵙⴳⵓⵔⵉⵡⵉⵏ ⵏ (ⴱ.ⴰ) ⴷ (ⵎ.ⴱ) ⵎⴰⵙ ⵜⵜⵡⴰⴱⵔⴰⵢⵏ,  ⴰⵖⵏ ⵜⵏ ⵉⵏⴳⴰⵥⵏ ⴳ ⵉⵖⵉⵔ ⵏⵏⵙⵏ 
ⴰⵥⵍⵎⴰⴹ, ⵙⴳ ⵢⴰⵏ ⴰⵃⵓⴽⴽⵓ ⵏⵏⴰ ⴰⵙⵏ ⵉⵜⵜⵓⴳⴰⵏ ⴳ ⵓⵣⵎⵣ ⵏ ⵜⵏⵎⴰⵜⵔⵜ ⵜⵉⵎⵥⵕⵉⵜ, ⵉⵎⵛⵉ 
ⵉⵏⵏⴰ ⴳⴰⵏⵜ ⵜⵙⴳⵓⵔⵉⵡⵉⵏ ⵏⵏⵙⵏ ⵉ ⵜⵎⵀⵍⵜ ⵏ ⵓⵖⵣⵓ, ⵉⵙⵢⴰⴼⴰ ⵓⵣⵣⵔⴰⵢ ⴰⵎⵣⵡⴰⵔⵓ ⵏ 
ⵓⵏⵎⵀⴰⵍ ⵏ ⵡⴰⵎⵎⴰⵙ ⵎⴰⵙ ⵓⵔ ⴼⵍⵍⴰⵙⵏ ⵍⵍⵉⵏⵜ ⴽⵔⴰ ⵏ ⵜⵎⵉⵜⴰⵔ ⵏ ⵜⵉⵢⵜⵉ ⵏⵉⵖ ⵜⴽⵕⴹⵉ.

11. ⴰⵣⵔⴼ ⴳ ⵓⵙⴰⵕⴰⴹ ⴱⵍⴰ ⴰⵎⴰⵟⵍ ⴰⵎⵛⵓⵛⵛⴹ

- ⵉⵡⵇⵇⵔ ⵓⵙⴰⵕⴰⴹ ⴰⵎⵏⵣⴰⵢ ⵏ ⵓⵙⵙⵓⴼⵖ ⵏ ⵉⴱⴹⵉ ⴳ ⵓⴳⵏⵙⵓ ⵏ ⵜⵉⵣⵉ ⵜⴰⵎⵏⵍⵍⵉⵜ, 
ⵍⵓⵎⵎⵏ ⵍⵍⵉⵖ ⵢⵓⴳⴳⴰ ⵎⴰⵙ ⵜⴳⴰ ⵜⵉⵣⵉ ⵏⵏⴰ ⵉⴽⴽⴰ ⵜⴰⵎⵏⵍⵍⵉⵜ ⵎⵛ ⵏⵥⵕⴰ ⵓⵟⵟⵓⵏ ⵏ 
ⵉⵎⵔⴷⴰⵢⵏ ⴷ ⵉⵏⴰⴳⴰⵏ ⴷ ⵡⴰⵏⴰⵡ ⵏ ⵜⵔⴷⴰⵢⵉⵏ ⵉⴳⴰⵏ ⵉⵙⴳⵓⵎⵏ ⵏ ⵓⵙⴰⵕⴰⴹ.

12.   ⴰⵣⵔⴼ ⴳ ⵡⴰⵍⴰⵙ

- ⵉⵜⵜⵡⴰⴼⴽⴰ ⵉ ⵉⵎⵔⴷⴰⵢⵏ ⴰⵣⵔⴼ ⴳ ⵜⴰⵇⴰⴹⵉ ⵅⴼ ⵙⵏⴰⵜ ⵜⵙⴽⵯⴼⴰⵍ, ⵜⵜⵓⴼⵙⴰⵔ 
ⵜⵎⵙⵍⴰⵢⵜ ⴷⴰⵖ ⴷⴰⵜ ⵏ ⵜⵎⵚⵕⵉⵢⵜ ⵏ ⵉⴱⴽⴽⵉⴹⵏ ⵏ ⵡⴰⵍⴰⵙ ⴳ ⵜⵙⵏⴱⴹⴰⵢⵜ ⵏ ⵡⴰⵍⴰⵙ 
ⴳ ⵜⴳⵎⵎⵉ ⵜⵓⵎⵍⵉⵍⵜ, ⵜⵙⵙⵏ ⵜⴼⵔⴽⵜ ⴷⴷⵖ ⴰⴱⵔⵔⵃ ⵏ ⵜⵖⵜⴰⵙⵜ ⵏ ⵉⵎⵔⴷⴰⵢⵏ ⵙ 
ⵜⴱⵔⵉⴷⵜ ⵏ (ⵏ.ⵥ) ⵓⴼⵓⵖ ⵙⴳ ⵜⴷⴰⵍⴰ ⵏ ⵜⵙⵏⴱⴹⴰⵢⵜ ⴰⵔ ⵜⵉⵣⵉ ⵏ ⵜⵎⵔⴰⵔⵓⵜ ⵖⵉⴼ 
ⵜⵓⵜⵜⵔⴰ ⵏ ⵉⴱⴷⴷⵉ ⵏⵏⵙⵏ ⴱⵕⵕⴰ ⵏ ⵓⵙⴰⵢⵔⴰⵔ ⵏ ⵊⵊⴰⵊ;

- ⵜⴰⵖⵜⴰⵙⵜ ⵏ ⵜⵙⵏⴱⴹⴰⵢⵜ ⵙ ⵓⵙⵎⴰⴷ ⵏ ⵓⵎⵙⴳⴷⴰⵍ ⵎⵇⵇⴰⵔ ⵜⵍⵍⴰ ⵜⵏⴰⴱⴱⴰⵢⵜ ⵏ 
ⵉⵎⵔⴷⴰⵢⵏ ⴹⴰⵕⴰⵜ ⴰⵙⵎⴰⴷ ⵏ ⵜⵉⴳⴳⵉⵜⵉⵏ ⵜⵓⵍⴳⵉⵏⵉⵏ.

- ⴰⵙⴷⴷⵉⴷ ⵏ ⵜⵙⵏⴱⴹⴰⵢⵜ ⵉ ⵓⵣⵔⴼ ⵏ ⵜⵉⴽⴽⵉ ⵏ ⵜⴳⵓⵔⵉ ⵉ ⵓⵎⵣⴰⵖ ⵏ ⵉⵎⵔⴷⴰⵢⵏ 
ⵎⵇⵇⴰⵔ ⴼⴼⵖⵏ ⵉⵎⵔⴷⴰⵢⵏ.

- ⵉⵙⵙⵏⴽⴷ ⵓⵎⵣⴰⵖ ⵏ ⵉⵎⵔⴷⴰⵢⵏ ⵢⴰⵏ ⵓⵍⴰⵖⴰ ⵉ ⵓⵏⴳⵎⴰⵎ ⵏ ⵜⵙⵏⴱⴹⴰⵢⵜ ⵙ ⵡⴰⵔ ⵉⵎⵉⵥ 
ⵏ ⵜⴳⵓⵔⵉ ⴷ ⵓⵙⵓⵖⵏ ⵙ ⵉⴼⵙⵙⵜⵉ ⵙ ⵜⵓⵚⴽⴰ ⵅⴼ ⵓⵙⵓⵜⵔ ⵏ ⵉⵎⵔⴷⴰⵢⵏ.(ⴰⴱⵍⴰ 
ⴰⵎⵣⴰⵖ ⵏ ⵓⵎⵔⴷⴰⵢ ⵃ.ⵎ)

13. ⵜⴰⴼⵓⵍⵜ ⵜⵓⵖⵔⵉⵎⵜ

- ⵓⴳⴳⴰⵏⵜ ⴷ ⵜⵙⵖⴰⵍⵉⵏ ⴷ ⵡⴰⴳⴳⴰⵙⵏ ⵏⵏⴰ ⴷ ⴼⵍⵏⵜ ⵜⵙⴽⴰⵏⵉⵏ, ⵙ ⵓⵎⵙⴰⵙⴰ ⴰⴽⴷ 
ⵜⵎⵙⵙⴽⵜⵉⵜ ⵏ ⵓⵎⵣⴰⵖ ⵏ ⵜⴼⵓⵍⵜ ⵜⵓⵖⵔⵉⵎⵜ ⴳ ⵎⴰⵢⴰ ⴷ:

ⵓⵟⵟⵓⵏ ⴰⵎⵙⵎⵓⵏ ⵏ ⵉⵎⵓⴳⴰⵙ 607 ⵏ ⵓⵎⴰⴳⵓⵙ, ⵉⵍⵍⴰ ⴳⵉⵙⵏ 185 ⵏ ⵓⵎⴰⴳⵓⵙ, ⵜⵜⵓⴳⴰⵏ 
ⴰⵙⵏ ⵉⵙⴷⵡⴰⵏ ⵏ ⵜⵎⵙⴰⵔⵉⵏ ⵏ ⵜⵓⵡⵔⵉ.

ⵜⴰⵎⵣⴰⵍⵜ ⵓⴳⴳⴰⵔ ⵏ 22.960 ⵏ ⵡⴰⵙⵙ ⵏ ⵜⵡⵓⵔⵉ, ⵉ ⵉⵙⵓⴳⴰⵎ ⵉⵏⴼⴳⴰⵏ ⵏ ⵜⵎⵀⵍⴰ 
ⵜⴰⵎⴰⵜⴰⵢⵜ ⵏ ⵜⵏⴼⵔⵓⵜ ⵜⴰⵏⴰⵎⵓⵔⵜ.

ⵜⵏⴱⴹ ⵜⵙⵏⴱⴹⴰⵢⵜ ⵙ ⵡⴰⵔⵔⴰⵣ ⵉⴳⴰⵏ ⵜⴰⵎⴰⵜⴰⵔⵜ ⵉⵚⴰⵃⴰⵏ ⵉ ⵜⴼⵓⵍⵜ ⵜⵓⵖⵔⵉⵎⵜ 
ⵉⵜⵜⵓⵙⵓⵜⴳⵏ ⴳ, ⵢⴰⵏ ⴷⴷⵔⵀⵎ ⵙ ⵜⵓⵚⴽⴰ ⵅⴼ ⵜⵓⵜⵜⵔⴰ ⵏⵏⵙ.



ⵜⴰⴳⴹⵡⵉⵜ ⵏ ⵜⴰⵏⴰⴹⵜ ⵏ ⵜⵙⴽⴰⵏⵉⵏ ⵏ ⵍⵃⵓⵙⵉⵎⴰ

59

8. ⴰⵙⴼⵙⵉ ⵏ ⵜⵥⵕⵉⴳⵉⵏ ⴳ ⵡⴰⵙⵉⵜⵏ ⵏ ⵓⵎⵢⴰⵡⴰⴹ ⴰⵏⴰⵎⵓⵏ 
ⵅⴼ ⵜⵙⴽⴰⵏⵉⵏ ⵏ ⵍⵃⵓⵙⵉⵎⴰ

ⵉⴱⴷⴷ ⵓⵙⵇⵇⵉⵎ ⵅⴼ ⵜⵥⵕⵉⴳⵉⵏ ⵏⵏⴰ ⵉⵍⵍⴰⵏ ⴳ ⵡⴰⵙⵉⵜⵏ ⵏ ⵓⵎⵢⴰⵡⴰⴹ ⴰⵏⴰⵎⵓⵏ ⵏⵏⴰ ⵉⴳⴰⵏ 
ⵢⴰⵏ ⵓⵙⴰⴳⵎ ⵏ ⵓⵏⵜⴰⵎ ⴷ ⵓⵎⵢⴰⵣⴷⴰⵢ ⵏ ⵓⵎⵍⴰⵏ. ⴷ ⵉⴷⴷⵖ ⵉⵎⵇⵇⵓⵔ ⵓⴽⵙⴰⵢ ⵏ ⵓⵎⵔⴰⵔⴰ ⴷ ⵉⵎⵉⵣⵉ 
ⵏ ⵜⵕⵥⵉⵢⵉⵏ ⵏⵏⴰ ⵉⵜⵜⵓⵥⵕⵉⴳⵏ ⴳ ⵡⴰⵙⵉⵜⵏ ⵏ ⵓⵎⵢⴰⵡⴰⴹ ⴰⵏⴰⵎⵓⵏ ⴷ ⵓⴼⵙⴰⵔ ⵏ ⵉⴼⵉⴷⵢⵓⵜⵏ ⵅⴼ 
ⵜⵎⵙⴰⵔⵉⵏ ⵏⵏⴰ ⵓⵔ ⵉⵣⴷⵉⵏ ⵙ ⵎⴰⴷ ⵉⵊⵕⴰⵏ ⴳ ⵍⵃⵓⵙⵉⵎⴰ. ⵜⵖⵜⵙ ⵜⵏⵙⵙⵉⵅⴼⵜ ⵏ ⵓⵙⵇⵇⵉⵎ 
ⵜⴰⵡⵉⵜ ⵅⴼ ⵓⵎⵔⴰⵔⴰ ⵏ ⵜⵎⵓⵛⴰ ⵏⵏⴰ ⴷ ⴷⴰⵔ ⴰⵣⴷⴰⵢ ⵙ ⵉⵣⵔⴼⴰⵏ ⵏ ⵓⴼⴳⴰⵏ, ⵙ ⵓⵙⵎⵍ ⵏ ⵢⴰⵜ 
ⵜⵔⴰⴱⴱⵓⵜ ⵏⵏⴰ ⵔⴰⴷ ⵉⴹⴼⵓⵕ ⴰⴼⵙⴰⵔ ⵏ ⵓⵎⵍⴰⵏ ⴷ ⵓⵙⴼⵙⵉ ⵏⵏⵙⵏ ⵙ ⵓⵙⵎⵣⴰⵣⴰⵍ ⵏⵏⵙⵏ ⴷ 
ⵓⵢⵏⵏⴰ ⵉⵊⵕⴰⵏ ⴳ ⵜⵉⵍⴰⵡⵜ. ⵜⴱⴷⴷ ⵜⵔⴰⴱⴱⵓⵜ ⴷⴷⵖ ⵅⴼ ⵜⵉⵍⵉⵜ ⵏ ⵛⵉⴳⴰⵏ ⵏ ⵓⵎⵍⴰⵏ ⵙⴳ ⵡⴰⵏⴰⵡ 
ⵏ “ⵜⵕⵥⵉⵢⵉⵏ ⵛⵇⵇⴰⵏⵉⵏ ⵏ ⵉⵣⵔⴼⴰⵏ ⵏ ⵓⴼⴳⴰⵏ” ⵜⵜⵓⵎⵔⴰⵔⴰⵏⵜ ⴳ ⵡⴰⵙⵉⵜⵏ ⵏ ⵓⵎⵢⴰⵡⴰⴹ ⴰⵏⴰⵎⵓⵏ, 
ⵎⴰⵛⴰ ⵓⵔ ⴷⴰⵔⵙⵏⵜ ⵃⵜⵜⴰ ⴽⵔⴰ ⵏ ⵓⵣⴷⴰⵢ ⵙ ⵎⴰⴷ ⵉⵊⵕⴰⵏ ⴳ ⵜⵙⴳⴰ ⵏ ⵍⵃⵓⵙⵉⵎⴰ, ⵎⴰⵢⴰ ⴷ ⴰ 
ⵎⵉ ⵉⵜⵜⵡⴰⵏⵏⴰ “ ⵉⵏⵖⵎⵉⵙⵏ ⵉⵎⵔⵊⴰⵏⵏ ⵏⵉⵖ ⵜⴰⴽⵏⴷⴰⵡⵜ”:

- ⴰⴼⵙⴰⵔ ⵏ ⵓⵎⵍⴰⵏ ⵉⵎⵔⵊⴰⵏⵏ ⵏⵏⴰ ⵉⴽⴽⴰⵜⵏ ⴳ ⵓⴷⴰⵙⵉⵍ ⵏ ⵜⵎⵀⵍⵜ ⵏ ⵓⴼⵔⴰⴳ ⵏ ⵉⵣⵔⴼⴰⵏ 
ⵏ ⵓⴼⴳⴰⵏ;

- ⴰⵙⵙⵎⵥⵉⵢ ⵏ ⵜⵡⵓⵔⵉ ⵏ ⵉⵎⴳⴳⴰⵢⵏ ⴳ ⵢⵉⴳⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ, ⵉⵎⵔⵙⴰⵍⵏ ⴷ ⵡⴰⵔ 
ⵉⵎⵔⵙⴰⵍⵏ;

- ⴰⵙⵉⵎⵎⵕ ⵏ ⵓⵎⵏⴰⴷ ⴰⴳⴷⵓⴷⴰⵏ ⴰⵏⴰⵎⵓⵔ ⴷ ⵓⴳⵔⴰⵖⵍⴰⵏ ⵅⴼ ⵉⴳⵉⵜⵏ ⵜⴰⵔ ⵜⵉⵏⵉⵍⴰⵡⵉⵏ

- ⵉⴹⵉⵚ ⵅⴼ ⵜⵏⴳⵔⴰⵢⵜ ⵏ ⵜⵙⴽⴰⵏⵉⵏ;

- ⴰⵙⴽⴰⵔ ⵏ ⵉⵙⴼⴰⵢⵍⵓⵜⵏ ⵢⵓⵏⴼⵏ ⴳ ⵓⵙⵡⵉⵔ ⵏ ⵓⵎⵏⴰⴷ ⴰⴳⴷⵓⴷⴰⵏ ⴷ ⵓⵙⵏⴰⴱⴱⴰⵢ ⵏ 
ⵜⵎⵏⵉⵍⵍⵉⵜ ⴷ ⵜⵎⵥⵍⴰ ⴳ ⵓⵎⵔⴰⵔⴰ ⴰⴽⴷ ⵜⴽⵔⴽⵉⵙⵜ.

I. ⴰⵎⴹⴰⴽⴰⵕ ⵅⴼ ⵉⵔⵎⵎⵓⵙⵏ 

ⵉⵙⵓⵍ ⵓⵎⴷⴰⴽⴰⵕ ⵅⴼ ⵉⵔⵎⵎⵓⵙⵏ ⴷⴰ ⵉⵣⵣⵉⴳⵉⵣ, ⵉⴷⴷⵖ ⴷⴰ ⵜⵜⵉⵏⵉⵏ ⵉⵜⵙⵏ ⵎⴰⵙ ⵓⵔ ⵉⴳⵉ 
ⵓⵔⵎⵎⵓⵙ ⵏ “ⵉⵏⵖⵎⵉⵙⵏ ⵉⵎⵔⵊⴰⵏⵏ” ⴰⵎⵏⵖⵓⴷ, ⴷ ⵉⵏⵖⵎⵉⵙⵏ ⵏⵉⵜⵏⵉ ⴳⴰⵏ ⵓⵎⵍⴰⵏ ⵏⵏⴰ ⵏⵣⵎⵔ ⴰⴷ 
ⵜⵜⵡⴰⵃⵇⵇⴰⵏ, ⵉⵎⵛⵉ ⵏⵏⴰ ⴷ ⵉⴷⴷⴰⵏ ⴳ ⵓⵏⵎⵎⴰⵍ ⵏ ⵢⵓⵏⵉⵙⴽⵓ “ⵜⴰⵏⵖⵎⴰⵙⵜ, ⵉⵏⵖⵎⵉⵙⵏ ⵉⵎⵔⵊⴰⵏⵏ ⴷ 
ⵜⴽⵏⴷⴰⵡⵜ -ⴰⴷⵍⵉⵙ ⵏ ⵓⵙⴰⵏⵓⵏ ⵅⴼ ⵜⵏⵖⵎⴰⵙⵜ”, ⵏⵏⴰ ⵉⵔⵏⴰⵏ ⵎⴰⵙ “ⴷⴰ ⵜⵜⵓⵙⵎⵔⴰⵙ ⵜⴽⵏⴷⴰⵡⵜ ⵙ 
ⵓⵎⴰⵜⴰ ⵉ ⵉⴳⵉⵜⵏ ⵏⵏⴰ ⴷⴰ ⵉⵜⵜⵓⴳⴰⵏ ⴷ ⵜⵥⵕⵉⴳⵉⵏ ⵏⵏⴰ ⴷⴰ ⵉⵜⵜⵓⴼⵙⵔⵏ ⵙ ⵜⵉⵔⴰⵜ (ⵉⵜⵜⵓⵙⵡⵓⴷⴷⴰⵏ 
ⴳ ⵜⵓⴳⵜ ⵏ ⵉⵣⵎⴰⵣ), ⵃⵎⴰ ⴰⴷ ⵢⵉⵍⵉ ⵓⵔⵡⵡⴰⵢ ⴷ ⵓⵡⵔⴰⵔ ⵙ ⵓⴳⴷⵓⴷ ⵙ ⵜⵏⴽⴷⴰ ⵏ ⵓⵎⵍⴰⵏ ⵏⵏⴰ 
ⵓⵔ ⵉⴳⵉⵏⵉⵎⴷⴷⴰⴷⵏ”. ⴰⵔ ⵙⵎⵔⴰⵙⵏⵜ ⵜⵎⵜⵜⴰ ⵉⵎⵓⵏⵏ ⴰⵔⵎⵎⵓⵙ ⵏ ⵜⴽⵏⴷⴰⵡⵜ ⴳ ⵓⴷⵖⴰⵔ ⵏ ⴼⴰⵢⴽ 
ⵏⵢⵓⵣ(fake news)

II. ⵜⵉⵔⵙⴰⵍ ⵏ ⵜⵖⵜⴰⵙⵜ ⵏ ⵓⵙⵇⵇⵉⵎ ⴳ ⵓⴹⴼⴼⵓⵕ ⵏ ⵓⵎⵔⴰⵔⴰ ⵏ ⵉⵏⵖⵎⵉⵙⵏ ⵏ ⵜⴽⵏⴷⴰⵡⵜ

ⵜⵙⵖⵍⴼ ⵢⴰⵜ ⵜⴰⵏⴰⴹⵜ ⵏ ⵜⵙⵎⵉⵔⵉⵜ ⵜⴰⵡⵓⵕⵓⴱⴱⵉⵜ ⴳ 2018 ⵙ ⵓⵣⵡⵍ ”ⵜⵎⴰⵢⴰⴷⴰⵙⵜ ⵏⵏⴰ 
ⵖⵓⵔ ⵍⵍⴰⵏ ⵛⵉⴳⴰⵏ ⵏ ⵉⵎⵏⵉⴷⵏ ⵏ ⵜⴽⵏⴷⴰⵡⵜ ⵅⴼ ⵉⵏⵖⵎⵉⵙⵏ ⵉⵎⵔⵊⴰⵏⵏ ⴷ ⵜⴽⵏⴷⴰⵡⵜ ⴰⵍⵉⴽⵟⵕⵓⵏⵉ 
”ⵙ ⵓⵎⴷⴰⵢ ⴰⵙⵓⵍⴰⵏ ⵏ ⵓⴽⵙⴰⵢ ⴷ ⵜⵉⵜⵇⵏⵉⵜⵉⵏ ⴷ ⵉⵎⴰⵙⵙⵏ ⴷ ⵓⵙⵡⵓⵜⵜⵓ ⵏ ⵡⴰⵏⴰⵡ ⵏ ⵜⵓⵙⵓⵔⵉⵏ 
(ⵜⵉⵎⵔⴷⵓⵜⵉⵏ), ⵉ ⵜⴽⵏⴷⴰⵡⵜ ⵏ ⵡⴰⵎⵓⵏ.., ⴰⵙⵏⵎⵍ ⴷ ⵓⵎⴷⴰⵢ ⵏ ⵜⴽⴰⵕⴹⴰ ⵏ ⵉⵙⵓⴳⴰⵎ ⵏ ⵜⴽⵏⴷⴰⵡⵜ 
ⴷ ⵉⵎⵉⴽⴰⵏⵉⵣⵎⵏ ⵏⵏⴰ ⵉⵜⵜⴰⵡⵙⵏ ⴳ ⵓⵙⵅⵉⵜⵔ ⵏⵏⵙ ⴰⵍⵉⴽⵟⵕⵓⵏⵉ,...,ⴰⴼⵙⴰⵔ ⵏ ⵜⵓⵙⵙⵏⴰ ⴰⴽⴷ 
ⵉⵎⴰⵙⵙⵏ ⵏ ⵜⵏⵖⵎⴰⵙⵜ ⵏ ⵓⵙⵏⵖⵎⵙ ⵃⵎⴰ ⴰⴷ ⵢⵉⵍⵉ ⵓⵙⵙⵓⴷⵙ ⵏ ⵓⴼⵔⴰⴽ ⵏ ⵓⴳⴷⵓⴷ ⵙ ⵎⴰⴷ 
ⵉⵥⵍⵉⵏ ⵙ ⵜⴽⵏⴷⴰⵡⵜ”.

ⵙⴳ ⵉⵏⴰⵥⴰⵕⵏ ⵏⵏⴰ ⵉⵍⵍⴰⵏ ⴳ ⴰⵏⵜⵉⵔⵏⵉⵜ ⵙ ⵓⵎⴰⵜⴰ ⴷ ⵜⵎⵙⵓⵍⵉⵏ ⵏ ⵓⵎⵢⴰⵡⴰⴹ ⴰⵏⴰⵎⵓⵏ ⵙ ⵓⵥⵍⴰⵢ, 
ⴳ ⵓⵙⴰⴳⵎ ⴷⴷⵖ, ⵜⴰⴷ ⵏⵏⴰ ⵉⵥⵍⵉⵏ ⵙ ⵓⴼⵔⴰⴳ ⵏ ⵜⵎⵓⵛⴰ ⵜⵉⵏⵉⵎⴰⵏⵉⵏ ⴷ ⵜⵓⴷⵔⵜ ⵜⵓⵙⵍⵉⴳⵜ ⵏ 
ⵓⴳⴳⵉⴷⵏ ⵏⵉⵖ ⵜⵉⵏⵏⵓⵜⵍⴰ  ⴷ ⵜⵓⵇⵇⵏⴰ, ⵏⵉⵖ ⵎⴰⴷ ⵉⵜⵜⵡⴰⵙⵙⵏⵏ ⵙ ⵜⵎⵚⵕⵉⵢⵉⵏ ⵏ ⵜⵖⵍⴰⵖⴰⵍⵜ” (echo 
chambers) ⵏⵉⵖ ‘’ⵜⵉⵍⵓⴼⴼⴰ” ⴷ “ⵜⵍⵣⴷⴰⵢⵉⵏ”, ⴷ ⵉⵅⴰⵡⴰⵔⵉⵣⵎⵏ (algorithms)ⵏⵏⴰ ⵉⵙⵜⴰⵢⵏ 
ⵜⵓⵎⴰⵢⵜ ⵏⵏⴰ ⴳⵉⵙ ⵉⴽⵛⵛⵎⵏ ⴰⴼⴰⴷ ⴰⴷ ⵉⵎⵙⴰⵙⴰ ⴰⴽⴷ ⵜⵡⵏⴳⵉⵎⵉⵏ ⵏⵏⵖ ⴷ ⵜⵖⴰⵍⵉⵡⵉⵏ ⵏⵏⵖ (filter 
bubbles), ⵙ ⵜⵎⵔⵏⵉⵡⵜ ⵏ ⵜⴽⵏⴷⴰⵡⵜ ⴷ ⵓⵏⵖⴰⵍ ⵏ ⵓⵎⵍⴰⵏ ⵉⵎⵔⵊⴰⵏⵏ ⴷ ⵡⵉⵏⵏⴰ ⵉⴳⴰⵏ ⵜⵉⴽⵔⴽⴰⵙ  
ⴷ ⵡⵉⵏⵏⴰ ⵉⵣⴳⵍⵏ (fake news) ⴷ ⵓⵙⵎⵔⵙ ⵏ ⵉⵙⴰⵢⵔⵓⵔⵏ ⴷⴷⵖ ⵃⵎⴰ ⴰⴷ ⴱⴰⴹⵏ ⴳ ⵓⵎⵏⴰⴷ 
ⴰⴳⴷⵓⴷⴰⵏ ⴷ ⵓⵙⵡⴰⵍⴰ ⵏⵏⵙ ⴷ ⵉⴹⵉⵚ ⵅⴼ ⵜⵎⵙⴽⵔⵜ ⵏⵏⵙ (behavior) ⴷ ⵉⵙⵜⴰⵢⵏ ⵏⵏⵙ  (ⴳ 
ⵉⵣⵎⴰⵣ ⵏ ⵉⵙⵜⴰⵢⵏ ⵙ ⵓⵎⴰⵜⴰ), ⴱⵍⴰ ⴰⴷ ⵏⵙⵉⵡⵍ ⵅⴼ ⵜⵏⴼⵔⵓⵜ (ⵍⵓⵎⵎⵏ ⵜⴰⵏⴼⵔⵓⵜ ⵏ ⵡⴰⵣⵣⴰⵏⵏ) 
ⴷ ⵓⵏⵥⵣ ⴷ ⵓⵙⵏⵢⵓⵎⵓ ⵅⴼ ⵜⵡⵜⵎⵉⵏ.

ⵉⵙⴷⴷⵉⴷ ⵓⵙⵇⵇⵉⵎ ⴰⴳⵔⴰⵖⵍⴰⵏ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴳ ⵜⵡⴰⵍⴰ ⵏⵏⵙ ⵜⵉⵙⵙ 38 (ⵜⴰⵖⵜⴰⵙⵜ 
ⵓⵟⵟⵓⵏ (A/HRC/ 38/L.10) ⵎⴰⵙ ⴷ ‘’ⵉⵇⵇⴰⵏ ⴰⴷ ⵜⵜⵓⴼⵔⴰⴳⵏ ⵉⵣⵔⴼⴰⵏ ⵏⵏⴰ ⵙ ⵜⴼⵊⵊⵉⵊⵏ 
ⵓⴳⴳⵉⴷⵏ ⴱⵕⵕⴰ ⵏ ⴰⵏⵜⵉⵔⵏⵉⵜ ⴰⵡⴷ ⴳ ⴰⵏⵜⵉⵔⵏⵉⵜ, ⵍⵓⵎⵎⵏ ⵜⵍⴻⵍⵍⵉ ⵏ ⵓⵡⵏⵏⵉ’’, ⵉⵙⵉⵡⵍ ⵅⴼ 
ⵓⵏⵣⴳⵓⵎ ⵏⵏⵙ ⵅⴼ ⵓⵏⵖⴰⵍ ⵏ ⵜⴽⵏⴷⴰⵡⵜ ⵏⵉⵖ (‘’Désinformation’’) ⴷ ⵓⵙⵓⵙⵙⵏ (Propagande) 
ⴳ ⴰⵏⵜⵉⵔⵏⵉⵜ ⵏⵏⴰ ⵙ ⵉⵣⵎⵔ ⴰⴷ ⵜⵜⵓⵙⵎⴰⵎⴽⵏ, ⵜⵜⵓⵣⵣⴳⵉⵔⵏ ⵃⵎⴰ ⴰⴷ ⴰⵡⵉⵏ ⵙ ⵜⴽⵏⴷⴰⵡⵜ ⴷ 
ⵜⵕⵥⵉ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴷ ⵜⵏⵏⵓⵜⵍⴰ ⴷ ⵙ ⵓⵙⵉⵎⵎⵕ ⵅⴼ ⵜⴽⵕⴹⵉ ⴷ ⵓⴽⵙⴰⵏ ⴷ ⵓⵙⵏⵓⵃⵢⵓ 
ⴷ ⵜⴰⴷⵓⵜ”.

ⵜⵙⴼⴰⵡ ⵢⴰⵜ ⵜⵖⵓⵔⵉ ⵜⴰⵎⴰⵢⵏⵓⵜ ⵏ ⵓⴱⵕⵍⴰⵎⴰⵏ ⴰⵡⵓⵕⵓⴱⴱⵉ ⵉⵎⴰⵙⵙⵏ ⵏ ⵓⵙⵓⵙⵙⵏ 
ⴷ ⴰⴱⵕⵓⴱⴰⴳⴰⵏⴷⴰ (Propaganda) ⴷ ⵜⵉⵜⵉⵇⵏⵉⵜⵉⵏ ⵏⵏⵙ ⵉⵜⵜⵓⵙⵎⵔⴰⵙⵏ ⴳ ⵜⵉⵏⴰⵡⵜ, 
ⵙⴳⵉⵙⵏⵜ :

- ⴰⵍⵍⴰⵙ ⴰⵙⵓⵍⴰⵏ ⵏ ⴽⵔⴰ ⵏ ⵜⵎⴰⵜⴰⵔⵜ ⵏⵉⵖ ⵜⴰⵡⵏⴳⵉⵎⵜ, ⴰⵔ ⴷ ⵜⵙⵓⴳⵔ, 
ⵜⴻⵜⵜⵓⵙⵢⵢⵉⵀ;

- ⴰⵙⵢⴰⴼⴰ ⵏ ⵉⵎⴰⵜⴰⵔⵏ ⴷ ⵓⴷⵎⴰⵡⵏ, ⴱⵕⵕⴰ ⵏ ⵓⵎⵏⴰⴹ ⵏ ⵜⵙⴽⴰⵏⵜⴷ ⵉⵙⵓⵜⵔⵏ;

- ⵜⴰⴽⵏⴷⴰⵡⵜ ⵙ ⵓⴼⵙⴰⵔ ⵏ ⵜⵉⴷⵜ ⴷ ⵉⵎⵏⴰⴷⵏ ⵙ ⵢⴰⵜ ⵜⵡⵉⵍⴰ ⴳ ⵜⵍⵍⴰ ⵜⵅⵏⴷⴰⵍⵍⴰⵙⵜ 
ⴷ ⵜⴽⵏⴷⴰⵡⵜ;

- ⵜⵉⵖⵔⵉ ⵉ ⵜⴽⵚⵚⴰⴹ ⴷ ⵓⵔⴼⴰⵏ ⴷ ⵓⵙⵢⴰⴼⴰ ⵙ ⵓⵙⵏⵏⵓⵔⴼ ⴰⴼⴰⴷ ⴰⴷ ⵢⵉⵍⵉ 
ⵡⴰⵡⵡⴰⵙ ⴷ ⵓⵙⵎⵓⵙⵙⵓ;

- ⵙ ⵜⵎⵔⵏⵉⵡⵜ ⵅⴼ ⵓⴼⵙⴰⵔ ⵏ  ⵜⴽⵔⴽⵉⵙⵜ ⴷ ⵉⵏⵖⵎⵉⵙⵏ ⵏⵏⴰ  ⵓⵔ ⵎⵉ ⵓⵔ 
ⵜⵙⴷⴷⵉⴷ ⵜⵉⴷⵜ ⵏⵏⵙⵏ, ⴱⵍⴰ ⴰⴷ ⵏⵙⵉⵡⵍ ⵅⴼ ⵓⵙⵓⴳⵉ ⵅⴼ ⵉⵎⵏⵉⵍⵏ ⴳ ⵓⴷⵖⴰⵔ 
ⵏ ⵓⵎⴷⴰⴽⴰⵕ ⵏ ⵜⵙⵓⵎⵔⵉⵏ ⴷ ⵉⵎⵣⴰⵖⵏ ⵏⵏⵙⵏ ⴷ ⵓⵙⵓⴳⵉ ⵅⴼ ⵜⵎⵔⵙⴰⵍ ⴷ 
ⵓⵙⵙⵎⵥⵥⵉⵢ ⵏⵏⵙⵏⵜ.

III. ⵉⵥⵟⵟⴰⵜⵏ ⵏ ⵓⵎⵢⴰⵡⴰⴹ ⴰⵏⴰⵎⵓⵏ ⴷ ⵜⵙⴽⴰⵏⵉⵏ ⵏ ⵍⵃⵓⵙⵉⵎⴰ 

ⴳⴰⵏ ⵉⵥⵟⵟⴰⵜⵏ ⵏ ⵓⵎⵢⴰⵡⴰⴹ ⴰⵏⴰⵎⵓⵏ ⴰⵎⴳⴳⴰⵢ ⴰⴷⵙⵍⴰⵏ ⴳ ⵜⵙⴽⴰⵏⵉⵏ ⵏ ⵍⵃⵓⵙⵉⵎⴰ. ⵙ 
ⵓⵎⵙⴰⵙⴰ ⴷ ⵉⵎⵉⵙⵉ ⵏ ⵜⵙⴽⴰⵏⵉⵏ ⴳⵉⵙⵏ. 

1. ⴰⵙⴰⴷⴼ ⵖⵔ ⴰⵔⵎⴰⵙ ⵏ ⵉⵎⴰⵙⵙⵏ ⵏ ⵓⵙⵡⵓⵔⵉ ⵏ ⵡⴰⵙⵉⵜⵏ ⵏ ⵓⵎⵢⴰⵡⴰⴹ ⴰⵏⴰⵎⵓⵏ 

ⵙⵙⵏⵏ ⵡⴰⵙⵉⵜⵏ ⵏ ⵓⵎⵢⴰⵡⴰⴹ ⴰⵏⴰⵎⵓⵏ ⵢⴰⵜ ⵜⵣⵉⴳⵣⵜ ⵜⴰⵅⴰⵜⴰⵔⵜ ⴳ ⵓⵟⵟⵓⵏ ⵏ ⵉⵎⵙⵡⵓⵔⵉⵏ 
ⴷ ⵉⵎⴰⵙⵙⵏ ⵏ ⵓⵙⵡⵓⵔⵉ ⵏⵏⵙ. ⵜⴰⵜⵜⵓⵢⵜ ⵜⴰⵙⵓⵍⴰⵏⵜ ⵏ ⵡⵓⵟⵟⵓⵏ ⵏ ⵉⵎⵙⵡⵓⵔⵉⵏ ⵏ ⵡⴰⵙⵉⵜⵏ ⴷⴷⵖ ⴷ 
ⵓⵟⵟⵓⵏ ⵏ ⵜⵎⵓⵛⴰ (ⵜⵉⵡⵍⴰⴼⵉⵏ, ⵉⴼⵉⴷⵢⵓⵜⵏ, ⵜⵉⵥⵕⵉⴳⵉⵏ, ⵉⵎⴳⵔⴰⴷⵏ....)  ⵉⴷⵃⵉ ⵜⵜ ⴰⴼⴰⴷ ⴰⴷ 
ⵜⴳ ⵜⵉⴱⵔⵉⴷⵉⵏ ⵉ ‘’ⵓⵙⵏⵎⴰⵍⴰ ⵏ ⵜⵓⵎⴰⵢⵜ” ⵙ ⵢⴰⵜ ⵜⵡⵉⵍⴰ ⵜⴰⵡⵓⵔⵎⴰⵏⵜ, ⴰⵔ ⵙⵉⴳⴳⵉⵍⵏ ⵉⵎⴰⵙⵙⵏ 
ⵏ ⵓⵙⵏⵎⴰⵍⴰ ⵏ ⵜⵓⵎⴰⵢⵜ, ⵏⵉⵖ ⵉⵅⴰⵡⴰⵔⵉⵣⵎⵏ, ⴳ ⵡⴰⵙⵉⵜⵏ ⵏ ⵓⵎⵢⴰⵡⴰⴹ ⴰⵏⴰⵎⵓⵏ “ⴰⵙⵙⵓⴷⵙ“ ⵏ 
ⵜⵓⵎⴰⵢⵜ ⵏⵏⴰ ⴷ ⵉⵜⵜⴰⴳⴳⵯⴰⵏ ⴳ ⵜⴰⵙⵏⵉⵡⵉⵏ ⵜⵉⵏⵉⵎⴰⵏⵉⵏ ⵏ ⵉⵎⵙⵡⵓⵔⵉⵏ ⵙⴳ ⵛⵉⴳⴰⵏ ⵏ ⵉⵎⵥⵍⴰⵢⵏ. 
ⵉⵎⵛⵉ ⵏⵏⴰ ⵉⵙⴼⴰⵡ ⵣⵓⴽⵔⴱⵓⵔⴳ ⴰⵎⵙⴽⴰⵔ ⵏ ⴼⵉⵙⴱⵓⴽ ⵎⴰⵙ ”ⴽⵓ ⴰⵎⵙⵡⵓⵔⵉ ⵉⵖⵉⵢ ⴰⴷ 
ⵢⵉⵥⵉⵕ ⵓⴳⴳⴰⵔ ⵏ 1500 ⵏ ⵜⵥⵕⵉⴳⵜ ⵏⵏⴰ ⵉⴳⴰⵏ ⴰⵏⴰⵎⵎⴰⵙ ⵏ ⴽⵔⴰⵢⴳⴰⵜ ⴰⵙⵙ, ⵎⴰⵛⴰ ⵓⵔ ⴷⴰ 
ⵉⵜⵜⵉⵥⵉⵕ ⵖⴰⵙ ⴷⴷⴰⵡ ⵏ 100 ⵏ ⵜⵥⵕⵉⴳⵜ ⴳ ⵜⴰⵙⵏⴰ ⵏⵏⵙ.

ⴷⴰ ⴰⵔ ⴷ ⵜⵜⴰⴳⴳⵯⴰ ⵓⵍⴰ ⵜⵎⵍⵉⵍⵜ ⵏ ⵉⵎⴰⵙⵙⵏ ⵏ ⵓⵙⵏⵎⴰⵍⴰ ⵏ ⵜⵓⵎⴰⵢⵜ ⵙ ⵜⵙⵓⵎⵔⵜ ⵏ 
ⵜⵓⵙⵎⵉⵔⵉⵏⵙ ⵜⵎⵥⵍⴰ ⵏ ⵉⵎⵥⵍⴰⵢⵏ ⵉⵣⵡⴰⵔⵏ ⵜⵏ ⵉⴳⴰⵏ ⴷ “ⵜⵓⵙⵎⵉⵔⵉⵏ ⵏ ⵜⵏⵉⵎⴰⵏⵜ” ⵏⵏⴰ ⵉⵣⵎⵔⵏ 
ⴰⴷ ⴷ ⴰⵡⵉⵏⵜ ⵛⵉⴳⴰⵏ ⵏ ⵓⵎⵢⴰⵖ ⵉⵎⵛⵉ ⵏⵏⴰ ⴷⴰ ⵉⵙⴼⴰⵡ ⵓⵎⵙⴼⴰⵡ ⵏⵏⴰ ⵉⵍⵍⴰⵏ ⴳ ⵉⵣⴷⴰⵔ (ⴷⴰ 
ⵉⵙⴼⴰⵡ ⵓⵏⵓⵖ ⵏⵏⴰ ⵉⵍⵍⴰⵏ ⴳ ⵓⵥⵍⵎⴰⴹ ⴰⵎⵢⴰⵖ ⵏ ⵓⵎⵙⵡⵓⵔⵉ ⵉⵏⴳⵔ ⵜⵓⵎⴰⵢⵜ ⵏⵏⴰ ⵙⵓⵎⵔⵏ ⵉⵎⴰⵙⵙⵏ 
ⴷ ⵜⵓⵎⴰⵢⵜ ⵏⵏⴰ ⵉⵜⵜⵓⴼⵙⴰⵔⵏ ⵙ ⵜⵓⵎⴰⵏⵜ, ⵓⵏⵓⵖ ⵏⵏⴰ ⵉⵍⵍⴰⵏ ⴳ ⵓⴼⴰⵙⵉ ⵏⵜⵜⴰⵏ ⴰⵔ ⵉⵙⴼⴰⵡ ⴰⵎⵔⴰⵔⴰ 
ⵏ ⵉⵎⵙⵡⵓⵔⵉⵏ ⴰⴽⴷ ⵜⵓⵙⵎⵉⵔⵉⵏ ⵏⵏⴰ ⵉⴳⴰⵏ ⵜⴰⵙⵓⵎⵔⵜ ⵜⴰⵡⵓⵔⵎⴰⵏⵜ (Automatique) ⴷ ⵜⵉⵏⵏⴰ 
ⵉⵜⵜⵓⴼⵙⵔⵏ ⵙ ⵜⵓⵎⴰⵏⵜ(ⵖⴰⵙ ⵎⴽⴰⵏⴷ):

ⵙⴳ ⵜⴱⵔⵉⴷⵜ ⴷⴷⵖ ⴷⴰ ⵙⴼⴰⵡⵏ ⵉⵔⵣⵣⵓⵜⵏ ⵉⵜⵔⴰⵔⵏ ⵎⴰⵙ ⴷ ⴳ ⵓⵎⵏⴰⴹ ⵏ 
ⵜⵖⵓⵔⵉ ⵏ ‘’ⵓⵎⵢⴰⵙⵙⴰ ⵉⵏⴳⵔ ⵓⵙⵎⵔⵙ ⵏ ⵉⵎⴰⵙⵙⵏ ⵏ ⵓⵎⵢⴰⵡⴰⴹ ⴰⵏⴰⵎⵓⵏ ⴷ ⵓⵏⵖⴰⵍ ⵏ ⵜⵙⴽⴰⵏⵜ 
ⴳ ⵛⵉⴳⴰⵏ ⵏ ⵜⵖⵔⵎⵉⵏ  ⴳ ⵓⵎⴰⴹⴰⵍ ⴰⵎ ⵎⵓⵙⴽⵓ, ⴽⵢⵉⴼ, ⵉⵙⵟⴰⵏⴱⵓⵍ, ⴰⵏⵇⴰⵔⴰ, ⵟⴰⵕⴰⴱⵍⵓⵙ, 
ⴰⵜⵉⵏⴰ, ⵎⴰⴷⵔⵉⴷ, ⵏⵢⵓⵢⵓⵕⴽ, ⵍⵓⵙⴰⵏⵊⵉⵍⵉⵙ,ⵀⵓⵏⴽⵓⵏⴳ…, ⴷⴰ ⵜⴼⴰⵔⵙ ⵉⵙⵓⴳⴰⵎⵏ ⵏ ⵜⵎⵓⵛⴰ 
ⵜⵉⵎⵓⵟⵟⵓⵏⵉⵏ ⴷ ⵉⵏⴰⴳⵔⴰⵡⵏ ⵉⵎⴰⵢⵏⵓⵜⵏ ⴰⴼⴰⴷ ⴰⴷ ⵜⵜⵓⵙⵙⵎⵓⵏⴻⵏⵜ ⴳ ⵓⵥⵟⵟⴰ ⵛⵉⴳⴰⵏ ⵏ ⵉⵏⵥⴰⵜⵏ 
ⵏⵏⴰ ⵔⴰⴷ ⵉⴳ ⵜⵓⴱⵖⵉⵔⵉⵏ ⴰⵔ ⴰⵔⵙⵡⵉⵔ ⵢⴰⵜⵜⵓⵢⵏ ⴳ ⵓⵔⵎⵎⵓⵙ ⵜⵎⵏⵜⵉⵍⵉⵏ ⴷ ⵜⵢⴰⴼⵓⵜⵉⵏ ⵏ 
ⵜⵎⵙⴽⵔⵜ ⵜⴰⵙⵔⵜⴰⵏⵜ’’.

 2-ⵜⵉⵙⴽⴰⵏⵉⵏ ⵏ ⵍⵃⵓⵙⵉⵎⴰ ⴷ ⵉⵎⴰⵙⵙⴰⵏ ⵏ ⵓⵎⵢⴰⵡⴰⴹ ⴰⵏⴰⵎⵓⵏ

ⵙ ⵜⵓⵚⴽⴰ ⵅⴼ  ⵉⵙⴱⴷⴰⴷⵏ ⵏⵏⴰ ⵢⴰⴷ ⵏⵙⵙⵏⴽⴷ, ⵜⴱⴷⴷ ⵜⵔⴰⴱⴱⵓⵜ ⵏ ⵓⵙⵇⵇⵉⵎ ⵅⴼ 
ⵓⵙⵔⵓⵙ ⵏ ⵉⵎⵥⵍⴰⵢⵏ ⵏ ⵢⴰⵜ ⵜⴱⵔⵉⴷⵜ ⵜⴰⵙⴼⵙⴰⵢⵜ ⵉ ⵓⵢⵏⵏⴰ ⵉⵊⵕⴰⵏ ⴳ ⵉⵥⵟⵟⴰⵜⵏ ⵏ ⵓⵎⵢⴰⵡⴰⴹ 
ⴰⵏⴰⵎⵓⵏ : 

- ⴰⵣⵎⵣ ⵏⵏⴰ ⴰⵎⵥⵍⴰⵢ ⵏ ⵉⵏⵥⵉ ⴷⴷⵖ ⵉⵙⵙⵏⵜⵉ ⵙⴳ 1 ⵢⵉⵏⵏⴰⵢⵔ 2016 ⴰⵔ 
ⵜⵉⴳⵉⵔⴰ ⵏ ⵏⵓⵡⴰⵏⴱⵉⵔ 2019 ;

- ⵜⵜⵓⵥⵍⴰⵢⵏⵜ ⵜⴳⵓⵔⵉⵡⵉⵏ ⵏ ⵓⵏⵏⵓⵕⵥⵎ ⵜⵉⵏⴹⴼⴰⵕⵉⵏ: ⵔⵔⵉⴼ, ⵍⵃⵓⵙⵉⵎⴰ ; 
ⵏ.ⵣ., ⵃⵉⵕⴰⴽ, ⵎ.ⴼ., (ⴷ ⵜⵙⵓⵖⴰⵍ ⵏⵏⵙⵏⵜ ⵙ ⵜⵓⵜⵍⴰⵢⵜ ⵜⴰⴼⵕⴰⵏⵚⵉⵚⵜ ⴷ 
ⵜⴰⵚⴱⵏⵢⵓⵍⵉⵜ ⴷ ⵜⵉⵏⴳⵍⵉⵣⵉⵜ ⴷ ⵜⴰⵍⵎⴰⵏⵉⵜ ⴷ ⵜⵀⵓⵍⴰⵏⴷⵉⵜ) ;

- ⴰⵡⵙⵏ ⴰⵖ ⵉⴼⵔⴷⵉⵙⵏ ⴷⴷⵖ ⵙⵙⵉⵏ ⴳ:

o ⴰⵙⵡⵓⵜⵜⵓ ⵏ ⵡⵓⵙⵙⴰⵏ ⵏⵏⴰ ⴳ ⵢⴰⵜⵜⵓⵢ ⵓⵎⵔⴰⵔⴰ ⵅⴼ  ⵓⵙⴳⵓⵎ ⵏ ⵜⵖⵓⵔⵉ
o ⴰⵣⴷⴰⵢ ⵏⵏⵙⵏ ⵙ ⵉⵎⵊⵕⵉⵜⵏ ⵉⵙⵏⴰⴽⵓⴷⵏ ⵉⵎⵙⵙⵏⵜⴰⵎⵏ ;
o ⴰⵙⵡⵓⵜⵜⵓ ⵏ ⵉⵙⵓⴳⴰⵎ ⵏ ⵓⴼⵙⴰⵔ ⵏⵏⴰ ⴳ ⵉⴳⴳⵓⴷⵉ ⵓⵎⵔⴰⵔⴰ ⵅⴼ ⵓⵙⴳⵓⵎ ;
o ⵜⴻⵜⵜⵓⴳⴰ ⵜⵖⵓⵔⵉ ⵉ ⴽⵔⴰ ⵏ ⵜⵥⵕⵉⴳⵉⵏ ⵏⵏⴰ ⴳ ⵉⴳⴳⵓⴷⵉ ‘’ⵓⵎⵢⴰⵖ’’ ⴷ ⵓⵃⵇⵇⴰ ⵏ 

ⵜⵉⴷⵜ ⵏⵏⵙⵏⵜ ⴽⵓⴷⵏⵏⴰ ⵉⵥⵍⵉ ⵓⵙⴳⵓⵎ ⵙ ⵓⴼⵙⴰⵔ ⵏ ⵉⵏⵖⵎⵉⵙⵏ;
o ⵜⴻⵜⵜⵓⴳⴰ ⵜⵖⵓⵔⵉ ⵉ 10 ⵏ ⵜⴰⵙⵏⵉⵡⵉⵏ ⵏⵏⴰ ⴱⴰⵀⵔⴰ ⵉⵜⵜⴳⴳⴰⵏ ⵉⴹⵉⵚ ⴳ ⴼⵉⵙⴱⵓⴽ, 

ⴰⴼⴰⴷ ⴰⴷ ⵜⵜⵓⵙⴼⵙⴰⵢ ⵜⵓⵎⴰⵢⵜ ⵉⵚⴰⵃⴰⵏ ⵉ ⵜⵖⵓⵔⵉ ⴷⴷⵖ;
o ⴰⵙⵏⴰⵍ ⵅⴼ ⵜⵓⵙⵙⵉⴼⵜ ⵙⴳ ⵉⵎⵉⴹⴰⵏⵏ ⵏⵏⴰ ⴳ ⵉⵍⵍⴰ ⵜⵎⵢⴰⵖⵜ ⴱⴰⵀⵔⴰ ⵅⴼ ⵓⵙⴳⵓⵎ 

ⴳ ⵓⵙⵉⵜ ⵏ ⵜⵡⵉⵜⵔ, ⵉ ⵜⵖⵓⵔⵉ ⵜⴰⵚⵓⵚⵢⵓⵜⵉⵇⵏⵉⵜ;
o ⵉⵎⴰⵙⵙⵏ ⵉⵜⵉⵇⵏⵉⵏ ⵉⵜⵜⵓⵙⵎⵔⵙⵏ : sparktoro, twitonomy, google, face-

book, twitter, youtube,...

3. ⵜⵉⵎⵓⵛⴰ ⴷ ⵉⵏⵓⵎⴰⴽ 

- ⴳ ⵓⵣⵎⵣ ⵏⵏⴰ ⵉⴳⴰⵏ ⴰⵙⴳⵓⵎ ⵏ ⵉⵏⵥⵉ, ⵜⴻⵜⵜⵓⵣⵎⵎⴻⵎ ⵜⴷⵔⴰⵡⵜ ⵏ ⵓⴳⴳⴰⵔ ⵏ 43 
ⵏ ⵉⴼⴹ ⵏ ⵓⵎⴷⵔⴰⵡ (ⴰⵎⵙⴽⴰⵔ ⵏ ⵜⵓⵎⴰⵢⵜ) ⴷ ⵓⴳⴳⴰⵔ ⵏ 302 ⵏ ⵉⴼⴹ ⵏ ⵜⵎⵜⵜⴰ 
ⵉⵜⵜⵓⴼⵙⵔⵏ ⵙⴳ ⵜⴳⵓⵔⵉⵡⵉⵏ ⵏ ⵓⵏⵏⵓⵕⵥⵎ ⵉⵜⵜⵓⵙⵡⵓⵜⵜⴰⵏ ⴳ ⵜⴱⵔⵉⴷⵜ.

- ⵉⵙⵙⵏ ⵓⵣⵎⵣ ⵢⵓⵎⵥⵏ ⵙⴳ ⵎⴰⵢⵢⵓ ⴰⵔ ⵢⵓⵍⵢⵓⵣ 2017 ⴰⵏⴼⴰ ⵏ ⵓⵎⵢⴰⵖ ⴷ 
ⵓⴼⵙⴰⵔ ⵅⴼ ⵓⵙⴳⵓⵎ, ⵉⵙⵙⵏ ⴰⵡⴷ ⵡⴰⵢⵢⵓⵔ ⵏ ⵢⵓⵏⵢⵓ 2018 ⴷ ⵉⴱⵔⵉⵔ 
2019 ⵙⵉⵏ ⵡⴰⵏⴼⴰⵜⵏ ⵉⵎⵙⵖⴰⵍⵏ ⴳ ⵓⵎⵢⴰⵖ.

ⴳ ⵎⴰⴷ ⵉⵥⵍⵉⵏ ⵙ ⵜⵥⵕⵉⴳⵉⵏ, ⴷⴰ ⵙⴼⴰⵡⵏⵜ ⵜⵖⵓⵔⵉⵡⵉⵏ ⵎⴰⵙ ⴷ 31% ⵏ ⵉⵎⴷⵔⴰⵡⵏ ⴳ ⵓⵙⴳⵓⵎ 
ⴳⴰⵏ ⵙⴳ ⵜⵡⵜⵎⵉⵏ ⵎⵏⵉⴷ 69% ⵙⴳ ⵉⵔⴳⵣⵏ ⴷ 17% ⵓⵙⵉⵏ ⴰⵏⵣⴳⵓⵎ ⵏ ⵜⵙⵔⵜⵉⵜ ⴷ ⵅⵙ 24% 
ⵙⴳ ⵉⵏⵖⵎⴰⵙⵏ, ⴷ ⵎⴰⵙ ⴷ 19% ⴷⴰⵢ ⵏ ⵉⵎⵥⵕⴰⴳⵏ ⴳ ⵓⵙⴳⵓⵎ ⵣⴷⵖⵏ ⴳ ⵍⵎⵖⵔⵉⴱ

 

ⵜⵉⵎⵉⵣⴰⵔ ⵢⴰⴹⵏⵉⵏ 

ⵜⵉⵎⵉⵣⴰⵔ ⵢⴰⴹⵏⵉⵏ ⵏ ⴰⵙⵢⴰ

ⴰⴽⴽⵯ ⵜⵉⵎⵉⵣⴰⵔ ⵏ ⵎⵉⵔⵉⴽⴰⵏ ⵏ ⵓⵣⵍⵎⴰⴹ

ⵜⴰⵔⴰⴱⴱⵓⵜ 2: ⵜⴰⴳⵓⵜ ⵏ ⵓⵕⵓⴱⴱⴰ (ⴼⵕⴰⵏⵚⴰ...

ⵍⵎⵖⵔⵉⴱ

ⴰⵙⵖⵍ ⵏ ⵉⵙⴽⵉⵊⵊⵉⵜⵏ (ⵅⴼ ⵜⴳⵓⵔⵉⵡⵉⵏ ⵏ ⵓⵏⵏⵓⵕⵥⵎ) ⵖⵉⴼ ⵉⴷⵖⴰⵔⵏ

 

ⴳ ⵓⵣⵎⵣ ⵏ ⵜⵖⵓⵔⵉ ⵏ ⵡⴰⵙⵉⵜⵏ ⵉⵏⵖⵎⴰⵙⵏ ⵏⵏⴰ ⵖⵓⵔ ⵉⵍⵍⴰ ⵢⴰⵏ ⵉⴹⵉⵚ ⴰⵅⴰⵜⴰⵔ ⴷⴰ ⵏⵜⵜⴰⴼⴰ 
ⵎⴰⵙ 100% ⵏ ⵡⴰⵙⵉⵜⵏ ⵓⵔ ⴳⵉⵏ ⴰⵙⵉⵜⵏ ⵉⵎⵖⵔⵉⴱⵉⵏ

4- ⴰⵙⴼⵙⵉ ⵏ ⵜⵓⵎⴰⵢⵜ - ⴰⵎⴷⴰⵢ ⵏ ⵛⴰ ⵏ ⵉⵏⵖⵎⵉⵙⵏ ⵉⵎⵔⵊⴰⵏⵏ ⴷ ⵜⴽⵏⴷⴰⵡⵜ ⴷ ⵓⴱⵕⵓⴱⴱⴰⴳⴰⵏⴷⴰ 
ⴷ ⵜⵎⵓⴽⵔⵉⵙⵏ ⵜⵉⵣⵔⴼⴰⵏⵉⵏ

ⵙⴳ 302.000  ⵏ ⵜⵎⵜⵜⴰ ⵉⵜⵜⵓⴼⵙⵔⵏ ⵏⵓⴼⴰ ⵏⵏ ⵓⴳⴳⴰⵔ ⵏ 10.000  ⵏ ⵜⵎⵜⵜⴰ ⴳ ⵜⵍⵍⴰ ⵜⵓⵎⴰⵢⵜ 
ⵉⵎⵔⵊⴰⵏⵏ ⴷ ⵉⵣⴳⵍⵏⵏ. ⵉⴷⴷⵖ ⵉⴳⴳⵓⵜ ⵓⵢⴰ, ⵏⵙⵔⵙ ⵉⵥⵕⵉ ⵏⵏⵖ ⵅⴼ ⵜⵎⵜⵜⵉⵡⵉⵏ ⵏⵏⴰ ⵢⵓⵎⵥⵏ 
ⴰⴳⵣⵣⵓⵎ ⴰⵎⵇⵇⵔⴰⵏ ⵙⴳ ⵓⵎⵢⴰⵖ, ⴰⵙⵉⵏⵜ ⵜⵉⵎⵓⴽⵔⵉⵙⵉⵏ ⵜⵉⵣⵔⴼⴰⵏⵉⵏ ⵙ ⵓⵣⴷⴰⵢ ⴰⴽⴷ 
ⵜⵔⵙⴰⵍ ⵜⵉⴳⵔⴰⵖⵍⴰⵏⵉⵏ ⴷ ⵜⵙⴳⴰⵡⴰⵏⵉⵏ ⵏⵏⴰ ⵏⵏⵙⵏⴽⴷ ⴳ ⵓⵙⴼⵙⵉ ⴷⴷⵖ ⵅⴼ ⵜⵓⵎⴰⵢⵜ ⵏ ⵉⵏⵖⵎⵉⵙⵏ 
ⴷⴷⵖ ⴷ  ⵜⵥⵕⵉⴳⵉⵏ ⴷ ⵙ ⵓⵙⵙⵉⴹⵏ ⵏ ⵜⵎⵓⵛⴰ ⵉⵎⵛⵉ ⵏⵏⴰ ⵜⵏⵜ ⵏⵙⵙⴼⵔⵓⵔⵉ ⵣⵡⴰⵔ.

9. ⴰⵎⵢⴰⵖ ⵏ ⵓⵙⵇⵇⵉⵎ ⴰⴽⴷ ⵉⵏⴰⵎⵓⵥⵏ ⴷ ⵜⵡⵊⵉⵡⵉⵏ ⵏⵏⵙⵏ 
ⴳ ⵓⵣⵎⵣ ⵏ ⵜⵙⴽⴰⵏⵉⵏ ⵏ ⵍⵃⵓⵙⵉⵎⴰ
ⵉⴳⴰ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ, ⵙ ⵜⵔⵓⴱⴱⴰ ⴷ ⵜⵙⵇⵇⵉⵎⵉⵏ, ⵜⵉⵡⵓⵔⵉⵡⵉⵏ 
ⵏ ⵓⵎⴷⴰⵢ ⴷ ⵓⴹⴼⴼⵓⵕ ⵏ ⵓⵙⵓⵔⵙ ⵏ ⵉⵏⴰⵎⵓⵥⵏ ⴷ ⵜⴰⵎⵓⵏⵜ ⵏ ⵜⵡⵊⵉⵡⵉⵏ ⵏ ⵉⵏⴰⵎⵓⵥⵏ ⵙⴳ ⵍⵍⵉⴳ 
ⵙⵙⵏⵜⵉⵏⵜ ⵜⵙⴽⴰⵏⵉⵏ ⴰⵔ ⵜⵜⴰⵎⵥⵏⵜ ⵢⴰⵜ ⵜⴱⵔⵉⴷⵜ  ⵜⴰⵔⴰⵏⴳⵔⴰⵢⵜ ⴳ ⵍⵃⵓⵙⵉⵎⴰ, ⵉⵖ ⵉⴳⴰ 
ⴳ ⵓⵖⵣⵓ ⵏ ⵍⵃⵓⵙⵉⵎⴰ, ⵏⵉⵖ ⴳ ⵜⴳⵎⵎⵉ ⵜⵓⵎⵍⵉⵍⵜ ⴹⴰⵕⴰⵜ ⵎⴰ ⵙⵉⵔⵙ ⵜⵙⵎⴰⵜⵜⵉ ⵜⵔⴰⴱⴱⵓⵜ 
ⵜⴰⵏⴰⵎⵓⵔⵜ ⵏ ⵍⴱⵓⵍⵉⵙ ⴰⵏⵣⵔⴰⴼ ⴽⵔⴰ ⵏ ⵉⵏⴰⵎⵓⵥⵏ , ⵜⵙⵔⵜⵏ ⴳ ⵓⵖⵣⵓ ⴰⴷⵖⵔⴰⵏ ⵏ ⵄⵉⵏ ⵙⵙⴱⵄ, 
ⵏⵉⵖ ⴹⴰⵕⴰⵜ ⴰⴱⵟⵟⵓ ⵏⵏⵙⵏ ⵅⴼ ⵛⵉⴳⴰⵏ ⵏ ⵜⵎⵔⵙⴰⵍ ⵜⵉⵎⵖⵣⵓⵜⵉⵏ, ⵢⴰⵡⴹ ⵓⵟⵟⵓⵏ ⵏ ⵜⵡⵓⵔⵉⵡⵉⵏ 
ⵜⵉⵣⵔⴼⴰⵏⵉⵏ ⴷ ⵉⵔⵣⴰⴼⵏ ⵏⵏⴰ ⵉⴳⴰ ⵓⵙⵇⵇⵉⵎ ⴷ ⵜⵙⵇⵇⵉⵎⵉⵏ ⵏⵏⵙ ⵜⵉⵏⵎⵏⴰⴹⵉⵏ ⵙⴳ ⵜⵣⵡⵉⵔⵉ ⵏ 
ⵡⴰⵎⵎⴰⵥ ⴰⵔ ⴱⵕⴰⵢⵕ 2020, ⵓⴳⴳⴰⵔ ⵏ 240 ⵏ ⵓⵔⵣⴰⴼ, ⵏⵣⵎⵔ ⴰⴷ ⵜⵏ ⵏⵙⵙⵎⵓⵏ ⵙ ⵓⵣⴳⵣⵍ 
ⵙ ⵖⵎⴽ ⴰⴷ: 

1- ⴰⵙⵖⵓⴷⵓ ⵏ ⵜⵎⵙⵓⵜⴰⵍ ⵏ ⵡⴰⵎⵎⴰⵥ

- ⵜⴳⴰ ⵜⵔⴰⴱⴱⵓⵜ ⵏ ⵓⵙⵇⵇⵉⵎ ⵛⵉⴳⴰⵏ ⵏ ⵉⵔⵣⴰⴼⵏ ⵏ ⵓⵏⴼⴰ ⴷ  ⵡⴰⵔⴰⵢ ⵉ ⴰⴽⴽⵯ ⵉⵏⴰⵎⵓⵥⵏ ⴳ 
ⵜⵓⴳⵜ ⵏ ⵜⵎⵔⵙⴰⵍ, ⵉⵖ ⵉⴳⴰ ⵙ ⵜⵙⵏⵜⴰⵢⵜ ⵏⵏⵙ, ⵏⵉⵖ ⵙ ⵓⵙⵏⴰⵍ ⵅⴼ ⵜⵡⵓⵔⵉⵡⵉⵏ ⵏⵏⵙ ⵏⵉⵖ ⵙ 
ⵜⵓⵚⴽⴰ ⵅⴼ ⵜⵓⵜⵜⵔⵉⵡⵉⵏ ⵏⵉⵖ ⵜⵉⵙⴰⵖⵓⵍⵉⵏ ⵏⵏⴰ ⵙⵙⵏⴽⴷⵏ ⵉⵏⴰⵎⵓⵥⵏ ⵙ ⵉⵅⴼⴰⵡ ⵏⵏⵙⵏ ⵏⵉⵖ 
ⵜⴰⵡⵊⵉⵡⵉⵏ  ⵏⵏⵙⵏ ⵏⵉⵖ ⴰⵎⵣⴰⵖ ⵏⵏⵙⵏ ⵏⵉⵖ ⵙ ⵜⵎⵍⴷⴰ ⵏ ⵓⴽⵛⵛⵓⵎ ⵏ ⴽⵔⴰ ⵏ ⵉⵏⴰⵎⵓⵥⵏ ⴳ ⵓⵙⵍⴰⴳ 
ⵅⴼ ⵡⵓⵜⵛⵉ ⴳ ⵛⵉⴳⴰⵏ ⵏ ⵜⵎⵍⴷⵉⵡⵉⵏ.

- ⴰⴹⴼⴼⵓⵕ ⵏ ⵉⵔⵣⴰⴼⵏ ⵏⵏⵙ ⴷⴼⴼⵉⵔ ⴰⵙⵙⵓⴼⵖ ⵏ ⵉⴱⴹⵉⵢⵏ ⴳ ⵜⴼⵔⴽⵜ ⵏ ⵡⴰⵍⴰⵙ ⴷ 
ⵓⴱⵟⵟⵓ ⵏ ⵉⵏⴰⵎⵓⵥⵏ ⵅⴼ ⵛⵉⴳⴰⵏ ⵏ ⵜⵎⵔⵙⴰⵍ ⵜⵉⵎⵖⵣⵓⵜⵉⵏ ⵏⵏⴰ ⵢⵓⵡⴹ ⵓⵟⵟⵓⵏ ⵏⵏⵙ ⴳ ⵜⴼⵔⴽⵜ 
ⴰⵏⵏ 17 ⵏ ⵜⵎⵔⵙⵍⵜ ⵜⴰⵎⵖⵣⵓⵜ, ⴹⴼⵓⵕⵏⵜ ⵜⵙⵇⵇⵉⵎⵉⵏ ⵜⵉⵏⵎⵏⴰⴹⵉⵏ, ⴳ ⵜⴰⵖⵣⵉ ⵏ ⵡⴰⵎⵓⵔ 
ⴰⵏⴰⵎⵓⵔ, ⴷ ⴽⵔⴰ ⵏ ⵜⵉⴽⴽⴰⵍ ⴳ ⵓⵙⵡⵉⵔ ⴰⵏⴰⵎⵎⴰⵙ,  ⴰⴷⴷⴰⴷⵏ ⵏ ⵉⵏⴰⵎⵓⵥⵏ ⴳ ⵜⵙⵓⵏⴹⵜ ⵏ 
ⵓⵏⴱⴰⴹ ⵏⵏⵙ.

- ⵉⴹⴼⵓⵕ ⵓⵙⵇⵇⵉⵎ ⴰⴷⴷⴰⴷⵏ ⵏⵏⴰ ⵎⵉ ⴷ ⵢⵓⵡⵉ ⴰⵏⵖⵎⵉⵙ ⵙ ⵉⵔⵣⴰⴼⵏ ⵉⴷⵖⵢⴰⵏⵏ,  ⵉⵙⵡⵓⵔⵉ 
ⴰⴽⴷ ⵜⵎⵙⵙⵓⴳⵓⵔⵜ ⵏ ⵓⵖⵣⵓ ⴰⴼⴰⴷ ⴰⴷ ⴰⵙⵏ ⴰⴼⵏ ⵉⴼⵙⵙⴰⵢⵏ, ⴷ ⵓⵙⵙⵡⵀⵏ ⵏ ⵓⵙⵙⴳⵏⴼ 
ⴱⵕⵕⴰ ⵏ ⵜⵎⵔⵙⴰⵍ ⵏ ⵓⵖⵣⵓ.

- ⴰⵏⵏⴰⵍ ⵏ ⵓⵙⵇⵇⵉⵎ ⵉ ⵇⴰⵃ ⵉⵙⵓⵜⵔⵏ ⴷ ⵜⵓⵜⵜⵔⵉⵡⵉⵏ.

-     ⵉⵙⴰⴷⵎⵔ ⵓⵙⵇⵇⵉⵎ ⵉ ⵓⵙⵓⵜⵔ ⵏ ⵉⵏⴰⵎⵓⵥⵏ ⴷ ⵜⵡⵊⵉⵡⵉⵏ ⵏⵏⵙⵏ ⵅⴼ ⵉⵏⵉⴳ ⵏ ⵜⵡⵉⵍⴰ ⴷ ⵢⵓⵙⴰⵏ 
ⴰⴼⴰⴷ ⴰⴷ ⵢⵉⵍⵉ ⵡⴰⵙⵙⴰⵢ ⵉⵚⴰⵃⴰⵏ ⵉ ⵜⵡⵊⵉⵡⵉⵏ ⵏⵏⵙⵏ.

- ⵜⵜⵡⴰⵥⵍⴰⵢⵏ ⵙⵉⵏ ⵉⴼⵔⴰⵡⵏ ⵉⵙⵎⴷⵏ ⵉ ⵉⵏⴰⵎⵓⵥⵏ, ⴳ ⵜⵣⵉ ⵏⵏⴰ ⵉⵍⵍⴰ ⴽⵓ ⵢⵓⵏ ⴳ ⵜⵖⵔⴰⵙⵜ 

ⵏⵏⵙ ⵜⵓⴼⵔⵉⴷⵜ ⵉⵎⵣⴰⵔⴰⵢⵏ ⴳ ⵓⴽⵙⴰⵢ ⵙⴳ ⵜⵖⵔⴰⵙⵜ ⵙ ⵜⴰⵢⵢⴰⴹ. ⵉⵜⵜⵡⴰⴼⴽⴰ ⴰⵙⵏ 
ⵓⴳⵯⴷⵉⵍ, ⵜⵜⵓⴳⴰⵏ ⵛⴰ ⵉⴷⵙⵏ ⴳ ⵜⵙⴷⵓⵙⵉⵜ.

2- ⴰⵥⵍⴰⵢ ⵓⴼⵔⵉⴷ  

- ⵙⵉⵡⵍⵏ ⵛⵉⴳⴰⵏ ⵏ ⵉⴱⴹⵉⵢⵏ ⵏ ⵓⵙⵍⴳⵏ ⴰⴳⵔⴰⵖⵍⴰⵏ ⴷ ⵓⵏⵖⵓⴷ ⵏ ⵜⴱⵔⵉⴷⵉⵏ ⵅⴼ ⵜⵎⵙⵍⴰⵢⵜ ⵏ 
ⵓⵥⵍⴰⵢ ⵓⴼⵔⵉⴷ

- ⵙ ⵓⵣⵣⴳⵉⵔ ⵏ ⵉⵙⴱⴷⴰⴷⵏ ⵉⴳⵔⴰⵖⵍⴰⵏⵏ, ⴳ ⵎⴰⴷ ⵉⵥⵍⵉⵏ ⵙ ⵜⵉⵍⵉⵜ ⵏ ⵉⵏⴰⵎⵓⵥⵏ ⵏⴰⵚⵕ 
ⵣⵣⴼⵣⴰⴼⵉ ⴷ ⵃⴰⵎⵉⴷ ⵎⵀⴷⴰⵡⵉ ⴳ ⵜⵖⵔⴰⵙⵜ ⵜⵓⴼⵔⵉⴷⵜ, ⵉⵔⵣⴼ ⵜⵏ ⵓⵙⵇⵇⵉⵎ ⴷ 
ⵢⴰⵏⴼ ⵅⴼ ⵡⴰⴷⴷⴰⴷⵏ ⵏⵏⵙⵏ :

ⵎⴰⵙⵙ ⵏⴰⵚⵕ ⵣⵣⴼⵣⴰⴼⵉ

    ⵙⴳ ⵍⵍⵉⴳ ⵉⵜⵜⵓⵙⵔⵙ ⴳ ⵓⵖⵣⵓ ⵏ ⵄⵓⴽⴰⵛⴰ ⴳ ⵜⴳⵎⵎⵉ ⵜⵓⵎⵍⵉⵍⵜ ⴳ ⵓⵙⴰⴽⵓⴷ ⵏ 26/05/2017 
ⴰⵔ 31/08/2018 ⴰⴷ ⵉⵍⵍⴰ ⴳ ⵢⴰⵜ ⵜⵖⵔⴰⵙⵜ ⵜⵓⴼⵔⵉⴷⵜ ⵜⴰⵊⵓⵎⵎⴰ ⵏⵏⵙ 4,5 ⵎⵉⵜⵔⵓ ⵏ 
ⵓⵎⴽⴽⵓⵥ1, ⴰⵢⵏⵏⴰ ⵉⴳⴰⵏ ⵓⴳⴳⴰⵔ ⵏ 3 ⵎⵉⵜⵔⵓ ⵏ ⵓⵎⴽⴽⵓⵥ ⴳⵉⵙ ⵢⴰⵏ ⵓⵙⵕⵥⵎ ⵏ ⵓⵥⵟⵟⴰ, 
ⴷ ⵓⵊⵎⵉⵔ ⴳ ⵜⴰⵖⵣⵉ ⵏ ⵓⵙⵙⵓ ⵏⵏⴰ ⴳ ⵉⴳⴳⴰⵏ ⵙ ⵡⴰⴹⵓ ⵢⵓⵡⴷⴰⵏ, ⵜⵣⴷⴷⵉⴳ, ⵙ ⵜⵎⵔⵏⵉⵡⵜ 
ⵏ ⵜⵣⴷⴳⵉ ⵏ ⵜⴼⴳⴳⴰ, ⴷ ⵜⵎⵍⵙⴰ ⵏ ⵓⵏⴰⵎⵓⵥ ⵉⵣⴷⴷⵉⴳⵏ.ⴰⵙⵔⵓⵙ ⵏⵏⵙ ⴳ ⵜⵖⵔⴰⵙⵜ 
ⵜⴰⴼⵔⴷⵉⵜ ⵓⵔ ⴷ ⵅⴼ ⴽⵔⴰ ⵏⵜⵎⵔⵔⵓⵜ ⵏ ⵓⵖⵔⵉ ⵏⵉⵖ ⵙ ⵜⵓⵚⴽⴰ ⵅⴼ ⵜⵓⵜⵜⵔⴰ ⵏⵏⵙ, ⴷ ⵓⵔ 
ⴷ ⵙ ⵜⵎⵏⵜⵉⵍⵜ ⵅⴼ ⵉⵎⵉⵣⵉ ⵏ ⵜⵎⵙⴽⵔⵜ ⵏⵏⵙ.

- ⵜⵙⴼⴰⵡ ⵜⵎⵙⵙⵓⴳⵓⵔⵜ ⵏ ⵓⵖⵣⵓ ⵎⴰⵙ ⵉⴳⴰ ⵓⵙⵙⵓⴼⵖ ⵉⵜⵙⵏ ⵉⵙⵓⵙⵔⵏ ⵏ ⵉⵎⵙⵍⵉ ⵙⴳ 
ⵓⴳⵏⵙ ⵏ ⵓⵖⵣⵓ ⵓⵔ ⵉⵎⵙⴰⵙⴰ ⴰⴽⴷ ⵜⵏⴰⴼⵓⵜ ⵏ ⵓⵙⴰⴳⴳⵯ ⴰⵏⵣⵔⴰⴼ.

- ⵉⵜⵜⵔ  ⴰⴷ ⵢⵉⵍⵉ ⴰⴽⴷ ⵉⵏⴰⵎⵓⵥⵏ ⵢⴰⴹⵏⵉⵏ ⴷ ⵓⵙⵓⵔⴼ ⴰⴼⴰⴷ ⴰⴷ ⵉⴳ ⴰⵡⴷ ⵏⵜⵜⴰⵏ ⵜⴰⵙⵓⵏⴼⵓⵜ 
ⵙ ⵜⵡⵉⵍⴰ ⵜⴰⵎⴳⵔⵓⵜ ⴰⴽⴷ ⵉⵏⴰⵎⵓⵥⵏ ⵢⴰⴹⵉⵏ, ⴷ ⵓⵙⵓⵔⴼ ⴰⴼⴰⴷ ⴰⴷ ⵉⴳ ⴰⵔⵣⴰⴼ ⵙ 
ⵜⵡⵉⵍⴰ ⵜⴰⵎⴳⵔⵓⵜ ⴰⴽⴷ ⵜⴰⵡⵊⵉⵡⵉⵏ ⵉⵎⵛⵉ ⵏⵏⴰ ⴷⴰ ⵉⵜⵜⵡⴰⵥⵍⴰⵢⵏ ⵉ ⵉⵏⴰⵎⵓⵥⵏ ⵢⴰⴹⵏⵉⵏ.

- ⵉⴱⵔⵔⵃ ⴳ ⵜⴳⵉⵡⵔⵜ ⵏ 25/05/2018 ⴰⴽⵛⵛⵓⵎ ⵏⵏⵙ ⴳ ⵓⵙⵍⴰⴳ ⵅⴼ ⵡⵓⵜⵛⵉ ⵙ ⵜⵎⵏⵜⵉⵍⵜ 
ⵏ ⵓⵎⵎⵔⵜ ⵏⵏⵙ ⴳ ⵓⵥⵍⴰⵢ ⵏⵏⴰ ⴳ ⵉⵍⵍⴰ.

- ⴳ 31 ⵖⵓⵛⵜ 2018 ⵜⴻⵜⵜⵓⴳⴰ ⵜⴰⵎⵓⵏⵜ ⵏ ⵇⴰⵃ ⵉⵏⴰⵎⵓⵥⵏ ⴳ ⵢⴰⵏ ⵓⴼⵔⴰⵡ ⵢⵉⵍⵉ ⴳⵉⵙⵏ ⴰⵡⴷ 
ⵏⴰⵚⵕ ⵣⵣⴼⵣⴰⴼⵉ.

- ⵜⴻⵜⵜⵓⴳⴰ ⵜⴰⵡⵉⵜ ⵏ ⵉⵙⵓⵜⵔⵏ ⵉⵥⵍⵉⵏ ⵙ ⵜⵙⵓⵏⴼⵓⵜ ⵜⴰⴽⵓⵢⴰⵙⵙⵜ, ⴷ ⵓⵔⵣⴰⴼ ⴰⵡⵊⴰⵡⴰⵏ, ⴷ 
1  ⵙ ⵓⵎⵙⴰⵙⴰ ⴰⴽⴷ ⵉⵙⴱⴷⴰⴷⵏ ⵉⵎⴰⴹⵍⴰⵏⵏ

ⵓⵙⵉⵡⵍ ⴳ ⵜⵜⵉⵍⵉⴼⵓⵏ, ⴳ ⵓⵣⵎⵣ ⵏ ⵓⵙⵔⵓⵙ ⵏⵏⵙ ⴳ ⵜⵙⵖⴰⵔⵜ ⵜⵓⴼⵔⵉⴷⵜ, ⵎⴽⴷⴰ ⵉⴳⴰ 
ⵓⵎⵙⴳⵏⴰⴼ ⵏ ⵜⵎⵔⵙⵍⵜ ⵏ ⵓⵖⵣⵓ ⵉ ⵓⵏⴰⵎⵓⵥ ⵢⴰⵏ ⵓⵣⵣⵔⴰⵢ ⴰⵎⵙⵏⵉⵊⵊⵉ , ⴷ ⵓⴹⴼⴼⵓⵕ ⵏ 
ⵓⵙⵇⵇⵉⵎ ⴰⵏⴰⵎⵓⵔ ⵉ ⵓⵙⵓⵔⵙ ⵏⵏⵙ ⴰⴷⵓⵙⴰⵏ.

ⵎⴰⵙⵙ ⵃⴰⵎⵉⴷ ⵎⴰⵀⴷⴰⵡⵉ

ⵉⵜⵜⵓⵙⵔⵙ ⵎⴰⵙⵙ ⵃⴰⵎⵉⴷ ⵍⵎⵀⴷⴰⵡⵉ ⴳ ⵢⴰⵜ ⵜⵎⵚⵕⵉⵢⵜ ⵜⴰⵅⴰⵜⴰⵔⵜ ⵏ 14 ⵎⵉⵜⵔⵓ ⵏ 
ⵓⵎⴽⴽⵓⵥ, ⵏⵏⴰ ⴳ ⵍⵍⴰⵏ ⴽⵕⴰⴹ ⵏ ⵉⵙⵕⵥⵎⵏ ⵉⵎⵥⵥⵢⴰⵏⵏ ⴳ ⴷ ⵉⵎⵉⴽⴽ ⵏ ⵡⴰⵙⵉⴷⴷ  ⴷ ⵏⵏⴰ 
ⵉⵙⵖⴰⵡⵙⴰⵏ ⵙ ⵓⵙⵙⵉⵖ ⵏ ⵡⴰⵙⵉⴷⴷ, ⵢⵉⵍⵉ ⵢⵉⵍⵉ ⵓⵊⵎⵉⵔ ⵉⵥⵍⵉⵏ ⴷ ⵓⵔⴰⴷⴰⴱ. 

ⵉⵏⵏⴰ ⵓⵎⵏⵜⴰⵢ ⵉ ⵜⵔⴰⴱⴱⵓⵜ ⵏ ⵓⵙⵇⵇⵉⵎ ⵎⴰⵙ ⵓⵔ ⵜ ⵢⴰⵖ ⵃⵜⵜⴰ ⴽⵔⴰ ⵏ ⵓⴷⵔⵡⵙ ⴳ ⵓⵖⵣⵓ, 
ⴰⵔ ⵉⵜⵜⴼⵖ ⴳ ⵜⵙⵓⵏⴼⵓⵜ ⴷ ⵓⵔⵣⴰⴼ ⵙ ⵜⵡⵉⵍⴰ ⵉⴷⵓⵙⵏ.

ⵉⴳ ⴰⵙ ⴰⵡⴷ ⵓⵎⴷⴳⵏⴰⴼ  ⵏ ⵜⵎⵔⵙⵍⵜ ⵏ ⵓⵖⵣⵓ ⵢⴰⵏ ⵓⵣⵣⵔⴰⵢ ⴰⵎⵙⵏⵉⵊⵊⵉ, ⵉⴹⴼⵓⵕ 
ⵓⵙⵇⵇⵉⵎ ⴰⵏⴰⵎⵓⵔ ⴰⴷⴷⴰⴷ ⵏⵏⵙ ⴰⴷⵓⵙⴰⵏ.

- ⵓⵔ ⵊⵊⵓⵏ ⵉⵚⵕⴹ ⵎⴰⵙⵙ ⵃⴰⵎⵉⴷ ⵎⴰⵀⴷⴰⵡⵉ ⵅⴼ ⵜⵉⵍⵉⵜ ⵏⵏⵙ ⴳ ⵜⵖⵔⴰⵙⵜ ⵜⴰⴼⵔⴷⵉⵜ.

ⴳ ⵎⴰⴷ ⵉⵥⵍⵉⵏ ⵙ ⵓⴱⵔⵔⵉ ⵏⵏⴰ ⵉⵜⵜⵉⵏⵉⵏ ⵎⴰⵙ ⵍⵍⴰⵏ ⵙⵉⵏ ⵉⵏⴰⵎⵓⵥⵏ ⴳ ⵓⵥⵍⴰⵢ ⵓⴼⵔⵉⴷ 
ⵏⵏⴰ ⵉⵍⴽⵎⵏ ⴰⵙⵡⵉⵔ ⵏ ⵓⴷⵔⵡⵙ, ⵉⵔⴰ ⵓⵙⵇⵇⵉⵎ ⴰⴷ ⵉⵙⵙⴽⵜⵉ ⵎⴰⵙ ⵓⵔ ⵉⴳⵉ ⵓⵥⵍⴰⵢ 
ⵓⴼⵔⵉⴷ ⵙ ⵜⵉⴷⵜ ‘’ⵢⴰⵏ ⵡⴰⵏⴰⵡ ⵙⴳ ⵡⴰⵏⴰⵡⵏ ⵏ ⵓⵙⵔⴼⵓⴼⵏ’’, ⵎⴰⵛⴰ ⵉⵖⵉⵢ ⴰⴷ ⵉⴳ ⴰⴷⵔⵡⵙ 
ⴷ ⵜⴰⵔⵜⵏⴼⴳⴰⵏⵜ ⴷ ⵓⵎⵔⵎⴷ ⴰⴷⴷⴰⵢ ⵉⵖⵣⵣⵉⴼ ⴷ ⴰⴷⴷⴰⵢ ‘’ⵉⵎⵙⴰⵙⴰ ⴷ ⵓⵥⵍⴰⵢ ⴰⵏⴰⵎⵓⵏ 
ⵓⵙⵎⵉⴷ’’, ⵙ ⵓⵙⵔⵙ ⵏ ⵉⵥⵕⵉ ⵅⴼ ⵉⴹⵉⵚ ⵉⵛⵇⵇⴰⵏ ⵅⴼ ⵜⵔⴷⵍⴰ ⵏ ⵓⵡⵔⵉⴽ ⵏⵏⴰ ⵉⵣⵎⵔ 
ⴰⴷ ⵜ ⵉⵙⵎⵏⵜⵉⵍ. ⴳ ⵡⴰⴷⴷⴰⴷⵏ ⵙ ⵙⵉⵏ, ⵓⵔ ⵜⵜⵓⵙⴳⴷⵍⵏ ⵉⵏⴰⵎⵓⵥⵏ ⵙ ⵙⵉⵏ ⵙⴳ ⵉⵔⵣⴰⴼⵏ 
ⵏ ⵜⵡⵊⴰ ⴷ ⵉⵎⵙⵜⴰⵏⵏ ⵏⵏⵙⵏ ⴷ ⵓⵎⵢⴰⵡⴹ ⵙ ⵜⵜⵉⵍⵉⴼⵓⵏ ⴷ ⵓⴹⴼⴼⵓⵕ ⴰⵎⵙⵏⵉⵊⵊⵉ ⴷ ⵓⵔ 
ⵜⵜⵓⵙⴳⴷⵍⵏ ⵙⴳ ⵜⵎⵙⴽⵔⵜ ⵏ ⵉⵣⵎⴰⵣ ⵏ ⵜⵓⴳⴰⵡⵜ ⵏⵏⵙⵏ ⴳ ⵓⴳⵏⵙ ⵏ ⵓⵖⵣⵓ ⵙ ⵓⵎⵙⴰⵙⴰ ⴷ 
ⵜⵉⵔⵉⵜ ⵏⵏⵙⵏ, ⴷ ⵓⵔ ⵣⵎⵎⵉⵎⵏ ⵉⵎⵙⴳⵏⴰⴼⵏ ⵛⴰ ⵏ ⵜⵎⴰⵜⴰⵔⵜ ⵜⵓⴽⵍⵉⵙⵜ  ⴳ ⵓⵙⵓⵔⵙ ⵏⵏⵙⵏ 
ⴳ ⵓⵥⵍⴰⵢ ⵓⴼⵔⵉⴷ.

3-  ⴰⴹⴼⴼⵓⵕ ⵏ ⵡⴰⴷⴷⴰⴷ ⵏ ⵉⵎⵙⵍⴰⴳⵏ ⵅⴼ ⵡⵓⵜⵛⵉ

ⵉⵙⵡⵓⵔⵉ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴷ ⵜⵙⵇⵇⵉⵎⵉⵏ ⵏⵏⵙ ⵜⵉⵏⵎⵏⴰⴹⵉⵏ ⵅⴼ 
ⵓⴹⴼⴼⵓⵕ ⴰⴷⵓⵙⴰⵏ ⵏ ⵇⴰⵃ ⵉⵎⵙⵍⴰⴳⵏ ⵅⴼ ⵡⵓⵜⵛⵉ ⴳ ⵎⴰⵕⵕⴰ ⵜⵎⵔⵙⴰⵍ ⵜⵉⵎⵖⵣⵓⵜⵉⵏ. ⵉⵙⵏⴰⵍ 
ⵓⵙⵇⵇⵉⵎ ⴳ ⵜⵎⵙⵍⴰⵢⵜ ⴷⴷⵖ ⵙ ⵛⴰ ⵏ ⵉⵎⵙⴳⵏⴰⴼⵏ ⵏⵏⴰ ⵉⵙⵎⴰⴳⵍ ⴳ ⵜⵎⵙⵍⴰⵢⵜ ⴷⴷⵖ, ⵍⵓⵎⵎⵏ : 

- ⵉⴳⴰ ⵓⵙⵇⵇⵉⵎ ⴰⵣⴷⴰⵢ ⴷ ⵓⵎⵢⴰⵖ ⴰⴽⴷ ⵜⵙⵎⵉⵔⵉⵜ ⵜⴰⵎⴰⵜⴰⵢⵜ ⵏ ⵜⵎⵙⵙⵓⴳⵓⵔⵜ ⵏ ⵓⵖⵣⵓ 
ⴷ ⵡⴰⵍⴰⵙ ⵏ ⵓⵙⵉⴷⴼ ⵢⴰⵏ ⵓⵔⵣⴰⴼ ⵉ ⵇⴰⵃ ⵉⵏⴰⵎⵓⵥⵏ ⵉⵜⵜⵓⴱⴹⵉⵢⵏ ⴳ ⵓⵣⵎⵣ ⵏ ⵜⵙⴽⴰⵏⵉⵏ 

ⵏ ⵍⵃⵓⵙⵉⵎⴰ ⴳ ⵜⵣⵉ ⵏ ⵡⴰⵙⵙⴰⵢ ⵏⵏⵙⵏ ⴰⵙⵙ ⵏ 11 ⵉⴱⵔⵉⵔ 2019 ⵙⴳ ⵓⵖⵣⵓ ⵏ ⵄⵉⵏ 
ⵙⵙⴱⵄ 1 ⴷ ⵄⵓⴽⴽⴰⵛⴰ ⴳ ⵜⴳⵎⵎⵉ ⵜⵓⵎⵍⵉⵍⵜ, ⵖⵔ ⵜⵎⵔⵙⴰⵍ ⵜⵉⵎⵖⵣⵓⵜⵉⵏ ⵏ ⴼⴰⵙ ⴷ 
ⵟⴰⵏⵊⴰ ⴷ ⵍⵃⵓⵙⵉⵎⴰ ⴷ ⵏⵏⴰⴹⵓⵕ ⴷ ⵜⵉⵟⵡⴰⵏ.

- ⴳ ⵉⵔⵣⴰⴼⵏ ⴷⴷⵖ, ⵉⵔⵣⴰ ⵓⵙⵇⵇⵉⵎ ⵉⵙⴰⴳⴳⵯ ⵅⴼ ⵅⴼ ⵜⵎⵙⵓⵜⴰⵍ ⵏ ⵓⵙⵏⵓⴱⴳ 
ⴷ ⵡⴰⵎⵎⴰⵥ ⴷ ⵡⴰⴷⴷⴰⴷ ⴰⴷⵓⵙⴰⵏ ⵏ ⵉⵏⴰⵎⵓⵥⵏ, ⵙ ⵉⴳⵉ ⵏ ⵉⵏⵎⵓⵇⵇⴰⵔⵏ ⵓⴼⵔⵉⴷⵏ ⴷ 
ⵉⵎⴳⵔⵓⵢⵏ ⴰⴽⴷ ⵉⵏⴰⵎⵓⵥⵏ ⴷ ⵉⵜⵙⵏ ⵉⴳⵔⴰⵡⵏ ⵉⴳⴰⵜⵏ ⴰⴽⴷ ⵉⵏⵎⵀⴰⵍⵏ ⵏ ⵉⵖⵣⵓⵜⵏ ⵉⵜⵜⵡⴰⵏⵏⴰⵏ 
ⴷ ⵉⵎⵙⵜⴳⴳⴰⵔⵏ ⵅⴼ ⵜⴷⵓⵙⵉ. ⵉⵃⵇⵇⴰ ⵓⵙⵇⵇⵉⵎ ⴰⵙⵡⵓⴷⴷⵓ ⵏ ⵉⵔⵣⴰⴼⵏ ⵏ ⵜⵡⵊⵉⵡⵉⵏ ⴷ 
ⴰⵢⵜ ⵡⴰⵡⵊⴰ ⵏ ⵉⵏⴰⵎⵓⵥⵏ.

- ⵢⵓⵡⵣ ⵓⵙⵇⵇⵉⵎ ⵙ ⵉⴽⴰⴱⴰⵕⵏ ⵜⵙⵇⵇⵉⵎⵉⵏ ⵜⵉⵏⵎⵏⴰⴹⵉⵏ ⴳ ⴼⴰⵙ ⴷ ⵟⴰⵏⵊⴰ, ⵏⵏⴰ ⴳ ⵍⵍⴰⵏ 
ⴳ ⵉⴳⵎⴰⵎⵏ ⵏ ⴽⵔⴰ ⴳⵉⵙⵏⵜ ⵉⵎⵙⴳⵏⴰⴼⵏ, ⵅⴼ ⵓⴹⴼⴼⵓⵕ ⵏ ⵡⴰⴷⴷⴰⴷ ⴰⴷⵓⵙⴰⵏ ⵏ ⵉⵏⴰⵎⵓⵥⵏ 
ⵉⵎⵙⵍⴰⴳⵏ ⵅⴼ ⵡⵓⵜⵛⵉ ⵙ ⵢⴰⵏ ⵓⵏⵀⵍⵍⴰ ⴰⵎⵥⵍⵉ ⴷ ⵢⴰⵜ ⵜⵡⵉⵍⴰ ⵜⴰⵍⵓⴳⴰⵏⵜ ⴷ ⵜⵙⵓⵍⴰⵏⵜ 
(ⵓⴳⴳⴰⵔ ⵏ 15 ⵏ ⵓⵔⵣⴰⴼ ⴷ ⵉⵙⵉⵡⵍⵏ ⴳ ⵜⵜⵉⵍⵉⴼⵓⵏ ⵉⴽⵓⵢⴰⵙⵙⵏ)

- ⵉⵏⵄⵕ ⵓⵙⵇⵇⵉⵎ ⵅⴼ ⵓⴷⴷⵓⵔ ⵏ ⵓⵣⵔⴼ ⴳ ⵜⵓⴷⵔⵜ ⴷ ⵓⵡⵇⵇⵔ ⵏ ⵉⵙⴱⴷⴰⴷⵏ ⵉⴳⵔⴰⵖⵍⴰⵏⵏ 
ⵏ ⵡⴰⵎⵎⴰⵥ ⴳ ⵜⴳⵉⵡⵔⵉⵏ ⵏ ⵓⵙⵙⴼⵍⴷ ⴷ ⵉⵏⵎⵓⵇⵇⴰⵔⵏ ⴰⴽⴷ ⵉⵏⴰⵎⵓⵥⵏ.

ⵙ ⵜⵓⵚⴽⴰ ⵅⴼ ⵜⵎⵔⵉⵙⵜ ⵏ ⵜⵙⵎⵉⵔⵉⵜ ⵜⴰⵎⴰⵜⴰⵢⵜ ⵏ ⵜⵎⵙⵙⵓⴳⵓⵔⵜ ⵏ ⵉⵖⵣⵓⵜⵏ ⴳ ⵉⴳⵉ ⵏ 
ⵜⵓⴳⴳⴰⵙ ⵉⴳⴳⵓⵜⵏ ⴳ ⵓⵙⵖⵓⴷⵓ ⵏ ⵜⵎⵙⵓⵜⴰⵍ ⵏ ⵡⴰⵎⵎⴰⵥ ⴷ ⵓⵖⵓⴷⵓ ⵏ ⵓⵙⵡⵓⴷⴷⵓ ⵏ ⵉⵔⵣⴰⴼⵏ ⵏ 
ⵜⵡⵊⵉⵡⵉⵏ, ⵉⵜⵜⵓⴳⴰ ⵢⴰⵏ ⵓⵎⵙⴰⵙⴰ ⴳ ⵢⵉⴹ ⵏ 25 ⵉⴱⵔⵉⵔ 2019 ⵅⴼ ⵓⵙⴱⴷⴷ ⵏ ⵉⵏⴰⵎⵓⵥⵏ ⵉ 
ⵓⵙⵍⴰⴳ ⵅⴼ ⵡⵓⵜⵛⵉ.

ⴰⴷⴷⴰⴷ ⵏ ⵎⴰⵙⵙ ⵕⴰⴱⵉⵄ ⵍⴰⴱⵍⴰⵇ

- ⵍⵍⵉⴳ ⵉⵙⵎⴷ ⴰⵙⵍⴰⴳ ⵏⵏⵙ ⵉⵙⴷⴷⵉⴷ ⵓⵙⵇⵇⵉⵎ ⵉ 
ⵢⵉⵎⵎⴰⵙ ⵏ ⵎⴰⵙⵙ ⵕⴰⴱⵉⵄ ⵍⴰⴱⵍⴰⵇ, ⴰⵏⴰⵎⵓⵥ ⵏⵏⴰ ⵉⵍⵍⴰⵏ ⴳ 
ⵓⵖⵣⵓ ⴰⴷⵖⵔⴰⵏ ⵟⴰⵏⵊⴰ 2 ⴳ ⵓⵣⵎⵣ ⵏ ⵜⵙⴽⴰⵏⵉⵏ ⵏ ⵍⵃⵓⵙⵉⵎⴰ, 
ⴳ ⵡⴰⵙⵙ ⵏ ⵓⴽⵡⴰⵙ 31 ⴽⵟⵓⴱⵕ 2019 ⴳ ⵢⴰⵏ ⵓⵎⵢⴰⵡⴰⴹ 
ⵙ ⵜⵜⵉⵍⵉⴼⵓⵏ, ⴰⵏⵖⵎⵉⵙ ⵏ ⵎⴰⵙ ⵉⴼⵓⴽⴽⴰ ⴰⵙⵍⴰⴳ ⵏⵏⵙ ⵅⴼ 
ⵡⵓⵜⵛⵉ.

- ⵉⵙⵓⵍ ⴰⵖ ⴰⴷ ⵏⵉⵏⵉ ⵎⴰⵙ ⵜⴽⴽⴰ ⵉⵎⵎⴰⵙ ⵏ ⵍⴰⴱⵍⴰⵇ ⵜⴳⴰ ⴰⵙ 
ⵢⴰⵏ ⵓⵔⵣⴰⴼ ⴰⴽⴷ ⵜⵏⵙⵙⵉⵅⴼⵜ ⵏ ⵜⵙⵇⵇⵉⵎⵜ ⵜⴰⵏⵎⵏⴰⴹⵜ ⵏ 
ⵉⵣⵔⴼⴰⵏ ⵏ ⵓⴼⴳⴰⵏ ⴳ ⵟⴰⵏⵊⴰ-ⵜⵉⵟⴰⵡⵏ-ⵍⵃⵓⵙⵉⵎⴰ.

4-ⵉⴱⵔⵔⵉⵡⵏ ⵏ ⵓⵙⵔⴼⵓⴼⵏ

ⴰⴷⴷⴰⴷ ⵏ ⵎⴰⵙⵙ ⵏⴰⵚⵕ ⵣⵣⴼⵣⴰⴼⵉ 

ⴷⴼⴼⵉⵔ ⵎⴰⴷ ⵉⵥⵕⴰ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ, ⴰⵙⵙ ⵏ ⵓⵙⵉⴹⵢⴰⵚ 26 ⵉⵏⵏⴰⵢⵔ 
2019, ⴰⵢⵏⵏⴰ ⵉⵜⵜⵡⴰⵏⵏⴰⵏ ⴳ ⵜⵏⵖⵎⴰⵙⵜ ⵜⴰⵎⵉⵔⴰⵢⵜ ⴷ ⵡⴰⵙⵉⵜⵏ ⵉⵍⵉⴽⵟⵕⵓⵏⵉⵢⵏ ⵅⴼ ⵓⵙⵓⵔⵙ 
ⴰⴷⵓⵙⴰⵏ ⵏ ⵎⴰⵙⵙ ⵏⴰⵚⵕ ⵣⵣⴼⵣⴰⴼⵉ (hémiplégie), ⵉⵜⵜⵢⴰⵎⴰⵥⵏ ⴳ ⵓⵖⵣⵓ ⴰⴷⵖⵔⴰⵏ ⵏ 
ⵄⵉⵏ ⵙⵙⴱⵄ 1 ⴳ ⵜⴳⵎⵎⵉ ⵜⵓⵎⵍⵉⵍⵜ, ⴷ ⵙ ⵜⵖⵜⴰⵙⵜ ⵏ ⵜⵏⵙⵙⵉⵅⴼⵜ ⵏ ⵓⵙⵇⵇⵉⵎ ⴰⵏⴰⵎⵓⵔ ⵏ 
ⵉⵣⵔⴼⴰⵏ ⵏ ⵓⴼⴳⴰⵏ, ⵜⴻⵜⵜⵓⵙⵎⴰⴳⵍ ⵢⴰⵜ ⵜⵔⴰⴱⴱⵓⵜ ⵉⵜⵜⵓⵙⵏⴰⵢⵏ ⵙⴳ ⴽⵕⴰⴹ ⵏ ⵉⴳⵎⴰⵎⵏ ⴳⵉⵙⵏ 
ⵢⴰⵏ ⵓⵎⵙⴳⵏⴰⴼ ⵓⵍⴳⵉⵏ, ⴰⴼⴰⴷ ⴰⴷ ⵉⵙⴰⴳⴳⵯ ⵅⴼ ⵡⴰⴷⴷⴰⴷ ⵏⵏⵙ ⴰⴷⵓⵙⴰⵏ, ⵢⵉⵥⵉⵕ ⴰⵙⴷⴰⵡ 
ⵏⵏⵙ ⴰⵎⵙⵏⵉⵊⵊⵉ.

- ⵜⵎⵎⵓⵜⵜⵉ ⵜⵔⴰⴱⴱⵓⵜ ⵖⵔ ⵓⵖⵣⵓ, ⵜⵙⵏⵎⴰⵍⴰ ⴳⵉⵙ ⵛⵉⴳⴰⵏ 
ⵏ ⵉⵏⵎⵓⵇⵇⴰⵔⵏ ⴰⴽⴷ ⵜⵎⵙⵙⵓⴳⵓⵔⵜ ⵏ ⵜⵎⵔⵙⵍⵜ ⵏ ⵓⵖⵣⵓ ⴷ 
ⵙⵉⵏ ⵉⵎⵙⴳⵏⴰⴼⵏ ⵏⵏⴰ ⵉⵙⵡⵓⵔⵉⵏ ⴳ ⵓⵖⵣⵓ ⴰⴷⵖⵔⴰⵏ ⴷ ⴰⴽⴷ 
ⵎⴰⵙⵙ ⵏⴰⵚⵕ ⵣⵣⴼⵣⴰⴼⵉ, ⵏⵏⴰ ⵎⵉ ⵉⵜⵜⵓⴳⴰ ⵓⵣⵣⵔⴰⵢ, 
ⵜⵥⵕ ⴰⵡⴷ ⴰⵙⴷⴰⵡ ⴰⵎⵙⵏⵉⵊⵊⵉ ⵏ ⵡⵏⵏⴰ ⵉⴳⴰⵏ ⴰⵎⵏⵜⴰⵢ 
ⴷ ⵉⵙⵓⵙⵔⵏ ⵏ ⵓⵢⵏⵏⴰ ⵉⵊⵕⴰⵏ ⴳ ⵡⴰⵙⵙ ⵏ ⵓⵙⵉⴹⵢⴰⵚ 26 
ⵉⵏⵏⴰⵢⵔ 2019.

- ⵜⵙⵎⵓⵜⵜⴳ ⵜⵔⴰⴱⴱⵓⵜ ⵢⴰⵜ ⵜⴰⵏⴰⴹⵜ ⵜⴰⵎⴰⵜⴰⵢⵜ ⵅⴼ 
ⵓⵔⵣⴰⴼ, ⵏⵏⴰ ⴷ ⵉⵍⵍⴰ ⵢⴰⵏ ⵓⴹⴼⵉⵕ ⵏ ⵡⴰⴷⴷⴰⴷ ⴰⴷⵓⵙⴰⵏ ⵏ 
ⵎⴰⵙⵙ ⵏⴰⵚⵕ ⵣⵣⴼⵣⴰⴼⵉ.

- ⵙⴳ ⵓⵢⴰ ⵉⵙⴷⴷⵉⴷ ⵓⵙⵇⵇⵉⵎ ⵎⴰⵙ ⵜⵜⵓⴳⴰⵏ ⵙⴰ ⵏ 
ⵉⵣⵣⵔⴰⵢⵏ ⵉⵎⵙⵏⵉⵊⵊⵉⵜⵏ ⵉ ⵎⴰⵙⵙ ⵏⴰⵚⵕ ⵣⵣⴼⵣⴰⴼⵉ 
ⴳ ⵡⴰⵙⵙ ⵏ 26 ⵉⵏⵏⴰⵢⵔ 2019 ⴳ ⵜⵓⴳⵜ ⵏ ⵜⵥⵍⴰⵢⵉⵏ, ⴳⴰⵏⵜⵏ 
ⵉⵎⵙⴳⵏⴰⴼⵏ ⵉⵎⵥⵍⵉⵢⵏ ⴳ ⵡⴰⵎⵎⴰⵙ ⴰⵙⴳⵏⴰⴼ ⴰⵎⵙⴷⴰⵡ 
ⵉⴱⵏⵕⵓⵛⴷ ⴳ ⵜⴳⵎⵎⵉ ⵜⵓⵎⵍⵉⵍⵜ.

- ⵜⵙⵙⴼⴰⵡ ⵜⴰⵏⴰⴹⵜ ⵏ ⵓⵎⵙⴳⵏⴰⴼ ⵓⵍⴳⵉⵏ ⵏⵏⴰ ⵉⵙⵎⴰⴳⵍ 
ⵓⵙⵇⵇⵉⵎ ⵎⴰⵙ ⵓⵔ ⴷⴰ ⵉⵙⵙⵉⴽⵚⴰⴹ ⵡⴰⴷⴷⴰⴷ ⵏ ⵎⴰⵙⵙ 
ⵏⴰⵚⵕ ⵣⵣⴼⵣⴰⴼⵉ, ⵉⵙⵙⵖⵍⴼ ⵜⴰⵎⵙⵙⵓⴳⵓⵔⵜ ⵏ ⵓⵖⵣⵓ 
ⵙ ⵓⵙⵎⴰⴷ ⵏ ⵉⵣⵣⵔⴰⵢⵏ ⵢⴰⴹⵏⵉⵏ.

ⵉⵙⵢⴰⴼⴰ ⵓⵙⵇⵇⵉⵎ ⵎⴰⵙ ⵓⵔ ⵎⵙⴰⵙⴰⵏ ⵉⵣⵣⵔⴰⵢⵏ ⵉⵎⵙⵏⵉⵊⵊⵉⵜⵏ ⵉⵜⵜⵓⴳⴰⵏ ⴰⴽⴷ ⵜⵙⴳⵓⵔⵉⵡⵉⵏ 
ⵏ ⵓⵎⵏⵜⴰⵢ ⴳ ⵎⴰⴷ ⵉⵥⵍⵉⵏ ⵙ ⵉⴱⵔⵔⵉⵡⵏ ⵏ ⵓⵙⵔⴼⵓⴼⵏ.

ⵉⵔⵣⴰⴼⵏ ⵏ ⵉⵏⴰⵎⵓⵥⵏ ⴳ ⵓⵖⵣⵓ ⵏ ⵕⴰⵙ ⵍⵎⴰ.

ⴹⴰⵕⵜ ⵏ ⵜⵎⴳⴳⵉⵜⵉⵏ ⵏ ⵓⵖⵔⵉ ⵉⵜⵜⵡⴰⵙⴰⵢⵏ ⵎⴳⴰⵍⵉⵏⴰⵎⵓⵥⵏ ⴳ ⵓⵖⵣⵓ ⵏ ⵕⴰⵙ ⵍⵎⴰ ⴷ 
ⵉⴱⵔⵔⵉⵡⵏ ⵏ ⵓⵙⵔⴼⵓⴼⵏ ⵏⵏⵉ ⵉⵜⵜⵡⴰⵏⵏⴰⵏ ⴳ ⵜⵏⵖⵎⴰⵙⵜ ⵜⴰⵎⵉⵔⴰⵢⵜ ⴷ ⵜⴰⵍⵉⴽⵟⵕⵓⵏⵉⵜ : 

- ⵢⵓⵣⵏ ⵓⵙⵇⵇⵉⵎ ⵢⴰⵏ ⵓⴽⴰⴱⴰⵕ, ⴷⴰ ⵉⵙⵎⵣⴷⴰⵢ ⵜⴰⵡⵓⵔⵉ 
ⵏⵏⵙ, ⴰⵏⵙⵙⵉⵅⴼ ⵏ ⵜⵙⵇⵇⵉⵎⵜ ⵜⴰⵎⵖⵍⴰⵍⵜ ⵉⵜⵜⵓⵙⵎⴰⴳⵍⵏ 
ⵙ ⵓⵎⴷⴰⵢ ⵏ ⵜⵕⵥⵉⵢⵉⵏ ⵏ ⵉⵣⵔⴼⴰⵏ ⵏ ⵓⴼⴳⴰⵏ (ⴰⴳⵎⴰⵎ 
ⵏ ⵓⵙⵇⵇⵉⵎ) ⴷ ⵓⵎⵙⴳⵏⴰⴼ ⵓⵍⴳⵉⵏ, ⵓⵙⵙⴰⵏ ⵏ 7 ⴷ 8 
ⵏⵓⵡⴰⵏⴱⵉⵔ 2019, ⵖⵔ ⵜⵎⵔⵙⵍⵜ ⵜⴰⵎⵖⵣⵓⵜ ⴳ ⵜⵉⴼⴼⵍⵜ 
2 ⴷ ⵜⵓⵍⴰⵍ 2 (ⵎⴽⵏⴰⵙ) ⴷ ⵕⴰⵙ ⵍⵎⴰ (ⴼⴰⵙ) ⴷ ⵄⵉⵏ ⵄⵉⵛⴰ 
(ⵜⴰⵡⵏⴰⵜ) ⴷ ⵉⵖⵣⵓⵜⵏ ⵏ ⵜⴰⵣⴰ ⴷ ⴳⵔⵙⵉⴼ, ⵜⵜⵓⵙⵎⴰⵜⵜⵉⵏ 
ⵉⵏⴰⵎⵓⵥⵏ ⵏⵏⴰ ⴳⴰⵏⵉⵏ ⵉⵎⵏⵜⴰⵢⵏ ⵙ ⵜⵎⴳⴳⵉⵜⵉⵏ ⵏ ⵓⵖⵔⵉ ⵏⵏⴰ ⵙ 
ⵉⵜⵜⵓⴱⵔⵔⵃ ⵉⵎⴰⵍⴰⵙⵙ ⵍⵍⵉ ⵉⵣⵔⵉⵏ, ⴳ ⵉⵔⵣⴰⴼⵏ ⴷⴷⵖ, 
ⵉⵣⵎⵔ ⵓⵙⵇⵇⵉⵎ ⴰⴷ ⵉⴳ :

- ⴰⵔⵣⴰⴼ ⵏ ⵜⵙⵖⴰⵔⵉⵏ ⵏ ⵓⵖⵔⵉ ⵙ ⵙⵏⴰⵜ ⵏⵏⴰ ⴳ ⵜⵜⵓⵙⵔⴰⵙⵏ  
ⵉⵏⴰⵎⵓⵥⵏ ⵙ ⵚⴹⵉⵚ, ⴷ ⵓⵍⴰ ⴰⵙⵖⵉⵎ ⵏ ⵜⵙⴷⵓⵙⵉⵜ ⵉ ⵙⵉⵏ 
ⵓⴳⴳⵉⴷⵏ ⵢⴰⴹⵏⵉⵏ ;

- ⵉⴳⵉ ⵏ ⵉⵏⵎⵓⵇⵇⴰⵔⵏ ⵙ ⵜⵡⵉⵍⴰ ⵜⵓⴼⵔⵉⴷⵜ ⴰⴽⴷ ⴽⵓ ⴰⵏⴰⵎⵓⵥ 
ⵙⴳ ⵉⵏⴰⵎⵓⵥⵏ ⵉⵎⵏⵜⴰⵢⵏ, ⵉⴽⴽⴰ ⵓⵣⵎⵣ ⵏⵏⵙⵏ ⵉⵏⴳⵔ ⵢⴰⵜ 
ⵜⵙⵔⴰⴳⵜ ⴷ ⵙⵏⴰⵜ ⵏ ⵜⵙⵔⴰⴳⵉⵏ, ⴹⴰⵕⵜ ⵏ ⵜⵉⵔⵉⵜ ⵉⴼⴰⵡⵏ ⵏ 
ⵡⵉⵏⵏⴰ ⴳⴰⵏⵉⵏ ⵉⵎⵏⵜⴰⵢⵏ, ⴳ ⵉⴷⵖⴰⵔ ⵉⵙⵓⴳⵔⵏ ⵜⵉⵏⵏⵓⵜⵍⴰ;

- ⴰⵙⴰⴳⴳⵯ ⵅⴼ ⵉⴱⵔⵔⵉⵡⵏ ⵏ ⵓⵙⵔⴼⵓⴼⵏ ⴷ ⵓⴷⵔⵡⵙ ⵏⵏⵉ 
ⵏⵏⴰⵏ ⵓⴳⴳⵉⴷⵏ ⵙⴳ ⵜⴰⵡⵊⵉⵡⵉⵏ ⵏ ⵉⵏⴰⵎⵓⵥⵏ ⴷ ⵛⴰ ⵏ ⵉⵖⵎⴰⵙⵏ 
ⵉⵏⵖⵎⴰⵙⵏ ;

- ⵉⴳⵉ ⵏ ⵓⵣⵣⵔⴰⵢ ⴰⵎⵙⵏⵉⵊⵊⵉ ⵉ ⵇⴰⵃ ⵉⵏⴰⵎⵓⵥⵏ ;

- ⵉⵥⵕⵉ ⵏ ⵉⵙⵓⵙⵔⵏ ⵏ ⴽⴰⵎⵉⵕⴰⵜ ⵏ ⵜⵏⵎⴰⵜⵔⵜ ⴳ ⵓⵣⵎⵣ ⵏⵏⴰ 
ⵖ ⵊⵕⴰⵏⵜ ⵜⵎⵙⴰⵔⵉⵏ ;

- ⵉⴳⵉ ⵏ ⵉⵏⵎⵓⵇⵇⴰⵔⵏ ⴰⴽⴷ ⵉⵏⴹⴰⴼⵏ ⵏ ⵜⵎⵔⵙⴰⵍ ⵏ ⵓⵖⵣⵓ ⵏⵏⴰ ⴳⴰⵏⵉⵏ ⵉⵎⵏⵜⴰⵢⵏ ;

- ⴹⴰⵕⴰⵜ ⵉⵥⵕⵉ ⵏ ⵜⵓⵎⴰⵢⵜ ⵏ ⵉⵙⵓⵙⵔⵏ ⵏ ⵓⴼⵉⴷⵢⵓ, ⴷ 

ⵓⵙⵙⵎⵓⵏ ⵏ ⵜⵓⴳⴳⴰ ⴷ ⵓⵙⵎⵣⴰⵣⴰⵍ ⵏⵏⵙ ⴰⴽⴷ ⵉⵣⵣⵔⴰⵢⵏ 
ⵉⵎⵙⵏⵉⵊⵊⵉⵏ ⵉⵜⵜⵓⴳⴰⵏ ⴷ ⴰⴽⴽⵯ ⵓⵎⵍⴰⵏ ⵏⵏⴰ ⵉⵍⵍⴰⵏ, ⵉⵙⵢⴰⴼⴰ 
ⵓⵙⵇⵇⵉⵎ ⵙ ⵎⴰⵢⴰ :

ⴰ. ⵙⴳ ⵉⵥⵕⵉ ⵏ ⵉⵙⵓⵙⵔⵏ ⵏ ⵓⴼⵉⴷⵢⵓ ⵉⵃⵇⵇⴰ ⵓⴽⴰⴱⴰⵕ ⵏ ⵓⵙⵇⵇⵉⵎ ⴰⵏⴰⵎⵓⵔ 
ⵏ ⵉⵣⵔⴼⴰⵏ ⵏ ⵓⴼⴳⴰⵏ ⵎⴰⵙ ⵓⴳⵉⵏ ⵉⵏⴰⵎⵓⵥⵏ ⵙ ⵚⴹⵉⵚ, ⴳ ⵡⴰⵙⵙ ⵏ ⵓⴽⵡⴰⵙ 31 
ⴽⵟⵓⴱⵕ 2019, ⴰⴷ ⴼⴼⵖⵏ ⵙⴳ ⵓⵙⴰⵔⴰⴳ ⵎⵏⵉⴷ ⵏ ⵡⴰⵎⵎⴰⵙ ⵏ ⵜⵏⵎⴰⵜⵔⵜ ⴷ ⴰⴷ ⴰⵖⵓⵍⵏ 
ⵙ ⵜⵖⵔⴰⵙⵉⵏ ⵏⵏⵙⵏ ⵓⴳⴳⴰⵔ ⵏ ⵙⵏⴰⵜ ⵜⵙⵔⴰⴳⵉⵏ; ⵎⴰⵢⴰ ⵏⵏ ⴰⴷ ⵙⴷⴷⵉⴷⵏ ⵉⵏⴰⵎⵓⵥⵏ ⴳ 
ⵉⵏⵎⵓⵇⵇⴰⵔⵏ ⵓⴼⵔⵉⴷⵏ.

ⴱ. ⵉⵜⵜⵓⴳⴰ ⵓⵣⵣⵔⴰⵢ ⴰⵎⵙⵏⵉⵊⵊⵉ ⵉ ⴰⴽⴽⵯ ⵉⵏⴰⵎⵓⵥⵏ ⵍⵍⵉⴳ ⵜⵜⵡⴰⵙⴰⵢⵏ ⵙⴳ ⵓⵖⵣⵓ ⵏ 
ⵕⴰⵙ ⵍⵎⴰ ⵖⵔ ⵜⵎⵔⵙⴰⵍ ⵜⵉⵎⵖⵣⵓⵜⵉⵏ ⵢⴰⴹⵏⵉⵏ ⴰⴱⵍⴰ ⵢⴰⵏ ⵡⴰⴷⴷⴰⴷ;

ⴳ. ⵉⵃⵇⵇⴰ ⵙⴳ ⵉⵏⵖⵎⵉⵙⵏ ⵏⵏⴰ ⵉⵙⵙⵎⵓⵏ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⵎⴰⵙ 
ⵎⵏⵏⵖⴰⵏ ⵉⵏⴹⴰⴼⵏ ⵏ ⵓⵖⵣⵓ ⴷ ⵙⵉⵏ ⵉⵏⴰⵎⵓⵥⵏ, ⴰⵢⵍⵍⵉ ⵉⵙⵢⴰⴼⴰⵏ ⵙ ⵛⴰ ⵏ ⵉⴱⵔⴰⵢⵏ ⴷⴰⵔ 
ⵉⵏⴰⵎⵓⵥⵏ ⵙ ⵙⵉⵏ ⴷ ⵉⵙⵍⴽⵉⵏⵏ ⵏ ⵓⵙⴱⴷⴷⵉ ⵙⴳ ⵜⵡⵓⵔⵉ ⵏ ⵉⵏⴹⴰⴼⵏ.

ⴳⵯ. ⵓⵔ ⵜⵜⵡⴰⵏⵥⴰⵢⵏ ⵃⵜⵜⴰ ⴽⵔⴰ ⵏ ⵜⵓⵙⵓⵔⵜ ⵏ ⵓⵙⵔⴼⵓⴼⵏ ⵅⴼ ⵉⵏⴰⵎⵓⵥⵏ 

ⴷ. ⴳ ⵓⵣⵎⵣ ⵏ ⵉⵔⵣⴰⴼⵏ ⵏⵏⴰ ⵉⴳⴰ ⵓⴽⴰⴱⴰⵕ ⵏ ⵓⵙⵇⵇⵉⵎ ⵖⵔ ⵉⵖⵣⵓⵜⵏ ⵏ ⵜⵓⵍⴰⵍ 2 ⴷ ⵄⵉⵏ 
ⵄⵉⵛⴰ, ⵉⴱⴷⴷ ⵓⵙⵇⵇⵉⵎ ⵅⴼ ⵜⵎⵙⵓⵜⴰⵍ ⵉⵅⵛⵏⵏ ⵏ ⵜⵖⵔⴰⵙⵉⵏ ⵏ ⵓⵖⵔⵉ, ⵏⵏⴰ ⴳ ⵓⵔ ⵉⵍⵍⵉ 
ⵓⵙⵉⴷⴷ ⴷ ⵡⴰⴹⵓ ⵙ ⵢⴰⵜ ⵜⵡⵉⵍⴰ ⵏⵏⴰ ⵓⵔ ⵉⵜⵜⵡⵇⵇⴰⵔⵏ ⵉⵙⴱⴷⴰⴷⵏ ⵏ ⵓⵙⴱⴷⴰⴷ-13 
ⵙⴳ ⵉⵍⴳⴰⵎⵏ ⵉⵏⴰⵡⴰⵢⵏ ⵉⵎⴰⵣⴷⴰⵔⵏⵏ ⵏ ⵓⵎⵔⴰⵔⴰ ⵏ ⵉⵎⵖⵣⵓⵜⵏ;

ⴹ. ⴱⵔⵔⵃⵏ ⵛⴰ ⵏ ⵉⵏⴰⵎⵓⵥⵏ ⵙ ⵓⴽⵛⵛⵓⵎ ⵏⵏⵙⵏ ⴳ ⵓⵙⵍⴰⴳ ⵅⴼ ⵡⵓⵜⵛⵉ ⴳ ⵜⵣⵉ ⵏ 
ⵓⵙⵎⴰⵜⵜⵉ ⵏⵏⵙⵏ ⵖⵔ ⵜⵙⵖⴰⵔⵉⵏ ⵏ ⵓⵖⵔⵉ. ⵙ ⵓⵙⵏⴰⵍ ⵅⴼ ⵉⵏⵖⵎⵉⵙⵏ ⵉⵜⵜⵓⵙⴷⴷⵉⴷⵏ ⵏⵏⴰ 
ⵉⵍⵍⴰⵏ ⵖⵓⵔ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ, ⵉⵜⵜⵓⵙⴱⴷⴷ ⵓⵙⵍⴰⴳ ⴰⴷ ⵅⴼ 
ⵡⵓⵜⵛⵉ. 

ⵢⵉⵡⵣ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⵅⴼ ⵓⵙⵉⵡⴹ ⵏ ⵉⴼⵔⴷⵉⵙⵏ ⵉⵣⴷⵉⵏ 
ⵙ ⵜⵎⵙⴽⵔⵉⵏ ⵏ ⵓⵙⵔⴼⵓⴼⵏ ⵉ ⵉⵏⴰⵎⵓⵥⵏ ⴷ ⵡⴰⵔⵜⵉⵍⵉⵜ ⵏⵏⵙⵏ ⴳ ⵡⴰⴷⴷⴰⴷⵏ ⵏⵏⴰ ⵉⵥⵍⵉⵏ 
ⵙ ⴽⵓ ⵢⴰⵏ ⴳⵉⵙⵏ.

5.ⴰⵎⵢⴰⵖ ⵏ ⵓⵙⵇⵇⵉⵎ ⴰⴽⴷ ⵜⵡⵊⵉⵡⵉⵏ ⵏ ⵉⵏⴰⵎⵓⵥⵏ 

ⵉⴹⴼⵓⵕ ⵓⵙⵇⵇⵉⵎ ⵉⵙⵓⵜⵔⵏ ⵏ ⵜⵡⵊⵉⵡⵉⵏ ⵏ ⵉⵏⴰⵎⵓⵥⵏ ⴳ ⵓⵣⵎⵣ ⵏ ⵜⵉⵙⴽⴰⵏⵉⵏ ⵏ ⵍⵃⵓⵙⵉⵎⴰ 
ⵎⴽⴷⴰ ⴷⵉⴷⵙⵏ ⵜⵎⵢⴰⵖ ⵜⵏⵙⵙⵉⵅⴼⵜ ⵙ ⵜⵡⵉⵍⴰ ⵜⵓⵙⵔⵉⴷⵜ, ⵙⴳⵉⵙⵏ: 

-ⵉⴳⵉ ⵏ ⵜⵏⴳⵔⴰⵜ ⴷ ⵓⵎⵀⴰⵡⴰⴹ ⴰⴽⴷ ⵜⵙⵎⵉⵔⵉⵜ ⵜⴰⵎⴰⵜⴰⵢⵜ ⵏ ⵜⵎⵙⵙⵓⴳⵓⵔⵜ ⵏ ⵉⵖⵣⵓⵜⵏ ⵅⴼ 
ⵓⵎⵙⴳⴷⴰⵍ ⵏ ⵉⵙⵓⵜⵔⵏ ⵏ ⵜⵡⵊⵉⵡⵉⵏ ⴷ ⵓⵙⵎⴽⵍ ⵏ ⵛⴰ ⵏ ⵜⵖⴰⵡⵙⵉⵡⵉⵏ ⵏⵏⴰ ⵉⵥⵍⵉⵏ ⵙ ⵜⴼⴷⵡⵉⵏ ⴷ 
ⵓⵏⴳⵔⴰⵡ ⵏ ⵓⵔⵣⴰⴼ ⴰⵡⵊⴰⵡⴰⵏ ⴰⴼⴰⴷ ⴰⴷ ⵉⵖⵓⴷⵓ ⴰⵎⵙⴰⵡⴰⴹ ⵏ ⵉⵏⴰⵎⵓⵥⵏ ⴰⴽⴷ ⵓⵎⴰⴹⴰⵍ ⵏ ⴱⵕⵕⴰ, 

-ⴰⴹⴼⴼⵓⵕ ⵏ ⵉⵔⵣⴰⴼⵏ ⵏ ⵜⵡⵊⵉⵡⵉⵏ ⵏ ⵉⵏⴰⵎⵓⵥⵏ ⵉ ⵓⵖⵣⵓ ⴰⴷⵖⵔⴰⵏ ⵄⵉⵏ ⵙⵙⴱⵄ ⵏⵏⴰ ⵢⵓⵡⴹⵏ 51 
ⵏ ⵓⵔⵣⴰⴼ.

-ⵉⵜⵜⵡⴰⵥⵍⴰⵢ ⵢⴰⵏ ⵓⵙⵏⵎⴰⴷⴷⵓ ⴰⴼⴰⴷ ⴰⴷ ⵉⵜⵜⴰⵙⵉ ⵜⴰⵡⵊⵉⵡⵉⵏ ⴽⵓ ⵉⵎⴰⵍⴰⵙⵙ, ⴳ ⵜⴼⵔⴽⵜ 
ⵜⴰⵎⵣⵡⴰⵔⵓⵜ, ⵙⴳ ⵍⵃⵓⵙⵉⵎⴰ ⴰⵔ ⵜⵉⴳⵎⵎⵉ ⵜⵓⵎⵍⵉⵍⵜ. ⴷ ⵢⴰⵜ ⵜⵉⴽⴽⵍⵜ ⴽⵓ ⵙⵉⵏ ⵉⵎⴰⵍⴰⵙⵙⵏ, 
ⴹⴰⵕⵜ ⵏ ⵎⴰⵢⴰ ⵏⵏ, ⵉⵙⵓⵍ ⵡⴰⴷⴷⴰⴷ ⴰⴷ, ⴰⵍⵍⵉⴳ ⴷ ⵜⵙⵙⵓⴼⵖ ⵜⵙⵏⴱⴹⴰⵢⵜ ⵏ ⵡⴰⵍⴰⵙ ⵉⴱⴹⵉⵢⵏ 
ⵏⵏⵙ.

- ⵙ ⵜⵓⵚⴽⴰ ⵅⴼ ⵓⵙⵎⴰⵢⵏⵓ ⵏ ⵜⵓⵜⵜⵔⴰ ⵏⵏⴰ ⴳⴰⵏ ⵉⵏⴰⵎⵓⵥⵏ ⴷ ⵜⵡⵊⵉⵡⵉⵏ ⵏⵏⵙⵏ, ⵉⵜⵜⵡⴰⵍⵙ ⵓⵙⵎⴰⵜⵜⵉ 
ⵏ ⵜⵡⵊⵉⵡⵉⵏ ⴳ ⵜⵣⵡⵉⵔⵉ ⵏ 2019 ⵙⴳ ⵍⵃⵓⵙⵉⵎⴰ ⴰⵔ ⴼⴰⵙ ⴷ ⵟⴰⵏⵊⴰ. ⴹⴰⵕⴰⵜ ⵏ ⵓⴱⵟⵟⵓ ⵏ 
ⵉⵏⴰⵎⵓⵥⵏ, ⴳ ⵓⵖⵣⵓ ⵏ ⴼⴰⵙ ⵅⴼ ⴽⵔⴰ ⵏ ⵜⵎⵔⵙⴰⵍ ⵜⵉⵎⵖⵣⵓⵜⵉⵏ, ⵉⵙⵓⵍ ⵡⴰⵙⵙⴰⵢ ⵏ ⵜⴰⵡⵊⵉⵡⵉⵏ 
ⵏ ⵉⵏⴰⵎⵓⵥⵏ ⴳ ⵓⵖⵣⵓ ⵏ ⵟⴰⵏⵊⴰ 2.

-ⵍⵍⵉⴳ ⵜⵙⵎⴷ ⵜⴱⵔⵉⴷⵜ ⵏ ⵓⵎⵏⵣⴰⵖ ⴳ ⵓⵙⵡⵉⵔ ⵏ ⵜⵙⵏⴱⴹⴰⵢⵉⵏ ⵏ ⵡⴰⵍⴰⵙ, ⴳ ⵜⴳⵎⵎⵉ ⵜⵓⵎⵍⵉⵍⵜ 
ⴷ ⵍⵃⵓⵙⵉⵎⴰ ⴷ ⵊⵕⴰⴷⴰ, ⵜⵍⴰⵖⴰ ⵜⵏⵙⵙⵉⵅⴼⵜ ⵏ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴳ 
ⵡⴰⵙⵙ ⵏ 12 ⵎⴰⵕⵚ 2019 ⵜⵉⵔⵉⵜ ⵏⵏⵙ ⴳ ⵓⵙⵏⵓⴱⴳ ⵏ ⵜⵎⴰⵔⴰⵡⵉⵏ ⴷ ⵜⴰⵡⵊⵉⵡⵉⵏ ⵏ ⵉⵏⴰⵎⵓⵥⵏ ⴳ 
ⵓⵣⵎⵣ ⵏ ⵜⵉⵙⴽⴰⵏⵉⵏ ⵏ ⵍⵃⵓⵙⵉⵎⴰ ⴷ ⵊⵕⴰⴷⴰ.

ⵙⵙⵏⵜⵉⵏ ⴳ ⵜⵎⵀⵍⵜ ⴷⴷⵖ, ⵙ ⵓⵙⵏⵓⴱⴳ ⵏ ⵜⵎⴰⵔⴰⵡⵉⵏ ⴷ ⵜⵡⵊⵉⵡⵉⵏ, ⵉⵏⴳⵔ ⵡⴰⵢⵢⵓⵔⵏ ⵏ ⵎⴰⵢⵢⵓ 
ⴷ ⵢⵓⵏⵢⵓ 2019, ⵉⵙⵡⵓⵜⵜⵙ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⵙⴳ ⵉⵙⵏⵓⴱⴳⵏ ⴷⴷⵖ:

ⴳ ⵓⵎⵣⵡⴰⵔⵓ: ⴰⵕⵥⵥⵓⵎ ⵏ ⵜⴳⴳⵓⵔⵜ ⵏ ⵓⵎⴹⴰⴽⴰⵕ ⴰⴽⴷ ⵜⵡⵊⵉⵡⵉⵏ ⵙ ⵢⴰⵜ ⵜⵡⵉⵍⴰ ⵜⵓⵙⵔⵉⴷⵜ, 
ⴰⴼⴰⴷ ⴰⴷ ⵢⵓⵡⵀⵏ ⵓⵎⵢⴰⵡⴰⴹ, ⵉⵜⵜⵓⵙⵙⵕⵅⵓ.

ⴳ ⵡⵉⵙⵙ ⵙⵉⵏ: ⴰⵙⵙⴼⵍⴷ ⵙ ⵇⴰⵃ ⵃⵎⴰ ⴰⴷ ⵢⵉⵍⵉ ⵓⵙⵏⴰⵎ ⵏ ⵓⵙⵏⵙⵍ ⵏ ⵜⵎⵙⴰⵔⵉⵏ ⵏⵏⴰ ⵉⵊⵕⴰⵏ 
ⴳ ⵍⵃⵓⵙⵉⵎⴰ ⴷ ⵓⵢⵏⵏⴰ ⴷ ⴼⵍⵍⴰⵙⵏⵜ ⵉⴼⴼⵖⵏ.

ⴳ ⵡⵉⵙⵙ ⴽⵕⴰⴹ: ⴰⵏⵖⴰⴷ ⵏ ⵜⵎⵓⵛⴰ ⵅⴼ ⵜⵉⵣⵉ ⵏ ⵡⴰⵎⵎⴰⵥ.

ⵙⴼⵙⵉⵏⵜ ⵜⵡⵊⵉⵡⵉⵏ ⴷⴰⵜ ⵏ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ, ⴰⵙⵏⵙⵍ ⵏ ⵜⵎⵙⴰⵔⵉⵏ ⴳ 
ⵓⵙⵡⵉⵔ ⵏ ⵡⴰⴽⵓⴷ ⴷ ⵡⵉⵏ ⵓⴷⵖⴰⵔ, ⴷ ⵓⵢⵏⵏⴰ ⵙ ⵉⵙⵢⴰⴼⴰ ⵎⴰⵢⴰ ⵏⵏ ⵙⴳ ⵡⴰⵎⵎⴰⵥⵏ ⴷ ⵜⵎⵙⵓⵜⴰⵍ 
ⵏⵏⵙⵏ, ⴷ ⵉⴹⴼⴼⵓⵕⵏ ⵏⵏⴰ ⵙ ⵙⵢⴰⴼⴰⵏⵜ.

ⴳⵏ ⵉⵏⵎⵓⵇⵇⴰⵔⵏ ⴷⴷⵖ ⵢⴰⵜ ⵜⵎⵍⴷⴰ ⵉ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ, ⵃⵎⴰ ⴰⴷ 
ⵉⵙⴷⴷⵉⴷ ⵅⴼ ⵜⵉⵔⵙⴰⵍ ⵏ ⵜⵡⵓⵔⵉ ⵏⵏⵙ ⴳ ⵓⵙⴳⵓⵎ ⴷⴷⵖ, ⵉⵜⵜⵓⵚⴽⴰⵏ ⵙ ⵓⵥⵍⴰⵢ ⵅⴼ ⵢⴰⵜ 
ⵜⵎⵢⴰⴷⴰⵙⵜ ⵜⴰⵣⵔⴼⴰⵏⵜ, ⵉⵎⵛⵉ ⵏⵏⴰ ⵜⴻⵜⵜⵓⵙⵡⵓⵜⵜⵓ ⴳ ⵓⵙⵍⴳⵏ ⵏ ⵓⵙⵔⵓⵙ ⵏⵏⵙ, ⴷ ⵉⵎⵛⵉ ⵏⵏⴰ ⵜⵜ 
ⵉⵙⴽⵔ ⴳ ⵜⵉⵍⴰⵡⵜ.

ⴳ ⵓⵎⵏⴰⴹ ⴷⴷⵖ, ⴷ ⵙ ⵜⵓⵚⴽⴰ ⵅⴼ ⵜⵓⵜⵜⵔⴰ ⵏ ⵛⴰ ⵏ ⵜⵎⵙⵎⵓⵏⵉⵏ ⵜⵉⵣⵔⴼⴰⵏⵉⵏ, ⴷ ⵜⵉⴷⵉⵏⴰⵎⵉⵜⵉⵏ 
ⵜⵓⵖⵔⵉⵎⵉⵏ ⵏⵏⴰ ⵉⴹⴼⵓⵕⵏ ⵜⵉⵙⴽⴰⵏⵉⵏ ⵏ ⵜⵙⴳⴰ ⵏ ⵍⵃⵓⵙⵉⵎⴰ ⴷ ⵜⵙⴳⴰ ⵏ ⵊⵕⴰⴷⴰ, ⵜⵙⵏⵓⴱⴳ 
ⵜⵏⵙⵙⵉⵅⴼⵜ ⵏ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ, ⵜⴰⵎⵙⵎⵓⵏⵜ ⵏ ‘’ⵜⴰⴼⵔⴰ ⵏ ⵓⵙⵓⴼⵓ ⴷ 
ⵜⵡⵉⵣⵉ’’ ⴷ ⵜⵙⵏⵜⴰⵢⵜ ⵜⵓⵖⵔⵉⵎⵜ ⵖⵉⴼ ⵔⵔⵉⴼ, ⴷ ‘’ⵜⵙⵇⵇⵉⵎⵜ ⵏ ⵍⵃⵓⵙⵉⵎⴰ ⵉ ⵜⵡⵉⵣⴰ’’, ⴷ 
ⵙⵙⵏⴽⴷⵏ ⵜⴰⵏⵏⴰⵢⵉⵏ ⵏⵏⵙⵏ ⵅⴼ ⵓⵢⵏⵏⴰ ⵉⵊⵕⴰⵏ ⴷⴰⵜ ⵏ ⵓⵙⵇⵇⵉⵎ. 

10. ⵜⴰⵢⴰⴼⵓⵜ ⵜⴰⵎⴰⵜⴰⵢⵜ
ⴳⴰⵏⵜ ⵜⵙⴳⴳⵯⵉⵏ ⵥⵍⵉⵏⵉⵏ ⴷ ⵏⵏⴰ ⵓⵔ ⵊⵊⵓ ⵣⵡⴰⵔⵏⵉⵏ ⵏⵏⴰ ⵙ ⵜⵜⵡⴰⵥⵍⴰⵢⵏⵜ ⵜⵙⴽⴰⵏⵉⵏ ⵏ ⵍⵃⵓⵙⵉⵎⴰ, 
ⵉ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ, ⴷ ⵏⵏⴰ ⵜⴼⵙⵔ ⵜⴰⵏⴰⴹⵜ ⵛⴰ ⵏ ⵉⵎⴷⵢⴰⵜⵏ ⵖⵉⴼⵙⵏⵜ, 
ⵢⴰⵜ ⵜⴼⵔⴽⵜ ⵜⴰⵎⵣⵣⵉⴳⵣⵜ ⴳ ⵓⵙⴰⵜⵉ ⵏ ⵜⵙⵏⴰⴽⵓⴷⵜ ⵏ ⵓⵙⵙⵉⵔⵉⵡ ⵏ ⵓⵙⴰⵢⵔⴰⵔ ⴰⴳⴷⵓⴷⴰⵏ 
ⵏ ⵉⵏⵎⵓⵔⴰⵏ  ⴳ ⵓⵣⵎⵣ ⵏ ⵜⵔⵡⵍⴰ ⵏⵉⵖ ⵜⴰⴽⵓⴼⴹⴰ  (aliénation) ⵢⴰⵜⵜⵓⵢⵏ ⵙⴳ ⵜⵓⵚⴽⵉⵡⵉⵏ 
ⵜⵉⵙⵔⵜⴰⵏⵉⵏ ⵜⵉⵣⴰⵢⴽⵓⵜⵉⵏ.

ⵓⵔ ⵔⴰⴷ ⵢⴰⵖⵓⵍ ⵓⵙⵇⵇⵉⵎ ⵖⵔ ⵜⵎⵏⵜⵉⵍⵉⵏ ⵏ ⵜⴷⵉⵏⴰⵎⵉⵜ ⴷⴷⵖ, ⵉⵇⴹⴰ ⵡⵓⵖⵓⵍ ⴳ ⵓⵙⴰⵜⵉ ⴷⴷⵖ 
ⵖⵔ ⵜⵉⵏⴰⵡⵜ2 ⵏⵏⴰ ⵉⵙⵡⴰⵍⴰ ⵓⴳⵍⵍⵉⴷ ⵎⵓⵃⵎⵎⴰⴷ ⵡⵉⵙⵙ ⵚⴹⵉⵚ ⴳ 29 ⵢⵓⵍⵢⵓⵣ 2017 ⵙ 
ⵜⵎⵍⴷⴰ ⵏ ⵡⴰⵎⵓⴷ ⵏ ⵓⴷⴰⴱⵓ ⴰⴼⴰⴷ ⴰⴷ ⵉⵜⵜⵓⴳⴰ ⵢⴰⵏ ⵉⴽⵉⵣ ⴰⴳⵯⵣⵣⴰⵍ ⵉ ⵓⵙⵓⵔⵙ ⴷⴷⵖ.

ⵎⴰⵛⴰ ⵉⵚⴰⵃⴰ ⴰⴷ ⵏⵙⵙⴽⵜⵉ ⵎⴰⵙ ⵓⵡⵙⵏ ⵉⵙⵖⴰⵍⵏ ⵏ ⵜⴰⵔⵡⵓⵔⵉ ⴷ ⵜⵇⵓⴱⴱⴰⵏⵉⵜ, ⵏⵏⴰ ⵉⵙⵓⵍⵏ ⴳ 
ⴰⵜⵜⵓⵢⵏ ⵎⵇⵇⴰⵔ ⴷ ⴰⴽⵙⴰⵢ ⵏ ⵉⵙⵙⴰⵔⵓⵜⵏ ⵏⵏⴰ ⵉⵜⵜⵡⴰⵥⵍⴰⵢⵏ ⵉ ⵜⵙⴳⴰ ⴷⴷⵖ, ⴷ ⵜⴰⵙⵙⴰⵙⵜ ⵏ 
ⵜⵙⵎⴷⵢⴰⵜ ⴷ ⵜⵓⵙⵓⵔⵉⵏ ⵏ ⵓⵏⵣⴰⵖ ⵉⵎⵉⴽ ⵙⵉⵎⵉⴽ (polarisation) ⵏⵏⴰ ⵉⵙⵙⵏ ⵢⵉⴳⵔ ⴰⵙⵔⵜⴰⵏ 
ⴰⵎⵖⵔⵉⴱⵉ, ⵉⴹⵉⵚⵏ ⵓⵣⴷⵉⵔⵏ ⴷ ⵉⵎⵎⴽⵛⴰⵎⵏ , ⵓⵡⵉⵏⵜ ⴳ ⵜⵣⵡⵉⵔⵉ ⵏ ⵓⵙⴳⵓⵎ ⵖⵔ ⵓⵣⵣⵉⴳⵣ 
ⵏ ⵜⵎⴷⵏⴰⵏⵜ ⵉⵍⵎⵎⴰ ⵖⵔ ⵜⴰⵜⵜⵓⵢⵜ ⵏ  ⵉⵏⵣⵣⵓⵖⵏ ⵏ ⵓⵏⵓⴼ ⴳ ⵜⵙⴳⴳⵯⵉⵏ ⵏⵏⴰ ⵎⵉ ⵉⵜⵜⵓⵙⵡⵓⵜⵜⴰ ⵙⵓⵍ 
ⵓⵙⵉⴷⴼ ⵏⵏⵙⵏⵜ ⴰⵙⵔⵜⴰⵏ ⴷ ⵓⴷⵎⵙⴰⵏ..

ⴰⴷ ⵏⵔⵏⵓ ⵉ ⵎⴰⵢⴰ ⴰⵡⴷ ⵜⴰⵥⵍⴰⵢⵜ ⵏ ⵜⴱⵔⵉⴷⵜ ⵏ ⵓⵎⵙⴼⵔⵓ ⴰⵎⵣⵔⴰⵢ ⴳ ⵜⵙⴳⴰ ⵉⵜⵜⵓⴳⴰⵏ ⵙⴳ 
ⵓⵙⴳⴳⵯⴰⵙ ⵏ 2000 ⴳ ⵍⵎⵖⵔⵉⴱ. ⵉⴼⵓⴽ ⴰⴷ ⵏⵉⵏⵉ ⴳ ⵓⵎⵏⴰⴹ ⴷⴷⵖ ⵎⴰⵙ ⵉⴼⵔⴽ ⴰⵏⴳⵎⴰⵎ ⵏ 
ⵓⵙⵓⵎⵓ ⴷ ⵓⵙⵎⴼⵔⵓ  ⵜⵙⵙⵏ ⵎⴰⵙ ⵙⵖⴰⵡⵙⴰⵏⵜ ”ⵜⵉⵎⵙⴰⵔⵉⵏ ⵏ ⵔⵔⵉⴼ 1958-1959 ⵙ ⵢⴰⵏ 
ⵓⵔⵣⵣⵓ ⴰⴽⴰⴷⵉⵎⵉ ⴰⵏⵖⴱⵓ (ⴰⵙⵎⵓⵏ ⵏ ⵜⵓⴳⴳⴰ ⵏ ⵓⵏⴳⵉⵙⵏ ⴷ ⵉⵎⴳⴳⴰⵢⵏ ⴷ ⵉⵥⵕⵉ ⵏ ⵜⵎⵃⴹⵉⵜⵉⵏ 
ⵜⵉⵎⵉⵔⴰⵢⵉⵏ ⵉⵖ ⴳⴰⵏⵜ ⴰⵡⴷ ⵜⵉⵎⵃⴹⵉⵜⵉⵏ ⵜⵓⵏⵜⵉⵎⵉⵏ ⵏ ⴱⵕⵕⴰ ⴷ ⵉⴳⵉ ⵏ ⵢⴰⵜ ⵜⵡⵓⵔⵉ ⵜⴰⴷⵖⵔⵉⵜ 
ⵃⵎⴰ ⴰⴷ ⵜⵜⵓⴳⴰⵏ ⵉⵎⵙⴰⵙⴰⵜⵏ ⵉⵙⵓⵖⵏⵏ ⴷ ⵓⵙⴼⵙⵉ...), ⵏⵉⵜⵏⵜⵉ ⴷ ⵜⵙⵎⵉⴳⴰⵍ ⵏⵏⵉ ⵓⵔⵜⴰ ⵉⵣⵎⵉⵔ 
ⵓⵏⴳⵎⴰⵎ ⴰⴷ  ⵢⴰⵡⴹ ⵛⵉⴳⴰⵏ ⵏ ⵜⵢⴰⴼⵓⵜⵉⵏ ⴳ ⵓⵎⵏⵉⴷ ⵏⵏⵙⵏⵜ”3 

ⴰⵡⴷ ⵙ ⵓⵙⴽⴰⵔ ⵙ ⵜⵓⴳⴳⴰⵙ  ⵏⵏⴰ ⴷⴰ ⵉⵜⵜⴳⴳⴰ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ 
ⴳ ⵓⵙⵡⵉⵔ ⵏ ⵡⴰⵔⵔⴰⵣ ⵏ ⵓⵏⴳⵉⵙⵏ ⵏ ⵜⵕⵥⵉⵢⵉⵏ ⵉⵛⵇⵇⴰⵏ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⵏⵏⴰ ⵜⵙⵙⵏ 
ⵜⵎⵏⴰⴹⵜ ( 70 ⵏ ⵓⵙⴷⴰⵡ ⴰⴷ ⴷ ⵢⵓⵡⴹⵏⵖⵓⵔ ⴰⵏⴳⵎⴰⵎ ⵏ ⵓⵙⵓⵎⵓ ⴷ ⵓⵎⵙⵓⵔⵓⴼ ⴷ ⵓⵙⵎⵓ/1463 ⵏ 
ⵓⵎⵙⴱⵖⵔ ⵙⴳ ⵡⴰⵔⵔⴰⵣ ⴰⵥⵕⴼⴰⵏ ⴷ ⵓⵙⵉⴷⴼ ⴰⵏⴰⵎⵓⵏ / 21 ⵏ ⵓⵙⴷⴰⵡ ⵉⵙⵓⵍ  ⵉⵜⵜⵢⴰⴳⵍ ⴰⵔ 
ⴷⵖⵉ), ⵜⵙⵓⵍ ⵜⵙⵎⵉⴳⵍⵜ ⵜⴰⴳⴳⵓⴳ ⵅⴼ ⵉⴳⵉ ⵉⵙⵎⴷⵏ, ⴷ ⵓⵔ ⵏⵖⵉ ⴰⴷ ⵏⵉⵏⵉ ⴰⴱⵔⵔⵉ ⵏ ⵎⴰⵙ 
ⵜⵜⵓⵣⵣⴳⵉⵔⵏ ⴰⴽⴽⵯ ⵉⵙⵖⵍⴰⴼ ⵏ ⵓⵏⴳⵎⴰⵎ.

ⴰⵎⴰⵢⵏⵓ ⴰⵎⵇⵇⵔⴰⵏ ⵏ ⵓⵙⴳⵓⵎ ⴷⴷⵖ, ⵉⵍⵍⴰ ⴳ ⵓⴽⵡⴰⵛ ⵏ ⵓⵎⵏⵉⴷ ⴰⴷⵎⵙⴰⵏ ⴳ ⵓⴱⵔⵉⴷ ⵏ ⵓⵙⵓⵎⵓ 
ⴷ ⵓⵎⵙⴼⵔⵓ  ⵉ ⵉⵎⵣⴷⴰⵖⵏ, ⵉⴷⴷⵖ ⵉⵏⵥⵉ ⵓⵙⵇⵇⵉⵎ, ⵙⴳ ⵓⵙⴼⵙⵉ ⵏ ⵜⵓⴳⵜ ⵏ ⵜⵎⵉⵜⴰⵔ ⴷ 
2  https://www.justice.gov.ma/lg-1/actualites/act-596.aspx
3  ⵜⴰⵏⴰⴹⵜ ⵜⴰⵎⴳⴳⴰⵔⵓⵜ ⵏ ⵜⵙⵇⵇⵉⵎⵜ ⵏ ⵓⵙⵓⵎⵓ ⴷ ⵓⵎⵙⴼⵔⵓ, ⴰⴷⵍⵉⵙ ⵡⵉⵙⵙ ⴽⵕⴰⴹ, ⵜⴰⵙⵏⴰ 108 https://www.cndh.org.ma/sites/
default/files/ier_3_ar.pdf

ⵉⵙⵓⵜⵔⵏ, ⵎⴰⵙ ⴷⴰ ⵜⵡⵏⵏⴰ ⵜⵎⵙⵍⴰⵢⵜ ⵏ ⵜⵎⴽⵜⵉⵜ ⵙ ⵉⵎⵏⵉⴷⵏ ⵉⴷⵎⵙⴰⵏⵏ, ⵙ ⵜⵎⵔⵏⵉⵡⵜ ⵏ ⵉⵎⵏⵉⴷⵏ 
ⵢⴰⴹⵏⵉⵏ- ⵉⵙⵔⵜⴰⵏⵏ ⴷ ⵉⴷⵍⵙⴰⵏⵏ, ⵏⵜⵜⴰⵜ ⴷ ⵓⵎⵙⴼⵔⵓ ⵏⵏⴰ ⵜⵜⴰⵏⵏⴰⵢⵏ ⵉⵎⵙⴽⴰⵏⵏ ⵎⴰⵙ ⵓⵔ ⵉⵏⴳⴰⴷⴷⴰ, 
ⵓⵔ ⵙⴳⵉⵙ ⵉⵙⵙⴱⵖⵔ ⵖⴰⵙ ⵢⴰⵜ ⵜⴷⵖⵔⵜ ⵉⵥⵍⵉⵏ ⵏⵏⴰ ⵓⵔ ⵉⵎⵓⵔⵙⵏ ⴳ ⵜⵙⵎⵉⴳⴰⵍ ⵏⵏⵙ ⵏ 
ⵜⵙⵎⴷⵢⴰⵜ.

ⵉⵣⴷⵉ ‘’ⵓⵎⵙⴼⵔⵓ”  ⵉⵜⵜⵓⵙⵏⵎⵍⵏ ⴱⴰⵀⵔⴰ ⵙ ⵡⴰⵔⵔⴰⵣ ⵅⴼ ⵓⵀⴳⴳⵣ ⴰⴷⵎⵙⴰⵏ ⴷ 
ⵜⵏⴰⴱⴱⴰⵢⵜ ⵏ ⵓⵏⴰⴳⵔⴰⵡ ⵏ ⵜⵉⵏⵏⵓⴱⴹⴰ ⵏⵏⴰ ⵉⵙⵡⵓⵜⵜⵓⵏ ⴰⵙⵉⴷⴼ ⵏ ⵉⵄⵔⵔⵉⵎ ⵖⵔ ⵉⵣⵎⴰⵣ.

ⴰⵢⵏⵏⴰ ⵉⵙⵙⴰⵔⵓⵏ ⴰⵏⵣⴳⵓⵎ ⵉⴳⴰ ⵜ ⵎⴰⵙ ⵢⵓⵡⵉ ⴰⵙⵙⵔⴽⵙ ⴷⴷⵖ ⵏ ⵜⵔⵡⵍⴰ ⴷ ⵓⵏⵣⴰⵖ, ⴳ 
ⵡⴰⴷⴷⴰⴷ ⵏ ⵜⵙⴽⴰⵏⵉⵏ ⵏ ⵍⵃⵓⵙⵉⵎⴰ, ⵖⵔ ⵓⵏⵓⴼ ⵓⴽⵕⵉⴹ ⴳ ⵓⵙⵡⵉⵔ ⴰⵎⵉⵡⴰⵏ ⴷ ⵓⴽⵎⴰⵎ, ⵉⵙⵙⴰⵔⵏ 
ⴰⴽⴷ ⵜⵉⵏⴰⵡⵜ ⵏ ⵓⵙⵉⵎⵎⵕ ⵅⴼ ⵓⴽⵙⴰⵏ, ⵉⵙⵢⴰⴼⴰ ⵅⴼ ⵓⵙⴰⵜⵉ ⵏ ⵓⵙⵏⵓⵃⵢⵓ ⵏ ⵜⵎⴰⴳⵉⵜ. ⵜⴰⵖⵓⵍ 
ⵜⴰⴳⵯⵎⴰⵏⵉⵜ ⵜⴰⵏⵎⵏⴰⴹⵜ ⵙ ⵓⵏⴰⵎⴽ ⵏⵏⵙ ⵉⵏⵢⴰⵎⴰⵏ ⴷ ⵓⵇⵏⵓⵏⵏⵛ ⵅⴼ ⵜⵎⴰⴳⵉⵜ ⵜⴰⵏⵎⵏⴰⴹⵜ, ⴰⵙⴱⴷⴰⴷ 
ⴰⵎⵢⵉⵡⵏ ⵏⵏⴰ ⵖⵉⴼ ⵉⵜⵜⵓⵙⵏⴰⵢ ⵓⴼⵔⴰⴽ ⴰⵙⵔⵜⴰⵏ ⵏ ⵉⵄⵔⵔⵉⵎⵏ ⴳ ⵜⵎⵏⴰⴹⵜ.

ⴳ ⵓⵎⵏⵉⴷ ⴰⴷ, ⵉⵖⵔⴰ ⵓⵙⵇⵇⵉⵎ ⵙ ⵓⵙⵔⵓⵙ ⵏ ⵢⴰⵜ ⵜⵓⵇⵇⵏⴰ ⵜⴰⵏⴰⵎⵓⵏⵜ4 ⵜⴰⵎⴰⵢⵏⵓⵜ ⵏⵏⴰ ⵉⴳⴰⵏ ⵢⴰⵏⵏⴰⵢ 
ⵉⴳⴰ ⴰⵣⴷⴰⵢ ⵏ ⵜⵓⴳⴳⴰⵙ ⵏ ⵜⴳⵎⵉ ⴷ ⵜⴼⵔⴽⵜ ⵜⴰⵎⴰⵢⵏⵓⵜ ⵙⴳ ⵜⵎⵀⵍⵜ ⵏ ⵓⵎⵙⴼⵔⵓ ⴰⵚⵓⵚⵢⵓ-
ⴰⴷⵎⵙⴰⵏ ⵏⵏⴰ ⵉⵙⵙⵏⵜⵉⵏ ⵙ ⵜⵉⴷⵜ ⴳ ⵜⵎⵏⴰⴹⵜ.

ⵙⴳ ⵜⵙⴳⴰ ⵏⵏⵙ, ⵔⴰⴷ ⵉⵙⵡⵓⵔⵉ ⵓⵙⵙⵇⵉⵎ ⴳ ⵎⴰⴷ ⵓⵔ ⵏⵏ ⵢⴰⴳⴳⵓⴳⵏ ⴰⴷ ⵉⵙⵔⵙ ⵢⴰⵏ 
ⵓⴼⵔⴷⵉⵙ ⴰⵎⵥⵍⵉ ⵖⵔ ⵜⵏⵙⵙⵉⵅⴼⵜ ⵏ ⵜⵎⵔⵙⵍⵜ ⵃⵎⴰ ⴰⴷ ⵉⵜⵜⵓⴳⴰ ⵓⴹⴼⴼⵓⵕⵏ ⵏ ⵡⴰⵍⴰⵙ ⵏ 
ⵓⵙⵎⴷⵉ ⵏ ⵜⵎⴽⵜⵉⵜ ⴳ ⵜⵎⵏⴰⴹⵜ. ⵎⴽⴷⴰ ⵔⴰⴷ ⵜⵜⵓⴼⵙⴰⵔⵏⵜ ⵜⵓⴳⴳⴰ ⵏⵏⴰ ⵉⵙⵎⵓⵏ ⵓⵏⴳⵎⴰⵎ ⵏ ⵓⵙⵓⵎⵓ 
ⴷ ⵓⵎⵙⴼⵔⵓ ⵉⵣⴷⵉⵏ ⵙ ⵓⵎⵣⵔⵓⵢ ⵏ ⵜⵎⵏⴰⴹⵜ. ⵢⵉⵔⵉ ⴰⴷ ⵉⴳ ⵓⵕⵥⵥⵓⵎ ⵏ ⵓⵙⴰⵍⴰⵢ ⵏ ⵔⵔⵉⴼ 
ⵢⴰⵜ ⵜⵉⵣⵉ ⵓⵔ ⵉⵍⵉⵏ ⴰⵏⴰⵡ ⴳ ⵓⵎⵣⵔⵓⵢ ⵏ ⵜⵎⴽⵜⵉⵜ ⵜⴰⵎⴳⵔⵓⵜ ⴳ ⵜⵎⵏⴰⴹⵜ, ⵓⵔ ⵏⵣⵎⵉⵔ ⴰⴷ 
ⵏⴻⵏⵅⵅⵍ ⴰⵜⵉⴳ ⵏⵏⵙ.

4  ⵥⵔ ⵜⴰⴳⵓⵔⵉ ⵏ ⵓⵏⵏⵓⵕⵥⵎ ⵏ ⵜⵉⵏⴰⵡⵜ ⵅⴼ ⵓⵡⵏⵏⵉ ⴰⴳⴷⵓⴷⴰⵏ ⴷ ⵜⵣⵔⴼⵜ ⵜⴰⴼⵔⴽⴰⵏⵜ ⴳ 12 ⵢⵓⵍⵢⵓⵣ 2019

11. ⵉⵎⵙⴳⵔⴰ ⴷ ⵉⵙⵖⵍⴰⴼ ⵉⵎⴰⵜⴰⵢⵏ:
	ⵙ ⴰⵙⴽⴰⵔ ⵙ ⵜⵉⵣⵉ ⴷ ⵓⴽⵙⴰⵢ ⵏ ⵜⵙⴽⴰⵏⵉⵏ ⴷ ⵓⵙⴰⵜⵉ  ⵏⵏⵙⵏⵜ ⴰⵏⴳⵔⴰⵢ ⴳ ⵢⴰⵏ 

ⵓⵣⵎⵣ ⴷ ⴰⵔⴰⵏⴳⵔⴰⵢ ⴳ ⵢⴰⵏ ⵓⵣⵎⵣ ⵢⴰⴹⵏⵉⵏ ⴷ ⵓⵢⵏⵏⴰ ⴷ ⴼⵍⵍⴰⵙⵏⵜ ⵉⴼⴼⵖⵏ;

	ⴷ ⵙ ⵜⵓⵚⴽⴰ ⵅⴼ ⵜⵎⵙⵍⴰⵢⵉⵏ ⴷ ⵜⵕⵥⵉⵢⵉⵏ ⵏⵏⴰ ⵉⵥⵍⵉⵏ ⵙ ⵜⵍⴻⵍⵍⵉ ⵏ ⵓⵡⵏⵏⵉ ⴷ 
ⵓⴳⵔⴰⵡ;

	ⴷ ⵙ ⵓⵙⴽⴰⵔ ⵙ ⵉⴱⵔⵔⵉⵡⵏ ⵏ ⵓⵙⵔⴼⵓⴼⵏ ⴷ ⵓⴷⵔⵡⵙ ⴷ ⵜⴰⵔⵜⵏⴼⴳⴰⵏⵜ ⴷ 
ⵓⵎⵔⵎⴷ;

	ⴷ ⵙ ⵓⵙⴽⴰⵔ ⵙ ⵓⴽⵙⴰⵢ ⵉⴳⴳⵓⵜⵏ ⵏ ⵓⵏⵖⴰⵍ ⵏ ⵉⵏⵖⵎⵉⵙⵏ ⵉⵎⵔⵊⴰⵏⵏ ⵅⴼ ⵓⵢⵏⵏⴰ 
ⵉⵊⵕⴰⵏ;

	ⴷ ⵙ ⵓⴹⴼⵓⵕ ⵏ ⵉⵙⴱⴷⴰⴷⵏ ⵏ ⵓⵙⴰⵕⴰⴹ ⵓⵖⴷⵉⵎ;

	ⴷ ⵙ ⵓⵙⵙⴼⴰⵡ ⵙ ⵉⵙⴱⴷⴰⴷⵏ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴷ ⵜⵎⴰⴳⵍⴰⵢⵉⵏ 
ⵜⵉⵏⵣⵔⴰⴼⵉⵏ ⵜⵉⴳⵔⴰⵖⵍⴰⵏⵉⵏ;

ⴰⵔ ⵉⵙⵙⵏⴽⴰⴷ ⵓⵙⵇⵇⵉⵎ ⵉⵎⵙⴳⵔⴰ ⴷ ⵉⵙⵖⵍⴰⴼ ⵉⵏⴹⴼⴰⵕⵏ:

I. ⵉⵎⵙⴳⵔⴰ:

ⵉⵙⵓⵜⵔⵏ ⵏ ⵉⵎⵙⴽⴰⵏⵏ:

1. ⵜⵜⵡⴰⵥⵍⴰⵢⵏ ⵉⵙⵓⵜⵔⵏ ⵏ ⵉⵎⵙⴽⴰⵏⵏ ⵙ ⵜⴰⵜⵜⵓⵢⵜ ⵜⴰⵙⵓⵍⴰⵏⵜ ⴳ ⵓⵟⵟⵓⵏ ⵏⵏⵙⵏ ⴷ ⵓⵣⵣⵉⴳⵣ 
ⵏ ⵉⵙⵉⴽⵍ ⵏⵏⵙⵏ.

2. ⴰⵙⵙⵏⴽⴷ ⵏ ⵇⴰⵃ ⵉⵙⵓⵜⵔⵏ ⵙ ⵢⴰⵏ ⵓⴳⵓⴷⵉ ⵏⵏⴰ ⵓⵔ ⵉⵜⵜⵓⵙⵙⵓⴷⵙⵏ,, ⵜⵓⵇⵇⵏⴰ ⵏ ⵜⵎⵀⵍⵜ 
ⵏ ⵓⵎⵙⵉⵡⵍ ⵣⵖ ⴷⴰⵔ ⵉⵎⵙⴽⴰⵏⵏ;

3. ⵉⴼⴰⵡ ⵎⴰⵙ ⵙⵖⴰⵡⵙⴰⵏ ⵛⴰ ⵏ ⵉⵙⵓⵜⵔⵏ ⵙ ⵛⴰ ⵜⵎⴳⴳⵉⵜⵉⵏ ⵜⵓⵍⴳⵉⵏⵉⵏ ⴷ ⵜⴱⵔⵉⴷⵉⵏ 
ⵜⵉⵎⵙⵓⴳⴳⵓⵔⵉⵏ ⵜⵓⴷⴷⵉⵙⵉⵏ;

4. ⵉⴼⴰⵡ ⵙⴳ ⵓⵔⵣⵣⵓ ⴰⴷⵙⵜⴰⵔ ⴷ ⵓⵍⴳⵉⵏ ⴷ ⵓⵏⵎⴰⵍⴰⵏ ⵎⴰⵙ ⵉⵍⵍⴰ ⵓⵙⵓⵜⵔ ⵏ “ⵜⵓⵙⵙⵔⴰ 
ⵏ ⵓⵙⵔⴷⵙ” ⴳ ⵢⴰⵏ ⵉⴱⴹⵉ ⵉⵜⵜⵓⵙⵙⵔⴰⵏ ⵙⴳ ⵓⴼⵓⵖ ⵏ ⵓⴷⵓⵙⵜⵓⵔ 1962 ⴷ ⵉⵙⵍⴳⵏⵏ ⵏ 

ⵓⴱⵟⵟⵓ ⴰⵎⵙⵓⴳⴳⵓⵔ ⵏ ⵜⴳⵍⴷⵉⵜ;

5. ⵓⵔ ⵜⵍⵍⵉ  ⵜⵓⵔⴷⴰ ⵎⴰⵙ ⵉⵙⵎⵏⵜⵍⵓⵎⴰⵟⵍ ⵏ ⵓⵎⵙⴰⵡⴰⵍ ⴰⴽⴷ ⵉⴳⵎⴰⵎⵏ ⵏ ⵜⵏⴱⴰⴹⵜ ⴷ 
ⵡⴰⵔⵜⵉⵍⵉⵜ ⵏⵏⵙ ⴰⴽⴷ ⵉⵎⵙⵜⴰⵢⵏ ⵏ ⵜⵎⵏⴰⴹⵜ ⴳ ⵜⵣⵉ ⵏ ⵚⴹⵉⵚ ⵏ ⵡⴰⵢⵢⵓⵔⵏ  ⵙ ⵢⴰⵜ ⵜⵡⵉⵍⴰ 
ⵜⵓⵣⴷⵉⵔⵜ ⵅⴼ ⵜⴱⵔⵉⴷⵜ ⵏ ⵜⵙⴽⴰⵏⵉⵏ. ⴷ ⴰⵡⴷ ⵉⵔⵉⵎⵏ ⵉⵎⵣⵡⵓⵔⴰ ⵏ ⵓⵎⵙⴰⵡⴰⵍ ⵓⵔ 
ⴱⴷⴷⵏⵜ ⵅⴼ ⵜⵎⵢⴰⴷⴰⵙⵜ ⵜⴰⵏⵊⵎⵓⵜ. ⵉⵣⵎⵎⴻⵎ ⵓⵙⵇⵇⵉⵎ ⵎⴰⵙ ⴷ ⵉⴷⴷⴰ ⵓⵎⵔⴰⵔ 
ⴰⵎⵢⴰⴳⴰⵏ ⵏ ⵜⵏⴱⴰⴹⵜ ⴳ ⵢⴰⵜ ⵜⵉⵣⵉ ⵏⵏⴰ ⴳ ⵓⵎⵥⵏⵜ ⵜⵙⴽⴰⵏⵉⵏ ⵢⴰⵜ ⵜⴱⵔⵉⴷⵜ ⵢⴰⵜⵜⵓⵢⵏ;

6. ⵓⵔ ⵓⴷⵊⵉⵏ ⵜⵡⵓⵔⵉⵡⵉⵏ ⵏ ⵜⴷⵡⵡⴰⵢⵜ ⴷ ⵜⵙⴽⴰⵏⵜ ⵏⵏⴰ ⵉⵟⵟⴰⴼⵏ ⴰⵙⴰⵜⵉ ⵓⴽⵕⵉⴹ ⵜⴰⵎⵍⴷⴰ 
ⵉ ⵓⵎⵙⴰⵡⴰⵍ ⵅⴼ ⵉⵙⵓⵜⵔⵏ ⴰⴼⴰⴷ ⴰⴷ ⵜⵜⵓⴳⴰⵏ ⵉⵙⵏⵜⴰⵢ ⵏ ⵜⴳⵎⵉ ⴳ ⵓⵎⵏⴰⵍⴰ ⵏ ⵜⴷⵔⵙⵉ 
ⵏ ⵓⵙⵖⵓⵔⵉ ⴷ ⵜⴰⵜⵜⵓⵢⵜ ⵏ ⵓⵙⵖⵍ ⵏ ⵜⴰⵔⵡⵓⵔⵉ ⴷ ⵓⵙⵉⵍⵉⵢ ⵙ ⵍⵃⵓⵙⵉⵎⴰ ⴳ ⵓⵙⵓⵡⵉⵔ 
ⴰⴷⵎⵙⴰⵏ ⴷ ⵓⵏⴰⵎⵓⵏ ⴷ ⵓⴷⵍⵙⴰⵏ;

7. ⴰⵣⵎⵎⴻⵎ ⵏ ⵡⴰⵜⵉⴳ ⵏ ⵜⵙⴳⴰ ⵉⵥⵍⵉⵏ ⵙ ⵜⵎⴰⴳⵉⵜ, ⵙ ⵓⵣⴷⴰⵢ ⴷ ⵜⵎⴽⵜⵉⵜ ⵏ ⵜⵎⵏⴰⴹⵜ ⵏⵏⴰ 
ⵉⵙⵔⵇⴱⵏ ⴳ ⵓⵙⴽⴰⵔ ⵏ ⵉⵙⵓⵜⵔⵏ ⵅⴼ ” ⵓⵙⵏⵏⵓⵔⴼ” ⴷ “ⵜⵎⵥⵍⵉⵜ”;

8. ⵎⵛⴰⵛⴽⴰⵏ ⴷ ⴽⵔⴰ ⵏ ⵉⵙⵓⵜⵔⵏ  ⵏ ⵉⵎⵙⴽⴰⵏⵏ ⵉⵏⴳⵔ ⵓⵢⵏⵏⴰ ⵉⴳⴰⵏ ⴰⵏⴰⵎⵓⵏ ⴷ ⵓⴷⵎⵙⴰⵏ ⴷ 
ⵓⴷⵍⵙⴰⵏ ⴰⴽⴷ ⵉⵙⵓⵜⵔⵏ ⵏ ⵜⵙⴽⴰⵏⵉⵏ ⵢⴰⴹⵉⵏ ⴳ ⵜⵙⴳⴳⵯⵉⵏ ⵢⴰⴹⵏⵉⵏ, ⵎⴽⴷⴰ ⵜⵜⵡⴰⵥⵍⴰⵢⵏⵜ  
ⵙ ⵛⴰ ⵏ ⵉⵙⵓⵜⵔⵏ ⵏⵏⴰ ⵖⵓⵔ ⵉⵟⵟⴰⴼⵏ ⴰⵎⵏⴰⴷ ⴰⵎⵣⵔⴰⵢ ⴷ ⴳ ⵜⵡⵉⵍⴰ ⵏ ⵓⵙⵙⵏⴽⴷ ⵏⵏⵙⵏ ⴷ 
ⵜⵓⵜⵜⵔⵉⵡⵉⵏ ⵏ ⵓⵎⵙⴰⵡⴰⵍ ⵖⵉⴼⵙⵏ;

9. ⵏⵖⵉⵢ ⴰⴷ ⵏⵉⵏⵉ ⵎⴰⵙ ⵓⵔ ⵉⵟⵟⴰⴼ ⵓⵎⵏⴰⴷ ⵏ ⵜⵏⴱⴰⴹⵜ ⵙ ⵓⵔⵜⴰⵢ ⴷ ⵡⴰⵔ ⴰⵎⵙⴰⵙⴰ 
ⵏⵉⵖ ⴰⵎⵛⴰⵛⴽⴰ ⵉⴽⴽⴰ ⵉⵍⵍⴰ ⵉⵏⴳⵔ ⵓⵙⵅⵛⵏ ⴷ ⵉⵙⵓⵜⵔⵏ ⵙ ⵓⵕⵥⵥⵓⵎ ⵉ ⵉⵏⴰⵎⵓⵥⵏ ⴳ 
ⵓⵣⵎⵣ ⵏ ⵜⵙⴽⴰⵏⵉⵏ ⵏ ⵍⵃⵓⵙⵉⵎⴰ.

ⴰⵏⴰⵡ ⵏ ⵜⵙⴽⴰⵏⵉⵏ ⴷ ⵓⵢⵏⵏⴰ ⵙ ⴼⴼⵖⵏⵜ:

10. ⵏⵏⵖⵍⵏⵜ ⵜⵙⴽⴰⵏⵉⵏ ⴰⵍⵍⵉⵖ ⵓⵎⴰⵏⵜ ⵜⵉⵡⵉⵍⴰⵡⵉⵏ ⵏ ⵓⵙⵡⵓⴷⴷⵓ ⵏ ⵓⵖⴰⵡⴰⵙ ⵏ ⵍⵃⵓⵙⵉⵎⴰ 
ⵎⴰⵏⴰⵕⴰⵜ ⴰⵍⵎⵓⵜⴰⵡⴰⵚⵚⵉⵟ, ⴳ ⵓⵣⵎⵣ ⵍⵍⵉⵖ ⵜⵜ ⵉⵏⵏ ⴽⴽⴰⵏⵜ ⵣⴷⵉⵏⵜ ⵙ ⵓⵕⵥⵥⵓⵎ 
ⵏ ⵓⵙⴰⴳⴳⵯ ⵅⴼ ⵓⵏⴳⴰⵙ ⵏ ⵜⵎⵜⵜⴰⵏⵜ. ⵣⵔⵉⵏⵜ ⵜⵙⴽⴰⵏⵉⵏ ⵏⵏⴰ ⵉⵙⵙⵓⵜⵔⵏ ⵎⴰⵢⴰ ⵏⵏ ⵙ 
ⵓⵙⴰⴳⴳⵯ ⴷⴷⵖ ⴳ ⵢⴰⵜ ⵜⵡⵉⵍⴰ ⵜⴰⵏⴳⵔⴰⵢⵜ, ⵣⵎⵔⵏ ⵉⵎⵙⴽⴰⵏⵏ ⴰⴷ ⴳⵏ ⴰⵎⵢⴰⵏⴰⵡ ⵏ 
ⵉⵎⴰⵎⴽⵏ ⴷ ⵉⵣⵎⴰⵣ ⵏ ⵜⵙⴽⴰⵏⵜ ⵙ ⵜⵡⴰⴷⵉⵡⵉⵏ ⵉⵎⵇⵇⵓⵔⵏ ⴳ ⵓⴽⵙⴰⵢ. ⴽⴽⴰⵏⵜ 
ⵜⵙⴽⴰⵏⵉⵏ ⴳ ⵉⵜⵙⵏ ⵉⵣⵎⴰⵣ ⵉⵜⵜⵓⴳⴰ ⴰⵙⵏⵜ ⵓⵜⵓⵢ ⵏ ⵜⴳⴳⴰⵍⵉⵏ ⵜⵉⴳⴷⵓⴷⴰⵏⵉⵏ ⴷ ⵛⴰ ⵏ 
ⵜⵉⴽⴽⴰⵍ ⵓⵔ ⴷⴰ ⵜⵜⵉⵍⵉⵏⵜ;

11. ⵙⴳ ⵜⴰⵎⵜ ⵏ ⵜⵎⵎⴰⴹ ⴷ ⴽⴽⵓⵥ ⴷ ⵎⵔⴰⵡ (814) ⵏ ⵜⵙⵎⵓⵏⴰⵢ ⴷ ⵉⴳⵔⴰⵡⵏ  ⵏⵏⴰ ⵜⵙⵙⵏ 
ⵍⵃⵓⵙⵉⵎⴰ, ⴳ ⵙⵉⵏ ⴷ ⵎⵔⴰⵡ ⵏ ⵡⴰⵢⵢⵓⵔⵏ (12), ⵙⵖⴰⵡⵙⴰⵏⵜ 40% ⵏ ⵜⵙⴽⴰⵏⵉⵏ ⵙ ⵓⵜⵓⵢ 
ⴰⵎⵥⵍⵉ ⵏ ⵜⴳⴳⴰⵍⵉⵏ ⵜⵉⴳⴷⵓⴷⴰⵏⵉⵏ ⴷ ⵎⴰⴷ ⵉⵜⵜⴳⴳⴰⵏ 8% ⵏ ⵜⵙⴽⴰⵏⵉⵏ ⵜⵜⵓⵙⵎⵔⴰⵙ 

ⴳⵉⵙⵏⵜ ⵜⴰⴳⴳⴰⵍⵜ, ⵙ ⵜⵎⵛⵓⵛⵛⴰⴹ ⵏ ⵓⵃⵟⵟⵓ ⵏ ⵓⵏⵎⴰⵍⴰ ⴰⵎⴰⵜⴰⵢ ⴷ ⵜⵏⴼⵔⵓⵜ ⵜⴰⴽⵎⴰⵎⵜ 
ⵏ ⵓⴳⴳⵉⴷⵏ ⴷ ⵓⵙⵓⴳⵔ ⵏ ⵓⵣⵔⴼ ⵏ ⵉⵎⵓⵔⴰⵏ ⴳ ⵡⴰⵙⵙⴰⵢ;

12. ⴳ ⵜⵙⴽⴰⵏⵉⵏ ⴰⴷ ⵇⴰⵃ (814), ⵙ ⵡⴰⵔ ⴰⵎⵥⵍⵉ, ⵓⵔ ⵙⴽⵉⵔⵏ ⵉⵎⵙⴽⴰⵏⵏ ⴰⵙⵙⵏⴽⴷ ⵏ 
ⵃⵜⵜⴰ ⴽⵔⴰ ⵏ ⵜⵓⵜⵜⵔⴰ ⵏ ⵉⵎⵉⵥ ⵏ ⴽⵔⴰ ⵏ ⵜⵙⴳⵓⵔⵉ ⵏⵉⵖ ⵜⴰⵎⴰⵜⴰⵔⵜ, ⵎⵇⵇⴰⵔ ⵉⵜⵜⵓⴳⴰ 
ⵓⵙⵖⵉⵡⵙ ⵏ ⵓⵙⵏⵎⴰⵍⴰ ⵏ ⵜⵙⴽⴰⵏⵉⵏ ⴰⴷ ⵏ ⴷ ⵓⵔ ⵉⴳⵉ ⵖⴰⵙ ⵜⵓⵎⴰⵏⵜ ⴳ ⵜⵓⴳⵜ ⵏⵏⵙ.

13. ⴳ ⵛⵉⴳⴰⵏ ⵏ ⵜⵉⴽⴽⴰⵍ ⵓⵔ ⵉⵙⵎⵏⵉⴷ ⵍⴱⵓⵍⵉⵙ ⴰⴼⵔⴰⴳ ⵉⵙⵎⴷⵏ ⵉ ⵓⴳⴳⵉⴷⵏ ⵙⴳ 
ⵉⵎⵙⴽⴰⵏⵏ ⵓⴽⵕⵉⴹⵏ (21 ⵉⴱⵔⵉⵔ 2107 ⵏⵉⵖ ⵛⴰ ⵏ ⵉⵏⵖⵎⴰⵙⵏ ⵙ ⵓⵎⴷⵢⴰ).

14. ⵉⴳⵉ ⵏ ⵜⴽⵕⴹⵉ ⴳ ⵓⵎⵓⵙⵙⵓ ⵏ ⵜⵙⴽⴰⵏⵉⵏ ⵉⵎⵓⵏ ⴷⵉⴷⵙ ⵓⵙⵎⵔⵙ ⵢⴰⵜⵜⵓⵢⵏ ⵏ ⵜⴳⴳⴰⵍⵜ 
ⵙⴳ ⵜⵙⴳⴰ ⵏ ⵜⵏⴱⴰⴹⵉⵏ ⵜⵉⴳⴷⵓⴷⴰⵏⵉⵏ ⴷ ⴽⵓⴷⵏⵏⴰ ⵉⴳⴰ ⵓⵙⵎⵔⵙ ⵏ ⵜⴳⴳⴰⵍⵜ ⴰⵙⵓⵖⵏ ⴳ 
ⴽⵔⴰ ⵏ ⵜⵉⴽⴽⴰⵍ, ⵎⵇⵇⴰⵔ ⵉⴽⴽⴰ ⵜⵍⵍⴰ ⵜⵣⵎⵔⵜ ⵏ ⴰⴷ ⵓⵔ ⵜⴳⴳⴰⴷⵉ ⴱⴰⵀⵔⴰⵍⵓⵎⵎⵏ ⴳ 
ⵓⵣⵎⵣ ⵏ ⵓⴱⵟⵟⵓ ⵏ ⵉⴳⵔⴰⵡⵏ ⴷ ⵉⵙⴱⴷⴷⵉⵜⵏ;

15. ⴰⴼⵓⵜⵓ ⵏ ⵉⵎⵥⵥⵓⵍⵍⴰ ⵙⴳ ⵜⵎⵙⴽⵔⵜ ⵏ ⵓⵣⵔⴼ ⵏⵏⵙⵏ ⴳ ⵜⵥⴰⵍⵍⵉⵜ ⵏ ⵓⵙⵉⵎⵡⴰⵙ, ⴷ 
ⵓⵙⵎⴰⴷ ⵏ ⵜⵎⵙⴽⵔⵉⵏ ⵏ ⵜⵉⵏⴰⵡⵜ ⴷ ⵜⵥⴰⵍⵍⵉⵜ ⵏ ⵓⵙⵉⵎⵡⴰⵙ ⵎⴰⵢⴰ ⵏⵏⵉⴳⴰ ⵜⵉⵕⵥⵉ ⵏ 
ⵜⵍⴻⵍⵍⵉ ⵏ ⵓⵙⵓⵎⴷ ⴷ ⵓⴼⵔⴰⴳ ⵏ ⵓⵙⴰⵢⵔⴰⵔ ⵏⵏⵙ.. ⵎⴰⵢⴰ ⴳ ⵜⵉⵣⵉ ⵏ ⵓⴽⵛⵛⵓⵎ ⵙ ⵜⵕⵥⵉ 
ⵏ ⵎⴰⵙⵙ ⵏⴰⵚⵕ ⵣⵣⴼⵣⴰⴼⵉ ⵖⵔ ⵜⵎⵣⴳⵉⴷⴰ ⴳ ⵓⵣⵎⵣ ⵏ ⵜⵉⵏⴰⵡⵜ ⵏ ⵓⵙⵉⵎⵡⴰⵙ 
ⵍⵍⵉⴳ ⵉⴱⴱⵉ ⵟⵟⴰⵍⴱ ⴰⵔ ⵉⵙⴰⵡⴰⵍ ⵉ ⵉⵎⵥⵥⵓⵍⵍⴰ;

16. ⴰⵔ ⵉⵜⵜⴰⵏⵏⴰⵢ ⵓⵙⵇⵇⵉⵙ ⵎⴰⵙ ⵜⴳⴰ ⵜⵓⴽⴽⵉ ⵏ  ⵎⴰⵙⵙ ⵏⴰⵚⵕ ⵣⵣⴼⵣⴰⴼⵉ ⵢⴰⵜ ⵜⵉⵏⴰⵡⵜ 
ⵙⴳ ⵓⴼⵍⵍⴰ ⵏ ⵓⵣⵓⵔ ⵏ ⵜⴰⴷⴷⴰⵔⵜ ⴷ ⵏⵜⵜⴰ ⵉⵍⵍⴰ ⴳ ⵡⴰⴷⴷⴰⴷ ⵏ ⵜⵔⵡⵍⴰ ⵉⴳⴰ ⴰⵣⵓⵔⵜ 
ⵉⴼⴰⵡⵏ ⵏ ⵉⵏⴰⵡ ⵏ ⵓⵙⵉⵎⵎⵕ ⵅⴼ ⵜⴽⵕⴹⵉ ⴷ ⵓⴽⵙⴰⵏ ⵏⵏⵉ ⵎⵉ ⴳⵉⵙ ⵏⵏⵖⵍⵏ ⵉⵣⵓⵔⵜⵏ ⴳ 
ⵓⵣⵎⵣ ⵏ ⵜⵙⴽⴰⵏⵉⵏ. ⵉⵇⵇⴰⵏ ⴰⴷ ⵏⵙⵙⴽⵜⵉ ⴳ ⵓⵎⵏⵉⴷ ⴷⴷⵖ ⵎⴰⵙ ⵓⵔ ⵉⵍⵍⵉ ⵓⵎⵛⵓⵛⵛⴹ 
ⵅⴼ ⵜⵏⵣⴱⴰⵢⵜ ⵏ ⴽⵔⴰⵢⴳⴰⵜ ⴰⵙⴱⴷⴷⵉ, ⴷⴷⴰⵡ ⵏ ⴰⴽⵔⴰⵢⴳⴰⵜ ⵜⵎⵙⵓⵜⵍⵜ, ⴳ ⵓⵡⴰⵏⴽ ⵏⵏⴰ 
ⴳ ⵉⴱⴰⴹ ⵓⵙⵍⴳⵏ;

17. ⵏⵖⵉ ⴰⴷ ⵏⵎⵢⴰⵏⴰⵡ ⵜⵉⵙⴽⴰⵏⵉⵏ ⵉⵏⴳⵔ ⵙⵉⵏ ⵉⵣⵎⴰⵣ ⵙⴳ ⴽⵟⵓⴱⵕ 2016 ⴷ ⵎⴰⵕⵚ 
2017, ⵎⴰⵙ ⴹⵓⴼⵏⵜ ⴰⵙⴰⵜⵉ ⴰⵏⴳⵔⴰⵢ, ⵎⴰⵛⴰ ⴹⴰⵕⵜ ⵏ 26 ⵎⴰⵕⵚ 2017 ⵜⵜⵡⴰⵙⵙⵏⵏⵜ ⵙ 
ⵛⴰ ⵏ ⵡⴰⴷⴷⴰⴷⵏ ⵏ ⵜⴽⵕⴹⵉ ⵏⵏⵉ ⵉⵛⵇⵇⴰⵏ ⴳ ⵛⴰ ⵏ ⵜⵉⴽⴽⴰⵍ ;

18. ⴰⵣⵎⵎⴻⵎ ⵏ ⵢⴰⵏ ⵡⴰⴷⴷⴰⴷ ⵏ ⵜⵎⵜⵜⴰⵏⵜ ⵏⵏⴰ ⵉⵖⵉⵏ ⴰⴷ ⵉⴳ, ⴳ ⵓⴼⵔⵓⵔⵉ ⵏ ⵉⵎⵊⵕⵉ ⵏⵏⵙ, 
ⵜⴰⵎⵀⵍⵜ ⵏ ⵓⵎⵣⴰⵖ ⵅⴼ ⵢⵉⵎⴰⵏ;

19. ⵜⴰⵏⴰⴱⴱⴰⵢⵜ ⵜⵓⵙⵎⵉⴷⵜ ⵏ ⵓⵎⵢⴰⵡⴰⴹ ⴰⴽⴷ ⵉⵎⵙⴽⴰⵏⵏ ⴷ ⵜⴳⴰⵍⵍⵉⵏ ⵜⵉⴳⴷⵓⴷⴰⵏⵉⵏ ⴳ 
ⵜⵣⵉ ⵏ ⵢⴰⵏ ⵓⵙⴳⴳⵯⴰⵙ ⵙⴳ ⵜⵙⴽⴰⵏⵉⵏ; 



ⵜⴰⴳⴹⵡⵉⵜ ⵏ ⵜⴰⵏⴰⴹⵜ ⵏ ⵜⵙⴽⴰⵏⵉⵏ ⵏ ⵍⵃⵓⵙⵉⵎⴰ

79

20.ⴷⴰ ⵉⵎⵎⴰⵍ ⵓⵎⵔⴰⵔⴰ ⵏ ⵜⵏⴱⴰⴹⵉⵏ ⵜⵉⴳⴷⵓⴷⴰⵏ ⴰⴽⴷ ⵜⵙⴽⴰⵏⵉⵏ ⵏⵏⴰ ⵓⵔ ⵖⵓⵔ ⵜⵍⵍⵉ 
ⵜⵙⴳⵓⵔⵉ ⵏⵉⵖ ⵏⵏⴰ ⵜⴱⴷⵉⵔ ⵛⴰ ⵏ ⵜⵙⴳⴰ ⵜⴰⵎⵙⵙⵓⴷⵙⵜ, ⵅⴼ ⵢⴰⵏ ⵓⴼⴰⵔⵙ ⴰⵣⵔⴼⴰⵏ 
ⵏⵏⴰ ⵉⵕⵥⵥⵎⵏ ⵜⴰⴳⴳⵓⵔⵜ ⵉ ⵓⵙⵏⴼⵍ ⵏ ⵉⴹⵕⵉⵚⵏ ⵓⵍⴳⵉⵏⵏ ⵏⵏⴰ ⴷ ⴷⴰⵔ ⴰⵣⴷⴰⵢ; 

21.ⵢⵓⵙⵉ ⵓⵙⵇⵇⵉⵎ ⴰⵏⵣⴳⵓⵎ ⵙⴳ ⵡⴰⵏⴰⵡ ⵏ ⵓⵎⵔⵔⵉ ⵉ ⵜⵓⴳⵜ ⵏ ⵜⵖⵉⵎⵉⵜⵉⵏ ⵏ ⵜⴽⵕⴹⵉ, 
ⵉⴷⴷⵖ ⵉⴼⴰⵡ ⵎⴰⵢⴰ ⵎⴰⵙ ⵓⵊⴷⵏ ⵉⵎⵙⴽⴰⵏⵏ ⵙ ⵜⵡⵉⵍⴰ ⵉⴼⴰⵡⵏⵉ ⵉⵎⵏⵖⴰⵏ, ⵙ ⵜⵎⵔⵏⵓⵡⵜ ⵏ 
ⵉⴳⵉ ⵏ ⵓⵖⵓⵎⵎⵓ ⵏⵉⵖ ⵜⵉⵙⵓⵏⵉⵡⵉⵏ, ⵉⴳⴰ ⵉⵎⵉⵣⵉ ⴰⵅⴰⵜⴰⵔ ⵉⵙⵉⵜⵜⵉ ⵏ ⵛⴰ ⴳⵉⵙⵏ ⴰⵍⴰⴼⵏ 
ⵓⵎⵍⵉⵍⵏ, ⵍⵓⵎⴰⵕ ⴳ ⵜⵣⵉ ⵏ ⵡⴰⵎⵎⴰⵥ ⵏⵏⵙⵏ, ⴰⵙⴽⴽⵉⵏ ⴰⴷ ⵉⵛⵇⵇⴰ ⵓⵎⵣⴰⵖ ⴼⵍⵍⴰⵙ, ⴱⵍⴰ 
ⴰⵙⵉⵡⵍ ⵅⴼ ⵓⵟⵟⵓⵏ ⵉⵓⵜⵏ ⵏ ⵡⴰⴷⴷⴰⴷⵏ ⵏⵏⴰ ⴳ ⵜⵜⵓⵙⵎⵔⵙ ⵜⴽⵕⴹⵉ ⵜⴰⵔⵓⵍⴳⵉⵏⵜ, ⵎⴰⵢⴰ ⵏⵏ 
ⵙⴳ ⵎⴰⵢⵢⵓ 2017(ⵙ ⵓⵙⵖⵍ ⵏ 80%), ⵏⵏⴰ ⵉⵙⵙⵏⴼⵍⵏ ⴰⵏⴰⵡ ⵏ ⵜⵙⴽⴰⵏⵉⵏ ⵏⵏⴰ ⵜⵙⵙⵏ ⵜⵙⴳⴰ 
ⵏ ⵍⵃⵓⵙⵉⵎⴰ;

22.ⵙⵢⴰⴼⴰⵏⵜ ⵜⵙⴽⴰⵏⵉⵏ ⵏ ⵍⵃⵓⵙⵉⵎⴰ ⵙ ⴽⵔⴰ ⵏ ⵜⵎⴳⴳⵉⵜⵉⵏ ⵜⴰⵔ ⵣⵡⴰⵔⵏⵉⵏ ⵉⵥⵍⵉⵏ ⵙ 
ⵓⵙⵓⵔⴼ ⵏ ⵉⵎⴰⵡⴰⵙⵏ ⴷ ⵉⵎⵙⵜⴳⴳⴰⵔⵏ ⵉⵏⵎⵏⴰⴹⵏ ⴷ ⵉⴷⵖⵔⴰⵏⵏ ⵙⴳ ⵜⵓⵡⵓⵔⵉ ⴷ ⵓⵙⵏⴰⵢ 
ⵏ ⵜⵙⵇⵇⵉⵎⵉⵜ ⵏ ⵜⵎⴳⴳⵉⵡⵙⵜ ⴷ ⵓⵣⵣⵔⴰⵢ ⵙⴳ ⵓⵙⵇⵇⵉⵎ ⴰⵏⴰⴼⵍⵍⴰ ⵏ ⵉⵙⵙⵉⴹⵏⵏ ; 

ⵜⵉⵕⵥⵉ ⵏ ⵜⵍⴻⵍⵍⵉ ⵏ ⵜⵖⴰⵍⵜ ⴷ ⵓⵙⵓⵎⴷ

23. ⵓⵔ ⴳⵉⵏ ⵉⴷⵖⴰⵔⵏ ⵏ ⵓⵙⵓⵎⴷ ⵉⵙⴰⵢⵔⴰⵔⵏⵏ  ⵓⵎⵣⴰⵖ  ⴷ ⵉⵎⵏⵖⵉ ⵏ ⵉⵎⵏⴰⴷⵏ ⴷ ⵜⴰⵏⵏⴰⵢⵉⵏ, 
ⴰⵡⴷ ⵎⵛ ⵖⵉⵏ ⴰⴷ ⴳⵏ ⵎⴽⴰⵏⴷ, ⵜⴰⵍⵍⴰⵜ ⵜⵜⵡⴰⵕⵥⴰⵎⵏⵜ ⵜⴳⴳⵓⵔⵉⵏ ⵏ ⵉⵔⵡⵡⴰⵢⵏ ⴷ ⵜⴽⵕⴹⵉ 
ⵉⵏⴳⵔ ⵉⵏⵎⵓⵔⴰⵏ . ⵅⴼ ⵎⴰⵢⴰ ⵏⵏ, ⵎⵇⵇⴰⵔ ⴷⴰ ⵜⵜⵙⴷⴷⵉⴷⵏ ⵉⵙⴱⴷⴰⴷⵏ ⵏ ⵉⵣⵔⴼⴰⵏ ⵏ ⵓⴼⴳⴰⵏ 
ⵅⴼ ⵜⵍⴻⵍⵍⵉ ⵏ ⵓⴳⴳⵉⴷⵏ ⴳ ⵓⵙⵡⵉⵏⴳⵎ ⴷ ⵜⵖⴰⵍⵜ, ⴷⴰ ⵜⵙⴷⴷⵉⴷⵏ ⵓⴳⴳⴰⵔ ⵅⴼ ⵜⵎⵙⵓⵜⵍⵜ ⵏ 
ⵓⵡⴰⵏⴽ ⴳ ⵓⵙⵡⵓⴷⴷⵓ ⵏ ⵜⵍⴻⵍⵍⵉ ⴷⴷⵖ ⴷ ⵓⵙⵙⵓⴷⵙⵏ ⵏⵏⵙ ⴰⴷⴷⴰⵢ ⵜⵥⵍⵉ ⵙ ⵓⵙⵓⵎⴷ.

ⵜⵉⵎⵙⴽⵔⵜ ⵏ ⵜⵍⴻⵍⵍⵉ ⵏ ⵓⵡⵏⵏⵉ ⴷ ⵓⴳⵔⴰⵡ:

24ⴰⵙⵎⵔⵙ ⵏ ⵜⴽⵕⴹⵉ ⵜⴰⵎⵉⵡⴰⵏⵜ,ⵙⴳ ⵉⵎⵙⴽⴰⵏⵏ ⵡⴰⵍⴰ ⵙⴳ ⵜⴳⴳⴰⵍⵉⵏ ⵜⵉⴳⴷⵓⴷⴰⵏⵉⵏ, ⵏⵏⴰ 
ⵅⴼ ⵉⵍⵍⴰ ⴰⴷ ⵜⴹⵓⴼ ⴰⵣⵓⵛⵛⵍ ⵏ ⵜⵎⵙⴽⵔⵜ ⵜⴰⵎⴷⵢⴰⵜ ⵎⵇⵇⴰⵔ ⵛⵇⵇⴰⵏ ⵉⵙⵓⵔⵙⵏ ⵏⵏⴰ 
ⴷⴷⵔⵏ.

25. ⴰⵣⵎⵎⴻⵎ ⵏ ⵜⵡⵓⵔⵉⵡⵉⵏ ⵏ ⵜⴷⵡⵡⴰⵢⵜ ⴷ ⵓⵙⵎⵔⵙ ⵏ ⵜⴽⵕⴹⵉ ⵜⴰⵔⵓⵍⴳⵉⵏⵜ ⴳ ⴽⵔⴰ ⵏ 
ⵉⵣⵎⴰⵣ ⵏ ⵜⵙⴽⴰⵏⵉⵏ, ⵙⵢⴰⴼⴰⵏⵜ ⵙ ⵛⵉⴳⴰⵏ ⵏ ⵡⴰⴳⴳⴰⵙⵏ ⵉⵛⵇⵇⴰⵏ ⵉ ⴽⵔⴰ ⵏ ⵉⴼⵔⴷⵉⵙⵏ 
ⵙⴳ ⵜⴳⴳⴰⵍⵉⵏ ⵜⵉⴳⴷⵓⴷⴰⵏⵉⵏ, ⵓⴷⵊⴰⵏⵜ ⴷ ⴰⴷⴷⴰⴷⵏ ⵏ ⵓⵎⵎⵓⵄⴹⵕ ⴰⵎⵖⵍⴰⵍ ⵉⵏⴳⵔ ⵛⴰ ⵏ 
ⵡⴰⵢⵢⵓⵔⵏ ⴷ ⵙⵉⵏ ⵉⵙⴳⴳⵯⴰⵙⵏ ⵉ ⵉⵜⵙⵏ ⴳⵉⵙⵏ;

26. ⴷⴰ ⵉⵙⵙⵅⵛⴰⵏ ⵓⵙⵇⵇⵉⵎ ⴰⵏⴰⵡ ⵏ ⵜⵉⵏⴰⵡⵉⵏ ⵉⵜⵜⵓⵎⵢⴰⵖⵏ ⵏⵏⴰ ⴷⴰ ⵉⵙⵙⴹⴰⵕⵏ ⴰⴱⵓⵔⵣ5 
5  ⴳ ⵢⴰⵏ ⵓⴷⵍⵉⵙ ⵙ ⵓⵣⵡⵍ ‘’ⴰⵎⵓⵙⵙⵓ ⵏ ⵔⵔⵉⴼ, ⵜⵉⴷⵉⵏⴰⵎⵉⵜⵉⵏ ⵏ ⵜⵎⴰⴳⵉⵜ ⵜⴰⵏⵙⴽⴰⵏⵜ’’ ⴷⴰ ⵉⵜⵜⵉⵏⵉ ⵎⵓⵃⴰⵎⵎⴷ ⵙⵙⴰⵄⴷⵉ, ⴱⴰⴱ ⵏ 
ⵓⴷⵍⵉⵙ, ⵎⴰⵙ ⴷ ‘’ⵜⴰⵎⴳⵔⵓⵜ ⴷ ⵓⵙⵓⵜⴳ ⵏ ⵓⵎⵣⵔⵓⵢ ⵏ ⵓⴱⵓⵔⵣ ⴷ ⵓⵄⵔⴰⵎ ⵙ ⵓⴱⵓⵔⵣ ⴰⵎⵣⵔⴰⵢ ⴷ ⵜⵎⵥⵍⵉⵜ ⵏ ⵜⵎⴰⴳⵉⵜ(…) ⵉⴽⴽⴰ ⴷⴰ ⵉⵜⵜⴰⵡⴹ 
ⴰⵡⵜⵜⵓ ⵉⵣⵔⵉⵏ ⴰⴱⵓⵔⵣ ⵏ ⵜⴳⵯⵎⴰⵏⵉⵜ ⴷ ⵜⵓⵙⵍⵉⴳⵜ( ⴳⵉⵖ ⴰⵔⵉⴼⵉ ⴷ ⴱⵓⵔⵣⵖ ⵙⵉⵔⵙ..) ⴰⵔ ⴷ ⵢⴰⵖⵓⵍ ⵖⵔ  ⵛⴰ ⵏ ⵉⵄⵔⵔⵉⵎⵏ( ⵍⵓⵎⵎⵏ ⵉⵎⵥⵥⵢⴰⵏⵏ) 

ⵏⵏⴰ ⵓⵔ ⵉⵜⵜⴰⵡⵉⵏ ⵖⴰⵙ ⵓⵙⴳⵓⴷⵉ ⵏ ⵜⴽⵕⴹⵉ ⵙⴳ ⵜⵙⴳⴳⵯⵉⵏ ⵙ ⵙⵏⴰⵜ, ⴷ ⵏⵏⴰ ⵓⵔ ⴷ ⵉⵇⵇⴰⵏ 
ⴰⴽⴽⵯ ⴰⴷ ⵜⵉⵍⵉ ⴳ ⵜⴰⵏⵏⴰⵢⵜ ⵏ ⵓⵙⵇⵇⵉⵎ.

27. ⴰⵣⵎⵎⴻⵎ ⵏ ⵓⵙⵙⴷⵉⴷⴷⵉⵢ ⴷ ⵉⴳⵉ ⵏ ⵜⴽⵕⴹⵉⵉ ⵉⵏⵎⵓⵔⴰⵏ ⵏⵏⴰ ⵓⵔ ⵉⴱⴹⴰⵏ ⵜⴰⵏⵏⴰⵢⵜ ⴰⴽⴷ 
ⵉⵎⵙⴽⴰⵏⵏ;

28. ⵉⵙⵖⴹⴼ ⵓⵙⵇⵇⵉⵎ ⴳ ⵓⵣⵎⵣ ⵏ ⵓⵏⵖⴰⴷ ⵏ ⵜⵎⵓⵛⴰ ⴷ ⵉⵎⵙⴰⵙⴰⵜⵏ ⵏⵏⵙⵏⵜ ⵎⴰⵙ ⵉⴳⴰ ⵢⴰⵏ 
ⵓⵟⵟⵓⵏ ⵉⴳⴳⵓⵜⵏ ⵙⴳ ⵓⵎⵍⴰⵏ ⴰⵔⴰⵏⵉⵍⴰⵡ ⴷ ⴰⵔⴰⵎⴷⴷⴰⴷ (ⵜⴰⴽⵏⴷⴰⵡⵜ ⴷ ⵓⴱⵕⵓⴱⴰⴳⴰⵏⴷⴰ) 
ⵜⵜⵓⴼⵙⴰⵔⵏ ⵙ ⵢⴰⵜ ⵜⵡⵉⵍⴰ ⵉⵎⵇⵇⵓⵔⵏ ⴳ ⵉⵥⵟⵟⴰⵜⵏ ⵏ ⵓⵎⵢⴰⵡⴰⴹ ⴰⵏⴰⵎⵓⵏ, ⵎⵢⴰⵖⵏ ⵉⴷⵙⵏ 
ⵛⵉⴳⴰⵏ ⵏ ⵉⵏⵎⵓⵔⴰⵏ ⴳ ⵓⴳⵏⵙⵓ ⴷ ⴱⵕⵕⴰ ⵏ ⵍⵎⵖⵔⵉⴱ;

29. ⵜⵜⵓⴼⵙⴰⵔⵏ ⵛⵉⴳⴰⵏ ⵏ ⵉⵏⵖⵎⵉⵙⵏ ⵉⵎⵔⵊⴰⵏⵏ ⵏⵏⴰ ⴷⴰ ⵉⴽⴽⴰⵜⵏ ⴳ ⵓⵏⵖⴱⵓ ⵏ ⵜⵎⵀⵍⵜ ⵏ ⵓⴼⵔⴰⴳ 
ⵏ ⵉⵣⵔⴼⴰⵏ ⵏ ⵓⴼⴳⴰⵏ, ⴳ ⵓⵙⴰⵜⵉ ⵏ ⵜⵎⵀⵍⵉⵏ ⵉⵜⵜⵓⵙⵙⵓⴷⵙⵏ ⴷ ⵉⵜⵜⵓⵙⵏⵎⴰⵍⴰⵏ ⵉⵏⴳⵔⴰⵜⵙⵏⵜ 
(twitter raids) ; ⴰⵔ ⵜⵙⵙⵎⵥⵉⵢ ⵜⴰⵡⵓⵔⵉ ⵏ ⵉⵎⴳⴳⴰⵢⵏ ⴳ ⵢⵉⴳⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ, 
ⵉⵖ ⴳⴰⵏ ⵉⵎⵔⵙⴰⵍⵏ ⵡⴰⵔ ⵉⵎⵔⵙⴰⵍⵏ ⴷ ⵓⵙⵎⵓⵙⵙⵓ ⵏ ⵓⵎⵏⴰⴷ ⴰⴳⴷⵓⴷⴰⵏ ⴰⵏⴰⵎⵓⵔ ⴷ 
ⵓⴳⵔⴰⵖⵍⴰⵏ ⵅⴼ ⵉⴳⵉⵜⵏ ⵡⴰⵔ ⵉⵏⵉⵍⴰⵡⵏ, ⴷ ⵉⴹⵉⵚ ⵅⴼ ⵜⵏⴳⵔⴰⵢⵜ ⵏ ⵜⵙⴽⴰⵏⵉⵏ ⴷ ⵓⵙⴽⴰⵔ ⵏ 
ⵉⵏⵣⴰⵖⵏ ⵉⵛⵇⵇⴰⵏ ⴳ ⵓⵙⵡⵉⵔ ⵏ ⵓⵎⵏⴰⴷ ⴰⴳⴷⵓⴷⴰⵏ ⴷ ⵓⵙⵏⴰⴱⴱⴰⵢ ⵏ ⵜⵎⵏⵍⵍⵉⵜ ⴷ ⵜⵎⵥⵍⴰ ⴳ 
ⵓⵎⵔⴰⵔⴰ ⴰⴽⴷ ⵜⴽⵔⴽⵉⵙⵜ ;

30. ⵙⵙⵏⵏ ⵜⵙⴽⴰⵏⵉⵏ ⵢⴰⵜ ⵓⵎⵓⵙⵙⵓ ⴰⵎⵥⵍⵉ ⴳ ⵓⵏⵖⴰⵍ ⵏ ⵉⵏⵖⵎⵉⵙⵏ ⵏⵏⴰ ⵙⵉⵔⵙⵏⵜ ⵉⵥⵍⵉⵏ 
ⵍⵍⵉⵖ ⵢⵓⴳⵔ ⵓⵟⵟⵓⵏ ⴰⵎⵙⵎⵓⵏ, ⵏⵏⴰ ⵜⵖⵔⴰ ⵜⵔⴰⴱⴱⵓⵜ ⵏ ⵓⵙⵇⵇⵉⵎ 10000 ⵏ ⵜⵥⵕⵉⴳⵜ ; 

31.  ⴷⴰ ⵙⵙⴰⵡⴰⵍⵏⵜ ⵜⵓⴳⵜ ⵏ ⵜⵥⵕⵉⴳⵉⵏ, ⵙⴳ ⵜⵙⴳⴰ ⵏ ⵓⴳⵓⴷⵉ, ⵅⴼ ⵓⵙⴳⵓⵎ ⵏ ⵜⵙⴽⴰⵏⵉⵏ 
ⵏ ⵍⵃⵓⵙⵉⵎⴰ (ⵙ ⵓⵎⵢⴰⵡⴰⵙ ⵏ ⵜⴳⵓⵔⵉⵡⵉⵏ ⵏ ⵓⵏⵏⵓⵕⵥⵎ ⵏⵏⴰ ⴱⴰⵀⵔⴰ ⵉⵜⵜⵓⵙⵎⴷⵢⴰⵏ ⴷ ⵏⵏⴰ 
ⵉⵜⵜⵓⵙⵖⵣⵏⵏ) ⵙⴳ ⵉⵙⵓⴳⴰⵎ ⵏ ⴱⵕⵕⴰ ⵏ ⵍⵎⵖⵔⵉⴱ, ⵉⴷⴷⵖ ⵉⵍⵍⴰ ⵓⴳⴳⴰⵔ ⵏ 81% ⵙⴳ 
ⴱⵕⵕⴰ ⵏ ⵍⵎⵖⵔⵉⴱ, ⵏⵉⵜⵏⵜⵉ ⴳ ⵓⵎⵏⵉⴷ ⴰⴷ ⵍⵍⴰⵏⵜ ⴱⵕⵕⴰ ⵏ ⵜⵎⵏⴰⴹⵟ ⵏ ⵜⵙⴽⴰⵏⵉⵏ (ⵜⴰⵙⴳⴰ 
ⵏ ⵍⵃⵓⵙⵉⵎⴰ) ⵉⵎⵛⵉ ⵏⵏⴰ ⵉⵙⵙⴼⴰⵡ ⵓⵙⵉⵍⵍⴼ ⴳ ⵓⵙⵉⵜ ⵏ ⵜⵡⵉⵜⵔ ⵎⴰⵙ ⵉⵙⵙⵏⵜⵉ ⴰⵣⴳⵏ ⵏ 
ⵉⵙⴽⵉⵊⵊⵉⵜⵏ ⵅⴼ ⵓⵙⴳⵓⵎ ⴷⴷⵖ ⵙⴳ ⵜⵎⵉⵣⴰⵔ ⵏ ⵓⵕⵓⴱⴱⴰ ⵏ ⵜⴰⴳⵓⵜ, ⵏⵏⴰ ⴳ ⵍⵍⴰⵏ ⵛⵉⴳⴰⵏ 
ⵏ ⵉⵎⵙⵓⵡⵔⵉⵏ ⵏ ⵓⵙⵉⵜ ⵓⴳⴳⴰⵔ ⵏ ⵉⵎⵙⵡⵓⵔⵉⵏ ⵏ ⵜⵎⵏⴰⴹⵜ ⵏ ⵍⵃⵓⵙⵉⵎⴰ ⴷ ⴳ ⵍⵎⵖⵔⵉⴱ; 

32. ⵉⵙⵢⴰⴼⴰ ⵓⵙⵇⵇⵉⵎ ⵙⴳ ⵜⵓⵙⵙⵉⴼⵜ ⵏ ⵛⴰ ⵏ ⵉⵎⵉⴹⴰⵏⵏ ⵏ ⵜⵡⵉⵜⵔ ⵏⵏⴰ ⴱⴰⵀⵔⴰ ⴳ ⵉⵍⵍⴰⵉⴹⵉⵚ, 
ⵎⴰⵙ ⵜⵜⵓⵙⴽⴰⵔⵏ ⴳ ⵓⵣⵎⵣ ⵏ ⵜⵙⴽⴰⵏⵉⵏ ⵍⵓⵎⵎⵏ ⴹⴰⵕⵜ ⵏ ⵓⴼⵓⵖ ⵏ ⵉⴱⴹⵉⵢⵏ, ⵉⵎⵛⵉ ⵏⵏⴰ 

ⵙ ⵡⴰⵔⴰⴼⵔⴰⴽ ⵏⵏⵙⵏ ⴰⵎ ⵢⴰⵏ ⵡⴰⵏⴰⵡ ⵏ ⵜⵣⴷⴳⵉ ⵏ ⵓⵙⵙⵉⵏⴼ ⴷ ⵜⵖⴰⵍⵛⴰ ⵜⴰⴳⴷⵓⴷⴰⵏⵜ ⴷ ⵜⵎⵙⵙⴰⵥⵓⵕⵜ ⵜⴰⵥⵓⵕⴰⵏⵜ ⴳ ⵛⴰ ⵏ ⵜⵉⴽⴽⴰⵍ ( ⵙⴳ ⵉⵎⴷⵢⴰⵜⵏ 
ⵏⵏⴰ ⵉⵍⵍⴰⵏ ⴳ ⵓⴷⵍⵉⵙ ⵅⴼ ⵜⵉⵏⴰⵡⵜ ⴷⴷⵖ ‘’ⴰⵔⵉⴼⵉ ⵉⵣⴷⴷⵉⴳⵏ’’ ‘’ⴰⴳⴷⵓⴷ ⴰⵔⵉⴼⵉ ⴰⴽⵙⵡⴰⵜ ’’ⵔⵔⵉⴼ ⵉ ⵉⵔⵉⴼⵉⵢⵏ’’ ‘’ⴰⵔⵉⴼⵉ ⴰⵖⵥⵓⵕⴰⵏ ⵙ ⵜⵉⴷⵜ’’ 
ⵉⴷⴰⵎⵎⵏ ⵏⵏⵖ ⵓⵔ ⵉⴷ ⴰⵎ ⵡⵉⵏⵏⵓⵏ‘’) ⵉⵔⵏⵓ ⵓⵎⴰⵔⴰ ‘’ⴷⴰ ⵜⵜⵉⵏⵉⵏ ⵎⴰⵙ ⵎⵣⴰⵔⴰⵢⵏ ⵙⴳ ⵓⵥⵓⵕ ⵅⴼⵡⵉⵢⵢⴰⴹ’’, ’’ⴰⵎⵓⵏ ⴳ ⵓⴳⴷⵓⴷ ⴰⵎⵥⵍⵉ ⴰⴼⵔⴷⵉ ⵉⵎⵓⵏⵏ 
ⴳ ⵢⴰⵜ ⵜⵖⴰⵍⵛⴰ ⵉⵟⵟⴰⴼⵏ ⴰⵏⴰⵎⴽ ⴰⴳⴰⵎⴰⵏ ⴷ ⴰⵏⵉⵎⴰⵏ ⴷ ⵡⵉⵏ ⵉⵎⴰⵏ ⵉⵙⵙⴰⵔⵏⵏⵏⴰ ⴷⴰ ⵉⵜⵜⴷⵓⵏ ⴳ ⵉⴷⴰⵎⵎⵏ ⵓⵔ ⴷⴰ ⵜⵜⵡⴰⴼⴽⴰ ⵇⴰⵃ ‘’, ⵉⵣⵎⵎⴻⵎ ⵓⵎⴰⵔⴰ 
ⵛⴰ ⵏ ⵉⵎⴷⵢⴰⵜⵏ ⵅⴼ ⵜⵉⵏⴰⵡⵉⵏ ⵜⵉⵏⵎⴳⴰⵍⵉⵏ ⵓⵎⵏⴰⴹ ⴷⴷⵅ ⴰⵎ ‘’ⵉⵔⵉⴼⵉⵢⵏ ⴳⴰⵏ ⵉⵎⵉⴷⵉⵔⵏ ⵏⵏⴰ ⵓⵔ ⵉⵜⵜⵡⴰⵎⵢⴰⵔⵏ’’ ⵓⵔ ⴷⴰ ⴷ ⵜⵜⴰⵡⵉⵏ ⵙⴳ ⵉⵎⵖⵔⵉⴱⵉⵏ 
ⵢⴰⴹⵏⵉⵏ‘’ ⵖⵓⵔⵙⵏ ⵢⴰⵜ ⵜⴽⵔⵓⵔⴰ ⵜⴰⵎⵥⵍⵉⵜ ⵏⵏⴰ ⵓⵔ ⵏⵥⴹⴰⵕ ⴰⴷ ⵏⵙⵙⴼⵙⵉ ⵜⴰⴼⵔⵓⵜ ⵏⵏⵙ ⴷ ⴰⴷ ⵏⵔⵎⵙ ⵜⴰⴳⴷⴰⵣⴰⵍⵜ ⵏⵏⵙ’’ ⵏⵉⵜⵏⵉ ’’ⴳⴰⵏ ⵉⵎⵖⵔⵉⴱⵉⵏ ... 
ⵎⴰⵛⴰ‘’ ⵉⴼⵓⴽ ⴰⴷ ⵏⵉⵏⵉ ⵎⴰⵙ ⵉⴳⴰ ⵓⵎⴷⵢⴰ ⴰⴷ ⴰⵎⴳⴳⴰⵔⵓ  (ⵉⵔⵉⴼⵉⵢⵏ ‘’ⵉⵎⵖⵔⵉⴱⵉⵏ ... ⵎⴰⵛⴰ .’’) ⵏⵏⴰ ⵉⵙⵙⴰⵎⵓ ⵓⵎⴰⵔⴰ ⵊⴰⵊ ⵏ ⵉⵎⴷⵢⴰⵜⵏ ⵏⵏⴰ ⵉⵙⵙⵏⴽⴷ 
ⴳ ⵓⴷⵍⵉⵙ ⵏⵏⵙ, ⵉⴳⴰ ⴰⵣⵡⵍ ⵏ ⵢⴰⵏ ⵓⵖⴰⵡⴰⵙ, ⵉⵎⵛⵉ ⵏⵏⴰ ⵉⵍⵍⴰ ⴳ ⵜⴰⵎⵡⵉⵏ ⵏ ⵓⴷⵍⵉⵙ, ⵎⴰⵛⴰ ⴳ ⵢⴰⵜ ⵜⴱⴰⴷⵓⵜ ⵏ ⴱⵕⵕⴰ ⵓⵔ ⵉⴷ ⴳ ⴽⵔⴰ ⵏ ⵓⵖⵔⴰⵙ 
ⴰⵎⵖⵔⵉⴱⵉ, ⵉⴼⵓⴽ ⴰⴷ ⵏⵉⵏⵉ ⴳ ⵓⵎⵏⴰⴹ ⴷⴷⵖ ⵎⴰⵙ ⵜⵜ ⵉⵏⵏ ⵜⴽⴽⴰ ⵜⴱⴰⴷⵓⵜ ⴰⴷ ⵢⴰⴷ ⵜⴼⵙⵔ ⴽⵔⴰ ⵏ ⵜⵡⵍⴰⴼⵉⵏ ⵏ ⵓⵎⵙⴰⵢ ⵏ ⵜⵙⴽⴰⵏⵉⵏ ⴳ ⴼⵉⵏⵣⵡⵉⵍⵍⴰ ⴳ 
ⵓⵣⵎⵣ ⵏ ⵓⵙⵉⵡⵍ ⵏⵏⵙ ⵅⴼ  ⵜⵙⴽⴰⵏⵉⵏ ⵏ ⵍⵃⵓⵙⵉⵎⴰ ⴳ ⵉⵏⵖⵎⵉⵙⵏ ⵏ 11 ⵢⵓⵍⵢⵓⵣ 2107. 

ⴳⴰⵏ ⵉⵎⵉⴹⴰⵏ ⵉⵜⵜⵡⴰⵣⴷⴰⵢⵏⵙ ⵢⴰⵜ ⵜⵡⵉⵍⴰ ⴷⵓⵙⵏⵉⵏ ⴷ ⵏⵏⴰ ⵉⵜⵜⵓⵙⵙⵓⴷⵙⵏ ⵙ ⵢⴰⵜ ⵜⵡⵉⵍⴰ 
ⵜⴰⵎⴷⵡⵓⵙⵜ ;

33. ⵢⵓⴳⴳⴰ ⴷ ⵙⴳ ⵓⵙⴼⵙⵉ ⵏ ⵉⴼⵉⴷⵢⵜⵏ ⵓⵙⵔⵉⴷⵏ ⴳ ⴼⵉⵙⴱⵓⴽ ⵎⴰⵙ ⴷⴰ ⵜⵙⵡⵏⵏⵉ ⵜⵉⵏⴰⵡⵜ 
ⵢⵓⵎⴰⵏ ⵅⴼ ⵡⴰⴳⴳⵯⴰ ⴰⵙⴳⴷⴰⵏ ⴷ ⵓⵙⵢⴰⴼⴰ ⵏ ⵜⵎⴽⵜⵉⵜ ⴷ ⵉⵎⴰⵜⴰⵔⵏ ⴷ ⵓⴷⵎⴰⵡⵏ  ⴱⵕⵕⴰ ⵏ 
ⵓⵎⵏⴰⴹ. ⵙ ⵜⵎⵔⵏⵉⵡⵜ ⵏ ⵓⵣⵓⵣⵣⵔ ⵏ ⵓⵙⵓⵙⵙⵏ ⴷⵜⴽⵏⴷⴰⵡⵜ (ⴷ ⵜⵎⵙⵍⴰⵢⵉⵏ ⵜⵉⵣⵔⴼⴰⵏⵉⵏ 
ⵢⴰⴹⵏⵉⵏ) ⵉⵙⵙⵔⵇⴰⴱⵏ ⴳ ⵓⵙⵎⵓⵙⵙⵓ ⵏ ⵜⵓⴼⵔⴰⵢⵉⵏ ⴷ ⵉⴳⵉ ⵏ ⵉⵏⵣⴰⵖⵏ ⵓⴽⵕⵉⴹⵏ ⴷ 
ⵓⵙⵉⵎⵎⵕ, ⵉⵎⵛⵉ ⵏⵏⴰ ⵉⵉⴳⴰ ⵓⴳⵓⴷⵉ ⴰⵎⵇⵇⵔⴰⵏ ⵏ ⵉⵥⵕⵉⵜⵏ ⴷ ⵉⵎⵢⴰⵖⵏ, ⵏⵏⴰ ⵉⵙⵙⵏⵏ ⵢⴰⵏ 
ⵜⴰⵜⵜⵓⵢⵜ ⵉⴳⴳⵓⴷⵉⵏ ⴳ ⵜⵉⵣⵉ ⵉⵍⵍⴰⵏ ⵉⵏⴳⵔ ⵡⴰⵎⵎⴰⵙ ⵏ ⵉⴱⵔⵉⵔ ⴷ ⵜⴳⵉⵔⴰ ⵏ ⵎⴰⵢⵢⵓ 
2017.

ⵉⵎⴰⵙⵙⵏ ⵏ ⵓⴱⵟⵟⵓ ⵏ ⵓⴳⵔⴰⵡ: 

34. ⵎⵇⵇⴰⵔ ⴽⴽⴰⵏ ⵉⵎⵙⴽⴰⵏⵏ ⵣⵎⵔⵏ ⴰⴷ ⴳⵏ ⵓⴽⵕⵉⴹⵏ ⴷ ⵉⵎⴰⵍⴰⴼⵏ ⴷ ⵉⵏⵣⴱⴰⵢⵏ_ ⴰⵢⵏⵏⴰ 
ⵉⵙⵖⴰⵡⵙⴰⵏ ⵙ ⵓⵙⵎⵔⵙ ⵏ ⵜⴳⴳⴰⵍⵜ ⵖⵉ ⵅⴼ ⵓⵙⵙⵉⵏⴼ ⵉ ⵎⴰ ⵉⵅⵛⵏⵏ ⴷ ⵉⵎⵉⵣⵉ ⵏⵏⴰ ⴳⴰⵏ, 
ⴰⵔ ⵉⵜⵜⵙⴷⴷⵉⴷ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⵎⴰⵙ ⴷ ⴰⴷⴷⴰⵢ ⵉⵜⵜⵓⵥⵍⴰⵢ 
ⵓⴳⴳⵉⴷ, ⵓⵔ ⴷ ⵢⵓⵙⵉ ⴰⴷ ⵉⵣⴷⵉ ⵓⵙⵎⵔⵙ ⵏ ⵜⴽⵕⴹⵉ, ⵉⴷⵖⵖ ⵓⵔ ⵉⵏⵏⵉ ⵓⵏⵎⵓⵔⵉ ⵉⵍⵍⴰⵏ 
ⵅⴼ ⵡⴰⵛⴰⵍ ⵉⵜⵜⵉⴽⵔⵉⴼ ⵙⴳ ⵉⴼⴼⴰⵙⵏ ⴰⴷ ⵉⴳ ⴰⵙⴷⵉⴷⴷⵉⵢ.

35. ⵉⵣⵎⵎⴻⵎ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⵙ ⵓⴼⵓⵍⴽⵉ ⵎⴰⵙ ⵓⵔ ⵉⵜⵜⵓⵙⵎⵔⵙ 
ⵃⵜⵜⴰ ⴽⵔⴰ ⵏ ⵡⴰⵍⴰⴼ ⵏⵉⵖ ⵉⵎⵎⴰⵙⵏ ⵏ ⵡⴰⴼⴰ ⴳ ⴳ ⵓⵣⵎⵣ ⵏ ⵙⵉⵏ ⴷ ⵎⵔⴰⵡ ⵏ ⵡⴰⵢⵢⵓⵔⵏ ⵏ 
ⵜⵙⴽⴰⵏⵉⵏ, ⴳ ⵜⵉⴽⴽⴰⵍ  ⴷⵔⵓⵙⵏⵉⵏ ⵏⵏⴰ ⴳ ⵜⵜⵓⵙⵎⵔⵙⵏ ⵉⵙⵓⵔⴰ ⵏ ⵡⴰⵎⴰⵏ ⴷ ⴰⴳⴰⵣ ⵏⵏⴰ ⴷⴰ 
ⵉⵙⵙⴹⴰⵕⵏ ⵉⵎⵟⵟⴰⵡⵏ, ⵉⵜⵜⵓⴳⴰ ⵎⴰⵢⴰ ⵏⵏ ⴹⴰⵕⵜ ⴰⵙⵡⴰⵍⴰ ⵏ ⵉⵙⵎⵉⴳⵍⵏ ⵓⵍⴳⵉⵏⵏ ;

36. ⵎⵛ ⴷ ⵉⵖⵔⴰ ⵓⵙⵓⵖⵏ ⵙ ⵓⴱⵟⵟⵓ ⵏ ⴽⵔⴰ ⵏ ⵜⵙⴽⴰⵏⵉⵏ ⵀⴰⵜ ⵓⵔ ⵉⵜⵜⵓⵡⵇⵇⵉⵔ ⵓⵎⵏⵣⴰⵢ ⵏ 
ⵓⵎⵙⴰⵙⴰ ⴳ ⵓⵙⵎⵔⵙ ⵏ ⵜⴳⴳⴰⵍⵜ ⴳ ⵇⴰⵃ ⵉⵣⵎⴰⵣ.

ⵉⴱⵔⵔⵉⵡⵏ ⵏ ⵓⵙⵔⴼⵓⴼⵏ ⴷ ⵜⵡⵓⵔⵉⵡⵉⵏ ⵏ ⵜⴽⵕⴹⵉ 

37. ⵉⵙⵏⵓⵃⵢⵓ ⵓⵙⵇⵇⵉⵎ ⴳ ⵓⵥⵍⴰⵢ ⵏⵏⵙ ⵉ ⵉⴱⵔⵔⵉⵡⵏ ⵏ ⵓⵙⵔⴼⵓⴼⵏ ⴷ ⵓⴷⵔⵡⵙ ⴷ 
ⵜⴰⵔⵜⵏⴼⴳⴰⵏⵜ ⵉⵏⴳⵔ ⵉⴼⵔⴷⵉⵙⵏ ⵉⵙⵙⵏⵉⵢⵏ ⵉⴳⵉ ⵏ ⵓⵙⵔⴼⵓⴼⵏ ⴷ ⵉⴼⵔⴷⵉⵙⵏ ⵏ ⵓⴷⵔⵡⵙ 
ⴷ ⵜⴰⵔⵜⵏⴼⴳⴰⵏⵜ, ⵙ ⵓⵎⵙⴰⵙⴰ ⴰⴽⴷ ⵜⵎⴰⴳⵍⴰⵢⵉⵏ ⵜⵉⵏⵣⵔⴰⴼⵉⵏ ⵜⵉⴳⵔⴰⵖⵍⴰⵏⵉⵏ.

38. ⵉⵙⵏⵓⵎⵎⵍ ⵓⵙⵇⵇⵉⵎ ⵉⴱⵔⵔⵉⵡⵏ ⵏⵏⴰ ⵙ ⵉⵣⵎⵔ ⴰⴷ ⴳⵉⵙⵏ ⵉⵍⵉⵏ ⵉⴼⵔⴷⵉⵙⵏ ⵉⵙⵙⵏⵉⵢⵏ 
ⴰⵙⵔⴼⵓⴼⵏ ⵏⵉⵖ ⵉⴱⵔⵔⵉⵡⵏ ⵙ ⵉⵜⵜⵓⵣⵎⴰⵔ ⴰⴷ ⵜⵜⵓⵎⵙⴰⵙⴰⵏ ⴳ ⵉⴼⵔⴷⵉⵙⵏ ⵏ ⵓⴷⵔⵡⵙ 
ⵏⵉⵖ ⵜⴰⵔⵜⵏⴼⴳⴰⵏⵜ ⵏⵉⵖ ⴰⵎⵔⵎⴷⴷ ⴰⴷⴷⴰⵢ ⴳⵉⵙ ⵜⵜⵓⵙⵎⴰⴷⵏ ⵉⵙⴱⴷⴰⴷⵏ ⴷ ⵉⴱⵔⵔⵉⵡⵏ 
ⵏ ⵓⵙⵎⵔⵙ ⵏ ⵜⴽⵕⴹⵉ ⵖⵉ ⵅⴼ ⵜⵏⵣⴱⴰⵢⵜ ⵏ ⵓⵙⴱⴷⴷⵉ ⴷ ⵡⴰⴷⴷⴰⴷⵏ ⵏⵏⴰ ⴳ ⵓⵔ ⵉⵙⴷⴷⵉⴷ 
ⵓⵣⵣⵔⴰⵢ ⵜⵉⵙⴳⵓⵔⵉⵡⵉⵏ ⵏ ⵉⵎⵏⵜⴰⵢⵏ ⵙ ⵉⴱⵔⵔⵉⵡⵏ ;

39. ⵎⵛⴰⵛⴽⴰⵏⵜ ⴷ ⵜⵢⴰⴼⵓⵜⵉⵏ ⵏ ⵓⵣⵣⵔⴰⵢ ⵓⵎⵙⴳⵏⴰⴼ ⵏ ⵓⵎⵙⵏⵉⵊⵊⵉ ⵏ ⵓⵖⵣⵓ ⴷ ⵓⵎⵙⴳⵏⴰⴼ 
ⵏⵏⴰ ⵉⵙⵎⵍ ⵉⵏⴱⴹⵉ ⵏ ⵓⵙⴰⴳⴳⵯ ⵏⵉⵖ ⵉⵎⵛⴰⵡⴰⵕⵏ ⵏⵏⴰ ⵉⵙⵙⵏⴽⴷ ⵓⴽⴰⴱⴰⵕ ⴰⵎⵙⵏⵉⵊⵊⵉ ⵏ 
ⵓⵙⵇⵇⵉⵎ ⴳ ⵜⵓⴳⵜ ⵏ ⵉⴱⵔⵔⵉⵡⵏ, ⵓⵔ ⵎⵙⴰⵙⴰⵏ ⵉⵎⵙⴳⵏⴰⴼⵏ ⵙ ⵙⵉⵏ ⴳ ⵙⵉⵏ ⵡⴰⴷⴷⴰⴷⵏ 
ⵜⵜⵓⵙⵡⵓⵜⵜⴰⵏ ⴳ ⵜⵔⴰⴱⴱⵓⵜ ⵜⴰⵎⵣⵡⴰⵔⵓⵜ.

40. ⵜⴻⵜⵜⵓⴳⴰ ⵜⵎⵙⴽⵔⵜ ⵏ ⵜⴽⵕⴹⵉ ⵎⴳⴰⵍ ⵜⴳⴳⴰⵍⵉⵏ ⵜⵉⴳⴷⵓⴷⴰⵏⵉⵏ ⵙ ⵜⵉⵢⵜⵉ ⵙ ⵉⵥⵕⴰⵏ ⴷ 
ⵜⵖⴰⵡⵙⵉⵡⵉⵏ ⵢⴰⴹⵏⵉⵏ ⴳ ⵜⵉⵣⵉ ⵏ ⵓⴱⵟⵟⵓ ⵏ ⵉⴳⵔⴰⵡⵏ;

41.ⵜⴻⵜⵜⵓⴳⴰ ⵜⵓⵥⵡⴰⵢⵜ ⵉ ⵜⴳⴳⴰⵍⵉⵏ ⵜⵉⴳⴷⵓⴷⴰⵏⵉⵏ ⵙ ⵓⵙⵎⵔⵙ ⵏ ⵜⴽⵕⴹⵉ ⵜⴰⵔⵓⵍⴳⵉⵏⵜ ⵉⵛⵇⵇⴰⵏ;

42. ⴰⵔ ⵉⵜⵜⵣⵎⵎⴰⵎ ⵓⵙⵇⵇⵉⵎ ⵎⴰⵙ ⴼⵊⵊⵉⵊⵏ ⵉⵏⴰⵎⵓⵥⵏ ⵙ ⵓⵎⵢⴰⵡⴰⴹ ⴰⵎⵖⵍⴰⵍ  ⴰⴽⴷ ⵜⵡⵊⴰⵡⵉⵏ 
ⵏⵏⵙⵏ ⴷ ⵉⵎⵙⵜⴰⵏⵏ ⵏⵏⵙⵏ ⵜⵜⵓⵙⵙⴱⵖⵔⵏ ⵙ ⵜⵎⵙⵉⵔⵜ ⵏ ⵉⵙⵉⵡⵍⵏ ⴳ ⵜⵜⵉⵍⵉⴼⵓⵏ ⴷ ⵜⵙⵓⵏⴼⵓⵜ 
ⵉⵙⵓⵖⵏⵏ ⴷ ⵓⴹⴼⴼⵓⵕ ⴰⵎⵙⵏⵉⵊⵊⵉ ⴰⵙⵓⵍⴰⵏ, ⴷ ⵓⵔ ⵉⵣⵎⵎⵉⵎ ⴰⵡⴷ ⵢⴰⵏ ⵡⴰⴷⴷⴰⴷ ⵏ ⵡⴰⵎⵎⴰⵥ 
ⴳ ⵢⴰⵜ ⵜⵎⵚⵕⵉⵢⵜ ⵏⵏⴰ ⴳ ⵙⵎⴷⵏⵜ ⵜⴼⴰⴷⵉⵡⵉⵏ ⵏ ’’ⵓⵥⵍⴰⵢ‘’ ⵙ ⵉⵙⴱⴷⴰⴷⵏ ⵉⴳⵔⴰⵖⵍⴰⵏⵏ.

ⵉⵏⵥⵉ ⵏ ⵉⵙⴰⵕⴰⴹⵏ 

43.ⴰⵔ ⵉⵜⵜⵣⵎⵎⴰⵎ ⵓⵙⵇⵇⵉⵎ ⵎⴰⵙ ⵜⵜⵡⴰⵥⵍⴰⵢⵏ ⵉⵙⴰⵕⴰⴹⵏ ⵏ ⵉⵎⴹⴼⵓⵕⵏ ⴳ ⵜⵙⴽⴰⵏⵉⵏ ⵏ 
ⵍⵃⵓⵙⵉⵎⴰ ⴷⴰⵜ ⵏ ⵜⵙⵏⴱⴹⴰⵢⵜ ⵏ ⵡⴰⵍⴰⵍⵙ ⴳ ⵜⴳⵎⵎⵉ ⵜⵓⵎⵍⵉⵍⵜ ⵙ ⵎⴰⵢⴰ ⴷ : 

ⵉⵜⵜⵓⵙⵎⴰⴷ ⵓⵙⴱⴷⴰⴷ ⵏ ‘’ⵜⵙⵉⵎⴰⵏⵜ’’ ⵏ ⵜⵙⵏⴱⴹⴰⵢⵜ, ⵙ ⵓⵎⵙⴰⵙⴰ ⴰⴽⴷ ⵓⴷⵓⵙⵜⵓⵔ 
ⵏ 2011, ⵏⵏⴰ ⵉⵜⵜⵉⵏⵉⵏ ⵎⴰⵙ ⵜⴳⴰ ⵜⵏⴱⴰⴹⵜ ⵜⴰⵏⵣⵔⴰⴼⵜ ⵜⴰⵙⵉⵎⴰⵏⵜ ⵅⴼ ⵜⵏⴱⴰⴹⵜ 
ⵜⵓⵣⵔⵉⴼⵜ ⴷ ⵜⵏⴱⴰⴹⵜ ⵜⴰⵎⵣⵣⴳⴰⵔⵜ(107), ⴷ ⵎⴰⵙ ⵓⵔ ⴷⴰ ⵜⵜⵎⴰⵜⵜⴰⵢⵏ ⵓⵍⴰ 
ⴷⴰ ⵜⵜⵡⴰⵥⵍⴰⵢⵏ ⵉⵏⴱⴹⵉⵏ ⵏ ⵉⴱⴹⵉ ⵙⴳ ⵜⵡⵓⵔⵉ ⴰⴱⵍⴰ ⵙ ⵓⵙⴱⴷⴰⴷ ⵏ ⵓⵙⵍⴳⵏ 
(108 ⴰⵙⴱⴷⴰⴷ ⵓⵍⴳⵉⵏ). ⵎⴽⴷⴰ ⵉⵜⵜⵓⵙⴳⴷⵍ ⴽⵔⴰⵢⴳⴰⵜ ⴰⴽⵛⵛⵓⵎ ⴳ ⵜⵎⵙⵍⴰⵢⵉⵏ 
ⵉⵜⵜⵓⵙⵎⵏⵉⴷⵏ ⵅⴼ ⵜⵏⵣⵔⴰⴼⵜ 109). ⵜⵙⵙⴹⵕⵚ ⵜⵎⵜⵜⴰ ⵜⵉⵙⵙ 48 ⵏ ⵓⵏⵎⴰⵍⴰ 
ⴰⴷⵙⵍⴰⵏ ⵏ ⵉⵏⴱⴹⵉⵏ ⵎⴰⵙ ⴷ”ⵙ ⵓⵣⵣⴳⵉⵔ ⵏ ⵉⴱⴹⵉⵢⵏ ⵏ ⵉⵎⵉⵔ 109 ⵙⴳ ⵓⴷⵓⵙⵜⵓⵔ, 
ⵓⵔ ⴷⴰ ⵉⵜⵜⵡⴰⴼⴽⴰ ⴰⵡⴷ ⵢⴰⵏ ⵡⴰⵏⴰⴹ ⵏⵉⵖ ⵜⵉⵏⵎⵎⴰⵍⵉⵏ ⵉ ⵓⵏⴱⴹⵉ ⵅⴼ ⵜⵙⵎⵉⴳⵍⵜ 
ⵏⵏⵙ ⵜⴰⵏⵣⵔⴰⴼⵜ. ⴷ ⵓⵔ ⴷⴰ ⵖⵉⴼⵙ  ⵉⵜⵜⵉⵍⵉ ⵃⵜⵜⴰ ⴽⵔⴰ ⵏ ⵓⴷⴷⵣ, ⴷ ⵉⵍⵍⴰ ⵅⴼ 
ⴽⵔⴰⵢⴳⴰⵜ ⵉⵏⴱⴹⵉ ⵏⵏⴰ ⵉⵜⵜⴰⵏⵏⴰⵢⵏ ⴰⵙⴷⵉⴷⴷⵉⵢ ⵅⴼ  ⵜⵙⵉⵎⴰⵏⵜ ⵏⵏⵙ ⴰⴷ ⵉⵙⵙⵉⵡⴹ 
ⵜⴰⵎⵙⵍⴰⵢⵜ ⴷⴷⵖ ⵉ ⵓⵙⵇⵇⵉⵎ ⴰⵏⴰⴼⵍⵍⴰ ⵏ ⵜⵏⴱⴰⴹⵜ ⵜⴰⵏⵣⵔⴰⴼⵜ ”. ⵢⴰⵡⵣ ⵓⵙⵇⵇⵉⵎ 
ⴰⵏⴰⴼⵍⵍⴰ ⵏ ⵜⵏⴱⴰⴹⵜ ⵜⴰⵏⵣⵔⴰⴼⵜ  ⵅⴼ ⵓⵣⵣⴳⵉⵔ ⵏ ⵉⵙⵓⴳⵔⵏ ⵉⵜⵜⵡⴰⴼⴽⴰⵏ ⵉ 
ⵉⵏⴱⴹⵉⵏ, ⵍⵓⵎⵎⵏ ⴳ ⵎⴰⴷ ⵉⵥⵍⵉⵏ ⵙ ⵜⵙⵉⵎⴰⵏⵜ ⵏⵏⵙⵏ ⴷ ⵓⵙⵏⵎⵍ ⵏⵏⵙⵏ ⴷ ⵓⵙⵓⵜⴳ ⵏⵏⵙⵏ 
ⴷ ⵜⵏⴰⴼⵜ ⵏⵏⵙⵏ ⴷ ⵓⵖⵔⵉ ⵏⵏⵙⵏ (113);

ⵜⴰⵙⵏⴱⴰⴹⴰⵢⵜ ⵏⵏⴰ ⵉⵏⴱⴹⵏ ⴳ ⵜⵎⵙⵍⴰⵢⵜ ⵜⵜⵓⵙⵔⵓⵙ ⵙ ⵓⵎⵙⴰⵙⴰ ⴷ ⵓⵙⵍⴳⵏ, ⵉⵙⴳⴷⵍ 
ⵓⴷⵓⵙⵜⵓⵔ ⴰⵙⵔⵓⵙ ⵏ ⵜⵙⵏⴱⴹⴰⵢⵉⵏ ⵜⵓⵙⵍⵉⴷⵉⵏ (127), ⴷ ⴰⵡⴷ ⴰⵙⵎⴰⵜⵜⵉ ⵏ 
ⵜⵎⵙⵍⴰⵢⵜ ⵙⴳ ⵜⵙⵏⴱⴹⴰⵢⵜ ⵏ ⵡⴰⵍⴰⵙ ⵏ ⵍⵃⵓⵙⵉⵎⴰ (ⴰⴷⵖⴰⵔ ⵏⵏⴰ ⴳ ⵊⵕⴰⵏⵜ ⵜⵙⴽⴰⵏⵉⵏ) 



ⵜⴰⴳⴹⵡⵉⵜ ⵏ ⵜⴰⵏⴰⴹⵜ ⵏ ⵜⵙⴽⴰⵏⵉⵏ ⵏ ⵍⵃⵓⵙⵉⵎⴰ

ⵖⵔ ⵜⵙⵏⴱⴹⴰⵢⵜ ⵏ ⵡⴰⵍⴰⵙ ⵏ ⵜⴳⵎⵎⵉ ⵜⵓⵎⵍⵉⵍⵜ, ⵉⵜⵜⵓⴳⴰ ⵙ ⵜⵖⵜⴰⵙⵜ ⵏ ⵜⵙⵏⴱⴹⴰⵢⵜ 
ⵏ ⵜⵕⵓⵥⵉ ⵖⵉ ⴼ ⵜⵏⴼⵔⵓⵜ ⵜⴰⴳⴷⵓⴷⴰⵏⵜ, ⵙ ⵓⵎⵙⴰⵙⴰ ⴷ ⵉⵎⵉⵔ 272 ⵏ ⵓⵙⵍⴳⵏ ⵏ 
ⵜⴱⵔⵉⴷⵜ ⵜⴰⵏⴱⴽⴰⴹⵜ ;

ⵉⴽⴽⴰ ⵓⵙⴰⵕⴰⴹ ⵉⴳⴰ ⴰⴳⴷⵓⴷⴰⵏ, ⵉⵉⵍⵉⵏ ⴳ ⵉⵎⵔⴷⴰⵢⵏ ⴳ ⵜⴳⵉⵡⵔⵜ, ⵉⵖ ⵉⴳⴰ ⴳ 
ⵜⴼⵔⴽⵜ ⵜⴰⵎⵏⵣⵓⵜ ⵏⵉⵖ ⵜⵉⵏ ⵡⴰⵍⴰⵙ ;

ⵜⵜⵡⴰⵏⵏⴰⵏ ⵉⴱⴹⵉⵢⵏ ⴳ ⵢⴰⵜ ⵜⴳⵉⵡⵔⵜ ⵜⴰⴳⴷⵓⴷⴰⵏⵜ, ⵉⵜⵜⵓⴳⴰ ⵓⵙⵓⵖⵏ  ⵙ ⵓⵣⵎⵣ ⴷ 
ⵢⵓⵙⴰⵏ ⵉⵏⴳⵔ ⵓⵣⵎⵣ ⵏ ⵡⴰⵎⵎⴰⵥ ⴷ ⵓⵡⵏⵏⵉ ⵏ ⵉⵏⴱⴹⵉ , ⵉⵜⵜⵡⴰⵏⵥⴰⵢ ⵓⵡⵇⵇⵔ ⵏ 
ⵜⵉⴽⴽⵉ ⵏ ⵓⵣⵎⵣ ⴷ ⵢⵓⵙⴰⵏ ⵉ ⵓⵙⵎⵓⵜⵜⴳ ⵏ ⵓⵎⵣⴰⵖ ; 

 ⴳ ⵎⴰⴷ ⵉⵥⵍⵉⵏ ⵙ ⵓⵣⵔⴼ ⴳ ⵓⵡⵇⵇⵔ ⵏ ⵡⴰⵏⵥⴰ ⵏ ⵜⵣⵣⵉⴷⴳⴰ, ⵏⵏⴰ ⵉⵙⵓⴳⵔ 
ⵓⴷⵙⵓⵜⵓ (23), ⴷ ⵓⵙⵍⴳⵏ ⵏ ⵜⴱⵔⵉⴷⵜ ⵜⴰⵏⴱⴽⴰⴹⵜ (ⵜⴰⵎⵜⵜⴰ1), ⵉⵜⵜⵡⴰⵏⵥⴰⵢ ⵎⴰⵙ 
ⵓⵔ ⵕⵕⵥⵉⵏ ⵉⵙⵉⵡⴰⴹ  ⵏⵏⴰ ⴷ ⵜⵙⵙⵓⴼⵖ ⵜⵎⵓⵔⴰⵢⵜ ⵜⴰⵎⴰⵜⴰⵢⵜ ⴰⵏⵥⴰ ⵏ ⵜⵣⵣⵉⴷⴳⴰ, 
ⴷ ⵓⵔ ⴱⵔⵔⵉⵃⵏ ⵙ ⴽⵔⴰ ⵏ ⵓⵎⵏⴰⴷ ⴰⵎⵣⵡⴰⵔ ⵅⴼ ⵜⴱⵔⵉⴷⵜ ⵏ ⵓⵙⴰⵕⴰⴹ. ⴷ ⵓⵔ 
ⵜⵜⵓⴼⴽⴰ ⵜⵙⴳⵓⵔⵉ ⵙ ⵜⵓⵎⴰⵢⵜ ⵏ ⵉⴼⵔⴷⵉⵙⵏ ⵏ ⵓⵙⴰⵕⴰⴹ, ⴷ ⵎⴰⵙ ⵉⴳⴰ ⴰⵙⵙⵏⴽⴷ 
ⵏ ⵜⵍⴰⵡⵉⵏ ⵎⴳⴰⵍ ⵉⵏⴰⵎⵓⵥⵏ ⵙⴳ ⵜⵥⵍⴰⵢⵜ ⵏ ⵜⵎⵓⵔⴰⵢⵜ ⵜⴰⵎⴰⵜⴰⵢⵜ, ⴰⵔ ⵉⵜⵜⵣⵎⵎⴰⵣ 
ⵓⵙⵇⵇⵉⵎ ⴰⵙⴰⵖⵓⵍ ⵏ ⵛⴰ ⵏ ⵉⴳⵎⴰⵎⵏ ⵏ ⵓⵎⵣⴰⵖ ⵏ ⵉⵎⵔⴷⴰⵢⵏ ⵖⵔ ⵓⵎⴷⴰⴽⴰⵕ ⵏ 
ⵉⵙⴳⵓⵎⵏ ⴷ ⵉⵣⵎⴰⵣ ⵏ ⵓⵙⴰⵕⴰⴹ ⵙ ⵜⵓⴳⵜ ⵏ ⵉⵎⴰⵙⵙⵏ ⵏ ⵓⵙⵏⵖⵎⵙ ⵏⵏⴰ ⴳ ⵍⵍⴰⵏⵜ ⴰⵡⴷ 
ⵜⴰⵙⵏⵉⵡⵉⵏ ⵜⵓⴷⵎⴰⵡⴰⵏⵉⵏ ⴳ ⵡⴰⵙⵉⵜⵏ ⵏ ⵓⵎⵢⴰⵡⴰⴹ ⴰⵏⴰⵎⵓⵏ ;

ⴳ ⵎⴰⴷ ⵉⵥⵍⵉⵏ ⵙ ⵓⵡⵇⵇⵔ ⵏ ⵓⵣⵔⴼ ⴳ ⵡⴰⵔ ⴰⵣⵓⵛⵛⵍ ⵏ ⵓⵎⵔⴷⴰⵢ ⵅⴼ ⵜⵓⵙⵏⴰⵙ 
ⵙ ⵜⵔⴷⴰⵢⵜ ⵏⵏⴰ ⴰⵙ ⵉⵜⵜⵓⵙⵡⴰⵍⴰⵏ ⵏⵉⵖ ⵜⵓⴳⴳⴰ ⵎⴳⴰⵍ ⵉⵅⴼ ⵏⵏⵙ ⴰⵔ ⵉⵜⵜⵙⴷⴷⵉⴷ 
ⵓⵙⵍⴳⵏ ⴰⵎⵖⵔⵉⴱⵉ ⴳ ⵓⵣⵔⴼ ⴳ ⵉⴼⵙⵜⵉ (66 ⴰⵙⵍⴳⵏ ⴰⵏⴱⴽⴰⴹ ⴰⵎⵖⵔⵉⴱⵉ), 
ⴷ ⵓⵔ ⴷⴰ ⵉⵜⵜⵡⴰⵙⴽⴰⵔ ⵙ ⴽⵔⴰ ⵏ ⵜⵓⵙⵏⴰⵙ ⵉⴳⴰⵏ ⵜⵉⵍⴰⵡⵜ ⵙ ⵜⴽⵕⴹⵉ ⵏⵉⵖ ⵙ 
ⵓⵣⵓⵛⵛⵍ (293). ⵙ ⵓⵎⵙⴰⵙⴰ ⴷ ⵜⵎⵜⵜⴰ 15 ⵙⴳ ⵜⵎⵢⴰⵇⵇⴰⵏⵜ ⵏ ⵓⵙⴷⴱⴱⴷⵉ 
ⵏ ⵓⵙⵔⴼⵓⴼⵏ ⴷ ⴰⴽⴽⵯ ⴰⵏⴰⵡⵏ ⵢⴰⴹⵏⵉⵏ ⵏ ⵜⵎⵔⵔⵓⵜ ⵏ ⵓⴷⵔⵡⵙ ⴷ ⵜⴰⵔⵜⵏⴼⴳⴰⵏⵜ ⴷ 
ⵜⵎⵔⵔⵓⵜ ⵏ ⵓⵎⵔⵎⴷ ;

ⴰⵔ ⵙⴰⵡⴰⵍⵏⵜ ⵜⴰⵏⴰⴹⵏ ⵏ ⵍⴱⵓⵍⵉⵙ ⴰⵏⵣⵔⴰⴼ ⵎⴰⵙ ⵉⵜⵜⵡⴰⴱⴷⴰⵔ ⵓⵣⵔⴼ ⴳ ⵉⴼⵙⵜⵉ 
ⵉ ⵇⴰⵃ ⵉⵎⵔⴷⴰⵢ ⵎⴰⵛ ⵣⵣⴰⵍⵏ ⵜ ⵛⴰ ⵏ ⵉⵏⴰⵎⵓⵥⵏ, ⵉⵏⵥⵉ ⵓⵙⵇⵇⵉⵎ ⵙ ⵓⵎⴷⵢⴰ ⵎⴰⵙ 
ⴼⵊⵊⵉⵊⵏ ⵉⵏⴰⵎⵓⵥⵏ ⵏⴰⵚⵕ ⵣⵣⴼⵣⴰⴼⵉ ⴷ ⵕⴰⴱⵉⵄ ⵍⴰⴱⵍⴰⵇ ⵙ ⵓⵣⵔⴼ ⵏⵏⵙⵏ ⴳ 
ⵡⴰⵔ ⴰⵙⴱⴽⴽⵉⴹ ⵏ ⵉⵅⴼⴰⵡⵏ ⵏⵏⵙⵏ ⵙ ⵡⴰⵔ ⵜⴰⵎⵔⴰⵔⵓⵜ ⵅⴼ ⵛⴰ ⵏ ⵉⵙⵇⵙⵉⵜⵏ ⴳ 
ⵓⵔⵣⵣⵓ ⴰⵙⵎⴰⵜⵜⴰⴳ, ⵎⴽⴷⴰ ⵉⵟⵟⴰⴼ ⵓⵎⵔⴷⴰⵢ ⵊⴰⵎⴰⵍ ⴱⵓⵃⴷⴷⵉⵡⵉ ⴳ ⵓⵣⵔⴼ 
ⵏⵏⵙ ⴳ ⵉⴼⵙⵜⵉ ⴳ ⵜⵉⵣⵉ ⵉⵙⴰⵕⴰⴹⵏ ⵇⴰⵃ.

44.ⴰⵔⵉⵙⵙⴽⵜⴰⵢ ⵓⵙⵇⵇⵉⵎ ⵙ ⵜⵎⴳⵍⴰⵢⵜ ⵜⴰⵏⵣⵔⴰⴼⵜ ⵜⴰⵎⵖⵔⵉⴱⵉⵜ6 ⴷ ⵜⵖⵜⴰⵙⵜ ⵏ 
ⵜⵙⵏⴱⴹⴰⵢⵜ ⵜⴰⵡⵓⵕⵓⴱⴱⵉⵜ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⵏ 16 ⵢⵓⵏⵢⵓ 2015 ⴳ ⵜⵎⵙⵍⴰⵢⵜ SCHMID-
LAFFER c. SUISSE. (Requête no 41269/08) ⵉⴷⴷⵖ ⵜⵙⵢⴰⴼⴰ ⵎⴰⵙ ⵓⵔ ⴷⴰ ⵉⵕⵥⵥⴰ 
ⵡⴰⵔ ⴰⵙⵏⵖⵎⵙ ⵙ ⵓⵣⵔⴼ ⴳ ⵉⴼⵙⵜⵉⵜⴰⵖⴷⵎⵜ ⵏ ⵓⵙⴰⵕⴰⴹ,, ⵎⵉⵏⵣⵉ ⴰⵔⵣⵣⵓ ⴷ ⵖⴰⵙ ⵢⴰⵏ 
ⵓⴼⵔⴷⵉⵙ ⴰⵙⵉⵏⴰⵏ ⵙ ⵓⵙⵎⵣⴰⵣⴰⵍ ⴷ ⵉⴼⵔⴷⵉⵙⵏ ⵏ ⵜⵉⵍⴰⵡⵜ ⵢⴰⴹⵏⵉⵏ; 

45.ⵉⵣⵎⵎⴻⵎ ⵓⵙⵇⵇⵉⵎ ⵎⴰⵙ ⴳⴳⵓⵜⵏⵜ  ⵜⵍⴰⵡⵉⵏ ⵏ ⵜⵎⵓⵔⴰⵢⵜ ⵜⴰⵎⴰⵜⴰⵢⵜ ⴳ ⵉⵙⴷⴰⵡⵏ ⵏ ⵉⵙⴰⵔⴰⴹⵏ, 
ⵣⵣⵓⴳⵏ ⵛⵉⴳⴰⵏ ⵏ ⵉⵎⵔⴷⴰⵢⵏ ⴳ ⵜⵉⵣⵉ ⵏ ⵓⵙⴰⴳⴳⵯ ⴷ ⴳ ⵉⵣⵎⴰⵣ ⵏ ⵉⵙⴰⵕⴰⴹⵏ, ⴳ ⵓⵙⵙⵏⵖⵎⵙ 
ⵏⵏⵙⵏ ⵙ ⵉⵣⵔⴼⴰⵏ ⵏⵏⵙⵏ ⴳ ⵜⴼⵔⴽⵜ ⵏ ⵓⵙⵙⴼⵍⴷ ⵙⵉⵔⵙⵏ ⵖ ⴷⴰⵔ ⵜⵔⴰⴱⴱⵓⵜ ⵜⴰⵏⴰⵎⵓⵔⵜ ⵏ 
ⵍⴱⵓⵍⵉⵙ ⴰⵏⵣⵔⴰⴼ, ⵎⴽⴷⴰ ⵣⵣⵓⴳⵏ ⴳ ⵜⴷⵓⵙⵉ ⵏ ⵜⵓⵙⵏⴰⵙ ⵏⵏⴰ ⴷ ⴼⵍⵍⴰⵙⵏ ⵉⴼⴼⵖⵏ ⵉⴷⴷⵖ 
ⴷ ⵙⴳⵉⵙⵏ ⵜⵜⵡⴰⴽⴽⴰⵙⵏⵜ ⵙ ⵓⵣⵓⵛⵛⵍ ⴷ ⵓⵙⵔⴼⵓⴼⵏ ;

46.ⵉⵣⵎⵎⴻⵎⵓⵙⵇⵇⵉⵎ ⵎⴰⵙ ⵜⵙⵏⴰⵍ ⴱⴰⵀⵔⴰ ⵜⵉⵍⴰⵡⵜ ⵏ ⵉⵎⵊⵕⵉⵜⵏ ⵖⵉⴼ ⵉⴼⵉⴷⵢⵓⵜⵏ ⵏⵏⴰ 
ⵙⵓⵙⵔⵏ ⵉⵏⴰⵎⵓⵥⵏ ⵙ ⵉⵅⴼⴰⵡⵏ ⵏⵏⵙⵏ, ⴷ ⵜⵡⵍⴰⴼⵉⵏ ⴷ ⵉⵙⵓⵙⵔⵏ ⵏ ⵉⵙⵉⵡⵍⵏ ⵏ ⵜⵉⵍⵉⴼⵓⵏ ⴷ ⴳ 
ⵡⴰⵜⵙⴰⴱ ⴷ ⵉⵙⵏⴼⵍⵏ ⵉⵥⵕⴼⴰⵏⵏ ⴷ ⵜⵥⵕⵉⴳⵉⵏ ⴳ ⵡⴰⵙⵉⵜ ⵏ ⵓⵎⵢⴰⵡⴰⴹ ⴰⵏⴰⵎⵓⵏ (ⴼⵉⵙⴱⵓⴽ) 
ⴷ ⵜⵓⵙⴳⵓⵔⵉⵡⵉⵏ ⵏ ⵉⵏⴰⴳⴰⵏ ⴷ ⵡⴰⴷⴷⴰⴷⵏ ⵏ ‘’ⴷⴷⵔ ⵅⴼ (j’aime) ⴳ  ⵜⵥⵕⵉⴳⵉⵏ7, ⵓⴳⴳⴰⵔ 
ⵏ ⵓⵙⴽⴰⵔ ⵙ ⵜⵙⵓⴳⵉⵔⵉⵡⵉⵏ ⵏ ⵉⵎⵔⴷⴰⵢⵏ ⵉⵜⵜⵢⴰⵔⴰⵏ ⴳ ⵜⵏⴰⴹⵉⵏ ⵏ ⵍⴱⵓⵍⵉⵙ, ⵉⵜⵜⵓⵙⴼⴰⵡ 
ⵎⴰⵙ ⵜⴻⵜⵜⵓⴳⴰ ⵜⵎⵀⵍⵜ ⵏ ⵓⵙⵙⴼⵍⴷ ⴷ ⵉⵎⵉⵥ ⵏ ⵉⵙⵉⵡⵍⵏ ⴳ ⵜⵜⵉⵍⵉⴼⵓⵏ ⵙ ⵡⴰⵏⴰⴹ ⴰⵏⵣⵔⴰⴼ 
ⴷ ⵙ ⵓⵎⵙⴰⵙⴰ ⴰⴽⴷ ⵓⵙⵍⴳⵏ ;

47.ⴳ ⵎⴰⴷ ⵉⵥⵍⵉⵏ ⵙ ⵜⵓⵜⵜⵔⴰ ⵏ ⵓⵎⵣⴰⵖ ⵏ ⵉⵎⵔⴷⴰⵢⵏ ⴰⴼⵙⵔ ⵏ ⵇⴰⵃ ⵉⵙⵓⵙⵔⵏ ⴷ ⵉⵙⵉⵡⵍⵏ ⵏ 
ⵜⵜⵉⵍⵉⴼⵓⵏ ⴷ ⵓⴼⵙⵔ ⵏ ⵉⴼⵉⴷⵢⵜⵏ ⵢⴰⴹⵏⵉⵏ ⵓⵔ ⵉⵍⵍⵉⵏ ⴳ ⵜⵏⵜⴰⵎⵉⵏ ⵏ ⵓⵙⴷⴰⵡ, ⵜⵏⵏⴰ ⵜⵙⵏⴱⴰⴹⴰⵢⵜ 
ⵎⴰⵙ  ⵜⴳⴰ ⵜⴰⵎⵏⵜⴰⵢⵜ ⵖⴰⵙ ⵙ ⵉⵎⵙⵓⵙⵔⵏ ⵏⵏⴰ ⵉⵍⵍⴰⵏ ⴳ ⵓⵙⴳⵓⵎ ⵏ ⵜⵎⵙⵍⴰⵢⵜ ⴷ ⵏⵏⴰ ⵉⵥⵍⵉⵏ 
ⵙ ⵉⴳⵉⵜⵏ ⵏⵏⴰ ⵅⴼ ⵉⵍⵍⴰ ⵓⴹⴼⴼⵓⵕ ⴷ ⵓⴳⴳⵉⴷⵏ ⵉⵜⵜⵓⴹⴼⴰⵕⵏ, ⵓⵔ ⵉⴷ ⵉⵙⵓⵙⵔⵏ ⵢⴰⴹⵏⵉⵏ ⴷ 
ⵉⴼⵉⴷⵢⵓⵜⵏ, ⵎⴽⴷⴰ ⵜⴰⵏⵏⵉⵢ ⵎⴰⵙ ⵥⵍⵉⵏⵉⴼⵉⴷⵢⵓⵜⵏ ⵏⵏⴰ ⵉⵜⵜⵔ ⵓⵎⵣⴰⵖ ⴰⴷ ⵜⵜⵓⴼⵙⴰⵔⵏ  ⵙ ⵛⴰ 
ⵏ ⵉⵎⵊⵕⵉⵜⵏ ⵢⴰⴹⵏⵉⵏ ⵏⵏⵉ ⵓⵔ ⴷⴰⵔ ⵉⵍⵍⵉ ⵓⵣⴷⴰⵢ ⵙ ⵉⵎⵊⵕⵉⵜⵏⵏ ⵓⴹⴼⴼⵓⵕ8

48. ⵉⵜⵜⵓⵡⵇⵇⵔⵏ ⵉⵎⵏⵣⴰⵢⵏ ⵏ ⵓⵡⵉⴷⵉ ⵏ ⵜⵍⴰⵡⵉⵏ (égalité des armes) ⴷ ⵜⴱⵔⵉⴷⵜ ⵏ 
ⵓⵙⵓⵣⵣⵍ (contradictoire) ⵉⴷⴷⵖ ⵜⵖⵉⵢ ⴽⵓ ⵜⴼⵓⵍⵜ ⴰⴷ ⵜⵎⵣⵖ ⵅⴼ ⵓⵎⵏⴰⴷ ⵏⵏⵙ ⴱⵍⴰ 
ⵜⵉⴱⴱⴰⵢⴹⴰⵕⵉⵏ ⵡⴰⵍⴰ ⵜⴰⴷⵔⵙⵉ (désavantage),ⵟⵟⴼⵏⵜ ⴰⴽⴽⵯ ⵜⴼⵓⵍⵉⵏ ⵉⴼⵔⴷⵉⵙⵏ 
ⵏ ⵓⵙⴷⴰⵡ ⴷ ⵜⵍⴰⵡⵉⵏ ⵎⴳⴰⵍ ⵉⵏⴰⵎⵓⵥⵏ ⴷ ⵓⵙⵙⵏⴽⴷ ⵏ ⵜⴰⵏⵏⴰⵢⵉⵏ ⵏⵏⵙⵏ ⴼⵍⵍⴰⵙⵏ, ⵏⵏⴰ ⵎⵉ 
ⵉⵜⵜⵓⴳⴰ ⵓⵣⵣⵔⴰⵢ;

49. ⵉⵜⵜⵓⵡⵇⵇⵔ ⵓⵎⵏⵣⴰⵢ ⵏ ⵜⴷⵖⵢⴰⵏⵜ (principe d’immédiateté), ⵍⵍⵉⴳ ⵎⵏⴰⵍⴰⵏ ⴰⴽⴽⵯ 
ⵉⵎⵔⴷⴰⵢⵏ ⴱⵍⴰ ⴰⵎⵥⵍⵉ ⴷⴰⵜ ⵉⵏⴰⴳⴰⵏ ⵙ ⵜⵉⵍⵉⵜ ⵏ ⵉⵏⴱⴹⵉ. ⵣⵎⵔⵏ ⵇⴰⵃ ⴰⴷ ⴼⴽⵏ 

6  ⵜⴰⵏⴰⴹⵜ ⵏ ⵜⵙⵏⴱⴹⴰⵢⵜ ⵏ ⵜⵓⵕⵣⵉ ⵓⵟⵟⵓⵏ 411, ⵉⴼⴼⵖ ⴳ 10 ⵉⴱⵔⵉⵔ, ⴳ ⵓⵙⴷⴰⵡ ⴰⵏⴱⴽⴰⴹ ⵓⵟⵟⵓⵏ 2014/ 11/779.
ⵜⴰⵏⴰⴹⵜ ⵏ ⵜⵙⵏⴱⴹⴰⵢⵜ ⵏ ⵡⴰⵍⴰⵙ ⴳ ⴰⴳⴰⴷⵉⵔ ⵓⵟⵟⵓⵏ 6955 ⴳ ⵓⵙⴷⴰⵡ ⵓⵟⵟⵓⵏ 25/07/2014
7  Liker un post » a été considéré comme pouvant constituer une preuve à charge par la juridiction suisse en 2017 
(Geschäfts-Nr. GG160246).
8  CEDH/ AFFAIRE JASPER c. Royaume-Uni (Requête no 27052/95)

ⵉⵙⵇⵙⵉⵜⵏ ⵏⵏⵙⵏ (ⵏⵏⴰ ⴳ ⵉⵟⵟⴰⴼⵏ ⵢⴰⵏ ⵓⵙⴰⵜⵉ ⵏ ⵜⴰⴷⵓⵜ ⴷ ⵓⵙⵅⵛⵏ ⵎⴳⴰⵍ ⵉⵏⴰⴳⴰⵏ 
ⵎⵏⵉⴷ ⵉⵏⴰⴳⴰⵏ ⵏ ⵜⴼⵓⵍⵜ ⵏ ⵓⴳⵎⴰⵎ ⵓⵖⵔⵉⵎ).  ⴷ ⵓⵍⴰ ⵜⴰⵣⵎⵔⵜ ⵏ ⵓⴹⴼⴼⵓⵕ ⵏ ⵜⴷⵓⵙⵉ ⵏ 
ⵉⴼⵔⴷⵉⵙⵏ ⵏ ⵜⵍⴰⵡⵉⵏ ⵏⵏⴰ ⵜⵙⵎⵏⵉⴷ ⵜⵎⵓⵔⴰⵢⵜ ⵜⴰⵎⴰⵜⴰⵢⵜ ⵍⵓⵎⵎⵏ ⵜⵉⴷ ⴳⴰⵏⵉⵏ ⵜⵉⵎⵖⵜⴰⵙⵉⵏ 
ⴳ ⵜⵖⴰⵔⴰⵙⵜ ⵏ ⵓⵙⴰⵕⴰⴹ ;

50. ⵓⵔ ⵉⵣⵎⵎⵉⵎ ⵓⵙⵇⵇⵉⵎ ⴰⵡⴷ ⵢⴰⵜ ⵜⵓⴳⵉⵜ ⵙⴳ ⵜⵙⵏⴱⴹⴰⵢⵜ ⵅⴼ ⵓⵣⵣⵔⴰⵢ ⵖⵉⴼ ⵜⵍⴰⵡⵉⵏ 
ⵏⵏⴰ ⵉⵙⵎⵏⵉⴷ ⵓⵎⵣⴰⵖ. ⵎⴽⴷⴰ ⵓⵔ ⵜⵓⴳⵉ ⴰⵡⴷ ⵢⴰⵏ ⵓⴼⵔⴷⵉⵙ ⵏⵏⴰ ⵉⵣⵎⵔⵏ ⴰⴷ ⵢⴰⵡⵉ ⵙ 
ⵜⵣⵣⵉⴷⴳⴰ ⵏ ⵉⵎⵔⴷⴰⵢⵏ ;

ⴰⵔⵣⵣⵓ ⴳ ⵉⴱⵔⵔⵉⵡⵏ ⵏ ⵓⵙⵔⴼⵓⴼⵏ

51. ⵉⵜⵜⵓⴳⴰ ⵓⵔⵣⵣⵓ ⴳ ⵉⴱⵔⵔⵉⵡⵏ ⵏ ⵓⵙⵔⴼⵓⴼⵏ ⵙ ⵓⵎⵙⴰⵙⴰ ⴰⴽⴷ ⵉⵍⴳⴰⵎⵏ ⵉⵎⴰⵜⴰⵢⵏ ⵍⵓⵎⵎⵏ 
ⴳ ⵜⵎⵜⵜⴰⵡⵉⵏ 73 ⴷ 74 ⴷ 134 ⴷ 293 ⵙⴳ ⵓⵙⵍⴳⵏ ⴰⵏⴱⴽⴰⴹ ⴰⵎⵖⵔⵉⴱⵉ, ⵉⴷⴷⵖ ⵉⵡⵛⴰ 
ⵉⵏⴱⴹⵉ ⵏ ⵓⵙⴰⴳⴳⵯ ⴰⵏⴰⴹ ⵏⵏⵙ ⴰⴷ ⵉⵜⵜⵓⴳⴰ ⵓⵣⵣⵔⴰⵢ ⴰⵎⵙⵏⵉⵊⵊⵉ ⵖⵉⴼ ⴰⴽⴽⵯ ⵉⵎⵔⴷⴰⵢⵏ, 
ⵉⵙⵙⴼⵍⴷ ⵙ ⵜⵓⴳⴳⴰ ⵏ ⵉⵎⵙⴳⵏⴰⴼⵏ, ⵉⵙⵙⴽⵛⵎ ⵜⵏⴰⴹⵉⵏ ⵜⵉⵎⵙⵏⵉⵊⵊⵉⵜⵉⵏ ⴳ ⵓⵙⴷⴰⵡ ;

52. ⵎⴽⴷⴰ ⵉⵜⵜⵓⴳⴰ ⵓⵕⵥⵥⵓⵎ ⵏ ⵢⴰⵏ ⵓⵔⵣⵣⵓ ⴳ ⵜⵏⵓⵔⵣⵉⵏ ⵏ ⵛⴰ ⵏ ⵉⵎⵔⴷⴰⵢⵏ ⵅⴼ ⵜⴽⵕⴹⵉ ⵏⵏⴰ 
ⴰⵙⵏ ⵉⵜⵜⵓⴳⴰⵏ ⴳ ⵜⵉⵣⵉ ⵏⵏⴰ ⴳ ⵜⵏⵜ ⵉⵙⴱⴷⴷ ⵍⴱⵓⵍⵉⵙ ⴰⵏⵣⵔⴰⴼ ⴳ ⵍⵃⵓⵙⵉⵎⴰ ;

53.   ⵓⵔ ⵜⵜⵓⵙⵙⵏⵖⵎⵙⵏ ⵉⵎⵔⴷⴰⵢⵏ ⴷ ⵓⵎⵣⴰⵖ ⵏⵏⵙⵏ ⵙ ⵜⴰⵢⴰⴼⵓⵜⵉⵏ ⵏ ⵓⵔⵣⵣⵓ ; 

54.  ⵉⵣⵎⵎⴻⵎ ⵓⵙⵇⵇⵉⵎ ⵎⴰⵙ ⵓⵔ ⵉⵜⵜⵓⴳⴰ ⵓⵎⴷⵉⵡⵍ ⴷ ⵓⵎⵙⴳⴷⴰⵍ ⵢⵓⵡⴷⴰⵏ ⵅⴼ ⵡⴰⴷⴷⴰⴷⵏ ⵏ 
ⵉⴱⵔⵔⵉⵡⵏ ⵏⵏⴰ ⵢⴰⵏⵏⴰⵢ ⵓⵙⵇⵇⵉⵎ ⵎⴰⵙ ⴳⵉⵙⵏ ⵍⵍⴰⵏ  ⵉⴼⵔⴷⵉⵙⵏ ⵏ ⵉⴳⵉ ⵏ ⵓⵙⵔⴼⵓⴼⵏ;

55.  ⴰⵔ ⵉⵙⵙⴽⵜⴰⵢ ⵓⵙⵇⵇⵉⵎ ⵎⴰⵙ ⴷ ⵙⵙⵓⴼⵖⵏⵜ ⵜⵙⵏⴱⴹⴰⵢⵉⵏ ⵜⵉⵎⵖⵔⵉⴱⵉⵢⵉⵏ - ⵙ ⵜⵓⴳⵜ ⵏ 
ⵜⵙⴽⵯⴼⴰⵍ - ⵉⴱⴹⵉⵢⵏ ⵉⵏⴱⴹⵏ ⵙ ⵜⵓⵙⵙⵔⴰ ⵏ ⵜⵏⴰⴹⵉⵏ ⵏ ⵍⴱⵓⵍⵉⵙ ⴰⵏⵣⵔⴰⴼ ⵉⴷⴷⵖ ⵜⵍⵍⴰ 
ⵜⵉⵍⴰⵡⵜ ⵏ ⵜⵜⵓⴽⴽⵙⴰ ⵏ ⵜⵓⵙⵏⴰⵙ ⵏ ⵉⵎⵔⴷⴰⵢⵏ ⵙ ⵓⵣⵓⵛⵛⵍ ⴷ ⵜⴽⵕⴹⵉ, ⵙ ⵓⵎⵙⴰⵙⴰ ⴰⴽⴷ 
ⵜⵎⵜⵜⴰ 15 ⵏ ⵜⵎⵢⴰⵇⵇⴰⵏⵜ ⵏ ⵓⵙⵔⴼⵓⴼⵏ (la règle d’exclusion) ⵉⵎⵛⵉ ⵏⵏⴰ ⵉⴳⴰ ⵉⴱⴹⵉ 
ⵏ ⵜⵙⵏⴱⴹⴰⵢⵜ ⵏ ⵜⵕⵓⵥⵉ9 ⴹⴰⵕⴰⵜ ⵏ ⵓⵏⴽⴰⴹ ⵏ ⵓⵎⵔⴷⴰⵢ ⵅⴼ ⵉⴳⵉⵜⵏ ⵏⵏⴰ ⵉⴳⴰⵏ ⵡⵉⵏⵏⵙ ⴱⵍⴰ 
ⴰⵙⴽⴰⵔ ⵙ ⵜⵎⵙⵓⵜⵍⵜ ⵏ ⵓⵙⵔⴼⵓⴼⵏ ⴰⴽⵎⴰⵎ ⵏⵏⴰ ⵖⵉⴼⵙ ⵉⵜⵜⵓⴳⴰⵏ, ⴰⴷ ⵙ ⵓⵙⵙⵉⴷⵔⵓⵙ 
ⵏ ⵡⴰⵏⵥⴰ ⴳ ⵜⵖⵜⴰⵙⵜ ⵏ ⵜⵙⴰⵖⵓⵍⵜⴷ ⴰⴷ ⵜⵉⵍⵉ ⴳ ⵓⵙⵡⵉⵔ ⵏ ⵡⴰⵔ ⵜⵉⵍⵉⵜ ⵏⵏⵙ. ⵉⵎⵛⵉ ⵏⵏⴰ 
ⵉⴳⴰ ⵡⴰⴷⴷⴰⴷ ⴳ ⵜⵙⵏⴱⴹⴰⵢⵜ ⵏ ⵡⴰⵍⴰⵙ 10 ⴳ ⴰⴳⴰⴷⵉⵔ ⵏⵏⴰ ⵉⵏⴱⴹⵏ ⵎⴰⵙ ⵙ ⵜⵓⵙⵙⵔⴰ ⵏ 
ⵜⴰⵏⴰⴹⵜ ⵙ ⵜⵎⵏⵜⵉⵍⵜ ⵏ ⵓⵙⵔⴼⵓⴼⵏ11

9  ⵜⴰⵏⴰⴹⵜ ⵏ ⵜⵙⵏⴱⴹⴰⵢⵜ ⵏ ⵡⴰⵍⴰⵙ ⴳ ⴰⴳⴰⴷⵉⵔ ⵓⵟⵟⵓⵏ 6955 ⴳ ⵓⵙⴷⴰⵡ ⵓⵟⵟⵓⵏ 14/202/1969, ⴳ ⵓⵙⴰⴽⵓⴷ ⵏ 25/07/2014
10  ⵜⴰⵖⵜⴰⵙⵜ ⵏ ⵜⵙⵏⴱⴹⴰⵢⵜ ⵏ ⵜⵕⵓⵥⵉ ⵓⵟⵟⵓⵏ 411, ⴷ ⵉⴼⴼⵖⵏ ⴳ 10 ⵉⴱⵔⵉⵔ 2014, ⴳ ⵓⵙⴷⴰⵡ ⴰⵏⴱⴽⴰⴹ ⵓⵟⵟⵓⵏ 779/07/2014
11  Re, Richard. “The Due Process Exclusionary Rule: A new textual foundation for a rule in crisis”, Harvard Law 
Review, Vol. 127 (2014).

56. ⵓⵔ ⵉⵣⵎⵎⵉⵎ ⵓⵙⵙⵇⵉⵎ ⴰⵡⴷ ⵢⴰⵜ ⵜⴱⴱⴰⵢⴹⴰⵕⵜ ⴳ ⵜⴷⵔⴰⵡⵜ ⵜⴰⵎⵢⴰⴳⴰⵏⵜ ⵏ ⵉⵏⴰⵎⵓⵥⵏ 
ⵏⵏⴰ ⵉⵣⵎⵔⵏ ⴰⴷ ⵙⵙⴼⵍⴷⵏ, ⴹⴼⵓⵕⵏ, ⵙⴽⵔⵏ ⴰⴽⵛⵛⵓⵎ ⴳ ⵉⵎⵙⴳⴷⴰⵍⵏ12. ⵉⴼⴰⵡ ⵎⴰⵙ 
ⴳⴰⵏⵜ ⵜⵙⴳⵓⵔⵉⵡⵉⵏ ⵏ ⵓⵏⴳⵎⴰⵎ ⵏ ⵓⵎⵣⴰⵖ ⴳ ⵎⴰⴷ ⵉⵥⵍⵉⵏ ⵙ ⵉⵇⵉⵎⵉ ⵏ ⵉⵏⴰⵎⵓⵥⵏ ⴳ 
ⵓⵙⴰⵢⵔⴰⵔ ⵏ ⵊⵊⴰⵊ ⴷⴰ ⵉⵕⵥⵥⴰ  ⴰⵏⵥⴰ ⵏ ⵜⵣⵣⵉⴷⴳⴰ ⴷ ⵜⴷⵔⴰⵡⵜ ⵏⵏⵙⵏ ⴳ ⵉⵙⴰⵕⴰⴹⵏ 
ⵏⵏⵙⵏ, ⴱⵍⴰ ⵜⴰⴷⴰⵙⵉⵍⵜ, ⵉⴷⴷⵖ ⵉⴽⴽⴰ  ⵓⵏⵙⵙⵉⵅⴼ ⵏ ⵓⵏⴳⵎⴰⵎ ⴰⵔ ⵉⵇⵇⵔⴰ ⵉ ⴽⵓ 
ⴰⵎⵔⴷⴰⵢ ⵡⴰⵃⴷⴰⵜ, ⵉⴱⴷⴷ ⴷⴰⵜ ⴰⵙ ⴱⵕⵕⴰ ⵏ ⵓⵙⴰⵢⵔⴰⵔ ⵏ ⵊⵊⴰⵊ ⵜⴰⵎⴰ ⵏ ⵓⵎⵣⴰⵖ 
ⵏⵏⵙ, ⵉⵜⵜⵓⵎⴰⵡⴰⵏ ⵓⵙⴰⵢⵔⴰⵔ ⵏ ⵊⵊⴰⵊ ⵙ ⵉⵎⴰⵙⵙⵏ ⵉⴷⵙⵍⴰⵏⵏ ⵙⴳ ⵉⵙⵖⵉⵎⵏ ⴰⴼⴰⴷ ⴰⴷ 
ⴹⴼⵓⵕⵏ ⵉⵏⴰⵎⵓⵥⵏ ⵉⵙⴰⵕⴰⴹⵏ ⵙ ⵜⵡⵉⵍⴰ ⵉⵖⵓⴷⴰⵏ, ⵎⴽⴷⴰ ⵜⵜⵡⴰⴼⴽⴰⵏ ⵉⵖⵓⵏⴰⴱ ⴷ ⵉⵍⵓⴳⵏ 
ⵉ ⵉⵏⴰⵎⵓⵥⵏ ⵃⵎⴰ ⴰⴷ ⵣⵎⵎⴻⵎⵏ ⵜⴰⵏⵏⴰⵢⵉⵏ ⵏⵏⵙⵏ13

57.  ⵙⵎⵏⵜⵉⵍⵏ ⵛⴰ ⵏ ⵉⵙⵇⵙⵉⵜⵏ ⵏⵏⴰ ⵜⵙⵡⴰⵍⴰ ⵜⵙⵏⴱⴹⴰⵢⵜ ⵜⴰⵎⵏⵣⵓⵜ ⵉ ⵉⵎⵔⴷⴰⵢⵏ ⵜⴰⵙⴽⴰⵏⵜ 
ⵏⵏⵙⵏ ⴷ ⵓⵎⵣⴰⵖ ⵏⵏⵙⵏ, ⵉⴷⴷⵖ ⴷⴰ ⵕⵥⵥⴰⵏ ⵜⴰⵔⴰⵡⵙⴰⵏⵜ ⵏ ⵜⵙⵏⴱⴹⴰⵢⵜ, ⵙⴳⵉⵙⵏ 
ⵢⴰⵏ ⵓⵙⵇⵙⵉ ⵉⵜⵜⵓⵙⵡⴰⵍⴰ ⵉ ⵢⴰⵏ ⵙⴳ ⵉⵎⵔⴷⴰⵢⵏ, ⵎⴰⵙ ⴷ ⵉⵙ ⵉⴳⴰ “ⴰⵎⵖⵔⵉⴱⵉ”, 
ⵜⵙⵙⴼⴰⵡ ⵜⵙⵏⴱⴰⴹⴰⵢⵜ ⵎⴰⵙ ⴷ ⴰⵡⵜⵜⴰⵙ ⵙⴳ ⵓⵙⵇⵙⵉ ⴷⴷⵖ ⵉⴳⴰ ⵜ ⴰⵙⵡⵓⵜⵜⵓ 
ⵏ ⵜⵎⵏⵜⵉⵍⵜ ⵏⵏⴰ ⵉⵍⵍⴰⵏ ⴹⴰⵕⴰⵜ ⵏ ⵉⴳⵉⵜⵏ ⵏ ⵓⵎⵔⴷⴰⵢ ⴷ ⵜⵎⵏⵜⵉⵍⵜ ⵏ ⵓⵙⴽⴰⵔ ⵏ ⵉⴳⵉⵜⵏ 
ⵉⵜⵜⵡⴰⵏⵏⴰⵏ, ⴳ ⵜⵓⴳⴳⵓⴳⵜ ⵅⴼ ⴽⵔⴰ ⵏ ⵓⵙⵏⵓⵃⵢⵓⵎⴳⴰⵍ ⵏⵏⵙ ;

58.  ⵉⵜⵜⵓⵙⴼⵍⴷ ⵉ ⵉⵏⴰⴳⴰⵏ ⵏ ⵜⵍⴰⵡⵉⵏ ⴷ ⵜⵉⴱⴰⵡⵜ ⵙ ⵜⵉⵍⵉⵜ ⵏ ⵉⵎⵔⴷⴰⵢⵏ ⴷ ⵓⵎⵙⴳⴷⴰⵍ ⴷⵉⴷⵙⵏ, 
ⴳ ⵓⵣⵎⵣ ⵍⵍⵉ ⵖ ⵓⵔ ⵉⵖⵉⵢ ⵓⵎⵣⴰⵖ ⴰⴷ ⵉⵙⵙⵏⴽⴷ ⵜⵉⵍⴰⵉⵡⵏ ⵢⴰⴹⵏⵉⵏ, ⴷ ⵎⵛ ⵉⴳⴰ 
ⵓⵣⵔⴼ ⴳ ⵉⴼⵙⵜⵉ ⴰⵣⵔⴼ ⵏ ⵓⵎⵔⴷⴰⵢ ⵀⴰⵜ ⵓⵔ ⵉⵣⵎⵉⵔ ⴰⴷ ⵉⴳ ⴰⵣⵔⴼ ⵏ ⵓⵎⵣⴰⵖ 
ⵙ ⵓⵎⵙⴰⵙⴰ ⴷ ⵓⵙⵍⴳⵏ ;

59.     ⵙ ⵜⵓⵚⴽⴰ ⵅⴼ ⵜⵓⵜⵜⵔⴰ ⵏ ⵓⵎⵣⴰⵖ ⵏ ⵉⵎⵔⴷⴰⵢⵏ ⵅⴼ ⵓⵍⴰⵖⴰ ⵏ ⵛⴰ ⵏ ⵉⵏⴰⴳⴰⵏ ⵙⴳ ⵓⴷⵎⴰⵡⵏ 
ⵉⴳⴷⵓⴷⴰⵏⵏ ⴰⵎ (Mark Zuckerburg) ⴷ ⵛⴰ ⵏ ⵉⵎⴰⵡⴰⵙⵏ ⴷ ⵉⵎⵙⵜⴳⴳⴰⵔⵏ ⵉⵏⴰⵎⵓⵏⵏ) 
ⵜⵓⴳⵉ ⵜⵙⵏⴱⴹⴰⵢⵜ ⴰⴷ ⵜⵏ ⵜⴻⵜⵜⵍⴰⵖⴰ ⵉⴷⴷⵖ ⵜⴳⴰ ⵜⵓⵜⵜⵔⴰ ⵜⴰⵔ ⴰⵎⵛⵓⵛⵛⴹ ⴷ ⵜⴰⵔ 
ⴰⴼⴰⵔⵙ.  ⴰⵔ ⵉⵜⵜⴰⵏⵏⴰⵢ ⵓⵙⵇⵇⵉⵎ ⵎⴰⵙ ⵜⴻⵟⵟⴰⴼ ⵜⵓⵜⵜⵔⴰ ⵏ ⵓⵙⵙⴼⵍⴷ ⵉ ⵉⵏⴰⴳⴰⵏ 
ⴷⴷⵖ ⵉⵏⵥⴰⵜⵏ ⴷ ⵓⵏⵥⵉⵥ ⵙⵎⴰⴷ ⵢⵓⵡⴷⴰⵏ ⵙ ⵓⵙⵔⵙ ⵏ ⵉⵥⵕⵉ ⵅⴼ ⵓⵙⴳⵓⵎ ⵏ ⵜⵔⴷⴰⵢⵜ.  
ⴷ ⵓⵔ ⵉⵍⵍⵉ ⵓⵎⵢⴰⵙⵙⴰ ⵓⵙⵔⵉⴷ ⵉⵏⴳⵔ ⵓⴷⵎⵡⴰⵏ ⵉⴳⴷⵓⴷⴰⵏⵏ ⴷ ⵉⵎⵊⵕⵉⵜⵏ ⵏ ⵓⵙⴳⵓⵎ 
ⵏ ⵓⴹⴼⴼⵓⵕ. ⵎⴽⴷⴰ ⵜⵣⵣⵔⵉ ⵜⵙⵏⴱⴹⴰⵢⵜ ⵅⴼ ⵜⵓⵜⵜⵔⴰⵡⵉⵏ ⴷⴷⵖ, ⵙ ⵜⵡⵉⵍⴰ ⵉⵕⵡⴰⵏ, 
ⵜⵛⵓⵛⵛⴹ ⵜⵓⴳⵉⵜ ⵏⵏⵙ ⵙ ⵉⵎⵏⵜⵉⵍⵏ ⵉⵙⵎⴷⵏ ⵎⴰⵙ ⵓⵔ ⴷⴰ ⵉⵕⵥⵥⴰ ⴰⵙⴰⵕⴰⴹ ⵓⵖⴷⵉⵎ 
ⵙ ⵓⵎⴰⵜⴰ. ⵙ ⵓⵣⵣⴳⵉⵔ ⵏ ⵉⵙⴱⴷⴰⴷⵏ ⴷⴷⵖ, ⴷⴰ ⵉⵙⵢⴰⴼⴰ ⵓⵙⵇⵇⵉⵎ ⵎⴰⵙ ⵓⵔ ⵜⵍⵍⵉ 
ⴰⵡⴷ ⵢⴰⵜ ⵜⵓⴳⵉⵜ ⵏ ⵓⵙⵙⴼⵍⴷ ⵉ ⴽⵔⴰⵢⴳⴰⵜ ⵉⵏⵉⴳⵉ ⵉⵎⵕⵡⵉ ⴳ ⵜⵎⵙⵍⴰⵢⵜ ⴷⴷⵖ ;

60.  ⵜⵙⴰⴷⵎⵔ ⵜⵙⵏⴱⴹⴰⵢⵜ ⵅⴼ ⵜⵓⵜⵜⵔⴰ ⵏ ⵓⵙⵏⵎⵍ ⵏ ⵢⴰⵏ ⵓⵎⵙⵙⵓⵖⵍ ⵏ ⵜⴰⵏⵜⴰⵍⴰ ⵜⴰⵔⵉⴼⵉⵜ, 
ⵎⵇⵇⴰⵔ ⵜⵙⴷⴷⵉⴷ ⵜⵎⵓⵔⴰⵢⵜ ⵜⴰⵎⴰⵜⴰⵢⵜ ⵎⴰⵙ ⴷⴰ ⵜⵜⵔⵎⴰⵙⵏ ⵛⴰ ⵏ ⵉⵎⵔⴷⴰⵢⵏ 
ⵜⵓⵜⵍⴰⵢⵜ ⵜⴰⵄⵕⴰⴱⵜ ⵏⵏⴰ ⵜⵙⵙⵎⵔⴰⵙ ⵜⵙⵏⴱⴹⴰⵢⵜ, ⴷ ⵎⴰⵙ ⵉⵜⵜⵓⴳⴰ ⵓⵙⴰⴳⴳⵯ ⵙ 
ⵜⴰⵄⵕⴰⴱⵜⴱⵍⴰ  ⴰⵏⵎⴳⴰⵍ ⵏⵏⵙ;

12  CEDH /AFFAIRE Stanford Royaume Uni (requête n° 16757
13  CEDH/ Affaire Murtazaliyeva c Russie (requête n° 36658



ⵜⴰⴳⴹⵡⵉⵜ ⵏ ⵜⴰⵏⴰⴹⵜ ⵏ ⵜⵙⴽⴰⵏⵉⵏ ⵏ ⵍⵃⵓⵙⵉⵎⴰ

87

61. ⵡⵇⵇⵔⵏ ⵉⵙⴰⵕⴰⴹⵏ ⵉⵣⵔⴼⴰⵏ ⵏ ⵓⵎⵣⴰⵖ, ⵍⵓⵎⵎⵏ ⴰⵣⵔⴼ ⴳ ⵓⵙⵉⵡⴹ ⵉ ⵓⵎⵔⴷⴰⵢ ⴰⵏⴰⵡ ⵏ 
ⵜⵔⴷⴰⵢⵜ ⵏⵏⴰ ⵉⵜⵜⵓⵙⵡⴰⵍⴰⵏ ⵎⴳⴰⵍ ⵏⵏⵙ ⴷ ⵓⵣⵔⴼ ⵏⵏⵙ ⴳ ⵜⵉⵣⵉ ⵉⵙⵓⵖⵏⵏ ⴳ ⵓⵙⵎⵓⵜⵜⴳ 
ⵏ ⵓⵎⵣⴰⵖ ⵏⵏⵙ; ⴷ ⵓⵣⵔⴼ ⴳ ⵓⵎⵢⴰⵡⵙ  ⵏ ⵓⵎⵙⵜⴰⵏ ⵏⵏⴰ ⵉⵙⵜⵉ; ⴷ ⵓⵣⵔⴼ ⴳ ⵜⵖⵔⵉ 
ⴷ ⵓⵙⵇⵙⴰⵢ ⴷ ⵉⴳⵉ ⵏ ⵓⵙⵇⵙⴰⵢ ⵉ ⵉⵏⴰⴳⴰⵏ ⵏ ⵜⵎⵓⵔⴰⵢⵜ ⵜⴰⵎⴰⵜⴰⵢⵜ. ⴷ ⵓⵣⵔⴼ ⴳ 
ⵓⵎⵢⴰⵡⵙ ⵏ ⵓⵎⵙⵙⵓⵖⵍ ⵙ ⴱⴰⵟⵍ;

62. ⵓⵔ ⵜⵙⵏⵉⵍ ⵜⵙⵏⴱⴹⴰⵢⵜ ⵅⴼ ⵜⵙⴳⵓⵔⵉⵡⵉⵏ ⵏ ⵉⵎⵔⴷⴰⵢⵏ ⴷ ⵓⵔ ⵜⵏⵜ ⵜⵙⵎⵣⴰⵣⴰⵍ ⴰⴽⴷ 
ⵜⵏⴰⴹⵉⵏ, ⵎⴰⵛⴰ ⵜⴰⵎⵓⵔⴰⵢⵜ ⵜⴰⵎⴰⵜⴰⵢⵜ ⴰⴷ ⵉⴽⴽⴰⵏ ⴷⴰ ⵜⵜⴳⴳⴰ ⵜⴰⵎⵍⵉⵍⵜ ⴰⴷ, ⵍⵓⵎⵎⵏ ⵎⴰⴷ 
ⵉⵥⵍⵉⵏ ⵙ ⵛⴰ ⵏ ⵉⵎⵔⴷⴰⵢⵏ ⵏⵏⴰ ⵉⵜⵜⵡⴰⴹⴼⴰⵕⵏ ⵙ ⵜⵔⴷⴰⵢⵉⵏ ⵉⵣⴷⵉⵏ ⵙ ⵜⵕⵥⵉ ⵏ ⵓⵏⵎⴰⵍⴰ 
ⴰⵎⴰⵜⴰⵢ ⵏ ⵓⵡⴰⵏⴽ ;

63. ⵉⵜⵜⵓⵙⴼⵍⴷ ⵉ ⵉⵏⴰⴳⴰⵏ ⵏ ⵜⵉⵍⴰⵡⵜ ⴷ ⵉⵏⴰⴳⴰⵏ ⵏ ⵜⵉⴱⴰⵡⵜ ⴷ ⵉⴳⵉ ⵏ ⵉⵎⵏⴰⵍⴰⵜⵏ ⵉⵏⴳⵔ ⴰⵜⵙⵏ ⵙ 
ⵓⵎⵙⴰⵙⴰ ⴰⴽⴷ ⵓⵙⵍⴳⵏ ;

64. ⵙⵉⵡⵍⵏ ⵎⴰⵕⵕⴰ ⵏ ⵉⵎⵔⴷⴰⵢⵏ ⵙ ⵜⵍⴻⵍⵍⵉ ⵅⴼ ⵜⵎⵙⵓⵜⴰⵍ ⵏ ⵡⴰⵎⵎⴰⵥ ⵏⵏⵙⵏ ;

65.ⵉⵜⵜⵡⴰⴼⴽⴰ ⵓⵣⵎⵣ ⵉⵏⴳⴰⴷⴷⴰⵏ ⴷ ⵉⵎⵙⴰⵙⴰⵏ ⵉ ⵓⵎⵙⴳⴷⴰⵍ ⵉⵏⴳⵔ ⵜⴼⵓⵍⵉⵏ;

66. ⴰⵔ ⵉⵜⵜⴰⵏⵏⴰⵢ ⵓⵙⵇⵇⵉⵎ ⴱⴷⴷⵏ ⵉⴱⴹⵉⵢⵏ ⴷ ⵉⴼⴼⵖⵏ ⵎⴳⴰⵍ ⵉⵎⵔⴷⴰⵢⵏ, ⵉⵎⵏⴽⴹⵏ ⴷ 
ⵉⵎⵣⵣⵉⴷⴳⵏ, ⵅⴼ ⵜⵔⵙⴰⵍ ⵜⵓⵍⴳⵉⵏⵉⵏ; 

II. ⵉⵙⵖⵍⴰⴼ

ⵜⵉⵍⴻⵍⵍⵉ ⵏ ⵜⵙⴽⴰⵏⵜ ⵜⴰⵏⴳⵔⴰⵢⵜ

ⵙ ⵓⵙⴽⴰⵔ ⵙ ⵓⵣⵎⵣ ⴷ ⵓⴽⵙⴰⵢ ⵏ ⵜⵉⵙⴽⴰⵏⵉⵏ ⴷ ⵜⵢⴰⴼⵓⵜⵉⵏ ⵏⵏⴰ ⵙ ⴼⴼⵖⵏⵜ ⴷⴰ ⵉⵙⵖⵍⴰⴼ 
ⵓⵙⵇⵇⵉⵎ ⵙ:

1. ⴰⵡⵇⵇⵔ ⵏ ⵓⵣⵔⴼ ⵏ ⵜⵙⴽⴰⵏⵜ ⵜⴰⵏⴳⵔⴰⵢⵜ, ⴰⵎ ⵜⴱⵖⵓⵔⵜ ⵙⴳ ⵜⴱⵖⵓⵔⵉⵏ ⵏ ⵓⴱⵔⵉⴷ 
ⴰⵏⴰⵎⵓⵔ ⴳ ⵉⵙⵜⴰⵢⵏ ⵏⵏⵙ ⵉⵎⴳⴷⵓⵢⵏ ⴷ ⵉⵣⵔⴼⴰⵏ ⵏ ⵓⴼⴳⴰⵏ, ⵏⵏⴰ ⴳ ⵢⴰⵎⵓ ⴰⵡⴷ ⵉⵏⵉⴳ ⵏ 
ⵜⴰⵍⵖⵉⵡⵉⵏ ⵏ ⵓⵎⵢⴰⵡⴰⵙ ⴰⴽⴷ ⵜⵏⴱⴰⴹⵉⵏ ⵜⵉⴳⴷⵓⴷⴰⵏⵉⵏ ⴳ ⵓⵃⵟⵟⵓ ⵏ ⵓⵏⵎⴰⵍⴰ ⴰⵎⴰⵜⴰⵢ, ⴷ 
ⵓⵙⵓⴳⵔ ⵏ ⵜⵎⵙⴽⵔⵜ ⵏ ⵓⵣⵔⴼ ⵏ ⵓⵡⵏⵏⵉ ⴷ ⵓⴳⵔⴰⵡ ⴰⵏⴳⵔⴰⵢ;

2. ⴰⵙⵎⵀⵍ ⵏ ⵓⴼⴰⵙⵔ ⴰⵣⵔⴼⴰⵏ ⵉ ⵓⵣⵔⴼ ⴳ ⵏ ⵜⵙⴽⴰⵏⵜ ⵜⴰⵏⴳⵔⴰⵢⵜ, ⴱⵍⴰ ⵉⵥⵕⵉ ⵏ 
ⵜⵙⴳⵓⵔⵉ ⵏⵉⵖ ⴰⴱⴷⴰⵔ; 

3. ⴰⵡⵇⵇⵔ ⵏ ⵓⵣⵔⴼ ⴳ ⵜⵏⴼⵔⵓⵜ ⵜⴰⴽⵎⴰⵎⵜ ⵏ ⵉⵎⵙⴽⴰⵏⵏ ⴷ ⵉⴼⵔⴷⵉⵙⵏ ⵏ ⵜⴳⴳⴰⵍⵉⵏ 

ⵜⵉⴳⴷⵓⴷⴰⵏⵉⵏ;

4. ⴰⵙⵡⵓⵔⵉ ⵅⴼ ⵓⵙⴱⵓⵖⵍⵓ ⵏ ⵉⵎⵏⵣⴰⵢⵏ ⵉⵏⵉⵍⴰⵏⵏ ⵉⵏⴰⵎⵓⵔⵏ ⵏⵏⴰ ⵉⵙⵙⵓⵜⵉⵏ ⵉ ⵓⴽⵛⵛⵓⵎ ⵏ 
ⵜⴳⴳⴰⵍⵉⵏ ⵜⵉⴳⴷⵓⴷⴰⵏⵉⵏ ⵙ ⵓⵎⵙⴰⵙⴰ ⴰⴽⴷ ⵉⵎⵏⵣⴰⵢⵏ ⵉⴳⵔⴰⵖⵍⴰⵏⵏ ⴳ ⵓⵙⴳⵓⵎ ⴷⴷⵖ;

5. ⵉⵇⵇⴰⵏ ⴷ ⴰⴷ ⵓⵔ ⵢⵉⵍⵉ ⵓⵙⵎⵔⵙ ⵉⴳⴳⵓⴷⵉⵏ ⵏ ⵜⵏⴱⴱⴰⴹⵉⵏ ⵏ ⵓⵙⴱⴷⴷⵉ ⴷ ⵓⵔⵣⵣⵓ. 
ⴷ ⵉⵇⵇⴰⵏ ⴷ ⴰⴷ ⵜⵉⵍⵉ ⵜⴰⵙⵓⴼⵜ ⵏ ⴽⵔⴰⵢⴳⴰⵜ ⵓⵙⵎⵔⵙ ⵏ ⵜⵏⴱⴰⴹⵉⵏ ⵏ ⵓⵙⴱⴷⴷⵉ ⴷ 
ⵜⵎⴳⴳⵉⵡⵙⵜ, ⴷ ⵓⵍⴰ ⴰⵎⵎⴰⵥ ⵏ ⵉⵎⵙⴽⴰⵏⵏ ⴷ ⵓⵥⵍⴰⵢ ⵏⵏⵙⵏ, ⴷ ⴰⴷ ⵉⵜⵜⵓⴳⴰ ⵅⴼ ⵜⴷⴰⵙⵉⵍⵜ 
ⵏ ⵉⵎⵊⵕⵉⵜⵏ ⵉⵜⵜⵓⵙⵡⵓⵜⵜⴰⵏ;

6. ⴰⵙⵓⵜⵔ ⵏ ⵉⴳⵉ ⵏ ⵜⵏⴱⴰⴹⵉⵏ ⵜⵉⴳⴷⵓⴷⴰⵏⵉⵏ ⴰⵎⵢⴰⵡⴰⴹ ⴰⴽⴷ ⵓⵎⵏⴰⴷ  ⴰⵎⴰⵜⴰⵢ ⴳ ⵎⴰⴷ ⵉⵥⵍⵉⵏ 
ⵙ ⵓⴱⵟⵟⵓ ⵏ ⵉⵎⵓⵙⵙⵓⵜⵏ;

7. ⵉⵍⵍⴰ ⵅⴼ ⵓⵡⴰⵏⴽ ⴰⴷ ⵢⴰⵙⵉ ⴳ ⵜⵖⵕⵓⴹⵜ ⵏⵏⵙ ⴰⵣⵓⵛⵛⵍ ⵏ ⵓⴼⵔⴰⴳ ⵏ ⵉⵎⵙⴽⴰⵏⵏ ⴷ ⵓⴳⴳⵉⴷⵏ 
ⵢⴰⴹⵏⵉⵏ ⵙⴳ ⴽⵔⴰⵢⴳⴰⵜ ⴰⵏⴰⵡ ⵙⴳ ⵡⴰⵏⴰⵡⵏ ⵏ ⵓⵙⴷⵉⴷⴷⵉⵢ ⴷ ⵜⴽⵕⴹⵉ ⵏⵏⴰ ⵜⵜⴳⴳⴰⵏ ⵡⵉⴷⴰ 
ⵉⵔⴰⵏ ⴰⴷ ⵙⴳⴷⵍⵏ ⵜⵉⵙⴽⴰⵏⵉⵏ ⵏⵉⵖ ⵜⵏⵜ ⵙⵏⵏⴳⵣⵉⵏ ⵏⵉⵖ ⵜⵏⵜ ⵙⴱⵉⴹⵕⵏ ⵏⵏⴰ ⴳ ⴰⵎⵓⵏ ⴰⵡⴷ 
‘’ⵉⴼⵔⴷⵉⵙⵏ ⵏ ⵓⵙⵅⵛⵏ‘’ ⵉⵏⵎⴳⴰⵍⵏ ⵉ ⵉⵎⵙⴽⴰⵏⵏ

8. ⵉⵍⵍⴰ ⵅⴼ ⵜⵏⴱⴰⴹⵉⵏ ⴰⴷ ⴰⵙⵉⵏⵜ ⵅⴼ ⵜⵖⵕⴰⴹ ⵏⵏⵙⵏⵜ ⴰⴼⵔⴰⴳ ⵏ ⵉⵏⵎⵓⵔⴰⵏ  ⵏⵏⴰ ⵓⵔ ⵉⵔⵉⵏ ⴰⴷ 
ⴷⵔⵓⵏ ⴳ ⵉⵎⵓⵙⵙⵓⵜⵏ;

ⵜⵉⵍⴻⵍⵍⵉ ⵏ ⵓⵡⵏⵏⵉ ⴷ ⵓⵎⵏⴰⴷ

9. ⴷⴰ ⵉⵜⵜⵙⴷⴷⵉⴷ ⵓⵙⵇⵇⵉⵎ ⵎⴰⵙ ⵓⵔ ⴷⴰ ⵜⴼⵊⵊⵉⵊⵏ ⵡⴰⵏⴰⵡⵏⵏ ⵜⵉⵏⴰⵡⵜ ⵏⵏⴰ ⴷⴰ ⵉⵜⵜⵙⵉⵎⵎⵕⵏ 
ⵅⴼ ⵜⴽⵕⴹⵉ ⴷ ⵓⴽⵙⴰⵏ ⴷ ⵜⵙⵙⴰⵥⵓⵕⵜ ⴷ ⵓⵙⵏⵓⵃⵢⵓ ⵎⴽⵏⵏⴰ ⴰⴽⴽⵯ ⵉⵔⴰ ⵉⴳ ⵜ ⵡⴰⴷⴷⴰⴷ, 
ⵉⵎⵛⵉ ⵏⵏⴰ ⵉⴳⴰ ⵡⴰⴷⴷⴰⴷ ⴰⵡⴷ ⴳ ⴽⵔⴰⵢⴳⴰⵜ ⵜⵉⵏⴰⵡⵜ ⵏⵏⴰ ⴷⴰ ⵉⵕⵥⵥⴰⵏ ‘’ⴰⵙⵓⵎⵍ ⵏ 
ⵡⵉⵢⵢⴰⴹ”, ⵉⴷⴷⵖ ⴳⴰⵏⵜ ⵡⴰⵏⴰⵡⵏ ⵏ ⵜⵉⵏⴰⵡⵜ ⴷⴷⵖ, ⵙ ⵜⵎⵔⵏⵉⵡⵜ ⵅⴼ ⵜⵓⴳⴳⵓⴳⵜ ⵏⵏⵙⵏ 
ⴱⴰⵀⵔⴰ ⵅⴼ ⵜⵎⵙⴽⵔⵜ ⵏ ⵜⵍⴻⵍⵍⵉ ⵏ ⵓⵡⵏⵏⵉ, ⵜⵉⵕⵥⵉ ⵙ ⵉⵎⵉⵣⵉ ⵏ ⵉⵎⵏⵣⴰⵢⵏ ⵏⵏⴰ ⴷ ⵉⵇⵇⴰⵏ 
ⴰⴷ ⵜⵜⵡⴰⴼⵔⴰⴳⵏ ⴷ ⵜⵜⵓⵙⵉⵍⵉⵢⵏ ⴳ ⵡⴰⵎⵓⵏ ⴰⵎⴰⴳⴷⵓ; 

10. ⴰⵙⵡⵓⵔⵉ ⵙ ⵓⵙⵖⵍⴼ ⵏ ⵜⵖⵓⵔⵉ ⵏ ⵡⴰⵎⵎⴰⵙ ⵏ ⵉⵔⵣⵣⵓⵜⵏ ⵏ ⵓⴱⵕⵍⴰⵎⵏ ⴰⵡⵓⵕⵓⴱⴱⵉ 
ⵙ ‘’ⵓⵙⴽⴰⵔ ⵏ ⵉⵅⴰⵡⴰⵔⵉⵣⵎⵏ ⵏⵏⴰ ⴷⴰ ⵉⵜⵜⴰⴽⴰⵎⵏ ⵜⴰⵎⴰⴳⵓⵜ ⴰⵔ ⵜⵙⴷⵓⵙ ⵜⵉⵣⵎⵎⴰⵔ 
ⵏ ⵉⵎⵙⵡⵓⵔⵉⵏ.... ⴷ ⴰⴷ ⵜⴼⴽ ⵉ ⵉⵎⵙⵡⵓⵔⵉⵏ ⵏⵏⵙ ⵜⴰⵥⵥⵉⴹⵕⴰ ⵏ ⵓⵙⵜⴰⵢ ⵏ ⵓⵙⵡⵉⵔ ⵏ 
ⵜⵎⴰⴳⵓⵜ ⵉⵜⵜⵡⴰⵜⵜⵔⵏ.... ⴷ ⴰⴷ ⵉⵜⵜⵡⴰⴼⴽⴰ ⵓⵙⵉⵣⵡⵔ ⵉ ⵉⵏⵖⵎⵉⵙⵏ ⵉⵜⵜⵓⵙⵖⵣⵏⵏ ⵏⵉⵖ ⵏⵏⴰ 
ⵉⵣⴷⵉⵏ ⵙ ⵜⵏⵓⴼⴰ ⵜⵉⴳⴷⵓⴷⴰⵏⵉⵏ”; 

11. ⵜⴰⵖⵓⵔⵉ ⵉ ⵜⵎⵔⵙⴰⵍ ⵜⵉⵏⵖⵎⴰⵙⵉⵏ ⵜⵉⵣⵣⵓⵍⴰⵏⵉⵏ ”ⴰⵙⴽⴰⵔ ⵙ ⵓⵖⵎⴰⵙ ⴰⵣⵖⴰⵏ ⵏ 

ⵉⵏⵖⵎⵉⵙⵏ ⵏⵏⴰ ⵉⵎⵔⵊⴰⵏ ⴷ ⵜⴽⵏⴷⴰⵡⵜ ⴷ ⵓⵙⵙⵏⴽⴷ ⵏ ⵓⵎⵍⴰⵏ ⵉⵜⵜⵡⴰⵃⵇⵇⴰⵏ ⴰⵎ ⵢⴰⵏ ⵙⴳ 
ⵉⴼⵔⴷⵉⵙⵏ ⵉⴷⵙⵍⴰⵏⵏ ⵏ ⵜⵏⵓⴼⴰ ⵏ ⵜⵏⵖⵎⴰⵙⵜ ⴷ ⵓⵙⵏⵖⵎⵙ, ⵙ ⵓⵣⵣⴳⵉⵔ ⵏ ⵜⵎⵍⴰⵍⵉⵏ ⵏⵏⵙ 
ⴳ ⵓⵙⵙⴼⴰⵡ ⵏ ⵡⴰⵎⵓⵏ ⵙ ⵓⵥⵍⴰⵢ ⴷ ⵉⵎⴷⴰⴽⴰⵕⵏ ⵏ ⵓⵏⵣⴳⵓⵎ ⴰⴳⴷⵓⴷⴰⵏ;”

12. ⵜⴰⵖⵓⵔⵉ ⵉ ⵓⵎⵏⴰⴷ ⴰⴳⴷⵓⴷⴰⵏ ⵙ ⵓⵔⴰⵔ ⵏ ⵜⵖⴹⴼⵜ ⴳ ⵎⴰⴷ ⵉⵥⵍⵉⵏ ⵙ ⵉⵙⵓⴳⴰⵎ ⵏ ⵓⵎⵍⴰⵏ 
ⴷ ⵉⵏⵖⵎⵉⵙⵏ ⴷ ⵓⵙⵏⵓⴱⴱⵛ ⴳ ⵜⴷⵓⵙⵉ ⵏⵏⵙⵏ ⴷ ⵜⵏⵉⵍⴰⵡⵜ ⵏⵏⵙⵏ ⴷ ⵓⴼⵔⴰⴳ ⵏ ⵉⵎⴰⵙⵙⵏ ⵏ 
ⵓⵎⵢⴰⵡⴰⴹ ⴰⵏⴰⵎⵓⵏ ⵉⴷⴷⵖ ⴳⴰⵏ ⵉⵎⴰⵙⵙⵏ ⵏ ⵓⵙⴼⵙⵔ ⵏ ⵜⵡⵏⴳⵉⵎⵉⵏ ⴷ ⵉⵎⵏⴰⴷⵏ ⴷ ⵓⵎⵢⴰⵏⵏⴰⵢ; 

13. ⵜⴰⵖⵓⵔⵉ ⵉ ⵜⵏⴱⴰⴹⵜ ⵜⴰⵎⵖⵔⵉⴱⵉⵜ ⵙ ⵉⴳⵉ ⵏ ⵉⵙⵡⵓⴷⴷⵓⵜⵏ ⵉⵙⵓⵖⵏⵏ ⵖⵉ ⵅⴼ ⵓⵙⵓⴳⵔ ⵏ 
ⵓⵏⵏⵓⵕⵥⵎ ⵏ ⵓⵙⵏⵖⵎⵙ ⴰⴳⴷⵓⴷⴰⵏ ⵅⴼ ⵇⴰⵃ ⵉⵎⵏⴰⴷⵏ ⴷ ⵉⵡⵏⵏⵉⵜⵏ ⴷ ⵓⴹⴼⴼⵓⵕ ⵏ ⵜⵉⵎⵙⴰⵔⵉⵏ 
ⵙ ⵜⵣⵣⵓⵍⴰⵏⵜ ⴷ ⵓⵙⵙⴼⴰⵡ ⵏ ⵜⵎⴰⴳⵓⵜ, ⵙ ⵓⵡⵇⵇⵔ ⵏ ⵉⵙⵖⵍⴰⴼ ⵏⵏⴰ ⵣⴷⵉⵏⵉⵏ ⵙ ⵜⵍⴻⵍⵍⵉ 
ⵏ ⵓⵡⵏⵏⵉ ⴷ ⵓⵣⵔⴼ ⴳ ⵉⵏⵉⴳ ⵏ ⵓⵏⵖⵎⵉⵙ ⴰⵎⴷⴷⴰⴷ ⴷ ⵜⵎⴰⴳⵓⵜ;

14. ⴰⵙⵓⵜⵔ, ⵙⴳ ⵓⴱⵕⵍⴰⵎⴰⵏ ⴰⵎⴰⵖⵔⵉⴱⵉ,  ⵏ ⵓⵙⴷⵖⵉ ⵏ ⵉⵣⵣⵔⴰⴼⵏ ⵉⵏⴰⵎⵓⵔⵏ ⵙ ⵓⵎⵙⴰⵙⴰ 
ⴰⴽⴷ ⵜⵎⵢⴰⵇⵇⴰⵏⵉⵏ ⵜⵉⴳⵔⴰⵖⵍⴰⵏⵉⵏ ⵏⵏⴰ ⴳ ⵢⴰⵎⵓ ⴰⵡⴷ ⵓⵎⵉⵔⵓ ⴰⵎⴰⴹⵍⴰⵏ ⵉⵥⵍⵉⵏ ⵙ 
ⵉⵣⵔⴼⴰⵏ ⵓⵖⵔⵉⵎⵏ  ⴷ ⵉⵙⵔⵜⴰⵏⵏ, ⴷ ⵜⵎⵢⴰⵇⵇⴰⵏⵜ ⵜⴰⴳⵔⴰⵖⵍⴰⵏⵜ ⵏ ⵜⵓⴽⵙⴰ ⵏ ⵇⴰⵃ ⴰⵏⴰⵡⵏ 
ⵏ ⵓⵙⵏⵓⵃⵢⵓ ⴰⵎⵙⵙⴰⵥⵓⵕ, ⵙ ⵓⵎⵙⴰⵙⴰ ⴰⴽⴷ ⵓⵙⵖⵍⴼ ⵏ ⵓⵎⵏⵇⵉⵙ ⵏ ⵜⵎⵜⵜⴰ ⴰⵎⵥⵍⵉ ⵏⵏⴰ 
ⴳⴰⵏⵉⵏ ⴰⵎⵏⵜⴰⵢ ⵙ ⵓⵙⴷⵓⵙ ⴷ ⵓⴼⵔⴰⴳ ⵏ ⵓⵣⵔⴼ ⴳ ⵜⵍⴻⵍⵍⵉ ⵏ ⵜⴰⵏⵏⴰⵢⵜ ⴷ ⵓⵡⵏⵏⵉ ⴳ ⵜⴰⵏⴰⴹⵜ 
ⵏⵏⵙ14

15.   ⴰⵣⵣⵔⴰⵢ ⵅⴼ ⵉⵣⵣⵔⴰⴼⵏ ⴳ ⵎⴰⴷ ⵉⵥⵍⵉⵏ ⵙ ⵜⵉⵏⴰⵡⵜ ⵏ ⵓⴽⵙⴰⵏ ⴰⴼⴰⴷ ⴰⴷ ⵜⵔⴰⵔ 
ⵅⴼ ⵉⵙⵓⵜⵔⵏ ⵏ ⵓⵙⵓⵖⵏ ⴷ ⵓⵎⵙⴰⵙⴰ ⴷ ⵜⵓⵍⴳⵉⵏⵜ, ⴷ ⴰⴷ ⵏⵏⵓⵕⵥⵎⵏ ⵉⵣⵣⵔⴰⴼⵏ ⴰⴷ ⵅⴼ 
ⵜⴷⵔⴰⵡⵜ ⵉⴳⴳⵓⵜⵏ ⵏ ⵓⴳⴷⵓⴷ”;

ⴰⵣⵣⵔⴰⵢ ⵅⴼ ⵉⵙⴱⴷⴰⴷⵏ ⵓⵍⴳⵉⵏⵏ

16. ⴰⵔ ⵉⵙⵎⴰⵢⵏⵓ ⵓⵙⵇⵇⵉⵎ ⵜⴰⵖⵓⵔⵉ ⵏⵏⵙ ⵙ ⵓⵙⵏⴼⵍ ⵏ ⵜⴰⵍⵖⴰ ⵏ ⵉⵎⵉⵔ ⵏ 206 ⵙⴳ ⵓⵙⵍⴳⵏ 
ⴰⵏⴱⴽⴰⴹ ⴳ ⵓⵎⵏⵉⴷ ⵏ ⵓⵏⵖⴰⴷ ⵏ ⵉⴼⵔⴷⵉⵙⵏ ⵏ ⵓⵙⵎⵓⵜⵜⴳ ⵉ ⵓⴱⴽⴽⵉⴹ ⵉⵕⵥⵥⴰⵏ ⵜⴰⵏⴼⵔⵓⵜ 
ⵜⴰⴳⵯⵏⵙⴰⵏⵜ15 ⴷ ⵜⵡⵍⴰⴼⵉⵏ ⵏⵏⵙ16;

17. ⵜⴰⵎⵔⵏⵉⵡⵜ ⵏ ⵢⴰⵏ ⵓⵙⴱⴷⴰⴷ ⴰⵎⴰⵢⵏⵓ ⵉⵥⵍⵉⵏ ⵙ ⵜⴽⵕⴹⵉ ⴳ ⵓⵙⴰⵢⵔⴰⵔ ⴰⴳⴷⵓⴷⴰⵏ ⴷ 
ⵓⵙⵉⵎⵎⵕ ⵅⵉⴼⵙ ⴳ ⵓⵎⵏⴰⴹ ⵏ ⵓⵎⵓⵙⵙⵓ17;

14  Report of the Special Rapporteur on the promotion and protection of the right to freedom of opinion and 
expression. Octobre 2019. Reference: A/74/486. https://www.ohchr.org/Documents/Issues/Opinion/A_74_486.pdf
15  ⵉⵙⵖⵍⴰⴼ ⵏ ⵜⵎⵙⵙⴽⵜⵉⵜ ⵏ ⵓⵙⵇⵇⵉⵎ ⴳ ⵎⴰⴷ ⵉⵥⵍⵉⵏ ⵙ ⵓⵙⵏⴼⵍ ⵏ ⵓⵙⵍⴳⵏ ⴰⵏⴱⴽⴰⴹ : ⴰⴼⴰⴷ ⴰⴷ ⵢⵉⵍⵉ ⵢⴰⵏ ⵓⵙⵍⴳⵏ ⴰⵏⴱⴽⴰⴹ ⵉⴼⵔⴰⴳⵏ 
ⵜⵉⵍⴻⵍⵍⵉⵢⵉⵏ, ⵉⵙⵎⴷ  ⵉⵎⵏⵣⴰⵢⵏ ⵏ ⵜⵓⵍⴳⵉⵏⵜ ⴷ ⵓⵙⵓⵖⵏ ⴷ ⵓⵎⵙⴰⵙⴰ, 2019.
16  ⵎⴰⵢⴰ ⵏⵏ ⴰⵙ ⵜⴼⴼⵖ ⵜⵖⵓⵔⵉ ⵏⵏⴰ ⵉⴳⴰⵓⴷⵓⴽⵜⵓⵕ ⵎⵓⵃⵎⵎⴷ ⵍⵉⴷⵔⵉⵙⵉ ⵍⵄⴰⵍⴰⵎⵉ ⵍⵎⵛⵉⵛⵉ ⵉ ⵡⵓⵙⵇⵇⵉⵎ ⵅⴼ ⵓⵎⵙⴰⵙⴰ ⵏ ⵓⵙⵍⴳⵏ 
ⴰⵏⴱⴽⴰⴹ ⴷ ⵉⵎⵏⵣⴰⵢⵏ ⴷ ⵉⵍⴳⴰⵎⵏ ⵏⵏⴰ ⵉⵜⵜⵓⵙⵖⵣⴰⵏⵏ ⴳ ⵓⵏⴳⵔⴰⵡ ⵏ ⵉⵣⵔⴼⴰⵏ ⵏ ⵓⴼⴳⴰⵏ.
17  ⵉⵙⵖⵍⴰⴼ ⵏ ⵜⵎⵙⵙⴽⵜⵉⵜ ⵏ ⵓⵙⵇⵇⵉⵎ ⵅⴼ ⵓⵙⵏⴼⵍ ⵏ ⵓⵙⵍⴳⵏ ⴰⵏⴱⴽⴰⴹ ⴰⵎⵖⵔⵉⴱⵉ.

18. ⴰⵙⴱⴽⴽⵉⴹ ⵏ ⵜⴽⵕⴹⵉ ⵜⴰⵔⵓⵍⴳⵉⵏⵜ, ⵙ ⵓⵢⵏⵏⴰ ⵉⵙⵙⵓⴳⵓⵔⵏ  ⵜⵉⵎⵙⴽⵔⵜ ⵏ ⵓⵣⵔⴼ ⴳ 
ⵓⵡⵏⵏⵉ ⴷ ⵓⴳⵔⴰⵡ ⴷ ⵏ ⵜⵙⴽⴰⵏⵜ ⵜⴰⵏⴳⵔⴰⵢⵜ;

19. ⴰⵙⵉⴷⴼ ⵏ ⵓⵣⵔⴼ ⴳ ⵜⵙⴰⵖⵓⵍⵜ ⴳ ⵇⴰⵃ ⵜⵖⵜⴰⵙⵉⵏ ⵏⵏⴰ ⵉⵥⵍⵉⵏ ⵙ ⵜⵓⴽⵙⴰ ⵏ ⵜⵍⴻⵍⵍⵉ    
ⵍⵓⵎⵎⵏ ⵜⵉⵍⵉⵜ ⴷⴷⴰⵡ ⵏ ⵜⵏⵎⴰⵜⵔⵜ ⵜⵎⵥⵕⵉⵜ;

ⵉⴱⵔⵔⵉⵡⵏ ⵏ ⵓⵙⵔⴼⵓⴼⵏ 

20. ⴰⵙⵙⴹⵕⵚ ⵏ ⵉⵙⴱⴷⴰⴷⵏ ⵉⵎⵣⵣⴳⵉⵔⵏ ⵉⵥⵍⵉⵏ ⵙ ⵓⵔⵣⵣⵓ ⴷ ⵓⵙⴰⴳⴳⵯ ⴳ 
ⵉⴱⵔⵔⵉⵡⵏ ⵏ ⵓⵙⵔⴼⵓⴼⵏ ⴷ ⵓⴷⵔⵡⵙ ⴷ ⵜⴰⵔⵜⵏⴼⴳⴰⵏⵜ ⴷ ⵓⵎⵔⵎⴷ;

21. ⴰⴷ ⵓⵔ ⵉⵜⵜⴰⵙⵉ ⵓⵏⴰⵎⵓⵥ ⴰⴳⴳⵯⴰ ⵏ ⵜⵉⵍⴰⵡⵜ ⵏ ⵉⴱⵔⵔⵉⵡⵏ ⵏ ⵓⵙⵔⴼⵓⴼⵏ;

22.  ⴰⵙⴽⴰⵔ ⵙ ⵓⴱⵕⵓⵟⵓⴽⵓⵍ ⵏ ⵉⵙⵟⴰⵏⴱⵓⵍ ⴰⵎ ⴰⵏⵎⵎⴰⵍ ⵏ ⵓⵙⵏⵓⴱⴱⵛ ⴷ ⵓⵏⵜⴰⵎ    ⵉⵕⵡⵉⵏ ⵉ 
ⵓⵙⵔⴼⵓⴼⵏ ⴷ ⵡⴰⵏⴰⵡⵏ ⵢⴰⴹⵏⵉⵏ ⵏ ⵓⵎⵔⴰⵔⴰ ⵏⵉⵖ ⵜⴰⵎⵔⵔⵓⵜ ⵏ ⵓⴷⵔⵡⵙ ⴷ ⵜⴰⵔⵜⵏⴼⴳⴰⵏⵜ 
ⴷ ⵓⵎⵔⵎⴷ ;

23. ⴰⵙⵓⵜⵔ ⵙⴳ ⵜⵏⴱⴰⴹⵉⵏ ⵏⵏⴰ ⴳⴰⵏⵉⵏ ⵜⵉⵎⵏⵜⴰⵢⵉⵏ ⴰⴷ ⵙⵙⵖⴱⵓⵏⵜ ⴰⵔⵣⵣⵓ ⵅⴼ ⵡⴰⴷⴷⴰⴷⵏ 
ⵏⵏⴰ ⵉⵜⵜⴰⵏⵏⴰⵢ ⵓⵙⵇⵇⵉⵎ ⵎⴰⵙ ⵣⵎⵔⵏ ⴰⴷ ⴳⵉⵙⵏ ⵉⵍⵉⵏ ⵉⴼⵔⴷⵉⵙⵏ ⵏ ⵉⴳⵉ ⵏ ⵓⵙⵔⴼⵓⴼⵏ 
ⴷ ⵓⴷⵔⵡⵙ ⴷ ⵜⴰⵔⵜⵏⴼⴳⴰⵏⵜ,ⵙ ⵓⵢⵏⵏⴰ ⵉⵙⵙⵓⴳⵓⵔⵏ ⴰⵣⵔⴼ ⵏ ⵉⵎⵏⵜⴰⵢⵏ ⴳ ⵓⵙⵓⵎⵓ ⴷ 
ⵓⵙⵓⵜⵔ ⵉ ⵜⵏⴱⴰⴹⵉⵏ ⵜⵉⵎⵏⵜⴰⵢⵉⵏ ⴰⴷ ⴼⵍⵍⴰⵙ ⴼⵙⵔⵏⵜ ⵜⵉⵢⴰⴼⵓⵜⵉⵏ ⵏ ⵓⵔⵣⵣⵓ.

24. ⴰⵙⵓⵜⵔ ⵙⴳ ⵜⵏⴱⴰⴹⵉⵏ ⵜⵉⵎⵏⵜⴰⵢⵉⵏ ⴰⴷ ⴼⵙⵔⵏⵜ ⴰⵔⵣⵣⵓ ⵅⴼ ⵜⵎⵜⵜⴰⵏⵜ ⵏ ⵎⴰⵙⵙ 
ⵄⵉⵎⴰⴷ ⵍⵄⵜⴰⴱⵉ.

ⵉⵙⴱⴷⴰⴷⵏ ⵏ ⵉⵙⴰⵕⴰⴹⵏ ⵓⵖⴷⵉⵎⵏ

25. ⴰⵙⴽⴰⵔ ⵙ ⵓⵙⵓⵙⵔ ⴰⵙⵍⵉⵥⵉⵕ ⴳ ⵜⵉⵣⵉ ⵏ ⵓⵙⵇⵙⴰⵢ ⵏ ⵓⴳⴳⵉⴷⵏ ⵏⵏⴰ ⵉⵜⵜⵓⵙⵔⴰⵙⵏ 
ⴷⴷⴰⵡ ⵏ ⵜⵏⵎⴰⵜⵔⵜ ⵜⵉⵎⵥⵕⵉⵜ, ⴷ ⵓⵏⵖⴰⵍ ⵏ ⵓⵣⵔⴼ ⴳ ⵜⵉⵍⵉⵜ ⵏ ⵓⵎⵣⴰⵖ ⴳ ⵜⵉⵣⵉ ⵏ 
ⵜⴼⵔⴽⵜ ⵓⵔⵣⵣⵓ ⴰⵙⵎⴰⵜⵜⴰⴳ;

26. ⴰⵙⵓⵖⵏ ⵏ ⵓⵣⵣⵔⴰⵢ ⵅⴼ ⵓⵙⵍⴳⵏ ⵏ ⵜⴱⵔⵉⴷⵜ ⵜⴰⵏⴱⴽⴰⴹⵜ ⴰⴼⴰⴷ ⴰⴷ ⵉⵎⵙⴰⵙⴰ ⴰⴽⴷ 
ⵉⵙⵓⵖⵏⵏ ⵉⴳⵔⴰⵖⵍⴰⵏⵏ ⵍⵓⵎⵎⵏ ⴳ ⵓⵙⵡⵉⵔ ⵏ:

ⴰⵙⴷⵓⵙ ⵏ ⵜⵎⵍⵉⵍⵜ ⵏ ⵓⵎⵣⴰⵖ ⴳ ⵜⴼⵔⴽⵜ ⵏ ⴷⴰⵜ ⵏ ⵓⵙⴰⵕⴰⴹ, ⵙ ⵜⵉⵍⵉⵜ ⵏⵏⵙ ⴳ ⵜⵣⵉ 
ⵏ ⵓⵔⵣⵣⵓ ⴰⵙⵎⴰⵜⵜⴰⴳ; 

ⴰⵙⵉⴷⴼ ⵏ ⵓⵣⵔⴼ ⴳ ⵜⵙⴰⵖⵓⵍⵜ ⴳ ⵇⴰⵃ ⵜⵖⵜⴰⵙⵉⵏ ⵏⵏⴰ ⵉⵥⵍⵉⵏ ⵙ ⵜⵓⴽⵙⴰ ⵏ ⵜⵍⴻⵍⵍⵉ;

ⴰⵙⵓⵔⴼ ⵉ ⵉⵎⵏⵥⴰ ⵏ ⵉⵙⴰⵕⴰⴹⵏ ⵏⵏⴰ ⵉⵙⵎⴰⴳⵍ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ 
ⵓⴼⴳⴰⵏ ⴳ ⵜⵉⵍⵉⵜ ⴳ ⵜⴳⵉⵡⵉⵔⵉⵏ ⵏⵜⵍⵏⵉⵏ.

ⵜⴰⵙⵔⵜⵉⵜ ⵜⴰⴳⴷⵓⴷⴰⵏⵜ:

27. ⴰⵙⵓⵜⴳ ⵏ ⵉⵖⴰⵡⴰⵙⵏ ⵉⵏⴳⵎⵓⵜⵏ ⵙ ⵓⵎⵢⴰⵙⵙⴰ ⵏⵏⵙ ⴰⴽⴷ ⵜⵓⵙⵔⴰ ⵏ ⵓⵙⵉⴷⴼ ⵖⵔ ⵓⵙⵙⵍⵎⴷ 
ⴷ ⵜⴷⵓⵙⵉ ⴷ ⵜⵡⵓⵔⵉ ⴷ ⵓⵣⵣⵔⴰⵢ ⵅⴼ ⵉⵙⵖⴰⵍ;

28. ⵜⵉⴽⴽⵉ ⵏ ⵜⵉⵏⴷⵉ ⵉ ⵜⵙⴳⴳⵯⵉⵏ ⵜⵉⵏⴰⵎⵓⵏⵉⵏ ⴷ ⵜⴷⵎⵙⴰⵏⵉⵏ ⴳ ⵉⵖⴰⵡⴰⵙⵏ ⵏ ⵜⵙⵔⵜⵉⵜ 
ⵜⴰⴳⴷⵓⴷⴰⵏⵜ ⵏⵏⴰ ⵉⵥⵍⵉⵏ ⵙ ⵍⵃⵓⵙⵉⵎⴰ ⴷ ⵓⵙⴷⵔⴰⵡ ⵏ ⵉⵏⵎⵓⵔⴰⵏ  ⴷ ⵜⵏⵎⵓⵔⵉⵏ ⴳ ⵓⵙⵎⵓⵜⵜⴳ 
ⵏ ⵉⵖⴰⵡⴰⵙⵏ ⵏ ⵓⵖⴰⵡⵍ;

29. ⴰⵙⵎⵀⵍ ⵏ ⵉⵎⴰⵙⵙⵏ ⵉⵏⵎⵏⴰⴹⵏ ⵉⵜⵜⴰⵡⵙⵏ ⴳ ⵓⵙⴷⵔⴰⵡ ⵏ ⵜⵡⵜⵎⵉⵏ ⴳ ⵢⵉⴳⵔⴰⵏ ⵉⴷⵎⵙⴰⵏⵏ ⴷ 
ⵉⵏⴰⵎⵓⵏⵏ ⴷ ⵉⴷⵍⵙⴰⵏⵏ ⴷ ⵉⵙⵔⵜⴰⵏⵏ; 

30. ⴰⵙⵔⵓⵙ ⵏ ⵉⵖⴰⵡⴰⵙⵏ ⵏ ⵓⵙⵉⵍⵉⵢ ⵙ ⵜⴷⵍⵙⴰ ⴷ ⵜⵥⵓⵕⵉ ⴷ ⵓⵎⵣⴳⵓⵏ ⴷ ⵓⵥⴰⵡⴰⵏ ⵙ 
ⵓⵙⴽⴰⵔ ⵙ ⵜⴷⵉⵏⴰⵎⵉⵜ ⵜⴰⴷⵖⵔⴰⵏⵜ ⴷ ⵓⵙⵙⴽⵛⵎ ⵏⵏⵙ ⴳ ⵓⵣⵎⵣ ⴰⵏⵎⵍⴰⵏ ⵃⵎⴰ ⴰⴷ ⵢⵉⵍⵉ 
ⵓⵙⵉⵍⵉⵢ ⵙ ⵜⴷⵍⵙⴰ ⵏ ⵓⵎⵙⴰⵡⴰⵍ ⴷ ⵓⵎⵢⴰⵏⵏⴰⵢ, ⵙ ⵉⵎⴰⵙⵙⵏ ⵉⵎⵢⴰⵏⴰⵡⵏ ⵏⵏⴰ ⴳ ⵢⴰⵎⵓⵏ ⴰⵡⴷ 
ⵓⵎⴰⴹⴰⵍ ⴰⵎⵓⵟⵟⵓⵏ;

31. ⴰⵙⵎⵀⵍ ⵏ ⵉⵙⵖⵍⴰⴼ ⵏ ⵜⴰⵏⴰⴹⵜ ⵏ ⵓⵙⵇⵇⵉⵎ ⴰⵏⴰⴼⵍⵍⴰ ⵏ ⵉⵎⵉⴹⴰⵏⵏ ⵅⴼ ⵓⵖⴰⵡⴰⵙ ⵏ ⵜⴳⵎⵉ 
ⵜⴰⴼⵔⴽⴰⵏⵜ ⵏ ⵍⵃⵓⵙⵉⵎⴰ.

ⴰⵙⴷⵓⵙ ⵏ ⵜⵣⵎⵎⴰⵔ ⵉⵥⵍⵉⵏ ⵙ ⵓⴱⵟⵟⵓ ⵏ ⵓⴳⵔⴰⵡ

32. ⴰⵔⵔⴰⵣ ⵏ ⵉⴼⵔⴷⵉⵙⵏ ⵏ ⵜⴳⴳⴰⵍⵉⵏ ⵜⵉⴳⴷⵓⴷⴰⵏⵉⵏ ⵏⵏⴰ ⵉⵜⵜⵢⴰⴳⴰⵙⵏ ⴳ ⵜⵏⴼⵔⵓⵜ ⵏⵏⵙ 
ⵜⴰⴽⵎⴰⵎⵜ ⴳ ⵜⵉⵣⵉ ⵏ ⵜⵡⵓⵔⵉⵡⵉⵏ ⵏ ⵜⴽⵕⴹⵉ ⴳⴰⵔ ⵜⴰⵔⵓⵍⴳⵉⵏⵜ ⴷ ⵓⵙⴼⵍⵙ ⵙ ⵡⴰⴷⴷⴰⴷⵏ 
ⵏⵏⴰ ⵖⵓⵔ ⵉⵍⵍⴰ ⵓⵎⵎⵓⵄⴹⵕ ⵎⵉ ⵉⵖⵣⵣⵉⴼ ⵓⵣⵎⵣ;

33. ⵉⴷⴷⵖ ⵍⵍⴰⵏⵜ ⵜⴱⴱⴰⵢⴹⴰⵕⵉⵏ ⴷ ⵜⵉⵏⴷⵉ ⵏⵏⴰ ⵉⵍⵍⴰⵏ ⴳ ⵜⵡⵓⵔⵉⵡⵉⵏ ⵏ ⵓⵃⵟⵟⵓ ⵏ ⵓⵏⵎⴰⵍⴰ ⴷ 
ⵜⵏⴼⵔⵓⵜ, ⵉⴳⴰ ⴰⵙⵓⵖⵏ ⴰⴷ ⵢⵉⵍⵉ ⵓⵙⴷⵓⵙ ⵏ ⵜⵣⵎⵎⴰⵔ ⵜⵓⴽⵍⵉⵙⵉⵏ ⴷ ⵜⵉⵜⵉⵇⵏⵉⵜⵉⵏ ⴷ 
ⵜⵣⵣⵓⵍⴰⵏⵉⵏ; 

ⴷⴰ ⵉⵜⵜⵍⴰⵖⴰ ⵓⵙⵇⵇⵉⵎ ⵅⴼ: 

	ⵜⴰⵖⵜⴰⵙⵜ ⵏ ⵓⵙⵔⵓⵙ ⵏ ⵢⴰⵏ ⵓⴼⵔⴷⵉⵙ ⵏ ⵓⵃⵟⵟⵓ ⵏ ⵜⵎⴽⵜⵉⵜ ⴳ ⵏⵉⵍ ⵏ ⵜⵏⵙⵙⵉⵅⴼⵜ ⵏ 
ⵓⵙⵇⵇⵉⵎ ⵖⵉ ⵅⴼ ⵉⵡⵉⵣ ⵅⴼ ⵓⵙⵉⵍⵉⵢ ⵙ ⵓⵎⵣⵔⵓⵢ ⴰⵎⵖⵔⵉⴱⵉ ⵙ ⵜⵓⴳⵜ ⵉⵎⵓⵖⵍⵏ 
ⵏⵏⵙ ⴷ ⵓⵙⵏⴰⵍ ⵏ ⵓⵙⵎⵀⵍ ⵏⵏⵙ ⴳ ⵜⵖⴰⵔⴰⵙⵉⵏ ⴷ ⵉⵖⴰⵡⴰⵙⵏ ⵉⵏⵎⵍⴰⵏⵏ; 

	ⴰⵙⵏⵜⵉ ⵏ ⵓⵙⵔⵓⵙ ⵏ ⵢⴰⵏ ⵓⵖⴰⵡⴰⵙ ⵉⵙⵙⴰⵔⵏ ⴰⴽⴷ ⵓⵙⵉⵔⴰ ⴰⵏⴰⵎⵓⵔ ⵏ ⵓⵙⵎⵓⵜⵜⴳ 
ⴰⵣⵣⵓⵍⴰⵏ ⵖⵉ ⵅⴼ ⵓⵙⵡⵀⵏ ⵏ ⵓⵙⵉⴷⴼ ⵏ ⵉⵏⴰⵎⵓⵥⵏ ⵉⵏⵏⵓⵕⵥⵎⵏ ⴳ ⵉⵖⴰⵡⴰⵙⵏ ⵏ ⵓⵙⴷⵓⵙ 
ⵏ ⵜⵣⵎⵎⴰⵔ ⵏⵏⵙⵏ ⵜⵉⵣⵣⵓⵍⴰⵏⵉⵏ ⴷ ⵜⵏⵎⵍⴰⵏⵉⵏ ;

	ⴰⵙⵓⵊⴷ ⵏⵏⵙ ⵉ ⵓⵎⵢⴰⵡⴰⵙ ⴰⴽⴷ ⵜⵎⵙⵎⵓⵏⵜ ⵏ ⵉⵏⴳⵎⴰⵎⵏ ⵏ ⵉⵎⵙⵜⴰⵏⵏ ⴳ ⵓⵙⵎⵓⵜⵜⴳ ⵏ 
ⵓⵎⵏⴰⴷ ⵅⴼ ⵓⵙⵏⵜⵉ ⵏ ⵓⵍⵙⴳⵏ ⵏ ⵜⵣⵣⵓⵍⵜ ⵏ ⵜⵎⵙⵜⴰⵏⵜ; 

	ⴰⵙⵓⵖⵏ ⵏⵏⵙ ⵙ ⵜⵡⵓⵔⵉ ⴰⴽⴷ ⵇⴰⵃ ⵉⵎⴳⴳⴰⵢⵏ ⵖⵉ ⵅⴼ ⵓⵙⴱⴷⴷⵉ ⵏ ⵇⴰⵃ ⵜⵉⵏⴰⵡⵉⵏ ⵏ 
ⵓⴽⵙⴰⵏ ⴷ ⵜⴽⵕⴹⵉ ⵅⴼ ⵓⵙⴳⵓⴷⵉ ⵏ ⵓⵎⵄⵉⵏⵏ ⴳ ⵢⵉⴳⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ; 

	ⵉⵡⵉⵣ ⵏ ⵓⵙⵉⵏⴰⴳ ⵏ ⴷⵔⵉⵙ ⴱⵏⵣⴽⵔⵉ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⵅⴼ ⵜⵙⵙⴰⵖⵓⵍⵜ ⵏ 
ⵜⵓⴳⵜ ⵏ ⵜⵎⴳⵍⴰⵢⵉⵏ ⵜⵓⵍⴳⵉⵏⵉⵏ ⵡⴰⵍⴰ ⵜⵉⵏⵣⵔⴰⴼⵉⵏ ⵏⵏⴰ ⵉⵥⵍⵉⵏ ⵙ ⵜⵎⵙⵍⴰⵢⵉⵏ ⵏ ⵜⵉⵍⴰⵡⵜ 
ⵏ ⵉⵣⵔⴼⴰⵏ ⵏ ⵓⴼⴳⴰⵏ ⵏⵏⴰ ⵉⵙⴷⵓⵙⵏ ⵜⵉⵙⴰⵖⵓⵍⵉⵏ ⵙⵎⵔⴰⵙⵏ ⵜⵓⴳⵜ ⵏ ⵉⵎⴳⴳⴰⵢⵏ;

	ⴰⴼⵙⴰⵔ ⵏ ⵢⴰⵜ ⵜⵖⵓⵔⵉ ⵅⴼ ⵏ ⵜⵙⴽⴰⵏⵜ ⵜⴰⵏⴳⵔⴰⵢⵜ ⵙ ⵓⵎⵢⴰⵙⵙⴰ ⵏⵏⵙ ⴰⴽⴷ ⵡⴰⵏⴰⵡⵏ 
ⵉⵎⴰⵢⵏⵓⵜⵏ ⵏ ⵜⵎⵙⴽⵔⵜ ⵏⵏⵙ.

